
Nodirbek Sayfullayev 

O‘zbekiston davlat san’at va madaniyat  

instituti rektori, tarix fanlari nomzodi, professor 

 

KELAJAK KADRLARINI TAYYORLASHDA ZAMONAVIY  

YONDASHUVLAR 

 

XXI asrning dastlabki choragi global raqamlashtirish  ijtimoiy-iqtisodiy transformatsiyalar 

davri sifatida tarix sahifalaridan joy olmoqda. Ushbu sharoitlarda kelajak kadrlarini tayyorlash 

masalasi har qachongidan ham dolzarb ahamiyat kasb etmoqda. xalqning boy intellektual merosi 

va umumbashariy qadriyatlar asosida kadrlar tayyorlashning mukammal tizimini shakllantirish 

davlatimiz uchun ustuvor vazifa hisoblanadi. 

О‘zbekiston Respublikasi Prezidenti Shavkat Mirziyoyev ta’biri bilan aytganda, 

“xalqimizning ulug‘vor qudrati jо‘sh urgan hozirgi zamonda О‘zbekistonda yangi bir uyg‘onish – 

Uchinchi Renessans davriga poydevor yaratilmoqda”. Bu tarixi muhim davr davlatimizda kadrlar 

tayyorlash tizimini tubdan yangilash va modernizatsiya qilish zaruriyatini tug‘dirmoqda. Uchinchi 

Renessans konsepsiyasi О‘zbekiston xalqining tarixiy tajribasi va zamonaviy global tendensiyalar 

uyg‘unligida shakllanmoqda. Bu davrda ilm-ma’rifat, innovatsiya va kadrlar tayyorlash ustuvor 

yо‘nalishlar sifatida belgilanmoqda. Bugungi kunda mamlakatimizda amalga oshirilayotgan keng 

kо‘lamli islohotlar, ayniqsa ta’lim sohasidagi tub о‘zgarishlar, kelajak avlod uchun mustahkam 

poydevor yaratmoqda.  

San’at va madaniyat sohasida nazariya va amaliyotning uyg‘unligi muhim ahamiyat kasb 

etadi. О‘quv jarayoni madaniyat muassasalari bilan hamkorlikda olib borilmoqda. Bu yondashuv 

magistrantlarga real ish muhitida tajriba tо‘plash imkoniyatini beradi. Institut hayotida badiiy-

ijodiy faoliyat muhim о‘rin tutadi. Magistrantlarning ijodiy salohiyatini rivojlantirish uchun 

institutda kо‘plab ijodiy jamoalar tashkil etilgan va ular turli festival va tanlovlarda faol ishtirok 

etishmoqda. 

Globallashuv sharoitida xalqaro tajribadan foydalanish zarurati ortib bormoqda. О‘zDSMI 

Markaziy Osiyo va xorijdagi yetakchi ta’lim muassasalari bilan hamkorlik о‘rnatish va 

rivojlantirish tarafdoridir. Institut 60 ga yaqin xorijiy oliy ta’lim muassasalari bilan hamkorlik 

shartnomalari va memorandumlar imzolagan. 

Kelajak kadrlarini tayyorlashda zamonaviy yondashuvlar san’at va madaniyat sohasining 

rivojlanishida hal qiluvchi rol о‘ynaydi. О‘zbekiston davlat san’at va madaniyat institutining 

magistratura dasturlari bu borada muhim ahamiyat kasb etadi. 

Kadrlar tayyorlash tizimi va mazmunini mamlakatning ijtimoiy va iqtisodiy taraqqiyoti 

istiqbollaridan, jamiyat ehtiyojlaridan, fan, madaniyat, texnika va texnologiyaning zamonaviy 

yutuqlaridan kelib chiqqan holda qayta qurish zarurati bugungi kun talabi hisoblanadi. 

“О‘zbekiston – 2030” strategiyasi doirasida amalga oshirilayotgan islohotlar san’at va madaniyat 

sohasidagi magistratura ta’limining sifatini yangi bosqichga olib chiqish imkoniyatlarini 

yaratmoqda. 

Yosh mutaxassislar uchun yaratilayotgan keng imkoniyatlar, zamonaviy 

texnologiyalarning ta’lim jarayoniga joriy etilishi va xalqaro hamkorlik dasturlari Uchinchi 

Renessansning asosiy ustunlari hisoblanadi. Bu jarayonlar davomida an’anaviy qadriyatlar va 

zamonaviy yondashuvlarning uyg‘un birlashishi О‘zbekiston ta’lim tizimining о‘ziga xos 

xususiyatlarini shakllantirmoqda. 

Kelajakda kadrlar tayyorlash sohasidagi islohotlarning samaradorligini oshirish uchun 

davlat, ta’lim muassasalari, ishlab chiqarish sohalari va jamiyatning barcha qatlamlarining 

samarali hamkorligi zarur. Faqat bunday kompleks yondashuvgina О‘zbekistonda haqiqiy 

Uchinchi Renessansning gullab-yashnashiga zamin yaratadi. 

О‘zbekistonda Uchinchi Renessans davri – bu nafaqat ta’lim tizimini modernizatsiya 

qilish, balki milliy ongni yangilash va global raqobatga tayyor bо‘lgan yosh avlodni tarbiyalash 

jarayonidir. 2025-yilda qabul qilingan qaror va farmonlar, “О‘zbekiston-2030” strategiyasida 

belgilangan maqsadlar va yosh mutaxassislar uchun yaratilayotgan keng imkoniyatlar bu buyuk 

maqsadga erishishning mustahkam poydevorini tashkil etadi. Faqat bunday kompleks va izchil 

yondashuvgina О‘zbekistonda haqiqiy Uchinchi Renessansning gullab-yashnashiga va 

mamlakatimizning obrо‘-e’tiborini mustahkamlashiga zamin yaratadi. 

Abdiyev Rustam  

O‘zDSMI, Madaniyat va san’at sohasi  

menejmenti  mutaxassisligi 2-kurs magistranti 

ZIYORAT TURIZMINING IJTIMOIY-MA’NAVIY TAVSIFI VA 

XUSUSIYATLARI 

Annotatsiya: ushbu maqolada ziyotgohlarning madaniyat turizmida tutgan o‘rni va 

xalqning etnografiyasi, madaniy me’rosi bilan bog‘liqligi haqida so‘z boradi 

Kalit so‘zlar: ziyoratgoh, turizm, etnografiya, madaniy me’ros.  

Annotation: this article discusses the role of pilgrimage sites in cultural tourism and their 

connection with the ethnography and cultural heritage of the people. 

Keywords: pilgrimage site, tourism, ethnography, cultural heritage.  

 

Ziyoratgohlar xalqning turmush tarzi, madaniy va ma’naviy hayotini rivojlantirishga, ular 

ongida ma’naviy fazilatlarni o‘stirishga xizmat qiluvchi muhim ob’ekt sifatida qarash jamiyat 

nuqtai nazaridan masalaning ijtimoiy-ma’naviy tavsifi va xususiyatlarini yanada kengroq ochishda 

muhim ahamiyatga egadir. Zero, ziyoratgohlar va muqaddas qadamjolarga tashrif buyurgan 

kishilar eng avvalombor o‘tganlar ruhi oldida bosh egib, ularni xotirlash, ular ruhiga duolar qilib 

eslashi muhimligi masalaning eng muhim ijtimoiy-ma’naviy jihatidir. Chunki ularning barchasi 

madaniy meros ob’ektlari sanaladi. shu bois ham ziyorat turizmining ijtimoiy-ma’naviy 

xususiyatlarini ilmiy tadqiq etish bugungi kunda muhim ahamiyatga ega yo‘nalishlardan biri 

hisoblanadi. 

Bugungi globallashuv davrida mamlakatimiz va xalqimizning boy moddiy va ma’naviy 

merosi hisoblangan ziyorat turizmining jamiyat ijtimoiy-ma’naviy hayotida tutgan o‘rni borasida 

ilmiy tadqiqot ishlarini jadallashtirish ijtimoiy falsafa yo‘nalishi uchun ham asosiy tadqiqot ob’ekti 

hisoblanadi. Bunda ilmiy tadqiqot ishini ijtimoiy-ma’naviy jihatdan yoritishda quyidagi ikki 

jihatni e’tiborga olish maqsadga muvofiq, deb hisoblaymiz. Bizningcha, ziyorat turizmi mavzusini 

ijtimoiy-falsafiy nuqtai nazardan ilmiy tadqiq etishda ma’lum nazariy-metodologik tamoyillar, 

ilmiy hamda g‘oyaviy qarashlarga tayanish muhim ahamiyat kasb etadi. Bunda quyidagi 

yo‘nalishlarga e’tibor berish zarur: 

- ziyoratgohlar va ziyorat turizmi yo‘nalishiga xalqning milliy va umuminsoniy qadriyati 

hamda muqaddas ma’naviy merosi sifatida qarash lozim; 

- ziyoratgohlar va ularda mujasssamlashgan moddiy va ma’naviy merosimizga chuqur 

hurmatda bo‘lish, ularning ijtimoiy hayotimizda sodir bo‘layotgan jarayonlar nuqtai nazardan 

tadqiq etish muammosi ma’lum dialektik qonuniyatlarga asoslanishini to‘g‘ri anglash muhim; 

- ziyorat turizmi insonlar ongida ijtimoiy-ma’naviy merosga hurmat tuyg‘usini 

shakllantiruvchi muhim manba, xalqni g‘oyaviy-mafkuraviy jihatdan jipslashtiruvchi soha 

ekanligini to‘g‘ri tushunish ham muhim ahamiyat kasb etadi. 

Ijtimoiy-falsafiy yo‘nalishda ziyorat turizmining ijtimoiy-ma’naviy xususiyatlari borasida 

ilmiy tadqiqotlarni tashkil etishda muqaddas ziyoratgohlarning o‘rni katta dedik. Chunki ular 

bizning ilmiy tadqiqot mavzuimiz uchun asosiy tadqiqot ob’ekti hisoblanadi. Umuman, 

ziyoratgohlarsiz mazkur mavzu doirasida masalani ilmiy tadqiq etib bo‘lmaydi. Darhaqiqat, ilmiy 

tadqiqotlar ham asosan ziyoratgohlarni tadqiq etish, mazkur maskanlarga kishilarning ziyorat 

uyushtirishlarini to‘g‘ri tashkil etish va to‘plangan ilmiy ma’lumotlar asosida ilmiy tadqiqotlarni 

olib borishni taqozo etadi. Bu esa ma’lum ilmiy tahlillar asosida amalga oshirilishi lozim. 

Tadqiqotchilar tarixiy-etnografik hamda ijtimoiy-ma’naviy jihatdan ziyoratgohlar, ya’ni 

ziyorat turizmi ob’ektlarini quyidagi ikki turga bo‘ladilar: 

1) Islom dinigacha shakllangan ziyoratgohlar; 

2) Islom dini bilan bog‘liq ziyoratgohlar. [1.B.18.] 

Birinchi turga mansub ziyoratgohlar o‘zida islomgacha bo‘lgan e’tiqod va qarashlarni aks 

ettirib, turli narsa va buYumlarni muqaddaslashtirish yoki ularga topinish elementlari uchraydi. 

Masalan, maqbara yoki qabrni aylanishda afsungarlik udumlarining bajarilishi, vafot etgan 

shaxsning ruhiga bo‘lgan e’tiqod, ya’ni animizm izlarini uchratish mumkin bo‘lsa, qabrlar yoki 

ziyoratgohdagi turli buyumlarni tavof qilishda qadimgi totemizm, fetishizm, zardushtiylik 

elementlarini kuzatishimiz mumkin. Ya’ni, xalqimiz ma’naviy ehtiyojini qondirish va diniy nuqtai 

nazardan taskin topish yo‘lida turli qadamjo va ziyoratgohlarga tashrif buyuradi hamda u erda turli 

marosimlarni bajarib, bu boradagi zimmasiga tushgan vazifalarni bajarganlik hissini o‘zida 

shakllantiradi, - deya qayd etadi bu borada F.Akchaev. [2.B.55.] 

Ziyorat turizmini muhim ma’naviy qadriyat sifatida qarab, uning o‘tmishiga nazar 

tashlasak, azaldan xalqimiz ziyoratgohlarni qadrlagan, ularga hurmat bajo keltirgan. Jumladan, 

“Avesto”da ta’kidlanganidek, “odamlar uchta joyga ko‘proq borishlari kerak: donolar uyi, odillar 

uyi va muqaddas olovli ibodatxonaga. Donolar uyiga aqlliroq hamda ixlos-u e’tiqodda yanada 

mustahkam bo‘lmoq uchun, odillar uyiga ezgulik va yovuzlikni farqlash hamda o‘zidan yovuzlikni 

yiroqlashtirish uchun, olovli ibodatxonaga esa o‘zini vujudsiz iblisdan saqlash uchun tez-tez borib 

turmoq lozimdir”. [3.B.185.] Ushbu fikrlarda axloqiy poklanishning zarur shartlari bayon etilgan. 

Bu borada A.Sarimsoqovning yozishicha, zardushtiylar Navro‘z bayramini katta tantana 

va xursandchilik bilan nishonlashga harakat qilishgan. Bayram kuni erta tongdan odamlar olamdan 

o‘tgan ajdodlarini xotirlaganlar, muqaddas joylar – mozorlarni, ota-onalari, qarindosh-urug‘larini 

ziyorat qilganlar. So‘ngra bayramni sayilgohda davom ettirganlar. U erda turli tomoshalar: 

ko‘pkari-uloq, kurash, dorbozlik o‘yinlari kechga qadar davom etgan. Bolalar turli ranglarga 

bo‘yalgan tuxumlarni urishtirib, varrak uchirish musobaqalarini o‘tkazganlar. [4.B.61.] 

Hatto o‘z davrida buyuk allomalar va diniy ulamolar ham ziyoratgohlarga alohida hurmat 

bajo keltirib, ularni tavof aylashni muqaddas burch, deb bilganlar. Masalan, o‘rta asrlarda avliyolar 

tarixini o‘rganishda tasavvuf adabiyoti va tazkiranavisligining o‘ziga xos o‘rni bor. Bu davrda 

ziyoratgohlar va ularning asosiy ob’ekti bo‘lgan avliyolar to‘g‘risidagi ma’lumotlar tazkiralarda 

yoritilgan. Masalan, Xorazm vohasida mashhur bo‘lgan Sulton Uvays Qaraniy va Yusuf 

Hamadoniy kabi bir necha avliyolar va ularning xislatlari shoir, mutafakkir va tazkiranavis 

Fariddin Attorning “Tazkirat ul-avliyo” asarida tilga olingan. [5.B.464.] 

Alisher Navoiy o‘zining “Nasoyim-ul muhabbat” asarida avliyolarga batafsil ta’rif berar 

ekan, o‘z asarida qator avliyolar hayoti va faoliyati bilan bog‘liq qimmatli ma’lumotlarni keltirib 

o‘tgan. shoir asarda Sulaymon Boqirg‘oniy haqida ma’lumot berib o‘tar ekan, jumladan: “Hakim 

ota ismi Sulaymondur va Ahmad Yassaviyning shogirdidur”, - deb yozgan. Navoiy mazkur asarida 

“Uvaysiy” istilohi to‘g‘risida malumot keltirib, Sulton Uvaysiy nomi birinchi bo‘lib tilga 

olinadiki, bu ulug‘ insonga bo‘lgan cheksiz mehr-muhabbat va hurmat ramzi ekanligini 

ta’kidlaydi. [6.B.63.] Hatto buyuk hukmdorlar ham muqaddas qadamjo va ziyoratgohlarni tavof 

aylab, ularni asrab-avaylaganlar. Birgina Amir Temur davlat boshqaruvida islom dini va shariat 

arkonlarini qattiq tutib unga amal qilgan. Mamlakat hududidagi ko‘plab aziz-avliyolarni qabrlarini 

obod qilib, ularni ziyoratgohlarga aylantirganligini biz tarixiy manbalarda uchratamiz. Jumladan, 

o‘zining o‘gitlarida “Avliyolar, din peshvolarining mozorlari va maqbaralariga vaqfdan mablag‘ 

ajratsinlar. U erlarni gilam, taom va chiroq bilan ta’minlasinlar”, [7.B.35.] - deb farmon 

chiqarganligi buning isbotidir.  

Amir Temur aziz-avliyolar, shayxlar va sufiylarga cheksiz mehr-sahovat ko‘rsatib, ular 

uchun maqbaralar, masjidi jome’lar, darveshlar makon topgan xonaqohlar qurilishida bosh-qosh 

bo‘lgan. Ya’ni, ziyorat qilish odati Sohibqironning ezgu g‘oyasiga aylanganligini quyidagi 

hikoyatda ham ko‘rishimiz mumkin. “Aziz avliyolar, sahobalar maqbaralarini, qutlug‘ 

qadamjolarni ziyorat etmoqni ham farz, ham qarz bilur erdim. Qayda bo‘lmay, ziyoratgohlar 

oldida otdan tushib, tahorat olgach, yalang oyoq bilan borib, ziyoratni o‘rinlatdim. Arkon-u davlat, 

barcha mulozimlarim ham ziyoratgohlarni ana shunday tavof etmoqni odat bilishdi”, [8.B.52.] - 

deyiladi. 

Xususan, donolik, odillik va ibodatning insonni ma’naviy etuk, yaxshilik e’tiqodiga 

sodiqligini mustahkamlashdagi amallar sanab berilgan. Bunda fikrlar bir-birini tasdiqlovchi va 

o‘zaro zid tushunchalar orqali ifodalanib, mantiqan yaxlit bir nuqtaga qaratiladi - ezgulikka 

intilishga da’vat etadi. Chunonchi, donolar dargohi (uyi) aql va e’tiqod maskani ekani, odillar 

dargohida yovuzlikning daf etilishi, ibodat esa yomon ruh, iblisdan saqlanish (poklanish)ga xizmat 

etishi ta’kidlanadi. 

Ikkinchi turga mansub ziyoratgohlar (ziyorat turizmi ob’ektlari) islom dini bilan bog‘liq 

holda shakllangan ziyoratgohlar bo‘lib, ular asosan mashhur diniy ulamo va avliyolar nomi bilan 

bog‘liq holda vujudga kelgan. Chunki ziyorat turizmi rivojlanishi uchun o‘sha davlatda eng 

avvalombor boy ma’naviy meros ob’ektlari, muqaddas qadamjolar va ziyoratgohlar bo‘lishi zarur. 

Chunki, ziyoratgohlar insonlar ko‘p to‘planadigan, ma’naviy poklanadigan, diniy-ma’rifiy 

maskanlardir. O‘zbekistonda Yuzlab bunday katta-kichik masakanlar mavjud bo‘lib, ular qatorida 

Imom Buxoriy, Imom Moturidiy, Imom at-Termiziy, Dorus Saodat, shohi Zinda, Amir Temur, 

Hazrati Imom (Xasti Imom), Zangi Ota, Kaffol shoshiy, Baxoviddin Naqshband, Abduxoliq 

G‘ijduvoniy, Pahlavon Mahmud, Yusuf Hamadoniy, Sulton Uvays, Abu Hasan Nuriy (Nurota) 

kabi yirik ziyorat turizmi ob’ektlarini alohida keltirib o‘tish mumkin. Ushbu muqaddas 

maskanlarga har yili minglab vatandoshlarimiz va xorijlik sayyohlar hamda mehmonlar tashrif 

buyuradilar. 

Xulosa shuki, ziyoratgohlar azaldan kishilar ongida ma’naviyatni shakllantirish, ezgulik 

manbai sifatida kishilarni mehr muravvatga chorlovchi ilohiy kuch vazifasini o‘tab kelgan. 

Ayniqsa yashashdan umidini uzib, hayotga befarqlik bilan qaray boshlagan insonlar uchun 

ziyoratgohlar so‘nggi umid manzili bo‘lib xizmat qiladi. Umuman, ziyoratgohlarni saqlab 

qolinishi ma’naviy merosimizni asrab avvaylashda muhim ahamiyat kasb etadi. Demak, ziyorat 

turizmi ob’ektlari azaldan kishilarda muhim ijtimoiy-ma’naviy tuyg‘ularni shakllantirishda 

muhim rol o‘ynagan.  

Abdufattoyeva Madinabonu 

Zulfiya nomidagi davlat mukofoti sohibasi, 

Yunus Rajabiy nomidagi O‘zMMSI 1-kurs magistranti 

SAN’AT VA MADANIYAT SOHASIDA ILM-FAN, TA’LIM VA AMALIYOT 

INTEGRATSIYASI: MUAMMO VA ISTIQBOLLAR 

Annotatsiya: mazkur maqolada san’at va madaniyat sohasida ilm-fan, ta’lim hamda ishlab 

Bugungi globallashuv va raqamli transformatsiya sharoitida san’at va madaniyat sohasida 

ilg‘or tajribalarni yaratish, ularni amaliyotga joriy etish zamonaviy ilm-fan, ta’lim va ishlab 

chiqarish tizimlarining o‘zaro integratsiyasini talab qiladi. Bu integratsiya nafaqat kasbiy 

salohiyatni oshiradi, balki san’atkorlik va ijodiy industriyalarni ham rivojlantiradi. San’at va 

madaniyat sohasida ta’lim faqat nazariy bilimlarni emas, balki amaliy ko‘nikmalarni ham berishi 

zarur. Ilm-fan esa bu jarayonga ilmiy-uslubiy asos bo‘lib xizmat qiladi. Ishlab chiqarish – ayniqsa, 

madaniy industriyalar (masalan: teatr, kino, dizayn, multimedia san’ati) – bu bilim va 

ko‘nikmalarning real hayotga joriy etiladigan maydonidir. 

Integratsiyaning asosiy muammolari sifatida tizimli bog‘liqlikning yetarli emasligi, 

masalan, oliy ta’lim muassasalari, ilmiy-tadqiqot institutlari va madaniy ishlab chiqarish 

korxonalari o‘rtasida faol hamkorlik tizimi yetarli darajada yo‘lga qo‘yilmaganligini va 

amaliyotdan uzilgan o‘quv dasturlari – san’at yo‘nalishidagi ko‘plab o‘quv dasturlari zamonaviy 

texnologiyalar va ishlab chiqarish talablari bilan uyg‘unlashmaganligini keltiramiz.  

Madaniyat sohasida innovatsion platformalarning yetishmasligi – ijodiy loyihalar, 

startaplar va media-laboratoriyalarni birlashtiruvchi markazlar soni ham yetarli emas. 

Kampus-klaster tizimlarini rivojlantirish – Oliy ta’lim, ilmiy tadqiqot va ishlab chiqarish 

muassasalarini bir hududda joylashtirish orqali o‘zaro integratsiyani mustahkamlash lozim. 

Amaliyotga yo‘naltirilgan ta’lim dasturlarini ishlab chiqish – talabalarning ilmiy izlanishlari ishlab 

chiqarish bilan bevosita bog‘lanishi kerak. Misol uchun, dizayn, aktyorlik, musiqashunoslik kabi 

yo‘nalishlarda real loyiha asosida baholash tizimi joriy etilishi mumkin. Madaniyat inkubatorlarini 

tashkil etish – Ijodiy g‘oyalarni qo‘llab-quvvatlash uchun “madaniyat innovatsiya markazlari” 

yoki “san’at klasterlari” yaratish zarur. Bu markazlar ta’lim, fan va ishlab chiqarishni yagona 

tizimga bog‘laydi. [7]. 

Raqamli texnologiyalar integratsiyasi – zamonaviy texnologiyalar (sun’iy intellekt, 

raqamli arxivlar, 3D grafik) orqali fan, ta’lim va ishlab chiqarish o‘rtasida axborot oqimini 

samarali tashkil etish mumkin. 

O‘zbekiston Respublikasida san’at va madaniyat sohasi davlat siyosatining ustuvor 

yo‘nalishlaridan biri bo‘lib, mazkur sohada ta’lim, ilm-fan va ishlab chiqarish o‘rtasidagi 

integratsiyani kuchaytirish orqali innovatsion rivojlanishni ta’minlash dolzarb masala sanaladi. 

Quyidagi takliflar milliy ta’lim tizimi sharoitida qo‘llashga yaroqli bo‘lib, mavjud muammolarni 

bosqichma-bosqich bartaraf etishga xizmat qiladi: 

San’at-innovatsiya klasterlari tashkil etilishi – viloyatlarda san’at oliygohlari huzurida 

“San’at-innovatsiya klasterlari”ni tashkil etish orqali talabalar o‘z ilmiy-ijodiy g‘oyalarini real 

loyihalar shaklida amalga oshirish imkoniyatiga ega bo‘ladilar. Bu tizim ta’limni ishlab chiqarish 

bilan chambarchas bog‘lashda muhim vosita bo‘ladi. 

Integratsiyalashgan o‘quv modullarini ishlab chiqish – STEAM (Science, Technology, 

Engineering, Arts, Math) modeli asosida fan va san’atni uyg‘unlashtiruvchi o‘quv kurslari – 

masalan, “Multimedia san’ati va dasturlash” yoki “3D animatsiya asosida qadimiy asarlarni 

modellashtirish” kabi modullar yaratish orqali zamonaviy kompetensiyalar shakllantiriladi. 

Ishlab chiqarish bilan bog‘langan amaliyot tizimi - madaniyat vazirligi, O‘zbekkonsert, 

O‘zbekfilm, teatr va dizayn markazlari bilan hamkorlikda talabalar uchun real loyihalarga 

yo‘naltirilgan amaliyot tizimini joriy etish zarur. Bu orqali ta’lim davomida o‘zlashtirilgan nazariy 

bilimlar bevosita ishlab chiqarish jarayoniga tatbiq qilinadi. 

Ijodiy grantlar va startaplar – madaniyat va san’at yo‘nalishidagi talaba va tadqiqotchilarga 

Innovatsion rivojlanish vazirligi, Yoshlar ishlari agentligi orqali grantlar ajratilishi ularning ilmiy-

ijodiy loyihalarini iqtisodiy tomondan qo‘llab-quvvatlaydi. Masalan, “Virtual maqom maktabi”, 

“O‘zbek folklori raqamli arxivi” kabi startaplar buning samarali namunasi bo‘la oladi. 

Ijodiy fanlar integratsiyasi dasturi – maktab va kollejlar uchun “Ijodiy fanlar integratsiyasi” 

dasturini joriy etish orqali rasm, musiqa, adabiyot va informatika fanlari doirasida 

umumlashtirilgan ijodiy loyihalar yaratish taklif etiladi. Bu orqali ijodkorlik, tanqidiy fikrlash va 

texnologik savodxonlik rivojlanadi. 

Malaka oshirish tizimini modernizatsiya qilish – ijodiy yo‘nalishlardagi pedagoglar uchun 

zamonaviy texnologiyalar (video montaj, raqamli dizayn, musiqa tahriri) bo‘yicha o‘quv kurslari 

tashkil etilishi, ularning bilim va ko‘nikmalarini zamon talablariga moslashtirishda xizmat qiladi. 

Madaniy merosni raqamlashtirish - qadimiy maqom, folklor, teatr va milliy san’at 

namunalarini raqamlashtirish hamda ushbu kontentni dars jarayonlariga kiritish orqali yosh 

avlodning madaniy xotirasini mustahkamlash va uni zamonaviy texnologiya bilan uyg‘unlashtirish 

imkoni yaratiladi. 

Ilm-fan va amaliyot integratsiyasining foydalari deya – san’atni faqat “ijro”sifatida emas, 

balki tadqiqot obyekti sifatida tushunishga olib keladi. Ijodkorlar o‘z ijrosida ilmiy dalil va tarixiy 

asosga tayana oladi. O‘qituvchilar va talabalar o‘z darsini konsert, ko‘rgazma, multimedia 

loyihalari bilan yakunlaydi – bu esa integratsiyalashgan ta’lim modeli hisoblanadi. Ana endi dunyo 

tajribasidan bir nechta misollarni ko‘rib chiqsak: Fransiyada – konservatoriya va ilmiy institutlar 

birgalikda maqom, opera va klassik asarlarni tahlil qilib, zamonaviy interpretatsiyalar yaratadi. 

Finlandiyada – san’at doktoranti o‘z dissertatsiyasini ijroiy konsert bilan himoya qiladi. Janubiy 

Koreyada – milliy musiqa markkazlari musiqa tahlili + sahna ijrosi asosida faoliyat yuritadi. 

San’at va madaniyat sohasida ilm-fan, ta’lim va ishlab chiqarishning integratsiyalashuvi 

nafaqat sohaning sifat jihatidan rivojlanishini ta’minlaydi, balki zamonaviy jamiyatda san’atning 

ijtimoiy-iqtisodiy ahamiyatini ham oshiradi. Bu boradagi mavjud muammolar kompleks 

yondashuv va davlat-dasturlar asosida hal etilishi zarur. O‘zbekiston ta’lim tizimida yuqoridagi 

takliflarning bosqichma-bosqich amalga oshirilishi san’at va madaniyat sohasidagi ta’limning 

mazmunini yangilaydi, amaliyotni kuchaytiradi, ijodiy kadrlar tayyorlash jarayonini zamon 

talablari bilan uyg‘unlashtiradi. Bu esa, o‘z navbatida, milliy san’atimiz va madaniyatimizning 

xalqaro miqyosda tan olinishiga xizmat qiladigan barqaror integratsion modelni shakllantiradi. 

Bugungi globallashuv va universallashuv jarayonlari dunyoning barcha sohalarida, xususan, til va 

madaniyat tizimida chuqur va keskin o‘zgarishlarni yuzaga keltirmoqda. Axborot texnologiyalarining 

rivojlanishi, iqtisodiy va siyosiy integratsiyalar, transmilliy kommunikatsiya vositalarining kengayishi 

natijasida butun dunyo xalqlari bir-biriga yaqinlashmoqda. Ushbu jarayonlarning ijobiy jihatlari bilan bir 

qatorda, ularning milliy til va madaniyatga salbiy ta’siri ham sezilmoqda. Ayniqsa, kichik xalqlar va ularning 

tillari, shuningdek, o‘ziga xos milliy madaniy qadriyatlar universallashuv tahdidi ostida qolmoqda. 

Universallashuv, asosan, ma’lum bir kuchli madaniyat va tilning boshqa xalqlar orasida keng tarqalishi orqali 

namoyon bo‘ladi. Bu esa o‘z navbatida madaniy identiklikka, milliy o‘zlikni anglashga, til siyosatiga va 

tilning ijtimoiy mavqeiga bevosita ta’sir qiladi. Shu bois, milliy til va madaniyatning o‘zaro bog‘liqligi va 

ularning universallashuvga qarshi immuniteti masalasi bugungi kunda dolzarb ilmiy muammolardan biri 

hisoblanadi. 

O‘zbek tili va madaniyati misolida olib qaralganda, ushbu jarayonlar yanada aniqroq ko‘zga tashlanadi. 

O‘zbek xalqi asrlar davomida boy til va madaniy merosga ega bo‘lib kelgan. Biroq so‘nggi yillarda xorijiy 

ommaviy madaniyat, xususan, rus va ingliz tillarining ta’siri, internet va ijtimoiy tarmoqlarning kengayishi 

natijasida yosh avlod orasida tilga nisbatan befarqlik, madaniy qadriyatlarga e’tiborsizlik holatlari 

kuzatilmoqda. Bu esa til va madaniyatni muhofaza qilish, rivojlantirish, ularni zamonaviy hayot bilan 

uyg‘unlashtirish kabi masalalarni yana bir bor kun tartibiga olib chiqadi. Mazkur ishda aynan universallashuv 

sharoitida milliy til va madaniyat o‘rtasidagi o‘zaro ta’sirlar, ularning zamonaviy jarayonlarga qanday 

moslashayotgani, qanday muammolar va tahdidlar mavjudligi tahlil qilinadi. Shuningdek, milliy til va 

madaniyatni saqlab qolishning yo‘llari, bu boradagi ilg‘or tajribalar va istiqbolli takliflar asoslab beriladi. 

Universallashuv (yoki globallashuv) – bu butun dunyo miqyosida yagona iqtisodiy, madaniy, siyosiy 

va axborot makonining shakllanish jarayonidir. Ushbu jarayon kuchli iqtisodiy va siyosiy tizimga ega 

davlatlarning tillari va madaniyatining boshqa hududlarga singib borishi bilan kechadi. Ayniqsa, ingliz tili 

hozirgi global makonda asosiy kommunikatsion vosita sifatida tan olingan bo‘lib, ko‘plab davlatlarda rasmiy 

yoki ikkinchi til darajasiga chiqib bormoqda. Bu holat milliy tillarning ijtimoiy mavqeyi pasayishiga, ular 

orasida chetlashish, leksik aralashmalar ko‘payishiga olib kelmoqda. Shuningdek, g‘arbona qadriyatlarning 

madaniy ustunlik sifatida qabul qilinishi natijasida, ko‘plab yoshlar orasida milliy madaniyatga bo‘lgan 

qiziqish susaymoqda. [1.] 

Til – har qanday millatning madaniy yodgorligi, identikligini belgilovchi asosiy vositadir. Har bir 

xalqning urf-odati, qadriyatlari, tarixiy xotirasi aynan til orqali avloddan-avlodga uzatiladi. Madaniyat esa til 

vositasida namoyon bo‘ladi. Shuning uchun ham tilga bo‘lgan tahdid, bevosita madaniyatga ham tahdid 

soladi. Milliy tilni yo‘qotish bu – o‘zlikni yo‘qotishdir. Shu bois har qanday davrda, ayniqsa universallashuv 

kuchaygan hozirgi paytda, milliy tillarni asrash masalasi dolzarb bo‘lib qolmoqda[²]. [2.B.77.] 

O‘zbekiston mustaqillikka erishganidan keyin o‘zbek tili davlat tili maqomiga ega bo‘ldi va uning 

nufuzi oshdi. Biroq so‘nggi yillarda global internet tarmog‘i, xorijiy ommaviy madaniyat, ijtimoiy tarmoqlar 

orqali kirib kelayotgan g‘arbona va rusona madaniy oqimlar o‘zbek tiliga sezilarli ta’sir ko‘rsatmoqda. 

Ko‘plab yoshlar chet tillarini o‘rganish va ishlatishni afzal bilib, o‘z ona tilida savodxonlik darajasini 

pasaytirmoqda. Bundan tashqari, reklama, moda, texnologiya kabi sohalarda xorijiy atamalarning ko‘payib 

ketishi, o‘zbek tilining ifoda imkoniyatlarini siqib chiqarmoqda. Bu esa tilning tabiiy rivojiga emas, sun’iy 

o‘zgarishlar orqali buzilishiga sabab bo‘lishi mumkin. [3.] 

Milliy madaniyat va tilni asrab-avaylashda davlat siyosatining roli katta. O‘zbekistonda so‘nggi 

yillarda bu borada muhim qadamlar qo‘yilmoqda: davlat tilini rivojlantirishga oid qaror va farmonlar, 

ommaviy axborot vositalarida o‘zbek tilining ustuvorligini ta’minlash, ta’lim tizimida tilga bo‘lgan e’tibor 

kuchaymoqda. Biroq bu yetarli emas – har bir fuqaroda, ayniqsa yosh avlodda o‘z tiliga nisbatan hurmat, faxr 

va mas’uliyatni uyg‘otish kerak. Milliy tilni asrash, madaniyatni saqlash bilan barobar yondoshuvni talab 

qiladi. 

Universallashuvni to‘xtatish mumkin emas, ammo unga moslasha olish va o‘z milliy qadriyatlarni bu 

jarayonda yo‘qotib qo‘ymaslik mumkin. Buning uchun quyidagi yondashuvlar muhim – o‘zbek tilida 

zamonaviy fan-texnika, biznes, axborot texnologiyalariga oid adabiyotlar va dasturlar ishlab chiqish; o‘zbek 

tilidagi kontent (video, blog, dastur, darslik) hajmini ko‘paytirish; o‘zbek tilida zamonaviy fan-texnika, biznes, 

axborot texnologiyalariga oid adabiyotlar va dasturlar ishlab chiqish; o‘zbek tilida zamonaviy fan-texnika, 

biznes, axborot texnologiyalariga oid adabiyotlar va dasturlar ishlab chiqish; o‘zbek tilidagi kontent (video, 

blog, dastur, darslik) hajmini ko‘paytirish; madaniyatni targ‘ib qiluvchi loyihalarni ko‘paytirish (kino, teatr, 

xalq ijodi festivallari); davlat siyosatida milliy til va madaniyatga ustuvorlik berish.  

Sanab o‘tilgan  choralar orqali milliy til va madaniyatni zamonaviy dunyo bilan uyg‘unlashtirish, ularni 

global makonda faol va nufuzli holatga olib chiqish mumkin. Yuqoridagi tahlillar asosida shuni ishonch bilan 

aytishim mumkinki, universallashuv jarayoni, bir tomondan, dunyo xalqlari o‘rtasidagi madaniy, iqtisodiy va 

kommunikatsion aloqalarni mustahkamlasa, ikkinchi tomondan, milliy tillar va madaniyatlarning o‘zligini 

saqlab qolish masalasini kun tartibiga olib chiqmoqda. Bu jarayonda kuchli madaniy va til siyosatiga ega 

bo‘lmagan xalqlar o‘ziga xosligini yo‘qotib qo‘yish xavfi ostida qolmoqda. Aynan shu nuqtai nazardan kelib 

chiqib, men universallashuvni butunlay rad etmasdan, balki unga ongli, tanqidiy yondashish zarur deb 

hisoblayman. Men uchun til – millatning ruhiy poydevori, madaniyat esa uning tashqi ifodasidir. Tilni 

yo‘qotish – bu millatni o‘z tarixiy xotirasidan, madaniy kodidan, avlodlar o‘rtasidagi ma’naviy bog‘liqlikdan 

uzib qo‘yishdir. Shu sababli, har qanday globallashuv jarayonida milliy til va madaniyatni asrab-avaylash, 

uni zamonaviy shakllarda rivojlantirish strategik ahamiyat kasb etadi. 

Shuningdek, o‘zbek jamiyatida til va madaniyatga nisbatan ayrim befarqlik holatlari, ayniqsa yoshlar 

orasida chet tillar va xorijiy madaniyatlarga haddan ortiq berilib ketish holatlari jiddiy e’tiborni talab etadi. 

Men bu holatni faqat tashqi madaniy bosimlar bilan emas, balki milliy madaniyat va tilning zamonaviy hayot 

talablariga moslashmay qolgan ayrim jabhalari bilan ham bog‘layman. Demak, bizning oldimizda ikki 

tomonlama vazifa turibdi: birinchisi – o‘zbek tilining zamonaviy fan, texnika va texnologiyalarga mosligini 

ta’minlash; ikkinchisi – o‘zbek madaniyatini global maydonda jozibador, raqobatbardosh ko‘rinishda targ‘ib 

qilish. 

Shu asosda xulosa qilamanki, universallashuv davrida milliy til va madaniyatni saqlab qolish uchun 

davlat, jamiyat, ta’lim muassasalari va har bir fuqarodan ongli yondashuv, kuchli mas’uliyat va doimiy 

tashabbus talab etiladi. Har birimiz o‘z ona tilimizda to‘g‘ri va boy ifodalanishga intilar ekanmiz, milliy 

madaniyatimizni qadrlab, amalda qo‘llab-quvvatlar ekanmiz, biz bu globallashuv oqimida o‘zligimizni 

yo‘qotmaymiz. Aksincha, biz ham global maydonda o‘z tilimiz va madaniyatimiz bilan taniladigan kuchli 

millatga aylanish imkoniga ega bo‘lamiz. Shunday ekan, bugun har bir so‘zimizda, har bir yozgan 

maqolamizda va har bir madaniy qadamingizda o‘zligimizni saqlashga, uni rivojlantirishga xizmat qilaylik. 

Chunki tilimiz – bizning kimligimiz, madaniyatimiz – bizning yuzimizdir. 

xizmatlarni joriy etishning jahon tajribasi tahlil qilinadi. Muallif Turkiya, Finlandiya, Yaponiya 

kabi mamlakatlarning ilg‘or tajribalarini o‘rganib, ularni O‘zbekiston sharoitida qo‘llash 

imkoniyatlarini ko‘rib chiqadi. Shuningdek, onlayn spektakllar, jonli efirlar, yoshlarni teatrga jalb 

qilish mexanizmlari va madaniy xizmatlarni raqamlashtirish masalalari muhokama qilinadi. 

Kalit so‘zlar: madaniyat muassasalari, qo‘shimcha xizmat, jahon tajribasi, onlayn 

spektakl, jonli efirlar, raqamlashtirish, Finlandiya modeli.  

Annotation: this article analyzes international experience in introducing additional 

services in cultural and art institutions. The author explores the advanced practices of countries 

such as Turkey, Finland, and Japan, and examines the possibilities of applying them in the context 

Har bir millat o‘z milliy qadriyati, madaniyat va san’ati bilan ma’lum va mashhur bo‘ladi. 

Qaysidir davlatni ko‘z oldimizga keltirmaylik, uni milliy kiyimlari-yu, san’at asarlari hamda 

madaniyati bilan ko‘z oldimizda gavdalantiramiz. Xususan, biz ham chet el xalqlari tasavvurida 

avvalo san’at va madaniyatimiz, milliyligimiz, musiqamiz bilan gavdalanamiz. Bugungi yangi 

texnologiyalar kun sayin rivojlanayotgan yurtimizda madaniyat va san’at sohasiga ham alohida 

e’tibor qaratilyotgani barchamizga sir emas. Ma’lumki, ko‘plab innovatsion loyihalarni ishlab 

chiqib sohaga tadbiq etilyotganligini ko‘rishimiz mumkin. Bugungi kunda chet el tajribalarini 

puxta o‘rgangan holda sohada qo‘llab, yuqori suratlarda rivojlantirish ishlari ham olib borilmoqda. 

Misol tariqasida, Turkiyada aholiga madaniy xizmat ko‘rsatishning qanday tizimi mavjudligini 

o‘rgandik!? U yerda maktab va Oliy o‘quv yurti talabalaridan iborat teatr to‘garaklari aholiga 

madaniy xizmat ko‘rsatish uchun shartnoma asosida belgilangan tashkilot va hududlarga jalb 

qilinadi. Imkoniyati cheklangan o‘quvchilar maktablarida kasalxona va qariyalar uylarida teatr 

jamoalari bepul xizmat ko‘rsatishadi yoki homiylar yordami asosida spektakllar ijro etishadi.  

Aynan O‘zbekiston davlat san’at va madaniyat instituti tashabbusi bilan ham bugungi 

kunda institut talabalaridan tuzilgan ijodiy jamoa “Mahallada duv-duv gap” shiori ostida 

mahallalarda hamda chekka hududlarda madaniy-ma’rifiy tadbirlarni tashkil etib kelmoqda.  

Teatrga kiruvchi asosiy tomoshabinlar yoshlarni tashkil etadi. Agarda, teatr tomoshabinlar 

bilan to‘lsa, qolgan tomoshabinlar onlayin ravishda spektaklni ko‘rishlari mumkin bo‘ladi. Narxlar 

hududlar kesimida shuningdek, onlayn va oflayin tizimida ikki narxda belgilanadi. O‘zbekiston 

Respublikasi Prezidentining 2022-yil 2-fevraldagi “Madaniyat va san’at sohasini yanada 

rivojlantirishga qaratilgan chora-tadbirlar to‘g‘risida”gi PQ112-sonli qarorida teatrlar faoliyatiga 

ham alohida e’tibor qaratilib o‘tilgan. Xususan, qarorda 2022-yilda Madaniyat vazirligi tizimidagi 

davlat teatrlari jamoalarining hududlarga gastrol safarlarini tashkil etish rejasi tuzilgan. 

Teatrlarimizda yoshlarimizning qatnovlarini oshirishimiz, ularni ko‘proq jalb etishimiz hamda 

teatrlarga bo‘lgan qiziqishlarini orttirishimiz lozim.  

Zero, Maxmudxo‘ja Behbudiy aytib o‘tganlaridek, - “Teatr bu ibratxonadir”. Aholini 

shuningdek, yoshlarimizning madaniyat va san’at sohasiga bo‘lgan qarashlarini, sohaga bo‘lgan 

qiziqishlarini yanada orttirish uchun yoshlikdan san’atga uyg‘un holda ta’lim olishlarini 

ta’minlashimiz lozim. Chunonchi xuddi bizda mavjud bo‘lgan musiqa va san’at maktablari kabi, 

Turkiyada ham san’atga ixtisoslashtirilgan maktablar mavjud va ular 8 yillik bo‘lib, dars dasturlari 

maktab mutaxassisliklaridan iborat hay’at tomonidan ishlab chiqiladi va Turkiya ta’lim Vazirligi 

bilan kelishiladi. Fanlarning tanlanishi va mazmuni maktab mutaxassislari kengashi tomonidan 

hal qilinadi. Musiqa va san’at sohasini tamomlagan o‘quvchi davlat standarti bo‘yicha imtihon 

topshiradi. Keyingi bosqichga o‘tishi uchun to‘plagan bali asos bo‘ladi.  

Xususan, davlat rahbarining “Madaniyat va san’at sohasini yanada rivojlantirishga doir 

qo‘shimcha chora-tadbirlar to‘g‘risida”gi qarori ham o‘quvchi va talabalarning musiqiy bilim va 

ko‘nikmalarini ularning qalbida milliy madaniyatga bo‘lgan muhabbatini shakllantirish, yosh 

iste’dodlarni aniqlash va qo‘llab quvvatlash qaratilgan chora-tadbirlar nazarda tutilgan. Qarorga 

ko‘ra, musiqa fani uchun ajratilgan o‘quv soatlari doirasida “Hayotimga hamrohdir cholg‘u” shiori 

ostida cholg‘u ijrochiligi dars mashg‘ulotlari yo‘lga qo‘yiladi. 

Shuningdek, 2022-2023-o‘quv yili davomida ro‘yxatida keltirilgan milliy musiqa 

cholg‘ularidan kamida bittasida kuy ijro etish ko‘nikmalari o‘rgatiladi hamda ularning ta’lim 

to‘g‘risidagi hujjati (shahodatnoma)ga tegishli qayd kiritiladi. 2023- 2024-o‘quv yilidan boshlab 

esa, kamida uchtasida kuy ijro etish mahoratiga ega bo‘lish musiqa fani o‘qituvchilariga majburiy 

hisoblanadi. [1.] 

So‘z mulkining sultoni hazrat Alisher Navoiy bobomiz ham musiqa ilmi va san’ati ustasi 

bo‘lgan, asarlarida, musiqaning inson faoliyatidagi o‘rniga alohida e’tibor qaratgan. Cholg‘ularda 

kuylar ijro etgan. [2.] Bundan ko‘rinadiki, musiqaga ishtiyoqmadlik biz o‘zbek xalqining 

qonimizda bor. Qaror doirasida, bolalarni musiqiy asboblarni chalishga o‘rgatish, ularni milliy 

musiqaga bo‘lgan muhabbat ruhida tarbiyalash g‘oyasi ilgari surilgan. Ko‘pchilik insonlarda biror 

musiqa asbobini chalishga bo‘lgan qiziqish mavjud bo‘ladi. Biroq, inson musiqa chalishni 

xohlasayu, lekin notalarni o‘qishni bilmasa, nima qilishi kerak? Barcha musiqiy asarlarni eshitib 

yodlab olishning esa iloji yoq, lekin musiqa yozish uchun notalardan tashqari yana biror usul 

bormi? Bu kabi savollarga Finlandiya davlati antiqa yechim topishgan. Ushbu maqsadda, 

Finlandiya davlatida musiqani o‘rganish uslubi o‘ylab topilgan. Bu uslub rangli rasmlar orqali 

notalarni o‘rganish uslubidir. Rangli rasmlar orqali notalarni o‘rganish usulida, notalar o‘z ranggi 

va shakli bilan farq qiladi. Bolalar faqat musiqiy asarlarni ijro etibgina qolamay, balki, o‘z 

asarlarini yaratishdan ham quvonch oladilar. Yaponiyada ushbu uslubdan kunduzgi xizmat 

markazlariga qatnovchi keksalarga musiqani o‘rgatish jarayonida foydalishga e’tibor 

bermoqchilar. Nota savodxonligiga o‘rgatishning innovatsion uslubi ham akademik, ham kasb-

hunar ta’lim muassasalaring tadqiqot mavzusiga aylandi va bitta doktorlik dissertatsiyasi ushbu 

uslubga bag‘ishlanadi. Rangli rasmlar orqali notalarni o‘rgatish uslubi bo‘yicha boshqa 

mamlakatlar bilan hamkorlik o‘sib bormoqda. Hozirgi paytda ushbu uslub bo‘yicha o‘qitish 

Estoniya, Italiya, Yaponiya, Iralndiya va Latviya kabi davlatlarda olib borilmoqda. O‘quv 

qo‘llanmalari Finlandiyadan tashqari, Yaponiya, Estoniya, va Italiyada ham tayyorlangan va chop 

etilgan. [3.B.336.] 

Nazarimda, ota-bobolarimiz bilan faxrlanish emas, ularga munosib bo‘lish uchun harakat 

qilishimiz darkor. Bizning madaniyatimiz, qadimiy san’atimiz uzoq o‘tmishga borib taqaladi. Biz 

mana shu san’at va madaniyatimiz bilan shunchaki faxrlanib hayot kechirishimiz emas, uni 

dunyoga targ‘ib eta bilishimiz lozim. Barchamizga sir emaski, biz bugun axborot-kommunikatsiya 

tizimi rivojlangan zamonda yashayapmiz. Oddiygina uyali telefon vositasi orqali jahonda 

bo‘layotgan o‘zgarishlardan osongina xabardor bo‘la olamiz. Demak, bizga o‘z san’atimizni, 

madaniyatimizni jahon tajribalari asosida rivojlantirishimiz hamda, o‘zimizning milliyligimizni 

targ‘ib etishimiz qiyinchilik tug‘dirmaydi.  

Xulosa shuki, jonli efirlar va onlayn spektakllar san’at va madaniyat sohasini global 

miqyosda yangi darajaga olib chiqmoqda. Bu platformalar auditoriyani kengaytirish, arzonroq va 

qulayroq xizmatlar taqdim etish, va san’atni dunyo bo‘ylab targ‘ib qilish imkoniyatlarini yaratadi. 

Jonli efirlar va onlayn spektakllar nafaqat madaniy tadbirlarning raqamli shaklini taqdim etadi, 

balki tomoshabinlar bilan yanada chuqurroq aloqalarni o‘rnatishda yordam beradi. 

Foydalanilgan adabiyotlar ro‘yxati: 

1. https://www.lex.uz   

2. “Xalq so‘zi” gazetasi //. 2022-yil 15-aprel, N 78 (8140) 

3. Finlandiyaning 100ta ijtimoiy innovatsiyasi. // Finlandiya qanday qilib Finlandiya 

bo‘ldi: siyosiy, ijtimoiy va maishiy innovatsiyalar. -T.: Sharq, 2019. 

Global ilmiy-akademik integratsiya jarayonida san’at va madaniyat sohasida tahsil 

olayotgan magistrlar uchun xalqaro ta’lim dasturlariga keng kirish imkoniyatlarini yaratish dolzarb 

muammolardan biri sifatida qaralmoqda. Chunki, san’at sohasi nafaqat madaniy merosni asrash, 

balki iqtisodiy-ijtimoy jarayonlarga ta’sir ko‘rsata oladigan kreativ industriyalar segmenti sifatida 

shakllanmoqda. Shu nuqtai nazardan, san’at magistrlari uchun stipendiya dasturlari – ularning 

professional rivojlanishi, xalqaro tajriba orttirishi va raqobatbardosh kadr bo‘lib yetishishida hal 

qiluvchi omil hisoblanadi.  

Masalan, 2023-yilda YUNESKO tomonidan e’lon qilingan “Global Arts Education 

Monitoring Report” da san’at va madaniyat sohasidagi xalqaro almashinuv dasturlarining ijtimoiy 

inklyuziya va madaniy diplomatiyaga qo‘shgan hissasi alohida ta’kidlangan. Stipendiya dasturlari 

ta’lim iqtisodiyoti (education economics) va ijtimoiy tenglik (social equity) nazariyalari bilan 

bog‘liq tarzda o‘rganiladi. G‘arbiy akademik adabiyotlarda stipendiya tizimi talabaning faolligi, 

ijtimoiy harakatchanligi va “akademik kapital”ini oshirish vositasi sifatida talqin etiladi. Ayni 

paytda, san’at sohasi vakillari uchun ushbu dasturlar – nafaqat moliyaviy, balki kreativ 

imkoniyatlar platformasi hamdir. Shuningdek, “cultural mobility” kontseptsiyasi asosida 

stipendiya dasturlari madaniyatlararo kompetensiyalarni shakllantirishga xizmat qiladi. 

Bugungi globallashuv davrida ilmiy va ijodiy salohiyatni ro‘yobga chiqarish uchun xalqaro 

ta’lim imkoniyatlaridan foydalanish muhim ahamiyat kasb etmoqda. Ayniqsa, san’at sohasi 

vakillari uchun xorijiy tajriba, zamonaviy uslublarni o‘zlashtirish va interaktiv muhitda ishlash 

imkonini beruvchi xalqaro stipendiya dasturlari katta o‘rin tutadi. Shu bilan birga, milliy 

stipendiyalar tizimi ham san’at magistrlarining ijtimoiy-iqtisodiy barqarorligini ta’minlashda 

muhim vositadir. Maqolada san’at magistrlari uchun xalqaro va milliy stipendiya dasturlarining 

mazmuni, mavjud imkoniyatlari, O‘zbekistondagi holati va xorijiy tajriba asosida strategik 

yondashuvlar tahlil qilinadi. 

Ushbu maqolada quyidagi ilmiy metodlardan foydalanildi - tahliliy metod – mavjud 

stipendiya dasturlarining mazmuni va amaliyoti o‘rganildi; solishtirma metod – xalqaro va milliy 

dasturlar taqqoslandi; tanqidiy yondashuv – tizimdagi kamchiliklar ko‘rsatib berildi; empirik asos 

– statistik ma’lumotlar va so‘rovnoma natijalariga tayanildi; tavsiyanoma asosida strategik 

takliflar ishlab chiqildi. Fulbright dasturi Creative & Performing Arts yo‘nalishida AQSH oliy 

o‘quv yurtlarida tahsil olish imkonini beradi. Ushbu yo‘nalishda ishtirokchilar nafaqat o‘quv 

mashg‘ulotlari, balki ijodiy loyihalarda ham qatnashadilar. AQSH elchixonasi ma’lumotlariga 

ko‘ra, san’at yo‘nalishidagi arizalar soni so‘nggi yillarda oshgan bo‘lsa-da, tanlovdagi raqobat 

kuchli bo‘lib qolmoqda. 

DAAD grantlari Germaniyada san’at (Musik, Design, Performing Arts) yo‘nalishlarida 

nafaqat o‘qish, balki laboratoriya va amaliy mashg‘ulotlarni ham o‘z ichiga oladi. Ushbu 

dasturning ustun tomoni – san’at asarini portfolioga asoslangan baholash tizimi.  

Erasmus+ dasturining “Culture and Creative Industries” moduli san’at magistrlariga 

Yevropa universitetlarida semester almashuvi yoki qo‘shma diplom olish imkonini beradi. Bu 

dasturda ko‘proq raqamli san’at, madaniyat menejmenti va innovatsion ijod yo‘nalishlari ustuvor. 

Akademik tahlillar shuni ko‘rsatadiki, bu dasturlarda muvaffaqiyatli qatnashish uchun 

nafaqat akademik ko‘rsatkichlar, balki portfolio, ijodiy loyiha va tillarni bilish darajasi muhim 

mezon sifatida olinadi. 

Dastur nomi Mamlakat Yo‘nalish 
O‘zbekistondan 

ishtirokchilar (yil) 

San’at sohasiga 

oid ishtirokchilar 

Fulbright AQSH 
Creative & Performing 

Arts 
9 nafar (2023) 2 nafar 

DAAD Germaniya 
Musik, Design, 

Performing Arts 
112 nafar (2022) 11 nafar 

Chevening 
Buyuk 

Britaniya 

Umumiy (har xil 

sohalar) 

8–10 nafar (yiliga 

o‘rtacha) 
Juda kam 

Erasmus+ Yevropa 
Culture & Creative 

Industries 
210+ (2019–2023) 

Barchasi san’at va 

madaniyat 

Art Major 

Scholarship 

Janubiy 

Koreya 

Ixtisoslashgan san’at 

OTMlari 

Aniq son 

ko‘rsatilmagan 

20 dan ortiq 

universitetlar 

qabul qilgan 

 

O‘zbekistonda mavjud milliy stipendiyalar tizimi ko‘proq umumiy fan va ijtimoiy-

gumanitar sohalarga yo‘naltirilgan. San’at magistrlari esa bu tizimda chetda qolmoqda. Bu holat, 

bir tomondan, san’at sohasining iqtisodiy samaradorlik mezonlariga to‘g‘ri kelmasligi bilan 

izohlanadi, biroq kreativ industriyalar siyosati shakllanayotgan hozirgi davrda bu kamchilikni 

bartaraf etish dolzarb vazifadir. 

M.Tohirova fikricha, milliy stipendiya tizimida san’at yo‘nalishlarining maxsus kvotalari 

yoki yo‘nalishli grantlar mavjud emasligi iqtidorli yoshlarning boshqa yo‘nalishlarga 

yo‘naltirilishiga sabab bo‘lmoqda. 

Dastur nomi Yo‘nalish/maqsad 
San’at yo‘nalishidagi 

ulushi (%) 
Izoh 

Prezident 

stipendiyasi 
Umumiy 

Past (aniq 

ko‘rsatilmagan) 

Iqtidorli talabalarga, ko‘proq 

texnik va ijtimoiy sohalarda 

qo‘llaniladi 

“Ilhom” 

mukofoti 
Ijodkor yoshlarga Cheklangan 

Nomzodlar tanlovi kam 

sonli 

“Kelajak 

bunyodkori” 

Har xil sohalarda 

erishilgan yutuqlar uchun 
Nisbatan past 

Ko‘proq fan va texnika 

sohalariga qaratilgan 

OTM rektori 

stipendiyasi 

Universitet ichki 

imkoniyatlari 
O‘ta kam 

Ko‘pchilik faqat reyting 

asosida tanlanadi 

 

Germaniya – san’at magistrlari uchun maxsus “Meisterschüler” tizimi mavjud bo‘lib, 

amaliyotga yo‘naltirilgan grantlar ajratiladi; Finlyandiya – kiasma Museum va Aalto University 

hamkorligida ijodiy laboratoriya tipidagi stipendiyalar amaliyotda sinovdan o‘tkaziladi; Janubiy 

Koreya – ko‘rgazmalar, sahna san’ati va multimediali san’at sohalarida 3 bosqichli (portfolio, 

suhbat, ijodiy loyiha) tanlov tizimi mavjud. 

San’at OTMlarida xalqaro hamkorlikni yurituvchi ofislar yetarli darajada faol emas. 

IELTS/TOEFL kabi talablar ko‘plab iqtidorli, lekin chet tilini yaxshi bilmaydigan yoshlar uchun 

asosiy to‘siqqa aylanmoqda. Talabalar stipendiyalar haqida yetarli, doimiy va aniq axborotga ega 

emaslar. 

Aniqlangan muammo Tahlil / Sabab Tavsiya / Yechim taklifi 

San’at magistrlari uchun 

milliy stipendiyalar yo‘q 

Tizim akademik fanlarga 

yo‘naltirilgan 

San’at uchun maxsus grant 

platformasini yaratish 

Xorijiy tillarni bilish 

talabining yuqoriligi 

IELTS/TOEFL darajasi ko‘p 

hollarda to‘siq bo‘lmoqda 

Chet tili bo‘yicha qisqa muddatli 

bepul kurslarni tashkil qilish 

Axborot-targ‘ibot yetarli 

emas 

Stipendiya imkoniyatlari 

bo‘yicha ma’lumotlar 

tarqalmagan 

Grant konsalting markazlari 

ochish 

Xalqaro universitetlar bilan 

hamkorlik kam 
OTMlararo aloqa sust 

San’at OTMlarida xalqaro 

ofislar faoliyatini kengaytirish 

 

O‘zbekiston san’at magistrlari uchun xalqaro va milliy stipendiya dasturlarining 

mavjudligi ularning ta’lim sifati va ijodiy salohiyatini rivojlantirishda muhim rol o‘ynaydi. Ammo 

olib borilgan tahlillar shuni ko‘rsatadiki, mavjud imkoniyatlar salohiyatli yoshlar tomonidan 

yetarli darajada o‘zlashtirilmayapti. Bu holatning sabablari sifatida quyidagilar aniqlangan: 

axborot va targ‘ibot ishlarining sustligi, xorijiy tillarni bilish bo‘yicha yuqori talablar, portfolioga 

asoslangan baholash tizimining yo‘qligi va milliy stipendiya dasturlarining san’at yo‘nalishiga 

moslashtirilmaganligi. Xalqaro tajribalar, xususan, Germaniya, Janubiy Koreya va 

Finlyandiyadagi amaliyotga yo‘naltirilgan stipendiyalar modeli O‘zbekiston uchun samarali 

namuna bo‘lishi mumkin. San’at sohasining o‘ziga xosligi – ijod, ifoda va madaniy tafakkur bilan 

chambarchas bog‘liq ekani sababli, bu yo‘nalishda ta’lim oluvchilarni qo‘llab-quvvatlash uchun 

odatiy akademik yondashuvlardan tashqari, kreativ yondashuvlar ham talab etiladi. 

Xulosa shuki, san’at yo‘nalishi magistrlari uchun maxsus milliy stipendiyalar platformasini 

yaratish zarur. Ushbu platforma san’at yo‘nalishlariga xos bo‘lgan ijodiy loyiha, portfolio va 

amaliy chiqishlarga asoslangan baholash tizimini joriy etgan holda, an’anaviy akademik 

mezonlardan farqli yondashuvni taklif etadi. 

Oliy ta’lim muassasalarida xalqaro grantlar bo‘yicha mentorlik va konsalting markazlarini 

tashkil etish. Bu markazlar nomzodlarga grant topish, ariza yozish, portfolio tayyorlash, suhbatga 

tayyorgarlik ko‘rish kabi bosqichlarda metodik yordam beradi. Tajribali mutaxassislar jalb 

qilinishi talab etiladi. 

Stipendiya dasturlariga tayyorgarlik ko‘rish uchun ingliz tili va grant yozish bo‘yicha qisqa 

muddatli sertifikat dasturlarini tashkil etish. Bu kurslar nafaqat til to‘sig‘ini kamaytiradi, balki 

raqobatbardoshlikni oshiradi. Hozirgi tizimda san’at yo‘nalishlariga alohida e’tibor qaratilmagan. 

Shu bois, “Ilhom”, “Kelajak bunyodkori” kabi mukofotlar doirasida san’atga oid nominasiyalarni 

ko‘paytirish taklif etiladi. 

San’at OTMlarida axborot va grantlar bo‘yicha doimiy yangilanib boruvchi axborot bazasi 

yaratish. Bu orqali talabalar istalgan paytda mavjud xalqaro va milliy dasturlar haqida aniq 

ma’lumotga ega bo‘lishadi. 

Foydalanilgan adabiyotlar ro‘yxati: 

1. www.fulbright.org 

2. www.daad.de  

3. www.chevening.org 

4. www.erasmus-plus.ec.europa.eu  

5. Ministry of Higher Education of Uzbekistan, 2023 ma’lumotlari 

6. Tohirova M. O‘zbekiston san’at oliy ta’limidagi stipendial tizim holati va 

istiqbollari. // Madaniyat va San’at (ilmiy jurnal). 2023 

  

http://www.fulbright.org/
http://www.daad.de/
http://www.chevening.org/
http://www.erasmus-plus.ec.europa.eu/


22 

Abdurahmonova Mahliyo 

O‘zDSMI, Magistratura bo‘limi uslubchisi 

MA’RIFAT – JAHOLATGA QARSHI ENG QUDRATLI QUROLDIR 

Annotatsiya: ushbu maqolada XX asr boshlaridagi jaddidchilik harakatining yorqin vakili 

va yetakchisi Mahmudxo‘ja Behbudiyning ijtimoiy-siyosiy va madaniy faoliyati tahlil qilinadi. 

Unda ilgari surilgan islohot g‘oyalari,yangi usul maktablari ochishidagi roli, matbuotdagi 

faoliyati hamda Turkiston xalqlari ongini uyg‘otishdagi hissasi yoritilgan. 

Kalit so‘zlar : jurnal, teatr, sahna, islohot, maqola, film, serial, rejissor.  

Annotation: this article analyzes the socio-political and cultural activities of a prominent 

representative and leader of the Jadid movement in the early 20th century — Mahmudkhoja 

Behbudi. It highlights the reform ideas he proposed, his role in establishing new-method schools, 

his activities in the press, as well as his contribution to awakening the consciousness of the peoples 

of Turkestan. The article is based on historical sources and analysis, helping the reader gain a 

deeper understanding of the true essence of the Jadid movement. 

Keywords: journal, theatre, stage, reform, article, film, series, director. 

 

O‘zbek teatri  tarixi uzoq o‘tmishga ega. U qadimiy teatr, an’anaviy tomosha san’ati va XX 

asrning boshlaridan shakllanish jarayonini o‘tab professional davlat teatri darajasiga ko‘tarilgan 

milliy madaniyatimizni o‘z ichiga oladi. An’anaviy o‘zbek teatri tushunchasiga xalq turmushi va 

madaniy hayotida tomosha va taqlid qilishga oid unsurlardan tortib, asrlar davomida shakllanib 

yashab kelgan masxaraboz, qiziqchilar san’ati va qo‘g‘irchoqbozlik kiradi. Tarixiy manbalar va 

san’atshunos tadqiqotchilar izlanishlariga ko‘ra, masxaraboz va qiziqchilar san’ati Turkiston 

hududlarida juda qadimdan mavjud bo‘lib xalq madaniy hayotining bir ko‘rinishi sifatida asrlar 

davomida yashab kelgan. Yangi o‘zbek teatri tushunchasiga esa maxsus bino, maxsus o‘rindiqlar 

joylashtirilgan tomosha zali, pardalar vositasida ochilib yopiladigan sahnali va unda ish ko‘radigan 

ijodiy jamoa, aktyor, rejissyor, rassom, sozanda ahli va boshqaruvchilardan tashkil topib, ma’lum 

vaqt ishlab, sotilgan chiptalar asosida xalqqa tomosha namoyish etadigan tomoshaxona va eng 

asosiysi sahna uchun mo‘ljallab yozilgan asar muallifi ya’ni, dramaturg kiradi. 

Shakuriy xonadonida tashkil etilgan maktab, oʻquvchilarining katta qismi shahardan 

boʻlganligi va Rajabamin qishlogʻiga qatnash qiyinligi sababli keyinchalik bu maktabni Behbudiy 

oʻzining hovlisiga koʻchiradi. Shu davrda u maktab oʻquvchilari uchun bir qancha darsliklar 

yaratgan. 1904-yilda “Risolayi asbobi savod” (“Savod chiqarish kitobi”), 1905-yilda “Risolayi 

jugʻrofiyayi umroniy” (“Aholi geografiyasiga kirish”), 1906-yilda “Muntaxabi jugʻrofiyai 

umumiy” (“Qisqacha umumiy geografiya”), 1908-yilda “Kitobatul atfol” (“Bolalar xati”),  

1908-yilda “Amaliyoti islom”, 1909-yilda „Tarixi islom“ kitoblarini nashr ettirgan. “Muntaxabi 

jugʻrofiyai umumiy”ning toʻliq nomi “Kitobi muntaxabi jugʻrofiyai umumiy va namunai 

jugʻrofiya” boʻlib, uni chop etish uchun 1905-yilning 24-avgustida Sankt-Peterburg senzurasidan 

ruxsat olingan. Shundan soʻng 1906-yili Samarqanddagi G.I.Demurov matbaasida bosilgan 

sahifalari soni 106 ta. Muallif ushbu “qadim fan”a tegishli “turkiy, forsiy, arabiy, rusiy lugʻatlarga 

tasnif boʻlgan oʻttiz qadar qadim va jadid qutub va rasoili jugʻrofiya, tarixiy, hay’ati riyoziy, 

tabiiy”lardan va yana juda koʻp turli xildagi manbalardan foydalangan holda yozganini qayd etgan. 

O‘zbek xalqining shonli tarixiga nazar tashlar ekanmiz, uning ma’naviy, ilmiy, madaniy 

rivojida jadidlar harakatining o‘rni beqiyosligini ko‘rishimiz mumkin. Garchi ular yashab o‘tgan 

davr uzoq tarixga taqalmasa-da, ularning fan, ta’lim, madaniyat, xususan, san’at rivojida qilgan 

xizmatlari hali uzoq davrlargacha yetib borishi, shubhasiz. Ayniqsa, o‘zbek teatr san’atining paydo 

bo‘lishi va shakllanish tarixi aynan ular bilan bog‘liqdir. Bu ulkan tarixiy voqea ta’sirida o‘zbek 

adabiyotida dramaturgiya turiga ham asos solindi va dastlabki o‘zbek dramalari yaratildi.  

Hozirgi kunga qadar jadidlar tominidan yaratilgan “Padarkush”, “Abulfayzxon”, “Halima” 

va “Boy ila xizmatchi” kabi dramalar o‘zbek teatrlari sahnasidan tushmay kelayotganligi bejiz 

emas, albatta. Jadidlar tom ma’nodagi ma’rifat va ma’naviyat targ‘ibotchilari sifatida bu 

maqsadning xalq orasida tezroq yoyilishida teatr san’atidan foydalanish lozimligini eng maqbul 

tanlov deb bildilar va ular bu borada adashmagan edilar 

Akademik Naim Karimovning “Mahmudho‘ja Behbudiy”asarida ifodalanishicha 

Saidaahmad Vasaliy ismli kishi “Sadoyi Farg‘ona” gazetasining 1914-yil 83-sonida chop etilgan 

“Shariati Islomiy” sarlovhali maqolasida teatrni “Harom” deb e’lon qilgan. “Oyna jurnali endigina 

tug‘ulayotgan teatr san’atiga nisbatan bunday xato va zararli munosabatni mutaasiblik namunasi 

sifatida baholab,unga keskin zarba berdi. 

Yurtimizda jadidchilik harakati namoyandalariga juda yuksak darajada e’tibor qaratib 

kelinmoqda. Xususan, Mahmudxo‘ja Behbudiy tavalludining 150 yilligini keng nishonlashga 

qaratilgan Prezident qarori bu boradagi sa’y-harakatlarning yana bir namunasi bo‘ldi. Ta’kidlash 

lozimki, jadidchilik namoyandalarining g‘oyalari hozirgi kunda ham o‘z ahamiyatini yo‘qotmagan. 

Mahmudxo‘ja Behbudiy jadid ma’rifatparvarlarining otasi hisoblanadi. 

O‘rta Osiyoda birinchi bo‘lib Mahmudxo‘ja Behbudiy tomonidan jadid maktablari ochila 

boshlangan. Behbudiyning g‘oyalari, qarashlari yosh avlodga ibrat maktabi bo‘ladi. Umuman, 

jadidchilik harakati vakillari o‘z Vatanini sevib, uning ozodligi, rivojlanishi va taraqqiy etishi uchun 

kurashgan xalqparvar va fidoyi insonlardir. Bugungi yoshlarimiz ularga munosib voris bo‘lish uchun 

jadidlarimiz va ularning hayoti, faoliyati, g‘oya va qarashlarini yaqindan bilishlari, o‘rganishlari 

lozim. Shu ma’noda davlatimiz rahbarining mazkur qarori alohida ahamiyatga ega muhim hujjat 

bo‘ldi. [2.] Qarorda belgilangan chora-tadbirlar yosh avlodning o‘z ajdodlari haqida yanada keng 

bilishlari, ularga munosib avlod bo‘lishlari hamda vatanparvarlik ruhida ulg‘ayishlariga xizmat 

qiladi. 

Bu borada birinchilardan bo‘lib, taniqli rejissyor Ibrohim Ahmedov 2002-yilda 

Mahmudxo‘ja Behbudiyning xotirasiga bag‘ishlangan “Behbudiy” filmini suratga olishni 

boshlagan. Film Oʻzbekiston Respublikasi Madaniyat va turizm vazirligi huzuridagi 

Kinematografiya agentligi buyurtmasiga binoan “Brand pro media” kinostudiyasi tomonidan 

suratga olingan. 

U suratga olinganidan 18 yil oʻtib premyerasi oʻtkazilgan. Film ssenariy muallifi 

Abduxamid Muxtorov, rejissyor Ibrohim Ahmedov, operator Sardor Anvarov. Mazkur badiiy film 

asosida 6 qismli serial ham yaratildi. U “Mahmudxoʻja Behbudiy” serialining ssenariy mualliflari 

Baqo Sodiqov va Ulugʻbek Sodiqov, rejissyor Baqo Sodiqov hisoblanadi. 

Film 2002-yilda suratga olingan, ammo uni ekranlarga chiqarishga ruxsat berilmagan. 

2020-yilda Behbudiy tavalludining 145 yilligi munosabati bilan rasman toʻldirish va taqdim 

etishga qaror qilindi. Filmni yakunlashda yana rejissyor Baqo Sodiqov ishtirok etdi. Behbudiyning 

qatl etilishidan oldin qamoqqa olingan oxirgi kunlarining suratlari Buxoroda, zindondagi epizodlar 

suratga olingan. Ulugʻbek Sodiqovning taʼkidlashicha, film jadidlar qilmishlariga hurmat sifatida 

maxsus davlat buyurtmasi asosida suratga olingan. Filmning premyerasi 2020-yil 2-dekabrda 

Toshkentda boʻlib oʻtdi.  

Film voqealari 19-asr oxiri va 20-asrning birinchi yarmida sodir boʻladi. Syujet Turkiston 

muxtoriyati, Buxoro amirligidagi tartibsizlik, Toshkentdagi vabo qoʻzgʻoloni, Andijon 

qoʻzgʻoloni haqida hikoya qiladi. Unda Behbudiyning “Padarkush” bosh asari yaratilishi bilan 

bogʻliq holatlar, ilk teatrlashtirilgan tomoshalar haqida hikoya qilinadi. 

Jadidlar tarixiga oid ilmiy va badiiy asarlar nashr etilayotgani, badiiy va hujjatli filmlar 

yaratilayotgani, dunyo hamjamiyati ishtirokida xalqaro konferensiyalar oʻtkazilayotgani milliy 

taʼlim targʻibotchilari xotirasini qayta-qayta jonlantirmoqda. Bugun yurtimizda ularning ulugʻ 

nomlari bilan ataluvchi manzillar, taʼlim maskanlari va soʻlim goʻshalar borki, ularga qadam 

bosgan har bir vatandoshimiz qalbida jadidona hislar uygʻonadi.  

Xususan, Fargʻona davlat universitetida faoliyat yuritib kelayotgan “Qatagʻon qurbonlari” 

tarixiy xotira muzeyi hozirgi kunda viloyatda jadidchilik tarixini muhim manbalar asosida tadqiq 

etish boʻyicha oʻziga xos ilmiy institut vazifasini bajarmoqda. Quvonarlisi, bu dargoh hamisha 

yoshlar bilan gavjum, jadidlar oʻtmishiga qiziqishi ortib borayotgan talabalar soni yildan yilga 

ortib bormoqda. 

So‘nggi yillarda mamlakatimiz rahbari tomonidan olib borilayotgan davlat siyosatiga nazar 

solsak aynan teatrlarning jamiyat madaniy hayotidagi ahamiyatini oshirish choralari 

belgilanganiga guvoh bo‘lamiz. Xususan, 2024-yil 22-noyabr kuni madaniyat va san’at sohasini 

rivojlantirish, teatrlarning jamiyat madaniy hayotidagi ahamiyatini oshirish va ular faoliyatini 

yanada qo‘llab quvvatlashga oid chora-tadbirlar, takliflar taqdimoti bilan tanishdi. Unga ko‘ra, 

2025-2030-yillarda teatrlarda “Milliy qahramon” va “Inson qadri uchun” mavzularida 32 ta 

turkum spektakllar yaratish, sahna asarlarini yaratishda ijodiy hamkorlikni qo‘llab quvvatlash, 

dramaturgiya va rejissyorlikni yanada rivojlantirish e’tiborlisi teatr dramaturglari uchun 

Mahmudxo‘ja Behbudiy, yosh rejissyorlar uchun Bahodir Yo‘ldoshev nomidagi mukofotlarni 

ta’sis etish kabi muhim vazifalar belgilab olindi.  

Jadidlarning ma’naviy hayotini, xalq ta’limini tubdan isloh qilish g‘oyasi ilg‘or, nisbatan 

yangi zamonaviy dunyoqarash bo‘lib, xalqda ozodlik va erkinlik tuyg‘ularini uyg‘otish asosida 

jamiyatni taraqqiy ettirish, sivilizatsiyalashgan xalqlar qatoriga kirish orzusini paydo qiladigan 

milliy mafkuraga hamohang edi. Bunga tinch yo‘l bilan avvalo ta’limni isloh qilish, maktab, 

madrasa, gazeta, jurnal qolaversa teatr san’atini rivojlantirish orqali yangi hayot tarziga erishish 

mumkinligini e’tirof qilish va amaliy harakat dasturiga aylantirish asosiy yo‘l qilib tanlangan.  

Foydalanilgan adabiyotlar ro‘yxati: 

2. Sayfuddinov A. Adabiy asar va ijrochilik mahorati. -T.: Fan, 1980. 

3. Istiqlol va milliy teatr. -T.: Yangi asr avlodi, 2002.  

4. Rahmonov M. О‘zbek teatri tarixi (XVIII asrdan XX asr avvaligacha о‘zbek teatr 

madaniyatining taraqqiyot yо‘llari). -T.: Fan, 1968.  

4. Akbarov H. Kino-teleportret: xislati, tarkibi, va g‘oyaviy-badiiy xizmati./Kinoning 

estetik mustaqilligi, tomoshabinning estetik tayyorgarligi. -T.: О‘zMU, 2010.  

ERTAKLAR-XALQ AQL-ZAKOVATINING QUDRATLI PARVOZI 

Annotatsiya: ertaklarda xalqning orzu-istaklari, ming yillik donoligi, tajribasi, majoziy 

timsollar zamiridagi mangu hayot muammolarini bilishga intilishi aks etadi. Ertak o‘qigan odam 

o‘zi ham mo‘jiza yaratishni istab qoladi.  

Kalit so‘zlar: xalq og‘zaki ijodi, ertak, badiiy, afsona, rivoyat, lapar, lof, latifa, maqol, 

topishmoq, doston, qo‘shiq.  

Abstract: fairy tales reflect the dreams and desires of the people, their millennial wisdom, 

experience, and the desire to understand the eternal problems of life hidden in metaphors. A person 

who reads a fairy tale himself wants to create a miracle. 

Keywords: folk oral creativity, fairy tale, fiction, legend, myth, proverb, anecdote, riddle, 

epic, song. 

 

Afsona, rivoyat, lof, latifa, maqol, topishmoq, ertak, doston, qo‘shiq, drama va boshqalar 

xalq og‘zaki badiiy ijodining asosiy janrlaridir. Ular so‘z san’ati namunalari bo‘lish bilan birga 

muayyan ijtimoiy maishiy funksiyalarni ham ado yetadi. Masalan, “Xo‘p mayda”, “Xo‘sh-ho‘sh”, 

“Turey-turey”, “Churey-churey” kabi qo‘shiq turlari mehnat bo‘lsa, jarayonlariga aloqador yor-

yor, o‘lan, lapar, kelin salom, yig‘i yo‘qlov singarilar turli marosimlar bilan bog‘liqdir. [1.B.115.] 

Folklor janrlari g‘oyaviy-badiiy xususiyatlari bilan emas, balki ijro usullari (yakka, jamoaviy, 

sozli, sozsiz ijrochilik kabi) jihatidan ham bir-birlaridan farqlanadi. Ularning biri kuylash uchun, 

ikkinchisi aytib berish, hikoya qilish, boshqasi namoyish etish yoki ham raqs va kuylashga 

mo‘ljallangan. Folklor janrlari xilma-xil, ba’zan o‘ta funksionallashgan bo‘lishiga qaramay, ular 

yaxlit badiiy tizimga asoslanadi. 

Folklor janrlari ijtimoiy, iqtisodiy taraqqiyot bilan uzviy bog‘liq. Xalq hayotidagi tarixiy 

jarayon singari ular ham rivojlangan.Binobarin, ba’zilari butunlay yo‘qolib, yangilari yuzaga 

kelgan. Xalq og‘zaki ijodi og‘izdan og‘izga o‘tish natijasida, ijodiy jihatdan to‘ldirilib, ijro 

davomida sayqallanib borgan. Janrning taraqkiyotini kuzatar ekanmiz, qadimda xalk orasida urug‘ 

va qabilalar haqida turli afsona, rivoyat, topishmoq, maqol, mavsumiy marosim va shunga 

bag‘ishlangan mehnat qo‘shiklari keng tarqalgan. Vaqt o‘tgan sayin xalq orasida ertak, eposlar 

yuzaga kelgan. Patriarxal urug‘chilik munosabatlarining yemirilishi va ilk davlatlarning 

shakllanishi davrida esa qahramonlik dostonlari yaratilgan. Keyinroq lirik va tarixiy qo‘shiqlar, 

drama, latifa va loflar paydo bo‘lgan. 

Xalq og‘zaki badiiy ijodi milliy madaniyatning tarkibiy qismi sifatida muhim ijtimoiy 

qiymatga ega bo‘lib, xalqning tarixi,maishiy hayoti, urf-odatlari, dunyoqarashi, o‘zaro 

munosabati, orzu umidlari haqida ma’lumot beradi. Unda xalq badiiy didi, voqelikka nisbatan 

munosabati ifodalanib, ularda, so‘z qadri va til jozibasini his qilish mumkin. Folklor – adabiyot, 

teatr, musiqa, kino va boshqa san’at turlarining taraqqiyotida o‘ziga xos rol o‘ynaydi. 

Xalq og‘zaki janrlaridan biri ertak bo‘lmish to‘qima va uydirmaga asoslangan, sehrli 

sarguzasht va maishiy xarakterdagi asar asosan, nasr shaklida yaratilgan. U Mahmud 

Qoshg‘ariyning “Devoni lug‘atit turk” asarida yetuk shaklida uchraydi va biror voqeani og‘zaki 

tarzda hikoya qilish ma’nosini bildiradi. Ertak Surxondaryo, Samarqand, Farg‘ona tomonlarda 

matal, Buxoro atrofidagi tuman va qishloqlarda ushuk, Xorazmda varsaqi, Toshkent shahri va 

uning atrofida cho‘pchak deyiladi. Ertak hayot haqiqatining hayoliy va hayotiy uydirmalar asosida 

tasvirlanganligi, tilsim va sehr vositalariga asoslanishi, voqea va harakatlarning ajoyib va g‘aroyib 

holatlarda kechishi, qahramonlarning g‘ayritabiiy jasorati bilan folklorning boshqa janrlaridan 

farqlanadi. Ertaklarda uydirma muhim mezon bo‘lib, syujet voqealarining asosini tashkil etadi va 

syujet chizig‘idagi dinamik harakatning konflikt yechimini taminlaydi. Uydirmalarning turli xil 

namunalari ta’limiy estetik funksiyani bajarib, janr komponenti sifatida o‘ziga xos badiiy tasvir 

vositasi sifatida xizmat qiladi. Uydirmalar voqea va hodisalarni hayotda bo‘lishi mumkin yoki 

bo‘lmagan hodisalar tarzida tasvirlaydi. Hayoliy va hayotiy uydirmalarning ishtiroki, syujet 

chizig‘ida tutgan o‘rni va vazifasiga ko‘ra, ertaklarni ikki guruhga: hayoliy uydirmalar asos 

bo‘lgan va hayotiy voqelikka asoslangan ertaklarga bo‘lish mumkin.  

Hayoliy uydirmalar asosidagi ertaklar syujeti mo‘jizali, sehrli, hayotiy voqelikka 

asoslangani syujetli tarzda bo‘lib, unda real voqea-hodisalar aks etadi. Ertaklar asosan turli 

mavzularni qamraydi, masalan, ularda ideal qahramonning jasorati, uning yovuz kuchlarga qarshi 

chiqib, xalq manfaatini himoya qilishi, o‘zga yurt malika yoki parizodlariga oshiq bo‘lib unga 

uylanishigacha boshidan kechirgan sarguzashtlari, bemor yoki kasallikka dori topishi, ajdar va 

devlar olib qochgan kishilarni ozod qilishidagi jasorati hamda adolatsiz, zulmga qarshi kurashi 

kabi mavzular asosiy o‘rinni egallaydi. Ertaklarda turli obrazlar talqini, g‘oyaviy mazmuni, 

konflikti, syujet kompozitsiyasi, uydirmalarning o‘rni, vazifasi, tili va uslubiga ko‘ra, shartli 

ravishda hayvonlar haqida, sehrli, maishiy, hajviy ertaklarga bo‘linadi. 

Hayvonlar haqidagi ertaklar barcha qiziqadigan fantastik hikoyalardir. Ulardagi asosiy 

mazmun majoziy, ya’ni ko‘chma ma’noga ega. Masalan, ayyorlik va munofiqlik tulki – “Bo‘ri 

bilan tulki”, qonxo‘rlik, laqmalik bo‘ri – “Ochko‘z bo‘ri”, “Echkining o‘ch olishi”, “Ayiq polvon” 

singari ertak qahramonlari orqali ifodalanadi.  

Sehrli ertaklardagi voqealar sehr-jodu, fantastik uydirmalar asosiga qurilgan. Undagi 

qahramonlar topqir, uddaburon, biroz ayyorroq – “Ur to‘qmoq”, “Ochil dasturxon”, “Semurg‘”, 

“Susambil” kabi ertaklarda bo‘ladi.  

Hayoliy hikoyalar orasida hayotiy-maishiy ertaklar – “Zumrad va Qimmat”, “Oygul bilan 

Baxtiyor”, “Ziyod botir”, “Tohir va Zuhra”, “Ozodachehra”, “Farhod va Shirin”, “Malikai 

Husnobod”, “Uch og‘a-ini botirlar” ertaklari ham mavjud. Hayotiy-maishiy ertaklar kishida jiddiy 

fikr-mulohazalar uyg‘otadigan, muayyan tarbiyaviy yo‘nalishga egaligi bilan ahamiyatlidir. 

Kitobxon bu kabi ertaklardan botirlik, yurtga fidoyilik, odamgarchilik, vafodorlik, himmat va 

sahovat haqida aniq tasavvurga ega bo‘lish bilan birga o‘zida ham ertaklar qahramonlaridagi 

singari yaxshi fazilatlarga bo‘lishga intiladi. [2.] 

Ertaklar asosan bolalar auditoriyasiga yo‘naltiriladi. Tinglaydigan ertaklar professional 

ijrochilar tomonidan qiziqarli tarzda hikoya qilinadi. Ertakchilar har bir ertakni qayta yaratadi 

desak, xato bo‘lmaydi. Chunki ular o‘zining hikoya qilish uslubi, didi, dunyoqarashiga ko‘ra 

ajralib turadi. Bundan tashqari, ertakchi tinglovchilarning saviyasi va talabiga ko‘ra ertakni 

o‘zgartirishi mumkin. O‘zbek xalq og‘zaki ijodi tarixida ertaklarning badiiy asar darajasiga 

ko‘tarilishi va bugungi kungacha saqlanib qolishida Hamrobibi Umarali qizi, Hasan Xudoyberdi 

o‘g‘li, Haydar Baychi o‘g‘li, Nurali Nurmat o‘g‘li, Husanboy Rasul o‘g‘li kabi ertakchi, 

matalchilarimizning xizmati katta. Xalq ertaklarining bebaho namunalari tinlovchiga hanuzgacha 

ma’naviy zavq berib kelyapti. O‘zbek adabiyotida xalq ertaklari asosida yaratilgan she’riy, nasriy 

asarlar teatr va kino san’atida ham o‘z aksini topib, ular asosida yaratilgan qiziqarli sahna asarlari, 

kinofilm va multfilmlarni xanuzgacha bolalar sevib tomosha qilmoqda. 

“Ertaklar – yaxshilikka ertaklar” – ular shunchaki ko‘ngil ochish vositasi, ermak emas, 

balki ajoyib suhbatdosh, tinglovchini faqat ezgulikka undovchi, zavq-shavq bag‘ishlovchi 

ma’naviy manbadir. 

Foydalanilgan adabiyotlar ro‘yxati: 

1. Жирмунский В., Зарифов Х. Узбекский народний героический эпос. -M.: 1947;  

2. Oʻzbekiston milliy ensiklopediyasi. (2000-2005)  

Abduraxmonov Davirbek 

O‘zDSMI, Rejissorlik (dramatik teatr  

rejissyorligi) mutaxassisligi 1-kurs magistranti 

ANDIJON TEATRIDA AKTYORLIK MAHORATI MASALALARI VA ZAMONAVIY 

TEXNOLOGIYALARNING O‘ZLASHTIRILISHI 

Annotatsiya: ushbu maqolada Andijon viloyati teatrlarida aktyorlik mahorati masalalari va 

zamonaviy teatr texnologiyalarining o‘zlashtirilishi jarayoni ilmiy tahlil qilingan. Andijon 

teatrlarining bugungi kundagi rivojlanish tendensiyalari, aktyorlik maktabi an’analari, 

zamonaviy sahna texnologiyalari va ularni o‘zlashtirish masalalari, shuningdek, teatrlarning 

ijodiy yo‘nalishi va repertuar siyosati tahlil etilgan. 

Kalit so‘zlar: Andijon teatrlari, aktyorlik mahorati, zamonaviy texnologiyalar, sahna 

san’ati, teatr an’analari, innovatsion yondashuvlar, milliy teatr, sahna obrazi, teatr rejissurasi, 

zamonaviy spektakl. 

Abstract: this article scientifically analyzes the issues of acting skills and the process of 

mastering modern theater technologies in the theaters of Andijan region. The current development 

trends of Andijan theaters, the traditions of the acting school, modern stage technologies and their 

mastery, as well as the creative direction and repertoire policy of the theaters are analyzed.  

Keywords: Andijan theaters, acting skills, modern technologies, stage art, theater traditions, 

innovative approaches, national theater, stage image, theater direction, modern performance. 

 

Andijon viloyati O‘zbekistonning madaniy va ma’naviy markazlaridan biri bo‘lib, uning 

teatr san’ati o‘ziga xos an’analarga va rivojlanish yo‘liga ega. Viloyatdagi asosiy teatr 

muassasalari – Andijon viloyat musiqali drama teatri, Andijon qo‘g‘irchoq teatri, “Lapar” teatr-

studiyasi va boshqa bir qator professional va havaskor teatr jamoalari faoliyat yuritmoqda. Ushbu 

teatrlar nafaqat viloyat, balki respublika miqyosida ham o‘ziga xos o‘rin egallagan. 

Zamonaviy dunyoda teatr san’ati jadal o‘zgarishlar va innovatsiyalar davrini boshdan 

kechirmoqda. Andijon teatrlari ham bu jarayondan chetda qolmagan holda, bir tomondan, milliy 

an’analarni asrab-avaylash, ikkinchi tomondan esa, zamonaviy texnologiyalar va yangi aktyorlik 

texnikalarini o‘zlashtirish jarayonidadir. Bu ikki yo‘nalishning uyg‘unligi va muvozanati teatr 

san’atining kelajagini belgilaydi. Bugungi kunda Andijon teatrlari faoliyatida aktyorlik mahorati 

va zamonaviy texnologiyalar masalasi maxsus ilmiy tadqiqot obyekti sifatida kam o‘rganilgan. 

Maqolada teatr san’atining nazariy va amaliy jihatlari, aktyorlik mahoratining zamonaviy talqini, 

sahna texnologiyalari va ularning ijodiy jarayonga ta’siri kompleks ravishda o‘rganilgan. 

Andijon teatr san’atining tarixi XX asrning boshlariga borib taqaladi. 1919-yilda tashkil 

etilgan birinchi professional teatr trupassidan boshlab bugungi kunga qadar, Andijon teatr san’ati 

murakkab va serqirra taraqqiyot yo‘lini bosib o‘tdi. Sovet davrida birmuncha rivojlangan bo‘lsa-

da, mustaqillik yillarida yangi nafas va mazmun kasb etdi. Tadqiqotchi M. Rahmonovning 

ta’kidlashicha, “Andijon teatri o‘zbek milliy teatr an’analarini davom ettiruvchi muhim markaz 

sifatida shakllangan bo‘lib, ayniqsa XX asrning 50-80 yillarida o‘z ijodining oltin davrini boshdan 

kechirgan”. [1.B.47]. Bu davrda teatrda Qodir Xo‘jayev, Lutfixonim Sarimsoqova, Turg‘un 

Azizov kabi mashhur aktyorlar ijod qilganlar. 

Mustaqillik yillarida (1991-yildan keyin) Andijon teatrlari yangi bosqichga ko‘tarildi. 

Repertuar siyosati qayta ko‘rib chiqildi, milliy va tarixiy mavzularga e’tibor kuchaydi. 2001-yilda 

Andijon viloyat musiqali drama teatri rekonstruktsiya qilindi va zamonaviy texnik jihozlar bilan 

ta’minlandi. 2010-yillarga kelib esa, teatrda zamonaviy texnologiyalarni joriy etish jarayoni 

faollashdi. 

Bugungi kunda Andijon viloyatida quyidagi professional teatrlar faoliyat yuritmoqda. 

Andijon viloyat musiqali drama teatri - viloyatning asosiy teatri bo‘lib, musiqali dramalar, 

komediyalar, dramalar va tragediyalarni sahnalashtiradi. Andijon qo‘g‘irchoq teatri – asosan 

bolalar va o‘smirlar uchun spektakllar namoyish etadi. “Lapar” teatr-studiyasi - eksperimental 

yo‘nalishda va zamonaviy dramaturgiya ustida ishlaydi. “Andijon-24” yoshlar teatri – viloyatdagi 

yoshlar teatri bo‘lib, zamonaviy va eksperimental spektakllar tayyorlaydi. Teatrlarning repertuar 

siyosati ham xilma-xildir. Andijon viloyat musiqali drama teatrida klassik va zamonaviy o‘zbek 

dramaturglari asarlari bilan bir qatorda jahon dramaturglari asarlari ham sahnalashtirilmoqda. 

Masalan, 2020-2023-yillar davomida teatrda O‘lmas Umarbekovning “Qiyomat qarz”, Erkin 

Vohidovning “Oltin devor”, Shekspirning “Otello”, Molyerning “Tartyuf” spektakllari namoyish 

etildi. 

Teatrshunos S.Tursunboyevning fikriga ko‘ra, “Andijon teatrlari repertuarida milliy 

dramaturgiya asarlarining salmoqli o‘rin egallashi teatrning o‘z auditoriyasi bilan mustahkam 

aloqasini ta’minlagan”. [2.B.34.] 

Andijon aktyorlik maktabi o‘zining o‘ziga xos xususiyatlari bilan ajralib turadi. Bu 

maktabning shakllanishiga bir qator omillar ta’sir ko‘rsatgan. Bunga misol qilib, Farg‘ona vodiysi 

xalq og‘zaki ijodining ta’siri – askiya, lapar, qiziqchilik an’analari keltirish mumkin. Shuningdek, 

etnografik va marosim teatrining elementlari – an’anaviy marosimlar, xalq o‘yinlari va 

bayramlarning teatrlashtirilgan ko‘rinishlari aktyorlik texnikasiga singdirilgan.  

Andijon teatrlarining texnik jihozlanish darajasi so‘nggi yillarda sezilarli o‘sdi. 2019-2023-

yillar davomida Andijon viloyat musiqali drama teatrida quyidagi yangilanishlar amalga oshirildi: 

Yorug‘lik tizimi – zamonaviy LED texnologiyalarga asoslangan intellektual yorug‘lik boshqaruv 

tizimi o‘rnatildi. 2020-yilda ROBE (Chexiya) kompaniyasining harakatlanuvchi yorug‘lik 

asboblari va Clay Paky (Italiya) firmasining lazer proektorlari o‘rnatildi. 

Zamonaviy texnologiyalarning o‘zlashtirilishi Andijon teatrlarining ijodiy jarayoniga ko‘p 

tomonlama ta’sir ko‘rsatmoqda. Zamonaviy texnologiyalar quyidagi yo‘nalishlarda yangi badiiy 

imkoniyatlarni ochib bermoqda. Ko‘p qatlamli sahna fazosi yaratish - video proeksiya, yorug‘lik 

effektlari va harakatlanuvchi dekoratsiyalar yordamida murakkab sahna makonini yaratish. Virtual 

va kengaytirilgan reallik elementlari – 2022-yilda sahnalashtirilgan “Rustam” spektaklida 3D-

mapping texnologiyasi qo‘llanildi. Tovush landshaftini boyitish – ko‘p kanalli tovush tizimi orqali 

spektaklning audio muhitini yaratish. Andijon teatrida 2021-yilda qo‘yilgan “Iskandar” spektakli 

zamonaviy texnologiyalardan foydalanish bo‘yicha innovatsion yondashuv namunasi bo‘ldi. Unda 

holografik proeksiya, lazer effektlari va interaktiv dekoratsiyalar qo‘llanildi. 

Teatr rejissori H.Rasulovning fikriga ko‘ra, “Zamonaviy texnologiyalar aktyordan yanada 

universal bo‘lishni, yangi sharoitlarga tez moslashishni va texnik vositalar bilan uyg‘un ishlashni 

talab qiladi” [5.B.67]. Tadqiqotchi D.Yuldashevning kuzatishicha, “Andijon teatri multimedia 

texnologiyalarini o‘zlashtirish bo‘yicha Farg‘ona vodiysi teatrlari orasida yetakchi o‘rinni 

egallaydi”. [5.B.94]. 

So‘nggi yillarda teatrlarning texnik jihozlanish darajasi sezilarli darajada oshgan, ammo 

hali ham xalqaro standartlarga to‘liq javob bermaydi. Teatrlarda raqamli texnologiyalarni joriy 

etish jarayonida asosiy to‘siq – malakali texnik mutaxassislar yetishmasligi va moliyaviy 

resurslarning cheklanganligi hisoblanadi. Aktyorlik va texnologiyalarning uyg‘unlashgan 

rivojlanishi teatrning yangi bosqichga ko‘tarilishi uchun asos yaratadi. Aktyorlik mahorati va 

zamonaviy texnologiyalarning uyg‘unligi Andijon teatrlarini yangi badiiy cho‘qqilarga olib 

chiqish potensialiga ega. Bu jarayon milliy an’analar va zamonaviy yondashuvlar o‘rtasidagi 

muvozanatni ta’minlagan holda amalga oshirilishi kerak. Teatr san’atining barqaror rivojlanishi 

uchun aktyorlik mahoratiga bo‘lgan e’tibor va zamonaviy texnologiyalarning imkoniyatlaridan 

oqilona foydalanish muhim ahamiyat kasb etadi. 

Foydalanilgan adabiyotlar ro‘yxati: 

1. Rahmonov M. O‘zbek teatri tarixi. -T.: Fan, 2018.  

2. Tursunboyev S. Mustaqillik davri o‘zbek teatri repertuari. -T.: San’at, 2021. 

3. Mahmudov A. O‘zbek teatrida aktyorlik maktablari. -T.: Yangi asr avlodi, 2019.  

4. Karimov R. Teatr jamoalarida aktyorlik mahoratini rivojlantirish masalalari // San’at va 

madaniyat. 2022. №3. 

32 

Abdusalimova Nigina  

O‘zDSMI, Xalq ijodiyoti (ashula va raqs) 

 mutaxassisligi 1-kurs magistranti  

O‘ZBEK QO‘SHIQCHILIGI VA FOLKLOR: MADANIY MEROSNI SAQLASH 

MASALALARI 

Annotatsiya: mazkur maqola O‘zbekistonning boy madaniy merosi sifatida o‘zbek 

qo‘shiqchiligi va folklorining ahamiyatini va uni saqlash masalalarini ko‘rib chiqadi. Shuningdek, 

maqolada xalq musiqasini saqlashga qaratilgan chora-tadbirlar, jumladan, musiqa ta’limini 

rivojlantirish, musiqiy festival va tadbirlar tashkil etish, muzeylar va arxivlar yaratish kabi 

tashabbuslar ham ko‘rsatilgan.  

Kalit so‘zlar: folklor, o‘zbek qo‘shiqchiligi, meros, musiqa, milliy qadriyat, globalizatsiya, 

maqom, shashmaqom. 

Annotation: this article examines the significance of Uzbek singing and folklore as a rich 

cultural heritage of Uzbekistan and explores the issues related to its preservation. It also 

highlights the initiatives aimed at safeguarding folk music, including the development of music 

education, the organization of musical festivals and events, as well as the establishment of 

museums and archives. 

Keywords: folklore, Uzbek singing, heritage, music, national value, globalization, maqom, 

shashmaqom. 

 

“Biz xalqimizning boy tarixiy, madaniy va ma’naviy merosini 

asrab-avaylashimiz, uni bugungi va kelajak avlodlar ongiga 

singdirishimiz shart. Zero, millatning o‘zligini belgilovchi eng 

muhim omil – bu uning tilidir, san’atidir, adabiyoti, madaniyati va 

musiqasidir”. 

Sh.M.Mirziyoyev 

 

O‘zbekiston qadimiy va boy madaniyatga ega mamlakat sifatida o‘zining og‘zaki ijod 

namunalari, musiqiy merosi va san’at an’analari bilan ajralib turadi. Ushbu boy merosning muhim 

qismini xalq qo‘shiqlari, dostonlar, maqomlar va boshqa folklor shakllari tashkil etadi. O‘zbek 

xalqining ruhiy dunyosi, turmush tarzi, orzu-intilishlari, quvonch va g‘am-alamlari aynan 

qo‘shiqchilik va folklor orqali ifodalanadi. Biroq, globalizatsiya, madaniyatlararo aralashuv va 

texnologik taraqqiyot fonida bu boy merosni saqlash masalalari tobora dolzarb tus olmoqda.  

O‘zbek xalqining qo‘shiqchilik an’analari asrlar davomida shakllanib, og‘zaki ijod orqali 

avloddan-avlodga o‘tib kelmoqda. Qo‘shiqlar va dostonlar tarixiy voqealar, milliy qahramonlar, 

ijtimoiy hayot va tabiat manzaralarini o‘zida mujassam etgan bo‘lib, xalq hayotining ajralmas bir 

qismiga aylangan. Xususan, maqom san’ati o‘zbek musiqa madaniyatining eng yuksak 

shakllaridan biri hisoblanadi. Buxoro, Xorazm, Farg‘ona-Toshkent maktablariga xos bo‘lgan 

maqomlar o‘zining musiqiy va falsafiy chuqurligi bilan ajralib turadi. Shashmaqom esa 

O‘zbekistonning nomoddiy madaniy merosi sifatida YUNESKO ro‘yxatiga kiritilgan. 

O‘zbek xalqi qadim-qadimdan musiqiy va og‘zaki ijodiy madaniyati bilan dunyoga 

tanilgan. Bu bebaho meros ichida xalq qo‘shiqchiligi va folklor san’ati alohida o‘ringa ega. Ular 

xalqning hayot tarzi, urf-odatlari, qadriyatlari va ruhiy olamini o‘zida mujassam etgan. Milliy 

qo‘shiqchilik xalqning tarixiy xotirasini, ma’naviy dunyosini avloddan avlodga yetkazib kelgan 

kuchli vositadir. Biroq hozirgi zamonaviy jamiyatda, ayniqsa, globallashuv va texnologik 

taraqqiyot fonida milliy musiqiy merosni saqlab qolish dolzarb masalaga aylangan.  

O‘zbek xalqining qo‘shiqchiligi va folklori dunyoning eng boy madaniy meroslaridan 

biridir. O‘zbekistonning tarixiy va madaniy merosi xalqining urf-odatlari, an’analari, hayot tarzi 

va dunyoqarashini ifodalovchi ajoyib vositadir. Bu merosni saqlash va rivojlantirish esa nafaqat 

o‘zbek xalqi, balki butun insoniyat uchun katta ahamiyatga ega. O‘zbek folklori va musiqa san’ati 

xalqning ma’naviyatini, orzu-umidlarini, qadriyatlarini aks ettiruvchi hamda jamiyatning 

zamonaviy rivojlanishiga ta’sir ko‘rsatadigan muhim bir unsur hisoblanadi. 

O‘zbek qo‘shiqchiligi va folklori – bu O‘zbekistonning boy madaniy merosining ajralmas 

bir qismi bo‘lib, xalqning urf-odatlari, qadriyatlari va tarixiy yodgorliklarini saqlashda muhim rol 

o‘ynaydi. O‘zbek musiqa san’ati, asosan, xalq ijodi asosida shakllanib, boy an’analarga ega. 

Ushbu merosning saqlanishi va avloddan-avlodga o‘tkazilishi, nafaqat madaniy birligini 

ta’minlash, balki milliy identitetni mustahkamlashda ham katta ahamiyatga ega. O‘zbekistonning 

musiqiy va folklor merosini saqlash masalalari zamonaviy dunyoda dolzarb bo‘lib qolmoqda. 

O‘zbek qo‘shiqchiligi va folklorini saqlashdagi asosiy muammolar va bu yo‘nalishda amalga 

oshirilayotgan chora-tadbirlar ko‘rib chiqiladi. O‘zbek qo‘shiqchiligi – o‘zbek xalqining boy 

madaniy merosining ajralmas bir qismi bo‘lib, o‘zining tarixiy ildizlariga, xalqning hissiyotlarini 

ifodalashga, milliy qadriyatlarini saqlashga, hamda turli ijtimoiy va madaniy vaziyatlarga javob 

berishga qodir bo‘lgan bir san’at turi sifatida o‘zini namoyon etadi. O‘zbek qo‘shiqchiligi asrlar 

davomida o‘zining ko‘plab janrlari, uslublari va an’analari bilan ajralib turadi.  

O‘zbek qo‘shiqchiligi va folklori xalqning boy madaniy merosini tashkil etadi, uning 

saqlanishi va avloddan-avlodga o‘tkazilishi zarur. Bugungi kunda globalizatsiya, yoshlarning 

qiziqishining kamayishi va boshqa ijtimoiy omillar xalq musiqasi va folklorining saqlanishiga 

tahdid solmoqda. Shunga qaramay, O‘zbekistonda amalga oshirilayotgan sa’y-harakatlar - ta’lim 

tizimini rivojlantirish, musiqiy festivallar tashkil etish, arxivlar va muzeylar yaratish kabi tadbirlar 

madaniy merosni saqlashga qaratilgan. O‘zbek qo‘shiqchiligi va folklori xalqning ruhiyatini, 

tarixini va madaniyatini aks ettiruvchi noyob san’atlardir, ularni saqlash va rivojlantirish - nafaqat 

o‘zbek xalqining, balki butun insoniyatning madaniy vazifasidir. 

O‘zbek qo‘shiqchiligi va folklori xalqning tarixiy xotirasi, ma’naviy dunyosi va milliy 

o‘zligining ajralmas qismidir. Ularni saqlab qolish faqat ilmiy-tadqiqot muassasalari yoki 

san’atkorlarning emas, balki butun jamiyatning umumiy vazifasidir. Madaniy merosni zamonaviy 

sharoitlarda moslashgan holda rivojlantirish, an’anaviy san’atni innovatsion yondashuvlar bilan 

uyg‘unlashtirish orqali biz uni nafaqat saqlab qolamiz, balki yangi avlod qalbiga singdira olamiz. 

Bu esa milliy o‘zlikni asrab-avaylash va boyitish yo‘lidagi eng muhim qadam bo‘lib xizmat qiladi. 

O‘zbek qo‘shiqchiligi va folklori xalqning tarixiy xotirasi, ruhiyati va ma’naviy merosining 

yorqin ifodasi bo‘lib, uning saqlanishi milliy o‘zlik va madaniy barqarorlikni ta’minlashda muhim 

omil hisoblanadi. Globallashuv, ommaviy madaniyatning bosimi va yosh avlodning qiziqishining 

kamayishi an’anaviy musiqiy merosga jiddiy tahdid solmoqda. Shunday sharoitda xalq musiqasi 

va og‘zaki ijod namunalarini ilmiy tadqiq qilish, raqamlashtirish, ta’lim tizimiga integratsiya qilish 

hamda keng ommaga targ‘ib etish orqali ularni saqlab qolish mumkin. 

O‘zbekiston hukumati, ilmiy va madaniy muassasalar, ijodkorlar hamkorligida amalga 

oshirilayotgan sa’y-harakatlar ijobiy natijalar bermoqda. Biroq, bu yo‘nalishda uzluksiz va tizimli 

yondashuv zarur. Xalq musiqasi va folklorini nafaqat tarixiy boylik sifatida, balki zamonaviy 

madaniy hayotning faol ishtirokchisi sifatida rivojlantirish - kelajak avlodlar uchun bebaho 

ma’naviy merosni asrab qolish kafolatidir. 

Foydalanilgan adabiyotlar ro‘yxati: 

1.  Jo‘raev O. O‘zbek xalq og‘zaki ijodi. -T.: O‘qituvchi, 2003.  

2.  Is’hoqov A. Shashmaqom san’ati. -T.: Fan, 2007.  

O‘zDSMI, Kinoshunoslik: san’at nazariyasi va  

tarixi mutaxassisligi 1-kurs magistranti 

MILLIY KINOKOMEDIYALARNING BADIIYLIK XUSUSIYATI 

Annotatsiya: maqolada milliy kinokomediyalarning badiiy xususiyatlari, ularning ijtimoiy 

hayotdagi o‘rni va kino san’atida tutgan mavqei keng yoritilgan. Komediya janrining 

tomoshabinlar ruhiyati va estetik ehtiyojini qondirishdagi roliga e’tibor qaratilgan. Rejissyorlik 

mahorati, ssenariy ustida ishlash, aktyorlik ijrosi, sahnalashtirish va badiiy yaxlitlik kabi jihatlar 

milliy komediyalarda qanday ifodalangani yuzasidan tahliliy yondashuv qo‘llanilgan. 

Kalit so‘zlar: milliy kinokomediya, badiiylik xususiyati, rejissyorlik mahorati, yumor, 

komediya janri, ijodiy izlanish, aktyorlik san’ati, zamonaviy kinokomediya, fantastik komediya, 

tomoshabin talabi, film ssenariysi, bola xarakteri. 

Abstract: the article extensively covers the artistic features of national film comedies, their 

role in social life, and their position in cinema art. Attention is given to the role of the comedy 

genre in meeting the psychological and aesthetic needs of the audience. An analytical approach 

has been applied to how aspects such as directing skills, scriptwriting, acting performance, 

staging, and artistic integrity are expressed in national comedies. 

Keywords: national film comedy, artistic features, directing mastery, humor, comedy 

genre, creative exploration, acting art, modern film comedy, fantasy comedy, audience demand, 

film script, child’s character 

 

Yangi O‘zbekiston sharoitida kino san’ati yoshlar ma’naviyati takomilida muhim ahamiyat 

kasb etadi. Kino san’ati orqali hayotidagi ma’naviy bo‘shliqlar to‘ldiriladi. Kino ishqibozlari o‘z 

xarakteriga ko‘ra turli janrdagi filmlarni tomosha qilishadi. Romantik tabiatdagi insonlar 

melodrama ishqibozi, hayotga mushohada nigohi bilan qaraydigan insonlar psixologik dramalarga 

qiziqadi, jamiyatga nisbatan tanqidiy qarashlari mavjud bo‘lgan insonlar ijtimoiy dramalarga 

befarq bo‘la olmaydi, intellektual darajasi yuqori insonlarga tarixiy yoki detektiv janrlar qiziq, 

ichki isyoni bor tomoshabinlar dahshatli filmlarga mixlanishadi. Shu asosda, komediya janri ham 

tomoshabinlar uchun muhim. Odatda, hayotidagi maishiy muammolardan toliqqan va ichki 

xarakterida yumorga moyilligi bor bo‘lgan insonlar komediya janrini yaxshi ko‘radi. 

Tomoshabinlar turli sharoitlarda ham o‘ziga komik manbani qidiradi. Masalan, teatrlarda aynan 

komediya janri kassabop, komik guruhlarning konsertlari anshlag, bugungi zamonaviy hayot 

tarzija internet vaynlari yoshlar o‘rtasida tomoshaviylikning birinchi reytingiga ko‘tarilib oldi. 

Qarabsizki, bu janr tomoshabin uchun muhim zaruratga ekanligini tushunib yetasiz. 

Kinokomediyalarni yaratish vazifasi taroziga qo‘yilsa og‘irlik ko‘proq qaysidir ijodkor 

zimmasiga tushadi. Hech bir davrda bu janrda uzilish bo‘lmagan, turli saviyada bo‘lsa-da, 

ijodkorlar kinokomediyalarni tasvirga olishgan. Aynan sifatli kinokomediyalar kamchil bo‘lsa-da, 

turli studiyalar bir qancha film nomlarini kino tarixiga kiritdilar. Bunga sabab yuqorida 

aytganimizdek, tomoshabinlarning talab va ehtiyojidir.  

Ana endi filmlarning saviyasiga to‘xtalamiz. Ijodiy izlanishlar haqida gap ketganda avvalo 

rejissyor va uning faoliyati bilan bog‘liq badiiy yaxlitlik asosiy o‘ringa chiqadi. Badiiy yaxlitlikka 

erishishda rejissyorning roli nimalardan iborat? Kino san’ati ko‘plab ijodkorlarning ijod mahsuli 

bo‘lganligi sababli, ssenariyni bir yahlit badiiy film holatiga keltirish rejissyorning zimmasida 

bo‘ladi. Shu bois, yosh avlod kasbiy bilim ko‘nikmalarini egallashda rejissyorning mas’uliyatini 

teran anglab olishi lozim. Adabiyotshunos olim Shuhrat Rizayev fikricha, rejissyor avvalo oydin 

fikrlovchi, intellektual darajasi favqulodda yuksak, voqea va hodisalarga munosabati aniq, 

ularning ayni holati-yu kelajagi qanday bo‘lishini to‘liq tasavvur eta oladigan strategik, miqyosli 

fikrlovchi va kino san’atining ijodiy va texnik komponentlarini miridan-sirigacha mukammal 

biladigan salkam bosh faktchi, yarim avliyo va tabiatan mutloq o‘ziga xos, gohi shayton, gohi 

farishta, bag‘oyat murakkab shaxs bo‘lishi kerak. U go‘yo hamisha tajriba o‘tkazayotgan 

tadqiqotchi, kashfiyotchi olim, mutafakkir. Faqat uning tajribalar obekti inson va jamiyat ustida, 

odamlar qalbi va tuyg‘ularidan iborat. Binobarin, uning kashfiyotlari ham ong-u, shuurni karaxt 

etadigan, butun vujudni larzaga, titroqqa solib, xayollarni hayratlarga chulg‘aydigan hodisalar 

bo‘ladi. 

Demak, kino ishlab chiqarayotgan har qanday rejissyor yuqoridagi xususiyatlarning 

barchasini o‘zida mushtarak etishi va uni rejissyor tadbiridek amalga oshirishi shart. Kino sohasida 

aynan rejissyorning izlanishlari va topilmalari muhim sanaladi. Shuningdek, rejissyorda doim 

jamiyat va undagi vaziyatlarga nisbatan munosabat bo‘lishi lozim.  

Xalqimizning sevimli rejissyori Jahongir Qosimov jurnalistlardan biri shunday savol berdi: 

“Bilasizmi, hozirgi kunda o‘zini kinorejissyor deb ataydiganlar juda ko‘payib ketgan. Aytish 

mumkin-ki, daraxtni bir tepsang guv etib kinorejissyorlar tushadi. Lekin, masalaga jiddiyroq 

qarasak, kinorejissyor bo‘lish oson emas, bunga alohida iqtidor va mahorat kerak. Ana shu ikkita 

jihat sizda mujassam bo‘lmasa, ushbu kasb sirlarini mukammal o‘rganish juda qiyin bo‘ladi. 

Uchinchisi albatta bilim. Bilimingizga ishonchingiz komil bo‘lmasa, bu sohaga yaqinlashmagan 

ma’qul. Mahoratli kinorejissyor bo‘lish uchun albatta, juda ko‘p kitob o‘qish kerak. Mukammal 

bilim qilayotgan ishingizning sifatli chiqishida muhim ahamiyat kasb etadi. Faqat qiziqish bilan 

yaxshi kinolenta suratga olib bo‘lmaydi”. 

Haqiqatda, bugungi kunda san’at sohasiga tegishli inson bo‘lish juda oson bo‘lib qoldi. 

Butun boshli ijtimoiy tarmoq orqali bir kunning o‘zida yulduz bo‘lib uyg‘onishingiz mumkin. 

Aktyorlardan rejissyorlar, rejissyorlardan aktyorlar kundan – kun ko‘payib boryapti. Go‘yo har 

kuni taxminan kamida 50 ta aktyor va rejissyorlar yetishib chiqayotgandek. Qaysi tanishimizni 

ko‘rmaylik 10 tadan 8 tasi “Bir kino olsammikan, “Bir kinoda o‘ynasammikan” degan jumla bilan 

gap boshlab qoladi. Haqiqiy maktab ko‘rgan va maktab ko‘rayotgan, tish-tirnog‘i bilan mehnat 

qilib, goh u eshikka borib, goh bu eshikdan haydalib, goh ishi o‘xshab, goh o‘xshamay, goh kino 

sinovlardan o‘tib, goh o‘ta olmay yurgan rejissura va mahorat maktabini ko‘rganlar “Bir 

buxgalterlik qilib ko‘ray, yo bir injenerlik qilib ko‘rmoqchiman” demaydiku! 

Xalqimizda bir ibora keng tarqalgan: “Har kim o‘z ishini qilsin”. Hozir kungacha ko‘plab 

kinokomediyalar yaratildi. Ularning hammasini ham professional ijodkorlar suratga olmayapti. 

Nomlari bir-biridan jarangdor, bir-biridan qiziq. Filmini ko‘rganda esa ko‘p holatlarda tomoshabin 

hafsalasi pir bo‘ladi. Bahsli tomoni shuki, mana shu tanqid qilingan filmlarning tomoshabini ko‘p, 

filmlar doim kassapob bo‘ladi. Juda tezlikda va juda osonlik bilan olingan yengil-yelpi 

mavzulardan tashkil topgan filmlarni milliy komediya maktabini tashkil etuvchi kartinalar bilan 

solishtirib bo‘lmaydi.  

Yana bir masala bor, ba’zida o‘qigan rejissyorlar ham ishonchni oqlay olmaydi. Rejissyor 

Toji Muhammadning “Rejissyorlik mas’uliyati” deb nomlangan kitobida shunday gap bor: 

“Rejissyor bo‘lish uchun birgina oliygohda tahsil olishning o‘zi yetmas ekan. Mahorat yillar 

davomida tinimsiz izlanish, o‘qish-o‘rganish, hayotni kuzatish va yana ijodiy tafakkur hisobiga 

nasib etar ekan”. [1.B.79.] Shunday ekan, oliy ta’limdan so‘ng ham rejissyorlar o‘z ustida tinimsiz 

izlanishi lozim. Shuningdek, ijod sferasida yana bir qarash mavjud. Mahoratli rejissyor hamisha 

ham tug‘ilmaydi. Haqiqiy iste’dod egalarini kamdan-kam uchratish mumkin. Professor, rejissyor 

Iosiv Vinyaminovich Radun aytgandek, “Rejissyor eto – shtuchniy tovar” ya’ni, mingdan bitta 

bo‘lishi mumkin.  

Aytilganidek, rejissyorlik kasbiga boshqa maqsadlarda qadam qo‘ygan ijodkorlar tomonidan 

ishlab chiqarilayotgan filmlarning muxlislari afsuski yo‘q emas. Tasodifan ba’zi bachkana 

hazillari tomoshabop chiqib qolgan, kino uylari peshtaxtasiga ilinib qo‘yilgan biron-bir filmni 

ko‘klarga ko‘tarib maqtash bilan kino olamidagi qo‘yilgan ulkan maqsadlarga erishib bo‘lmaydi. 

Aslini olganda, komediya janri boshqa janrlardan ikki xissa og‘irroq. Chunki tabiiy ravishda 

tomoshabinni kuldirish oson emas. Shu sababdan, komediya janridagi filmlarni yaratuvchi 

rejissyor o‘z-o‘zidan yumor ustasi bo‘lishi lozim. Tomoshabinning kayfiyati, tasavvuri va 

hissiyotlarini idrok qilmagan rejissyordan alohida ijodiy yangilik kutib bo‘lmaydi. 

Shu asosda, so‘nggi yillardagi izlanishlarni baholashga harakat qilamiz. Zulfiqor Musoqov 

komediyaning o‘ziga xos elementlariga asos solgan rejissyorlardan biri. Filmdan filmga ko‘chib 

yuradigan dovdir personajlar, o‘ta sodda yoki qovun tushiradigan prototiplar, baqiroq, yig‘loq va 

hovliqma qahramonlar Musoqovning kino ensiklopediyasidan muhim o‘rin egallagan. Uning 

ijodida yangicha izlanish mahsuli bo‘lgan filmlardan biri “Qovun” kartinasi absurd komediyani 

eslatadi. Film 2012-yilda tomoshabinlarga havola etilgan, unda qovun yetishtiradigan o‘zbek oilasi 

va unga paralel xorijlik tadbirkor hayoti hikoya qilinadi. O‘zbek oilasidagi muhit o‘ta sodda, uch 

avlod vakillari, ya’ni keksa chol-kampir, ularning farzandlari va nevaralari o‘rtasidagi 

munosabatlar tomoshabinga kulgu kayfiyatini baxsh etadi.  

Filmga rejissyor “Javobgarligi cheklangan, ma’naviyati kuchaytirilgan mahsulot” deya ta’rif 

beradi. Shuningdek, filmda tomoshabinga murojaat shaklida bir qancha titrlardan foydalanilgan. 

Masalan, tomoshabinlardan biri filmni “Oddiy... Qishloqqa xos... Samimiy... Oliyjanob... 

Nihoyatda ajoyib aktyorlar va nihoyatda ajoyib hazillar bilan ko‘ngilga yorug‘lik olib kiradi... 

Haqiqiy film” deya ta’riflaydi. [2.] 

Shunday bo‘lsa-da, ayrim kinoshunoslar filmning badiiy saviyasini past baholashdi. “Kosa 

tagida nim kosa” qabilidagi va mantiqsiz epizodlar ham ko‘zga tashlansa-da, rejissyorning 

izlanishiga ortiqcha qora bo‘yoq bermagan ma’qul. Dunyo kino tajribasida komediyaning o‘nlab 

eksperimental shakllari mavjud. Ba’zida absurd ham tomoshabinga qaysidir haqiqatlarni ochiqlab 

berishi mumkin.  

Filmda bosh rollarni Po‘lat Saidqosimov, Sergey Shamsutdinov, Roziya Usmonova, Fotima 

Rejametova, Farhod Abdullayev, Jamila G‘ofurova, Po‘lat Normatov, Bobur Yo‘ldoshev, Nigora 

Karimboyeva va boshqalar ijro etishgan.  

Zulfiqor Musoqov tomoshabinlar ko‘rishi uchun tavsiya qilinadigan oltita filmlarining 

ro‘yxatiga aynan “Qovun”ni kiritgan. [3.] Umuman olganda, film komediya janri yo‘lidagi o‘ziga 

xos izlanish bo‘la olgan.  

Fantastik komediya janridagi munosib izlanishlardan yana biri “Sevginator” filmi bilan 

bog‘liq. Rejissyor Abduvohid G‘aniyevning kartinasi kutilmaganda o‘zbek kinosidagi muhim 

jarayon jeya baholandi. Boisi zamonaviy kompyuetr grafikasi va o‘zbekona yumor mahorat bilan 

umumlashtirilgan. Filmda aspirant yigit bir qizni sevib qoladi va uning qiyofasidagi robotni ixtiro 

qiladi. Robotga “Malomat” deb nom qo‘yadi. Ma’lum bo‘ladiki ijodiy guruh mashhur “Temir 

xotin” asaridan ilhomlanishgan. Robot bilan bog‘liq yumor vaziyatlar tomoshabinni befarq 

qoldirmaydi. Ixtirochi yigit baribir haqiqiy qiz bilan topishadi. Robotda esa favqulodda rashk 

paydo bo‘ladi. U film oxirida o‘zi uchun aynan aspirant yigit qiyofasidagi robotni yasab oladi.  

Filmning ikkinchi qismi esa birinchi qismidan ham ko‘proq muvaffaqiyat qozongan. 

“Sevginator-2: Qaynona operatsiyasi” deb nomlangan bu qismda Malomat qishloqlik yigitga 

rafiqa bo‘lib boradi va o‘zbek qaynonasiga duch keladi. Qaynona favqulodda o‘ta injiq, noshukr, 

badnafs va qo‘rs bo‘ladi. Robot qaynonaga mos kelish ilinjida uch xil programmada munosabatga 

qirishadi. Lekin qaynonani rozi qila olmaydi. Maishiy mavzudagi bu filmda ikkita ijtimoiy fikr 

o‘rtaga tashlanadi: birinchisi odamzotni rozi qilish qiyin; ikkinchisi umuman, odam bo‘lish qiyin... 

Film ssenariy muallifi Shoira G‘iyosovaning qalami xalqchil va jonli. Filmning ba’zi 

iboralari va epizodlari xalq orasida alohida hurmat qozonishga ham ulgurgan. Ayniqsa, Malomat 

namunali kelin dasturiga ko‘ra barcha o‘zbek milliy taomlarini pishirgan epizodi 

tomoshabinlarning alohida mehrini qozongan.  

Filmdagi bosh rollarni Manzura Yo‘ldosheva, Ulug‘bek Qodirov, Shafoat Rahmatullayeva, 

Muqaddas Holiqova, Akbarxo‘ja Rasulov, Murod Rajabov, Yulduz Hamidova, Lola Eltoyeva va 

boshqa aktyorlar ijro etishgan. Komediya janriga xos bo‘lgan murakkablik, quvnoqlik, yorqin va 

bo‘rttirilgan xarakterlarni chiqarib berish, tomoshabinga yetkazib berish aktyorga bog‘liq 

jarayondir. Milliy kinokomediyalarda ajralmas o‘rin egallaydigan aktyorlarning izlanishlariga 

baho berish kerak. 

Uzoq yillar davomida aktyorlik mahoratining o‘ziga xos xususiyatlari paydo bo‘lgan va 

aktyorlik san’atining o‘ziga xos maktablari shakllangan. Bugungi kun va zamonaviy turmush 

tarzimizda o‘ziga xos darajada shakllangan milliy aktyorlik maktabi, xususan, komediya kinosiga 

xos aktyorlik ham ma’lum xususiyatlarni o‘zida mujassamlashtiradi. 

Komediya janri ham boshqa janrlardan o‘ziga xos obraz yaratish xususiyati bilan farq qiladi. 

Bunday kinoda rol ijro etayotgan aktyor, roli orqali o‘z personajining janriy xarakterini namoyon 

etadi. Bevosita komediya janridagi filmlarda ayrim vaziyatlar tomoshabinda beixtiyor kulgu 

uyg‘otadi. Mana shu yumoristik vaziyatlarni yetkazib berishda aktyordan favqulodda quvnoqlik, 

sho‘xlik, keng tasavvur, tirishqoqlik va o‘yinqaroqlik talab etiladi. 

Filmda aktyorlarining ovoz imkoniyatlari, manerasi ham muhim rol oynaydi. O‘zbek 

kinokomediyalarida o‘z o‘rniga ega bo‘lgan bir qancha aktyorlar nomini sanab o‘tish mumkin. 

Ayniqsa, mustaqillik yillarida yaratilgan filmlarning qiyofalari sifatida Murod Rajabov, 

Muhammadiso Abdulxairov, Farhod Umarov, Saida Rametova, Matyoqub Matchonov, Muqaddas 

Holiqova, Jumadilla Rametov, Zuhra Soliyeva, Shafoat Rahmatullayeva, Aziza Begmatova, 

Fotima Rejametova, Shukrullo Isroilov, Tolib Mo‘minov, Alisher Uzoqov kabi aktyorlar nomini 

sanash mumkin. 

Xulosa shuki, aktyorlar orasida xarakterning filmdan filmga ko‘chib yurish holatlari ham 

kuzatiladi. O‘z-o‘zidan mas’uliyat yana rejissyor zimmasiga tushadi. Tan olib aytganda, 

kinokomediya borasida izlanishlar bor va bu izlanishlarning darajasini yuqoriga ko‘tarish bugungi 

kunning dolzarb vazifasidir.  

O‘zDSMI, Aktyorlik san’ati (estrada aktyorligi  

san’ati) mutaxassisligi 2-kurs magistranti 

ESTRADA AKTYORI IJODIDAGI XOS XUSUSIYATLAR 

Annotatsiya: maqolada estrada aktyori ijodining maxsus xususiyatlari, jamoatchilik bilan 

o‘zaro aloqada bo‘lishi, shuningdek, o‘zining yangiliklarini taqdim etish orqali ijodiy jarayonni 

amalga oshirishi haqida so‘z boradi. Shuningdek, estrada aktyorining asosiy maqsadi – 

tomoshabinni ruhan qiziqtirish va ularni o‘z ijodi bilan muloqotga kirishishi haqida to‘xtalinadi.  

Kalit so‘zlar: estrada sanʼati, aktyor, teatr, ijodkor, sahna, tomoshabin, improvizatsiya, 

obraz, janr, rejissyor, fantaziya, so‘z sanʼati, harakat, plastika 

Annotation: this article discusses the specific features of a stage (estrada) actor’s 

creativity, their interaction with the public, and the way they carry out the creative process by 

presenting new ideas. It also highlights the primary goal of a stage actor—to engage the audience 

emotionally and establish communication through their art. 

Keywords: estrade art, actor, theater, creative, stage, audience, improvisation, image, 

genre, director, fantasy, word art, movement, plasticity. 

 

Estrada sanʼatining asosiy xususiyatlaridan biri – aktyorlik kulti (aktyorning 

jamoatchilikdagi eʼtibori va muvozanatga ega maqomi, ijodi, shaxsiyati yoki sahnadagi roliga 

bo‘lgan katta qadr-qimmatini bildirish uchun ishlatiladi. Estrada yoki kino sanʼatida bu shunchaki 

ijodkor emas, balki o‘ziga xos bir hurmat va mavqega ega bo‘lgan shaxs sifatida qabul qilinadigan 

aktyor) hisoblanadi. Estrada aktyori nafaqat asosiy, balki estrada sanʼatining yagona timsoli 

sifatida ko‘riladi. Estrada aktyori bo‘lmas ekan nomer ham taqdim etilmaydi. Estrada artisti 

sahnaga chiqar ekan, yaxshi yoki yomon qanday bo‘lishidan qatʼiy nazar, u tomoshabinlar bilan 

yakka bir o‘zi yuzma-yuz keladi. Unga teatrdagi kabi hech qanday aksessuarlar (rekvizit, 

butaforiya, bezak va hokazo) yordam bermaydi. Yaʼniki, teatrda muvaffaqiyatli ishlatiladigan 

barcha narsalardan foydalanilmaydi. Bu esa estrada artisti ijodiga xos xususiyatlarni anglatishga 

kalit bo‘lishi mumkin. 

Shu sababli ijrochining shaxsiyatining katta ahamiyati bor. U faqat estrada sahnasidan 

o‘tayotgan jarayonlarning tirik ruhi emas, balki, odatda, artist chiqish qiladigan janrni ham 

aniqlaydi. “Estrada – sanʼat, bu yerda ijrochining isteʼdodi sayqallanib, uning ismi beqiyos 

janrning nomiga aylanadi...”. Juda ko‘pincha haqiqiy isteʼdodli artist muayyan janrning 

asoschisiga aylanib ketadi.  

Estradaning xususiyati va ijrochilik sanʼati shundayki, ijrochi artist nafaqat yorqin shaxs 

bo‘lishi, balki uning shaxsiyati ham kishilar uchun qiziqarli bo‘lishi kerakligini talab qiladi. Har 

bir estrada nomeri o‘z zamirida ijodkorining siyratini namoyish etadi. Yaʼni, yaratilayotgan nomer 

o‘z ijodkori singari psixologik jihatdan o‘ta nafis va nozik, teranfikrlilik va tezkorlik ufurib turgan, 

yoki bo‘lmasa tomoshabin uchun o‘ta zerikarli va quruq, bemaʼno hamda oddiy tuyulishi mumkin. 

Estrada artistining asosiy maqsadi – ijro jarayonida o‘zining ijodiy imkoniyatlarini 

namoyon etgan holda, faqat unga xos bo‘lgan obraz va ko‘rinishda o‘z mavzuini hayotga tatbiq 

etish qoidalariga amal qilishdir. 

Maʼlum maʼnodagi “samimiyat va ixlos bilan” aktyorning o‘z sanʼatini, o‘z fikrlari va his-

tuyg‘ularini tomoshabinga taqdim qilishdagi ichki tuyg‘usi, “unga hayotida hali ko‘rmagan yoki 

eshitmagan bir narsani aytmoqchi bo‘lgan” ichkari istak – bu estradadagi aktyor ijodiga xos 

maxsus belgilardan biri. O‘zini ko‘r-ko‘rona namoyish qilish emas, balki ijrodagi chuqur 

mulohazalilik hamda samimiyat, tomoshabinni haqiqatan ham qiziqtira oladi. Ana shundagina 

aktyorni uzoq vaqtgacha omma yodida eslab qoladi. 

Estrada sanʼatining yetakchi artistlari har doim o‘z oldilariga qo‘yilgan ulkan maqsad va 

vazifalarni tushunib kelishgan. Har safar sahnaga chiqar ekan, estrada artisti mukammal sahna 

asari yaratishi uchun o‘zining barcha maʼnaviy va jismoniy kuchlarining eng oxirgi nuqtasiga 

qadar harakatga keltirishi kerak. Chunki, estrada artisti odatda, agar shunday deyish mumkin 

bo‘lsa, maydon teatri qonunlari bo‘yicha harakat qiladi, yaʼni uning uchun eng muhim narsa – 

maksimal darajada to‘plangan eʼtiborning natijasini tomoshabinga yetkazish, chunki omma uchun 

artistning shaxsiy tajribalari, ruhiy va maʼnaviy dunyosi katta ahamiyatga ega. 

Har qanday estrada artisti uchun improvizatsiya qobiliyati, yaʼni, improvizatsiyaviy 

ijrochilik man’erasi juda muhimdir. Estrada sanʼatida, artist tomoshabinlar bilan “teng” muloqot 

qiladi, ular orasidagi masofa minimal darajada bo‘lganida, improvizatsiyalik avvaldan o‘yin 

shartlariga ko‘ra belgilanadi. 

Har qanday estrada nomeri tomoshabinga shunday taʼsir qilishi kerakki, u juda ko‘zga 

yoqadigan va shu daqiqada ijro etilgandek kabi his tuyg‘u uyg‘otishi lozim. “Agar bu kabi 

bo‘lmasa, u darhol o‘zining tushunarliligi va ishonchiga ega bo‘lish shartlarini yo‘qotadi – yaʼniki, 

estrada bo‘lishdan to‘xtaydi” – deb taʼkidlagan edi estrada nomeri ijrosining xususiyatlarini tadqiq 

etgan va bu sanʼat turini yaxshi biladiganlardan biri Vladimir Zaxarovich Mass. 

Estrada sahnasiga chiqqan artist tomoshabinlarga oldindan yozilgan matnni ijro etuvchi 

sifatida emas, balki “bu yerda va hozirning o‘zida” o‘zining shaxsiy so‘zlarini ishlab chiqib, aytib 

beradigan inson sifatida ko‘rinishi kerak. Hech narsa aktyorlik improvizatsiyasidek tomoshabinni 

faol ishtirok etishga undamaydi. 

Tabiiyki, improvizatsiya erkinligi aktyorga professionalizm orqali keladi. Yuqori 

darajadagi professionalizm esa katta ichki harakatlanishni talab qiladi, bu holda personajning xulq-

atvori beixtiyor osonlik bilan ijrochining xulq-atvoriga aylanadi, va obrazning fikrlash tarzi uning 

(ijrochining) o‘ziga xos jihatlari bilan unga taʼsir qilib, uning diqqatini qaratadi. Shunda tasavvur 

barchasini tezda qabul qiladi va o‘z o‘ziga moslashtiradi. 

Tabiiyki, hatto improvizatsiyaga eng qobiliyatli aktyorlar ham, tabiiy ravishda muloqotga 

moyil bo‘lganlar, ijodiy matnni chinakam o‘z so‘zi kabi aytishga imkon beradigan mahoratni 

o‘rganishda juda qiyin, baʼzan esa ancha azobli bo‘lgan yo‘ldan o‘tadilar. 

Albatta, improvizatsiya taʼsirini uyg‘otishda ijrochining go‘yoki so‘z qidirayotgandek, 

gapni shu onning o‘zida tuzayapti degan taassurotni paydo qila olishi katta ahamiyatga ega. Bu 

jarayonda nutqdagi pauzalar va “lyuftpauzalar”, ritmik tezlashish yoki aksincha, sekinlashish, 

ekspressiya kabi elementlar yordam beradi. Shu bilan birga, improvizatsiya tabiati va uslubi 

to‘g‘ridan-to‘g‘ri janrning xususiyatlari va rejissyorlik yechimlariga bog‘liq ekanligini unutmaslik 

lozim. 

Estrada artistiga xos yana bir o‘ziga xos jihat shundaki, u o‘z qahramonlariga tomoshabin 

bilan birgalikda nazar tashlaydi, ularni baholaydi. U o‘z nomerini ijro etar ekan, aslida tomoshabin 

bilan muloqot olib boradi, ularning fikr va tuyg‘ularini idora qiladi. “Agar artist va tomoshabin 

o‘rtasidagi bu ittifoqda barcha bog‘liq bo‘g‘inlar birlashsa, agar artist va tomoshabinlar o‘rtasida 

hamohanglikka erishilsa, o‘sha paytda o‘zaro ishonch paytlari, soatlari boshlanadi va buyuk sanʼat 

yashay boshlaydi”. 

Agar artist tomoshabinlar mehrini qozonish istagida estrada asaridagi kulgili repriza va 

lavhalarga tayanadigan bo‘lsa, yaʼni “ular qancha ko‘p bo‘lsa, men shuncha kulgiliroqman” degan 

tamoyil bilan ish tutadigan bo‘lsa, u shunchalik haqiqiy sanʼatdan, haqiqiy estradadan uzoqlashib 

boradi. Estrada artistida quyidagi fazilatlar mavjud bo‘lishi lozim: his-tuyg‘u, fikr va fantaziyada 

erkinlik; taʼsirchan temperament, meʼyor va taʼb hissi; sahnada o‘zini tuta bilish, tomoshabin bilan 

tez muloqot o‘rnata olish qobiliyati; tezkorlik, zudlik bilan harakatga o‘tishga tayyorlik, taklif 

etilayotgan sharoitlarda yuz berayotgan har qanday o‘zgarishlarga improvizatsiya orqali javob 

qaytarish mahorati; qiyofaga kirish, ijrodagi yengillik va tabiiylik. 

Estrada artisti uchun joziba, maftunkorlik, artistlik mahorati, shaklning nafosati va, albatta, 

shaytanat, jasorat va taʼsirchan shodlik kabi fazilatlar ham kam ahamiyatga ega emas. So‘z sanʼati, 

harakat, plastikada mahoratli bo‘lish – estrada artisti, uning kasbi uchun majburiy shartdir. “Tashqi 

qiyofasiz yaratilayotgan obrazning eng ichki xislatlari va ruhiy tabiati tomoshabinga yetib 

bormaydi. Tashqi xarakter ichki ruhiy oqimni tushuntiradi, yoritib beradi va shu tariqa uni 

tomoshabinga yetkazadi”. 

Ammo, albatta, estrada artistligi sanʼatida, xususan har qanday aktyorda, harakat, ritmga 

ega bo‘lish, sahnaviy joziba, shaxsiy isteʼdoddan tashqari, badiiy fazilatlar – adabiyotga bo‘lgan 

qiziqish yoki musiqiy qobiliyat kabi sifatlar ham juda muhim rol o‘ynaydi. Estrada san’atida 

muallif ham (jumladan, rejissyor ham) “aktyor-ijrochi” timsolida oz ‘ahamiyatini yo‘qotsa ham, 

bunday holatlar ularning mavqeini kamaytirmaydi. Aksincha, ular yana ham muhimroq bo‘ladi, 

chunki aynan ularning yordamida estrada artistining shaxsiyati ochiladi. 

Afsuslar bo‘lsinki, hatto bugungi kunda ham konsert sahnasida chiqish qilayotgan har bir 

aktyor garchi uning repertuari va ijrosi estradaga hech qanday aloqasi yo‘q bo‘lsa ham estrada 

artisti deb hisoblanishi mumkin. Estrada artisti tomonidan yaratilgan badiiy obrazlar, ular qanday 

janr (og‘zaki, musiqiy, original)ga tegishli bo‘lmasin, tomoshabin uchun tanish bo‘lib tuyulishi 

mumkin, shuning uchun ijrochiga oson qabul qilinadi. Ammo aynan shunday osonlik va ko‘rinarli 

soddalikda estrada artisti uchun asosiy qiyinchiliklar yashirin bo‘ladi. 

Har bir estrada artisti — o‘ziga xos teatrdir. Chunki u, o‘ziga xos usullardan foydalangan 

holda, dramatik artist oldida turgan vazifalarni ham hal etishi lozim, faqat buni sahnadagi  

3-5 daqiqalik hayot davomida amalga oshirishga to‘g‘ri keladi. Axir dramatik (yoki opera) 

artistlari mahoratining barcha qonun-qoidalari estrada uchun ham majburiy hisoblanadi. 

Annotatsiya: ushbu maqolada qiziqchilik san’ati va masxarabozlik san’atlarining 

rivojlanish tarixi, O‘rta Osiyoda qo‘g‘irchoq teatrining shakllanishi va uning ushbu san’at 

Qiziqchilik va masxarabozlik san’atining kelib chiqish tarixi haqida gap borganda, 

qiziqchilik va masxarabozlik san’ati insoniyat tarixining eng qadimgi badiiy faoliyatlaridan biri 

ekanligi tushuniladi. Dastlab, ushbu san’at turlari diniy marosimlar va ibodatlarda ko‘ngilochar 

vosita sifatida namoyon bo‘lgan. Antik Yunoniston va Rimda masxarabozlar xalq orasida mashhur 

bo‘lib, ular komediya janrida ijro etuvchi aktyorlar sifatida tanilgan. O‘rta asrlarda Yevropada 

masxarabozlar qirollar saroylarida xizmat qilib, nafaqat kulgi, balki siyosiy tanqidiy fikrlarni 

bildiruvchi shaxslar bo‘lishgan.  

Qirol Lirga Masxarabozning gapi: 

“ - Masxaraboz: Haqiqat qo‘rqinchli itga o‘xshaydi, uni nuqul tashqariga haydashadi. 

Xushomad esa xuddi tozi, sasib – bijg‘ib yursa ham uyning to‘rida yashaydi...  

   Eshit bo‘lmasam.  

   Boyligingni saqla sir,  

   Ko‘p bilsang ham oz gapir.  

   Qarz berma kop, ziyoda,  

   Ot sur, yurma piyoda.  

   Bilsang ham, bildim, dema,  

   Mol – bisot yig‘, sarflama. 

   May ichma, etma ishrat, 

   Uyingda o‘ltir faqat. 

   Shunda hisob xo‘p bo‘lur, 

   Yigirmadan ko‘p bo‘lur...” [1.B.70.] 

O‘zining istehzo, satira va kulguli ijrosi orqali xalqning kayfiyatini ko‘taribgina qolmay, 

ijtimoiy tengsizliklarga qarshi norozilikni ifoda etgan. Sharq xalqlari, xususan O‘rta Osiyo 

hududida ham qiziqchilik va masxarabozlik sanʼatlari keng tarqalgan. Mahalliy va milliy 

bayramlar, xalq tomoshalari, bozor kunlarida masxarabozlar, dorbozlar va xushchaqchaq artistlar 

ishtirok etgan. Ular asosan improvizatsiya bilan chiqish qilib, voqealarni xalqning kundalik 

ijtimoiy hayoti, jamiyatdagi salbiy illatlar haqida hazilomuz sahna ko‘rinishlari tayyorlashgan. 

“XIX asrning xonlik davrida masxaraboz va qiziqlar san’atining mazmuniga mazmun qo‘shilib, 

satirik tig‘i o‘tkirlashgan, mavzu va janrlar doirasi kengayib rang-barang bo‘lgan. Masxarabozlik 

va qiziqchilik bamisoli katta qilib ko‘rsatuvchi ko‘zgu singari xonlik davrining barcha tomonlarini 

hajviy bo‘yoqlada haqqoniy aks ettirgan.” [2.B.19.] 

Endi esa qo‘g‘irchoq teatrining san’atining O‘rta Osiyoda paydo bo‘lishiga to‘xtalamiz. 

Qo‘g‘irchoq teatri san’ati, O‘rta Osiyoda qadim – qadimdan mavjud bo‘lib, bu san’atning ilk 

shakllari esa, xalq og‘zaki ijodi, diniy marosim tomoshalar va mifologik obrazlar bilan bog‘liq 

bo‘lgan. “Oddiygina karnaval niqobini kiygan odam – yarim qo‘g‘irchoq deganday gap. Agar 

buning ustiga u aktyor bo‘lsa, qo‘g‘irchoqbozga aylanadi, chunki u jonsiz niqobni jonlantirishga 

harakat qilar ekan, “qo‘g‘irchoq usuli” bilan yaxshiroq o‘ynaydi”. [3.B.73.] Tarixiy manbalarning 

habar berishicha, qadimgi Xorazmiylar, So‘g‘diylar va boshqa qadimgi xalqlarda marosim 

qo‘g‘irchoqlari yordamida diniy va afsonaviy sahnalar ko‘rsatilgan. XIV-XV asrlarda 

Movarounnahr va Xorazmda ko‘cha tomoshalari va bazmlari davomida qo‘g‘irchoq o‘yinlari ko‘p 

uchragan. Qo‘g‘irchoq teatrlari odatda “sayyor” bo‘lib, san’atkorlar shaharma-shahar yurib 

tomoshalar ko‘rsatgan. Ularda asosan hayotiy mavzular, xalq ertaklari, kulgili va tanqidiy holatlar 

aks etgan. Qo‘g‘irchoqlarni yog‘ochdan, matodan, teridan yasashgan, ularning harakati oddiy 

iplar, tayoqchalar yoki qo‘l orqali boshqarilgan. Bu oddiy texnika bilan yaratilgan sahna asarlari 

xalq tomonidan katta qiziqish bilan kutib olingan. Qo‘g‘irchoq teatri qiziqchilik va masxarabozlik 

san’atining bir yo‘nalishi sifatida ko‘rish mumkin. Har ikkala san’at turi ham kulgi orqali 

tomoshabinni jalb qilish, uni o‘ylantirish va ko‘nglini ochish maqsadida xizmat qilib keladi. 

“Qo‘g‘irchoq o‘yin bilan xalq professional teatri – masxarabozlik o‘rtasida ko‘pgina umumiylik 

mavjud. Masxarabozlar o‘z tomoshalarida niqob ishlatganlarida go‘yo qo‘g‘irchoqqa aylanganlar, 

chunki goh qotib, goh jonlanib turuvchi sahnaviy qo‘g‘irchoqlar vositalarini ishga solishga majbur 

bo‘lishgan”. [4.B.3.] Qo‘g‘irchoq teatri tomoshalarida aks etadigan obrazlar ko‘pincha qiziqchi 

yoki masxaraboz qiyofasida bo‘lib, ular o‘zining sodda, biroq shu bilan birga chuqur ma’noli 

nutqlari bilan jamiyatdagi salbiy illatlar, insondagi ba’zi bir kamchiliklar haqida so‘z yuritadilar. 

Masalan, “Afandi” obrazining qo‘g‘irchoq teatri san’atida namoyon bo‘lishi ham, bu san’at turlari 

o‘zaro qanday bog‘langanini ko‘rsatadi. Afandi doimo kulgili, biroq aqlli hazillar orqali nafaqat 

tomoshabinni kuldiradi, hayratga soladi va balki unga saboq ham beradi. Bu xususiyat esa, 

qiziqchilik san’atining asosiy mohiyatini tashkil etadi. Qo‘g‘irchoq teatri san’ati nafaqat 

ko‘ngilochar, balki tarbiyaviy ahamiyatga ham ega. Ayniqsa, bolalar uchun mo‘ljallangan 

tomoshalar ularning estetik didini shakllantirish, axloqiy qarashlarini rivojlantirishda beqiyos o‘rin 

tutadi. Qiziqchi obrazidagi qo‘g‘irchoqlar orqali bolalarga yaxshi-yomonni ajrata olish, mehnatga, 

do‘stlikka, mehr-oqibatga intilish kabi fazilatlar chuqur singdiriladi. “Ba'zan qo‘g‘irchoqlar 

aqidaparast dindorlarni ham hajv ostiga olganlar. Albatta, bunday tomoshalar dindorlarning 

“munosabatlaridan” chetda qolmagan. Ya’ni qo‘g‘irchoq teatrini “Shayton o‘yin”, uni 

o‘ynatuvchisi bo‘lgan qo‘g‘irchoqbozni “Xudo ishiga da'vo qilgan shakkoklar” deb ataganlar. 

Aynan shunday qarashlar, bu san’at turi bilan shug‘ullanuvchilarning doimo kamsitish va 

xo‘rlanishlariga sabab bo‘lgan”. [5.B.4.] O‘zbekistonda qo‘g‘irchoq teatri san’atining professional 

darajada rivojlanishi XX asr boshlariga to‘g‘ri keladi. 1939-yilda Toshkentda O‘zbekiston Davlat 

qo‘g‘irchoq teatri tashkil etildi. Bu teatr qiziqchilik an’analarini o‘zida jamlagan holda, turli xil 

mavzularda, jumladan, ertaklar, ijtimoiy-siyosiy hayot, tarixiy voqealar asosida spektakllar 

yaratdi. Hozirda Respublika bo‘ylab turli viloyatlarda ham qo‘g‘irchoq teatrlari faoliyat 

yuritmoqda. Ularning barchasida qiziqchilik va masxarabozlik san’ati unsurlaridan keng 

qo‘llaniladi. Tomoshalarda kulgi, hazil, qiziqarli syujetlar orqali bolalar va kattalar ongiga muhim 

g‘oyalar singdiriladi.  

Xulosa o‘rnida shuni aytish mumkinki, qiziqchilik va masxarabozlik san’atlari bilan 

qo‘g‘irchoq teatri o‘zaro chambarchas bog‘liq bo‘lib, ularning har ikkalasiyam xalqning turmush 

tarzi va ularning kundalik hayotiga yaqin, ijtimoiy mavzularga befarq bo‘lmagan holdam o‘zining 

kulgisi orqali ta’sir qilish imkoniyatiga ega. Qo‘g‘irchoq teatri san’atining bu boradagi o‘rni, 

ayniqsa tarbiyaviy, estetik va madaniy-ma’rifiy jihatdan beqiyosdir. U nafaqat san’at, balki 

xalqning madaniy merosi sifatida e’tirof etilishi lozim. 

Annotatsiya: ushbu maqolada madaniyat va san’at sohasini samarali boshqarishda 

jamoatchilik bilan aloqalarning ahamiyati va uning zamonaviy kommunikatsion texnologiyalar 

yordamida amalga oshirilishining dolzarb jihatlari tahlil etilgan. Jamoatchilik fikrini 

shakllantirish, ijtimoiy ishonchni mustahkamlash hamda madaniy merosni ommalashtirishda PR 

(public relations) va raqamli kommunikatsiya vositalarining roli ochib berilgan. 

modern communication technologies. It highlights the role of PR (public relations) and digital 

XXI asrda axborot texnologiyalarining jadal rivojlanishi va jamiyatning raqamlashuvi 

madaniyat va san’at sohasi boshqaruvida ham tubdan yangi yondashuvlarni talab etmoqda. 

An'anaviy boshqaruv usullari o‘z samaradorligini yo‘qotib, o‘rniga interaktiv, shaffof va 

jamoatchilik ishtirokiga asoslangan zamonaviy modellar kelmoqda. Bugungi globallashuv va 

raqamlashtirish jarayonida madaniyat va san’at sohalarini samarali boshqarish – milliy 

qadriyatlarni asrab-avaylash, ularga zamonaviy ruh bag‘ishlash va jamoatchilik ishtirokini 

ta’minlashni talab etadi. Shu nuqtai nazardan, boshqaruvda jamoatchilik bilan aloqalarni to‘g‘ri 

yo‘lga qo‘yish, fuqarolar bilan ochiq muloqot olib borish, ularning fikr-mulohazalarini hisobga 

olish muhim o‘rin tutadi. Ayniqsa, ijtimoiy tarmoqlar, media platformalar va PR strategiyalar 

orqali samarali kommunikatsiya yuritish, hozirgi zamon boshqaruvining ajralmas qismiga 

aylanmoqda. 

Zamonaviy dunyoda madaniyat muassasalari va jamoatchilik o‘rtasidagi aloqaning asosiy 

kanali raqamli platformalar hisoblanadi. Ijtimoiy tarmoqlar (Facebook, Instagram, Twitter, 

TikTok), video-platformalar (YouTube, Vimeo), professional tarmoqlar (LinkedIn) orqali 

madaniyat muassasalari o‘z faoliyati haqida tezkor axborot tarqatish, tadbirlarni e’lon qilish va 

auditoriya bilan bevosita muloqot qilish imkoniyatiga ega bo‘lmoqda.  

Jamoatchilik bilan aloqa – bu faqatgina axborot yetkazish emas, balki ikki tomonlama, 

interaktiv muloqot asosida jamoatchilik ishonchini qozonish vositasidir. Madaniy muassasalar, 

san’at markazlari, muzeylar, teatrlar va festivallar jamoatchilik bilan faol aloqa o‘rnatishi orqali 

o‘z faoliyatini ommaga yetkazadi, fuqarolarni faol ishtirok etishga undaydi. 

Bugungi kunda quyidagi zamonaviy usullar keng qo‘llanilmoqda: 

 • raqamli PR va ijtimoiy tarmoqlar: Facebook, Instagram, Telegram, TikTok orqali san’at 

tadbirlari haqida tezkor va samarali axborot yetkazish; 

 • influencer marketing: mashhur shaxslar orqali madaniy tadbirlarni targ‘ib qilish; 

 • vebinarlar va onlayn muhokamalar: jamoatchilik ishtirokidagi interaktiv muloqot 

formatlari; 

 • interaktiv portal va mobil ilovalar: foydalanuvchilarga xizmat ko‘rsatishni 

avtomatlashtirish; 

 • QR-kodlar va AR texnologiyalari: muzey va ko‘rgazmalarda immersiv tajriba yaratish 

orqali jamoatchilikni jalb qilish. 

SNS va tegishli ommaviy axborot vositalaridan foydalangan holda PR usullari ham asosiy 

oqimdir. Twitter kabi SNS-da ishtirok etish kampaniyalarini o‘tkazish va Instagrammers va 

YouTubers kabi ta’sir qiluvchilar orqali mahsulotlarning afzalliklarini tushunishni targ‘ib qilish 

mumkin. Axborotni tarqatadigan ommaviy axborot vositalaridan foydalangan holda, asl maqsad 

bo‘lmagan mijozlarga ma'lumot berish mumkin, shuning uchun ba'zi hollarda yashirin talabni 

rag‘batlantirish mumkin. Ommaviy axborot vositalari orqali PR Bu siz telestansiyalar va veb-

ommaviy axborot vositalariga tanishtirmoqchi bo‘lgan ma'lumotlarni taqdim etish va uni dastur 

yoki maqola sifatida taqdim etish usulidir. U yangiliklar, ommaviy axborot vositalari va 

intervyularni o‘rnatish, dasturlar va maqolalarda faol ravishda joriy etilishi bilan tavsiflanadi. 

PR ana shunday zamonaviy, qulay va ommabop imkoniyat demakdir. PR menejmenti 

(Public Relations Management) – bu kompaniya yoki tashkilotning jamoatchilik oldida ijobiy 

imidjini yaratish va saqlashga qaratilgan jarayonlarni boshqarish. Axborot bir zumda tarqaladigan 

bugungi dunyoda har qanday tashkilot muvaffaqiyatida PR menejment asosiy rol о‘ynaydi. 

Madaniyat va san’at sohasi boshqaruvida jamoatchilik bilan aloqalarning o‘rni tobora ortib 

bormoqda. Bu sohalarda zamonaviy kommunikatsion texnologiyalarni joriy etish orqali nafaqat 

madaniy merosni targ‘ib qilish, balki jamoatchilik ishonchini oshirish, ochiq va samarali 

boshqaruv tizimini shakllantirish mumkin. Kelajakda PR strategiyalarini ilmiy asoslangan holda 

ishlab chiqish va raqamli kommunikatsiya imkoniyatlaridan to‘liq foydalanish zarur. 

Madaniyat va san’at sohasi boshqaruvida jamoatchilik bilan aloqalarning zamonaviy 

usullari an'anaviy yondashuvlardan tubdan farq qiladi. Raqamli texnologiyalar, interaktivlik, 

shaffoflik va hamkorlik tamoyillari asosida qurilgan yangi model nafaqat samaradorlikni oshiradi, 

balki madaniyat muassasalarini jamiyat hayotining faol ishtirokchisiga aylantiradi. 

Muvaffaqiyatli aloqa strategiyasi quyidagi elementlarni o‘z ichiga olishi lozim – muntazam 

va izchil kommunikatsiya; turli auditoriya segmentlari uchun moslashtirilgan kontent; texnologik 

innovatsiyalardan foydalanish; jamoatchilik fikrini hisobga olish mexanizmlari; doimiy tahlil va 

takomillashtirish.  

Zamonaviy jamoatchilik madaniyat muassasalaridan to‘liq shaffoflikni talab qiladi. Bu 

nafaqat moliyaviy hisobotlar, balki ijodiy jarayonlar, qarorlar qabul qilish mexanizmlari haqida 

ham tegishli. 

Kelajakda sun'iy intellekt, blockchain va boshqa yangi texnologiyalarning rivojlanishi 

madaniyat sohasida jamoatchilik bilan aloqalarning yanada takomillashgan shakllarini yaratishi 

kutilmoqda. Shuning uchun madaniyat muassasalari rahbarlari va mutaxassislari doimiy ravishda 

yangi bilim va ko‘nikmalarni egallashi, zamonaviy tendentsiyalarni kuzatib borishi zarur. 

Foydalanilgan adabiyotlar ro‘yxati: 

1. Alimova N. Madaniyat boshqaruvi asoslari. -T.: O‘zME, 2021. 

2. Smith R. Strategic Planning for Public Relations. Routledge, 2020 

3. О‘zbekiston Respublikasi Prezidentining “Madaniyat va san’at sohasini rivojlantirish 

konsepsiyasi”ga oid farmonlari. (2018-2024 yillar). 

4. PR va kommunikatsiya bo‘yicha internet resurslar - www.prweek.com 

5. www.hubspot.com  

Asqarova Mohinabonu  

O‘zDSMI, Xalq ijodiyoti (cholg‘u ijrochiligi) 

 mutaxassisligi 1-kurs magistranti 

MARKAZIY OSIYO DUTORSIMON CHOLG‘ULARI 

Annotatsiya: mazkur maqolada Markaziy Osiyo dutorsimon cholg‘ulari kelib chiqishi, ijro 

etilishi, bir-biridan farqi, rivojlanishi hamda ularni o‘zimizning milliy cholg‘ularimiz bilan 

uyg‘unlikda ijro etilishi, shuningdek Markaziy Osiyo dutorsimon cholg‘ularida ijro etiladigan 

asarlarni o‘zimizning milliy dutordagi ijrosi to‘g‘risida so‘z yuritilgan. 

Kalit so‘zlar: dutor, an’ana, dutorsimon cholg‘ular, musiqa, zarblar, repertuar, bezak, 

usul, dombra. 

Abstract: this article discusses the origin, performance, differences, development of 

Central Asian dutar-like instruments, their performance in harmony with our national instruments, 

as well as the performance of works performed on Central Asian dutar-like instruments on our 

national dutar.  

Keywords: dutor, tradition, dutor-like instruments, music, rhythms, repertoire, 

ornamentation, rhythmic pattern, dombra. 

 

Bugungi kunda nafaqat bizning millatda, balki butun dunyoda musiqa,cholg‘u ayniqsa, 

qadimiy cholg‘ularga bo‘lgan qiziqish tobora ortib bormoqda.O‘zbek milliy cholg‘ulari ijrochiligi 

san’ati taraqqiyoti markaziy osiyo cholg‘ulari kelib chiqishi bilan chambarchas bog‘liq desam 

mubolag‘a bo‘lmaydi. Buning misolini cholg‘ularning bir-biriga o‘xshashligidan ham ko‘rsak 

bo‘ladi.Shu asnoda dutorsimon cholg‘ularga keladigan bo‘lsak, ukarning kelib chiqishi ham tarixi 

ham birmuncha qiziqarlidir. Avvalo, Markaziy Osiyo dutorsimon cholg‘ulari tahliliga ko‘z 

tashlashdan oldin o‘zimizning milliy cholg‘ularimizga alohida to‘xtalib o‘tmoqchiman. 

Dutorlar oilasi – o‘zbek xalq cholg‘ulari orasida dutor o‘rni beqiyosdir. Dutorlar oilasi 

dutor prima, dutor alt, dutor sekunda, dutor tenor va dutor basdan tashkil topgan. Ushbu 

cholg‘ularning har biri o‘ziga xos ijro uslubiga ega va har birining o‘rni beqiyos. Lekin, hozirgi 

kunda o‘zbek xalq cholg‘ulari orkestrida asosan dutor alt va dutor primadan foydalanib 

kelinmoqda. Bu yaxshi, lekin, orkestrlarimizda dutor tenordan ham kengroq foydalanish kerak deb 

o‘ylayman. Chunki, o‘zbek milliy dutori deyilganda har bir inson ko‘z o‘ngida birinchi bo‘lib 

dutor tenor gavdalanadi va bugungi kunda ham dutor tenor xalq cholg‘ulari orasida alohida o‘z 

o‘rniga ega bo‘lib, milliyligimizni yaqqol namoyon qilib kelmoqda. Dutor alt hamda dutor 

primada (ayniqsa dutor primada) asosan jahon xalqlari kompozitorlari asarlari ko‘proq ijro 

qilinadi. Masalan misol keltiradigan bo‘lsak, uyda oila davrasida yoki mehmondorchilikda 

dutorchi qizdan dutor tenorda kuy ijro qilib berilishi so‘raladi, dutor tenorda ijro qilingan asarlar 

hamma joyda maroq bilan tinglanadi. Shuning uchun bugungi kunda o‘zbek xalq cholg‘ulari 

orasida o‘zining shirali ovozi bilan mashhur bo‘lgan an’anaviy dutordan kengroq foydalanish 

kerak deb hisoblayman. Musiqa maktablarida ham har bir o‘quvchiga an’anaviy dutor keng 

miqyosda o‘rgatilishi kerak. 

Markaziy Osiyo dutorsimon cholg‘ulari repertuari keng miqyosda o‘rganilib, ulardagi ijro 

uslublaridan kelib chiqqan holda ularning asarlarini o‘zimizning milliy dutorda ijro qilib ko‘rish 

milliy musiqa san’atimiz rivojlanishiga yana bir debocha bo‘lib xizmat qiladi. Buning uchun 

avvalo, Markaziy Osiyodagi har bir xalq dutorsimon cholg‘ulari va ularning repetuarlarini 

o‘rganib tahlil qilish va shu ma’lumotlar asosida Markaziy Osiyo dutorsimon cholg‘ulari 

repertuarlari jamlangan o‘quv qo‘llanma qilinsa, maqsadga muvofiq bo‘ladi. 

Qozoq dutori markaziy Osiyo xalqlari orasida keng tarqalgan torli musiqiy cholg‘u asbobi. 

Undan asosan qozoqlar, turkmanlar, o‘zbeklar va boshqa yaqin xalqlari foydalanadi. Qozoq 

musiqasida esa do‘mbira ko‘proq mashhur ammo dutor ham ayrim hududlarda qo‘llaniladi. Lekin 

qozoq dutori bilan do‘mbirani chalkashtirmaslik kerak. Dutor qadimdan Markaziy Osiyo hududida 

kelib chiqqan va rivojlangan. Uning qadimiy variantlari miloddan avvalgi davrlarga borib 

tarqaladi. Arxeologik topilmalarda shunga o‘xshash cholg‘u asboblar tasvirlangani aniqlangan. U 

nafaqat musiqiy cholg‘u, balki madaniy merosning bir qismi sifatida qadrlanadi. Qozoq dutori 

pardalari harakatchan (ko‘chma) bo‘lib, cholg‘u sozlanayotganda kerakli balandlikda o‘rnatiladi. 

Torlar orasidagi masofa va torning kuchi musiqa ijro qilishdagi ohangga sezilarli ta’sir qiladi. 

Qozoq dutori odatda muloqot ya’ni so‘zlovchi cholg‘u sifatida ishlatiladi-u bilab qo‘shiqlar 

aytiladi, dostonlar kuylanadi. Qozoq dutori ko‘rinishi jihatidan qozoq do‘mbirasiga o‘xshasada, 

uzunroq bo‘yni, yumaloqroq korpusi va ikki tori bilan farqlanadi.  

Qozoq musiqa an’analarida dutor repertuari asosan an’anaviy kuy-qo‘shiqlar, dostonlarni 

o‘z ichiga oladi. Dutor asosan janubiy qozoq hududlarida, O‘rta Osiyo madaniy ta’siri kuchli 

bo‘lgan joylarda ko‘proq tarqalgan va shuning uchun uning repertuari qozoq, o‘zbek va turkman 

musiqiy an’analari bilan yaqin aloqada bo‘ladi. Qozoq dutorida ijro etiladigan kuylar odatda epik, 

lirik yoki ritmik xarakterini yaratadi. Ular voqeani yoki his-tuyg‘uni instrumental tarzda 

ifodalaydi. Qozoq xalqining “Qyzyl qum” (Qizilqum), “Qara Jorga”, “Arman kuy”, “Qozha 

Axsak” kabi mashhur kuylari bor. 

Dutor ko‘pincha qo‘shiqchiga jo‘r bo‘lib ijro qilinadi. Qo‘shiqlar asosan ishqiy, lirik, 

vatanparvarlik, epik va hazil mazmunida bo‘ladi. “Aqqu”, “Elim-Ay”, “Jigerim”, “Zhar-Zhar” 

shular jumlasidandir. Qozoq xalqining dostonchilik an’anasi dutor bilan chambarchas bog‘liq. 

Dutor cholg‘usi doston aytishda musiqiy fon sifatida xizmat qilgan. Bunday asarlar sarasiga “Kozy 

Korpesh-Bayan sulu”, “Qoblandy Batir”, “Er Tostik” asarlarini misol qilish mumkin. 

Har bir dutorchining o‘z ijrochilik uslubi bor. Ular o‘zlari yozgan kuylar yoki boshqa 

ustozlardan o‘rgangan kuylarni ijro etgan. Improvizatsiya repertuarning ajralmas qismi 

hisoblangan. Qozoq dutori repertuaridagi kuylar odatda monofonik-bir ovozli va modal tuzilishga 



52 

ega. Ritmik jihatdan erkin, ba’zan qayta-qayta takrorlanuvchi zarblar va bezaklar asosida kuy ijro 

etiladi. Dutor kuylarida o‘zgaruvchan tembr va dinamika muhim rol o‘ynaydi. Bugungi kunda 

qozoq dutori repertuari nafaqat an’anaviy kuylarni, balki zamonaviy kompozitsiyalar va 

eksperimental asarlarni ham o‘z ichiga oladi. Ba’zi bastakorlar dutorni sahnaviy cholg‘u sifatida 

yangicha yo‘nalishda ishlatmoqda.  

Turkman dutori Markaziy Osiyo xalqlari orasida mashhur bo‘lgan qadimiy torli cholg‘u 

asbobi hisoblanadi. U Turkmaniston va unga qo‘shni bo‘lgan hududlarda keng tarqalgan bo‘lib, 

Turkman milliy musiqa madaniyatining asosiy cholg‘u asboblaridan biri hisoblanadi. Turkman 

dutorida mediatorsiz, barmoqlar bilan ijro etish an’anaviy hisoblanadi. Chertish (pluck) va terish 

(strum) texnikalari keng qo‘llaniladi. Torlar ko‘pincha ochiq (open string) va parda bosish orqali 

ijro etilib, kuyga rang-baranglik qo‘shiladi. Turkman dutori ko‘p hollarda yakkaxon cholg‘u 

sifatida, shuningdek, qo‘shiqchi va aytuvchi dostonchilarga jo‘r bo‘lib ishlatiladi. Unda epik 

dostonlar, lirik qo‘shiqlar, marosim kuylari va improvizatsiyalar ijro etiladi. Mashhur dutorchilar 

odatda o‘zlarining improvizatsion uslublari va original kuylar bilan tanilgan. 

Turkman dutorining bir qancha o‘ziga xos jihatlari mavjud: Dutor yumshoq va chuqur 

tembrga ega, kuylar odatda monofonik va qaytariluvchi motivlar asosida quriladi. Uzun bo‘yin va 

torli pardalar sozlanish imkoniyatini kengaytiradi. Ko‘chma pardalar tufayli kuylar bir nechta lad 

tizimlarida ijro qilinadi. Turkman dutori repertuaridan “Mukam”, “Gulushik”, “Bozlak”, “Bakshi 

kuylar” shular kiradi. Dutor ko‘pincha bakshi deb ataladigan dostonchilar tomonidan ishlatiladi. 

Baxshilar epik rivoyatlar dutor jo‘rligida kuylashadi. Turkman dutori o‘rta asrlardan boshlab 

Turkmaniston va O‘rta Osiyo hududida shakllangan. U xalq an’analarini, tarixiy voqealarni, 

qahramonlik va ishqiy hikoyalarni musiqiy ifoda qilish vositasi bo‘lib xizmat qilgan. Hozirda 

turkman dutori UNESCO tomonidan nomoddiy madaniy meros sifatida e’tirof etilgan.  

Qirg‘iz dutori qirg‘iz tilida qirg‘iz komuzu deb ham ataladi. Markaziy Osiyo xalqlari orasida 

kamroq uchraydigan, ammo ayrim mintaqalarda uchraydigan torli cholg‘ulardan biridir. Qirg‘iz 

musiqa an’analaridan dutor asosiy cholg‘u asbobi emas, ammo komuzga o‘xshash cholg‘u sifatida 

ma’lum. Qirg‘iz xalqi orasida komuz-3 torli cholg‘usi eng mashhur cholg‘u asbobi hisoblanadi. 

Ammo, dutor janubiy Qirg‘iziston (O‘sh, Jalolobod)da, o‘zbek dutorining lokal shakliga o‘xshash 

bo‘lib, u yerlarda yashovchi qirg‘izlar orasida ishlatiladi. Qirg‘iz dutori tuzilishi jihatdan boshqa 

Markaziy Osiyo dutorlariga o‘xshaydi.  

Qirg‘iz dutori qo‘l bilan barmoqlar yordamida ijro etiladi. Chertish, terish va raqscha ritm 

texnikalari ishlatiladi. Kuylar odatda sekin boshlanib, tezlik va murakkablik ortib boradi. Qirg‘iz 

dutori odatda quyidagi janrlarda ijro qilinadi: 

 - lirik qo‘shiqlar-muhabbat, tabiat, xalqona mavzular. 

 - aytishuvlar – qo‘shiq aytish musobaqalarida cholg‘u sifatida. 

 - raqs kular-rtimik, jo‘shqin musiqa. 

 - dostonlarga jo‘r bo‘lish - epik hikoyalar, qahramonlik eposlarida. 

Qirg‘iz dutori o‘zbek yoki turkman dutorlariga yaqin tuzilmaga ega. Qirg‘izlarning asosiy 

milliy cholg‘usi komuz bo‘lsada, dutor turli xalqlar bilan aloqador qirg‘izlar orasida saqlanib 

qolgan. Qirg‘iz dutori xalq ijodiyoti va musiqiy o‘zlikni aks ettiruvchi cholg‘u sifatida qadrlanadi. 

To‘ylar, bazmlar, xalq bayramlarida dutorchilar chiqish qiladi.  

Tojik dutori Tojikiston va uning atrofidagi hududlarda keng tarqalgan, qadimiy va an’anaviy 

torli cholg‘u asbobi bo‘lib, Markaziy Osiyo dutorlar oilasiga kiradi. Tojik dutori o‘ziga xos ovoz, 

tuzilish va ijrolik uslublariga ega bo‘lib, tojik xalq musiqasi va dostonchiligining muhim qismidir. 

Dutor Tojikistonda asosan janubiy va sharqiy hududlarda: Hatlon,Hisor vodiysi, Pomir atroflarida 

keng qo‘llaniladi. U shoirlar, dostonchilar, sozandalar va hofizlar tomonidan ijro etiladigan asosiy 

cholg‘ulardan biridir. Dutor tojik xalqining ishqiy, falsafiy, diniy va tarixiy mavzulardagi musiqa 

saqlovchi vosita bo‘lib xizmat qiladi. Tojik dutori tuzilishi jihatidan boshqa O‘rta Osiyo 

dutorlariga o‘xshash bo‘lsada, o‘ziga xos o‘zgarishlarga ega. 

Tojik dutori mediatorsiz, barmoqlar yordamida ijro qilinadi. Chertma va terma usullari keng 

tarqalgan. Ijro ko‘pincha bir torda bass, ikkinchisida melodik chiziq ijro etiladi. Tojik dutori asosan 

quyidagi janrlarda ishlatiladi: 

An’anaviy kuylar: “Falak”-falsafiy va ruhiy ohangdagi kuylarga mos.  

“Shashmaqom” - Tojik va Buxoro hududlarida tarqalgan klassik musiqa tizimiga mos ijro. 

“Soz” - yakkaxon kuylar, ustoz-shogird an’anasi bilan uzatiladi. 

Xulosa qilib aytganda, Markaziy Osiyo dutorsimon cholg‘ulari mintaqaning madaniy 

birligini ta’minlagan holda, har bir xalqning o‘ziga xos musiqiyligini saqlab qolish va 

rivojlantirishda muhim rol o‘ynaydi. Ularning o‘rganilishi va ijro an’analarining saqlanishi 

zamonaviy musiqa ta’limida alohida e’tibor talab qiladi. 

Foydalanilgan adabiyotlar ro‘yxati: 

Bаxrаmovа Nodirа  

O‘zDSMI, Madaniyat va san’at sohasi  

menejmenti mutaxassisligi 1-kurs magistranti 

UCHINCHI RENESSANS G‘OYASI VA UNI TARG‘IB ETISHDA  

MADANIY-OMMAVIY TADBIRNING O‘RNI 

Аnnotаtsiyа. mаqolаdа Uchinchi Renessаns g‘oyаsining zаmonаviy ijtimoiy-mа’nаviy 

jаrаyonlаrdаgi o‘rni hаmdа uni tаrg‘ib etishdа mаdаniy-ommаviy tаdbirlаrning аhаmiyаti hаqidа 

so‘z yuritilаdi. Shuningdek, mаdаniy-ommаviy tаdbirlаr orqаli yoshlаr mа’nаviyаtini yuksаltirish 

vа tаrbiyаsini mustаhkаmlаsh mexаnizmlаri ilmiy аsosdа yoritilаdi.  

 Kаlit so‘zlаr: Uchinchi Renessаns, mаdаniy tаdbir, mа’nаviy tаrg‘ibot, sаn’аt vа 

mаdаniyаt.  

Аbstrаct. The аrticle discusses the role of the ideа of the Third Renаissаnce in 

modernsocio-spirituаl processes аnd the importаnce of culturаl аnd mаss events in its promotion. 

Аlso, themechаnisms for improving the spirituаlity of young people аnd strengthening their 

educаtionthrough culturаl аnd mаss events аre scientificаlly highlighted.  

 Keywords: Third Renаissаnce, culturаl event, spirituаl promotion, аrt аnd culture. 

 

Jannatmakon diyorimiz O‘zbekiston respublikasi mustaqilligining 29 yilligi munosabati 

bilan Prezidentimiz Shavkat Mirziyoyev tantanali tabrik nutqida taraqqiyotimizning maqsadi 

Uchinchi Renessans bo‘lishi lozimligini ta’kidladi. Nihoyatda, jozibali bu strategik g‘oya o‘zining 

ulug‘vorligi milliy yuksalishning barcha jabhalarida qanday umumiy maqsadni ko‘zlamog‘i 

zarurligini ko‘rsatadi. Bu esa endilikda O‘zbekistonning g‘oyasiga aylanishidan darakdir. 

Uchinchi renessans g‘oyasini avvalo jamiyatimiz chuqur anglab olmog‘i kerak. Hozirda 

maktablarda, hatto oliy o‘quv yurtlarida ham renessans o‘zi nima tarix fanida biz uni yevropa 

davlatlari tarixida o‘qigandik, O‘zbekiston endi g‘arbga tomon ketmoqchimi deb o‘ylayotganlar 

ham bor.  

Renessans lug‘aviy fransuzcha “qayta tug‘ilish’’ degan ma’nonini anglatadi. Atama 

sifatida uning mazmuni ancha keng. Madaniyatda umuman jamiyat hayotida uzoq muddatli 

turg‘unlikdan keyin qayta jonlanib, tez rivojlanishni ijtimoiy ong va qadriyatlar tizimi yangi sifat 

bosqichiga chiqishini bildiradi. Ilk bor bu atama Yevropada O‘rta asrlar mutaassibligidan keyin 

XV-XVI asrlardagi rivojlanish davriga nisbatan qo‘llanilgan. Renessans atalmish mazkur ijtimoiy 

hodisa o‘zbek tiliga “Uyg‘onish davri” deb o‘girilgan. O‘quvchilar ongida shuning uchun bu so‘z 

faqat yevropaga xosdek shakllanib qolgan. Ammo avstraliyalik sharqshunos Adam Mesning  

1909-yilda “Musulmon renessansi” nomli fundamental asari chop etilgan. Bundan ko‘rinadiki, 

Renessans faqat yevropaga xos atama emas balki sharq xalqlari yevropaliklarga nisbatan avvalroq 

boshdan kechirganini bilib olishimiz mumkin.  

Tarixga nazar solsak, Renessans Xitoyda VII-VIII asrlarda boshlanib, VIII asrda 

Hindistonda davom etgan. IX-XII asrlarda esa Islom mamlakatlariga o‘tib mo‘g‘ul istilosi tufayli 

susayib Amir Temur va Temuriylar davrida yana qayta gurkiragan. Hatto Javoharlal Neru Boburni 

ham Renessansning tipik vakili deb baholagan. XV asrdan Renessans Yevropaga siljigan. Bu 

paytga kelib Yevropa 300-350 yil davomida islom olimlari, jumladan mutafakkirlarimizdan 

Xorazmiy, Farg‘oniy va Ibn Sino asarlarini lotinchaga tarjima qilib chuqur o‘zlashtirib olishgan. 

Shuning uchun ham hozirgi davrda ular IT va tibbiyot sohasida bizdan o‘zib ketishgan. Ammo, 

biz aynan XVI asrning 30-40 yillarida botqoqlikka botdik. Ilmiy badiiy izlanishlarga ijtimoiy 

ehtiyoj pasayib ketdi. Faqat o‘tmish yutuqlari oldida qulluq qilish ularni ideallashtirish va faqat 

takrorlashga urinish yangiliklarga salbiy munosabat shakllandi. Tariximizning shunday ajinarli 

varaqlarini o‘qiganimda Navoiyning Xamsa yartishdagi yangicha qarashlarini eslayman: 

Ani nazm etki tarxi toza bo‘lg‘ay, 

Ulusga mayli beandoza bo‘lg‘ay. 

Yo‘q ersa nazm qilg‘oni xaloyiq 

Mukarrar aylamak sendin ne loyiq. 

Ya’ni, inson doimo yangiliklarga intilishi kerak mingta bir xil narsa yaratishdan foyda 

yo‘qdir. Afsuski, tariximizda shunday xatoga yo‘l qo‘ydik dunyo Renessans deb jar ura 

boshlaganda biz turg‘unlik inqiroz sari yo‘l oldik. Ular esa o‘z navbatida iqtisodiy, siyosiy, diniy-

mafkuraviy ayirmachilik kabi sabablar bilan qo‘shilib qoloq bo‘lib qolishimizga XIX asrning 

ikkinchi yarmida esa erkimizni, milliyligimizni o‘zga davlatlarga berishga majbur qildi. 

Mustaqillikka erishganimizdan keyin bir fursat milliy tiklanish bilan shug‘ullanishga 

to‘g‘ri keldi. Hozirda esa Milliy tiklanishdan milliy yuksalishga o‘tdik endi Uchinchi renessans 

sari qadam tashlaymiz. Tarixda biz ikki renessans bosqichini bosib o‘tganmiz. Birinchi renessans 

davrida – Farg‘oniy, Xorazmiy, Farobiy, Beruniy, Yusuf xos Hojib, Ibn sino, muhaddislardan 

Buxoriy, Termiziy mutakallimlardan Moturiddin va Abul Muin Nasafiy va boshqa dunyoviy va 

diniy allomalar yetishib chiqdi. 

Ikkinchi renessansda – Ulug‘bek, Jamshid Koshoniy, Qozizoda Rumiy, Navoiy, Behzod 

kabi me’morlar-u, bastakorlar tarixchilar chiqdi va ularning asarlari bugungi kunda ham dunyo 

ahlini hayratga solmoqda. Ikki renessans davri ham bizni dunyoga tanitdi. Ammo hozirda biz 

xuddi XVI asrdagi kabi botqoqlikka botayotgandekmiz. Ya’ni, faqat takrorlash o‘tmishdagi 

ajdodlarimizning ulug‘ ishlari bilan faxrlanish o‘zimiz esa oddiy tomoshabindekmiz. Biz qotib 

qoldik, endi yana tez qadamlar bilan uchinchi renessans g‘oyasi asosida yo‘lga chiqishimiz kerak. 

Buning uchun xuddi Yaponlarda yaponcha ruhni shakllanganidek, bizda ham o‘zbekcha ruhni 

shakllantirish, uchinchi renessansni milliy g‘oyamizga aylantirishimiz oldimizga qo‘ygan 

maqsadga shior qilmog‘imiz kerak. 

Mustaqillikdan keyin dastlabki yillarda “O‘zbekiston kelajagi buyuk davlat” shiori olg‘a 

surildi. Bu qisman o‘zini oqladi. Keyinchalik “Ozod va obod Vatan erkin va faravon hayot” iborasi 

olg‘a bordi. Ammo uning mazmunini uni amalga oshirish vazifalarini ochib berishga yetarlicha 

ma’suliyat bilan yondashilmadi. Katta qiziqish va hayrihohlik bilan kutib olingan shiorni bugungi 

kunda ijtimoiy siyosiy ma’naviy hayotimizda real ta’sir ko‘rsatayotirmi?, degan savolga javob 

berish mushkul. Milliy g‘oyani rivojlantirish uchun uni Uchinchi renessans bilan bog‘ladik. Bu 

g‘oya milliy ruhiyatimizga xalqimiz armon orzusiga yaqin. Zotan, xalq ilgari oqqan daryoda yana 

oqishni istaydi. 

Quruq gap bilan holva pishmaydi ustozimiz filologiya fanlari nomzodi Rahimboy 

Jumaniyozov aytganidek har qanday targ‘ibot ta’sirchan bo‘lmasa niyatning amalga oshishi 

mushkul. Uchinchi renessans ham avvalgi shiorlardek qolib ketishi mumkin agar u yoshlar ongiga 

singdirilmasa, xalqga oddiy so‘zlar bilan tushuntirilmasa. Jamiyatimizdagi g‘oyalarning amalga 

oshmasligi, xalqning, yoshlarning g‘oya asosida uyushmasligining ko‘plab qonun qarorlarning 

faqat qog‘ozda qolib ketishining asosiy sababi bizda nutq madaniyati, notiqlik san’atining 

rivojlanmaganligidadir. Tashkilotlarda, ta’lim muassasalarida xodimlar o‘z ishining mutaxassisi 

sohanining barcha jihatlarini yaxshi biladigan lekin uni yetkaza olish tushuntira olish, germenevtik 

qobiliyati yo‘qligidir. Nutq bu qadimdan qurol vositasi bo‘lib kelgan antik davrdagi Sitseron, 

Demosfen mashriq zaminidagi Navoiy, Farobiy ham notiqlik san’ati orqali tuzum va tizimning 

mohiyatini islohotlarni xalqga sodda ravon xalqchil muhimi ta’sirchan tarzda yetkazganlar. Ta’lim 

muaasasalarida ham Prezident murojaatnomasi, Uchinchi renessans haqida tashviqot ishlari olib 

borish bo‘yicha ko‘rsatmalar berilgan. Ammo, afsuski ko‘plab pedagoglarning o‘zlari bu haqida 

to‘liq ma’lumotga ega emasligi yoki bilgan narsalarini ham tushuntira olmaslik holatlari, yoki 

umuman faqat siyosat uchungina bu haqida og‘iz juftlab o‘tishadi.  

Bugungi kunda madaniy meroslarga bo‘lgan e’tiborimiz sustligi, qo‘shtirnoq ichidagi 

rahbarlarda madaniyat tushunchasi shakllanmaganligini oddiy Xivadagi Toshhovlining beruxsat 

buzib tashlanishi so‘zimizning isbotidir. Bir bino iqtisodchiga katta uy yoki ombor pul manbayi 

bo‘lib ko‘rinsa, cho‘ponga bu bino qo‘riqxonadek ko‘rinadi ammo har bir inson uchun ajdodlardan 

qolgan madaniyatni asrash kelgusi avlodga yetkazib berish ham farz, ham qonun jihatdan 

majburiyatdir. Muammoning asl sababi insonlarda madaniyat tushunchasi, sharqona qarash 

jihatlari yo‘qolib borayotganlidir. Yuqorida aytganimdek maktab, bog‘cha, teatr ma’naviyat 

urug‘larini sochuvchi maskanlar. Hatto jadidlar ham o‘zlarining yangicha dunyo qarashini, 

g‘oyalarini tashviqot qilishda teatrga murojaat qilganlar. Hayotdagi muammolarni davlatdagi 

tuzumni sahnada xalqqa o‘zini ko‘rsatuvchi ko‘zgu qilganlar.  

Azaldan teatrlar tashviqot-tarbiya maskanligini bobolarimiz anglab shu usullardan 

mohirona foydalangan. Aytingchi, har dam olish kuni kim farzandlari bilan yoki o‘zi teatrga 

boradi. Poytaxtda bo‘lsa bir ikkita topilar ammo viloyatlarda hali teatr nima ekanligini u qanday 

dargoh hisoblanishini bilmaydigan insonlar ham bor. Navoiy viloyatida Teatr binosining haligacha 

yo‘qligi achinarlidir. Teatr bor viloyatlarda ham ularga faqat maktab litsey o‘quvchilari boradi. 

Shunisi ham achchiq kulguliki u o‘quvchilar ham o‘z xohishi bilan emas rahbariyatga kelgan 

majburiy chiptalarni sotib olganligi uchun. Mana madaniyatimizning oqsoqlik ildizi manbasi.  

Behbudiyning “Teatr bu – ibratxonadir” degan so‘zlari faqat insho, maqola va osmonga 

uchar havoyi so‘zlarni bezashga xizmat qilayotgandek. Mayli, tumanlarda teatr qurish katta 

mablag‘ni talab qiladi. Ammo avvalgi paytlar madaniyat saroylari bo‘lardi lekin yaqin chorak asr 

davomida Madaniyat saroylariga e’tibor qaratilmadi. Bir paytlar taniqli san’atkorlar, aktyorlar 

qadami arimaydigan ko‘rkam binolar, mutasaddilar e’tiborsizligi, mas’uliyatsizligi fonida sotib 

yuborildi yoki faoliyati to‘xtab xarobaga aylandi. Bu albatta terrorizm va ekstremizm, 

giyohvandlikka va ommaviy madaniyat singari dolzarb hurujlar davrida insonlarning madaniyati 

va ma’naviy immunitetiga salbiy ta’sir ko‘rsatdi. Jinoyatchiliklar, shu jumladan saviyasizlikka olib 

keldi. Saviyasizlikni esa bugungi kunda oynai jahon orqali efirga uzatilayotgan kino va 

seriallarimizda ko‘rishimiz mumkin. Hatto, osmondan tushgan mitti qor parchasi har xil ammo 

bizning kinolarimizda g‘oya, tuzilish, kompozitsiya bir xil. Seriallarimizning barchasida oila 

quriladi, keyin qaynona va kelin mojarosi o‘rtada yigit sarson, sud binosi murg‘ak go‘dak qayga 

borishini bilmay hayron. Nega faqat shunday g‘oya buni ko‘rgan tomashabin, yoshlar hayot 

shunday ekan degan xulosa chiqarmaydimi. Axir hayot faqat oilaviy muammolardan iborat 

emasku? 

Muzeylarimiz, qadimiy shaharlarimiz haqida fastastik kinolar olib ularni dunyoga reklama 

qilish imkoniyatimiz yo‘qmi?! AQSH kino ijodkorlari tomonidan ishlangan “Mustaqillik 

deklaratsiyasi” filmidek biz ham mustaqillikni qanday qiyinchiliklar bilan qo‘lga kiritganimiz, 

bugungi binolar yoki madaniy meroslar o‘z o‘zidan barpo etilmaganini kinolarimiz, teatrlarimizda 

tashviqot tarzida nahot insonlarga ko‘rsatishning iloji yo‘q. San’atning tijoratga aylangani uni 

o‘lganidir. Bemaza qovunning urug‘i ko‘p deganlardek xalq orasida puli ko‘pning hammasi 

san’atkor deyilishi san’atning jar yoqasiga borayotganligidir. 

Biz birgina sohada g‘arbga intilmadik, o‘zligimizni o‘zbekligimizni unutmadik u 

momolarimiz u bobolarimizdan qolayotgan ommaviy bayramlarimizdir. Hali ham Navro‘z 

bayramlarida tarbiya, ma’naviyat madaniyat o‘z ustunligini yo‘qotmadi. Demak, Uchinchi 

renessansni qurishda ommaviy tadbirlar katta ahamiyatlidir. Bizga esa undan foydalana oladigan 

malakali madaniyat xodimlari kerak. Muammoning asl sababi va yechimi ham xodimdadir. 

Insonlardagi madaniyatsizlikni to‘ldirish, chekka tuman shaharda ham madaniyat urug‘ini sochish 

uchun tashviqotchi bu madaniyat xodimlaridir. Tumanlarda bugungi kunda binolar bor musiqa 

maktablari, yangi madaniyat markazlari faoliyat yuritmoqda ammo kadr yo‘q. Chunki poytaxtga 

kelib o‘qigan yigit qizlar asosan shu yerda qolishni rejalashtiradi imkoniyat ko‘p, san’at ahliga 

qobiliyatini namoyon qilish uchun sharoit to‘la, moddiy jihatdan ham shahar yaxshi oddiy to‘yga 

chiqsa ham o‘zini eplay oladigan darajada malag‘i bo‘ladi. Prezidentimiz shuning uchun aytdilarki 

chekka viloyatlarda ham madaniyat xodimiga shart-sharoit yaratiladi, uy joy bilan ta’minlanadi, 

oylik maoshiga qo‘shimcha mablag‘ qo‘shiladi. Buni eshitgan har bir mutaxassis o‘z viloyatida, 

tumanida oilasi bag‘rida Vatan uchun o‘z hissasini qo‘shib faoliayat olib boradi. Madaniyatimiz 

asta sekin muammolardan holi bo‘lajak.  

San’atdgi muammolarni bartaraf etish uchun biz Geort Yakmannining ta’lim tizimiga 

o‘tishimiz kerak. U STEAM o‘quv modelidir. Bu muhandislik va san’at orqali matematikaning 

barcha elementlariga asoslangan fan va texnologiyalardir. Tarix shohidki, insonlarda ehtirossiz, 

zavq shavqsiz biron ixtirolarni ochish, kashf etish mumkin bo‘lmagan bo‘lmaydi ham. Masalan, 

Finlandiya maktablarida bironta fanni boshqa fanlardan chuqurroq o‘rganish matematikachi 

bo‘ladigan bolaga san’at kerak emas degan g‘oya yo‘q bizda ham shu tizimga asta sekin o‘tilyapti 

maktabni bitirgan har bir bola bitta musiqa asbobini chalishni talab etilishi, bog‘chadagi bolalarni 

maqom va milliy kuylar asosida tarbiyalash takliflari bo‘lmoqda. Zero, qalbida san’atga mehri bor 

insondan yomonlik chiqmaydi bu tizim orqali ham san’atimiz ham fan-texnikamiz rivojlanadi. 

Madaniyat va san’atni yozsak so‘z tugamas shuning uchunki, bu soha har bir davrda dolzarb 

mavzu bo‘lib kelgan. Chunki fuqarolarimizning ma’naviyati va madaniyati ular istiqomat 

qilayotgan davlatning o‘tmishi, bugunining qanday ekanligini bildiradi va albatta ularning 

kelajagini belgilab beradi. Uchinchi renessans g‘oyasini biz teatrga, kinoga, ommaviy 

tadbirlarimizga ko‘chira bilishimiz va shu o‘rinda insonlar qalbiga ezgu fikr, ezgu bir g‘oya bilan 

kirib borishimiz ham targ‘ibotning bir ko‘rinishi bo‘la oladi. Zero, san’at va madaniyat inson 

qalbiga ta’sir qiluvchi tarbiyaviy mezonlarning ustunidir! 

Markaziy Osiyo mintaqasi qadimdan turli xalqlar, millatlar va etnoslar yashab kelgan, boy 

tarixiy-madaniy merosga ega hududlardan biridir. Bu hududda qadimda shakllangan Buyuk Ipak 

yo‘li nafaqat iqtisodiy almashinuvlarni, balki madaniyatlar, tillar, dinlar va an’analar o‘rtasidagi 

uzviy bog‘liqlikni kuchaytirgan. Shu boisdan, Markaziy Osiyo doimo madaniyatlar chorrahasi 

sifatida e’tirof etilib kelgan. Hozirgi kunda bu mintaqada O‘zbekiston, Qozog‘iston, Qirg‘iziston, 

Turkmaniston va Tojikiston kabi mustaqil davlatlar mavjud bo‘lib, ularning har biri ko‘p millatli 

jamiyatga ega va etnomadaniyatlar integratsiyasi jarayoni ularning ijtimoiy-siyosiy barqarorligi va 

taraqqiyoti uchun muhim omillardan biri hisoblanadi. Etnomadaniyatlar integratsiyasi – bu turli 

etnoslar va ularning madaniyatlari o‘rtasidagi o‘zaro muloqot, moslashuv, hamkorlik va umumiy 

qadriyatlar asosida uyg‘unlashuv jarayonidir. Bu jarayon jamiyatda tinchlik, millatlararo totuvlik, 

barqarorlik va taraqqiyotning kafolati sifatida qaraladi. Markaziy Osiyo davlatlarida bu 

integratsiya asosan tarixiy tajribalar, umumiy madaniy asoslar, diniy mushtaraklik, hamda 

zamonaviy siyosiy strategiyalar bilan uyg‘unlashgan holda namoyon bo‘lmoqda. 

Bugungi globallashuv sharoitida madaniy xilma-xillikni saqlab qolish, millatlararo 

totuvlikni ta’minlash, ijtimoiy inklyuziya va bag‘rikenglikni rivojlantirish dolzarb vazifalardan 

biri bo‘lib qolmoqda. Shu bilan birga, mintaqada ayrim hollarda madaniy identifikatsiya inqirozi, 

migratsiya oqimlari, til va din masalalari bilan bog‘liq muammolar ham etnomadaniy 

integratsiyaga salbiy ta’sir ko‘rsatishi mumkin. Ushbu ishda Markaziy Osiyo davlatlarida 

etnomadaniyatlar integratsiyasining tarixiy asoslari, hozirgi holati, muammolari va istiqbollari har 

tomonlama tahlil qilinadi. Xususan, O‘zbekiston, Qozog‘iston va Qirg‘iziston kabi davlatlarda 

olib borilayotgan siyosat, jamiyatda mavjud bo‘lgan ko‘p millatlilik sharoitida madaniy 

uyg‘unlikni ta’minlashga qaratilgan chora-tadbirlar va ularning samaradorligi o‘rganiladi. 

Shuningdek, maqolada mintaqaviy hamkorlik, madaniyatlararo muloqotni rivojlantirish yo‘llari 

va zamonaviy integratsiya modelining takliflari ham ilgari suriladi. 

Markaziy Osiyoda etnomadaniyatlar integratsiyasi jarayoni ko‘p qirrali va murakkab 

tarixiy-siyosiy, ijtimoiy hamda madaniy omillar bilan chambarchas bog‘liqdir. Bu mintaqa tarixan 

turli xalqlarning yashash, muhojirlik va birgalikda taraqqiy topish hududi bo‘lib kelgan. Ayniqsa, 

sovet davrida amalga oshirilgan ijtimoiy muhandislik siyosati natijasida millatlar aralash yashay 

boshladi, bu esa o‘zaro ta’sir va integratsiya uchun sharoit yaratdi. Biroq bu jarayonlar tabiiy emas, 

balki yuqoridan turib boshqarilgan bo‘lgani sababli, ayrim hollarda ularning ijtimoiy-madaniy 

asoratlari hozirga qadar sezilmoqda. 

Bugungi kunga kelib, Markaziy Osiyo davlatlarida etnomadaniy integratsiyaning 

shakllanishi asosan uch yo‘nalishda ko‘zga tashlanadi: 

1. Madaniyatlararo muloqot va bag‘rikenglik siyosati; 

2. Til siyosati va axborot maydonidagi integratsiya; 

3. Ta’lim, san’at va fuqarolik jamiyatlarining roli. 

Birinchidan, O‘zbekiston, Qozog‘iston va Qirg‘izistonda davlat siyosatida millatlararo 

totuvlik va diniy bag‘rikenglik asosiy tamoyillardan biri sifatida qaraladi. O‘zbekistonda 

“Millatlararo munosabatlar va xorijiy mamlakatlar bilan do‘stlik aloqalari qo‘mitasi” faoliyat 

yuritmoqda. Mazkur qo‘mita mamlakatda yashovchi 130 dan ortiq millat va elatlarning madaniy 

an’analarini saqlash, rivojlantirish va ularni o‘zaro yaqinlashtirish bo‘yicha chora-tadbirlarni 

amalga oshirmoqda. Shuningdek, Qozog‘istonda “Xalq assambleyasi” kabi tuzilmalar 

etnomadaniy uyg‘unlikni kuchaytirishga xizmat qilmoqda. Bu institutlar orqali madaniyatlararo 

bayramlar, san’at festivallari, an’anaviy liboslar ko‘rgazmalari va boshqa ijtimoiy-madaniy 

tadbirlar o‘tkazilib, xalqlar o‘rtasidagi ishonch va o‘zaro hurmat muhitini mustahkamlashga 

qaratilmoqda. 

Ikkinchidan, til siyosati integratsiyaning asosiy omillaridan biri sifatida e’tirof etiladi. 

Masalan, O‘zbekistonda davlat tili maqomi o‘zbek tiliga berilgan bo‘lsa-da, boshqa tillarning 

o‘rganilishiga va rivojlanishiga ham sharoit yaratilgan. Rus tili, ingliz tili va ayrim hollarda 

qoraqalpoq, qozoq, tojik tillari ham axborot, ta’lim va madaniy maydonlarda faol qo‘llanilmoqda. 

Ko‘p tillilik – bu etnomadaniy integratsiyaning kuchli vositasidir, chunki u muloqotni 

osonlashtiradi va o‘zaro tushunishni kuchaytiradi. 

Uchinchidan, ta’lim muassasalari, nodavlat notijorat tashkilotlari va san’at institutlari 

etnomadaniy integratsiyani rivojlantirishda muhim rol o‘ynaydi. Ayniqsa, maktab va oliy ta’lim 

tizimida madaniyatlararo muloqotga oid maxsus fanlar, seminarlar, loyihalar tashkil etilishi orqali 

o‘quvchilarda boshqalarga hurmat bilan munosabatda bo‘lish, turli madaniyatlarni anglash va 

qadrlash ko‘nikmalari shakllantirilmoqda. Qozog‘iston va Qirg‘izistonda esa etnik guruhlar o‘z 

tilida ta’lim olish huquqiga ega bo‘lib, bu ularning o‘z madaniy identifikatsiyasini saqlab qolishiga 

xizmat qiladi. Shu bilan birga, bunday siyosat integratsiya va assimilyatsiya o‘rtasidagi 

muvozanatni saqlashga yordam beradi. Bunga qarshi kurashish uchun davlatlar zamonaviy, 

inklyuziv madaniyat siyosatini ishlab chiqishlari va etnomadaniyatni birlashtiruvchi kuch sifatida 

ko‘ra olishlari lozim. Integratsiya jarayonlarida fuqarolik jamiyatining faolligi, yoshlarning 

xalqaro loyihalardagi ishtiroki, yangi media va texnologiyalar orqali muloqotni kuchaytirish ham 

alohida ahamiyatga ega bo‘lib bormoqda. 

Xulosa o‘rnida shuni aytish kerakki, etnomadaniyatlar integratsiyasi mintaqaning tinchlik 

va barqarorlikni saqlab qolish, ijtimoiy barobarlikni ta’minlash va zamonaviy fuqarolik jamiyatini 

shakllantirishdagi muhim omillardan biridir. Markaziy Osiyo davlatlari, xususan O‘zbekiston, 

Qozog‘iston va Qirg‘iziston o‘z millatlararo siyosatini integratsiyaga yo‘naltirish orqali muhim 

natijalarga erishmoqda. Ta’lim, madaniyat, til siyosati va fuqarolik institutlari orqali olib 

borilayotgan ishlar etnomadaniy uyg‘unlikni kuchaytirishga xizmat qilmoqda. Shu bilan birga, 

mavjud tizimni yanada takomillashtirish, integratsiyani chuqurlashtirish va barcha ijtimoiy 

qatlamlarni teng ishtirok etishga jalb qilish orqali yanada mustahkam jamiyat barpo etish 

mumkinligi aniq ko‘rinadi. Umuman olganda, Markaziy Osiyoda etnomadaniyatlar integratsiyasi 

jarayonlarini izchil rivojlantirish orqali mintaqada nafaqat madaniy uyg‘unlik, balki ijtimoiy 

birdamlik, iqtisodiy taraqqiyot va siyosiy mustahkamlikka ham erishish mumkin. Kelajakda bu 

boradagi izlanishlar, strategiyalar va siyosiy qarorlar madaniyatlararo dialog asosida shakllanib, 

umumiy Markaziy Osiyo tamaddunining yuksalishiga xizmat qilishi lozim. 

Yurtimizda kitobga bo‘lgan muhabbat, qiziqish va unga bo‘lgan hurmat azaldan 

shakllangan bo‘lib, uni bilim va ma’naviyatning bebaho manbai sifatida qadrlanib kelgan. Maktab 

yoshdagi bolalarning bilim olishida, ularning ma’naviy ehtiyojini ta’minlashda kitobxonlikning 

o‘rni bеqiyosdir. Shu sababdan ham yurtimizda jismonan sog‘lom, ma’nan yetuk, mustaqil 

fikrlaydigan, chuqur bilim va zamonaviy dunyoqarashga ega. Vatanimizning taqdiri va kelajagi 

uchun mas’uliyatni o‘z zimmasiga olishga qodir bo‘lgan barkamol yosh avlodni tarbiyalash hamda 

voyaga yetkazish uchun mamlakatimizda keng ko‘lamli ishlar olib borilmoqda. Jumladan, 2019-

2024-yillarda O‘zbekiston Respublikasida axborot-kutubxona sohasini rivojlantirish 

konsepsiyasida [1.] jamiyatimizda yuksak ma’naviy qadriyatlarning qaror topishida axborot-

kutubxona muassasalarini ahamiyati yoshlarning umummadaniy darajasini oshirish, ma’naviyatini 

yuksaltirish, odob-axloq jihatdan tarbiyalash kabi vazifalar qo‘yilgan. Milliy madaniyatni chuqur 

anglash, uning rivoji va evolyutsiyasini tahlil qilishda respublikaning universal fondga ega bo‘lgan 

axborot-kutubxona muassasalari alohida ahamiyat kasb etadi. Buning uchun kutubxonalarimiz eng 

avvalo o‘quvchilarning milliy va jahon bolalar badiiy adabiyotlari durdona asarlariga bo‘lgan 

ehtiyojini aniqlashi zarur. Shu sababdan ham Bolalar kutubxonalari va umumta’lim maktab 

kutubxonalari negizida o‘quvchilarning kitob mutolaasi va kitobxonlik madaniyatini oshirishga 

qaratilgan bir qator targ‘ibot-tashviqot ishlari amalga oshirilmoqda. Jumladan, “Yosh kitobxon”, 

“Kitobxon maktab”, “Eng yaxshi kutubxonachi” va boshqa madaniy-ma’rifiy tadbirlarni tashkil 

etilmoqda. [2.]  

Oila kitobxonligi bu – oila a’zolarining aql-zakovati va yuksak ma’naviyatini 

shakllantiruvchi, inson ma’naviy dunyosini boyituvchi, kitobga mehr-muhabbat hamda uni 

zaruriyatga aylantirishning ma’lum tizimidir. Bu tizim o‘smirlarning aqliy, ma’naviy, axloqiy, 

estetik rivojlanishi tizimidan iborat bo‘lib, o‘zbek oilalarining kitobxonlikka doir boy an’anasi va 

hozirgi davrda to‘plangan boy tajribasiga asoslanadi. 

Milliy qadriyatlarimizni o‘rganish, barcha qadriyatlarimizni tiklash va yoshlarimizga 

targ‘ib qilishda kutubxona va oila hamkorligi kelajak avlodimizni vatanga sodiqlik ruhida 

tarbiyalashga yordam beradi. Xalq og‘zaki ijodi va milliy qadriyatlar yordamida o‘quvchi 

yoshlarni sog‘lom ma’naviy ehtiyojini to‘g‘ri shakllantirishimiz, yoshlarga ma’naviyatimiz va 

qadriyatlarimizni mohiyatini yorqin ochib berishimiz mumkin. Eng avvalo, yoshlarning 

tarbiyasida eng muhim jihat teran ildizlardan suv ichgan azaliy qadriyatlarimizni o‘rgatishga 

e’tibor qaratishimiz zarur. Shu bois ma’naviy ozuqa beradigan, kelajakka ruhlantiradigan, ko‘ngil 

ko‘zini ochadigan, milliy g‘ururini yuksaltiradigan xalq ijod namunalari jumladan, teatr, kino va 

spektakllarga, dostonlar, diltortar kuy-qo‘shiqlarga, amaliy va tasviriy san’at namunalariga ehtiyoj 

tobora ortib bormoqda.  

Xalq og‘zaki ijodi namunalari sifatida qo‘shiq, maqol, matal, topishmoq, afsona, rivoyat, 

asotir, ertak, latifa, lof, lapar, termalar, doston, askiya, tez aytish, alla, yoryorlar, kelin salomlarni 

misol qilishimiz mumkin. Xalq og‘zaki ijodi namunalarida o‘zbek xalqining qadriyatlari, urf-

odatlari, axloqiy me’yorlari va yashash tarzimiz o‘z aksini topgan. Bundan tashqari, ushbu ijod 

namunalaridan foydalanib jumladan, afsona, ertak, doston, maqollar va matallar orqali yoshlarga 

ezgulik, adolat, halollik kabi qadriyatlar o‘quvchiga singdiriladi.  

Afsonalar va ertaklar orqali – yosh bolalar uchun qiziqarli va ma’naviy ahamiyatga ega 

bo‘lgan xalq og‘zaki ijodidan namunalardan foydalanish ularning olamni yaxshilik va yomonlik 

bilan ko‘ra olishlariga yordam beradi. Oilada ota-ona farzandlariga erta yoshdan ertaklar orqali 

yaxshi bilan yomon, ezgulik va yovuzlik o‘rtasidagi farqni anglashni o‘rgatsa, kutubxonalarda esa 

turli xil ertak qahramonlari qatnashgan kitobxonlik kechalari, tadbirlarda o‘quvchilar ma’naviy 

bilim oladi. Oilada ota-ona, maktabda o‘qituvchi hamda kutubxonachi bolada kitob o‘qishga mehr 

va havas uyg‘otishga birgalikda harakat qilishsa, buning samarasi yuqori bo‘ladi. 

Doston va qahramonlik hikoyalari – bu asarlar o‘quvchilarda jasorat, o‘z vatani va xalqi 

uchun xizmat qilish, fidoiylik kabi tushunchalarni shakllantiradi. Alpomish, Kuntug‘mish kabi 

dostonlarni o‘rganish orqali ular qahramonlik va halollik kabi qadriyatlarni anglaydilar. Oila va 

kutubxonada dostonlarni o‘quvchilarga o‘rgatish orqali o‘quvchi xalqimizni qadriyatlarini 

o‘rganib boradi. 

Maqollar va matallarni o‘rgatish – maqol va matallar o‘quvchilarga qisqa, lekin chuqur 

ma’no beradi. Bu orqali hayotiy bilimlarni o‘rganib, kundalik hayotda qo‘llashni o‘rganishadi.  

Badiiy o‘qish va muhokamalar – o‘quvchilar bilan xalq ijodiy asarlarini o‘qish va 

muhokama qilish, ular haqida o‘z fikrlarini bildirishni rag‘batlantirish ularning tanqidiy va 

mantiqiy tafakkurini rivojlantirishga yordam beradi. Oila va kutubxonalar hamkorligida xalq 

og‘zaki ijodi namunalaridan foydalanib o‘quvchilarning sog‘lom ma’naviy ehtiyojini 

shakllantirishda samarali vosita bo‘lib xizmat qiladi.  

Xalq ijodi orqali yoshlar o‘z milliy madaniyatini chuqur anglaydi va bu madaniyatni 

hurmat qilishni o‘rganadi. Maqol va matallar, xalq qo‘shiqlari hamda dostonlar o‘z xalqining hayot 

tarzi, qadriyatlari va e’tiqodlari bilan tanishish imkonini beradi. Bu jarayon milliy iftixorni oshirib, 

o‘z xalqi va yurtiga muhabbat uyg‘otadi. Milliy o‘ziga xoslikni anglagan yoshlar boshqa 

xalqlarning madaniyatlarini ham hurmat qilishni o‘rganadilar. Xalq ijodi orqali yoshlar insoniylik, 

sabr-bardosh, o‘ziga ishonch va kuchli iroda kabi hislatlarni shakllantiradi. Ular xalq og‘zaki 

ijodidagi qahramonlarni o‘rnak qilib olib, o‘zlarida shunday fazilatlarni rivojlantirishga intilishadi. 

Qahramonlik dostonlari, masalan, yoshlar orasida g‘urur, jasorat, mardlik kabi tuyg‘ularni 

shakllantirib, ularni turli qiyinchiliklarni yengish va yurtiga fidoiy xizmat qilishga tayyorlaydi. 

Xalq og‘zaki ijodida hayotiy tajribalar jamlangan bo‘lib, yoshlar unda aks etgan voqealar orqali 

turli muammolarni hal qilish ko‘nikmalarini shakllantiradilar. Masalan, ertaklar orqali yoshlar 

odilona fikrlash, to‘g‘ri qarorlar qabul qilishni o‘rganishi mumkin bunda maqol va matallar 

mantiqiy tafakkurni rivojlantirishda yordam beradi, ular o‘z ma’nosi bilan qisqa, ammo chuqur 

hayotiy saboqlarni beradi. [3.] O‘quvchi ertak orqali yaxshilik va yomonlik, ezgulik va yovuzlikni 

bir-biridan farqlashni o‘rganadi. Har bir ona ertaklarni o‘z farzandlariga obrazli va qiziqarli tarzda 

aytib berishsa, farzandlari hayoti davomida ezgulik,yaxshilik, insonparvarlik hamda 

vatanparvarlik tuyg‘usida voyaga yetadi. Xalq og‘zaki ijodi merosini yoshlarning ma’naviyatini 

shakllantirishda kutubxona va oilaning ahamiyati juda katta. Ular yoshlarning ma’naviy 

ehtiyojlarini shakllantirishda bir-birini to‘ldiradi va qo‘llab-quvvatlaydi.  

Bundan tashqari, eng qiziqarli jihati xalq og‘zaki ijodida xalqning tarixiy qahramonlari 

va ularning yutuqlari yodga olinadi. Bunday asarlar orqali yoshlar o‘z xalqining tarixini anglab, 

milliy g‘urur va iftixor tuyg‘ularini o‘zida tarbiyalaydi. Masalan, tarixiy dostonlar va xalq 

qahramonlariga bag‘ishlangan asarlar yoshlarni o‘z milliy qahramonlariga hurmat bilan qarashga, 

ulardan o‘rnak olishga undaydi. O‘zbek olimi M. Haydarov fikriga ko‘ra “Хalq og‘zaki ijodi 

namunalaridagi odob-axloq, ta’lim-tarbiya borasidagi pandnomalar bag‘oyat hayotiy, xalqchil va 

ibratlidir. Хususan an’anaviy xalq dostonlari va ertaklari, qo‘shiqlar va maqollar-odobnoma 

darslari ekanligini, boshqa katta-kichik janrlari boshdan-oyoq pandnoma ekanligini 

unutmasligimiz kerak”. [5.] Bir qator o‘zbеk olimlari: M.Jo‘raеv, S.Ochilov, O.Safarov, 

U.Mahkamov kabi olimlar xalq og‘zaki ijodidan foydalanish orqali yoshlarda milliy g‘ururni 

shakllantirish masalalariga e'tibor qaratmoqdalar. Xalq og‘zaki ijodi namunalarida komil inson 

g‘oyasi, ayniqsa, yosh avlodni tarbiyalashda kuchli vosita bo‘lib xizmat qiladi. [7.] Buyuk 

entsiklopеdist – olimlar Abu Ali Ibn Sino, Beruniy, Forobiy, Alisher Navoiy kabi 

mutafakkirlarning komil insonni tarbiyalash haqidagi fikrlari ham qaysidir bir ma'noda xalq 

og‘zaki ijodi namunalarida ilgari surilgan g‘oyalar asosida vujudga kеlgan va jamiyat 

taraqqiyotiga yangi ma’naviy imkoniyatlar izlash maqsadlari bilan bog‘langan. Forobiy fozil 

shahar aholisi haqidagi g‘oyalarini ilgari surar ekan, shaxsning ma’anviy kamolotini adolatli 

jamiyat qurishning asosiy sharti deb hisoblagan. 

Xulosa qilib aytganda, xalq og‘zaki ijodining yoshlarga ta’siri keng va chuqur bo‘lib, 

ularning ma’naviy, axloqiy va madaniy rivojlanishiga katta hissa qo‘shadi. Shu sababli, yoshlar 

tarbiyasida xalq ijodi namunalaridan foydalanish ularning komil inson sifatida shakllanishida 

muhim ahamiyat kasb etadi. 

MADANIY TARAQQIYOT VA SAN’ATNI RIVOJLANTIRISHDA 

NOTIQLIKNING AHAMIYATI 

Annotatsiya: ushbu maqolada notiqlik san’atining madaniy taraqqiyot va san’at 

sohalarida tutgan o‘rni, uning tarixiy va zamonaviy ahamiyati, shuningdek, ijtimoiy-ma’naviy 

hayotdagi funksional roli tahlil qilinadi. Notiqlikning san’at orqali estetik qadriyatlarni 

shakllantirishdagi o‘rni ochib beriladi va zamonaviy jamiyatda uning dolzarbligi asoslanadi.  

Kalit so‘zlar: notiqlik, madaniy taraqqiyot, san’at, estetik tafakkur, ma’naviy qadriyatlar, 

nutq madaniyati. 

Annotation: this article analyzes the role of oratory in cultural development and the arts, 

its historical and contemporary significance, as well as its functional role in social and spiritual 

life. The article explores the role of oratory in shaping aesthetic values through art and justifies 

its relevance in modern society. 

Keywords: oratory, cultural development, art, aesthetic thinking, spiritual values, speech 

culture. 

 

Har bir jamiyatning madaniy taraqqiyoti va san’ati uning tafakkur darajasi, estetik 

qarashlari hamda ruhiy-ma’naviy boyligining o‘ziga xos ifodasidir. Bu taraqqiyot jarayonida 

notiqlik san’ati muhim o‘rin egallaydi. Chunki notiqlik – inson tafakkurini uyg‘otuvchi, uning 

qalbiga ta’sir etuvchi va uni yuksak g‘oyalarga yetaklovchi kuchli vositadir. Tarixdan ma’lumki, 

mashhur notiqlar o‘z nutqlari orqali xalqlar tafakkuriga ta’sir ko‘rsatgan, ularni yurt ravnaqi, 

adolat va haqiqat yo‘lida birlashtirishga muvaffaq bo‘lganlar. Ayniqsa, notiqlik san’ati orqali 

milliy o‘zlikni anglash, qadriyatlarni asrab-avaylash hamda san’atning turli yo‘nalishlarini 

ommaga yetkazish imkoniyati ortadi. Bugungi globallashuv davrida notiqlik faqat siyosiy yoki 

ijtimoiy sohalarda emas, balki madaniyat va san’atda ham o‘z ahamiyatini tobora oshirmoqda.  

San’at asarlarining mohiyatini ommaga yetkazishda, ularning estetik qiymatini 

tushuntirishda ham notiqlik vositasi orqali chuqur ta’sirga erishish mumkin. Shu bois, ushbu 

maqolada notiqlikning madaniy taraqqiyot va san’atni rivojlantirishdagi o‘rni, uning tarixiy 

ildizlari, zamonaviy talqini hamda ta’sirchan vosita sifatidagi salohiyati tahlil qilinadi. 

Notiqlik inson tafakkurining ifodasi sifatida qadimdan e’tibor markazida bo‘lib kelgan. 

Qadimgi Yunoniston va Rim davrlarida notiqlik san’ati jamiyatning siyosiy va madaniy hayotida 

asosiy vositalardan biri sifatida qaralgan. Ayniqsa, Aristotel, Demosten, Sitseron kabi faylasuf va 

notiqlar so‘z orqali inson ongiga ta’sir etishning nazariy asoslarini yaratganlar. Bu esa notiqlikning 

jamiyat taraqqiyotiga, ayniqsa, san’at va madaniyatning shakllanishiga xizmat qilganini 

ko‘rsatadi.  

O‘zbek madaniyati tarixida ham notiqlik alohida o‘rin egallaydi. Alisher Navoiy, Bedil, 

Furqat kabi mutafakkirlar asarlarida notiqlik unsurlari orqali chuqur ijtimoiy, axloqiy, estetik 

g‘oyalar ilgari surilgan. Jumladan, Alisher Navoiy o‘zining “Majolis un-nafois” asarida adabiyot 

va san’at namoyandalarini baholashda chuqur notiqlik mahoratidan foydalangan. Mutafakkirning 

boshqa asarlarida estetik did, badiiy tafakkur va insoniy fazilatlar notiqona uslubda talqin etilgan. 

Bu esa notiqlikning faqatgina og‘zaki nutq emas, balki yozma adabiy merosda ham kuchli vosita 

ekanligini ko‘rsatadi. Darhaqiqat, O‘rta Osiyoda nutq madaniyati va notiqlik san’ati tarixini 

o‘rganishda Alisher Navoiyning ilmiy-badiiy merosi muhim o‘rin tutadi. Bu masalalar ona tiliga 

bo‘lgan buyuk muhabbati va ehtiromini o‘zining badiiy ijodi bilan amalda isbot qilgan va o‘zbek 

adabiy tiliga asos solgan mutafakkirning doimiy e’tiborida bo‘lganiga shubha yo‘q.  

Alloma yashagan davrlarda hozir qo‘llanilib kelinayotgan nutq madaniyati, notiqlik 

san’ati, notiqlik, notiq, nutq tushunchalari nutq odobi, voizlik san’ati, voizlik, voiz, va’z tarzida 

iste’molda bo‘lgan va ular shoir asarlari matnida ham qo‘llanilgan. Shoirning “Badoyi’ ul-bidoya”, 

“Navodir un-nihoya”, “Xazoyin ul-maoniy”, “Hamsa”, “Lison ut-tayr” asarlari matnini ko‘zdan 

kechirishdan va’z so‘zining asosan pand, nasihat ma’nolarida, voiz esa pand-nasihat qiluvchi 

ma’nosida qo‘llanganini ko‘rish mumkin:  

Yig‘layin forig‘ debon va’z ichra aylarmen maqom,  

O‘z fig‘onidin sog‘inur voizi damsard ani.  

(“Badoyi’ ul bidoya”).  

So‘rmog‘img‘a kelsa Majnun netti, ey ahli junun,  

Va’zu pand aytib, meni bir dam xiradmand etsangiz.  

(“Favoyid ul-kibar”);  

Bu yanglig‘ chu irshod etib va’zu pand,  

Iki olam ichra bori sudmand.  

(“Saddi Iskandariy”) kabi.  

Alisher Navoiy o‘z davrida notiqlik san’ati bilan mashg‘ul bo‘lgan kishilar haqida 

ma’lumotlar berganki, ular notiqlik san’ati tarixini o‘rganishda g‘oyatda qimmatli manba bo‘lib 

xizmat qiladi. Masalan, “Mahbub ul-qulub” asarining 24-fasli “Nasihat ahli va voizlar zikrida” 

deb nomlangan va unda quyidagilar bayon etilgan: “Voiz kerakki, “qolalloh” so‘z aytsa va “qola 

rasululloh” muxolafatidin qaytsa, xudo va rasul yo‘lig‘a qadam ursa. O‘zi kirgondin so‘ngra 

nasihat bila elni ham kivursa. Yurumagon yo‘lga elni boshqarmoq, musofirni yo‘ldin 

chiqormoqdur va biyobong‘a keturmak va bodiyada iturmakdur. Usrukki, elga buyurg‘ay 

xushorliq – uyquvchidekdurki, elga buyurg‘ay bedorliq”.  

Hazrat Alisher Navoiyning bu aytganlari R.Rasulov va boshqalar tomonidan yozilgan 

“Notiqlik madaniyati va notiqlik san’ati” o‘quv qo‘llanmasida quyidagicha izohlangan: “Voiz Haq 

so‘zni targ‘ib qilishi, Payg‘ambar so‘zidan chetga chiqmasligi kerak, eng avval uning o‘zi Haq va 

Payg‘ambar yo‘liga kirishi, so‘ngra esa nasihat bilan elni ham shu yo‘lga solishi lozim. O‘zi 

yurmagan yo‘lga elni boshlamoq – musofirni yo‘ldan adashtirib, biyobonga tashlamoq va sahroda 

uni yo‘qotmoqdir. O‘zi mastning elni hushorlikka chaqirishi – uyquchi kishining odamlarni 

bedorlikka da’vat etganiga o‘xshash bir narsadir.  

Va’zxon shunday bo‘lishi kerakki, uning majlisiga bo‘sh kirgan odam to‘lib chiqsin, to‘la 

kirgan odam esa yengil tortib, xoli qaytsin. Voiz olim va halol ish ko‘ruvchi bo‘lsa, uning 

nasihatidan chetga chiqqanlar gunohkor bo‘ladi. Agar u boshqalarga buyursa-yu, o‘zi qilmasa, 

uning so‘zlari hech kimga ta’sir etmaydi va foyda keltirmaydi. Voiz bilimdon, halol ish ko‘ruvchi, 

sidqu sadoqat bilan faoliyat ko‘rsatuvchi shaxs bo‘lishi bilan birga, xalqning ruhiyatini yaxshi 

biladigan, xalqning dardi bilan yashaydigan bo‘lishi kerak. Ana shundagina uning va’ziga yurak-

bag‘ri g‘am-alamga, dardu tashvishlarga to‘lib kirgan kishi dardlaridan forig‘ bo‘lib, ko‘ngli 

bo‘shab, yengil tortib chiqadi. Qalbida ma’naviy-ruhiy bo‘shliq bo‘lgan odam esa bunday 

voizning suhbatidan olam-olam ma’naviy zavq olib, ko‘ngli, shuuri fikriy nurga to‘lib chiqadi”. 

Mutafakkir “Majolis un-nafois” asarida Mavlono Husayn Voiz Koshifiy haqida ma’lumot 

bergan: “Mavlono Husayn Voiz – “Koshifiy” taxallus qilur, Sabzavorliqdur. Yigirma yilg‘a yaqin 

borkim, shahrdadur va Mavlono zufo‘nun va rangin va purkor voqe’ bo‘lubtur. Oz fan 

bo‘lg‘aykim, dahli bo‘lmag‘ay. Xususan va’z, insho va nujumki, aning haqqidur va har qaysida 

mutaayyin va mashhur ishlari bor va musannafotidin biri “Javohir uttafsirdurkim, “albaqara” 

surasin bir mujallad bitibdurkim, munsifi qat’ bila yuz juz bo‘lg‘ay. Bovujudi barcha xiraliq va 

donoliq shahr sho‘xlaridin biri Xoja Hofizning bu matla’in bitib, minbarining ustig‘a qo‘yg‘ondur, 

budurkim:  

Voizon k-in jilva bar mehrobu minbar mekunand,  

Chun ba xilvat meravand on kori digar mekunand”.  

Manbalarda keltirilishicha, Mavlono Voiz Koshifiy Alisher Navoiyning zamondoshi, 

do‘sti va shogirdi bo‘lgan. Uning “Futuvvatnomai sultoniy”, “Axloqi Muhsiniy”, “Javohir ut-

tafsir” asarlari axloq-odob masalalariga bag‘ishlangan. Yaxshi notiq bo‘lgan. Alisher Navoiy va 

Husayn Boyqaro asarlarini xalq oldida Voiz Koshifiy o‘qib bergan.  

Alisher Navoiy asarlaridan keltirilgan bu kabi ma’lumotlar ulug‘ shoirning til va nutq 

madaniyatiga, undan mahorat darajasida foydalangan notiqlarga bo‘lgan munosabatining yaqqol 

dalilidir. Uning o‘zi ham yirik davlat va jamoat arbobi sifatida xalq oldida muntazam chiqishlar 

qilib, ona tilidan foydalanish va notiqlikning oliy namunasini ko‘rsatdi. Allomaning xalqimizga 

yod bo‘lib ketgan “Tilga ixtiyorsiz – elga e’tiborsiz”, “So‘zni ko‘ngilda pishqarmaguncha tilga 

keltirma, Va har nekim, ko‘ngilda bor – tilga surma”, “Ma’dani inson gavhari so‘z durur, Gulshani 

odam samari so‘z durur”, “Ko‘p demak so‘zga mag‘rurlik, Va ko‘p yemak nafsga ma’murlik”, 

“Til muncha sharaf birla nutqning olatidur va ham nutqdirki, gar nopisand zohir bo‘lsa, tilning 

ofatidur” kabi aforizmlari bizga hamon ona tilimizni ulug‘lashning yorqin namunasi sifatida 

beminnat xizmat qilib kelmoqda. Umuman, Alisher Navoiy, Bedil, Furqat kabi mutafakkirlarning 

asarlari nafaqat adabiy yodgorlik, balki ma’naviy-ma’rifiy targ‘ibot vositasi sifatida ham 

qadrlanadi. Bu esa notiqlikning san’at vositasida madaniy ongni shakllantirishdagi ahamiyatini 

tasdiqlaydi.  

Zamonaviy davrda esa notiqlik ommaviy axborot vositalari, teatr, kino, musiqa, tasviriy 

san’at kabi ko‘plab madaniy platformalarda keng qo‘llaniladi. Notiqlik madaniy tadbirlarning ham 

ajralmas qismiga aylangan bo‘lib, u san’at asarlarining estetik qabul qilinishini ta’minlaydi. 

Bundan tashqari, notiqlik yosh avlodni ma’naviy jihatdan yetuk etib tarbiyalashda, ularning 

madaniy didini shakllantirishda ham muhim vositadir. Bugungi kunda ta’lim tizimida nutq 

madaniyatiga, ijtimoiy faollikka, estetik dunyoqarashga e’tibor qaratilishi – notiqlik san’atining 

tarbiyaviy va ma’rifiy ahamiyatini yana bir bor tasdiqlaydi. Shuningdek, madaniy va san’atiy 

jarayonlarni tahlil qilishda notiqlik orqali tahliliy, baholovchi va tanqidiy fikrlarni aniq va lo‘nda 

ifoda etish mumkin. Bu esa jamiyatda badiiy-estetik tafakkurning rivojlanishiga xizmat qiladi.  

Madaniyatshunoslik nuqtayi nazaridan qaralganda, notiqlik orqali san’at asarining 

g‘oyaviy-estetik mohiyatini ochib berish, uni qadrlash va targ‘ib qilish imkoniyatlari kengayadi. 

Bu jarayonda notiqning tili, uslubi, obrazlar bilan ishlash mahorati, tinglovchiga ta’sir etish 

qobiliyati muhim ahamiyatga ega. Aynan shu jihatlar madaniyat va san’atni chuqur anglash hamda 

ularni ijtimoiy hayotga tatbiq etishda notiqlikning zarurligini ko‘rsatadi.  

Xulosa qilib aytganda, notiqlik san’ati – bu nafaqat fikr ifodalash vositasi, balki madaniy 

taraqqiyot va san’at rivojining ajralmas qismi hisoblanadi. U inson ongi va qalbiga ta’sir etish, 

estetik didni shakllantirish, ma’naviy qadriyatlarni singdirish, ijodiy yondashuvni targ‘ib qilish 

kabi ko‘plab funksiyalarni bajaradi. Bugungi kunda notiqlikning ta’lim, san’at, madaniyat va 

ommaviy axborot sohalarida faol qo‘llanilishi uning doimiy dolzarbligini tasdiqlaydi. Shunday 

ekan, notiqlik san’atini chuqur o‘rganish va uni amaliyotda keng tatbiq etish madaniy 

rivojlanishning muhim omillaridan biri bo‘lib qoladi. 

MADANIY LOYIHALARDA MENEJERLIK: REJALASHTIRISH,  

TASHKIL ETISH VA BOSHQARUV 

Annotatsiya: ushbu maqolada madaniy loyihalarda menejerlik faoliyatining asosiy 

bosqichlari – rejalashtirish, tashkil etish va boshqaruv jarayonlari yoritiladi. Madaniy loyiha 

menejerining funksiyalari, zarur kompetensiyalari hamda samarali boshqaruv uchun zamonaviy 

yondashuvlar tahlil qilinadi. Shuningdek, loyiha samaradorligini oshirish uchun innovatsion 

g‘oyalar va ijodiy yondashuvlarning ahamiyati ko‘rsatib o‘tiladi. 

Kalit so‘zlar: madaniyat, loyiha menejmenti, rejalashtirish, boshqaruv, tashkil etish, 

innovatsiya, ijodkorlik 

Annotation: this article discusses the key stages of management in cultural projects – 

planning, organizing, and controlling. It analyzes the roles and competencies required of a 

cultural project manager, along with modern approaches for effective management. The 

significance of innovation and creativity in enhancing project efficiency is also emphasized. 

Key words: culture, project management, planning, management, organization, 

innovation, creativity 

 

Madaniyat va sanʼat sohasida menejerlik faoliyati keng ko‘lamli, kompleks jarayon bo‘lib, 

u rejalashtirish, tashkil etish va boshqaruv bosqichlarini o‘z ichiga oladi. Bunday loyihalarni 

boshqarish umumiy menejment printsiplariga asoslansa-da, madaniy kontekstning o‘ziga xosligi 

sababli, ijodkorlik va innovatsiyaga tayanilgan yondashuvlar ustuvorlik kasb etadi. 

Madaniy loyihada rejalashtirish dastlabki va eng muhim bosqichlardan biri hisoblanadi. Bu 

bosqichda loyiha g‘oyasining asoslanishi, maqsad va vazifalarning aniqlanishi, moliyaviy va 

insoniy resurslarning hisobga olinishi muhim ahamiyatga ega. Loyihaning muvaffaqiyatli bo‘lishi, 

avvalo, qanday maqsadga xizmat qilishi va kimga mo‘ljallanganiga bog‘liqdir. Shu sababli, 

auditoriyani tahlil qilish, madaniy ehtiyojlarni o‘rganish va shunga mos ravishda reja tuzish zarur 

hisoblanadi. Rejalashtirishda SWOT – tahlil usulidan foydalanish samarali natija beradi. Bu loyiha 

kuchli va zaif tomonlarini, imkoniyatlar va tahdidlarni aniqlashga yordam beradi. Bunday 

yondashuv madaniy menejerga strategik fikrlashni rivojlantirish, risklarni oldindan aniqlash va 

ularni boshqarish imkonini yaratadi. 

Tashkil etish bosqichi – bu loyiha rejasini amaliyotga tatbiq etish jarayoni bo‘lib, unda 

loyiha jamoasi shakllantiriladi, vazifalar taqsimlanadi, zarur vosita va resurslar safarbar etiladi. 

Madaniy menejer bu bosqichda lider, tashkiliy resurslar boshqaruvchisi va kommunikatsiya 

ko‘prigi sifatida ishtirok etadi. Tashkilot jarayonida shaffoflik, jamoaviy ishlash muhitini yaratish 

va samarali ichki aloqa madaniy menejmentning asosiy mezonlari hisoblanadi. Chunki sanʼat 

sohasidagi ijodiy ishlarning muvaffaqiyati ko‘pincha jamoaning uyg‘un ishlashiga bog‘liq. 

Menejer bu bosqichda san’atkorlar, texnik xodimlar, homiylar va boshqa manfaatdor tomonlar 

o‘rtasidagi aloqalarni mustahkamlovchi vositachi sifatida faoliyat yuritadi.  

Madaniy loyiha amalga oshirilayotgan vaqtda menejer tomonidan doimiy monitoring va 

baholash ishlari olib borilishi zarur. Bunda loyiha faoliyatining loyiha maqsadlariga muvofiqligi, 

belgilangan byudjet va vaqt doirasida amalga oshirilayotganligi tekshiriladi. Nazorat jarayonida 

aniqlangan muammolarga tezkor va moslashuvchan yondashuvlar bilan javob berish menejerning 

boshqaruv salohiyatini ko‘rsatadi. Bundan tashqari, madaniy loyihalarda ijodiy natijalarning 

subyektivligi sababli, baholash mezonlari aniq belgilanishi kerak. Har bir bosqichda natijalarni 

hujjatlashtirish, auditoriya fikrlarini o‘rganish va tahlil qilish kelgusidagi loyihalar uchun muhim 

tajriba hisoblanadi. 

Bugungi raqamli asrda madaniy loyihalarda IT-texnologiyalar, raqamli marketing, sunʼiy 

intellekt, virtual haqiqat (VR), kengaytirilgan haqiqat (AR) kabi zamonaviy vositalardan 

foydalanish kengayib bormoqda. Menejerlar bunday vositalardan foydalanish orqali auditoriyaga 

interaktiv va innovatsion tajriba taqdim etishlari mumkin. Shu orqali ular keng ommaning 

e’tiborini jalb etadi va loyihaning ijtimoiy ta’sir doirasini oshiradi. Xulosa qilib aytganda, madaniy 

loyihalarda menejerlik faoliyati — bu faqatgina tashkiliy ish emas, balki ijodkorlik, strategiya va 

insonlar bilan ishlash madaniyatini o‘z ichiga oluvchi murakkab tizimdir. Har bir bosqichda 

menejerning rolini aniqlash, zamonaviy yondashuvlarni qo‘llash va muvozanatli boshqaruv 

tamoyillariga amal qilish loyihaning muvaffaqiyatini belgilovchi asosiy omillardandir. 

Madaniy loyihalarda menejerlik nafaqat tashkiliy va ma’muriy vazifalarni bajarish bilan 

cheklanmaydi, balki u ijodiy fikrlash, strategik rejalashtirish, ijtimoiy ehtiyojlarni anglash va 

insoniy munosabatlarni boshqarish kabi muhim ko‘nikmalarni ham o‘z ichiga oladi. Ushbu 

yo‘nalishda samarali faoliyat olib borish har bir menejerdan nazariy bilim, amaliy tajriba, 

shuningdek, zamonaviy texnologiyalar bilan ishlay olish qobiliyatini talab etadi. Tadqiqot 

davomida madaniy loyihalarda menejerlik faoliyatining uch muhim bosqichi – rejalashtirish, 

tashkil etish va boshqaruv tahlil qilindi. Har bir bosqich o‘ziga xos murakkablik va yechimlarni 

taqozo etadi. Jumladan, rejalashtirish bosqichida loyiha g‘oyasining asoslanganligi va maqsadning 

aniq qo‘yilishi muhim rol o‘ynaydi. Tashkil etish bosqichida esa jamoa tuzish, resurslarni 

boshqarish, ijodiy muhit yaratish kabi masalalarning ahamiyati katta. Boshqaruv jarayonida loyiha 

monitoringi, baholash va moslashuvchan yondashuvlar asosiy o‘ringa chiqadi. 

Shuni alohida ta’kidlash joizki, madaniy menejmentning muvaffaqiyatli yo‘lga qo‘yilishi 

davlat siyosati, ijtimoiy muhit, fuqarolik jamiyatining faol ishtiroki va auditoriyaning ehtiyojlariga 

bevosita bog‘liq. Ayniqsa, hozirgi raqamli texnologiyalar asrida menejerlar uchun innovatsion 

vositalardan foydalangan holda keng ommaga ta’sir ko‘rsatish imkoniyatlari kengaymoqda. 

Madaniy loyihalarga marketing strategiyalarini joriy qilish, onlayn platformalardan foydalanish 

va xalqaro tajribalarni tatbiq etish bugungi kunda zaruratga aylangan.  

Xulosa o‘rnida aytishim mumkinki, madaniyat va sanʼat sohasida menejerlik faoliyati 

oddiy rahbarlik emas, balki bu – harakat, tahlil, ijod va mas’uliyatning uyg‘unlashgan bir shaklidir. 

Har bir madaniy loyiha jamiyat ma’naviy hayotiga ta’sir ko‘rsatish imkoniyatiga ega bo‘lgan 

kuchli vosita bo‘lib, uning boshida turgan menejer ushbu imkoniyatni real natijaga aylantira 

oladigan yetakchi bo‘lishi kerak. Shu boisdan, ushbu sohada kadrlar tayyorlash, ularning bilim va 

ko‘nikmalarini doimiy rivojlantirish, amaliyotga yo‘naltirilgan ta’lim berish – dolzarb 

masalalardan biri sifatida qaralishi lozim. 

MILLIY MADANIYATNING SHAXS VA JAMIYAT  

HAYOTIDAGI O‘RNI 

Annotatsiya: mazkur maqolada milliy madaniyat tushunchasi, uning shaxs kamoloti va 

jamiyat taraqqiyotidagi o‘rni, tarixiy va zamonaviy ahamiyati haqida tahliliy fikr yuritiladi. 

Shuningdek, madaniyat orqali shaxsda shakllanadigan ma’naviy qadriyatlar, ijtimoiy xulq va 

jamoaviy o‘zlikni anglash jarayonlari yoritiladi. Milliy madaniyatning globallashuv davridagi 

o‘rni, unga tahdid soluvchi omillar va ularni bartaraf etish yo‘llari muhokama qilinadi. 

Kalit so‘zlar: milliy madaniyat, shaxs tarbiyasi, jamiyat taraqqiyoti, an’ana, qadriyat, 

globallashuv, madaniy identitet, ijtimoiy ong, ma’naviyat, milliy o‘zlik. 

Abstract: this article provides an analytical perspective on the concept of national culture, 

its role in the development of the individual and society, its historical and contemporary 

significance. It also highlights the processes of spiritual values, social behavior, and collective 

identity formation in the individual through culture. The role of national culture in the era of 

globalization, the factors that threaten it, and ways to eliminate them are discussed. 

Key words: national culture, personal education, social development, tradition, value, 

globalization, cultural identity, social consciousness, spirituality, national identity. 

 

Shaxs bilan jamiyatning o‘zaro munosabatlari turli tarixiy davrlarda turlicha bo‘lib, shaxs 

madaniyati jamiyat madaniyatini belgilaydi va shaxs madaniyati ham o‘z navbatida muayyan  bir 

jamiyat madaniyatida shakllanadi. Har bir jamiyat shaxs qadriyatlarini belgilaydi va shaxsning 

ma’naviy extiyojlarini ta'minlaydi. Jamiyat bilan shaxsning o‘zaro munosabati, shaxsning 

erkinligi, uning huquq va burchlari, insoniy qadriyatlar haqidagi muammo barcha tarixiy 

davrlardagi muhim masala hisoblangan. 

Milliy madaniyat har bir xalqning tarixiy rivojlanishi, urf-odati, tili, diniy e’tiqodi, san’ati, 

axloqiy me’yorlari va boshqa ijtimoiy hodisalar majmuidan iborat bo‘lib, u jamiyat hayotining 

barcha jabhalarida o‘z aksini topadi. Milliy madaniyat orqali inson o‘zligini anglaydi, jamiyat esa 

o‘z o‘rnini , o‘zaro tushunishini, barqarorligini saqlab qoladi. Shu sababli, milliy madaniyat shaxs 

tarbiyasida va jamiyat taraqqiyotida muhim o‘rin egallaydi. Zero, “Milliy madaniyat – bu avvalo 

xalqning o‘z tarixiy xotirasi, ma’naviy dunyosi, tafakkur tarzi va hayot falsafasining ifodasidir. U 

xalqning asrlar davomida to‘plagan boy tajribasini, urf-odat va an’analarini, axloqiy mezonlarini, 

orzu-umidlarini, qalb hayajonlarini o‘zida mujassam etadi. Agar biz yosh avlodni yuksak 

ma’naviyatli, vatanparvar, milliy g‘urur va o‘zligiga ega insonlar etib tarbiyalamoqchi bo‘lsak, u 

holda milliy madaniyatimizni chuqur o‘rganishimiz va uni hayotimizning ajralmas qismiga 

aylantirishimiz lozim.” [1.B.13.] Aytib o‘tish joizki, madaniyat – ijtimoiy hodisa bo‘lib, jamiyat 

bilan birgalikda kelib chiqqan. Madaniyat va jamiyat kishilar ijtimoiy faoliyatining birgalikdagi 



74 

nobiologik shakli bo‘lib, bir-birisiz mavjud bo‘la olmaydi. Ular o‘rtasidagi mustahkam 

aloqadorlikdan tashqari muayyan farqlar ham mavjuddir. Agar, faoliyatlilik nuqtai nazaridan 

yondashiladigan bo‘lsa, jamiyat faoliyatning jamoviy sub’ekti sifatida, madaniyat esa jamiyatning 

vositalari, usullari natijasi sifatida namoyon bo‘ladi. Shaxs madaniyatning shakllanishida jamiyat 

madaniyatining quyidagi tizimlari ahamiyatlidir: 

Siyosiy madaniyat – kishilarning siyosiy ongi, manfaatlari, e’tiqodlari, maqsadlarini 

ifodalovchi siyosiy-huquqiy g‘oyalar majmui bo‘lib, ma’naviy qadriyatlarning maxsus tizimini 

tashkil qiladi. Jamiyatning siyosiy-madaniy boyligi-davlat boshqaruvining tarixiy tajribasi, siyosiy 

faoliyat vositalari, usullari, siyosiy bilimlar majmuidir. Amaliy siyosiy madaniyat esa – jamiyat, 

guruh, shaxs siyosiy hayotidagi mavjud madaniyatdir. Iqtisodiy madaniyat – tushunchasida 

iqtisodiy bilimlar fikrlar uslubi bilan faol ishlab chiqarish, iqtisodiy faoliyat o‘rtasidagi o‘zaro 

aloqadorlik omillari namoyon bo‘ladi. Axloqiy madaniyat – jamiyat, sotsium, individlar 

tomonidan axloqiy kamolot me’yorlariga erishish darajasidir.  

Axloqiy ong tarixi o‘zgaruvchi axloqiy munosabatlarni anglab, axloqiylikning sub’ektiv 

jihatidir. Estetik madaniyat insonning ma’naviy-hissiy faoliyati bilan bog‘langan munosabat va 

qadriyatlar tizimini ifodalaydi. Estetik madaniyat sohasi – bu, insonning tevarak atrofini o‘rab 

olgan voqelikka nisbatan bo‘ladigan munosabatida o‘zini erkin namoyon etishdir. Bu erkinlikning 

mohiyati shundaki, inson predmetga, uning jinsi va turiga mos me’yorni topib gavdalantiradi, uni 

qayta ishlaydi. Estetik madaniyat jamiyat madaniyatining ixtisoslashtirilgan qismi bo‘lib, uning 

holatini san’at va estetik munosabatlar rivojlanishi bilan bog‘lab tushuntirish mumkin. 

Keyingi yillarda mamlakatimizda xalqimizning ma’naviy-ma’rifiy saviyasini yuksaltirish, 

madaniyat va san’at muassasalarining moddiy-texnik bazasini mustahkamlash, soha vakillarini 

qo‘llab-quvvatlash bo‘yicha kompleks choratadbirlar amalga oshirilmoqda. Shu jumladan, hozirgi 

vaqtda madaniyatning innovatsion tarkibiy qismining ahamiyati davlat darajasida katta e’tibor 

qaratilishi Yangi O‘zbekistonning bosh maqsadiga aylandi. Prezidentimiz Sh.Mirziyoyev: 

“Mamlakatimiz aholisi, avvalo yoshlar, qalbida amalga oshirilayotgan islohotlarga daxldorlik 

hissini kuchaytirish, shu yo‘nalishdagi ma’naviy-ma’rifiy ishlarning ta’sirchanligini yanada 

oshirishimiz zarurligi davr talabiga aylanib bormoqda” - deya ta’kidlab o‘tgan edi.  

Yangi O‘zbekiston madaniyat sohasida tub islohotlar amalga oshirilmoqda. Haqiqatan, 

O‘zbekiston Respublikasi Prezidentining 2018-yil 26-avgustdagi “O‘zbekiston Respublikasida 

madaniyat va san’at sohasini innovatsion rivojlantirish chora-tadbirlari to‘g‘risida”gi PQ-3920-

son qarorini imzolashi buning yaqqol isbotidir. Bu qaror ijrosi madaniyat va san’at sohasini 

innovatsion rivojlantirishni ta’minlash, madaniyat va san’at muassasalarining moddiy-texnik 

bazasini yaxshilash, aholining madaniyat muassasalariga bo‘lgan qiziqishini rag‘batlantirish, 

mamlakatimizning jahon madaniy makoniga integratsiyalashuvini ta’minlashni nazarda tutadi. 

Shuningdek, O‘zbekiston Respublikasi Prezidentining 2020-yil 26-maydagi “Madaniyat va san’at 

sohasining jamiyat hayotidagi o‘rni va ta’sirini yanada oshirish chora-tadbirlari to‘g‘risida”gi 

Farmoni bu yo‘nalishda olib borilayotgan ishlarning naqadar dolzarbligini ko‘rsatib turibdi. 

Farmonga ko‘ra, O‘zbekiston Respublikasining ijtimoiy va ishlab chiqarish infratuzilmasini 

rivojlantirish dasturlarida moddiy-madaniy merosning ko‘chmas mulk obyektlarini restavratsiya 

qilish uchun xarajatlarga 500 mlrd. so‘m ajratilishi belgilandi. So‘nggi to‘rt-besh yilda Yangi 

O‘zbekistonda madaniyat sohasida sodir bo‘layotgan jarayonlar madaniyat va san’at rivojida 

ayniqsa, jamiyatning ijtimoiy-iqtisodiy rivojlanishidagi rolida ham yuqori darajaga ko‘tarildi. 

Hech shubhasiz, o‘z kuchimiz va imkoniyatlarimizga bo‘lgan ishonch bizni Uchinchi Renessans 

poydevorini yaratishdek ezgu maqsad yo‘lida birlashtirib, yanada kuchli va mustahkam qilmoqda. 

Bu intilishlar ulkan amaliy ishlarga aylanib, buyuq xalq harakati tobora kengayib bormoqda. 

Bunday qudratli safda bo‘lishning o‘zi katta baxt, katta sharafdir. Shunday jarayonlardan biri, 

innovatsiya muammosi hisoblanadi. 

Madaniyat va san’at sohasida innovatsion rivojlanishga qaratilgan harakatlarni amalga 

oshirishda ba’zi yutuqlar va ba’zi muvaffaqiyatsizliklarga qaramasdan, bu jarayon O‘zbekiston 

uchun hamon dolzarb bo‘lib qolmoqda. Bunda asosiy muammo – iqtisodiyot va jamiyatning uzoq 

muddatli turg‘unligi va mamlakatning jahon taraqqiyotidan ancha ortda qolib ketishi sanaladi. 

Ayni paytda, milliy madaniyatni yanada rivojlantirishga to‘sqinlik qilayotgan bir qator tizimli 

kamchiliklar mavjud. Jumladan: birinchidan, madaniyat sohasidagi munosabatlarni tartibga solish, 

madaniyat va san’at muassasalari, ijodiy uyushma va birlashmalarning huquqiy maqomi, 

ijodkorlarni ijtimoiy himoya qilishga qaratilgan yagona huquqiy baza yaratilmagan; ikkinchidan, 

yosh ijodkorlarga ta’lim-tarbiya berish, yuqori malakali kadrlar tayyorlash va ularning malakasini 

oshirish borasida puxta tizim yaratilmagani madaniyat sohasida yagona davlat siyosatini samarali 

olib borish, aholining o‘sib borayotgan madaniy ehtiyojlarini qondirish va madaniy xizmatlar 

sifatini keskin oshirish imkonini bermayapti; uchinchidan, aksariyat madaniyat va san’at 

muassasalarining moddiy-texnik bazasi zamon talablari va xalqaro standartlarga mos kelmaydi, 

bu esa ularning to‘laqonli faoliyat ko‘rsatishiga to‘sqinlik qilmoqda; to‘rtinchidan, zamonaviy 

media makonda milliy madaniyatimiz munosib o‘rin egallamagani, sohaga axborot-

kommunikatsiya texnologiyalari to‘liq joriy etilmagani sohani keng tadqiq va targ‘ib etish, xalqaro 

madaniy jarayonlarga talab darajasida integratsiya qilishga yo‘l bermayapti; beshinchidan, 

madaniyat va san’at sohasidagi nufuzli xalqaro festival va tanlovlarda ijodkorlarimizning 

ishtirokini izchil ta’minlash va ularning sara asarlarini namoyish etish, milliy ijodiy mahsulotlarni 

eksport qilishning samarali tizimi yaratilmagani, xorijiy tashkilotlar bilan hamkorlik yetarlicha 

yo‘lga qo‘yilmagani ham soha rivojiga to‘sqinlik qilmoqda. 

Bu muammolarni bartaraf etishda innovatsiya jarayonining tarkibiy qismlarida nazarda 

tutilgan ishlarni amalga oshirish kerak. Innovatsion rivojlanish jarayoning ikkita asosiy tarkibiy 

qism – innovatsion loyihalarni amalga oshirish va innovatsion salohiyatni rivojlantirish bo‘lib, 

jamiyatning innovatsion madaniyatining yetishmasligi innovatsiyalar turg‘unligining asosiy 

sabablaridan biridir. Har qanday innovatsion rivojlanish nafaqat asosiy innovatsion jarayon, balki 

uni amalga oshirish uchun zarur bo‘lgan omillar va shartlar tizimini, ya’ni innovatsion salohiyatni 

rivojlantirishdir. Bugungi kunda bu borada ham izchillil bilan chora-tadbirlar olib borilmoqda 

desak, mubolag‘a bo‘lmaydi. 

Milliy madaniyatning boshqa bir o‘ziga xos jihati – bu uning integrativ funksiyasidir. U 

ijtimoiy guruhlar o‘rtasida umumiy qadriyatlar zaminida hamjihatlikni ta’minlaydi. Har qanday 

jamiyatda turli ijtimoiy tabaqalar, etnik guruhlar mavjud bo‘lsa-da, yagona madaniy maydon – 

milliy madaniyat – ularni yagona jamiyatga birlashtiradi. Shaxsiy rivojlanish nuqtai nazaridan 

qaraganda, milliy madaniyat insonga o‘z ildizini anglash, o‘z ajdodlari bilan g‘ururlanish, o‘ziga 

bo‘lgan ishonch va iftixor hissini beradi. Shaxs o‘zligini tanib olgan sayin, u boshqa 

madaniyatlarni ham hurmat qila boshlaydi. Demak, milliy madaniyat xalqaro totuvlikka ham 

zamin yaratadi. Madaniyatlararo muloqotda o‘z milliyligiga tayanmagan shaxs boshqalarning 

qadriyatlarini tushunishga qiynaladi. Madaniyat faqatgina qadimiy obidalar, kiyim-kechak, raqs 

yoki xalq og‘zaki ijodi emas, balki u doimiy harakatdagi, o‘zgaruvchan, lekin uzviylikni saqlovchi 

jarayondir. Demak, uni asrash degani – uni konservatsiya qilish emas, balki zamonga mos holda 

rivojlantirish, yoshlar tafakkuriga yaqinlashtirish, har bir davrga mos timsollar orqali ifodalash 

demakdir. Masalan, qadimiy maqollar va matallar zamonaviy kino, teatr, internet memlarida yangi 

ifodalar topmoqda. Bu esa madaniyatning zamonaviylikka uyg‘unligini ta’minlaydi.  

Xulosa qilib aytganda, milliy madaniyat – bu xalqning ruhiy olami, tarixiy xotirasi va 

ijtimoiy birlik zaminidir. U shaxsni axloqiy, ma’naviy, estetik jihatdan kamolga yetkazadi, 

jamiyatni esa mustahkam, barqaror va taraqqiyot sari yetaklovchi kuchga aylantiradi. 

Globallashuv, texnologik taraqqiyot va madaniy o‘zgarishlar fonida milliy madaniyatni asrash, 

unga zamonaviy ifoda topish, yosh avlod qalbiga singdirish har bir jamiyatning strategik vazifasi 

bo‘lib qoladi. 

FOLKLORDA “EVRILISH” MOTIVINING O‘RGANILISHI  

(ERTAKLAR MISOLIDA) 

Annotatsiya: mazkur maqolada O‘zbek xalq ertaklaridagi evrilish motivining mohiyati, 

shakllanishi va folklordagi badiiy-estetik, axloqiy-falsafiy hamda sotsiomadaniy vazifalari 

yoritilgan. Evrilish hodisasining xalq tafakkuridagi ildizlari, uning mifologik asoslari va xalq 

ongidagi ramziy qadr-qimmatlari ilmiy tahlil qilinadi. Shuningdek, ertak tushunchasi, uning 

turlari va ijtimoiy funksiyasi haqida ham izoh berilib, evrilish motivining o‘ziga xosligi zamonaviy 

folklorshunoslik metodologiyasi asosida ochib beriladi. 

Kalit so‘zlar: ertak, evrilish, folklor, transformatsiya, mif, arxetip, strukturaviy tahlil, xalq 

og‘zaki ijodi. 

Abstract: this article discusses the essence, formation, and artistic-aesthetic, moral-

philosophical, and sociocultural functions of the transformation motif in Uzbek folk tales. The 

roots of the transformation phenomenon in folk thought, its mythological foundations, and its 

symbolic value in the public consciousness are scientifically analyzed. The concept of a fairy tale, 

its types, and social function are also explained, and the uniqueness of the transformation motif is 

revealed based on the methodology of modern folklore studies. 

Key words: fairy tale, transformation, folklore, transformation, myth, archetype, structural 

analysis, folk oral art. 

 

Xalq og‘zaki ijodining eng qadimiy, keng tarqalgan va sevimli janrlaridan biri bu – ertak 

janridir. Ertaklar orqali xalqning tarixiy xotirasi, ijtimoiy ideallari, ma’naviy qarashlari va estetik 

didi avloddan-avlodga o‘tadi. Shu jihatdan, xalq ertaklarida uchraydigan evrilish motivi 

(transformatsiya, o‘zgarish) o‘zining metaforik ifodasi, mifologik ildizlari va dramatik vazifasi 

bilan alohida ilmiy qiziqish uyg‘otadi. “Ertak – xalq og‘zaki ijodining badiiy-fantastik shakli 

bo‘lib, u real va g‘ayritabiiy hodisalar uyg‘unligida yaratilgan, syujetli, dialogik va obrazli janrdir. 

Ertaklar orqali xalq axloqiy qadriyatlar, ijtimoiy me’yorlar, mehnatsevarlik, adolat, sadoqat kabi 

tushunchalarni badiiy shaklda ifodalaydi” [1.B.216.] – deb ta’riflanadi.  

Ertaklarning asosiy turlari: 

 sehrli ertaklar (dev, pari, afsonaviy qahramonlar bilan bog‘liq); 

 hayvonlar haqidagi ertaklar; 

 maishiy ertaklar. 

“Ertaklarning eng qadimiy va chuqur qatlamida mifologik elementlar, jumladan evrilish 

motivi muhim o‘rin egallaydi. Ular orqali xalqning qadimiy dunyoqarashi aks etadi”. [2.B.312.] 

Evrilish nima? “Evrilish — bu bir mavjudot yoki insonning boshqa qiyofaga o‘zgarishi, 

ya’ni transformatsiya hodisasi. Bu folklorda ko‘proq metamorfoza (shakl o‘zgarishi) shaklida 

uchraydi. Uning ildizlari qadimgi mifologik e’tiqodlarga borib taqaladi”. [3.B.142.] Ushbu motiv 

qadimiy inson dunyoqarashi, mifologik tasavvurlari, o‘y hayollari va orzu intilishlari zaminida 

vujudga kelgan. 

Antropolog K.G.Jung bu kabi motivlarni “arxetipik xotira”, ya’ni insoniyat ongining 

umumiy ramzlari deb ataydi. Jahon folklorshunosligida ham ertak janrining o‘rni alohida o‘rin 

tutadi, chunki u xalq og‘zaki ijoding eng qadimiy va keng tarqalgan shakillaridan biridir. Jahon 

folklorshunosligida ertak janrini ilk bor ilmiy asosda o‘rgangan va uni nazariy jihatdan tahlil 

qilgan asosiy olim, Rus olimi Vladimir Propp hisoblanadi. U 1928-yilda yozgan “Jahon sehrli 

ertaklarining morfologiyasi” (Морфология сказки) nomli asarida ertaklarning tuzilishini 

o‘rganadi.Shu qatorda 19-asrda Germaniyalik olimlar Yokub va Vilgelm Grimm “Grimm 

ertaklari” nomli to‘plam, Daniyalik yozuvchi Xans Kristian Andersen “Olovboqar qiz”, “Chiroyli 

oqqushcha” nomli ertaklarini ham aytib o‘tish o‘rinli.  

XIX-XX asrlarda bu motivni folklorshunoslar, mifologlar, psixoanalitiklar chuqurroq 

o‘rganadi. 1912-yilda Chex yozuvchisi tomonidan nemis tilida yozilgan “Verwandlung” ya’ni, 

“Evrilish” asari bunga yaqqol misol bo‘la oladi. Bu asarda bosh qahramon Gregor Zamza bir kuni 

ertalab uyg‘onganida, o‘zini ulkan hasharotga aylanganini ko‘radi. U endi tashqi dunyo uchun 

yaroqsiz, hech kim tushunmaydigan, yakkalanib qolgan mavjudotga aylanadi. Gregor ruhiy 

jihatdan inson bo‘lib qolsa-da, tashqi ko‘rinishidagi o‘zgarish uni inson emasdek ko‘rsatadi. Kafka 

bu yеrda oddiy ertakdagi evrilish motivini emas, balki ruhan va ijtimoiy ajralish orqali ifodalangan 

evrilishni ko‘rsatadi. Shu qatorda Jahondagi olimlardan: Jozef Kempbell – qahramonlik yo‘li va 

ramzlar orqali evrilishni sharhlagan, K.G.Yung – evrilishni arxetip sifatida talqin qilgan,Yakob 

Grimm – Germaniya ertaklaridagi evrilishni o‘rgangan, Bruno Bettelheim – bolalar psixalogiyasi 

va ertaklardagi evrilishning ruhiy ta’sirini tahlil qilgan. [4.B.448.] 

Evrilishning folklordagi sabablari: 

 Sehr-joduning ta’siri; 

 Jazo yoki sinov; 

 Yashirin kimlik (parilar, malikalar); 

 Yaxshilik yomonlik ustidan g‘alaba ramzi; 

 Qahramonlikning sinov bosqichi. [5.B.244.] 

O‘zbek xalq ertaklarida evrilish motivining namoyon bo‘lishini quyidagi misollar orqali 

ko‘rib chiqamiz.  

Ertak nomi Evrilish holati Ma’naviy vazifasi 

“Boy-bola” Dev qizining insoniylashuvi Muhabbat va sadoqat sinovi 

“Yalangoyoq yigit” Qushga aylanish Qahramonlik, mashaqqat 

“Sehrli kampir” Ayolning hayvonga aylanishi Jazolash orqali adolat 

“Dev bilan yigit” Qiyofa almashinuvi Sinov va o‘zlikni anglash 

Ushbu evrilishlar o‘zida dramaturgiya, tarbiya, va estetik kontrastni mujassam etadi.  

O‘zbekistonda M.Sharipov, A.Yuldoshevlar – folklor obrazlarining arxaik ildizlarini 

o‘rganadi. E.Begmatov, A.Jo‘rayevlar esa – syujet strukturalarida evrilishning dramatik 

vazifalarini ko‘rsatadi. 

Xalqaro mutaxassislardan V.Y.Propp o‘zining mashhur “Ertak morfologiyasi” asarida 

evrilishni 31 ta funksiyadan biri sifatida belgilaydi. G. Bascom, Levi-Strausslar esa evrilishni 

struktural antropologiya doirasida tahlil qiladi. 

Bu tadqiqotlar asosida evrilishning kognitiv, madaniy va estetik funksiyalari chuqur ochib 

berilgan. 

EVRILISH MOTIVINING FUNKSIYALARI (JADVAL) 

Funktsiya Izoh 

Axloqiy Yomonlik jazolanadi, yaxshilik g‘alaba qiladi 

Pedagogik Farzand tarbiyasida axloqiy saboq beradi 

Psixologik Ichki o‘zgarish, qahramonning etuklashuvi 

Estetik Voqealarni syujet jihatdan qiziqarli qiladi 

Falsafiy O‘zlikni anglash, insoniylik mohiyatini ochadi 

 

Xalq ertaklaridagi evrilish motivi — bu oddiy badiiy element emas, balki xalqning 

dunyoqarashi, qadriyatlari, axloqiy ideallarining konsentratsiyasi hisoblanadi. U orqali xalq 

ongidagi poklanish, jazolash, qutulish, yuksalish, mohiyatga qaytish kabi mavhum tushunchalar 

badiiy timsollarga aylantirilgan.  

Masalan, “Sohibjamol va Maxluq” sehrli ertagini ko‘zdan kechirsak, ertakdagi Shaxzoda 

va butun saroy ahli turli mavjudod va buyumlarga aylanishi, - bu kibr, befarqlik, tashqi ko‘rinishga 

qarab inson baholash, ma’naviy zaiflikning jazosidir.Bu, ertak yaratgan xalqning ichki ehtiyojlari, 

ijtimoiy tarbiyasi va orzu umidlarining badiiy ifodasidir. Jamiyatda odamlar ko‘pincha tashqi 

ko‘rinishga qarab baholanadi. Qalb go‘zalligi, halollikdan yiroq, insoniylikni e’tiborga 

olmaydigan jamiyat, zulm, kibr, kambag‘allarni mensimaslik – xalq bundaylar tomonidan ko‘p 

ranjigan. Shu bois ertakdagi evrilish motivi orqali ular – haqiqiy mehr muhabbat, insoniylik, 

samimiyat va sabr yomonlikni yo‘q qilishini va jamiyatni yaxshilashini targ‘ib qilishgan. 

Xulosa shuki, folklor asarlarida, xususan, ertaklarda evrilish motivi xalq dunyoqarashi, 

tasavvuri va estetik qarashlarning yorqin ifodasidir. Ushbu maqolada evrilish motivining 

shakillanishi, mazmun-mohiyati hamda badiiy funksiyasi ertaklar misolida tahlil qilindi. 

Tadqiqotlar natijasida evrilish nafaqat syujetni boyituvchi vosita, balki, axloqiy-etik g‘oyalarning 

tashuvchisi sifatida ham muhim o‘rin egallashi aniqlandi. Qahramonlarning qushga, hayvonga, 

daraxtga aylanishi orqali xalq ertaklarida yaxshilik va yomonlik, adolat va zulm, jazolash va 

mukofotlash kabi g‘oyalar badiiy ifodasini topadi. Demak, evrilish motivi xalq og‘zaki ijodining 

doimiy va o‘ziga xos badiiy komponenti bo‘lib, u orqali xalqning hayotiy tajribasi, axloqiy 

qadriyatlari, estetik ideallari avloddan-avlodga yetkaziladi. Bu esa mazkur motivni yanada 

chuqurroq o‘rganish zaruratini ko‘rsatadi.  

MADANIYAT VA SAN’AT MUASSASALARIDA MARKETOLOGLAR  

FAOLIYATINI YO‘LGA QO‘YISH MUAMMOLARI 

Annotatsiya: ushbu maqolada madaniyat va san’at muassasalarida marketing faoliyatini 

rivojlantirishda marketologlarning o‘rni va ahamiyati tahlil qilinadi. Shuningdek, zamonaviy 

marketing strategiyalarini joriy etish orqali madaniyat va san’at muassasalarining 

ommabopligini oshirish imkoniyatlari ko‘rib chiqiladi. 

Kalit so‘zlar: madaniyat muassasalari, san’at muassasalari, marketolog, marketing 

strategiyasi, boshqaruv, muammolar, innovatsiyalar. 

Annotation: this article analyzes the role and importance of marketers in the development 

of marketing activities within cultural and art institutions. Additionally, the article discusses 

opportunities to increase the popularity of cultural and art institutions through the implementation 

of modern marketing strategies. 

Key words: cultural institutions, art institutions, marketer, marketing strategy, 

management, challenges, innovations. 

 

Zamonaviy jamiyatda madaniyat va san’at muassasalarining roli tobora ortib borayotgan 

bir davrda ularning iqtisodiy barqarorligini ta’minlash, xizmat ko‘rsatish sifati va samaradorligini 

oshirish dolzarb vazifalardan biridir. [1.B.22.] Bugungi globallashuv va raqobat sharoitida 

madaniyat va san’at muassasalarining samarali faoliyat yuritishi uchun zamonaviy marketing 

yondashuvlarini joriy etish zarurati ortib bormoqda. Madaniyat muassasalari nafaqat ijtimoiy-

ma’naviy hayotning ajralmas qismi, balki iqtisodiy o‘sish va jamiyatning barqaror rivojlanishida 

muhim rol o‘ynaydi. Marketing harakatlari orqali muassasa o‘z xizmatlarini samarali targ‘ib 

qiladi, auditoriya ehtiyojini aniqlaydi, ular bilan barqaror munosabat o‘rnatadi va bozordagi 

mavqeyini mustahkamlaydi. [2.B.18.] Shu bois, ushbu muassasalarda marketing faoliyatini yo‘lga 

qo‘yish, ularning xizmatlarini keng ommaga yetkazish va auditoriya bilan samarali aloqalarni 

o‘rnatish muhim ahamiyat kasb etadi. 

O‘zbekistonda madaniyat va san’at sohasida olib borilayotgan islohotlar, xususan, 

muassasalarni modernizatsiya qilish, ularning moddiy-texnik bazasini mustahkamlash va 

xizmatlar sifatini oshirishga qaratilgan chora-tadbirlar amalga oshirilmoqda. Biroq, bu 

muassasalarda marketing faoliyatining to‘liq yo‘lga qo‘yilmagani, professional marketologlar 

yetishmasligi va mavjud kadrlarning malaka darajasi pastligi kabi muammolar mavjud. Bu esa 

xizmatlarning samaradorligini pasaytiradi va auditoriya bilan aloqalarning sustlashishiga olib 

keladi. Tadqiqotlar shuni ko‘rsatadiki, madaniyat va san’at muassasalarida marketing 

strategiyalarini joriy etish orqali ularning faoliyatini yanada samarali tashkil etish mumkin. 

Xususan, xizmatlar bozorini o‘rganish, insonlar ehtiyojlarini tahlil qilish, reklama va PR 

kampaniyalarini o‘tkazish, xizmatlarni raqamlashtirish va innovatsion yondashuvlarni qo‘llash 

orqali muassasalar faoliyatini rivojlantirish mumkin. Ayniqsa, “raqamli texnologiyalar jadal 

rivojlanayotgan bugungi kunda, san’at va madaniyat sohasida zamonaviy marketing 

strategiyalaridan foydalanish, iste’molchilar bilan samarali aloqani yo‘lga qo ‘yishda muhim omil 

hisoblanadi”. [3.B.11.] Shu nuqtai nazardan, ushbu maqolada madaniyat va san’at muassasalarida 

marketing faoliyatini yo‘lga qo‘yishning dolzarbligi, mavjud muammolar va ularni hal etish 

yo‘llari tahlil qilinadi. Maqolada O‘zbekistondagi mavjud holat, xorijiy tajribalar va ilg‘or 

amaliyotlar asosida takliflar ishlab chiqiladi. 

Marketing – bu iste’molchilarning ehtiyoj va istaklarini aniqlash, ularni qondirish orqali 

foyda olishga qaratilgan faoliyatlar majmuasidir. “Marketing – bu bozorni o‘rganish, 

iste’molchilar ehtiyojlarini aniqlash, tovar va xizmatlarni ishlab chiqarish, ularni targ‘ib qilish va 

sotish jarayonlarini boshqarish tizimidir.” Xalqaro miqyosda esa, marketingga turlicha ta’riflar 

berilgan. Masalan, zamonaviy marketingning otasi hisoblangan Filipp Kotler marketingni 

quyidagicha ta’riflaydi: “Marketing — bu maqsadli bozor ehtiyojlarini qondirish uchun qiymat 

yaratish, uni etkazib berish va almashish san’ati va ilmidir.”  

Amerika Marketing Assotsiatsiyasi esa marketingni shunday ta’riflaydi. “Marketing – bu 

mijozlar, hamkorlar va jamiyat uchun qiymat yaratish, yetkazib berish va almashish faoliyatlari va 

jarayonlari majmuasidir.” [4.B.45.] 

Marketologlar — bu marketing strategiyalarini ishlab chiqish, bozorni tahlil qilish, 

iste’molchilar ehtiyojlarini aniqlash va ularni qondirishga qaratilgan faoliyatlarni amalga 

oshiruvchi mutaxassislardir. Ular korxona yoki muassasaning mahsulot va xizmatlarini targ‘ib 

qilish, raqobatbardoshligini oshirish va mijozlar bilan samarali aloqalarni o‘rnatishda muhim rol 

o‘ynaydilar. Xalqaro tajriba shuni ko‘rsatadiki, marketologlar madaniyat va san’at 

muassasalarining muvaffaqiyatli faoliyat yuritishida muhim ahamiyatga ega. Ular muassasalar 

xizmatlarini keng auditoriyaga yetkazish, brend imidjini shakllantirish va raqobatbardoshlikni 

ta’minlashda faol ishtirok etadilar. 

Xalqaro tajriba shuni ko‘rsatadiki, madaniyat va san’at muassasalarida marketing 

strategiyalarini joriy etish orqali ularning faoliyatini yanada samarali tashkil etish mumkin. 

Xususan, xizmatlar bozorini o‘rganish, auditoriya ehtiyojlarini tahlil qilish, reklama va PR 

kampaniyalarini o‘tkazish, xizmatlarni raqamlashtirish va innovatsion yondashuvlarni qo‘llash 

orqali muassasalar faoliyatini rivojlantirish mumkin. [5.B.62.] 

Bugungi globallashuv va raqobat sharoitida madaniyat va san’at muassasalarining samarali 

faoliyat yuritishi uchun zamonaviy marketing yondashuvlarini joriy etish zarurati ortib bormoqda. 

O‘zbekiston Respublikasida madaniyat va san’at sohasini rivojlantirishga qaratilgan islohotlar 

amalga oshirilayotgan bo‘lsa-da, bu muassasalarda marketing faoliyatining to‘liq yo‘lga 

qo‘yilmagani, professional marketologlar yetishmasligi va mavjud kadrlarning malaka darajasi 

pastligi kabi muammolar mavjud. Tadqiqotlar shuni ko‘rsatadiki, madaniyat va san’at 

muassasalarida marketing strategiyalarini joriy etish orqali ularning faoliyatini yanada samarali 

tashkil etish mumkin. Xususan, xizmatlar bozorini o‘rganish, auditoriya ehtiyojlarini tahlil qilish, 

reklama va PR kampaniyalarini o‘tkazish, xizmatlarni raqamlashtirish va innovatsion 

yondashuvlarni qo‘llash orqali muassasalar faoliyatini rivojlantirish mumkin. [6.B.10.] 

Shuningdek, madaniyat va san’at muassasalarida marketing faoliyatini yo‘lga qo‘yish bo‘yicha 

quyidagi takliflarni ilgari surish mumkin 

Madaniyat va san’at muassasalarida marketing faoliyatini amalga oshirish uchun malakali 

marketolog kadrlarni tayyorlash va ularning salohiyatini oshirish zarur. 

Marketing faoliyatini amalga oshirish uchun zarur bo‘lgan moliyaviy resurslarni jalb etish, 

xususan, homiylik va grantlar orqali qo‘shimcha mablag‘larni topish lozim. [7.B.21.] Raqamli 

texnologiyalarni joriy etish: Madaniyat va san’at muassasalarida raqamli marketing vositalaridan 

foydalanish imkoniyatlarini kengaytirish, bu orqali auditoriya bilan samarali aloqalarni o‘rnatish 

mumkin. Xorijiy mamlakatlarning madaniyat va san’at muassasalarida marketing faoliyatini 

yo‘lga qo‘yish tajribasini o‘rganish va ularni O‘zbekiston sharoitiga moslashtirish lozim. [8.B.62.] 

Yuqoridagi takliflarni amalga oshirish orqali O‘zbekistonning madaniyat va san’at 

muassasalari marketing faoliyatini samarali yo‘lga qo‘yish, ularning raqobatbardoshligini oshirish 

va auditoriya bilan samarali aloqalarni o‘rnatish imkoniyatiga ega bo‘ladi. 

O‘zDSMI, Kutubxona-axborot faoliyati 

mutaxassisligi 2-kurs magistranti 

 

MAKTAB KUTUBXONALARI ORQALI O‘QUVCHILARNING MUTOLAAGA 

BO‘LGAN QIZIQISHINI OSHIRISH USULLARI 

Annotatsiya: ushbu maqolada maktab o‘quvchilari o‘rtasida mutolaani targ‘ib qilish 

bo‘yicha bir qator tavsiya va usullar, xususan maktab kutubxonalari holati va tajribalari bayon 

qilingan. Shuningdek, yoshlarni mutolaaga qiziqtirishda kutubxona interyeri va u yerdagi 

qulayliklar haqida so‘z boradi. 

Kalit so‘zlari: kutubxona, maktab, tahlil, kitob, kutubxona muhiti, ta’lim. 

Abstract: this article describes a number of recommendations and methods for promoting 

reading among schoolchildren, in particular the state and experiences of school libraries. It also 

discusses the interior of the library and the amenities it offers to encourage young people to read. 

Key words: library, school, analysis, book, library environment, education. 

 

Bugungi kunda ta’lim tizimining rivojlanish jarayonida o‘quvchilarda mustaqil bilim olish 

ko‘nikmalarini shakllantirish va ularni mutolaaga jalb etish muhim vazifalardan biri sanaladi. Shu 

nuqtai nazardan, maktab kutubxonalari o‘quvchilarning o‘qishga bo‘lgan qiziqishini oshirishda 

beqiyos ahamiyat kasb etadi. Zamonaviy maktab kutubxonasi nafaqat bilim manbai, balki 

o‘quvchilar tafakkurini rivojlantiruvchi, ularning ijodiy qobiliyatini qo‘llab-quvvatlovchi ijtimoiy-

madaniy makon sifatida qaralmoqda. 

O‘quvchilarning o‘qishga qiziqishini oshirishda maktab kutubxonalari quyidagi ilmiy 

asoslangan usullardan samarali foydalanishi lozim. Kitob tanlovining maqsadli tashkil etilishida – 

maktab kutubxonalari o‘z fondini shakllantirishda o‘quvchilarning yoshi, psixologik xususiyatlari, 

qiziqishlari va zamonaviy adabiy tendensiyalarni hisobga olgan holda kitoblarni tanlashlari zarur. 

Ayniqsa, yoshlar adabiyoti, ilmiy-ommabop asarlar, fantastika va biografik asarlar o‘quvchilarni 

o‘qishga rag‘batlantiruvchi omillar hisoblanadi. Maktab kutubxonalari o‘quvchilarning bilim 

olish, tafakkurini rivojlantirish va ma’naviy kamolotga erishishlarida muhim o‘rin tutadi. Shu bois, 

kutubxona fondini shakllantirishda o‘quvchilarning yoshi, psixologik xususiyatlari, qiziqishlari va 

zamonaviy adabiy tendensiyalarni hisobga olish zarur. 

Yoshga mos adabiyotlarni tanlash orqali – o‘quvchilarning yosh xususiyatlarini inobatga 

olgan holda, kitoblar tanlash ularning mutolaaga bo‘lgan qiziqishini oshiriladi. Masalan, 

boshlang‘ich sinf o‘quvchilari uchun ertaklar, sarguzashtli hikoyalar, she’rlar; o‘rta sinf 

o‘quvchilari uchun ilmiy-ommabop asarlar, biografiyalar; yuqori sinf o‘quvchilari uchun esa 

klassik va zamonaviy adabiyotlar tavsiya etilishi mumkin. Bu yondashuv o‘quvchilarning yoshiga 

mos ravishda intellektual rivojlanishini ta’minlaydi. 

Psixologik xususiyatlarni hisobga olishda – o‘quvchilarning psixologik holati va individual 

qiziqishlarini aniqlash orqali, ularga mos adabiyotlarni tanlash mumkin. Bu borada maktab 

psixologlari va o‘qituvchilari bilan hamkorlikda ish olib borish muhimdir. Masalan, “o‘ziga 

ishonchi past bo‘lgan o‘quvchilarga motivatsion asarlar, ijodiy qobiliyatga ega bo‘lganlarga esa 

adabiy ijodga oid kitoblar tavsiya etilishi mumkin”. [1.B.350.] 

O‘quvchilarning qiziqishlarini aniqlash va zamonaviy adabiy tendensiyalarni kuzatish 

orqali, kutubxona fondini boyitish mumkin. O‘zbekiston yozuvchilari tomonidan yaratilgan 

asarlarni kutubxona fondiga kiritish orqali, o‘quvchilarda milliy qadriyatlar va madaniyatga 

bo‘lgan hurmatni shakllantirish mumkin. Bu borada, Abdulla Qodiriy, Cho‘lpon, Abdulla Oripov 

kabi yozuvchilarning asarlarini o‘quvchilarga tavsiya etish maqsadga muvofiqdir. 

Zamonaviy texnologiyalarni kutubxona faoliyatiga joriy etish orqali, o‘quvchilarga 

elektron kitoblar, audiokitoblar va onlayn resurslardan foydalanish imkoniyatini yaratish mumkin. 

Bu, ayniqsa, zamonaviy axborot texnologiyalariga qiziqish bildirayotgan o‘quvchilar uchun 

foydalidir.  

O‘quvchilarga mos adabiyotlarni tanlashda ota-onalar va o‘qituvchilar bilan hamkorlik 

qilish muhimdir. Bu orqali, o‘quvchilarning o‘qishdagi muvaffaqiyatlarini oshirish va ularning 

mutolaaga bo‘lgan qiziqishini rivojlantirish mumkin. Mutolaa asosida o‘quvchilardan referatlar, 

taqdimotlar, adabiy ijodiy ishlar (she’rlar, hikoyalar) tayyorlashni talab qilish va ularni e’tirof etish 

ham o‘quvchining kitobga bo‘lgan munosabatini ijobiy tomonga o‘zgartiradi. Maktab 

kutubxonalari o‘quvchilarning nafaqat bilim olish, balki ularning ijodiy salohiyatini 

rivojlantirishda ham muhim rol o‘ynaydi. O‘quvchilarning mutolaaga bo‘lgan qiziqishini oshirish 

va ularni kitobga yaqinlashtirishda ijodiy faoliyatlarni rag‘batlantirish samarali usullardan biridir. 

Pedagogik tadqiqotlar shuni ko‘rsatadiki, o‘quvchilarni referatlar, taqdimotlar, adabiy 

ijodiy ishlar (she’rlar, hikoyalar) tayyorlashga jalb etish ularning tanqidiy fikrlash, tahlil qilish va 

ifoda etish qobiliyatlarini rivojlantiradi. Bu jarayon o‘quvchilarning o‘qigan asarlari asosida o‘z 

fikr-mulohazalarini shakllantirish, ularni ijodiy tarzda ifodalash imkonini beradi. 

“O‘zbekiston ta’lim tizimida o‘quvchilarning ijodiy salohiyatini rivojlantirishga alohida 

e’tibor qaratilmoqda. Masalan, “Fan va ta’lim” jurnalida chop etilgan maqolada boshlang‘ich sinf 

o‘quvchilarining ijodiy qobiliyatlarini maqsadli rivojlantirish muhimligi ta’kidlangan. 

Shuningdek, Jizzax davlat pedagogika universiteti tomonidan o‘tkazilgan tadqiqotda boshlang‘ich 

sinf o‘quvchilari ijodiy salohiyatini rivojlantirishning pedagogik-psixologik omillari yoritilgan”. 

[2.B.37.] 

Maktab kutubxonalari o‘quvchilarning ijodiy ishlanmalarini rag‘batlantirishda quyidagi 

faoliyatlarni amalga oshirishi mumkin: 

 ijodiy tanlovlar va ko‘rgazmalar; 

 adabiy kechalar va muhokamalar; 

 ijodiy to‘garaklar; 

 raqamli platformalardan foydalanish. 

Bu kabi faoliyatlar o‘quvchilarning o‘zini ifoda etish, o‘z fikrini erkin bayon qilish, 

tanqidiy va ijodiy fikrlash qobiliyatlarini rivojlantiradi. Shuningdek, bu jarayon o‘quvchilarning 

kitobga bo‘lgan munosabatini ijobiy tomonga o‘zgartiradi, ularni mustaqil o‘qishga undaydi va 

o‘z bilimlarini chuqurlashtirishga yordam beradi. 

“Jamiyatning ma’naviy yuksalishi insoniyatning zamonaviylashib borayotgan aqliy 

salohiyati bilan bevosita bog‘liqdir. O‘qimishli, bilimli bo‘lib yetishishni istagan yoshlarning 

aksariyati kutubxona-axborot muassasalarida mustaqil izlanish olib borib, tinch va xotirjam 

muhitda, chalg‘ituvchi omillarsiz ta’lim olishni afzal ko‘radilar. Milliy madaniyatni chuqur 

anglash, uning rivojlanish bosqichlarini o‘rganish va tarixiy evolyutsiyasini tahlil qilishda 

mamlakatimizdagi boy universal fondga ega kutubxona-axborot muassasalari alohida ahamiyat 

kasb etadi”. [3.B.168.] 

Xulosa qilib aytganda, maktab kutubxonalari o‘quvchilarning ijodiy ishlanmalarini 

rag‘batlantirish orqali ularning o‘qishga bo‘lgan qiziqishini oshirish, ijodiy salohiyatini 

rivojlantirish va ularni har tomonlama yetuk shaxs sifatida tarbiyalashda muhim rol o‘ynaydi. 

QORAQALPOQ XALQ O‘YINLARI VA ZAMONAVIY DUNYO: TARIXIY 

MEROSNING DOLZARB QIYOFASI 

Annotatsiya: ushbu maqolada qoraqalpoq xalqining an’anaviy o‘yinlari va ularning 

zamonaviy dunyodagi o‘rni tahlil qilinadi. Milliy o‘yinlarning zamonaviy shakllarda targ‘ib 

qilinishi orqali yoshlar orasida sog‘lom turmush tarzi, ijtimoiy faollik va madaniy merosga hurmat 

tuyg‘usini shakllantirish muhimligi ta’kidlanadi. 

Kalit so‘zlar: qoraqalpoq xalq o‘yinlari, milliy madaniyat, ma’naviy tarbiya, globallashuv, 

raqamli texnologiyalar, jismoniy faollik, xalq merosi, ta’lim tizimi, yoshlar tarbiyasi, o‘yinlarning 

zamonaviylashuvi. 

Abstract: this article analyzes the traditional games of the Karakalpak people and their role 

in the modern world. The importance of promoting national games in modern forms to form a 

healthy lifestyle, social activity and a sense of respect for cultural heritage among young people 

is emphasized. 

Keywords: karakalpak folk games, national culture, spiritual education, globalization, 

digital technologies, physical activity, folk heritage, education system, youth education, 

modernization of games. 

 

Har bir xalqning milliy madaniyati uning tarixiy tajribasi va ijtimoiy taraqqiyoti natijasida 

shakllanadi. Qoraqalpoq xalq o‘yinlari bu jarayonning muhim ifodasi bo‘lib, asrlar davomida yosh 

avlodni tarbiyalash, jismonan chiniqtirish va ijtimoiy hayotga tayyorlash vositasi bo‘lib xizmat 

qilgan. Bugungi globallashuv va raqamli texnologiyalar zamonida esa bu qadimiy o‘yinlarning 

o‘rni va ahamiyati yangicha kontekstda ko‘rib chiqilmoqda. 

Qoraqalpoq xalqining an’anaviy o‘yinlari – Attım-battım, Ańqabaq, Hákke qayda? 

Qamshılaq kabi o‘yinlar — yoshlarning chaqqonligi, mantiqiy tafakkuri, jamoaviy ishlash 

qobiliyati va bardoshliligini rivojlantirishga xizmat qilgan. Har bir o‘yin shunchaki ko‘ngil ochar 

mashg‘ulot emas, balki ijtimoiy va ma’naviy tarbiyaning uzviy qismi edi. O‘yinlar orqali bolalar 

o‘zaro hurmat, mehnatsevarlik, halollik kabi qadriyatlarni o‘rganar edilar. Hozirgi global dunyoda 

esa bolalar va yoshlarning asosiy vaqtini raqamli qurilmalar, onlayn o‘yinlar va virtual muloqot 

egallamoqda. Zamonaviy o‘yinlar – videogeymlar, mobil ilovalar, virtual haqiqat (VR) 

platformalari orqali taqdim etilmoqda. Bunday o‘yinlar ham aqliy rivojlanishga xizmat qilishi 

mumkin bo‘lsa-da, ular ko‘pincha real jismoniy faollikni cheklaydi va shaxslararo bevosita 

muloqotni kamaytiradi. Natijada, yoshlar orasida jismoniy sustkashlik, ijtimoiy yakkalanish va 

stress darajasi ortmoqda. 

Qoraqalpoq xalq o‘yinlarida esa bolalar ochiq havoda, jamoa ichida faol harakat qilganlar. 

O‘yinlar nafaqat jismoniy chiniqishni, balki tabiiy sharoit bilan uyg‘unlikni, do‘stlik va 

hamkorlikni mustahkamlashni ta'minlagan. Masalan, Kóz baylamaq kabi o‘yinlar eshitish va 

sezish qobiliyatini, Aldamashaq esa mantiqiy fikrlash va aldovlarga nisbatan ehtiyotkorlikni 

rivojlantirgan. Zamonaviy virtual o‘yinlarda esa ko‘pincha individual g‘alaba va reyting uchun 

kurash ko‘zda tutiladi, bu esa jamoaviylik va birdamlik ruhini zaiflashtirishi mumkin. Shu nuqtayi 

nazardan, qoraqalpoq xalq o‘yinlarini zamonaviy ta’lim va tarbiya tizimiga tatbiq qilish dolzarb 

vazifalardan biridir. Maktab va maktabdan tashqari tarbiya dasturlarida milliy o‘yin elementlarini 

jismoniy tarbiya mashg‘ulotlariga kiritish, ularni zamonaviy pedagogik usullar bilan 

uyg‘unlashtirish katta samara beradi. Masalan, Arpa-gúrpe yoki Bestaban kabi jamoaviy o‘yinlar 

orqali bolalarda kommunikativ qobiliyatlar, murosaga kelish va etakchilik ko‘nikmalarini 

rivojlantirish mumkin. 

Bundan tashqari, zamonaviy texnologiyalardan foydalangan holda, milliy o‘yinlarni virtual 

shaklda ham targ‘ib qilish imkoniyatlari mavjud. Lekin bu jarayonda asosiy maqsad – o‘yinlarning 

ma’naviy va tarbiyaviy asoslarini yo‘qotmasdan, ularni yangi avlod uchun qiziqarli va zamonaviy 

shaklda taqdim etish bo‘lishi kerak. 

Xulosa qilib aytganda, qoraqalpoq xalq o‘yinlari tarixiy meros sifatida nafaqat o‘tmish 

yodgorligi, balki bugungi zamonaviy dunyoda ham yosh avlodni har tomonlama sog‘lom va 

ma’naviy barkamol tarbiyalash uchun beqiyos imkoniyatlar manbai bo‘lib xizmat qilishi mumkin. 

Asl qadriyatlarni saqlab qolgan holda, ularni zamon ruhi bilan uyg‘unlashtirish esa bizning eng 

muhim vazifamizdir. 

Foydalanilgan adabiyotlar ro‘yxati: 

1. Өзбекстан илимлер академиясының Каракалпакстан бөлими карақалгіақ гуманитар 

илимлер илимий-изертлеў институты. Қарақалпақ фольклоры. -НӨКИС.: ИЛИМ, 2015. 

2. Узбекстан Республикасы илимлер академиясы каракалпак болими (тарийх 

археология хам этнография Институти).Каракалпакстан жана тарийхы. Каракалпакстан 

ХIХ асирдин екинши ярымынан ХХI асирге шекем. Каракалпак» баспасы Нукус-2003. 

  



89 

Egamberdiyev Jasurbek 

 O‘zDSMI, Aktyorlik san’ati (dramatik teatr va  

kino aktyorligi) 1-kurs magistranti  

STANISLAVSKIY SISTEMASINING ASOSIY TAMOYILLARI 

Annotatsiya: ushbu maqolada teatr san’atida keng qo‘llaniladigan K.S.Stanislavskiy 

sistemasining aktyor tomonidan timsol yaratishidagi ahamiyati, uning asosiy tamoyillari va 

zamonaviy teatr san’atidagi o‘rni tahlil qilinadi. Maqolada Stanislavskiy sistemasining timsol 

yaratish jarayonidagi bosqichlari, metodologiyasi va amaliy ahamiyati ko‘rib chiqilgan. 

Kalit so‘zlar: K.S.Stanislavskiy, timsol yaratish, “hissiy xotira”, “sehrli agarda”, rolni 

o‘zlashtirish, sahnaviy haqiqat, aktyorlik mahorati. 

Abstract: this article analyzes the significance of K.S.Stanislavsky's system in the creation 

of character by theater actors, its basic principles and role in modern theatrical art. The article 

examines the stages of character creation in Stanislavsky's system, its methodology and practical 

significance. 

Keywords: K.S.Stanislavsky, character creation, “emotional memory”, “magic if”, role 

development, stage truth, acting skills. 

 

Jahon teatr san’ati rivojiga ulkan hissa qo‘shgan buyuk rejissyor, nazariyotchi va pedagog 

Konstantin Sergeevich Stanislavskiy (1863-1938) tomonidan yaratilgan sistema XX asrning eng 

nufuzli va ta’sirli aktyorlik metodologiyasiga aylandi. Bugungi kunga qadar dunyoning ko‘plab 

mamlakatlarida ushbu sistema asosida aktyorlar tayyorlanadi va teatr spektakllari 

sahnalashtiriladi. Stanislavskiy sistemasi aktyorning sahnada tabiiy, ishonchli va ta’sirchan obraz 

yaratishining ilmiy asoslangan metodini taklif etadi. 

Stanislavskiy sistemasining markaziy g‘oyasi - bu sahnaviy haqiqat yaratishdir. Uning 

fikricha, sahnada aktyor “yolg‘on gapirib bo‘lmaydi, faqat haqiqatni yoki haqiqatga o‘xshash 

narsani so‘zlash mumkin”. Bu g‘oya Stanislavskiy sistemasining asosini tashkil etib, aktyorning 

timsol yaratish jarayonidagi barcha bosqichlarini belgilab beradi. 

Teatr san’atida aktyor tomonidan yaratilgan timsol (obraz) spektaklning asosiy komponenti 

hisoblanadi. Stanislavskiy sistemasining eng muhim elementlaridan biri - bu “agarda” (rus tilida 

“если бы”) sehrli tamoyilidir. Bu tamoyil aktyorga “agar men personaj o‘rnida bo‘lganimda, 

berilgan vaziyatlarda nima qilgan bo‘lardim?” degan savolni berish orqali rolga kirishishga 

yordam beradi. 

“Agarda” tamoyili aktyorga obrazning ichki dunyosiga kirib borishga, uning fikrlari, his-

tuyg‘ulari va motivlarini anglashga imkon beradi. Stanislavskiy yozadi: “Agarda o‘yinni harakatga 

keltiradi, berilgan vaziyatlar esa unga ishonchlilik bag‘ishlaydi”. Berilgan vaziyatlar – bu pyesada 

ko‘rsatilgan yoki rejissyor tomonidan belgilangan shart-sharoitlar bo‘lib, aktyor harakatlarining 

motivatsiyasini aniqlashga yordam beradi. Stanislavskiy aytganidek: “Berilgan vaziyatlar – bu 

pyesaning o‘zi, uning dalillari, davri, vaqti va joyi, hayot sharoitlari, rejissyor va aktyorlarning 

talqini, dekoratsiya va kostyumlar, rekvizit, yoritish, ovozlar va sahnada spektaklni yaratishga 

yordam beradigan barcha boshqa holatlar”.  

Stanislavskiy sistemasida aktyorning shaxsiy tajribasi muhim o‘rin tutadi. “Hissiy xotira” 

yoki “emotsional xotira” tushunchasi aktyor o‘z hayotida boshdan kechirgan his-tuyg‘ularni eslab, 

ularni sahnada qayta tiklashini anglatadi. Aktyor o‘z hayotida bo‘lib o‘tgan voqealarni, his qilgan 

tuyg‘ularini eslab, ularni sahnada o‘z personaji boshdan kechirayotgan hissiyotlarga moslashtirishi 

kerak. Masalan, agar aktyor sahnada qayg‘u hissini ifodalashi kerak bo‘lsa, u o‘z hayotidagi 

qayg‘uli lahzalarni eslaydi va shu his-tuyg‘uni sahnada qayta yaratadi. “Hissiy xotira - bu biz 

o‘tmishda boshdan kechirgan va qayta tiriltirilgan tuyg‘ulardir. Ular avvalgidek kuchli bo‘lmasa-

da, ammo o‘sha paytdagidek toza va chuqur bo‘lishi mumkin”. [1.B.198.] 

Stanislavskiy sistemasida rol ustida ishlash jarayoni butun va qismlardan iborat. Aktyor 

avval rolning umumiy g‘oyasini, personajning asosiy maqsadi va “supermaqsadi”ni anglashi, 

so‘ngra rolni alohida parchalar, epizodlar, sahnalarga bo‘lib o‘rganishi kerak. “Rolning 

supermaqsadi - bu personajning asosiy maqsadi, uning butun hayotini harakatga keltiradigan 

asosiy istagi”. [2.B.407.] Supermaqsad pyesaning bosh g‘oyasi bilan bog‘liq bo‘lib, personajning 

barcha xatti-harakatlari, fikrlari va his-tuyg‘ulari shu maqsadga bo‘ysundirilgan bo‘ladi. 

Stanislavskiy aktyorning sahnada “to‘xtovsiz harakat liniyasi” bo‘lishi kerakligini ta’kidlaydi. Bu 

tushuncha personajning uzluksiz ichki va tashqi harakatini anglatadi. Stanislavskiy yozadi: 

“Sahnada shunchaki turish yoki o‘tirish mumkin emas, balki harakat qilish, ichki maqsad bilan 

harakatlanish kerak”. [3.B.145.]  

To‘xtovsiz harakat liniyasi personajning maqsadi va supermaqsadi bilan bog‘liq bo‘lib, 

aktyor har doim “nimaga?” va “nima uchun?” savollariga javob topishi kerak. Stanislavskiy 

sistemasi asosida rol ustida ishlash jarayoni quyidagi bosqichlarga bo‘linadi: 

Pyesa bilan tanishish va dastlabki taassurotlar orqali aktyor avval pyesani to‘liq o‘qib 

chiqishi, umumiy mazmun va g‘oyani anglashi kerak. Birinchi taassurotlar juda muhim, chunki 

ular aktyorga rolni yangi va yangicha ko‘rish imkonini beradi. Stanislavskiy birinchi taassurotlarni 

“oltin bahoga” qiyoslaydi. Faktlar va voqealar tahlilidan so‘ng aktyor pyesadagi faktlar va 

voqealarni tahlil qiladi. Bu bosqichda u personajning hayoti, o‘tmishi, atrofdagilar bilan 

munosabatlari, ijtimoiy muhiti haqida ma’lumot to‘playdi. Personajning maqsadi va vazifalarini 

aniqlashda har bir sahna, epizod va butun pyesada personajning maqsadini aniqlash - bu 

bosqichning asosiy vazifalari. Aktyor “Mening personajim nimaga intilmoqda?”, “Uning asosiy 

maqsadi nima?” kabi savollarga javob izlaydi. 

Rolni jismoniy o‘zlashtirish bosqichida aktyor personajning tashqi ko‘rinishi, yurish-

turishi, imo-ishoralari, nutqi kabi jismoniy xususiyatlarini o‘rganadi. Ammo Stanislavskiy 

ta’kidlaganidek, “Tashqi texnikaning o‘zi hech qachon chin san’atkorni yarata olmaydi; u faqat 

ichki ijodiy jarayonning natijasi bo‘lishi kerak”. [4.B.267.] 

Personajning ichki dunyosini anglash, uning fikrlari, his-tuyg‘ulari, munosabatlari va 

motivlarini tushunish - bu bosqichning asosiy vazifasi. Stanislavskiy sistemasida “ichki 

kechinmalar orqali tashqi ifodaga” erishish muhim tamoyil hisoblanadi. Rol ustidagi ishning 

yakuniy bosqichi - uning barcha elementlarini yaxlit ifodaga keltirish. Bu bosqichda aktyor ijodiy 

holatga kiradi, ya'ni uning ichki va tashqi texnikasi personaj obrazini to‘liq gavdalantirish uchun 

optimal holatga keladi. Aktyorning sahnaviy diqqatining tomoshabinlarga ta’siri psixologik 

jihatdan ham muhimdir. Aktyor sahnada o‘z hissiyotlarini ifoda etganida, tomoshabinlar bu 

hissiyotlarni o‘zlarida his qilishlari mumkin. Bu jarayon, empatiya deb ataladi va 

tomoshabinlarning aktyorga bo‘lgan qiziqishini oshiradi. Aktyor, o‘zining sahnaviy diqqatini 

to‘g‘ri yo‘naltirsa, tomoshabinlar uning his-tuyg‘ularini o‘zlarida aks ettirishlari mumkin. 

O‘zbekistonda ham Stanislavskiy sistemasi milliy teatr san’atining rivojlanishiga katta 

ta’sir ko‘rsatgan. 1920-1930 yillarda Moskva San’at teatri aktyorlari O‘zbekistonga gastrollarga 

kelishi, Toshkentda Stanislavskiy sistemasi asosida aktyorlar tayyorlaydigan teatr studiyalarining 

ochilishi milliy teatr san’atining rivojlanishida muhim ahamiyat kasb etdi. 

K.S.Stanislavskiy sistemasi teatr san’atida inqilobiy o‘zgarish yasadi va bugungi kunda 

ham teatr aktyorining timsol yaratish jarayonining asosini tashkil etadi. Bu sistema aktyorga rolni 

chuqur o‘rganish, personajning ichki dunyosini anglash va sahnada haqiqiy, ishonchli va 

ta’sirchan obraz yaratish imkonini beradi. Stanislavskiyning “Yashayotgandek o‘ynama, balki 

haqiqatan yasha” degan mashhur so‘zlari uning sistemasining mohiyatini ifodalaydi. Aktyorning 

vazifasi shunchaki rolni o‘ynash emas, balki sahnada personaj sifatida yashash, uning his-

tuyg‘ularini, fikrlarini va harakatlarini o‘ziniki kabi his qilishdir. 

Xulosa o‘rnida aytish kerakki, Stanislavskiy sistemasining asosiy tamoyillari va metodlari, 

uning timsol yaratishdagi bosqichlari bugungi kunda ham o‘z dolzarbligini yo‘qotmagan. Ular 

aktyor mahoratining asosini tashkil etib, teatr san’atining rivojlanishiga xizmat qilmoqda. 

Аннотация: Статья посвящена исследованию празднования Навруза в городе 

Тупраккала, расположенном в Хорезмской области Узбекистана. Рассматривается 

значение этого древнего праздника как культурного и общественного феномена, который 

объединяет людей разных возрастных групп и этнических сообществ. Рассматривается 

как традиции праздника сохранились и были адаптированы в условиях современных 

изменений в обществе. Работа предлагает взгляды на развитие праздника в контексте 

культурного обмена и этнотуризма. 

Ключевые слова: Навруз, Тупраккала, Хорезм, культура, традиции, ритуалы, 

национальная идентичность, кулинария, танцы, этнотуризм, праздники, Центральная 

Азия. 

Abstract: The article is dedicated to the celebration of Navruz in the city of Tupraqala, 

located in the Khorezm region of Uzbekistan. It examines the significance of this ancient holiday 

as a cultural and social phenomenon that unites people of various age groups and ethnic 

communities. Special attention is given to the symbolism of the holiday, culinary and dance 

traditions, as well as the influence of modernity on the celebration of Navruz. The work offers 

insights into the development of the holiday in the context of cultural exchange and ethnotourism. 

Keywords: Navruz, Tupraqala, Khorezm, culture, traditions, rituals, national identity, 

cuisine, dance, ethnotourism, holidays, Central Asia. 

 

Навруз в Центральной Азии, включая Тупраккалу, связан с глубокими 

историческими корнями. В работах исследователей, таких как К.К.Досмухамедова (2017) 

[4] и А.А.Абдурахманова (2015) [1.], подчёркивается, что праздник зародился в древнем 

Иране и позднее стал важной частью жизни народов Средней Азии и Кавказа. Установление 

Навруза как символа обновления природы и начала нового цикла жизни делает его не 

только праздником весны, но и важным элементом культурной идентичности. 

Хорезм – историческая область Узбекистана, является важным регионом для 

празднования Навруза. В литературе, посвящённой этому региону, как, например, в 

исследованиях В.Г.Павлова (2012) [8.] и М.М.Мухаммадова (2016) [6.], отмечается, что 

Тупраккала и её окрестности обладают богатым культурным наследием, которое находит 

отражение в празднованиях Навруза. Особенностью Тупраккалы является сохранение 

древних обычаев, которые актуальны и сегодня. 

Исследования традиций Навруза в Хорезме показывают, что в городе сохранились 

старинные формы праздника, которые передаются из поколения в поколение. Ритуалы, 

связанные с праздничными подготовками и обрядами очищения, выполняются в 

Тупраккале так же, как и в других частях региона. Важную роль в этих традициях играют 

кулинарные обычаи, такие как приготовление «сумаляка» и «плова», которые 

символизируют богатство, единство и гостеприимство. В книге «Ритуалы и традиции 

Хорезма» (2015) [9] подчеркивается, что такие блюда служат не только угощением, но и 

символами жизненных циклов и социального единства. 

Тупраккала – это древний город, расположенный в Восточном Узбекистане, в 

исторической области Хорезм. Этот город является важным археологическим памятником 

и центром древней культуры, в его окрестностях еще сохранились традиции, уходящие 

вглубь веков, включая празднование Навруза. В Тупраккале, как и в других регионах 

Хорезма, Навруз празднуется с большим размахом. Этот праздник является не только 

символом прихода весны, но и важной частью культурного и духовного наследия местных 

жителей. 

Навруз в Тупраккале начинается с активной подготовки, которая включает уборку 

домов и дворов. Согласно древним традициям, в этот день принято очищать не только дома, 

но и свои мысли и чувства, что символизирует начало нового этапа в жизни. Жители города, 

как и в других уголках Хорезма, заготовляют необходимые продукты для праздничного 

стола, украшают дома цветами, а также готовят специальные блюда, такие как «сумаляк», 

«плов», «шурпа», «халва» и другие угощения. 

Для Тупраккала, как и для всей области Хорезма, важным символом праздника 

является обряд «хафт-син» (или «хафт-сон»), где на праздничный стол ставят семь 

предметов, начинающихся с буквы «с» (в арабской письменности). Каждый из этих 

предметов имеет свой символический смысл: для здоровья, для богатства, для счастья, для 

любви, для природы, для плодовитости и для мудрости. 

Одним из главных аспектов празднования Навруза в Тупраккале является 

проведение народных гуляний, в которых участвуют не только местные жители, но и 

приезжие из других городов и деревень. Здесь организуются театрализованные 

представления, концерты народной музыки и танцев, а также спортивные состязания. 

Примечательно, что в Тупраккале сохраняются старинные традиции танцев, в том числе 

такие как «Лазги», которые исполняются в народном стиле и имеют важное культурное 

значение. 

Особое внимание уделяется народным играм, таким как борьба, скачки на лошадях, 

перетягивание каната и другие традиционные соревнования. Все они символизируют силу, 

ловкость и единство людей. Участники и зрители активно поддерживают друг друга, что 

создает атмосферу единства и радости. 

Перед началом праздника часто проводится ритуал очищения – «душевая» или 

«чистка». Это символизирует очищение не только физическое, но и духовное. В нем 

участвуют все члены семьи. Жители Тупраккала верят, что очищение перед началом нового 

года принесет удачу и благополучие в новом сезоне. Проводится также обряд «нового года» 

– люди надевают новые одежды, символизируя начало новой жизни. 

Одним из главных элементов праздника является приготовление традиционных 

блюд. В Тупраккале особенно ценятся такие блюда, как «сумаляк» (блюдо из пшеницы, 

которое варится на медленном огне до получения густой массы), «плов», «шурпа» (мясной 

суп с овощами), а также сладкие угощения, такие как «калач» и «халва». Эти блюда имеют 

символическое значение: «сумаляк» олицетворяет богатство и изобилие, «плов» 

символизирует единство, а «шурпа» – тепло семейного очага. 

Праздник завершается массовыми гуляниями, играми, танцами и песнями, которые 

продолжаются до поздней ночи. В Тупраккале принято, чтобы после праздника все члены 

семьи собирались за столом и делились угощениями, что символизирует единство и 

гармонию в обществе. Также важно отметить, что в этот день особенное внимание 

уделяется молодежи: старшие передают младшему поколению знания о культуре, обычаях 

и традициях. 

Навруз в Тупраккале, как и в других частях Хорезма, – это не только праздник весны 

и обновления природы, но и день укрепления социальных связей, передачи культурного 

наследия и традиций. Это время, когда люди всех возрастов собираются вместе, чтобы 

отметить важность природы, семьи, общины и продолжения традиций, передаваемых из 

поколения в поколение. 

Хорезм, историческая область Узбекистана, является важным регионом для 

празднования Навруза. В литературе, посвящённой этому региону, как, например, в 

исследованиях В.Г.Павлова (2012) и М.М.Мухаммадова (2016), отмечается, что Тупраккала 

и её окрестности обладают богатым культурным наследием, которое находит отражение в 

празднованиях Навруза. Особенностью Тупраккалы является сохранение древних обычаев, 

которые актуальны и сегодня. 

Исследования традиций Навруза в Хорезме показывают, что в городе сохранились 

старинные формы празднования, которые передаются из поколения в поколение. Ритуалы, 

связанные с праздничными подготовками и обрядами очищения, выполняются в 

Тупраккале так же, как и в других частях региона. Важную роль в этих традициях играют 

кулинарные обычаи, такие как приготовление «сумаляка» и «плова», которые 

символизируют богатство, единство и гостеприимство. В книге «Ритуалы и традиции 

Хорезма» (2015) подчеркивается, что такие блюда служат не только угощением, но и 

символами жизненных циклов и социального единства. 

Навруз в Тупраккале представляет собой не только праздник обновления природы, 

но и важное культурное событие, которое поддерживает связь между поколениями и 

способствует сохранению традиций. Несмотря на влияние современности, в Тупраккале 

продолжают праздновать Навруз в традиционном ключе, что делает его важным элементом 

культурной идентичности региона.  

Сохранение праздников, таких как Навруз, имеет важное значение не только для 

поддержания культурного наследия и укрепления социальных связей внутри сообщества, 

но и для дальнейшего их развития. 

Список литературы: 

1. Абдурахманов А. Праздничные традиции Средней Азии: Роль Навруза в 

национальной идентичности. -М.: Наука, 2015. 

2. Агаханова Л. Традиции и обычаи народов Узбекистана: Влияние Навруза на 

культуру и общественные отношения. -Т.:  Фан, 2014. 

3.Ахмедова С. Современные тенденции празднования Навруза в Центральной Азии.  

-Т.:  Танин, 2020. 

4. Досмухамедов К. Навруз и его значение для народов Центральной Азии: 

Исторический и культурный контекст. -Т.:  Узбекское, 2017. 

5. Караева Р. Праздничные традиции Хорезма: Анализ ритуалов и праздников. -Т.:  

Хорезмский университет, 2017. 

6. Мухаммадов М. Ритуалы и обычаи Хорезма: Навруз как основа культурных 

традиций. -Ургенч: Хорезмское, 2016. 

7. Павлов В. Навруз как культурное наследие: Этнографический и социальный анализ. 

-Т.:  Рехт, 2012. 

8. Рахманова М. Фольклор и музыка народов Хорезма: Влияние Навруза на 

музыкальные традиции. -Т.: Академия наук Узбекистана, 2015. 

9. Рахматов С. Культурное наследие Хорезма: Навруз как основа этнотуризма. -Т.: 

Университет туризма, 2019. 

10. Чарипов А. Символизм и ритуалы праздников Центральной Азии: Навруз как 

символ обновления. -Т.:  Фан, 2017. 

  



96 

G‘ulomov Sardorjon 

O‘zDSMI, Aktyorlik san’ati (musiqali teatr  

aktyorligi) mutaxassisligi 1-kurs magistranti  

 

MUSIQALI TEATRDA XARAKTER YARATISH MASALASI 

Annotatsiya: ushbu maqolada musiqali teatrda harakat jarayoni, uning o‘ziga xos 

xususiyati, aktyorlik mahorati va vokal texnikasining ahamiyati haqida so‘z yuritiladi. Musiqali 

san’atning murakkab va ko‘p qirrali tabiati, teatr aktyoridan talab qilinadigan teatr, sifat 

jarayoni, xarakter jarayonidagi zamonaviy laboratoriyalar tahlili. 

Kalit so‘zlar: musiqali teatr, xarakter, ovoz, musiqiy dramaturgiya, janr, ichki monolog, 

ansambl ijrosi, professional vokal. 

Abstract: this article discusses the process of action in musical theater, its specific features, 

the importance of acting skills and vocal technique. The complex and multifaceted nature of 

musical art, the demands on the theater actor, the quality process, and the analysis of modern 

laboratories in the character process. 

Keywords: musical theater, character, voice, musical dramaturgy, genre, internal 

monologue, ensemble performance, professional vocal. 

 

Musiqali spektakl – bu drama, musiqa va raqs san’at uyg‘unlashgan holda namoyon 

bo‘lishi bo‘lib, unda aktyor paydo so‘z orqali emas, balki qo‘shiq va plastika orqali ham o‘z 

qahramonining ruhiy holatini, ichki kechinmalarini va tomoshani ochib beradi. Musiqali teatrda 

xarakter qilib ishlash klassik dramadan farq qiladi, o‘ziga xos murakkabliklarga ega bo‘lib, 

aktyordan ko‘p qirrali iste’dod va malakani talab qiladi. 

Bugungi kun o‘zbek musiqali teatr san’ati milliy an’analarni saqlagan holda, jahon teatr 

san’ati yutuqlarini o‘zlashtirmoqda. Bu esa musiqali teatr aktyoridan jismoniy an’anaviy teatr 

san’ati asoslarini, balki vokal texnikasi, sahna plastikasi va zamonaviy ijro uslublarini chuqur 

o‘zlashtirishni talab qiladi. 

Musiqali teatrda xarakterli jarayon o‘ziga xos xususiyat ega. Kompleks yaratish - aktyor 

obrazini yaratishda so‘z, musiqa, plastika va sahna raqslarni bajarishni uyg‘unlashtirishi zarur. 

Musiqiy dramaturgiya – musiqiy teatrda xarakter faqat musiqa orqali emas, balki musiqiy 

parchalar, ariyalar va ansambllar orqali ham ochib beriladi. Ritmikor - spektaklning umumiy ritmi, 

temp va musiqiy partisiga bo‘ysun holda obraz kerak bo‘ladi. Janrlar sintezi - musiqali teatri 

aktyori tabiiy dramatik, balki musiqiy va xoreografik ijro ko‘rinishiga ham ega bo‘lishi kerak.  

Aktyorlik mahorati aspektlari. Musiqali teatrda ishlash xarakter uchun aktyor ko‘rinishiga 

ega bo‘lishi zarur. Stanislavskiy musiqali teatrga moslashtirish. K.S.Stanislavskiy asoslagan 

“kechinma san’ati” musiqali teatrda ham asosiy metod bazasini tashkil qiladi. [1.B.230-231.] Bu 

tizimni musiqali teatrga moslashtirish o‘ziga xos xususiyatni talab qiladi: 

Berilgan shart – balki vaziyati qahramonning hayotiy faqat dramatik emas, musiqiy 

kontekstda ham tahlil qiladi. Ichki monolog – musiqali teatr aktyori uchun “ichki qo‘shiq” 

tushunchasi paydo bo‘ladi. Ya’ni, aktyor uchun ichki monolog ko‘pincha musiqiy intonatsiyalarda 

namoyon bo‘ladi. Psixofizik harakatlar – plastik ifoda va musiqaning ritmi va ahamiyatiga 

bo‘ysunadi. 

Musiqali teatrda rol ustida ishlash jarayonlari Rolni kompleks o‘zlashtirishdan iborat. 

Dramaturgik tahlil – asar mazmuni, syujet va personaj funksiyasini anglash. Musiqiy material 

tahlili – qahramonning musiqiy partiyalarini, hissiy va mazmuniy yuklamasini o‘rganish. Plastik 

kiyim – qahramonning harakatlanish harakatlari, plastik ifodaliligi ustida ishlash. Ovozli tavsif – 

qahramonning ovoz tembri, nutq maneri va vokal ijro tezkor ishlab chiqish. 

Musiqali teatrda individual ijro bilan ansambl ijrosi ham muhim o‘ringa ega. Aktyor o‘z 

qahramonini tasavvurida, musiqiy ansamblda o‘z o‘rnini aniq belgilashi, boshqa ijrochilar ya’ni 

xor bilan birgalikda vokal va plastik uyg‘unlikka erishishi, umumiy sahna harakati va 

mezanssenalar doirasida o‘z obrazini rivojlantirishi kerak. Bunday holatda aktyor tomoshabin 

bilan birga bevosita yaqin bo‘lib, obrazning ichki kechinmasi va dardini yetkazish oson bo‘ladi. 

[3.B.45.] 

Musiqali teatrda xarakter jarayonida vokal texnikasi hal qiluvchi ahamiyat kasb etadi. 

Maxsus musiqali teatr aktyori uchun zarur bo‘lgan asosiy vokal imkoniyati kengligidir. 

Professional vokal texnikasining asoslari - nafas olish texnikasi - diafragma nafasi, uning 

saqlabligi va uzluksizligi; ovoz rezonatorlari - bosh, ko‘krak va aralash rezonatorlardan yur; 

registrlar bilan ishlash - past, o‘rta va yuqori registrlarni uyg‘unlashtirish, registrlar o‘zlarining 

o‘tishlarini yaxshilash; artikulyatsiya - aniq talaffuz, undosh va unli tovushlar ustida ishlash. 

Vokal texnikasi qahramonning ichki dunyosini va boshqalarni ochib berishning qudratli 

vositasidir. Tembr xususiyatlari – ovoz tembri orqali qahramonning yosh, ijtimoiy mavqe, 

mansubligi kabi yordam ko‘rsatish; Intonatsion bo‘yoqlar – musiqiy intonatsiyalar orqali 

qahramonning emotsional holati va belgilarini ko‘rsatish; Dinamik asboblar – forte, piano, 

crescendo, diminuendo kabi dinamik belgilar orqali qahramonning ruhiy holatini ko‘rsatish; 

Fraza qurilishi - musiqiy fraza qurilishi to‘g‘ri, ularni emosional yuklamasini ko‘rsatish. 

[4.B.89.] 

Musiqali teatrda eng muhim muhimdan biri – bu vokal va dramatik ijroning 

uyg‘unlashtirish masalasidir. Qo‘shiq-monolog - ariya, qo‘shiq yoki musiqiy parchani monolog 

sifatida ijro etish, unda mazmun va emotsional holatni aniq yetkazishga xizmat qiladi. 

Vokal diolog - duet yoki ansambllarda ovoz orqali muloqot qilish, partnyor bilan 

uyg‘unlikni saqlash. Bunda aktyorlar bir-birini his qilishi, bir-biriga yordam berishi va bir-birni 

to‘ldirib turishi asosiy vazifa bo‘lib, partnyorga va obrazga bo‘lgan munosabatni yanada oshiradi 

Bugungi kunda musiqali teatr jadal rivojlanmoqda va harakat jarayonida yangi 

tendentsiyalar paydo bo‘lmoqda. Musiqali teatr turli janrlarning sintezi sifatida namoyon 

bo‘lmoqda – rok-opera va myuzikl – klassik opera an’analaridan farqli o‘laroq, zamonaviy 

musiqadan keng jo‘nash; Zamonaviy xoreografiya – an’anaviy raqs bilan birga zamonaviy raqs 

yo‘nalishlarining qo‘shish; Multimedia texnologiyalari - sahna makonini vizual foydalanish 

orqali. 

Musiqali teatr aktyorining tayyorgarligi universal xarakterga ega. Unga vokal tayyorlash – 

klassik vokalni zamonaviy ijrolari bilan uyg‘unlashtirish; Plastik kiyim – klassik xoreografiya, 

zamonaviy raqs, pantomima va boshqa plastik san’at turlarini o‘zlashtirish; Dramatik aktyorlik – 

ichki texnika va tashkillashtirish yaratishni uyg‘unlashtirish. 

Zamonaviy musiqali teatrda aktyorning individual uslubi, o‘ziga xosligi muhim ahamiyat 

kasb etmoqda. Individuallashgan intepretatsiya – klassik va zamonaviy materialni individual talqin 

qilish; Improvizatsiya qilish – spektaklning qat’iy strukturasini saqlagan holda ayrim 

improvizatsiya yuklashdan jo‘natish; Shaxsiy ijodiy – obrazni qayta tiklashda aktyorning shaxsiy 

foydalanish va individual uslubdan olib o‘tish. 

Musiqali teatrda xarakterga ega – bu murakkab va ko‘p qirrali jarayon bo‘lib, aktyordan 

universal mahorat, musiqiy iste’dod va qahramonni har tomonlama o‘zlashtirishni talab qiladi. 

Aktyorlik mahorati va vokal texnikasi uyg‘unlashgan holda, obrazning to‘laqonli va ishonchli 

chiqishini ta’minlash. [2.B.61-62.] 

Musiqali teatr san’ati o‘zining zamonaviy ishlab chiqarish jarayonida turli janr va 

uslublarning sintezini, yangi texnologiyani o‘z kuchini oshirmoqda, bu esa o‘z kuchini va 

bilimlarni ishlab chiqarishdan doimiy professional o‘sish, ko‘proq ishlab chiqarish va bilimlarni 

ta’minlash, zamonaviy tendensiyalarni o‘zlashtirishni yaratadi. O‘zbek musiqali teatri o‘zining 

boy tarixiy an’analariga ega bo‘lib, hozirgi kunda uni yangi bosqichga ko‘tarish, milliy an’analarni 

saqlagan holda jahon teatr san’ati yutuqlarini o‘zlashtirish muhim vazifalarni bajaradi. Bu esa o‘z 

kuchiga ega teatr aktyorlaridan keng qamrovli bilim va ko‘nikma, ovoz kuchi, ayniqsa, aktyorlik 

mahorati va vokal texnikasini mukammal egallashni talab qiladi. 

G‘IJJAK IJROCHILIGINI O‘QITISHDA UCHRAYDIGAN MUAMMO VA 

KAMCHILIKLAR 

Annotatsiya: ushbu maqolada O‘zbekistonda g‘ijjak ijrochiligini o‘qitish jarayonida 

kuzatilayotgan asosiy muammolar va kamchiliklar tahlil qilingan. Tadqiqot jarayonida o‘quv-

uslubiy materiallar etishmasligi, o‘qituvchi kadrlar tayyorlash tizimidagi bo‘shliqlar, cholg‘u 

sifatiga oid muammolar va zamonaviy o‘qitish metodikalarining qo‘llanilmasligiga doir 

masalalar ko‘rib chiqildi va muammolarni bartaraf etish yo‘llari va takliflar keltirilgan. 

Kalit so‘zlar: g‘ijjak, ijrochilik, o‘qitish metodikasi, milliy cholg‘ular, musiqa ta’limi, 

o‘quv dasturi. 

Annotation: This article analyzes the main problems and shortcomings observed in the 

process of teaching ghijjak performance in Uzbekistan. The research examines issues such as the 

lack of educational-methodological materials, gaps in the system of training qualified teachers, 

problems related to the quality of the instrument, and the insufficient application of modern 

teaching methods. The article also presents solutions and recommendations for addressing these 

challenges. 

Keywords: ghijjak, performance, teaching methodology, national instruments, music 

education, curriculum. 

 

G‘ijjak ijrochiligini o‘qitishda eng asosiy muammolardan biri bu sohada maxsus o‘quv 

qo‘llanmalar va uslubiy adabiyotlarning yetishmasligidir. Bugungi kunda g‘ijjak o‘qitish uchun 

sistematik ravishda tuzilgan boshlang‘ich o‘qitish uchun maxsus qo‘llanmalar deyarli mavjud 

emas. Mavjud bo‘lgan ayrim o‘quv materiallari asosan tajribali o‘qituvchilarning shaxsiy 

yozuvlariga asoslangan bo‘lib, ilmiy-pedagogik jihatdan mukammal ishlab chiqilmagan. 

Malakali ijrochilar tayyorlash uchun zarur bo‘lgan repertuar to‘plamlari, texnik mashqlar 

majmuasi va metodika bo‘yicha maxsus adabiyotlar yetarli emas. Bu holat o‘quvchilarning bilim 

va ko‘nikmalarini ketma-ket rivojlantirishga to‘sqinlik qiladi. 

G‘ijjak ijrochiligining nazariy asoslari, cholg‘u tarixi, akustik xususiyatlari va ijrochilik 

texnikasi bo‘yicha fundamental ishlar kam. Bu holat o‘qituvchilarning nazariy bilimlarini 

boyitishiga va o‘qitish sifatini oshirishiga salbiy ta’sir qiladi. G‘ijjak ijrochiligini o‘qitishda 

uchraydigan muammolarni bartaraf etish uchun kompleks yondashuv zarur. Bunda yangi 

pedagogik texnologiyalarni joriy qilish, ijrochilar uchun amaliy tajriba yaratish, sifatli cholg‘ular 

bilan ta’minlash va motivatsiyani oshirish muhim ahamiyatga ega. Shu yo‘l bilan g‘ijjak 

ijrochiligining rivojiga katta hissa qo‘shish mumkin. 

Respublikaning ko‘pgina hududlarida malakali g‘ijjak o‘qituvchilarining tanqisligi 

kuzatiladi. Bu, ayniqsa, viloyat markazi va tuman musiqa maktablarida yaqqol namoyon bo‘ladi. 

Ayrim o‘qituvchilar g‘ijjak ijrochiligining barcha aspektlarini o‘qitish uchun yetarli nazariy va 

amaliy tayyorgarlikka ega emaslar. Bu holat o‘quvchilarning to‘laqonli rivojlanishiga halaqit 

beradi. G‘ijjak o‘qituvchilari uchun maqsadli malaka oshirish kurslari va seminarlar kam tashkil 

etiladi. Mavjud bo‘lgan kurslar ko‘pincha umumiy musiqa ta’limi masalalariga bag‘ishlangan 

bo‘lib, g‘ijjak ijrochiligining o‘ziga xos xususiyatlarini yetarli darajada qamrab olmaydi. 

Musiqa ta’limi muassasalarida ishlatiladigan g‘ijjaklar ko‘pincha sifat jihatidan past 

darajadalidir. Bu holat o‘quvchilarning tovush madaniyatini shakllantirish va ijrochilik texnikasini 

rivojlantirishiga salbiy ta’sir qiladi. Ko‘pgina musiqa maktablarida g‘ijjakni professional darajada 

sozlash va texnik jihatdan xizmat ko‘rsatish imkoniyatlari cheklangan. Bu holat o‘quv 

jarayonining sifatini pasaytiradi. G‘ijjak ijrochiligini o‘qitishda zarur bo‘lgan yordamchi vositalar 

(metronom, audio va video materiallar, kompyuter dasturlari) yetarli darajada qo‘llanilmaydi. 

G‘ijjak o‘qitishda an’anaviy usullar ustunlik qiladi, zamonaviy pedagogik texnologiyalar va 

innovatsion metodlar kam qo‘llaniladi. Bu holat o‘quvchilarning qiziqishini uyg‘otish va samarali 

o‘qitishga to‘sqinlik qiladi. Mavjud o‘quv dasturlari zamonaviy talablarga to‘liq javob bermaydi 

va o‘quvchilarning individual xususiyatlarini yetarli darajada hisobga olmaydi. Dasturlar 

ko‘pincha formal ravishda tuzilgan bo‘lib, amaliy jihatdan qo‘llash qiyin. O‘quvchilarning bilim 

va ko‘nikmalarini baholash mezonlari aniq belgilanmagan va obyektiv baholash tizimi ishlab 

chiqilmagan. Bu holat o‘quvchilarning haqiqiy rivojlanish darajasini aniqlashga to‘sqinlik qiladi. 

G‘ijjak uchun maxsus yozilgan o‘quv repertuari juda kam. Mavjud bo‘lgan asarlar ko‘pincha 

boshqa cholg‘ular uchun yozilgan bo‘lib, g‘ijjak uchun moslashtirilgan. Turli malaka darajasidagi 

o‘quvchilar uchun maqsadli ravishda tuzilgan repertuar majmuasi mavjud emas. Bu holat 

o‘quvchilarning bosqichma-bosqich rivojlanishiga halaqit beradi. 

G‘ijjak uchun zamonaviy kompozitorlar tomonidan yaratilgan asarlar kam va ular ta’lim 

jarayoniga yetarli darajada kiritilmagan. G‘ijjak o‘qitishda zamonaviy texnologik vositalardan 

foydalanish darajasi past. Audio va video materiallar, kompyuter dasturlari va raqamli o‘quv 

vositalari kam qo‘llaniladi. Pandemiya davrida yaqqol ko‘rinib qolgan onlayn ta’lim imkoniyatlari 

g‘ijjak o‘qitishda yetarli darajada rivojlanmagan. Bu holat masofaviy ta’lim berishga to‘sqinlik 

qiladi. O‘quv jarayonida multimedia vositalardan foydalanish metodikasi ishlab chiqilmagan va 

amaliy jihatdan kam qo‘llaniladi. 

G‘ijjak ijrochiligini o‘qitishda uchraydigan muammolar ko‘p qirrali va murakkab xarakterga 

ega. Ushbu muammolarni muvaffaqiyatli hal etish uchun kompleks yondashuv talab etiladi. 

O‘quv-uslubiy adabiyotlar bazasini boyitish, malakali kadrlar tayyorlash, moddiy-texnik bazani 

mustahkamlash va zamonaviy metodikalarni joriy etish orqali g‘ijjak ijrochiligini o‘qitish sifatini 

sezilarli darajada oshirish mumkin. 

Milliy cholg‘ularimizning, jumladan g‘ijjakning kelajakda ham yashab qolishi va 

rivojlanishi uchun bugun amalga oshirilayotgan islohotlar muhim ahamiyat kasb etadi. Shu bois, 

ushbu sohadagi muammolarni hal etish nafaqat musiqa ta’limi, balki milliy madaniyatimizni 

saqlash va rivojlantirish nuqtayi nazaridan ham dolzarbdir. 

Kelajakda g‘ijjak ijrochiligini o‘qitish metodikasi bo‘yicha chuqur ilmiy tadqiqotlar olib 

borish, xalqaro tajribalarni o‘rganish va milliy an’analarimizni zamonaviy talablarga muvofiq 

rivojlantirish zarur. Faqat shunday kompleks yondashuvgina g‘ijjak ijrochiligini o‘qitishda yuqori 

sifat va samaradorlikka erishish imkonini beradi. 

Xulosa shuki, g‘ijjak cholg‘usining yildan-yilga, asrlar osha rivojlanib takomillashib zamon 

talabi darajasiga javob bera olishi ijrochilik mahoratini o‘stirish, milliy musiqa me’rosimizni keng 

xalq ommasiga targ‘ib qilish shu jumladan dunyo musiqa madaniyatiga doir bilimga ega bo‘lish, 

milliy cholg‘ularimiz orqali milliy va zamonaviy musiqa merosimizni butun jahonga tanitish 

imkonini bermoqda. 

Bugungi globallashuv va raqobat kuchayib borayotgan zamonaviy jamiyatda milliy 

o‘zlikni, qadriyatlarimizni, madaniyatimiz va san’atimizni asrash va avlodlar orasida uzviylikni 

ta’minlash har qachongidan ham muhim vazifa bo‘lib qolmoqda. Ayniqsa, yuksak ma’naviyatli, 

keng dunyoqarashli va estetik didga ega bo‘lgan yosh avlodni tarbiyalashda san’at, xususan, 

musiqa ta’limining o‘rni beqiyosdir. Musiqa inson ruhiyatiga, tuyg‘ulariga, tafakkuriga ta’sir etish 

kuchiga ega bo‘lgan eng muhim madaniy vositalardan biridir. [1.B.563.] Aynan shu sababli, ta’lim 

tizimining barcha bo‘g‘inlarida, jumladan, oliy ta’lim muassasalarida musiqa ta’limining 

samaradorligini oshirish, to‘garak faoliyatlarini kengaytirish va ularni zamonaviy metodlar 

asosida tashkil etish davlat siyosatining ustuvor yo‘nalishiga aylanmoqda. 

Oliy ta’lim muassasalarida musiqa ta’limi ikki asosiy yo‘nalishda olib boriladi:  

Birinchisi – ixtisoslashgan oliy o‘quv yurtlarida professional kadrlar tayyorlash jarayoni;  

Ikkinchisi – musiqiy-ma’naviy tarbiya vositasi sifatida nodavlat yo‘nalishdagi to‘garak va 

fakultativ mashg‘ulotlar orqali talabalar ongida san’atga bo‘lgan muhabbatni shakllantirish.  

Ayniqsa, umumkasbiy yo‘nalishlarda tahsil olayotgan talabalar uchun musiqa orqali estetik 

tarbiya berish, ularning ijtimoiy faolligini oshirish, stressni yengish va o‘z-o‘zini anglash 

jarayonlariga ijobiy ta’sir ko‘rsatadi. So‘nggi yillarda O‘zbekiston Respublikasida Prezident 

farmonlari va qarorlari asosida oliy ta’limda madaniy-ma’naviy muhitni sog‘lomlashtirish, 

yoshlarni san’atga keng jalb etish borasida qator ijobiy o‘zgarishlar amalga oshirilmoqda. 

Xususan, har bir oliy ta’lim muassasasida madaniyat va san’at to‘garaklari tashkil etilib, musiqa, 

teatr, raqs, estrada va xalq ijodi yo‘nalishlarida iste’dodli talabalarni qo‘llab-quvvatlash uchun 

muayyan shart-sharoitlar yaratilmoqda. [2.B.496.] Bunday faoliyatlar talabalar orasida sog‘lom 

turmush tarzini targ‘ib qilish, bo‘sh vaqtni mazmunli tashkil etish va yoshlar o‘rtasida ijtimoiy-

iqtisodiy salbiy holatlarning oldini olishda muhim omil sifatida namoyon bo‘lmoqda. 

O‘zbekiston Respublikasi ta’lim siyosatida yoshlar tarbiyasi, ularning ma’naviy-ma’rifiy 

dunyoqarashini shakllantirish, mustaqil fikrlovchi, estetik didga ega, intellektual salohiyatli 

avlodni voyaga yetkazish ustuvor yo‘nalishlardan biri hisoblanadi. [3.] Aynan shu maqsad yo‘lida 

oliy ta’lim muassasalarida musiqa ta’limi va to‘garaklarining samarali faoliyat yuritishi nihoyatda 

muhim ahamiyat kasb etadi. Musiqa nafaqat estetik tarbiyaning vositasi, balki jamiyatda ma’naviy 

uyg‘onish, ruhiy yuksalish, milliy birlik va birdamlikni qaror toptirishga xizmat qiladigan kuchli 

ijtimoiy vositadir. 

Tadqiqot davomida aniqlanishicha, oliy ta’lim muassasalarida musiqa ta’limini tashkil 

etish borasida muayyan yutuqlar bilan birga, bir qator tizimli muammolar ham mavjud: pedagogik 

kadrlar salohiyatining yetarli emasligi, texnik jihozlanishdagi kamchiliklar, to‘garaklarning 

muntazam faoliyat yuritmasligi va ularning dasturlarining zamonaviy talablar bilan to‘liq 

uyg‘unlashmaganligi shular jumlasidandir. [4.B.527.] Shu bilan birga, oliy ta’limdagi musiqa 

to‘garaklarida innovatsion yondashuvlarning yetishmasligi, raqamli vositalardan samarali 

foydalanmaslik ham samaradorlikka salbiy ta’sir ko‘rsatmoqda. 

To‘garak faoliyatini tizimlashtirish va monitoring qilish orqali musiqa to‘garaklarining 

faoliyati rejalashtirilgan, hisobotli va natijador bo‘lishi uchun ularni tahlil qiluvchi maxsus 

platformalarni joriy etish lozim. Ko‘plab oliy ta’lim muassasalarida musiqa to‘garaklari mavjud 

bo‘lsa-da, ularning faoliyati ko‘pincha tashabbus darajasida qolmoqda, faoliyatining 

samaradorligi esa yetarli darajada o‘lchanmayapti. Buning asosiy sababi – to‘garak faoliyatining 

tizimlashtirilmaganligi, aniq mezonlar asosida monitoring qilinmasligi, shuningdek, ushbu 

jarayonni nazorat qilishga oid raqamli va analitik platformalarning mavjud emasligidir. Mazkur 

muammo oliy ta’lim muassasalarida madaniy-ma’rifiy ishlarning samarasiga bevosita ta’sir 

ko‘rsatmoqda. Shunday sharoitda, musiqa to‘garaklari faoliyatini samarali tashkil etish va ular 

asosida talabalarning ijodiy salohiyatini rivojlantirish, estetik tarbiyani mustahkamlash uchun 

zamonaviy yondashuvlar zarur. [5.B.66.] Jumladan, to‘garak faoliyatini tizimlashtirish va 

monitoring qilish, ularning har bir bosqichini rejalashtirish, jarayonni raqamli platformalar 

yordamida hisobotli qilish, natijadorlikka asoslangan tahliliy yondashuvlarni joriy etish muhim 

ehtiyoj sifatida namoyon bo‘lmoqda. 

Malakali mutaxassislarni jalb qilish – amaliyotchi musiqachilar, kompozitorlar, dirijyorlar 

va estrada ijodkorlarini ma’ruzachi va trener sifatida jalb etish, talabalar motivatsiyasini oshiradi. 

Biroq amaliy tajriba shuni ko‘rsatmoqdaki, musiqa to‘garaklari va musiqiy faoliyatlarning 

talabalar ongiga ta’sir doirasi ko‘p jihatdan uni olib borayotgan shaxs, ya’ni mutaxassisning bilim, 

salohiyat va motivatsiya berish qobiliyatiga bog‘liq. Afsuski, ko‘plab ta’lim muassasalarida ushbu 

yo‘nalishda malakali, amaliy tajribaga ega mutaxassislarning yetishmasligi, mavjud 

pedagoglarning faqat nazariy bilimlar bilan cheklanib qolishi, musiqiy ta’lim jarayonini quruq 

rasmiyatchilik darajasida olib borilishiga sabab bo‘lmoqda. Bunday holatda esa talabalar orasida 

san’atga bo‘lgan qiziqish, izlanish ruhi va ijodiy faollik sustlashadi. [6.] Shu o‘rinda, amaliyotchi 

musiqachilar, estrada ijodkorlari, bastakorlar, dirijyorlar va boshqa san’at ahli vakillarini oliy 

ta’lim tizimiga jalb qilish zaruriyati alohida e’tiborga loyiq. San’at sohasida amaliy faoliyat 

yuritayotgan mutaxassislarning bevosita auditoriyaga kirib, talabalar bilan jonli muloqotda 

bo‘lishi, ularni ijodiy ishlarga jalb qilishi, o‘z tajribalari bilan o‘rtoqlashishi o‘quv jarayonini 

yanada jonlantiradi. Ayniqsa, yoshlar orasida mashhur ijodkorlarning chiqishlari, ustoz-shogird 

an’analari, mahorat darslari orqali talabalarda o‘z sohasi bo‘yicha katta qiziqish, motivatsiya, 

ijodiy faollik shakllanadi. Bu esa nafaqat musiqa to‘garaklarining sifati va natijadorligini oshiradi, 

balki ularning ta’lim-tarbiyadagi rolini kuchaytiradi. 

Material-texnik bazani mustahkamlash – zamonaviy musiqa asboblari, audio-vizual 

vositalar bilan ta’minlash orqali to‘garaklar salohiyati oshiriladi. Zamonaviy ta’lim tizimining 

asosiy talablardan biri bu o‘quv jarayonini nafaqat ilmiy-nazariy bilimlar bilan boyitish, balki uni 

amaliyot bilan uyg‘unlashtirib, talabalarning real hayotiy sharoitda kasbiy va ijodiy salohiyatini 

ro‘yobga chiqarishdir. Ayniqsa, oliy ta’lim muassasalarida musiqa ta’limi va to‘garaklar 

faoliyatining samaradorligini oshirishda moddiy-texnik bazaning roli beqiyos hisoblanadi. Chunki 

san’at, xususan, musiqa sohasida ta’lim berish faqat nazariy bilimlar bilan chegaralanmasdan, 

zamonaviy vositalar orqali amaliy mashg‘ulotlar bilan mustahkamlab borilishi zarur. [6.B.456.] 

Bu jarayonda talabalar ilg‘or texnik vositalar yordamida o‘z iqtidorini to‘liq namoyon eta oladi, 

san’at asarlarini professional darajada ijro etishga intiladi va dunyo musiqasining bugungi 

yo‘nalishlari bilan tanishish imkoniyatiga ega bo‘ladi. Bugungi kunda dunyo ta’lim tizimida 

innovatsion texnologiyalar va raqamli vositalarning o‘rni tobora ortib bormoqda. Bu jarayon san’at 

ta’limiga ham faol kirib kelmoqda. Virtual sinflar, musiqa tahriri uchun mo‘ljallangan kompyuter 

dasturlari, elektron cholg‘ular, raqamli arxivlar, interaktiv auditoriyalarning barchasi hozirgi 

zamon musiqa ta’limining ajralmas qismlariga aylanmoqda. Shunday bir vaqtda, O‘zbekiston oliy 

ta’lim muassasalaridagi musiqa to‘garaklari faoliyatini samarali tashkil etish uchun zamonaviy 

musiqa asboblari, audio-vizual texnologiyalar, zamonaviy studiyalar, ovoz yozish va tahrirlash 

vositalari, raqamli cholg‘ular bilan to‘liq ta’minlangan material-texnik baza zarurligi dolzarb 

masalalardan biridir. 

Innovatsion pedagogik texnologiyalarni joriy qilish – masofaviy ta’lim, virtual musiqa 

studiyalari, elektron o‘quv kurslari orqali musiqa ta’limini kengroq auditoriyaga yetkazish 

imkoniyati yaratiladi. Bugungi kunda masofaviy ta’lim platformalari, virtual musiqa studiyalari, 

elektron o‘quv kurslari, mobil ilovalar, interaktiv dars modullari orqali musiqa ta’limini har 

qanday geografik nuqtaga yetkazish, turli darajadagi auditoriyalarga moslashtirish, o‘quvchilar 

ehtiyojiga qarab individual o‘qitish imkoniyati yaratilmoqda. Aynan shu texnologiyalar 

yordamida ta’lim qamrovi kengaymoqda, imkoniyatlar tengligi ta’minlanmoqda, talabalar 

o‘zlariga qulay bo‘lgan vaqtda, o‘z sur’atida o‘rganish huquqiga ega bo‘lmoqda. Bularning 

barchasi pedagogik jarayonda innovatsion yondashuvlarni joriy etish orqali musiqa to‘garaklari va 

darslarini transformatsiyalashga zamin yaratmoqda. [7.B.21.] 

Shuningdek, bu texnologiyalar musiqiy savodxonlikni, ko‘p tomonlama eshitish va ijro 

ko‘nikmalarini, mustaqil tahlil qilish qobiliyatini rivojlantirishda beqiyos ahamiyat kasb etadi. 

Talabalar tashabbuslarini qo‘llab-quvvatlash – musiqa ijrochiligi, bastakorlik, sahna madaniyati 

bo‘yicha tanlovlar, festivallar va grant loyihalar tashkil etilishi ularni yanada faollikka undaydi. 

Bunday madaniy-ma’rifiy va ijodiy platformalar orqali talabalar o‘z qobiliyatlarini namoyish eta 

oladi, tajriba orttiradi, professional muhitda shakllanadi va jamiyat e’tiboriga loyiq ijod 

mahsullarini yaratish imkoniyatiga ega bo‘ladi. Eng asosiysi, bunday yondashuvlar ularni 

mas’uliyatli, maqsadli, o‘ziga ishongan ijodkorlar etib tarbiyalaydi.  

Xulosa shuki, musiqa sohasidagi tanlovlar, festivallar va grantlar orqali nafaqat talabalar 

ichki potensialini namoyon etadi, balki o‘zaro sog‘lom raqobat, tajriba almashuvi, madaniy 

muloqot va professional hamkorlik uchun ham mustahkam zamin yaratiladi. Talabalar bu orqali 

o‘z ustida ishlashga, yangilik izlashga, jamoada ishlash ko‘nikmalarini rivojlantirishga 

o‘rganadilar. Bu esa ularning nafaqat ijodiy, balki shaxsiy va ijtimoiy kompetensiyalarini 

shakllantirishda muhim ahamiyat kasb etadi. 

O‘ZBEKISTONNING TURIZM SOHASIDAGI ISTIQBOLLARI 

Annotatsiya: mazkur tezisda O‘zbekistonning turizm sohasidagi istiqbollari, soha 

rivojlanishining joriy ahvoli va yurtning xorijiy mehmonlar uchun jozibadorligini oshirishga 

qaratilgan yondashuvlar muhokama qilinadi. Shuningdek, O‘zbekistonning global turizm 

bozoridagi o‘rni, mavjud imkoniyatlar va istiqbollarini yanada kengaytirish bo‘yicha kelajakdagi 

rejalar haqida xulosalar beriladi. 

Kalit so‘zlar: sahnaviy muhit,  innovatsion usullar, aktyorlik mahorati, rejissyorlik maktabi, 

raqamli texnologiyalar, immersiv teatr, tomoshabin, transformatsiya. 

Abstract: this thesis discusses the prospects of the tourism sector in Uzbekistan, the current 

state of its development, and approaches aimed at increasing the country’s attractiveness to 

foreign visitors. It also provides an analysis of Uzbekistan's position in the global tourism market, 

existing opportunities, and future plans to further expand its potential. 

Keywords: stage environment, innovative methods, acting skills, directing school, digital 

technologies, immersive theatre, audience, transformation. 

 

Sayohat - bu sizning hayotingizga 

qayta sarmoya kiritishdir.  

Ella Maillart 

 

O‘zbekiston qadimiy Ipak yo‘lining yuragi sifatida, bugungi kunda jahon sayyohligi 

xaritasida tobora yorqinroq porlayotgan davlatlardan biridir. Samarqand, Buxoro, Xiva kabi 

tarixiy shaharlar dunyoning turli burchaklaridan kelayotgan sayyohlarni o‘ziga maftun etmoqda. 

Ushbu shaharlar nafaqat arxitektura va madaniyatning durdonalari, balki jahon tarixida chuqur iz 

qoldirgan markazlar sifatida o‘z ahamiyatini saqlab kelmoqda. Tarixiy manbalarda qayd 

etilishicha, bu shaharlar qadimda ilm-fan, savdo va diplomatiya markazlari bo‘lgan. Hozir esa ular 

xalqaro sayyohlikning eng muhim yo‘nalishlaridan biriga aylangan. So‘nggi yillarda 

O‘zbekistonda turizm sohasi sezilarli sur’atlarda rivojlanmoqda. 2024-yil yakunlariga ko‘ra, 

mamlakatga 8,2 million xorijiy sayyoh tashrif buyurdi. Bu 2023-yildagi 6,6 millionlik 

ko‘rsatkichdan ancha yuqori bo‘lib, yillik o‘sish deyarli 24% ni tashkil etmoqda. Ayniqsa, 

AQShdan kelgan sayyohlar soni e’tiborga molik: 2023-yilda 22952 nafar amerikalik 

O‘zbekistonga tashrif buyurgan bo‘lsa, bu ko‘rsatkich 2024- yilda 30 672 nafarga yetdi. Bu esa 

7720 nafar sayyohlik o‘sishini bildiradi. Xitoy, Germaniya, Ispaniya, Fransiya va Buyuk 

Britaniyadan ham sezilarli miqdorda turistlar tashrif buyurgan. Xitoydan kelganlar soni 74304, 

Germaniyadan 37526 kishini tashkil etdi. Bu raqamlar O‘zbekiston turizmining global e’tirofga 

sazovor bo‘layotganidan dalolat beradi. Mamlakat turizmda xalqaro reytinglarda ham o‘z 

mavqeini mustahkamlab bormoqda. Jahon iqtisodiy forumi tomonidan tuzilgan turizm va 

sayohatlar bo‘yicha rivojlanish reytingida O‘zbekiston 119 davlat orasida 78-o‘ringa ko‘tarildi. 

Bu 2023-yilga nisbatan 16 pog‘ona yuqorilash bo‘lib, 7,8 foiz o‘sishni anglatadi. Kelajak rejalari 

yanada ulug‘vor: 2030-yilga qadar 15 million xorijiy sayyohni jalb qilish, turizm xizmatlari 

eksportini 5 milliard dollarga yetkazish, 175 ta turistik mahallalarni rivojlantirish va mehmonxona 

joylarini ikki baravar ko‘paytirish mo‘ljallangan. Bu strategiya doirasida tibbiy, ekologik va ta’lim 

turizmi yo‘nalishlari ham faol rivojlantirilmoqda. 

Turizm infratuzilmasi ham izchil rivojlanmoqda. 2024-yilda ushbu soha uchun 200 million 

dollar miqdorida mablag‘ yo‘naltirildi. Yangi mehmonxonalar, zamonaviy transport tarmoqlari, 

tezkor temiryo‘l loyihalari, raqamli xizmatlar – bularning barchasi xorijlik sayyohlar uchun 

qulayliklarni ta’minlamoqda. Ayniqsa, elektron viza tizimi va mobil ilovalar yordamida 

O‘zbekistonga tashrif ancha osonlashgan. Toshkent-Samarqand va Toshkent-Xiva yo‘nalishlarida 

yuqori tezlikdagi poyezdlar joriy etilishi esa ichki sayohatlarni yanada jozibador qilmoqda. 

O‘zbekiston turizm sohasi so‘nggi yillarda faollik bilan rivojlanib, mamlakatning turli 

viloyatlarida xalqaro konferensiyalar, forumlar va hamkorlik uchrashuvlari o‘tkazilmoqda. Bu 

tadbirlar nafaqat sayyohlik salohiyatini targ‘ib qilish, balki xorijiy sheriklar bilan strategik 

shartnomalar imzolash orqali sohani tizimli rivojlantirishga xizmat qilmoqda. [1.B.169.]  

2024-yilning oktabrda Xorazm viloyatining Xiva shahri “Islom dunyosining turizm poytaxti” 

sifatida tan olindi. Bu munosabat bilan Islom hamkorlik tashkilotiga a’zo davlatlarning turistik 

tashkilotlari, ommaviy axborot vositalari vakillari va blogerlar ishtirokida xalqaro infotur tashkil 

etildi. Tadbir doirasida turizmni rivojlantirishga doir bir qator chora-tadbirlar amalga oshirildi, 

jumladan, xorijiy ishtirokchilarning harakatlanishi, tarjima xizmatlari va tadbirni keng yoritish 

uchun zaruriy infratuzilma yaratildi. Toshkent viloyatida esa 2024-yil 26-sentabrda turizmni 

rivojlantirish bo‘yicha 2025-2027-yillarga mo‘ljallangan yangilangan konsepsiya ishlab chiqildi. 

Ushbu konsepsiyada ichki turizmni iqtisodiyotning ustuvor tarmog‘i sifatida rivojlantirish, 

turistik-rekreatsion zonalarda davlat-xususiy sheriklik asosida infratuzilma loyihalarini amalga 

oshirish, turistlarning uzoq muddatga qolishi va takroran kelishlari uchun shart-sharoitlar yaratish 

kabi masalalar ko‘zda tutilgan. Samarqand viloyatining Paxtachi tumanida ham turizm sohasida 

davlat siyosatini amalga oshirish, soha bo‘yicha qabul qilingan konsepsiya va dasturlarning ijrosini 

ta’minlashga qaratilgan tadbirlar belgilandi. Hududda turizm sohasida turli tadbirlar (festivallar, 

sayllar va boshqalar)ni tashkil etish, chet el mamlakatlari bilan turizmsohasida hamkorlik va 

kelishuvlarni amalga oshirish, turistik xizmatlarga bo‘lgan talabni o‘rganish va sohani 

rivojlantirish bo‘yicha chora-tadbirlar ishlab chiqish rejalashtirilgan .Turizm sohasida huquqiy 

normativlarga kelsak, O‘zbekiston Respublikasida “Turizm to‘g‘risida”gi Qonun mavjud bo‘lib, 

u turistik faoliyatni tartibga soladi. Shuningdek, turizm sohasida xizmat ko‘rsatuvchi subyektlar 

uchun litsenziyalash, xizmatlarni sertifikatlashtirish, turistlar va ekskursantlarni sug‘urta qilish, 

ularga tibbiy, huquqiy hamda boshqa turdagi yordam ko‘rsatish tartibi kabi normativ-huquqiy 

hujjatlar mavjud.  

Sayyohlar O‘zbekistonga nega qiziqmoqda? Birinchi navbatda, bu yerning boy madaniyati, 

mehmondo‘st xalqi va tarixiy obidalari ko‘pchilikni o‘ziga tortadi. Ikkinchidan, narxlar nisbatan 

arzon, xizmatlar sifati esa yildan-yilga oshib bormoqda. Uchinchi omil sifatida esa ijtimoiy 

tarmoqlar va blogerlar faoliyatini ko‘rsatish mumkin – ular orqali yosh avlod orasida 

O‘zbekistonga bo‘lgan qiziqish ortmoqda. Ko‘plab xalqaro nashrlar, jumladan, “Travel 

Tomorrow” va “UzDaily” kabi manbalar O‘zbekistonni “kelajakning eng istiqbolli 

yo‘nalishlaridan biri” deb atamoqda. Va shaxsiy kuzatuvim bilan bo‘lishib o‘tmoqchiman: 

yaqinda Mustaqillik maydonida bo‘lganimda, bu joyning nafaqat mahalliy aholi, balki turli xorijlik 

sayyohlar, xususan ingliz mehmonlar orasida ham katta qiziqish uyg‘otayotganiga guvoh bo‘ldim. 

Maydon atrofidagi obodlik, ozoda hiyobonlar va ramziy yodgorliklar ularning e’tiborini 

tortayotgani yaqqol sezilib turardi. Ingliz sayyohlardan biri bilan suhbatlashdim – unga: “What 

made you come to Uzbekistan, especially this square?” deb murojaat qildim. U esa samimiy 

ohangda: “We read about this place in a travel blog. Seeing it in person, with all its peace and 

symbolism, is something else entirely”, - deb javob berdi. Ular Mustaqillik maydonini nafaqat 

tarixiy, balki ma’naviy jihatdan ham boy joy deb ta’riflashdi. Kuzatishimcha, ular o‘zlarini bu 

yerda xavfsiz, xushnud va iliq muhitda his qilishdi. Shaxsiy xulosamga ko‘ra, Mustaqillik maydoni 

bugungi O‘zbekistonning tinchlik, taraqqiyot va ochiqlik timsolidir hamda chet elliklar qalbida 

chuqur taassurot qoldiruvchi muqaddas makonga aylangan. Kitoblarda ham bu boradagi fikrlar 

mustahkamlangan. Sayyoh va yozuvchi Kolin Tubbning “The Silk Road: A Journey from the 

Heart of Central Asia” asarida shunday satrlar bor: “O‘zbekiston – bu tarix, tabiat va inson 

qalbining o‘ziga xos uyg‘unligi. Uni bir marta ko‘rgan kishi, albatta, qaytishni istaydi”. [4.B.230.] 

Shuningdek, Mahmudho‘ja Behbudiyning “Sayohatnoma” asarida Samarqand haqida: “Bu shahar 

ilm, ma’rifat va orasta binolarning chirog‘idir”, - deb yozilgan [5.B.17.] O‘zbekiston Respublikasi 

Prezidenti Shavkat Mirziyoyev aytganidek: “Turizm – bu iqtisodiyotning harakatlantiruvchi 

kuchi, yangi ish o‘rinlari, madaniyatlararo muloqot va davlatning xalqaro imijidir”. Haqiqatdan 

ham, turizm O‘zbekistonning iqtisodiy va madaniy salohiyatini ochib beruvchi muhim vositaga 

aylanmoqda.  

O‘zbekiston bugungi kunda Markaziy Osiyoning turizm yuragi sifatida shakllanmoqda. 

Xiva, Samarqand, Toshkent, Buxoro kabi qadimiy shaharlarda o‘tkazilayotgan xalqaro 

konferensiyalar, innovatsion konsepsiyalar va global shartnomalar O‘zbekistonni dunyo 

miqyosida e’tirof etilayotgan sayyohlik markaziga aylantirmoqda. Tabiatning xilma-xilligi, tarixiy 

zaminning boyligi va insoniy iliqlik – bu O‘zbekistonning yuragi bo‘lib, mehmonlarni chin dildan 

kutib olishga har doimtayyor. Nega O‘zbekistonga tashrif buyurmaslik kerak? Agar siz tarixni his 

qilishni istamasangiz, O‘zbekistonga kelmang. Chunki bu yurt har bir qadamingizda sizni ming 

yillik sivilizatsiya bilan yuzlashtiradi. Agar siz insoniy mehrni unutgan bo‘lsangiz, bu yer sizga 

ortiqcha tuyuladi. Chunki O‘zbekiston ahli – mehmondo‘stlikning timsoli. Agar siz madaniyatning 

rang-barangligini va qadimiy urf-odatlar uyg‘unligini his qilmoqchi bo‘lmasangiz, bu yurtdan 

yiroq bo‘ling. Chunki bu diyorda har bir to‘y, har bir bazm, har bir ko‘cha ohang bilan yashaydi. 

Agar siz shunchaki suratga olish uchun emas, balki qalbingiz bilan ko‘rish uchun sayohat 

qilmaydigan bo‘lsangiz, bu zamin siz uchun emas. Chunki bu yerda manzara yurak bilan tomosha 

qilinadi. Va nihoyat, agar siz yuragingizda bir umr saqlanadigan taassurotni olishni istamasangiz 

– unda siz O‘zbekistonga kelmang. Chunki bu yurtdan qaytgan har bir mehmon o‘z yuragida bu 

maskan uchun bitta bo‘sh joy qoldiradi. 

“QUTADG‘U BILIG” ASARIDA AXLOQIY TARBIYA VA KOMIL INSON 

TIMSOLI 

Annotatsiya: ushbu maqolada Yusuf Xos Hojibning “Qutadg‘u bilig” asarida ilgari 

surilgan axloqiy tarbiya tamoyillari va komil inson konsepsiyasi atroflicha oʻrganiladi. Asarning 

davlat boshqaruvi, jamiyat aʼzolari oʻrtasidagi munosabatlar va shaxs kamolotida axloqiy 

qadriyatlarning oʻrni yoritib beriladi. Xususan, asardagi asosiy qahramonlar timsolida adolat, 

ilm, donolik, sabr, shukr, mehnatsevarlik kabi fazilatlar tahlil qilinib, ularning inson kamolotiga 

taʼsiri ilmiy-nazariy jihatdan asoslanadi.  

Kalit soʻzlar: Qutadg‘u bilig, axloqiy tarbiya, komil inson, Yusuf Xos Hojib, adolat, 

donolik, ilm, fazilatlar, shaxs kamoloti. 

Annotation: this article comprehensively studies the principles of moral education and the 

concept of a perfect person put forward in Yusuf Khos Hajib's work "Kutadgu Bilig". The work 

highlights the role of moral values in state administration, relations between members of society, 

and personal development. In particular, the main characters in the work are characterized by 

qualities such as justice, knowledge, wisdom, patience, gratitude, and hard work, and their impact 

on human development is scientifically and theoretically substantiated.  

Keywords: Kutadgu Bilig, moral education, perfect person, Yusuf Khos Hajib, justice, 

wisdom, knowledge, qualities, personal development. 

 

Yusuf Xos Hojibning XI asrda yozgan “Qutadg‘u bilig” (“Saodatga eltuvchi bilim”) asari 

nafaqat turkiy adabiyotning eng durdona namunalaridan biri, balki islom sivilizatsiyasi doirasida 

yaratilgan eng muhim axloqiy-falsafiy va ijtimoiy-siyosiy risolalardan biridir. Ushbu monumental 

asar oʻz davrining ijtimoiy-siyosiy va maʼnaviy-axloqiy holatini aks ettirish bilan birga, kelajak 

avlodlar uchun ham muhim pand-nasihatlar, hayotiy koʻrsatmalar va komil inson tarbiyasi 

boʻyicha fundamental gʻoyalarni oʻz ichiga oladi. Asar mohiyatan ideal davlat qurilishi va unda 

yashovchi fuqarolarning axloqiy-maʼnaviy kamolotiga erishish yoʻllarini dialogik tarzda bayon 

etadi. [1.B.45.] “Qutadg‘u bilig”ning bosh gʻoyasi – inson va jamiyat saodatiga erishishning asosiy 

sharti ilm, adolat, aql va odob-axloqning ustuvorligini taʼminlashdir. Bu asar orqali muallif shaxsiy 

kamolot va davlatni boshqarishda axloqiy mezonlarning naqadar muhim ekanligini chuqur ilmiy 

va badiiy tarzda yoritib bergan. Bugungi kunda ham “Qutadg‘u bilig”ning taʼlim-tarbiya 

jarayonidagi oʻrni beqiyos boʻlib, u yosh avlodni milliy va universal qadriyatlar ruhida 

tarbiyalashda muhim manba vazifasini oʻtaydi. 

“Qutadg‘u bilig” asari haqida Sharq va Gʻarb olimlari tomonidan koʻplab tadqiqotlar olib 

borilgan. Asarning ilmiy, falsafiy va ijtimoiy-siyosiy jihatlari chuqur oʻrganilgan boʻlsa-da, undagi 

axloqiy tarbiya va komil inson timsoli masalasi doimiy dolzarbligini saqlab qolmoqda. Oʻzbek 

adabiyotshunosligida Fitrat, Qori Niyoziy, A.Saʼdiy, V.Zohidov, E.Fozilov, A.Qayumov, 

N.Mallayev, B.Toʻxliyev, I.Haqqulov kabi olimlar “Qutadg‘u bilig”ning turli jihatlarini tahlil 

qilganlar. Xususan, ularning ishlarida asarning siyosiy falsafasi, adabiy xususiyatlari, tili va uslubi 

yoritilgan. [2.B.127.] Ammo asardagi axloqiy fazilatlar tizimi va komil inson konsepsiyasining 

har bir qahramon timsolida namoyon boʻlishini tizimli ravishda tadqiq etishga qaratilgan ishlar 

yetarli emas. Xorijiy tadqiqotlarda esa R.Arat, H.Duda, E.Eckmann, L.Bazin, I.Stebleva kabi 

olimlar asarni turkologiya, islomshunoslik va falsafa nuqtai nazaridan oʻrganib, uning 

umuminsoniy ahamiyatini koʻrsatganlar. [3.B.178.] 

Ushbu maqolani yozishda qiyosiy-tahliliy, tarixiy-tipologik va sistemali yondashuv 

metodologiyasi qoʻllanildi. Qiyosiy-tahliliy metod orqali “Qutadg‘u bilig”dagi axloqiy gʻoyalar 

islomiy va qadimgi turkiy anʼanalardagi axloqiy taʼlimotlar bilan qiyoslandi. Tarixiy-tipologik 

metod esa asarning yaratilgan davri kontekstida uning maʼnaviy-axloqiy qadriyatlarni 

shakllantirishdagi oʻrnini aniqlashga yordam berdi. Sistemali yondashuv orqali asardagi axloqiy 

qadriyatlar bir-biri bilan uzviy bogʻliq boʻlgan tizim sifatida koʻrib chiqildi va har bir fazilatning 

inson kamolotida tutgan oʻrni yoritildi. Shuningdek, asardagi toʻrt asosiy qahramon – Kuntugʻdi, 

Oytoʻldi, Oʻgdulmish va Odgurmish timsollarining har biri maʼlum bir axloqiy tamoyilning yorqin 

ifodasi sifatida oʻrganildi. 

“Qutadg‘u bilig" asari toʻrt asosiy qahramon – Kuntugʻdi (adolat), Oytoʻldi (davlat, baxt), 

Oʻgdulmish (aql, idrok) va Odgurmish (qanoat, oxirat) timsolida axloqiy-falsafiy gʻoyalarni 

ifodalaydi. Bu personajlar orqali Yusuf Xos Hojib ideal jamiyat va komil insonning qanday 

boʻlishi kerakligini koʻrsatib bergan. Axloqiy tarbiya, asarda, insonning oʻz-oʻzini anglashidan 

boshlanib, jamiyatga foyda keltiruvchi shaxs boʻlib yetishishiga qadar boʻlgan murakkab jarayon 

sifatida tasvirlanadi. Asarda har bir qahramon maʼlum bir universal axloqiy qadriyatni ifodalaydi, 

va bu qadriyatlar bir-biri bilan uzviy bogʻliq holda komil inson obrazini yaratadi. Masalan: 

Kuntugʻdi – adolatning ramzi. Podshoh timsolida adolatli boshqaruv, fuqarolarga nisbatan 

insofli munosabat, qonun ustuvorligi kabi fazilatlar targʻib qilinadi. Adolat boʻlmagan joyda davlat 

zaiflashadi, jamiyatda tartibsizliklar yuzaga keladi. 

Oytoʻldi – baxt va davlatning ramzi. Baxtga erishish uchun inson ilmga intilishi, mehnat 

qilishi, oʻz burchini sidqidildan ado etishi lozimligi taʼkidlanadi. Davlat boyligi faqat moddiy 

emas, balki maʼnaviy boyliklar, yaʼni bilim va axloqiy fazilatlar bilan ham belgilanadi. 

Oʻgdulmish – aql va idrokning ramzi. Aql – insonni toʻgʻri yoʻlga boshlovchi, uni 

xatolardan asrovchi asosiy qurol. Aqlsiz inson na oʻziga, na jamiyatga foyda keltira oladi. Ilm va 

aql bir-biri bilan chambarchas bogʻliq boʻlib, insonni kamolotga yetaklaydi. 



112 

Odgurmish – qanoat va oxiratni oʻylashning ramzi. Bu obraz insonning dunyo moliga hirs 

qoʻymasligi, nafsini tiyishi, maʼnaviy boyliklarga intilishi va oxiratni doim yodda tutishi 

lozimligini eslatadi. Qanoat – insonni boylikka hirs qoʻyishdan, gunohlardan asrovchi fazilatdir. 

“Qutadg‘u bilig”dagi bu axloqiy tamoyillar inson kamolotining har bir bosqichida muhim 

oʻrin tutadi. Muallifning fikricha, komil inson nafaqat ilm-maʼrifatli, balki axloqan pok, irodasi 

baquvvat, adolatli va oʻz Vataniga sadoqatli boʻlmogʻi lozim. Asarda ilgari surilgan gʻoyalar 

bugungi kunda ham oʻz dolzarbligini yoʻqotmagan, aksincha, globallashuv sharoitida maʼnaviy-

axloqiy qadriyatlarni mustahkamlashda muhim ahamiyat kasb etadi. 

Xulosa qilib aytganda, Yusuf Xos Hojibning “Qutadg‘u bilig” asari oʻz davrining eng 

muhim axloqiy-didaktik asarlaridan biri boʻlib, unda komil inson va adolatli jamiyat qurish 

gʻoyalari chuqur falsafiy asosda yoritilgan. Asar har bir shaxsning oʻz-oʻzini kamol toptirishida, 

jamiyatda munosib oʻrin egallashida va davlatning mustahkamligini taʼminlashda axloqiy 

qadriyatlarning hal qiluvchi rolini taʼkidlaydi. Kuntugʻdi, Oytoʻldi, Oʻgdulmish va Odgurmish 

timsollari orqali muallif adolat, baxt, aql va qanoat kabi toʻrt asosiy fazilatni oʻzaro bogʻliq holda 

tasvirlab, ularning inson kamolotiga va davlat boshqaruviga bevosita taʼsirini koʻrsatib bergan. 

“Qutadg‘u bilig” axloqiy tarbiya jarayonida insonning shaxsiy masʼuliyatini, ilm olishga 

intilishini, halol mehnat qilishini, rostgoʻylik va qanoatni oʻzida mujassam etishini talab etadi. 

Asarning bosh gʻoyasi – saodatga erishishning asosiy kaliti ilm, aql, adolat va odob-axloqning 

ustuvorligidadir. Bu asar insonni nafaqat shaxsiy baxtga, balki ijtimoiy farovonlikka ham 

erishishga undaydi. Jamiyatning har bir aʼzosi oʻz burchini sidqidildan bajarishi, bir-biriga hurmat 

bilan munosabatda boʻlishi, tinchlik va totuvlikni qadrlashi lozimligi asarning markaziy 

gʻoyalaridan biridir. 

EKRAN ASARIDA TARIXIY SHAXS OBRAZINI YARATISHDAGI MUAMMO 

VA IZLANISHLAR 

(“ALISHER NAVOIYʼʼ BADIIY FILMI VA VIDEO FILMI MISOLIDA) 

Annotatsiya: mazkur maqola so‘z mulkining sultoni – Alisher Navoiy haqida 

ekranlashtirilgan badiiy va video film tahlili bayon etilgan. Ikkala film ham o‘zgacha rejissyorlik 

yondashuvi va qahramonlar o‘zgacha talqini bilan ahamiyatga ega. Tahlilda asar 

dramaturgiyasiga alohida urg‘u berilgan. Dialoglar aniq, o‘tkir kinoyaga boyligi eʼtirof etilgan. 

Filmda tarixiy obraz yaratishdagi asosiy muammolar, badiiy izlanishlar, mafkuraviy ta’sirlar 

hamda zamonaviy ekran yondashuvlari haqida so‘z boradi.  

Kalit so‘zlar: obraz, rejissyor, ekran, badiiy, video film, dramatik talqin, hujjatli 

yondashuv, dialog.  

Annotion: this article presents an analysis of the film and video about the Sultan of the 

Word – Alisher Navoi. Both films are notable for their unique directorial approach and unique 

interpretation of the characters. The analysis places special emphasis on the dramaturgy of the 

work. The dialogues are clear and rich in sharp irony. The film discusses the main problems in 

creating a historical image, artistic research, ideological influences, and modern screen 

approaches.  

Keywords: image, director, screen, feature film, video film, dramatic interpretation, 

documentary approach, dialogue. 

 

Tarixiy shaxslarni sanʼat, ayniqsa, ekran orqali gavdalantirish bu – ulug‘ siymolarning 

nafaqat tashqi qiyofasini, balki ularning ichki olami, ijodiy faoliyati, ijtimoiy-madaniy muhitini 

ham xalq ongiga yetkazish vositasidir. Buyuk mutafakkir, davlat arbobi va shoir Alisher Navoiy 

siymosining ekranlashtirilishi O‘zbekiston kino tarixida alohida o‘rin egallaydi. Bu obrazni 

yaratish o‘ziga xos badiiy izlanishlar, mafkuraviy bosimlar, tarixiy haqiqat va dramatik talqin 

o‘rtasidagi muvozanatni topishni taqozo etadi. Ushbu maqolada 1947-yilda rejissor Komil 

Yormatov tomonidan suratga olingan “Alisher Navoiy” badiiy filmi hamda 1982-yilda Maqsud 

Yunusov rejissorligida yaratilgan, “Navoiy” video filmda tarixiy obraz yaratishdagi muammo va 

izlanishlar keng tahlil qilinadi.  

Buyuk shaxslarni ekrandagi siymosini yaratish quyidagi jarayonni o‘z ichiga oladi: 

manbashunoslik, badiiy talqin, psixologik yondashuv. Manbashunoslik – tarixiy hujjatlar, yozma 

manbalar, zamondoshlar esdaliklariga tayanish, badiiy talqin – obrazni dramatik ssenariy asosida 

jonlantirish, psixologik yondashuv – shaxsning ichki dunyosini ochib berish. Tarixiy qahramonda 

haqiqat va badiiy talqin bir-birini to‘ldirishi kerak. Shu bois yaratilgan film yuqorida aytilgan 

barcha jarayonlarni qamrab olishi kerak. 

Rejissor Kamil Yormatov tomonidan yaratilgan “Alisher Navoiy” badiiy filmi O‘zbek 

kinosida katta tarixiy qadam bo‘ldi. Filmda mahoratli aktyor Razzoq Hamroyev Navoiyning 

tafakkurga to‘la, xalqparvar, adolatparvar siymosini yarata olgan. Afsuski filmda Sovet mafkurasi 

taʼsirida diniy g‘oyalar chetlab o‘tilgan. Shoirning tasavvufiy dunyoqarashi to‘liq ochilmagan.  

Film syujeti tomoshabin uchun tushunarli, ortiqcha murakkabliklardan holi aks ettirilgan. 

O‘sha davr uchun noyob sahna bezaklari, me’moriy detallarga eʼtibor berilgan. Bu atmosfera o‘sha 

zamon muhitini his qilishimizga yordam bera oladi.  

Mumtoz uslubda, o‘tkir kinoyali tarzda yozilgan dialoglar qahramonlar xarakteri ochib 

bergan, she’riy parchalar film dramatizmini oshirgan. Bu bora qalami o‘tkir yozuvchilar Izzat 

Sulton va Uyg‘unning hissasi katta. Masalan, “Yodgor Mirzo Husayn Boyqarodan yengilganda 

chog‘dagi so‘zlariga eʼtibor beraylik. U: ,, Siz shuning uchun ham yengdingizki, Husayn, menda 

Alisher yo‘q. Alisher-aql, Alisher-shamshir. Siz esa o‘sha aqlning, o‘sha shamshirning 

ko‘lankasisiz”. [3.]  

Bu so‘zlar Husaynga qattiq botadi. Komil Yormatov “Kechmishlarim” kitobida shu 

qahramonlarning jang sahnasini dala fonidan, shovullab ko‘pirib oqayotgan soy o‘rtasiga 

ko‘chirgani bu esa sahna harakatida qahramonlar qalbidagi to‘fon g‘azabni ko‘rsatib berganini 

taʼkidlaydi. Ko‘rinib turibdiki bunday masʼuliyatli asar ustida jiddiy yondashuv, katta mehnatni 

taqozo etgan. [3.] 

Filmda Navoiy orqali ilm, adabiyot va halollik targ‘ib qilingan bo‘lsa-da, uning shaxsiy 

ruhiy olami yetarlicha chuqur ochilmagan. Shoirning boy ilmiy merosi yoritilmagan.  

Oybekning “Navoiy” romani asosida 1982-yilda rejissyor Maqsud Yunusov tomonidan 

suratga olingan “Navoiy” video filmda shoir hayoti hujjatli manbalar asosida yoritiladi. Filmda 

tarixiy qo‘lyozmalar, masjid va madrasa suratlari, yodgorliklar, zamonaviy tarixchilar fikrlari 

qo‘shilib, tarixiy obraz ilmiy asosda berilgan. Hujjatli lavhalar dramatik sahnalar bilan almashib 

boradi. Mazkur ekran asarining barcha epizodlari, xoh u natura – ko‘cha, maydon, hovli yoki 

bog‘da, xoh interyer: saroy, ijodxona yoki hujrada sodir bo‘lsin barcha-barchasi telemarkaz 

studiyasi pavilyoniga mo‘ljallab, maxsus qurilgan dekoratsiyalarda tasvirga tushirilgan. Film uch 

yil tayyorgarlik va o‘n bir oy suratga olish jarayonini talab etgan. “Navoiy” dek zalvorli va 

masʼuliyatli asar dunyoga kelishida navoiyshunos olimlarning ham mehnati katta. Aziz Qayumov, 

Abduqodir Hayitmetov, Alibek Rustamov, Yoqubjon Isʼhoqov , Sharafuddin Sharipov kabi o‘z 

ilmining ziyolilari asarni yaratilishida hamfikr, hammaslak bo‘lib yo‘l yo‘riq ko‘rsatishgan. 

[2.B.8.] 

Film boshidan oxirigacha Navoiy davri muhiti, tilini saqlashlashga harakat qilingan va 

bugungi kun tomoshabini uchun tushunarli shaklga keltirilgan. 

Diniy-madaniy merosga ko‘proq e’tibor qaratilgan bo‘lsa- da, film so‘ngida Husayn 

Boyqaro Navoiy oldiga kelib – “Bu holni ko‘rib ajablanmangiz. Jaholat adolat qarshisida tiz 

cho‘kdi. Men adolat sultoni hazrati Navoiyga sig‘indim”, - deydi. Lekin Alisher Navoiy islomni 

yaxshi bilgan, taqvoli shaxs sifatida barchaga maʼlum, shoirning ko‘p g‘azallari ham Haqqa 

oshiqlik tasvirlangan. Navoiy ijodiy merosining turkiy til rivojiga ta’siri haqida maʼlumotlar 

berilgan.  

Tarixiy haqiqat va ilmiylik ustuvorlik qiladi. Film Oybekning “Navoiy” romani asosida 

yaratilganidan kelib chiqib aytadigan bo‘lsak, film shoirning bolalik davri, o‘sha davrda siyosiy 

muammolar bilan boshlanadi, romanda esa Gavharshod madrasasi, undagi hujralardan birida 

yashaydigan qahramonlar chizgilari aks etadi. Kitob nihoyasida esa buyuk mutafakkirning vafoti 

haqida o‘qishimiz mumkin. Albatta, har bir nasriy asar ekranga ko‘chganida maʼlum bir 

o‘zgarishlar: qo‘shimcha va qisqartirishlar bilan ko‘chadi. Ushbu videofilmda ham buni guvohi 

bo‘lishimiz mumkin. Badiiy dramatizm kamroq, obraz ruhiyati ekranda to‘liq jonlanmagan. Bu 

esa tomoshabinning emotsional ta’sirlanishi darajasini pasaytirgan.  

Alisher Navoiy siymosi ekran san’atida yuksak tarixiy, falsafiy va estetik mazmunga ega. 

1947-yilgi badiiy film bu borada ilk bosqich bo‘lsa, 1982-yildagi video film bu obrazga ilmiy-

hujjatli yondashuv keltirdi. Shu orqali o‘zbek kino sanʼati tarixiy shaxslarni jonlashtirishda yangi 

bosqichga ko‘tarildi. Bunday obrazlar orqali tarix va maʼnaviyat yosh avlod ongiga samarali 

singdiriladi.  

aktyorligi) mutaxassisligi 1-kurs magistranti  

O‘ZBEK TEATRLARIDA XORIJIY MUSIQALI SAHNA ASARLARINING 

SAHNALASHTIRILISHI: ILMIY TAHLIL 

Annotatsiya: ushbu maqolada o‘zbek teatrlarida xorijiy musiqali sahna asarlarining 

sahnalashtirilish jarayoni, uning tarixiy rivojlanishi, zamonaviy holati va istiqbollari tahlil 

qilinadi. Tadqiqot natijasida, zamonaviy o‘zbek teatrida xorijiy musiqali asarlarni sahnalashtirish 

jarayonidagi muammolar va ularni hal qilish yo‘llari bo‘yicha tavsiyalar berilgan. 

Kalit so‘zlar: o‘zbek teatri, xorijiy musiqali asarlar, sahna san’ati, musiqali drama, opera, 

balet, madaniyatlararo aloqalar, teatr rejissurasi, milliy teatr an’analari, zamonaviy 

interpretatsiya. 

Abstract: this article analyzes the process of staging foreign musicals in Uzbek theaters, its 

historical development, modern state and prospects. As a result of the study, the problems in the 

process of staging foreign musicals in modern Uzbek theater and recommendations on ways to 

solve them are given. 

Keywords: uzbek theater, foreign musicals, stage art, musical drama, opera, ballet, 

intercultural relations, theater directing, national theater traditions, modern interpretation. 

 

Teatr san’ati har doim turli madaniyatlar o‘rtasidagi ko‘prik vazifasini o‘tagan. O‘zbek teatri 

tarixiga nazar tashlaydigan bo‘lsak, XX asrning boshlaridan boshlab xorijiy sahna asarlarining 

o‘zbekcha talqinlari paydo bo‘la boshladi. Bu jarayon, ayniqsa, musiqali sahna asarlariga taalluqli 

bo‘lib, ular o‘zbek sahna san’atining rivojlanishiga katta hissa qo‘shdi. 

Musiqali teatr janrlari – opera, balet, musiqali drama va musiqali komediyalar – milliy teatr 

san’atiga yangi nafas, yangi uslubiy yondashuvlar va yangi badiiy vositalarni olib kirdi. O‘zbek 

teatri uchun xorijiy sahna asarlarini sahnalashtirish nafaqat chet el madaniyatini o‘rganish, balki 

milliy san’atni boyitish va yangilash imkoniyati ham bo‘lgan. 

O‘zbek professional teatri XX asr boshida shakllanishni boshlagan bo‘lsa-da, xalq orasida 

an’anaviy tomoshalar, askiya, qo‘g‘irchoq teatri uzoq tarixga ega. Musiqali teatr elementlari xalq 

tomoshalarida, ayniqsa “Katta o‘yin”, “Mashara” kabi janrlarda ko‘zga tashlanadi.Yevropa tipi 

musiqali teatrning o‘zbek madaniy hayotiga kirishi XIX asrning oxiri XX asrning boshlariga 

to‘g‘ri keladi. Turkiston general-gubernatorligi davrida Toshkentda gastrol bilan kelgan rus va 

yevropa truppalarining chiqishlari mahalliy ziyolilar orasida katta qiziqish uyg‘otdi.  

1920-1930-yillarda o‘zbek teatrlari repertuaridagi xorijiy asarlar, asosan, rus klassik va sovet 

mualliflarining asarlari bilan cheklangan. Bu davrda M.Glinkaning “Ivan Susanin”, 

P.Chaykovskiyning “Yevgeniy Onegin” operalari, A.Glazunovning “Raymonda” baleti kabi 

asarlar o‘zbek teatrlarida birinchi bor sahnalashtirildi. Ikkinchi jahon urushidan keyin o‘zbek 

teatrlari repertuari yanada kengaydi. J.Verdining “Traviata”, “Rigoletto”, J.Bisening “Karmen”, 

F.Legarning “Shod beva” kabi jahon opera klassikasi asarlari o‘zbek tilida sahnalashtirildi. Bu 

davrda xorijiy asarlarni sahnalashtirish jarayonida ularni mahalliy auditoriya uchun moslashtirish 

tamoyili kuchli edi. [1.B.34-35.] O‘zbekiston mustaqillikka erishgandan so‘ng, o‘zbek teatrlari 

repertuari yanada boyidi. Jahon klassikasi asarlarini o‘z asl holatida, original tilda sahnalashtirish 

an’anasi shakllandi. Shuningdek, zamonaviy xorijiy musiqali asarlar – miuzikllar, rok-operalar 

ham o‘zbek sahnasida o‘z o‘rnini topa boshladi.  

O‘zbek teatri tarixida xorijiy asarlarni sahnalashtirish jarayonida ularni milliy kontekstga 

moslashtirish usuli keng tarqalgan. Bu usul, ayniqsa, sovet davrida faol qo‘llanilgan bo‘lib, bunda: 

asarning o‘zbek tiliga tarjimasi, musiqiy materialga milliy cholg‘ular kiritilishi, personajlar 

nomlarining o‘zbekchalashtirilishi, syujetga mahalliy elementlar qo‘shilishi kabi usullar 

qo‘llanilgan. Bu yondashuv asarni mahalliy tomoshabinga yaqinlashtirish, uni tushunarli va qabul 

qilinadigan qilish maqsadini ko‘zlagan. [3.B.85] 

So‘nggi yillarda o‘zbek teatrlarida xorijiy asarlarni sahnalashtirish jarayonida yangi 

tendensiyalar kuzatilmoqda. Asarni original tilda, muallif g‘oyasiga maksimal darajada sodiq 

qolgan holda sahnalashtirish muhim ahamiyat kasb etadi. Klassik asarlarni zamonaviy teatr 

vositalari, texnologiyalari yordamida yangicha talqin qilish spektaklni tomoshaviyligini 

ta’minlashda xizmat qiladi. “Sharq va G‘arb teatr an’analarini uyg‘unlashtirish, zamonaviy o‘zbek 

teatriga xos uslubni shakllantirish”. [4.B.151] 

O‘zbek teatrlarida sahnalashtirilgan muhim xorijiy musiqali asarlarnini janrlarga bo‘lib 

ko‘rib chiqamiz. Opera janridagi spektakllar – J.Verdi – “Aida”, “Traviata”, “Rigoletto”, J.Bise – 

“Karmen”, J.Puchchini – “Chyo-Chyo-San” (“Madam Batterflya”), V.A.Motsart – “Figaroning 

uylanishi”, P.Chaykovskiy – “Yevgeniy Onegin”, “Iolanta”.  

Balet janridagi spektakllar – A.Adam – “Jizel”, L.Minkus – “Don Kixot”, P.Chaykovskiy – 

“Oqqush ko‘li”, “Yong‘oqchaqar”, S.Prokofyev – “Romeo va Juletta”, A.Xachaturyan – “Spartak” 

lar.  

Zamonaviy musiqali janrlar – E.L.Vebber – “Uyqudagi go‘zal”, “Phantom of the Opera”, 

R.Kochante – “Notre Dame de Paris”, J.Styne – “Funny Girl”.  

Xorijiy musiqali asarlarni o‘zbek sahna san’atiga olib kirish jarayonida ularning o‘zbekcha 

talqini yaratiladi. Bunda asarning universalligi va milliy xususiyatlari o‘rtasidagi muvozanatni 

saqlash muhim ahamiyatga ega. Misol: J. Puchchinining “Chyo-Chyo-San” (“Madam Batterflya”) 

operasi o‘zbek tillida sahnalashtirilganda, sharqona kolorit kuchaytirilgan, yapon va o‘zbek milliy 

musiqasining uyg‘unligi ta’minlangan. O‘zbek tomoshabini xorijiy asarlarni qanday qabul qiladi? 

Tadqiqotlar ko‘rsatishicha, keyingi yillarda o‘zbek tomoshabini Yevropa teatr an’analariga tobora 

ko‘proq qiziqish bildirmoqda. Biroq, bu qiziqish asosan katta shaharlarda yashovchi ziyolilar 

doirasida kuzatiladi. [2.B.67] 

Navоiy nomidagi Opera va Balet teatri tajribasi. Alisher Navoiy nomidagi O‘zbekiston 

davlat akademik katta teatri o‘zbek sahna san’atida xorijiy musiqali asarlarni sahnalashtirish 

bo‘yicha eng boy tajribaga ega. So‘nggi yillarda teatrda quyidagi yangi loyihalar amalga oshirildi: 

 J.Verdining “Aida” operasining yangi talqini (2018); 

 P.Chaykovskiyning “Oqqush ko‘li” baletining zamonaviy versiyasi (2019); 

 J.Puchchinining “Toska” operasi (2020). Bu loyihalar doirasida xorijlik rejissorlar 

va baletmeysterlar bilan hamkorlik yo‘lga qo‘yildi, zamonaviy teatr texnologiyalari qo‘llanildi. 

“Ilhom” teatri zamonaviy xorijiy musiqali dramalarni o‘zbek sahna san’atiga olib kirishda 

muhim rol o‘ynadi. Teatr repertuarida B.Brextning “Uch tiyinlik opera”, T.Uilyamsning “Tramvay 

“Orzu” kabi musiqali dramalari, shuningdek, xorijiy myuzikllarning o‘zbekcha talqinlari ham 

sahnalashtirildi. 

Xorijiy musiqali asarlarni sahnalashtirish uchun tegishli tayyorgarlikka ega bo‘lgan 

kadrlarga ehtiyoj mavjud. Texnik bazaning cheklanganligi, zamonaviy xorijiy musiqali asarlarni 

sahnalashtirish uchun zamonaviy texnik bazaga ehtiyoj seziladi. Bunda moliyaviy masalalar ya’ni 

xorijiy musiqali asarlarni sahnalashtirish katta moliyaviy resurslarni talab qiladi. Bunga sabab 

aynan o‘sha davlatning ko‘rinishi, an’analari va kiyimlarini obrazni ochib berish uchun 

ishlatilinadi, tabiiyki mablag‘ ham ko‘pgina sahnalarga ishlatilinadi. [5.B.81] 

O‘zbek teatrlarida xorijiy musiqali sahna asarlarining sahnalashtirilishi murakkab va ko‘p 

qirrali jarayon bo‘lib, u bir tomondan, jahon madaniyati yutuqlarini o‘zlashtirish, ikkinchi 

tomondan esa, milliy teatr san’atini boyitish va rivojlantirishga xizmat qiladi. Bu jarayon 

davomida o‘zbek teatri o‘zining milliy o‘ziga xosligini saqlab qolgan holda, zamonaviy jahon teatr 

tendensiyalari bilan hamohanglikda rivojlanib bormoqda. O‘zbek teatrlarida xorijiy musiqali 

asarlarni sahnalashtirish amaliyoti o‘zbek tomoshabinlarini jahon madaniyati bilan tanishtirish, 

ularning badiiy didini o‘stirish, shuningdek, o‘zbek teatr san’atini yangi bosqichga ko‘tarish uchun 

muhim ahamiyatga ega. Kelajakda bu yo‘nalishdagi ishlarni yanada rivojlantirish, zamonaviy teatr 

texnologiyalarini joriy etish, xalqaro hamkorlikni kengaytirish va professional kadrlar tayyorlash 

tizimini takomillashtirish zarur. 

O‘ZBEKISTON VA QORAQALPOG‘ISTON XALQ ARTISTI AHMADJON 

SHUKUROVNING MILLIY SAN’ATIMIZGA QO‘SHGAN HISSASI 

Annotatsiya: ushbu maqolada O‘zbekiston va Qoraqalpog‘iston xalq artisti Ahmadjon 

Shukurovning milliy san’atimizning rivojlanishiga qo‘shgan muhim hissasi kompleks tahlil 

qilingan. Shuningdek, Ahmadjon Shukurovning zamonaviy o‘zbek musiqasining shakllanishi va 

taraqqiyotidagi noyob o‘rni, uning ijodiy uslubi va milliy qadriyatlarni asrab-avaylashtagi hissasi 

batafsil yoritiladi.  

Kalit so‘zlar: san’at, artist, o‘zbek musiqasi, qoraqalpoq musiqasi, madaniyat, meros, ijod, 

pedagogika, qadriyat, folklor. 

Abstract: this article provides a comprehensive analysis of the significant contribution of 

Ahmadjon Shukurov, People's Artist of Uzbekistan and Karakalpakstan, to the development of 

national art. It also explores in detail his unique role in the formation and advancement of 

contemporary Uzbek music, his creative style, and his contribution to the preservation of national 

values. 

Keywords: art, artist, uzbek music, karakalpak music, culture, heritage, creativity, 

pedagogy, values, folklore. 

 

O‘zbekiston mustaqilligining dastlabki yillaridan buyon milliy san’at va madaniyatni 

rivojlantirish, uning boy merosini saqlash hamda kelajak avlodlarga singdirish davlat siyosatining 

muhim yo‘nalishlaridan biri bo‘lib kelmoqda. Bu jarayonda xalq artistlarimizning roli va hissasi 

beqiyosdir. Ular nafaqat o‘z ijodlari bilan milliy san’atimizni boyitdilar, balki uning dunyoga 

tanishtirilishi, an’anaviy qadriyatlarini saqlashi va rivojlantirishda ham katta xizmat qildilar. Bu 

borada O‘zbekiston va Qoraqalpog‘iston xalq artisti Ahmadjon Shukurovning faoliyati alohida 

diqqatga sazovordir. Uning yarim asrdan ortiq davom etgan ijodiy faoliyati, pedagogik xizmatlari 

va milliy san’atni targ‘ib qilishdagi sa’y-harakatlari zamonaviy madaniyatshunoslik fanining 

dolzarb tadqiqot obyektlaridan biridir. A.Shukurovning ijodiy merosi va milliy san’atga qo‘shgan 

hissasini ilmiy jihatdan baholash, uning zamonaviy o‘zbek madaniyatidagi o‘rnini aniqlash muhim 

ahamiyat kasb etadi. 

Ahmadjon Shukurov 1940-yil 15-fevralda Qoraqalpog‘iston Respublikasi Amudaryo 

tumanida oddiy dehqon oilasida dunyoga kelgan. Uning ijodiy shakllanishida Orol bo‘yi 

xalqlarining boy musiqa an’analari muhim rol o‘ynagan. Yoshligidanoq musiqaga nisbatan kuchli 

qiziqish va ajoyib tabiiy ovozga ega bo‘lgan A.Shukurov tez orada o‘z hududida mashhurlik 

qozona boshladi. Uning professional rivojlanish yo‘li bir necha muhim bosqichga bo‘linadi.  

1960-yillarda u respublika miqyosidagi turli tanlovlarda g‘olib chiqib, professional san’atkor 

sifatida tan olindi. 1970-yillarda uning ijrochiligi respublika chegaralaridan tashqariga chiqdi va u 

Ittifoq miqyosida ham mashhur bo‘ldi. 1975-yilda O‘zbekiston xalq artisti, 1980-yilda esa 

Qoraqalpog‘iston xalq artisti unvonlariga sazovor bo‘ldi. Shukurovning ijodiy uslubi xalq 

musiqasi an’analarining chuqur bilimi va zamonaviy ijrochilik talablarining muvaffaqiyatli 

uyg‘unligida namoyon bo‘ladi. U o‘zbek va qoraqalpoq xalq ashulalarini, klassik musiqa 

namunalarini hamda zamonaviy qo‘shiqlarni bir xil professional darajada ijro eta olgan noyob 

san’atkor hisoblanadi. 

Ahmadjon Shukurovning milliy san’atga qo‘shgan eng muhim hissalaridan biri xalq 

musiqasi an’analarini saqlash va ularni keyingi avlodlarga yetkazishtagi faoliyatidir. U o‘z ijodiy 

faoliyati davomida yuzlab qadimiy ashula va kuylarni o‘rgandi, ularni professional darajada ijro 

etdi va keng jamoatchilikka tanishtirib bordi. Shukurovning repertuarida o‘zbek va qoraqalpoq 

xalq musiqasining deyarli barcha janrlaridan namunalar mavjud. U “Yalla”, “Qora ko‘z”, “Sabo 

dema”, “Baxtiyor”, “Kelgil sening”, “Oq terakmi” kabi mashhur xalq ashulalarini o‘zining noyob 

uslubida ijro etib, ularga yangi hayot baxsh etdi. Uning ijrosida bu ashulalar nafaqat o‘zlarining 

asl ko‘rinishlarini saqlab qoldi, balki zamonaviy tomoshbin uchun ham qiziqarli va ta’sirli bo‘lib 

qoldi. Xususan, Shukurov qoraqalpoq xalq musiqasining noyob namunalarini saqlash va targ‘ib 

qilishda alohida hissa qo‘shdi. U “Shaxsenem”, “Guloyim”, “Omon-omon” kabi qoraqalpoq 

ashulalarini professional darajada ijro etib, ularni keng jamoatchilikka tanishtirib bordi. Bu, 

albatta, qoraqalpoq madaniyatining boy merosini saqlash va rivojlantirishda muhim ahamiyat kasb 

etdi. 

Ahmadjon Shukurovning milliy san’atga qo‘shgan yana bir muhim hissasi uning 

pedagogik faoliyati hisoblanadi. U o‘z bilim va tajribasini yoshlarga o‘tkazishni o‘zining burchi 

deb bildi va bu yo‘lda katta mehnat qildi. Shukurovning shogirdlari orasida bugungi kunda 

professional san’atkorlar, xalq artistlari va taniqli ijrochilar bor.  

U o‘zbek va qoraqalpoq xalq musiqasini o‘rgatishda an’anaviy “ustoz-shogird” usulidan 

foydalandi. Bu usul orqali u nafaqat texnik ko‘nikmalarni, balki musiqaning ruhiy-ma’naviy 

jihatlarini ham o‘tkazib bordi. Har bir shogirdning o‘ziga xos xususiyatlarini hisobga olib, ularga 

individual dastur tuzib berdi. Bu orqali har bir yosh ijrochining o‘ziga xos uslubini shakllantirishga 

yordam berdi. Shu bilan birga, o‘z shogirdlariga musiqani o‘rgatish bilan birga, milliy qadriyatlar, 

madaniy an’analar va axloqiy tamoyillarni ham singdirdi. 

A.Shukurovning milliy san’atga qo‘shgan yana bir muhim hissasi o‘zbek va qoraqalpoq 

madaniyatini dunyoga tanishtirishdagi faoliyatidir. U turli xalqaro festivallarda, konsertlarda va 

madaniy tadbirlarda ishtirok etib, o‘zbek musiqasining go‘zalligini dunyo jamoatchiligi oldida 

namoyish etdi. Uning xalqaro miqyosdagi faoliyati natijasida ko‘plab xorijiy tomoshabinlar 

o‘zbek musiqasining boyligi va o‘ziga xosligi bilan tanishdilar. Bu esa o‘z navbatida 

O‘zbekistonning madaniy obro‘sini oshirishga va uning dunyodagi nufuzini mustahkamlashga 

xizmat qildi. Shuningdek, turli xalqlarning san’atkarlari bilan hamkorlik qilib, madaniy 

almashuvlarni rivojlantirishga ham hissa qo‘shdi. Uning bu faoliyati xalqlar o‘rtasidagi do‘stlik va 

o‘zaro tushunishni mustahkamlashga yordam berdi. 

Ahmadjon Shukurovning faoliyati zamonaviy o‘zbek musiqasining shakllanishi va 

rivojlanishida ham muhim rol o‘ynadi. U an’anaviy xalq musiqasi bilan zamonaviy ijrochilk 

uslublarini muvaffaqiyatli birlashtirgan san’atkorlardan biridir. 

Uning ijodiy tajribasi keyingi avlod san’atkorlari uchun o‘rnak bo‘lib xizmat qildi. Ko‘plab 

yosh ijrochilar Shukurovning uslubidan ta’sirlanib, o‘zlarining ijodiy yo‘llarini topdilar. Bu 

jarayon o‘zbek musiqasining zamonaviy rivojlanishiga ijobiy ta’sir ko‘rsatdi. 

Shukurov, shuningdek, o‘zbek estrada musiqasining rivojlanishiga ham hissa qo‘shdi. U 

klassik xalq ashulalarini zamonaviy aranjirovkalar bilan birlashtirdi va yangi uslubda ijro etdi. Bu 

orqali xalq musiqasi keng jamoatchilik orasida yanada mashhur bo‘ldi. 

Ahmadjon Shukurovning milliy san’atimizga qo‘shgan hissasi juda katta va ko‘p qirralidir. 

U nafaqat professional ijrochi sifatida o‘zini namoyon etdi, balki milliy madaniyatimizning sodiq 

himoyachisi va targ‘ibotchisi bo‘ldi. U yuzlab qadimiy ashula va kuylarni professional darajada 

o‘rganib, ularni keyingi avlodlarga yetkazib bordi va o‘z bilim va tajribasini yoshlarga o‘tkazish 

orqali milliy san’atning davomiyligini ta’minlashga hissa qo‘shdi. Uning konsertlari va ijrolari 

orqali minglab tomoshabin o‘zbek musiqasining go‘zalligi bilan tanishdi.  

Xulosa o‘rnida shuni aytish mumkinki, Ahmadjon Shukurov o‘zbek madaniyatini dunyoga 

tanishtirishda muhim rol o‘ynadi. Uning ijodiy merosi bugungi kun uchun ham dolzarb bo‘lib, 

keyingi avlodlar uchun boy manbaa hisoblanadi. Uning faoliyati har bir san’atkor o‘z xalqining 

madaniy merosini saqlash va rivojlantirishda mas’uliyat his qilishi kerak. Ahmadjon 

Shukurovning nomi O‘zbekiston san’at tarixida abadiy saqlanib, uning hissasi kelajak avlodlar 

tomonidan ham qadrlashda davom etadi. 

MADANIYAT VAZIRLIGI TIZIMIDAGI TEATRLARNING  

JAMIYAT HAYOTIDAGI O‘RNI 

Annotatsiya: O‘zbekistonda teatr san’ati xalqning ma’naviy boyligi va madaniy 

merosining muhim qismidir. Maqolada mamlakatimizda teatr sohasiga qaratilayotgan e'tibor, 

qabul qilingan davlat dasturlari va mavjud teatrlar soni haqida ma'lumot beriladi. Shuningdek, 

teatrning jamiyatdagi o‘rni va ahamiyati, uning yosh avlod tarbiyasidagi roli hamda xalqaro 

hamkorlik masalalari ko‘rib chiqiladi. 

Kalit so‘zlar: madaniyat, teatr, san’at, sahna, tomoshabin, ijodkor. 

Annotation. theater art in Uzbekistan is a significant part of the nation's spiritual wealth 

and cultural heritage. The article provides information about the attention paid to the theater 

sector in the country, adopted state programs, and the number of existing theaters. It also examines 

the role and importance of theater in society, its impact on the upbringing of the younger 

generation, and issues of international cooperation. 

Madaniyat har bir xalqning o‘zligini ifodalovchi, tarixiy xotirasini, ma’naviy qadriyatlarini 

saqlovchi va rivojlantiruvchi muhim omildir. Ayniqsa, teatr san’ati bu jarayonning eng muhim 

poydevorlaridan biri bo‘lib, u jamiyatda estetik tarbiya, axloqiy qadriyatlar, ijtimoiy muammolarni 

aks ettirishda beqiyos ahamiyat kasb etadi. O‘zbekiston Respublikasi Madaniyat vazirligi 

tizimidagi teatrlar esa ushbu missiyani samarali amalga oshirib kelmoqda. Ular nafaqat sahna 

asarlari orqali xalqning qalbiga yo‘l topmoqda, balki ma’naviy-ma’rifiy ishlarning uzviy bir qismi 

sifatida xizmat qilmoqda. O‘zbekiston teatr san’ati uzoq yillik tarixga ega. Mustaqillik yillarida 

bu soha yangi rivoj bosqichiga ko‘tarildi. Madaniyat vazirligi tasarrufidagi teatrlar soni ortib, 

ularning geografiyasi kengaydi, repertuari boyidi. Bugungi davrda teatr san’atini rivojlantirish 

masalasi doimiy kun tartibida bo‘lib kelayotganini kuzatish mumkin. Shu maqsadda hukumatimiz 

tomonidan muhim hujjatlar qabul qilingan. Xususan, O‘zbekiston Respublikasi Prezidenti Shavkat 

Mirziyoyevning 2020-yil 26-mayda “Madaniyat va san’at sohasining jamiyat hayotidagi o‘rni va 

ta’sirini yanada oshirish chora-tadbirlari to‘g‘risida” farmoni, 2022-yil 2-fevralda “Madaniyat va 

san’at sohasini yanada rivojlantirishga doir qo‘shimcha chora-tadbirlar to‘g‘risida”, 2023-yil 25-

dekabrda “Aholiga madaniy xizmat ko‘rsatish darajasini yanada oshirish chora-tadbirlari 

to‘g‘risida”gi, 2024-yil 22-noyabrda “Teatrlarning jamiyat madaniy hayotidagi ahamiyatini 

oshirish va ular faoliyatini yanada qo‘llab-quvvatlash chora-tadbirlari to‘g‘risida”gi qarorlari e’lon 

qilingan. Shuningdek, Vazirlar Mahkamasining ham bu borada qator qaror va farmoyishlari – jami 

15 dan ziyod rasmiy hujjat qabul qilingan. 

O‘zbekiston Respublikasi Prezidentining “Teatrlarning jamiyat madaniy hayotidagi 

ahamiyatini oshirish va ular faoliyatini yanada qo‘llab-quvvatlash chora-tadbirlari to‘g‘risida”gi 

qarori bilan tanishadigan bo‘lsak, ushbu hujjatda teatr jamoalarini respublika bo‘ylab gastrol 

safarlariga yuborish, dramaturglar uchun Mahmudxo‘ja Behbudiy hamda yosh rejissyorlar uchun 

Bahodir Yo‘ldoshev nomidagi mukofotlar ta’sis etish, ijodiy hamkorlikni kengaytirishga 

qaratilgan “Nigoh” ijodiy loyihasini amalga oshirish, milliy akademik musiqa san’atini 

rivojlantirish va ommalashtirish maqsadida kompozitorlar tanlovini o‘tkazish, yuqori malakali 

ijodkorlar, teatrshunos va san’atshunoslarning mahorat maktablarini, bolalar va o‘quvchi-talabalar 

uchun teatr to‘garaklari va studiyalarini tashkil etish, teatr rejissyorlari akademiyasini tuzish 

singari o‘nlab muhim vazifalar belgilab berilgan. [1.] Prezident qarori ijrosi amalda ta’minlash 

maqsadida joriy yil yanvar oyida Maktabgacha va maktab ta’limi vazirligida 2025-yildan boshlab 

“Turon” maktab teatri respublika tanlovini yuqori saviyada o‘tkazish, ushbu tanlovda xususiy 

maktablarning ishtirokini ham ta’minlash, g‘oliblarni munosib taqdirlash masalalariga 

bag‘ishlangan yig‘ilish bo‘lib o‘tdi. Bu esa Prezident qarorlari ijrosi amalga oshirilayotganligidan 

bevosita darak beradi.  

Ayni vaqtda, yurtimizda Teatr arboblari uyushmasi, “Teatr” jurnali faoliyati yo‘lga 

qo‘yilganini ta’kidlash lozim. Teatr jamoalarimiz nufuzli xalqaro festivallarda faol ishtirok 

etmoqda. 27-mart – Xalqaro teatr kuni yurtimizda ham bayram sifatida keng nishonlanmoqda. 

Teatrshunoslik fani izchil rivojlanib, San’atshunoslik ilmiy tadqiqot instituti, Toshkent davlat 

san’at va madaniyat institutida malakali mutaxassislar tayyorlanmoqda, teatr tarixi va 

taraqqiyotiga oid yangi tadqiqotlar yaratilmoqda.  

Davlatimiz rahbari tashabbusi bilan ijodiy jamoalar, jumladan, teatrlar bilan yirik 

kompaniya va banklar ishtirokida “do‘stlar klublari” tuzilgani yaxshi samara berganiga guvohmiz. 

Ushbu sohaga mehr va havas qo‘ygan yoshlarimizning iste’dod va qobiliyatini ro‘yobga chiqarish 

uchun ijodiy tanlov va festivallar o‘tkazilmoqda, yangi ta’lim dargohlari bunyod etilmoqda. 

Hududlarimizda madaniyat yo‘nalishidagi oliy o‘quv yurtlarining filiallari ochilmoqda, ularga 

qabul kvotalari oshirilmoqda, kam ta’minlangan oilalarga mansub iste’dodli qizlarimizga alohida 

imtiyozlar berilmoqda. Bu ishlarning barchasi yurtimizda teatr sohasi rivojiga ulkan e’tibor 

qaratilayotganing yaqqol namunasi desak mubog‘ala qilmagan bo‘lamiz. Avvalo, akademik 

teatrlar haqida to‘xtalsak. Ayni paytda bu yuksak maqomga erishgan teatrlar soni 5 ta – O‘zbek 

Milliy akademik drama teatri; Alisher Navoiy nomidagi O‘zbekiston davlat akademik katta teatri; 

Muqimiy nomidagi O‘zbekiston davlat akademik musiqali teatri; O‘zbekiston davlat akademik rus 

drama teatri; Berdaq nomidagi Qoraqalpoq davlat akademik musiqali teatrlari. 

Drama, musiqali drama va satira yo‘nalishlarida 18 ta teatr faoliyat olib bormoqda. Mazkur 

yo‘nalishdagi teatrlar asosan poytaxtimiz va viloyatlar markazlarida, shuningdek, uchta shaharda 

faoliyat olib boradi, bular - O‘zbekiston davlat drama teatri; O‘zbekiston davlat musiqali komediya 

(operetta) teatri; O‘zbekiston davlat satira teatri; Andijon viloyati musiqali drama teatri; Buxoro 

viloyati musiqali drama teatri; Jizzax viloyati musiqali drama teatri; Namangan viloyati musiqali 

drama teatri; Samarqand viloyati musiqali drama teatri; Samarqand viloyati rus drama teatri; 

Sirdaryo viloyati musiqali drama teatri; Surxondaryo viloyati musiqali drama teatri; Farg‘ona 

viloyati musiqali drama teatri; Farg‘ona viloyati rus drama teatri; Qashqadaryo viloyati musiqali 

drama teatri; Xorazm viloyati musiqali drama teatri; Kattaqo‘rg‘on shahar drama teatri; Marg‘ilon 

shahar musiqali maqom teatri; Qo‘qon shahar musiqali drama teatri. 

Yoshlar va yosh tomoshabinlar teatrlari soni 18 ta. Bugungi kunda ushbu teatrlar o‘z 

faoliyatini olib bormoqda – O‘zbekiston davlat yoshlar teatri; O‘zbekiston davlat yosh 

tomoshabinlar teatri; “Diydor” yoshlar ekspremental teatr-studiyasi; O‘zbek Milliy qo‘g‘irchoq 

teatri; “Tomosha” bolalar musiqali teatr studiyasi; Qoraqalpoq davlat yosh tomoshabinlar teatri; 

Qoraqalpoq davlat qo‘g‘irchoq teatri; Andijon viloyati yoshlar teatri; Andijon viloyati qo‘g‘irchoq 

teatri; Buxoro viloyati qo‘g‘irchoq teatri; Jizzax viloyati qo‘g‘irchoq teatri; Navoiy viloyati 

qo‘g‘irchoq teatri; Namangan viloyati qo‘g‘irchoq teatri; Samarqand viloyati qo‘g‘irchoq teatri; 

Surxondaryo viloyati qo‘g‘irchoq teatri; Farg‘ona viloyati qo‘g‘irchoq teatri; Qashqadaryo 

viloyati qo‘g‘irchoq teatri; Xorazm viloyati qo‘g‘irchoq teatrlari.  

O‘zbekistonda madaniyat tizimida jami 41 ta davlat teatri bor. Ulardagi mavjud o‘rinlar 

soni 15 ming atrofida, ya’ni bir vaqtning o‘zida shuncha tomoshabinni qamrab olish quvvatiga 

ega. Shuningdek, Mudofaa vazirligi Ma’naviyat va madaniyat departamenti huzurida “Turon” 

harbiy teatri tashkil etilgani, teatr jamoasi yaqinda departamentning yangi va muhtasham binosida 

barcha zamonaviy sharoitlar bilan ta’minlanganini aytib o‘tish zarur. 

Mamlakatimizda xususiy teatr tashkil etish uchun ham tegishli imkoniyatlar yaratilgan. 

Ammo hozircha bu imkoniyatdan birgina jamoa – “Ilhom” teatri foydalanmoqda. [1.] Bugun 

respublika teatrlarida mehnat qilayotgan jami xodimlar soni 5 ming nafarga yaqinni tashkil qiladi. 

Ularning salkam 2 ming 700 nafari ijodiy xodimlar bo‘lsa, 2 ming 300 ga yaqini texnik va xizmat 

ko‘rsatuvchi xodimlar hisoblanadi. Aktyorlarimizning 41 nafari “O‘zbekiston xalq artisti”, 129 

nafari “O‘zbekistonda xizmat ko‘rsatgan artist” (yoki “madaniyat xodimi”, “yoshlar murabbiysi”) 

faxriy unvonlari bilan taqdirlanishgan. 

Madaniyat vazirligi tizimidagi teatrlar jamiyat hayotida chuqur ijtimoiy va ma’naviy 

ahamiyat kasb etadi. Ular orqali xalqning madaniy saviyasi, tarixiy xotirasi va axloqiy mezonlari 

yuksalmoqda. Teatrlar yosh avlod tarbiyasida, ijtimoiy ongni shakllantirishda, milliy qadriyatlarni 

asrashda muhim rol o‘ynamoqda. Davlat tomonidan bu sohani qo‘llab-quvvatlash, xalqaro 

miqyosda tan olishiga zamin yaratmoqda. Shu bois, teatr san’atini rivojlantirish, uni barcha 

qatlamlarga yetkazish jamiyat barqarorligining muhim omillaridan biri hisoblanadi. Teatrlar 

O‘zbekiston xalqining tarixi, urf-odatlari, an’analari va zamonaviy hayotini aks ettirish orqali 

madaniy merosni saqlash va targ‘ib qilishda beqiyos hissa qo‘shmoqda.Teatr jamiyat hayotining 

oynasidir, degan ibora bejiz aytilmagan. Sahnadagi har bir asar, obraz, dialog yoki harakat 

jamiyatda mavjud muammolar, orzular va umidlarni ifodalaydi. O‘zbek teatrlari aynan mana shu 

jihatdan ham dolzarb masalalarni ko‘taradi, ularni badiiy ifoda orqali tomoshabinga yetkazadi. 

Ayniqsa, yoshlarda san’atga mehr uyg‘otish, ularni estetik jihatdan tarbiyalashda teatrning o‘rni 

beqiyosdir. Shu boisdan ham teatrlar maktab o‘quvchilari, kollej va litsey talabalari, oliy ta’lim 

muassasalarining yoshlari uchun maxsus dasturlar asosida spektakllar namoyish etmoqda.  

Teatr binolarining kapital ta’miri, zamonaviy texnologiyalar bilan jihozlanishi, aktyor va 

rejissyorlar malakasini oshirish bo‘yicha xorijiy tajribalarni o‘rganish – bularning barchasi teatr 

san’atining taraqqiyotiga xizmat qilmoqda. Bundan tashqari, teatrlarda yangi dramaturglar, yosh 

ijodkorlar uchun imkoniyatlar yaratilmoqda, tanlov va festivallar o‘tkazilmoqda. Bu esa teatr 

sohasiga yangicha ruh, zamonaviy yondashuv olib kiradi. O‘zbekiston teatrlarining xalqaro 

hamkorlikdagi ishtiroki ham ortib bormoqda. Teatr jamoalari xalqaro festivallarda ishtirok etib, 

mukofotlarga sazovor bo‘lmoqda. Bu esa nafaqat o‘zbek teatrining nufuzini oshiradi, balki 

madaniyatlararo muloqotni rivojlantiradi, yangi sahna texnikalari, aktyorlik maktablari bilan 

tanishish imkonini beradi. Teatr san’ati orqali jamiyatdagi ijtimoiy ong, tarixiy xotira va milliy 

o‘zlik kuchayadi.  

Madaniyat vazirligi teatrlarining faoliyati, ayniqsa, bugungi globallashuv davrida, o‘zbek 

xalqining ma’naviy poydevorini mustahkamlashda beqiyos rol o‘ynaydi. Har bir spektakl – bu 

badiiy asar, ma’rifiy dars, ijtimoiy tahlil va axloqiy chaqiriqdir. Shu boisdan ham teatrlar 

faoliyatini yanada kengaytirish, ularni zamon talablariga mos holda rivojlantirish dolzarb 

vazifalardan biri bo‘lib qolmoqda.  

ZAMONAVIY MEDIAMAKONNING IJTIMOIY AXLOQQA TA’SIRI 

Annotatsiya.  bugungi zamonaviy mediamakonning jamiyat a’zolarining ijtimoiy axloqi 

shakllanishidagi ta’siri kundan kunga oshib borayotgani ushbu sohada ko‘proq tadqiqotlar 

amalga oshirishni talab qilmoqda. Ushbu maqolada bugungi globallashuv jarayonida muhim 

ahamiyatga ega bo‘lgan mediaxavfsizlik masalalari ko‘rib chiqilgan. Shuningdek ushbu soha 

madaniyatshunoslik fani yuzasidan mediamakon va ijtimoiy axloq masalalari yuzasidan fikrlar 

aytib o‘tilgan.  

Kalti so‘zlar: mediamakon, globallashuv, ijtimoiy axloq, ijtimoiy e’tibor mediaxafvsizllik, 

mediasavodxonlik, mediaolam fuqarosi. 

Abstract. the influence of today's modern media space on the formation of social ethics of 

society members is increasing day by day, which requires more research in this field. This article 

examines media security issues that are important in today's globalization process. Also, opinions 

on issues of media space and social ethics related to the science of cultural studies in this field 

were mentioned. 

Key words: media space, globalization, media safety, media literacy, citizen of the media 

world, social morality, social attention. 

 

Zamonaviy hayotimizning asosini tashkil qilayotgan mediamakon bugungi kunda yanada 

ommalashib, rivojlanib bormoqda. Ijtimoiy media jamiyatimizni shakllantirar ekan, uning 

foydalanuvchilarga bevosita va bilvosita ta’sirini kuzatish va shunga mos ravishda yondashuvini 

shakllantirish muhimdir. Uning afzallik va noafzalliklarini tushunish, raqamli savodxonlikni 

oshirish orqali biz jamiyat a’zolarining raqamli muhitda xavfsiz va axloqiy tarzda harakat 

qilishlariga imkon yaratamiz. Ijtimoiy davlat qurish yo‘lidan yurar ekanmiz jamiyatimiz 

a’zolarining ijtimoiy axloqini yuksaltirish birlamchi vazifalardan biridir. O‘zbekiston 

Respublikasi yangilangan konstitutsiyasining 1-moddasida ham mamlakatimiz ijtimoiy davlat 

sifatida qayd etib qo‘yilgan. Ijtimoiy davlat – jamiyat a’zolarining muntazam ravishda o‘sib 

boradigan sog‘lom ijtimoiy ehtiyojilarini qondirib boradigan, aholi turli qatlamlarining mamlakat 

ravnaqi yo‘lidagi ijtimoiy mo‘ljallarini quvvatlaydigan, jamiyatda barqaror ijtimoiy-manaviy 

muhit taminlangan davlatdir.[1.B.2.] 

Ijtimoiy davlatni har tomonlama yetuk fuqarolar bilan qurish maqsadga muvofiq bo‘lib, 

ulardan talab qilinadigan birlamchi fazilatlardan biri bu ijtimoiy axloq hisoblanadi. Yangi 

tahrirdagi davlatimiz bosh qomusida axloq tushunchasining kiritilishiyoq bunga yaqqol dadil 

boladi. Ushbu maqolada ijtimoiy axloq, mediamakon, mediasavodxonlik kabi tushunchalar va 

ularning o‘zaro bog‘liq jihatlarini tahlil qilishga harakat qilamiz. 

Ijtimoy axloq jamiyat ijtimoiy-ma’naviy, g‘oyaviy-mafkuraviy muhitini sog‘lomlashtiradi, 

kishilarni umummilliy maqsadlarni bajarishga safarbar etadi. Kishilar o‘rtasidagi turli 

munosabatlarni muvofiqlashtirish, jamiyat azolari amaliy faoliyatini sog‘lom, insonparvarlik, 

vatanparvarlik g‘oyalari bilan yo‘grilgan qadriyatlar bilan bezaydigan kuch ham ijtimoiy axloqdir. 

[2.B.3.] Quyida zamonaviy mediamakonning ijtimoiy axloqqa tasiri yuzasidan fikrlarimizni 

keltirib o‘tamiz. 

Birinchi navbatda mediamakonda taqdim etilayotgan axborotlar nimalardan iboratligiga 

etibor bersak. Ijtimoiy tarmoqlar bugungi kunda har qaysi sohada, yo‘nalishda istalgan axborotni 

matn, rasm, video va boshqa usullarda izlash, uzatish, ulashish imkonini beruvchi, juda katta 

masshtabdagi axborotga egalik qiluvchi ombor bo‘lib, asoslanmagan, tasdiqlanmagan, faqatgina 

shov-shuv uchun xizmat qiladigan soxta axborotlardan ham holi emas, albatta. Ijtimoiy 

tarmoqlarda keng omma etiboriga havola etilayotgan ko‘ngilochar kontentlar esa o‘z 

kuzatuvchilarini real dunyoga pushti ko‘zoynaklar bilan qarashga majbur qilmoqda. Hozir 

dunyoda ijtimoiy tarmoqlardan foydalanadigan odamlar soni 5mlrd [3.B.2.] atrofida va bu 

ko‘rsatkich o‘sishda davom etmoqda. Hozirgi bozor iqtisodiyoti davridan kelib chiqsak, ijtimoiy 

tarmoqlarning asosiy maqsadlaridan biri insonni etiborini jalb qilish va shu orqali monetizatsiya 

qilish hisoblanadi. Bu jarayonni to‘xtatishni o‘zi imkonsiz bo‘lib bormoqda. Sababi kuzatuvchini 

jalb qilish uchun axloqiy va hissiy qo‘zg‘atuvchan barcha qurollar ishga solinmoqda. Jumladan 

tarmoqda ushlab turuvchi algoritmlar, jozibali dizayn, taniqli va ijtimoiy tasirga ega shaxslardan 

foydalanish kabilarni keltirish mumkin. Endi odamlar bosma ommaviy axborot vositalari, 

televidenie va radiodan ko‘ra ko‘proq axloqiy tasir o‘tkazuvchi kuch tasiridan o‘zlarini ajratib 

olishlari qiyin kechmoqda. 

Facebook 2017-yilda bergan ma’lumotlarga ko‘ra, bir odam har kuni o‘z mobil 

qurilmasidan o‘rtacha 300 fut(91.4metr) kontentni aylanib chiqadi - bu taxminan Ozodlik haykali 

balandligi bilan teng. [4.B.19.] Bugungi kunda esa bu ko‘rsatkich yanada oshib bormoqda. 

Ijtimoiy tarmoqlarning bunday ommaviy o‘sib borishi zamonaviy mediamakonning ijtimoiy 

axloqqa qanday tasir ko‘rsatishi haqida jiddiy savollar tugdirishi tabiiy. Bulardan kelib chiqib 

shuni aytish mumkinki, bugungi zamonaviy media ijtimoiy axloqning barcha qirralarini, xususan 

rivojlanishi yoxud inqirozga uchrash jarayonlarini tezlashtirib bermoqda. Odamlarning “to‘g‘ri” 

va “noto‘g‘ri”, “kerak” va “mumkin emas” haqidagi e’tiqodlari yakka shaxsdan ko‘ra jamiyat 

manfaatidan kelib chiqilsagina axloqiylashadi. Shu nuqtadan kelib chiqib medianing shaxs 

ijtimoiy axloqiga daxldor egoistik va jamoaviy xatti-harakatlariga ta’sirini ko‘rib chiqsak. 

Birinchidan, ijtimoiy tarmoqlardagi ko‘ngilochar (yoki istalgan) kontentlarning 

kuzatuvchiga tasiri ikki xil bo‘lishi mumkin:  

- o‘yin-kulgu rohatlanish ta’sirida organizmda dofamin (lazzat gormoni) chiqarilib, 

gedonistga aylanib borish - bu jamiyat uchun xavfli bo‘lib, davlat va jamiyatning ijtimoiy 

beqarorlashuvini keltirib chiqaradi. Gedonizm yoki hedonizm (grekcha – rohat, huzur, 

lazzatlanish) — huzur-halovatga, lazzatlanishga intilish insonning oliy maqsadi deb hisoblovchi 

axloqiy talimot. Unga ko‘ra, huzur-halovatga intilish insonga tabiatan xos, uning maqsadi shunga 

qaratilgan. [5.] 

- kuzatilayotgan obyektning jamiyat uchun zararini yoki masxara qilinayotgan shaxsga 

nohaqlik bo‘layotganini sezgan holda ijtimoiy adolatni taminlashni muhim deb bilish.  

Ikkinchidan, ijtimoiy tarmoqlardan foydalanish hajmi katta ahamiyatga ega. bugungi 

kunda o‘rtacha faol ijtimoiy tarmoq kuzatuvchisining real hayotdagi ijtimoiy guruhlari soni 

cheklangan bo‘lsa, onlayn hayotda Twitter, Facebook, Instagram, TikTok, YouTube, shuningdek 

turli messengerlar(telegram) orqali axborotlar bir zumda ommalashib, minglab insonlar bilan 

bog‘lanish imkonini yaratadi. Bu offlayn hayotga qaraganda bir necha yuz barobar ko‘proq va 

muntazam ravishda boshqalarning axloqiy qadriyatlariga, axloqiy huquqbuzarliklarga, turli 

e’tiqoddagi odamlarning o‘ziga xos xatti-harakatlariga, ijtimoiylikning turli ko‘rinishlariga duch 

kelishga sabab bo‘ladi. Bunda kimdir o‘zining yoshlikdan shakllangan, lokal xarakter kasb 

etadigan, o‘zi mansub jamiyatning manfaatlari uchun xizmat qiladigan e’tiqodining himoyasi 

yo‘lidan borsa, boshqasi esa global ijtimoiylashuv yo‘lini tanlagan holda, e’tiqodlarning 

aralashuvini yuzaga keltiradi va malum bir jamiyat manfaatlari yo‘lida xizmat qilishni rad etadi. 

Demak, ijtimoiy media shaxslarning lokal yoki global ijtimoiylashuv jarayoniga xizmat qiladi.  

Uchinchidan, ijtimoiy tarmoq foydalanuvchilari ongiga singdirilayotgan mafkuraning real 

hayotga ko‘chib ulgurgani bugungi kunda axloqsizlikning “yangi axloq” sifatida e’tirof etilishiga 

sabab bo‘lmoqda. E’tiqodi sust, o‘zligini yo‘qotgan, milliy tarixi, madaniyati, axloqidan ruhiy 

quvvat olishni bilib-bilmasdan inkor etadigan har qanday inson “yangi axloq”ning quliga aylanib 

qolaveradi [6.B.5.] Ijtimoiy tarmoqlarda o‘zlarini olim-u fuzalodek donishmand qilib 

ko‘rsatadigan “ijtimoiy tarmoq fuqarosi”ning asl yuzi ochilgach boshqa toifa “tarmoq fuqarolari” 

va hafsalasi pir bo‘lgan kuzatuvchilar orasida “o‘zini boricha ko‘rsatish” tendensiyasi avj 

olayotganini ko‘rish mumkin.  

To‘rtinchidan, bir inson avval faqat real hayotdagi taniganlari(qo‘shnisi, o‘rtog‘i, ko‘p vaqt 

o‘tkazadigan qaysidir tanishi) bilan o‘zini solishtirayotgan bo‘lsa, endi minglab boshqa 

odamlarning hayotini kuzatishga imkon topayotgan ekan, ularning har biri bilan o‘zini taqqoslab 

chiqadi. Hayotining faqat go‘zal tomonlarini ko‘rsatayotgan mediayulduzlardan tortib, har kuni 

kimdir gul jo‘natayotgan dugonasi bilan o‘zini solishtiradi. Buning natijasida notinchlik, 

depressiya, stress, vahima paydo bo‘lib, miyada xotirjamlik yo‘qoladi, hayotidan norozilik 

kayfiyati paydo bo‘ladi. Ushbu holat kimgadir motivatsiya bo‘lib, yanada rivojlanishiga, ilm 

olishga, shaxsiy hayoti va ishida katta maqsadlar sari yurishiga turtki bo‘lsa, boshqa birovning ish 

sifatiga, atrofidagi insonlar bilan munosabatiga, oilaviy muammolariga, umuman ijtimoiy axloqiga 

salbiy ta’sir qilishi mumkin. 

Beshinchidan, onlayn platformalarning ochiqligi va har bir shaxs uchun erkinlik berishi 

juda katta ahamiyat kasb etadi. Ijtimoiy medianing “qo‘riqchisiz darvoza” ekanligi o‘ziga xos 

paradoks holatni yuzaga keltiradi.  

Oltinchidan, offlayn dunyodagi barcha voqea-hodisalarning onlayn dunyoga ko‘chishi 

odamlarni real hayotdan uzib qo‘yadi. Chunonchi, ovqatlanish uchun joy tanlovi kelganda bundan 

kamida 5 yil oldin ovqat turiga, mazasiga, narxga, manzilga etibor berilgan bo‘lsa, hozir ijtimoiy 

tarmoqda mashxurligiga, o‘ziga xos dizayniga etibor beriladi, maqsadli ravishda shaxsiy profilni 

mashxur qilish uchun ovqat ustida ham gadjetlardan uzila olishmaydi. Mana shunday jamoat 

joylarida, oila davrasida, umuman olganda malum faoliyat yuritadigan har qanday maskanda 

mobil qurilmalarga boglanib qolish kishilarda ijtimoiy e’tiborning kamayib, loqaydlikning avj 

olishiga sabab bo‘ladi. Ijtimoiy e’tibor jamiyat hayotini farovonlashtirishga xizmat qiladigan 

asosiy omil ekanligini hisobga oladigan bo‘lsak, zamonaviy mediamakonga qaramlik rivojlangan 

jamiyat yaratish uchun to‘siq hisoblanadi.  

Xulosa qilib aytganda, bugungi globallashuv jarayoni ijtimoiy media kabi 

texnologiyalarning yanada ommalashishiga olib kelayotgan ekan, insonning paleolit davridayoq 

shakllangan axloqiy tuygulari va bu texnologiyalar o‘rtasidagi munosabat endi faqat o‘sishda 

davom etadi. Real va tarmoqdagi hayotning qorishuvi oqibatlari haqida, shuningdek, shaxsning 

axloqi uning ijtimoiy tarmoqlardagi hatti-harakatlarini shakllantirishi va o‘z navbatida, ijtimoiy 

tarmoqlar ham shaxs axloqini shakllantirishdagi tasirini chuqurroq o‘rganish turli tadqiqotlar, 

kengroq masshtabdagi ijtimoiy so‘rovnomalar o‘tkazishni talab qiladi. 

O‘ZBEKISTON HUDUDIDA MUTOLAA MADANIYATINI 

RIVOJLANTIRISHNING ILMIY-PSIXOLOGIK ASOSLARI 

Annotatsiya: mazkur maqolada Oʻzbekiston Respublikasi hududida mutolaa 

madaniyatini shakllantirish va rivojlantirish jarayonining ilmiy-psixologik asoslari va ularni 

targ‘ib qilishda olib borilayotgan keng imkoniyatlar chuqur tahlil qilinadi. Shuningdek, maqolada 

aholining mutolaaga boʻlgan ehtiyojini oshirishga qaratilgan psixologik va pedagogik tavsiyalar 

berilgan. 

Kalit so‘zlar: mutolaa madaniyati, psixologik motivatsiya, kitobxonlik, intellektual 

rivojlanish, ommaviy axborot vositalari, oilaviy tarbiya, ta’lim tizimi, ijtimoiy-psixologik omillar. 

Abstract: this article provides an in-depth analysis of the scientific and psychological 

foundations of the process of forming and developing a culture of reading in the Republic of 

Uzbekistan, as well as the broad opportunities being implemented to promote it. Additionally, the 

article offers psychological and pedagogical recommendations aimed at increasing the public's 

interest and need for reading. 

Keywords: reading culture, psychological motivation, book reading, intellectual 

development, mass media, family upbringing, education system, socio-psychological factors. 

 

Barchamizga ma’lumki, O‘zbekiston Respublikasi mustaqillik ostonasiga qadam 

qo‘yganidan so‘ng, har bir rivojlanayotgan sohalar bilan bir qatorda, jamiyat hayotida muhim 

o‘ringa ega ta’lim tizimi va madaniy-ma’rifiy yetuklikga yetaklovchi jabhalarda ham tub 

o‘zgarishlar yuz berdi. Mustaqillikga erishganimizdan so‘ng davom etgan jarayonlarda, har bir 

shaxsning har tomonlama yetuk va intellektual bo‘lib yetilishi, har bir sohaning kuchli 

mutaxassisiga aylanishi va ongli ravishta mustaqil bo‘la olishini ta’minlash maqsadida mutolaa 

madaniyatining katta ahamiyatga ega ekanligi yaqqol namoyon etilib, bu bosqichda ko‘plab ishlar 

amalga oshirildi va bugunga qadar davom etib kelmoqda. 

XXI asr – texnologiyalar asrida ma’lumot beruvchi axborot manbalari ko‘payishi, 

globalizatsiya jarayonlari va raqamli texnologiyalar taraqqiyoti mutolaaga bo‘lgan munosabatni 

o‘zgartirgan bo‘lsa-da, an’anaviy kitob o‘qish madaniyatini shakllantirish va rivojlantirish zarurati 

haligacha dolzarb masalalardan biridir. Shuni inobatga olgan holda, respublikamizda ko‘plab 

chora va tadbirlar, prezidentimizning qarorlari va dasturlari ishlab chiqilmoqda. Shunday qatorda, 

O‘zbekiston Respublikasi Vazirlar Mahkamasining 2020-yil 14-dekabrdagi 781- son “2020- 2025-

yillarda kitobxonlik madaniyatini rivojlantirish va qo‘llab-quvvatlash milliy dasturini tasdiqlash 

to‘g‘risi”da ishlab chiqilgan qarori doirasida ham bugungi kungacha ko‘plab yangiliklar va 

imkoniyatlar amalga oshirildi. Ushbu qarorning 2020-2025-yillarda kitobxonlik madaniyatini 

rivojlantirish va qo‘llab-quvatlash milliy dasturi 1-ilovasiga ko‘ra “Yoshlarda kitob o‘qish 

ko‘nikmasi shakllansa, kamoloti yo‘lida qolgan barcha amallarni kitobning o‘zi o‘rgatadi” degan 

g‘oyalar targ‘ib qilinadi va bunga doir ko‘plab amaliy ishlar ham amalga oshirilmoqda. Buning 

isboti sifatida, oradan ko‘p vaqt o‘tmasdan 2023-yil 28-noyabrda Prezidentimiz tomonidan yana 

bir “Yoshlar uchun ming kitob” chora tadbirlarini amalga oshirishga qaratilgan qarori imzolandi. 

Ushbu loyihadan asosiy maqsad, jahonda mashhur adabiyotlarni o‘zbek tiliga tarjima qilib, uni 

aholi o‘rtasida targ‘ib qilish orqali ularning intellektual salohiyatini oshirishiga ko‘maklashishga 

va jahon adabiyotlari haqida ham keraklicha bilimga ega bo‘lishiga qaratilgan.  

2020-2025-yillarga mo‘ljallangan kitobxonlik madaniyatini rivojlantirish va qo‘llab-

quvvatlash milliy dasturi (keyingi o‘rinlarda – dastur) O‘zbekiston Respublikasi Konstitutsiyasi, 

“Yoshlarga oid davlat siyosati to‘g‘risida”, “Axborot-kutubxona faoliyati to‘g‘risida”gi 

O‘zbekiston Respublikasi qonunlari, O‘zbekiston Respublikasi Prezidentining farmonlari, 

qarorlari va Hukumat qarorlari hamda boshqa qonun hujjatlari hamda xalqaro huquqning 

umume’tirof etilgan normalariga muvofiq tayyorlangan. Dasturda kitobxonlik sohasidagi milliy 

va ilg‘or xorijiy tajriba tahlili asosida O‘zbekistonda kitobxonlik madaniyatini rivojlantirish va 

qo‘llab-quvvatlashni yangi bosqichga olib chiqish, kitob mahsulotini yaratish, chop etish, yetkazib 

berish, kitobxonlikni ommalashtirish, ilmiy-metodik ta’minlash, kadrlar tayyorlash, kitobxonlik 

infratuzilmasini boshqarish bilan bog‘liq masalalar qamrab olingan. [1.] Mutolaa madaniyati, 

nafaqat shaxsiy rivojlanishdagi intelektual bosqich, balki jamiyat hayotida ma’naviy komillikga 

yetishishdagi ulkan qadamlardan biridir. Yaratib berilayotgan ko‘plab imkoniyatlardan kelib 

chiqib shuni ayta olamizki, O‘zbekiston hududida turli yosh guruhlari orasida mutolaaga bo‘lgan 

qiziqish va ehtiyojlar, kitobxonlarning psixologik motivatsiyasiga bo‘lgan ijobiy ta’sir doirasi 

kengayib bormoqda. Aholining mutolaa madaniyatini shakllantirish, ayniqsa, oilaviy tarbiyaning 

o‘rni, sifatli taʼlim tizimi va ommaviy axborot vositalarining psixologik ta’siri orqali amalga 

oshirilishi lozim. So‘nggi yillarda O‘zbekiston hududidagi maktablarda axborot-kutubxona 

markazlari faoliyatini jonlantirish, elektron kataloglar bilan ishlashni yanada shakllantirish, 

zamonaviy kutubxonalar tashkil etish, “Yilning eng kitobxon o‘quvchisi” kabi tanlovlar orqali 

aholi orasida kitobxonlikni jonlantirish ishlari amalga oshirilmoqda. Lekin, bu kabi yondashuvlar 

barcha hududlarda ham to‘laqonli yo‘lga qo‘yilmayotganligi asosiy muammolar sifatida ko‘rib 

chiqilmoqda. Bunga sabab esa, ba’zi kutubxonalarda yetarlicha metodik yondashuv mavjud 

emasligi, kitobxonlarni kitobga bo‘lgan munosabatini yanada shakllantirishdagi harakatlarning 

kamligi hisoblanadi. O‘z navbatida, “O‘zbekiston-2030” strategiyasi doirasida o‘zbek va jahon 

adabiyoti durdonalarini ommalashtirishga, aholida kitob o‘qishga bo‘lgan muhabbatni uyg‘otish 

va barcha uchun kutubxona va axborot xizmatlaridan foydalanish imkoniyatini ta’minlashga 

alohida e’tibor qaratilgan. 

“O‘zbekiston-2030” strategiyasida asosiy maqsadlar sifatida yosh kitobsevarlar sonini besh 

millionga yetkazish, har yili 100 ta badiiy asar va bolalar hamda o‘smirlar uchun 50 ta kitob 

https://lex.uz/ru/docs/-3026246

yaratish, “O‘zbek adabiyoti xazinasidan” ko‘p jildlik va “Jahon bolalar adabiyoti durdonalari”  

100 jildligini o‘zbek tilida nashr etish hamda qariyb 40 millionga yaqin kitob fondini 

raqamlashtirish belgilangan. 2023-yil 28-noyabrda Prezidentning “Yoshlar uchun ming kitob” 

loyihasini amalga oshirish chora-tadbirlari to‘g‘risida”gi qarori imzolandi, bu loyiha yosh 

avlodning intellektual va ilmiy salohiyatini oshirishga ko‘maklashuvchi jahonda mashhur 

kitoblarni o‘zbek tiliga tarjima qilish tizimini yaratishga qaratilgan. [2.]  

Bugungi globallashuv davrida nafaqat insoniyatning balki har bir indivudial shaxsning 

mutolaaga bo‘lgan ehtiyoji bor va bu ehtiyoj uning bolalik chog‘laridanoq shakllanadi. Xo‘sh, 

aslida mutolaa jarayonida asosan nimalarga e’tibor qaratish lozim va qanday hollarda biz ko‘p 

eshitadigan mutolaaning madaniyati farqlanadi? 

Mutolaa madaniyati –har bir o‘quvchining kitoblarni to‘g‘ri mutolaa qilish va ulardan 

maksimal darajada foydalana olish qobiliyatini rivojlantirish bosqichidir. Maktab kutubxonalari 

esa bu jarayonda muhim vosita sifatida rol o‘ynaydi, chunki ular o‘quvchilarga nafaqat zarur 

bo‘lgan kitoblar va ma’lumotlar taqdim etadi, shu bilan bir qatorda mutolaa qilishning turli 

usullarini o‘rgatib, ularning fikrlash qobiliyatini ham shakllantiradi. Mutolaa madaniyatining 

shakllantirishning turlicha ilmiy yondashuvlari mavjud bo‘lib, ular kognitiv, pedagogik, ijtimoiy 

va insonparvarlik yondashuvlarida namoyon bo‘ladi.  

Kognitiv yondashuvda mutolaa madaniyati o‘quvchining fikrlash faoliyatiga asoslanadi. 

Kutubxonalar o‘quvchilarni o‘qishdan faqat ma’lumot olish emas, balki uni tahlil qilish, mulohaza 

yuritish va yangi g‘oyalarni ilgari surish kabi ko‘nikmalarga ham o‘rgatadi.  

Pedagogik yondashuv – maktab kutubxonalarining asosiy vazifalaridan biri hisoblangan - 

pedagogik vazifalari har ikkala tomonning ya’ni o‘quvchi va kutubxonachi hamkorligida amalga 

oshirilishi zarur.  

Ijtimoiy yondashuv asosan jamiyat hayoti bilan bog‘liq yo‘nalishlardan biri hisoblanib, 

ushbu yondashuvda har bir o‘quvchi bilan ishlashda ularning indivudial  ijtimoiy va madaniy , 

ma’naviy holatlari hisobga olinadi.  

Insonparvarlik yondashuvida, maktab kutubxonalarining vazifasi o‘quvchilarga faqatgina 

kerkli bo‘lgan bilimlarni berish emas, balki etika qoidalari, axloqiy va tarbiyaviy qadriyatlar va 

shaxsiy rivojlanishni ham o‘rgatishdan iboratdir.  

Bundan tashqari, ko‘plab manbalarni o‘rganish shuni ko‘rsatdiki, o‘qishga qiziqishning 

pasayishi va jamiyatning ta’lim darajasi o‘rtasida to‘g‘ridan-to‘g‘ri bog‘liqlik mavjud bo‘lib, 

bunday vaziyatda davlatning barqaror rivojlanishiga tahdid va xavf tug‘diradi. Ko‘pgina 

rivojlangan mamlakatlarda belgilangan maqsadlarga turli darajadagi muvaffaqiyatlar bilan 

erishish, kitobxonlik madaniyatini, shuningdek, butun madaniyat darajasini oshirish bo‘yicha faol 

qadamlar qo‘yilmoqda. O‘qishga bo‘lgan munosabatni o‘rganish doirasida maktablarda o‘quv 



133 

o‘yinlari o‘tkazish samarali natija beradi. Masalan, “Balda”, “Uchta assotsiatsiyani top”, “Filka 

maktubi”, “Ajoyib krossvord”, “Ifodali o‘qish”, “O‘zingga tashqaridan qarang” . Ko‘pgina 

talabalar ularni birinchi marta o‘ynashdi va katta qiziqish uyg‘otadi. Aniqlik kiritib o‘tish joizki, 

ularda hatto o‘qishga qiziqmasligini ochiq aytgan o‘quvchilar ham qatnashgan. [3.] Bu o‘yinlar 

orqali o‘quvchilarda faqatgina texnologiyalar bilan cheklanib qolmasdan, balki, o‘qishga bo‘lgan 

ishtiyoqni ham oshirish maqsad qilingan. Ulug‘ alloma ajdodimiz Shayx Najmiddin Kubro 

ta’kidlaganidek: “Kitob — sahroda do‘st, hayot yo‘llarida tayanch, yolg‘izlik damlarida yo‘ldosh, 

baxtiyor daqiqalarda rahbar, qayg‘uli damlarda madadkor, odamlar orasida zebu ziynat, 

dushmanlarga qarshi kurashda quroldir”. [4.] Bu fikrlardan ko‘rinib turibdiki, inson kitob o‘qigani 

sari, mutolaaga talpingani sari, u o‘zining eng yaqin do‘stini topgandek bo‘ladi va hattoki sahroda 

qolgandek, biror og‘ir mushkulotga duch kelganida ham, kitobdan olgan bilimlari unga hamrohlik 

qiladi, qiyinchiliklarni yengib o‘tishga yordam beradi. Kundan kunga O‘zbekiston hududida 

mutolaa madaniyatini va unga bo‘lgan qiziqishni rivojlantirish bo‘yicha olib borilayotgan ishlarda 

ijobiy siljishlar kuzatilmoqda. Kitobxonlikni targ‘ib etishga yo‘naltirilgan davlat dasturlari, 

kutubxona infratuzilmasining rivojlanishi, yoshlar o‘rtasida o‘tkazilayotgan tanlov va aksiyalar 

mutolaaga bo‘lgan e’tiborning ortishiga xizmat qilmoqda. Ayniqsa, maktab va oliy ta’lim 

muassasalaridagi psixologik xizmatlarning faoliyati orqali o‘quvchilarning kitob o‘qishga bo‘lgan 

munosabatini o‘rganish va shakllantirish borasida ijobiy tajribalar to‘planmoqda. Ammo mavjud 

holatning tahlili shuni ko‘rsatadiki, mutolaa madaniyatini yanada chuqurroq rivojlantirish uchun 

quyidagi ilmiy-psixologik asoslangan tavsiyalarni hayotga tatbiq etish maqsadga muvofiqdir: 

Xulosa qilib aytganda, O‘zbekistonda mutolaa madaniyatini rivojlantirish faqat tashkiliy 

yoki ma’muriy choralar bilangina emas, balki chuqur ilmiy-psixologik yondashuvlar orqali 

samarali amalga oshirilishi mumkin. Bu esa yosh avlodning tafakkurini, dunyoqarashini, ruhiy 

holatini va ijtimoiy faolligini mustahkamlovchi muhim omil hisoblanadi. 

TELEVIDENIYADA MONTAJ JARAYONI VA UNING SAN’ATDAGI O‘RNI 

Annotatsiya: ushbu maqolada televideniyada montaj jarayonining san’atdagi o‘rni 

o‘rganiladi. Montaj jarayonining ahamiyati, uning turlari va zamonaviy texnologiyalar 

yordamida amalga oshiriladigan usullari batafsil tahlil qilinadi. Shuningdek, audiovizual 

mahsulotlar samaradorligini oshirish uchun montaj tamoyillari va zamonaviy dasturlarning o‘rni 

yoritiladi.  

Kalit so‘zlar: televideniye, montaj jarayoni, san’at, uslub, tamoyillar, zamonaviy 

texnologiyalar, audiovizual mahsulotlar 

Annotation: this article explores the artistic significance of the editing process in 

television. It provides a detailed analysis of the importance of editing, its types, and the methods 

implemented using modern technologies. The article also highlights the role of editing principles 

and contemporary software in enhancing the effectiveness of audiovisual content. 

Keywords: television, editing process, art, style, principles, modern technologies, 

audiovisual products. 

 

Televideniye insoniyat hayotida katta o‘rin tutadi. Kundalik hayotimizda axborot olish, 

madaniy hordiq chiqarish va ma’lumotlar almashish jarayonlari televideniya orqali amalga 

oshiriladi. Ushbu ommaviy axborot vositasi insonlarning dunyoqarashi, ijtimoiy munosabatlari va 

madaniy hayotiga bevosita ta’sir ko‘rsatadi. Ayniqsa, zamonaviy texnologiyalar rivojlanishi 

natijasida televideniyaning roli yanada ortib bormoqda. 

Televideniyada turli janrdagi ko‘rsatuvlar, hujjatli filmlar, san’at asarlari va axborot 

dasturlari tomoshabinlarga yetkaziladi. Shu jarayonda tasvir va ovozning uyg‘unligini ta’minlash, 

voqealar rivojini lo‘nda va tushunarli tarzda ifodalash montaj san’atining asosiy vazifasi 

hisoblanadi. Montaj orqali muallifning ijodiy g‘oyalari tomoshabinga ta’sirchan va estetik jihatdan 

mukammal tarzda yetkaziladi. Zamonaviy texnologiyalar esa bu jarayonni yanada samarali va 

ijodiy qilmoqda. 

Montaj – bu tasvir va ovoz elementlarini birlashtirib, muayyan fikr yoki hissiyotni 

yetkazishga qaratilgan jarayondir. Televideniyada montaj usullari film, hujjatli lavhalar, reklama 

roliklari va ko‘rsatuvlar sifatini oshirish uchun qo‘llaniladi. Bu jarayon tomoshabinning diqqatini 

jalb qilish, voqealar rivojini tushuntirish va dramatik ta’sirni kuchaytirishga xizmat qiladi. 

Zamonaviy montaj texnikasi vizual hikoya qilish san’atini boyitadi va tomoshabinning hissiy 

tajribasini yanada kuchaytiradi. 

1. Klassik montaj: Bu uslubda tasvirlar an’anaviy qoidalar asosida birlashtiriladi. Sahnalar 

izchilligi va voqealar oqimi mantiqiy ketma-ketlikda bo‘ladi. Bu uslub asosan hujjatli filmlar va 

axborot dasturlarida qo‘llaniladi. 

2. Parallel montaj – ikki yoki undan ortiq voqealar bir vaqtda sodir bo‘layotganini 

ko‘rsatish uchun qo‘llanadi. Bu usul tomoshabinning qiziqishini oshiradi va voqealar rivojini 

dinamik qiladi. 

3. Assotsiativ montaj – tasvirlar o‘zaro bog‘liq bo‘lmagan bo‘lsa-da, ular orqali muayyan 

fikr yoki hissiyot yetkaziladi. Ushbu uslub san’at filmlarida va reklama roliklarida keng 

qo‘llaniladi. 

Dinamik montaj – tasvirlar tez va keskin o‘zgarib turadi, bu esa tomoshabinning hayajon 

va qiziqishini oshiradi. Dinamik montaj aksariyat hollarda treylerlarda yoki qisqa filmlarda muhim 

lahzalarni ta’kidlash uchun tez-tez foydalaniladi. 

4. Konseptual montaj – bu uslub tasvirlar orqali muayyan g‘oya yoki tushuncha 

ifodalanadi. Konseptual montaj dinamik montajdan farqli o‘laroq, tezlik yoki harakatdan ko‘ra, 

mazmun va ma’noga ko‘proq e’tibor qaratadi. 

Montaj tamoyillari – televideniya montajida quyidagi tamoyillar muhim hisoblanadi: 

Mantiqiy ketma-ketlik jarayonida tasvirlar o‘zaro bog‘liq bo‘lib, voqeaning rivojlanishini 

tushunish imkonini beradi. Ritm va temp orqali tasvirlar almashinuvi muayyan ritmda amalga 

oshadi, bu tomoshabinning diqqatini ushlab turadi. Vaqt va makon birligida tasvirlar orqali vaqt 

va makon hissi uzluksiz yetkaziladi. Estetik uyg‘unlikda tasvirlar va tovushlar estetik jihatdan bir-

birini to‘ldirishi lozim. Psixologik ta’sir sababli tomoshabinning hissiy holatini nazarda tutib, 

montaj vositalari orqali kerakli kayfiyat yaratiladi. 

Televideniyada montaj nafaqat texnik jarayon, balki san’atdir. Ushbu tamoyillar 

tomoshabinga hikoyani tushunarli, jozibali va ta’sirli qilib yetkazish uchun ishlatiladi. Agar biror 

tamoyil e’tibordan chetda qolsa, video o‘z maqsadiga yetmasligi mumkin – tomoshabin qiziqishini 

yo‘qotadi yoki xabarni noto‘g‘ri talqin qiladi. 

Raqamli texnologiyalar va sun’iy intellekt montaj jarayonini yanada samarali qiladi. Adobe 

Premiere Pro, Sony Vegas, va DaVinci Resolve kabi dasturlar video tasvirlarni yuqori sifatda 

tahrirlash imkonini beradi. AI algoritmlari esa avtomatik rang sozlash, obyektlarni kuzatish va 

fonni o‘zgartirish kabi vazifalarni soddalashtiradi. Jumladan, Adobe Premiere Pro dasturida 

avtomatik audio sinxronizatsiya, tasvir barqarorligi va yuzni aniqlash funksiyalari mavjud. Sony 

Vegas esa foydalanuvchilarga real vaqt rejimida videoni tahrirlash imkonini beradi. DaVinci 

Resolve esa professional rang sozlash va effektlarni qo‘llashda yetakchi hisoblanadi. 

Bundan tashqari, sun’iy intellektga asoslangan dasturlar montaj jarayonini soddalashtiradi. 

Masalan, Luma AI yordamida 3D sahnalar yaratish, Colorlab AI orqali avtomatik ranglarni 

muvozanatlash va Movavi Video Editor yordamida yangi boshlanuvchilar uchun qulay montaj 

qilish imkoniyati mavjud. Bularning barchasi televideniya sohasida ijodiy jarayonlarni yanada 

samarali qiladi. 

Xulosa shuki, televideniyada montaj jarayoni – bu tasvir va tovushlar orqali tomoshabinga 

muayyan g‘oya va hissiyot yetkazish san’atidir. Montaj uslublari va tamoyillarini mahorat bilan 

qo‘llash orqali audiovizual mahsulotlarning samaradorligi oshadi. Zamonaviy texnologiyalar esa 

bu jarayonni yanada tez, aniq va ijodiy qiladi. Bugungi kunda sun’iy intellekt va raqamli 

vositalarning rivojlanishi montaj jarayonini nafaqat soddalashtirib, balki uning sifatini ham 

sezilarli darajada oshiradi. 

QO‘G‘IRCHOQ TEATR SPEKTALLARIDA MEZANSAHNANING TUTGAN 

O‘RNI VA AHAMIYATI 

Annotatsiya: mazkur maqolada qo‘g‘irchok teatrida sahnalashtirish jarayonida 

rejissyorning tutgan o‘rni , hususan , mezansahnaning ahamiyati haqida so‘z boradi. Shuningdek, 

maqolada amaliy kuzatuvlar asosida sahna ortidagi tartibli harakatning tomoshabin hissiyotiga 

qanday tasir qilishi ochib berilgan. 

Kalit so‘zlar: qo‘g‘irchoq, teatr, rejissyor, mezansahna, sahnalashtirish, aktyor, sahna 

orti, dramaturgiya. 

Abstract: this article explores the significance of the director’s role in puppet theatre, 

focusing particularly on stage misenscene. Drawing from practical experience, the article 

demonstrates how proper spatial arrangement behind the curtain significantly enhances the 

clarity and expressiveness of the performance for young audiences. 

Keywords: puppet, theatre, director, misenscene, stage production, backstage actor, stage 

space. 

 

Bilamizki, asar mukammal, badiiy yaxlit tarzda tomoshabinga namoyish etilishida 

rejissyorning o‘rni ahamiyatli. Shuning uchun ham rejissyor spektakl sahnalashtirishda har bir 

bosqichga sinchkov, hushyor va diqqat bilan e’tiborli bo‘lishi kerak. Avvalo, rejissyor sahnaviy 

asar tanlashda, o‘sha asarni o‘z tasavvurida gavdalantirib ko‘rishi, uning mazmun-mohiyatiga 

e’tibor qaratishi lozim. Ushbu jarayonlar ichida eng murakkabi sahnalashtirish hisoblanib, o‘sha 

tasavvur mahsuli, asarning sahna talqinidir. 

Dramatik, opera va balet kabi kattalar uchun spektakllar ko‘rsatadigan teatrlar faoliyatiga 

nisbatan yuqoridagi talablar qo‘g‘irchoq teatrlarida bir muncha oson kechadi, degan qarashlar bor. 

Bir masala qarashda to‘g‘ridek. Mo‘jazgina sahna, shartli dekoratsiya va rekvizitlar, uning 

sahnasida aktyorlar emas balki, jonsiz predmet – qo‘g‘irchoqlar asosiy qahramondir. Boz ustiga 

qo‘g‘irchoq teatrlarida tomoshabini yosh bolalar bo‘lgani sababidanmi, jiddiy munosabat shart 

emasdek. Shu va shunga o‘xshash munosabatlar sabab bu teatrda spektakl sahnalashtirish judayam 

oson bo‘lib ko‘rinsada, aslida boshqa teatrlarga nisbatan bir muncha qiyinroq kechadi. Chunki 

qo‘g‘irchoq teatrning mutaxassislik jihatidan professional talablari bor. Bu o‘rinda rejissyorning 

birgina mezansahna bilan ishlash jarayoniga nazar tashlasak yetarlidek. Sahnada namoyish 

etiladigan har qanday ijod mahsuli borki, ularning barchasida albatta mezansahna asosiy ahamiyat 

kasb etadi. Gap shundaki, shu kichik sahnada mezansahna yaratish uchun dekoratsiyalar, 

qo‘g‘irchoqlar va rekvizitlarni sahnada maqsadli joylashuvidan tashqari aktyorlar harakat 

maydonidagi tartibdir. Mezansahna – sahnadan tomoshabinga nisbatan joylashishlik, ko‘rinishlik 

demakdir. Mashhur fransuz rejissyori A.Arto iborasi bilan atasak, mezansahna – sahnadagi 

maydon va makon tilidir. 

Hozirgi kunga kelib yurtimizda qo‘g‘irchoq teatr san’ati ham kun sayin rivojlanib, 

yangidan-yangi spektakllar namoyish etilmoqda. Viloyatlardagi qo‘g‘irchoq teatrlarining soni 

ortib borayotgani ham yurtboshimizning ushbu san’at turiga katta e’tibor berayotganliklaridan 

dalolatdir. Chunki, millatimizning o‘sib kelayotgan yosh avlodlari tarbiyasi va ongining 

rivojlanishi ham ko‘p ma’noda qo‘g‘irchoq teatrlari va ularda taqdim etilayotgan spektakllar bilan 

uzviy bog‘liq desak aslo mubolag‘a bo‘lmaydi.  

Bugungi kunda mana shunday spektakllarni tomosha qilar ekanmiz, biz mutaxassis va 

o‘rganuvchi sifatida sahnalashtirishda yoki aktyorlarning hatti-harakatlarida bir necha xatoliklarga 

duch kelamiz. Va bu bevosita mezansahna masalasiga borib taqaladi. Avvalo aktyor tomoshabinga 

ko‘rinmas, shirma ortidagi makonda o‘zi uchun qulay mezansahnani egallagan bo‘lishi kerak. 

Chunki, bu shirma ortida dekoratsiyalarni tutib turuvchi maxsus dastgohlar o‘rnatilgan va ularda 

birinchi, ikkinchi xamda uchinchi o‘lchamlar (plan) joylashgan bo‘ladi. Aktyor esa ular o‘rtasida 

harakatlanib, qo‘g‘irchoqlarni boshqarishi kerak.  

Dotsent A.Abduxalilov tomonidan 4-bosqich talabalari bilan bitiruv malakaviy ishi uchun 

sahnalashtirilayotgan “Oltin jo‘ja” spektaklining sahnalashtirish jarayonida yana bir bor guvoh 

bo‘ldim. Sahnada shirma ortida qo‘g‘irchoqlar, aktyorlar tomonidan boshqarilmoqda. Ammo 

ularning ularning mezansahnasi (joylashuvi) bir-biriga noqulay va harakatlanish uchun 

qiyinchiliklar tug‘dirmoqda. Bu esa tabiiyki, ijroga ham ta’sir qilayotgani yaqqol ko‘rinib turardi. 

Ya’ni qahramonlar sahnada tushunarsiz tarzda, chakalam-chakki harakatlarni amalga 

oshirmoqdalar. Ular gapirayotgan so‘zlarni harakatlari to‘ldirish o‘rniga qandaydir mos kelmas 

tarzda amalga oshirar edi. Buning sababini va yechimini darhol anglagan rejissyor menga 

mutaxassis va o‘rganuvchi sifatida katta e’tibor qaratadigan joyim ham ayni shu ekanligi haqida: 

“ – agarda qo‘g‘irchoq teatr spektakllarini sahnalashtirish jarayonida qo‘g‘irchoq boshqarayotgan 

aktyorning mukammal ijrosiga va yaxlit namoyishiga erishmoqchi bo‘lsang, avvalo, shirma ortiga 

e’tibor ber. Chunki, sen sahnani old qismidan tomosha qilayotgan xatti-harakat va joylashuv 

shirma ortida yo‘l qo‘yilgan xato oqibatida ko‘zlangan natijani bermasligi mumkin”, - degan edi. 

O‘zi sahna ortiga o‘tib talabalarga qanday joylashish va qo‘g‘irchoqlarni qay tarzda 

harakatlantirish kerakligini uqtirdi. Shundan keyin biz kuzatayotgan sahnadagi qo‘g‘irchoqlar 

izchil, maqsadli harakatlana boshladi. Tushunib yetdimki, sahna ortidagi biz yuqorida aytgan 

aktyorlarning tartibli joylashuvi naqadar ahamiyatli ekan. 

Ko‘rinadiki, qo‘g‘irchoq teatri aktyorlari aksariyat spektallarda tomoshabinga 

ko‘rinmagan holda qo‘g‘irchoqlarni boshqaradilar. Spektakl va undagi personajlar, bo‘lib 

o‘tayotgan voqealar jajji tomoshabinga turli emotsiyalarni tuyish barobarida, o‘zgalar dardi bilan 

yashashdek yuksak fazilatlarni o‘rgatadi. “Teatr – ibratxonadir” – degan edi mutafakkir bobomiz 

Mahmudxo‘ja Behbudiy. Bas, shunday ekan, yoshlar ma’naviyatini yuksaltirishda qo‘g‘irchoq 

teatri spektakllari eng muhim vositalardan biri sifatida namoyon bo‘lishini unutmaylik. Biz birgina 

bu teatrda mezansahna xususida qisman aytdik, biroq uning mutaxassisligini o‘rganar ekanmiz 

katta teatrlardan keskin farqli munosabatga haqli o‘zigagina xos bo‘lgan yana qator talablari 

borligini kuzatish mumkinligini anglamoqdamiz. 

Xulosa qilib aytadigan bo‘lsak, bugungi kunda sahnalashtirilayotgan qo‘g‘irchoq 

spektakllaridagi mezansahna bu rejissyorning mukammal ishidan so‘zlaydi va uning ijodiy ishi 

mana shu orqali ko‘rinadi. Shu boisdan yosh rejisssyor kadrlarni tayyorlashda mana shu muhim 

bosqichlarni o‘rgatishga alohida e’tibor qaratish lozim. Unutmaslik lozimki, qo‘g‘irchoq teatrlari 

tamoshalarini sahnalashtirishda loqaydlik yaramaydi. Zero, uning jajji tomoshabini mamlakatning 

ertangi taqdirini belgilovchi kuchdir. 

XALQARO HAMKORLIK ORQALI TURIZMNI RIVOJLANTIRISH:  

(PARIJDAGI O‘ZBEKISTON TURIZM MISOLIDA) 

Annotatsiya. ushbu maqolada xalqaro hamkorlik orqali turizmni rivojlantirish masalalari, 

xususan, tarixiy Buyuk Ipak yo‘li davridan to hozirgi kungacha O‘zbekiston hududida xalqaro 

aloqalarning shakllanishi hamda turizm sanoatining rivojlanish istiqbollari yoritilgan. 

Kalit so‘zlar: O‘zbekiston turizmi, xalqaro hamkorlik, madaniy diplomatiya, Parij Forumi, 

Ipak yo‘li, zamonaviy turizm, investitsiya, turizm aloqalari. 

Abstract. this article discusses the issues of developing tourism through international 

cooperation, in particular, the formation of international relations in the territory of Uzbekistan 

from the time of the historical Great Silk Road to the present day, as well as the prospects for the 

development of the tourism industry.  

Keywords: Uzbekistan tourism, international cooperation, cultural diplomacy, Paris 

Forum, Silk Road, modern tourism, investment, tourism relations. 

 

Bugungi globallashuv jarayonida turizm salohiyatini oshirish muhim strategik masala 

sifatida qaralmoqda. Negaki turizm sanoati xalqaro iqtisodiy hamkorlikning muhim tarmoqlaridan 

biriga aylanib bormoqda. Turizm shunchaki iqtisodiy foyda manbai bo‘lib qolmay, balki 

millatlararo madaniy aloqalar, ijtitmoiy integratsiya va diplomatik munosabatlarni rivojlantirishda 

ham alohida o‘rin tutadi. Xususan, so‘nggi yillarda turizm orqali “yumshoq kuch” siyosatini 

amalga oshirish tendensiyasi ko‘plab davlatlar tomonidan faol qo‘llanilmoqda. [1.] 

Darhaqiqat, turizm mamlakatimiz iqtisodiy salohiyatini oshirishda muhim bir yo‘nalish 

sifatida qaralmoqda. “Yumshoq kuch” - siyosati esa davlatning madaniyat, san’at, qadriyatlar va 

turizm orqali boshqalarga ijobiy ta’sir o‘tkazish siyosati sifatida o‘zini namoyon qilmoqda. 

Jumladan, mamlakatimiz ham o‘zining boy tarixiy-madaniy merosi, zamonaviy turistik 

infratuzilmasi va qulay geografik joylashuvi orqali xalqaro turizm bozorida faol ishtirok etishni 

maqsad qilgan. Turizm salohiyatini oshirish borasida yurtimiz Rahbari bir qancha mamlakatlar 

bilan ushbu soha bo‘yicha turli shartnomalar va memorandumlar imzolamoqdalar, xususan, 

“2022-2026-yillarga mo‘ljallangan Turizmni rivojlantirish strategiyasi asosida xalqaro 

hamkorlikni kuchaytirishga alohida e’tibor qaratilmoqda”. [2.] Jumladan, ushbu yo‘nalishda  

2025-yil 10-mart kuni Fransiya poytaxti Parij shahrida tashkil etilgan O‘zbekiston-Fransiya 

Turizm Forumi alohida ahamiyat kasb etadi. Tadbirda O‘zbekistonning turistik immoniyatlari 

Fransiya jamoatchiligi va ishbilarmon doiralari vakillariga keng tanishtirildi. Forum davomida 

“O‘zbekiston – Ipak yo‘lining durdonasi” mavzusida taqdimotlar o‘tkazildi, B2B uchrashuvlar 

tashkil etildi hamda ikki tomonlama investitsiyaviy imkoniyatlar muhokama qilindi. [3.] 

Bizning O‘zbekiston deb atalmish diyorimiz hududi qadimdan Sharq va G‘arbni 

bog‘lovchi Buyuk Ipak yo‘lining markaziy qismini tashkil etgan. Samarqand, Buxoro, Xiva kabi 

shaharlar yirik savdo va madaniy almashinuv markazlari sifatida mashhur bo‘lgan. IX-XII asrlarda 

O‘zbekiston hududida xalqaro savdogarlar, olimlar hamda sayyohlar uchun qulay sharoitlar 

yaratilgan bo‘lib, bu yurtni ko‘plab musofirlar, jumladan, Ibn Battuta, Marco Polo kabi tarixiy 

shaxslar ham o‘z safarlarida tilga olganlar. [4.] O‘sha davrdayoq xorijiy elchilar, olimlar va 

savdogarlar uchun maxsus mehmonxonalar – “karvonsaroylar” qurilgan, bu esa turizmga o‘xshash 

dastlabki xizmat turlarining rivojlanishiga turtki bergan. Shu tariqa tarixda xalqaro madaniy va 

iqtisodiy aloqalar shakllangan, bu tajriba zamonaviy turizm hamkorlik asoslarining ildizlari 

sifatida baholanadi. 

1991-yilda O‘zbekiston mustaqillikka erishgach, mamlakat o‘zining boy tarixiy va 

madaniy merosini dunyoga tanitishga kirishdi. 1992-yilda O‘zbekiston BMTning Butunjahon 

Turizm Tashkiloti (UNWTO) a’zoligiga qabul qilindi. Shundan so‘ng, ko‘plab davlatlar bilan ikki 

tomonlama turizm kelishuvlari imzolandi: 

 Germaniya, Fransiya, Italiya, Yaponiya kabi mamlakatlar bilan hamkorlik dasturlari 

ishlab chiqildi; 

 2017-yildan boshlab, O‘zbekistonda 90 dan ortiq davlat fuqarolari uchun vizasiz rejim 

joriy etilishi turizm oqimini keskin oshirdi; 

 2020-yilda “O‘zbekiston – Yevropa Ittifoqi” strategik sheriklik kelishuvi doirasida 

madaniy va turistik aloqalar yanda mustahkamlandi. 

Bunday jarayonlar mamlakatimizning xalqaro turizm sohasida ishtirokini faollashtirdi va 

yangi bozorlarni zabt etish imkoniyatlarini kengaytirdi. 

Ushbu jarayonlarga misol qilib, 2025-yil 10-mart kuni Fransiyaning Parij shahrida 

o‘tkazilgan O‘zbekiston-Fransiya Turizm Forumini keltirish mumkin. Ushbu tadbir 

O‘zbekistonning zamonaviy xalqaro turizm strategiyasida muhim o‘rin tutadi. Mazkur Forumda 

quyidagi yo‘nalishlar bo‘yicha hamkorlik imkoniyatlari ko‘rib chiqildi: 

 Madaniy turizm: Samarqand, Buxoro, Xiva, Shahrisabz kabi shaharlardagi 

yodgorliklar fransuz turoperatorlariga tanishtirildi; 

 Eko-turizm: Qoraqalpog‘iston va Surxondaryo viloyatlaridagi ekologik sayohat 

yo‘nalishlari taqdim etildi; 

 Investitsion imkoniyatlar: Turizm infratuzilmasiga investitsiya kiritish uchun 

xorijiy kompaniyalarga imtiyoz va kafolatlar haqida ma’lumot berildi. 

Forum davomida O‘zbekiston va Fransiyaning yetakchi turizm kompaniyalari o‘rtasida 

Memorandumlar imzolandi. B2B (Busines to Busines – bu bir kompaniya boshqa bir kompaniyaga 

mahsulot yoki xizmat taklif qilishi yoki sotishi degani) formatdagi uchrashuvlarda 40 dan ortiq 

fransuz turoperatori O‘zbekistonga sayohat dasturlarini ishlab chiqish bo‘yicha qiziqish bildirdi. 

[5.] Forumda 100 dan ortiq ishtirokchi, jumladan, turistik kompaniyalar, investorlar va OAV 

vakillari qatnashdi. Forumda O‘zbekistonning madaniy merosi, zamonaviy turizm infratuzilmasi 

va yangi investitsion loyihalar taqdim etildi. Shuningdek, “Silk Road” brendi ostida yangi turistik 

marshrutlar ishlab chiqish bo‘yicha kelishuvlarga erishildi. Bu kelajakda Yevropa sayyohlarining 

O‘zbekistonga bo‘lgan qiziqishini oshirishga xizmat qiladi. BMT, UNWTO kabi xalqaro 

tashkilotlarga a’zolik, viza rejimining soddalashtirilishi, investitsion sharoitlarning yaxshilanishi 

kabi islohotlar mamlakatimiz turizm sohasining jahon bozorida raqobatbardoshligini oshirdi. 

Xulosa sifatida shuni aytishimiz mumkinki, xalqaro hamkorlik, zamonaviy marketing va 

madaniy diplomatiya vositalaridan to‘g‘ri va samarali foydalanish O‘zbekiston turizmining 

xalqaro maydonda yanada rivojlanishiga xizmat qiladi. O‘zbekiston hududidagi tarixiy va 

madaniy obidalarni raqamlashtirish va ularni xalqaro miqyosda targ‘ib qilishga ko‘proq e’tibor 

qaratish, Parij forumida erishilgan kelishuvlarni amaliyotga tatbiq etish uchun turizm 

infratuzilmasini zamonaviy talablar asosida yanada rivojlantirish zarur. Fransiya va boshqa 

Yevropa davlatlari bilan qo‘shma madaniy hamda turistik tadbirlarni ko‘paytirish, ayniqsa, eko-

turizm yo‘nalishlarini rivojlantirish va turistik mahsulotlarning raqamli reklamasini (virtual 

sayohatlar, 3D turistik kontentlar) kuchaytirish va xorijiy auditoriyaga moslashgan marketing 

strategiyalarini ishlab chiqish maqsadga muvofiqdir. 

AXBOROT-KUTUBXONA MUASSASALARI FAOLIYATINING BUGUNGI 

ZAMONAVIY HOLATI VA MUAMMOLARI 

Annotatsiya: mazkur maqolada axborot-kutubxona muassasalarining zamonaviy faoliyati, 

ularning rivojlanish tendensiyalari, duch kelayotgan asosiy muammolari hamda istiqboldagi 

yechim yo‘llari tahlil qilinadi. O‘zbekistonda axborot-kutubxona tizimida amalga oshirilayotgan 

islohotlar misolida milliy kutubxonachilik sohasining bugungi holati ochib beriladi. 

Kalit so‘zlar: axborot-kutubxona muassasalari, axborot resursi, kutubxonachilik, 

raqamlashtirish, kutubxona islohoti, innovatsiya, foydalanuvchi xizmati.  

Abstract: this article analyzes the modern activities of information and library institutions, 

their development trends, key challenges they face, and potential solutions for the future. The 

current state of the national librarianship sector is revealed through the example of the reforms 

being carried out in Uzbekistan’s information and library system. 

Digitization, Library reform, Innovation, User service 

 

Axborot-kutubxona muassasalari – har qanday jamiyatning madaniy, marifiy va ilmiy 

taraqqiyotida muhim o‘rin tutadigan muassasalardir. Ular ilm va bilimlarni targ‘ib qilish, axborot 

resurslariga bo‘lgan ehtiyojni ta’minlash, yosh avlodni o‘qishga va izlanishga yo‘naltirishda 

beqiyos ahamiyatga ega. XXI asrda raqamli texnologiyalar keskin rivojlanayotgani axborot-

kutubxona tizimidan ham yangicha yondashuvni talab etmoqda. Shu bois, ushbu maqolada 

O‘zbekistonda axborot-kutubxona muassasalari faoliyatining bugungi holati, muammolari va 

ularni hal qilish yo‘llari ilmiy jihatdan tahlil qilinadi. 

O‘zbekistonda mustaqillikdan so‘ng axborot-kutubxona muassasalarini modernizatsiya 

qilish bo‘yicha qator tashabbuslar ilgari surildi. Davlat kutubxonalarining yuridik maqomi qayta 

ko‘rib chiqildi. Respublikadagi ko‘plab yirik kutubxonalar (jumladan, Alisher Navoiy nomidagi 

Davlat kutubxonasi) milliy maqomga ega bo‘ldi. Xususan, 2006-yil 20-iyunda O‘zbekiston 

Respublikasi Prezidenti Farmoni bilan “Axborot-kutubxona faoliyatini tashkil etish to‘g‘risida”gi 

qaror qabul qilinib, kutubxonachilik tarixida yangi davrni boshlab berdi. Bu farmonga ko‘ra, 

Alisher Navoiy nomidagi Davlat kutubxonasi O‘zbekiston Milliy kutubxonasiga aylantirildi, 

Respublika ilmiy-texnika kutubxonasi, O‘zbekiston bolalar kutubxonasi va boshqa markaziy 

kutubxonalar yagona tizimga birlashtirildi, Kutubxonalarning raqamlashtirish, elektron resurslar 

yaratish, yagona katalog tuzish ishlari boshlab yuborildi. 

2007-yilda Axborot-kutubxona muassasalari faoliyatini muvofiqlashtirish markazi tashkil 

qilindi. Bu markaz kutubxonalar o‘rtasida axborot almashinuvi, standartlashtirish va monitoring 

ishlarini olib bordi. Oradan uzoq vaqt o‘tmay 2011-yil 13-aprelda “Axborot-kommunikatsiya 

texnologiyalari sohasida boshqaruv tizimini yanada takomillashtirish chora-tadbirlari toֹg‘risida”gi 

O‘zbekiston Respublikasi Qonuni 280-son asosida kutubxonalarni raqamli resurslar bilan 

ta’minlash jadallashdi. Ushbu Qonunning maqsadi axborot-kutubxona faoliyati sohasidagi 

munosabatlarni tartibga solishdan iborat. [1.] 

2012-2016-yillarda “Elektron hukumat” konsepsiyasi doirasida kutubxonalar fondini 

raqamlashtirish va elektron katalog tizimini joriy etish bo‘yicha davlat dasturlari ishlab chiqildi. 

2018-yildan boshlab Prezident farmoni asosida kutubxonalar Madaniyat vazirligi tizimidan 

chiqarilib, Axborot va ommaviy kommunikatsiyalar agentligi tasarrufiga o‘tdi. Bu esa axborot 

siyosati va kutubxonalar faoliyatini uyg‘unlashtirishga qaratilgan muhim qadam bo‘ldi.  

Keyingi yillarda, ayniqsa, pandemiya davrida kutubxonalar faoliyatining onlayn shakllari 

jadal rivojlandi. Ko‘plab kutubxonalar masofaviy foydalanuvchilarga xizmat ko‘rsatish, onlayn 

ro‘yxatdan o‘tish, raqamli kutubxona xizmatlarini yo‘lga qo‘ydi. 2021-yilda O‘zbekiston 

Prezidentining “Respublikada axborot-kutubxona faoliyatini rivilantirish chora-tadbirlari 

to‘g‘risida”gi qarori e’lon qilindi. Ushbu qaror asosida: 

 hududiy kutubxonalarni moddiy-texnik bazasini mustahkamlash; 

 kutubxona xodimlari malakasini oshirish; 

 kutubxonalarni zamonaviy innovatsion axborot markazlariga aylantirish vazifalari 

belgilab berildi. 

Bugungi kunda Respublikada minglab jamoat, oliy o‘quv yurtlari, tarmoq va bolalar 

kutubxonalari faoliyat yuritmoqda. Ularning aksariyati raqamli resurslar bilan boyitilgan, 

kompyuterlar, internet,Wi-Fi, multimedia vositalari bilan jihozlangan. Yirik kutubxonalar 

(masalan, O‘zbekiston Milliy kutubxonasi, Respublika bolalar kutubxonasi) ko‘p funksiyali 

axborot markazlariga aylangan. 

Shuningdek, “ZiyoNET” portali orqali ta’lim va ilmiy kutubxonalar yagona tarmoqqa 

ulanmoqda. Elektron kutubxonalar (“kitob.uz”, “elib.uz”) orqali foydalanuvchilar interaktiv 

xizmatlar va bepul elektron kitoblar bilan ta’minlanmoqda. Yaqinda O‘zbekiston Respublikasi 

Yoshlar ishlari agentligi va “Xalq banki” hamkorligida ishlab chiqilgan “Mutolaa” loyihasi ishga 

tushirildi. “Mutolaa” – bu o‘zbek va jahon adabiyotining eng sara namunalarini elektron, audio va 

video formatlarda jamlagan bepul platformadir. Loyiha O‘zbekistonda axborot-kutubxona 

muassasalari faoliyatini raqamlashtirish va zamonaviylashtirish yo‘lida muhim qadamdir. 

2025-yilga kelib, “Raqamli kutubxona” tizimi doirasida kitoblarga buyurtma berish moduli 

joriy etilmoqda. Bu foydalanuvchilarga elektron shakldagi adabiyotlarga qulay va tezkor kirish 

imkonini yaratadi. Shuningdek, so‘nggi yillarda axborot-kutubxona muassasalari faoliyatiga doir 

bir qancha qarorlar qabul qilinishi buning misoli, xususan, “Axborot-kutubxona faoliyati 

to‘g‘risida”gi Qonun asosida ishlab chiqilgan nizomlar orqali kutubxona resurslarining hisobga 

olinishi va boshqaruvi aniq belgilab qo‘yilgan. 

2020-2025-yillarga mo‘ljallangan milliy dastur asosida kitobxonlik madaniyatini 

oshirishga qaratilgan chora-tadbirlar amalga oshirilmoqda. Bu dastur doirasida kutubxonalar 

fondini yangi adabiyotlar bilan boyitish, kitob targ‘ibotlari va mutoala madaniyatini yuksaltirishga 

e’tibor qaratilgan. Yurtimizda 2017-yildan buyon o‘tkazilib kelinayotgan “Yosh kitobxon” 

tanlovlarini ham kitobxonlik madaniyatini oshirishga qaratilgan ishlar doirasiga kiritishimiz 

mumkin. Ayniqsa, bu yilgi g‘oliblarning barchasi qizlardan iboratligi mamlakatimizda ayol-

qizlarda kitobxonlik madaniyatini oshirishga xizmat qilayotganining isboti. 

2019-yilda qabul qilingan prezident qaroriga muvofiq, har bir tuman va shaharda axborot-

kutubxona markazlari tashkil etildi. Bu markazlar aholiga zamonaviy axborot-kutubxona 

xizmatlarini ko‘rsatish, madaniy-ma’rifiy tadbirlar o‘tkazish va axborot resurslariga keng kirish 

imkonini beruvchi vazifani bajaradi. 

Davlat-xususiy sheriklik asosida xususiy va elektron kutubxonalar tarmog‘i 

kengaytirilmoqda. Bu esa axborot-kutubxona xizmatlari ko‘lamining va sifatining oshishiga 

xizmat qilmoqda. 

Kutubxonachilik sohasida malakali kadrlar tayyorlash, ularning malakasini oshirish va 

tajriba almashish maqsadida ilmiy-amaliy konferensiyalar, seminarlar va treninglar muntazam 

o‘tkazilmoqda. Bundan tashqari ko‘plab oliy talim muassasalarida Axborot-kutubxona faoliyati 

bo‘yicha bakalavr va magistratura yo‘nalishlarida kadrlar tayyorlash bo‘yicha ko‘plab islohot va 

o‘zgarishlar amalga oshirilmoqda. 

Kutubxona-axborot muassasalari faoliyatiga va kutubxonashunoslikka doir yangi 

adabiyotlarning chiqishi, soha mutaxassislarining malakasini oshirish va ularni zamonaviy 

talablarga mos ravishda tayyorlash maqsadida, xorijiy oliy ta’lim muassasalari bilan hamkorlikda 

ish o‘rganish va tajriba almashinuvi dasturlarining amalga oshirilayotgani malakali mutaxassislar 

yetishtirishda muhim omillardan biri bo‘lmoqda. Hozirgi kunda aksariyat kutubxonalar 

foydalanuvchilarga nafaqat bosma adabiyotlar, balki elektron axborot resurslari, raqamli 

kataloglar, onlayn xizmatlar kabi zamonaviy imkoniyatlarni ham taklif qilmoqda. Milliy 

kutubxona, Respublika bolalar kutubxoasi va oliy ta’lim muassasalari kutubxonalari zamonaviy 

axborot markazlariga aylanmoqda. 

Axborot-kutubxona muassasalari har qanday jamiyatning ma’naviy, madaniy va ilmiy 

taraqqiyotida hal qiluvchi o‘rin tutadi. Ayniqsa, bugungi axborot asrida jamiyatning bilimga 

bo‘lgan ehtiyojini qondirish, yosh avlodda mustaqil fikrlash, tanqidiy tahlil qilish, izlanish va 

yangilikka intiluvchanlik kabi qobiliyatlarni shakllantirishda kutubxonalarning o‘rni beqiyos. 

Yurtimizda axborot-kutubxona sohasi mustaqillikdan keyin yangi bosqichga ko‘tarilib, 

bilimli, dunyoqarashi keng, axborotni mustaqil izlab topa oladigan avlodni tarbiyalashda muhim 

ahamiyat kasb etmoqda. Hukumat tomonidan qabul qilingan qonunlar, farmonlar va dasturlar soha 

rivoji uchun mustahkam zamin yaratdi. Biroq, bugungi kunda ham qator muammolar – moddiy-

texnika bazasining yetarli emasligi, moliyalashtirishning kamligi, kadrlar salohiyatini oshirish 

zarurati, raqamli xizmatlar va innovatsion yondashuv yetishmasligi kabi to‘siqlar mavjud. 

Xulosa shuki, axborot-kutubxona muassasalari faoliyatini yanada takomillashtirish, 

innovatsiya va raqamlashtirishni jadallashtirish, hamkorliklarni kengaytirish, kitobxonlikni targ‘ib 

etish va moliyaviy manbalarni diversifikatsiya qilish bugunning dolzarb vazifalaridan hisoblanadi. 

Samarali va zamonaviy kutubxona faoliyati – jamiyat taraqqiyotining kalitidir. 

fandrayzingining shakllanish bosqichlari haqida bir qancha konkret ma’lumotlar keltirilgan va 

solishtirma fikrlar bayon etilgan. 

Kalit soʻzlar: madaniyat va san’at, fandrayzing, mablag‘, loyiha, sarmoya, hamkor, aloqa, 

samaradorlik, muammolar. 

Abstract: the article provides an explanation of the concept of fundraising and the concepts 

related to the history of its development. It provides some specific information about the stages of 

formation of fundraising in the field of culture and art in developed countries and presents 

comparative ideas.  

Keywords: culture and art, fundraising, money, project, investment, partner, 

communication, efficiency, problems. 

 

AQShda mablagʻ yigʻish tarixiga nazar tashlar ekanmiz, 1980-yillarda  

R.Reygan davrida iqtisodiy imkoniyatlar uchun byudjetdan ajratilgan mablagʻlarning qisqarishi 

kuzatildi. Shuning uchun AQShda mablagʻ yigʻish 80-yillarda yanada dolzarb bo‘lib, rivojlanish 

uchun yangi turtki bo‘ldi. An’anaviy ehsonlar, grantlar, xayriya, homiylik va a’zolik to‘lovlari 

bilan bir qatorda, yangi shakllar paydo bo‘ldi - munitsipal obligatsiyalar va zaxira Fond to‘plash 

resurslarni qayta taqsimlashga – soliqsiz badallarga e’tibor qarata boshladi. O‘sha vaqtdan boshlab 

mablagʻ yigʻish alohida intizomga aylandi. 

15 yildan keyin uchinchi sektor yana moliyaviy muammolarga duch keldi. Amerikalik 

siyosatshunos R.Patmanning ta’kidlashicha, “ko‘plab notijorat tashkilotlari to‘satdan o‘z 

mijozlarini sezilarli darajada yo‘qotishdi”. Natijada notijorat tashkilotlari navbatdagi moliyaviy 

inqirozni boshdan kechirdi. 1990-yillarning boshlarida aholi va tijorat sektori xayriyalarining 

o‘sishida barqaror pasayish tendentsiyasi kuzatildi. Shunday qilib, xususiy xayriyalar o‘sishining 

sekinlashishi ijtimoiy ehtiyojlarni davlat tomonidan moliyalashtirishning qisqarishini qoplashga 

qodir bo‘lmay qoldi. 

Rossiyada notijorat tashkilotlarning ijtimoiy loyihalar uchun mablagʻ to‘plash bo‘yicha 

birinchi urinishlari taxminan 15 yil oldin boshlangan. Birinchi notijorat tashkilotlar va birinchi 

donorlar paydo bo‘lishi bilan (Soros fondi, TACIS fondlari)va boshqa xorijiy mablagʻ yigʻishning 

bosqichma-bosqich rivojlanishi kuzatildi. Hozircha mahalliy donorlar yo‘q, lekin notijorat 

tashkilotlarga katta grantlar bergan ko‘plab xorijiy fondlar bor. Keyinchalik ko‘plab xorijiy fondlar 

Rossiyani tark etishdi, buning natijasida xususiy rus fondlari va xayriya tashkilotlari faol ish 

boshladilar. Ammo, afsuski, ro‘yxatdan o‘tgan 40.000 dan ortiq Rossiya jamgʻarmalaridan faqat 

40 ga yaqini dunyoda qabul qilingan fond tushunchasiga to‘gʻri keladi. Ular o‘zlarining moliyaviy 

resurslariga ega, grantlar va stipendiyalar beradilar va vasiylik kengashlari tomonidan 

boshqariladi. Qolganlari faqat qogʻozda mablagʻ bo‘lib qolgan. [1.] 

Garchi jamoat fondlari allaqachon o‘z shaharlaridagi mahalliy notijorat tashkilotlari uchun 

ishonchli va doimiy mablagʻ manbaiga aylangan bo‘lsa-da, ularning soni hali ham juda oz. 

Bugungi kunda “fandrayzing” tushunchasiga ijtimoiy menejment, marketing, PR va reklama kabi 

sohalarga kiritilgan. Rossiyada mahalliy notijorat tashkilotlarining daromadlarini shakllantirishda 

aholi va davlatning ishtiroki ulushi hali ham past, ammo moliyalashtirishning yangi shakllarini 

jalb qilish, tashqi yordam jarayonlarini rejalashtirish va tashkil etish muammosi va shunga mos 

ravishda mablagʻ yigʻishni rivojlantirish dolzarb bo‘lib bormoqda. Menejment, marketing, 

reklama va PR kabi faoliyatlari bilan Rossiya tezda AQSh darajasiga erisha oladi. 

Pul yigʻish – bu ijtimoiy ahamiyatga ega bo‘lgan maqsadlar uchun mablagʻlarni yigʻish. 

Mablagʻ yigʻish ko‘pincha notijorat tashkilotlar tomonidan amalga oshiriladi. Ular buni turli 

yo‘llar bilan amalga oshiradilar.  

Bularning barchasi XVII-XVIII asrlarda, oliyjanob oilalarning homiylari Uygʻonish 

davrining buyuk kashfiyotlariga homiylik qilgan paytda boshlangan. Shunday oilalardan biri 

Florensiyalik Medichi edi. Bankirlar Yevropadagi eng katta boylikka ega edilar. Ular olimlar, 

me’morlar va rassomlarni moliyalashtirdilar – Mikelanjelo, Titian, Bottichelli. Ammo, afsuski, 

XVII asrning o‘rtalariga kelib, oilaning ta’siri barham topdi. 

Muntazam ravishda xayriya ishlari bilan shugʻullanadigan yana bir oila - Rotshildlar. Bu 

Evropa bankirlar sulolasi bo‘lib, uning boyligi zargarlik ustaxonasiga egalik qilishdan o‘sishni 

boshladi. XIX asrgacha oilaning boyligi dunyodagi eng katta boylik edi. Rotshildlar oilasi san’atga 

katta sarmoya kiritdi. Ular arxeologik qazishmalarni qo‘llab-quvvatladilar va Luvrga yangi va 

noyob buyumlarni olishga yordam berishdi. Parijni Yevropaning moliyaviy poytaxtiga aylantirgan 

sulolaning fransuz bo‘limi edi. 

Rossiyada xayriya XVII asrning o‘rtalarida rivojlana boshladi. Asosiy homiylar badavlat 

savdogarlar bo‘lib, qirol oilasining xayriya mablagʻlari hisobidan bolalar bogʻchalari va maktablar 

tashkil etilgan. XVIII asrdan boshlab san’atga xayr-ehsonlar soni ortdi. 

Terminning paydo bo‘lishi Keyinchalik “uchinchi sektor” shunchalik kengaydiki, u 

alohida boshqaruv tarmogʻiga o‘tkazildi. Bu o‘tgan asrning o‘rtalarida sodir bo‘lgan. Ammo, tez 

orada iqtisodiy inqiroz boshlandi va 1970-yillarda notijorat tashkilotlarini moliyalashtirish keskin 

kamaydi. Natijada, ular mablagʻ yigʻishning turli usullaridan foydalanishga o‘tdilar. AQSH 

prezidenti Ronald Reygan ijtimoiy sohani moliyalashtirishni ishlab chiqqanda, mablagʻ yigʻish 

jamiyat muammolarini hal etishning ishlab chiqarishdan biriga aylandi. Xususiy xayriyalar 

yordamida “uchinchi sektor” mehnatkashlar huquqlarini himoya qilish, demokratiyani 

rivojlantirish, atrof-muhitni saqlash, ta’minlash, ta’lim va ijtimoiy atrof-muhitni saqlashni 

tuzatishga katta hissa qo‘shdi. Yangi kasb paydo bo‘ldi – mablagʻ yigʻuvchi, uning vazifasi ishlab 

chiqarishiga investorlarni topish va undan foydalanishni taqdim etishdan iborat. 

AQSh Prezidenti Barak Obamaning saylov oldi tashviqoti guruhi 2008-yilda ommaviy 

mablagʻ yigʻish asosida rekord darajadagi mablagʻ yigʻish harakatini tashkil qildi. Fandrayzing 

siyosiy kampaniyalarda ham katta rol o‘ynaydi. Dunyoning ko‘p mamlakatlarida jamoat 

teleradiokompaniyalari to‘liq hukumat tomonidan moliyalashtirilsa-da, ko‘plab mamlakatlarda 

mablagʻlarning bir qismi xalq xayriyalari hisobidan kelishi kerak. Bir qator xayriya va notijorat 

tashkilotlari internetdan mablagʻ yigʻish vositasi sifatida tobora ko‘proq foydalanmoqda. Bu 

amaliyot onlayn pul yigʻish deb ataladi. Bundan tashqari, kraudfanding kichik, aniq imkoniyatlar 

uchun kichik xayriya donorlarini jalb qilish usuli sifatida qo‘llanila boshlandi. 

Notijorat tashkilotlar ham grant mablagʻlarini olish uchun raqobatlash orqali mablagʻ 

to‘playdi. Grantlar davlat birliklari va xususiy fondlar xayriya trastlari tomonidan notijorat 

tashkilotlarga bitimning barcha tomonlari manfaati uchun taklif etiladi. 2023-yilda AQSHdagi 

jamgʻarmalarning xayriya mablagʻlari 92,90 milliard dollarga baholangan. 

2023-yilda AQSHdagi korporatsiyalarning xayriya mablagʻi 48,25 milliard dollarga 

baholangan. Bu korporativ grantlar, shuningdek, mos keladigan sovgʻa va ko‘ngilli grantlardan 

iborat. Kompaniyalarining 65% xodimlarga mos keladigan sovgʻa dasturlarini va 40% ko‘ngillilar 

uchun grant dasturlarini taklif qiladi. Bu korporatsiyalar tomonidan tashkil etilgan xayriya 

dasturlari bo‘lib, ularda kompaniya xodimlarning nodavlat-notijorat tashkilotlariga bergan 

xayriyalariga mos keladi yoki xodimlarning ko‘ngilliligini tan olish va targʻib qilish usuli sifatida 

tegishli notijorat tashkilotlariga grantlar beradi. [2.] 

“Fandrayzing” tushunchasi AQSH dan kirib kelgan va u yerda notijorat faoliyatni amalga 

oshirish uchun zarur bo‘lgan mablag‘larni jalb qilish amaliyotini ifodalash maqsadida paydo 

bo‘lgan. Mablag‘ yig‘ish, shuningdek,ularga foyda keltirmaydigan faoliyat sohasini taʼminlash 

uchun zarur resurslarni (moliya,asbob-uskunalar,ko‘ngillilar,maʼlumotlar) izlash bilan bog‘liq. 

Shu munosabat bilan, ”fandrayzing”- bu ijtimoiy ahamiyatga ega bo‘lgan tadbirlar yoki loyihalarni 

amalga oshirish uchun, asosan, notijorat tashkilotlarning pul va boshqa resurslarini jalb qilish 

usuli. Mablag‘larni ijtimoiy shaxslardan, tijorat tashkilotlaridan olish mumkin. 

AQShda mamlakatmizdagi kabi davlat qaramogʻidagi madaniyat markazlari, madaniyat 

saroylari, kutubxonalar, teatrlar, muzeylar, dam olish va istirohat bogʻlari yoʻq. Bu esa AQShda 

madaniyat muassasalari yoʻq degan, fikrga olib kelmasin. Nafaqat AQSh, balki koʻplab xorijiy 

davlatlarda shunday. Har bir aholi istiqomat qiladigan joylarda madaniy-maishiy xizmat 

koʻrsatadigan servislar mavjud. Ular davlat byudjetidan mablagʻ talab etmaydi, insonlarning 

oʻzlari quradi, boshqaradi. [3.B.96.] Bundan tashqari Buyuk Britaniya madaniyat va san’at 

sohasiga nazar tashlar ekanmiz, xususiy va davlat qaramog‘ida bo‘lgan ikki shakldagi muassasalar 

faoliyat yuritadi. Ahamiyatlisi shundaki, har ikki turdagi madaniyat va san’at muassalari homiylik 

va xayriya mablag‘lari bilan o‘zlarini o‘zlari moliyalashtiradi, ya’ni “fandreyzing” sohasi 

allaqochon yo‘lga qo‘yilgan. Statistik ma’lumotlarga e’tibor qaratadigan bo‘lsak, Londondagi 

deyarli barcha davlat tasarrufidagi madaniyat markazlari, teatrlar, sirk, konsert zallari, madaniyat 

saroylari va muzeylarni moliyalashtirish mablag‘larini atiga 30 foizi davlat tomonidan qoplanadi. 

Taajjubki, bizda barcha madaniyat va san’at muassasalarimiz davlat qarmog‘ida, barcha 

imkoniyatlarni davlat qilib bermoqda. Bugun tilimizda “zamonaviy”, “zamon talabi”, “yangicha 

hayot tarzi” kabi bir qancha so‘z va iboralar muqim o‘rnashib bormoqda. Ammo, tilimizda bot-

bot takrorlangan bu so‘zlarni amaldagi ishlarimizda qo‘llamas ekanmiz so‘z so‘zligicha, hayotimiz 

esa muallaq qoladi. Rivojlangan davlatlarda madaniyat muassasalari uchun yetarlicha daromad 

olib kelayotgan “fandreyzing” sohasi madaniyat markazlarimizda ijtimoiy loyihalarni amalga 

oshirish uchun katta imkoniyatdir. Shuning uchun ham ayni paytda bu sohani keng tadbiq etish 

maqsadida jahon tajribasidan o‘rnak olgan holda anchagina samarali ishlar amalga oshirilmoqda. 

Xususan, O‘zbekiston davlat san’at va madaniyat instituti va Londondagi Goldsmit universiteti 

hamkorligida 2022-yilning 27-iyunidan 1-iyuliga qadar “Madaniyat va san’at sohasida ijtimoiy 

loyihalarga mablag‘ yig‘ishda xorij tajribasi” nomli seminar-trening bo‘lib o‘tdi. Ushbu 

anjumanning asosiy maqsadi ham O‘zbekistonda endi quloch yoyayotgan “fandreyzing” 

sohasining ahamiyati va foydali xususiyatlarini madaniyat va san’at xodimlariga tushuntirish edi. 

5 kun davom etgan seminarda respublikamizning turli viloyatlaridan tashrif buyurgan madaniyat 

markazlarining rahbarlari va talabalar ishtirok etishdi. Trening spikeri Goldsmit universiteti, 

London ijodiy instituti va madaniy tadbirkorlik direktori Gerald Lidstone: “Fandrayzing – 

madaniyat markazlarini rivojlantirishda ish beradigan usul”, – deya ta’kidlab o‘tdi. Aslidaham 

shunday. Seminarda “fandreyzing”ning 5 ta bosqichi va amalga oshirish mexanizmlari to‘g‘risida 

bilim va ko‘nikmalar, jahon tajribalari bilan o‘rtoqlashildi: 

 

1.4-rasm. Fandrayzing bosqichlari 

Ushbu bosqichlardan muvaffaqiyatli o‘tish uchun, avvalo, niyat to‘g‘ri bo‘lishi va 

tashkilotning maqsad va vazifalari aniq bo‘lishi zarur, deb o‘ylayman. Zero, Prezidentimiz 

Shavkat Mirziyoyev ta’kidlaganlaridek, “Har bir rahbar o‘z ish uslubini o‘zgartirib, oddiy 

adamlarning imkoniyati va ko‘nikmalarini inobatga olib, amaliy loyihalar qilinsagina tezroq natija 

bo‘ladi”. [4.B.464.] Amaliyotlar shuni ko‘rsatadiki, o‘z faoliyatimiz davomida loyihaviy 

yondashuvlardan foydalanmas ekanmiz, har qanday g‘oya oddiygina rejalashtirish bo‘lib 

qolaveradi. Shu sababdan ham, trening davomida amaliy topshiriq maqsadida aynan shu muammo 

uchun yechimlar izlandi. Ishtirokchilar kichik guruhlarda muammoni muhokama qilishni 

boshlashdi, tajribalar bilan o‘rtoqlashishdi, turli yechimlar taklif qilishdi va janob Gerald Lidstone 

har jamoa uchun seminar yakunida homiylarni jalb etish va ulardan mablag‘ undirish yo‘llarini 

oddiy va jahon tajribasida sinalgan usullar bilan tushuntirdilar. Seminarning har bir kunida “Biz 

nima bilan shug‘ullanamiz?”, “Kim uchun qilyapmiz?”, “Qanday qilib bajaramiz?”, “Nima uchun 

bajaramiz?” kabi savollarga javob topildi.  

Xulosa shuki, bugungi kunda O‘zbekistonda endi rivojlanayotgan fandrayzing tushunchasi 

madaniyat va san’at sohasida ham anchayin samarali natija beruvchi, iqtisodiy erkinlikni 

ta’minlovchi eng yaxshi zamonaviy usullardan biri sifatida qaralmoqda. Rivojlangan 

mamlakatlarda allaqachon domenandlikni egallagan bu tushuncha yaxshigina keng mazmun-

mohiyatni kasb etadi. Ayniqsa, ijtimoiy menejmentda ahamiyatli o‘rin tutadi. Sababi barcha 

madaniyat va san’at muassasalarida faoliyat yurutuvchi madaniyat va san’at menejerlari 

foydalansa, natija beradigan menejmentning bir turi hisoblanadi. Shuningdek, fandrayzing – 

zamonaviy marketing faoliyati hisoblanadi. 

menejmenti mutaxassisligi 1-kurs magistranti 

SAN’AT ORTIDA STRATEGIYA: MUZEY VA TEATRLARNING  

MARKETING ORQALI TOMOSHABINNI ZABT ETISH USULLARI 

Annotatsiya: ushbu maqola O‘zbekistondagi teatr va muzeylar faoliyatida marketing 

strategiyalarining qo‘llanilishini o‘rganadi. Shuningdek, O‘zbekiston va boshqa mamlakatlardagi 

madaniy muassasalar faoliyatini taqqoslab, mavjud muammolar va rivojlanish imkoniyatlari 

tahlil qilinadi. O‘zbekistonda teatr va muzeylarga jalb qilishning samarali usullari va innovatsion 

marketing yondashuvlari haqida takliflar beriladi. 

Kalit so‘zlar: marketing strategiyalari, teatr va muzey marketing,auditoriya bilan 

aloqa,raqamli marketing,ijtimoiy tarmoqlar orqali marketing,reklama-PR 

Annotation: this article provides a comprehensive analysis of the application of marketing 

strategies in the activities of museums and theatres in Uzbekistan. Additionally, the paper 

discusses the current challenges faced by cultural institutions in marketing and identifies 

opportunities to improve these processes by drawing on international experiences. 

Keywords: marketing strategies, theatre and museum marketing, audience engagement, 

digital marketing, social media marketing, advertising and PR 

 

Hozirgi kunda muzeylardagi asosiy muammolardan biri bu o‘zida mavjud bo‘lgan 

eksponatlarni zamonga xos va mos tarzda ifodalab yuzaga chiqara olmasligida. Boshqacha qilib 

aytganda, modaga, fan va texnologiyaning rivojlanish tendentsiyalariga qarab, insonning dunyoni 

anglashi o‘zgaradi, shuning uchun muzey eksponati yoki ma’lumotlari o‘z mohiyatini umuman 

o‘zgartirishga muhtoj emas, balki shunchaki kiyinishga, ya’ni. “kiyimda”.  

Kecha 60-yillarning modasi bor edi. Ular bitta kiyimda kiyinishdi, bugungi kunda XXI 

asrning boshlarida u boshqa kiyimlarga mos keladi va kelajakda u butunlay boshqacha ko‘rinishga 

muhtoj bo‘ladi, bu ma’lumotni idrok etishning obyektiv qonunlari. [1.] Muzeylar notijorat 

ijtimoiy-madaniy tashkilotlar bo‘lib, ular dastlab o‘z faoliyatidan foyda olishga yo‘naltirilmagan, 

ammo bu zamonaviy muzeydan marketing mexanizmlaridan foydalangan holda bozor 

munosabatlari talablariga rioya qilish zarurligini olib tashlamaydi. Muzey marketingini ko‘rib 

chiqish qonuniydir: - jamiyat, shaxslarning muzey xizmatlariga bo‘lgan ehtiyojlarini va ularni 

muzey faoliyati orqali qondirishning maqbul imkoniyatlarini o‘rganishni ta’minlaydigan texnika 

va usullar tizimi sifatida: - muzeylarga xos bo‘lgan ijtimoiy-madaniy funktsiya va bozor talablari 

o‘rtasidagi muvofiqlik va muvozanatga erishish vositasi sifatida. Bozor sharoitida faoliyat 

yuritadigan muzeyda marketingning uchta ijtimoiy funktsiyasini aniqlash mumkin:  

- haqiqiy va potentsial tashrif buyuruvchilarni har tomonlama o‘rganish va ular bilan fikr-

mulohazalarni o‘rnatish; - tashrif buyuruvchilarning ehtiyojlarini qondiradigan va shu bilan birga 

muzey daromadlarini oshirishga yordam beradigan yangiliklarni loyihalash;  

- ushbu faoliyatni takomillashtirish bo‘yicha tavsiyalar ishlab chiqishda muzey 

xizmatlarini ilgari surish bo‘yicha faoliyat samaradorligini doimiy tahlil qilish. 

Teatr san’ati va umuman, san’at sohasiga bozor munosabatlari, marketing va menejment 

singari zamonaviy iqtisodiyot yuritish iboralarini qo‘llash, ayniqsa mazkur sohaga tadbiq etish 

zarur. Ushbu sohaga oid yangi terminlar, yangicha qarashlar anchadan buyon olib kirilmayapti. 

Negaki, axborot texnologiyalari, internet tizimining keyingi o‘n yil orasida shiddatli o‘zgarishi va 

rivojlanishi aksariyat sohalarning faoliyatini butunlay qayta ko‘rib chiqish, ish uslublarini 

o‘zgartirishga majbur qildi. Bugungi globallashuv sharoitida dunyo mamlakatlari iqtisodiyoti, 

moliyaviy barqarorligi, ishlab chiqarish quvvatlarini bir biridan ayro tasavvur qilib bo‘lmaydi. 

Madaniy-gumanitar aloqalar, madaniy almashinuv, san’at sohasi shu o‘rinda eng zaif va himoyaga 

muhtoj yo‘nalish ekani ayon haqiqat. 

Muzeylar ham teatrlar rivojlanishning yangi bosqichiga qadam qo‘ymoqda. Ayni damda 

aniqrog‘i 2024-yil 1-yanvar holatiga ko‘ra respublika miqyosida muzeylar soni 140 tani, teatrlar 

soni esa, 50 tani tashkil etmoqda (2022-yil holatiga ko‘ra). Bugungi kunda raqamli texnologiyalar 

va ijtimoiy tarmoq foydalanuvchilari kundan kun oshib bormoqda ekan ne biz bu imkoniyatlardan 

teatr va muzey faoliyatini rivojlantirish yo‘lida foydalanmaymiz.  

Birinchi navbatda muzeylarga to‘xtalsak, hali hamon aholi bilan muntazam aloqa o‘rnatib 

olmagan imkoniyatlarini ommaga ko‘rsata olmagan. Poytaxtda pandemiya davrida VR muzeylar 

ancha rivojlangandir, biroq viloyatlarda VR bilan bog‘liq qator muammolar mavjud. Aholi hatto 

viloyatida muzey borligidan bexabar. Aynan shu o‘rinda reklama yuzaga chiqadi. Hozir ijtimoiy 

tarmoq foydalanuvchilari televideniye tomoshabinlariga qaraganda ancha ko‘proq. Bir qancha 

ijtimoiy tarmoq platformalarida muzey o‘z afishasi bilan kirib borib qiziqish uyg‘ota olishi lozim. 

Buning uchun ijodkor marketolog hamda mutaxasis mobilograf lozim. Yaxshi senariy va 

g‘oyaning o‘zigina 100 lab auditoriyani o‘ziga jalb qila oladi.  

“Teatr-ibratxonadur” – Mahmudxo‘ja Behbudiy. Teatr hech bir zamon eskirmagan doimo 

ehtiyoj sezilgan bir makondir. Raqamli raqamli texnologiyalarga mukkasidan ketilgan bir davrda 

turli o‘y-fikrlardan chalg‘ish inson uchun samarali bo‘ladi. So‘nggi yillarda teatr marketing muzey 

faoliyatiga nisbatan ancha jadal rivojlangan. Allaqachon ijtimoiy tarmoqlarda o‘z nomini 

jaranglatib kelmoqda. Teatrlar ham o‘z sahna asarlarini jonli tarzda uzatilib borilishini yo‘lga 

qo‘yishi lozim. Platforma orqali to‘lov amalga oshirgan holda jonli efir orqali sahna asarini ko‘rish 

imkoniyatini o‘rganib chiqilishi innovatsion siljish bo‘ladi mening nazarimda. Teatrda 

qo‘yiladigan sahna asarlarida ham auditoriya bilan doimiy ishlashni yo‘lga qo‘ymoq lozim. Sahna 

u bilan muloqot qilayotganini sezgan tomoshabinning befarq bo‘lish ehtimoli juda kam. 

Xulosa shuki, teatr ham muzey ham inson uchun o‘zgacha zavq uyg‘otadigan muassasadir. 

Insonlarga madaniy hordiq olishlariga imkoniyat yaratilayotganini yuzaga chiqarib ularga ko‘rsata 

olish bu- madaniyat marketingi. Rivojlanish bosqichida turgan, imkoniyat kutayotgan ushbu 

sohani qo‘llab uning ko‘lamini kengaytira olish o‘zimizning qo‘limizda.  

Foydalanilgan adabiyotlar ro‘yxati: 

Matnazarova Go‘zal 

O‘zDSMI, Kutubxona axborot faoliyati  

mutaxassisligi 1-kurs magistranti 

YANGI MA’NAVIY MAKONNI YARATISH VA KITOBXONLIKNI  

OSHIRISHNING DOLZARBLIGI 

Annotatsiya: ushbu maqolada O‘zbekistonda amalga oshirilayotgan ma’naviy-ma’rifiy islohotlar 

kontekstida “yangi ma’naviy makon” tushunchasi, uning ijtimoiy hayotdagi o‘rni va ahamiyati tahlil qilinadi. 

Jumladan, kitobxonlik madaniyatini rivojlantirish orqali yoshlar ongida ijobiy o‘zgarishlar yasash, milliy 

qadriyatlarga hurmat ruhida tarbiyalash kabi jihatlar yoritilgan. Muallif yangi ma’naviy makon yaratishda 

kitobning tutgan o‘rni va ijtimoiy ahamiyatini asoslab beradi. 

Kalit so‘zlar: yangi ma’naviy makon, islohot, kitobxonlik madaniyati, tarbiya, qadriyat, siyosat, 

elektron kutubxona, raqamli texnologiya, ijtimoiy ong, ma’naviy rivojlanish. 

Abstract: this article explores the concept of the "new spiritual space" within the context of ongoing 

socio-cultural reforms in Uzbekistan. It focuses on the significance of spiritual and moral development in 

society and highlights the promotion of reading culture as a vital component of this process. The author 

argues that books play a crucial role in shaping national consciousness and developing a spiritually enriched, 

forward-thinking generation capable of contributing to the New Uzbekistan. 

Keywords: new spiritual space, reform, reading culture, upbringing, values, policy, electronic 

library, digital technology, social consciousness, spiritual development. 

 

Zamonaviy O‘zbekiston sharoitida ma’naviyatni yangicha yondashuvlar asosida 

shakllantirish har qachongidan ham muhimroq. Dunyo miqyosida raqamli axborot oqimi keskin 

kuchaygan, ijtimoiy tarmoqlar orqali turli g‘oyalar tez tarqalayotgan bir paytda, yoshlar ongini 

asosli, tanqidiy va mustahkam tafakkur bilan qurollantirish zarur. Bu esa, faqat bilim bilan emas, 

balki ichki ma’naviy immunitet bilan – ya’ni o‘zligini anglagan, fikrlash madaniyatiga ega avlodni 

shakllantirish orqali amalga oshadi. 

Shu jihatdan, kitob nafaqat axborot manbai, balki tarbiya vositasi bo‘lib xizmat qilmoqda. 

Kitob mutolaasi orqali inson o‘zini anglaydi, so‘z boyligini oshiradi, ichki olamini tartibga soladi. 

Mening fikrimcha, bugungi kunda kitobxonlikni rag‘batlantirish harakati barcha islohotlarning 

asosi bo‘lishi kerak. Chunki kitob o‘qimaydigan, tanqidiy fikrlay olmaydigan, tarixini 

bilmaydigan jamiyat – tashqi ta’sirlarga ochiq va himoyasiz bo‘ladi. 

Shuningdek, davlat tomonidan amalga oshirilayotgan raqamli kitobxonlik platformalari, 

mobil ilovalar yoki virtual kutubxonalar orqali ma’naviyatni texnologik vositalar bilan 

uyg‘unlashtirish g‘oyasi juda dolzarb. Chunki zamonaviy yoshlar axborotni tez va qulay shaklda 

qabul qilishga o‘rgangan. Shu sababli, ularning ehtiyojiga mos, ammo mazmunan chuqur va 

ma’naviy boy manbalarni yaratish – bugungi ma’naviy siyosatning muhim vazifasidir. 

Yana bir muhim nuqta – “kitobxonlik madaniyati”ni o‘rgatish va rag‘batlantirish faqat 

ta’lim tizimi zimmasiga yuklanmasligi kerak. Oila, ommaviy axborot vositalari, blogerlar, 

san’atkorlar, hattoki mashhur sportchilar ham yoshlar ongida kitobga nisbatan ijobiy munosabat 

shakllantirishda ishtirok etishi zarur. Yana bir bor ta’kidlayman: kitobga qaytish – o‘zligimizga, 

ildizimizga qaytishdir. 

Bugungi O‘zbekiston jadal islohotlar davrini boshdan kechirmoqda. Ushbu keng ko‘lamli 

o‘zgarishlarning markazida inson, uning ongi va qalbi – ya’ni ma’naviy olami turibdi. 

Prezidentimiz Shavkat Mirziyoyev ta’kidlaganidek, “Har qanday jamiyat taraqqiyoti, avvalo, 

insonning qalbi va ongida boshlanadi”. Shu nuqtai nazardan, “Yangi O‘zbekiston” konsepsiyasiga 

muvofiq ravishda yangi ma’naviy makon yaratish dolzarb vazifaga aylanmoqda. Bu jarayon 

jamiyatda o‘zlikni anglash, milliy qadriyatlarga hurmat, ijtimoiy ong va axloqiy qarashlarni 

mustahkamlash orqali amalga oshirilmoqda. Ushbu maqolada aynan shu kontekstda kitobxonlik 

madaniyatining o‘rni, davlat siyosatining yo‘nalishlari va zamonaviy yondashuvlar tahlil qilinadi. 

Aslida yangi ma’naviy makonning mazmuni va zaruriyati nimada? Yangi ma’naviy makon 

– bu milliy qadriyatlar, ma’naviy ong va ijtimoiy madaniyatni yangicha yondashuvlar asosida 

shakllantirish tizimi hisoblanadi. Yangi ma’naviy makon o‘zlikni anglash va milliy g‘ururni 

tarbiyalash, zamonaviy exnologiyalar orqali ma’naviy qadriyatlarni keng yoyish, yoshlar ongini 

yot g‘oyalardan asrash, sog‘lom madaniy va ruhiy muhit yaratish kabi tamoyillarga tayanadi. Shu 

yo‘nalishdagi ishlar natijasida fuqarolar, ayniqsa yoshlar ongida vatanparvarlik, ijodkorlik, 

ijtimoiy faollik kabi fazilatlar shakllanmoqda. 

Yangi ma’naviy makonni yaratishda kitob yangi ma’naviy makonning asosi hisoblanadi. 

Kitob inson tafakkurining eng kuchli quroli sifatida qadimdan e’tirof etilgan. Bugungi kunda 

kitobning ma’naviy, axloqiy va estetik tarbiyada tutgan o‘rni yanada ortmoqda. Xususan, o‘zbek 

xalqining boy adabiy merosi, shoir va mutafakkirlarimiz asarlari orqali yoshlar ongida chuqur 

o‘zgarishlar yuzaga kelmoqda. Kitobxonlik aqliy salohiyatni rivojlantirishi, milliy tafakkur va 

madaniyatga hurmat uyg‘otishi, ijodiy fikrlashni rag‘batlantirishi, ma’naviy did va axloqiy 

qarashlarni shakllantirishi bilan hamma davrlarning eng buyuk ixtirosi sifatida qadrlanib kelingan. 

Shu sababli, O‘zbekistonda kitobxonlik haftaliklari, “Eng faol kitobxon” tanlovlari, 

elektron kutubxonalar faoliyati, hamda audio va mobil ilovalar orqali zamonaviy o‘qish 

imkoniyatlari kengaytirilmoqda. Har yili ham O‘zbekistonda kitobxonlik haftaliklari o‘tkazib 

kelinmoqda. Joriy yil ham O‘zbekistonda 21-27 aprel kunlari “O‘zbekiston – kitobxonlar yurti” 

shiori ostida kitobxonlik haftaligi o‘tkazildi. 

Prezidentimiz Shavkat Mirziyoyev boshchiligida olib borilayotgan islohotlar quyidagi 

asosiy yo‘nalishlarda yangi ma’naviy makon yaratishga xizmat qilmoqda: 

1. Ma’naviyat va ma’rifat tizimini takomillashtirish – “Ma’naviyat karvonlari” 

loyihasi, targ‘ibotchilar tayyorlash, hududiy markazlar faoliyatini kuchaytirish. 

2. Yoshlar tarbiyasiga e’tibor – “Yoshlar daftari”, “Yangi O‘zbekiston yoshlari, 

birlashaylik!” shiori ostidagi loyihalar, “Besh muhim tashabbus”. 

3. Kitobxonlikni rivojlantirish – Kutubxonalarni modernizatsiya qilish, raqamli 

kutubxonalar, tanlovlar. 

4. Madaniyat va san’atni jonlantirish – Onlayn ko‘rgazmalar, festivallar, teatrlar va 

muzeylar faoliyati. 

5. Axborot makonini sog‘lomlashtirish – Milliy qadriyatlarni targ‘ib qiluvchi kontent, 

blogerlarni qo‘llab-quvvatlash. 

6. Ta’limdagi ma’naviy komponent – O‘quv dasturlariga vatanparvarlik va 

ma’naviyat asoslarini kiritish, o‘qituvchilar malakasini oshirish. 

Bulardan ko‘rinib turibdiki, Yangi O‘zbekistonda yangi ma’naviy makonni yaratishda 

kitobxonlikka davlat siyosati darajasida qaralmoqda. O‘zbekistonda yangi ma’naviy makonni 

shakllantirish jarayonida kitobxonlikka alohida, strategik darajadagi e’tibor qaratilmoqda. Ushbu 

e’tibor nafaqat targ‘ibot darajasida, balki huquqiy, tashkiliy va texnologik asosda amalga 

oshirilmoqda. 

Prezidentimiz aytganidek, “Yangi O‘zbekistonni barpo etishda ma’naviyatni islohotlar 

tayanchi sifatida qarash” – bu yangi ma’naviy makonning asosiy g‘oyasi va yo‘nalishidir. Demak, 

yangi ma’naviy makonni barpo etish – bu keng ko‘lamli, izchil va ongli harakatlar yig‘indisidir. 

Bu yo‘lda kitob va kitobxonlik madaniyati asosiy rol o‘ynaydi. Ammo bu harakat faqat hukumat 

yoki ta’lim tizimi zimmasidagi vazifa emas – bu har bir ongli fuqaroning, har bir oilaning, har bir 

ustozning va hatto ijtimoiy tarmoq foydalanuvchisining ham mas’uliyatidir. 

Xulosa qilib aytadigan bo‘lsak, Yangi ma’naviy makonni yaratish — bu faqat tashviqot 

emas, balki har bir fuqaroning ongi va qalbida sodir bo‘ladigan tub o‘zgarishdir. Bu yo‘lda kitob 

eng kuchli vosita sifatida xizmat qilmoqda. Agar har bir oila, maktab va yosh bu jarayonning faol 

ishtirokchisiga aylansa, biz nafaqat yangi O‘zbekistonni, balki ma’naviy jihatdan barqaror va 

kuchli jamiyatni barpo etishimiz mumkin. 

РОЛЬ ХОРЕОГРАФА В РАЗВИТИИ МАССОВЫХ ТЕАТРАЛИЗОВАННЫХ 

ПРЕДСТАВЛЕНИЙ УЗБЕКИСТАНА 

Аннотация: в статье рассматривается развитие массовых театрализованных 

представлений в Узбекистане после обретения независимости и роль хореографов в этом 

процессе. Освещается многогранность профессии хореографа, его вклад в создание 

выразительных сценических образов и формирование национального культурного 

пространства. 

Ключевые слова: театр, танец, искусство, композитор, балетмейстер, 

сценарист, хореограф, театральные традиции. 

Abstract: this article explores the development of large-scale theatrical performances in 

Uzbekistan following independence, focusing on the significant role of choreographers. It 

highlights the versatile nature of choreographic work and its contribution to shaping national 

identity and cultural expression through dance and stage composition. 

Keywords: theatre, dance, art, composer, ballet master, scriptwriter, choreographer, 

theatrical traditions. 

 

С обретением Узбекистаном государственной независимости в стране 

сформировалось новое направление в театрально-зрелищном искусстве — массовые 

театрализованные представления. Народные гуляния обрели обновлённое звучание, став 

важной частью культурной жизни. Праздники и постановки на открытых площадках 

получили государственную поддержку и стали неотъемлемой частью духовного быта 

народа. За годы независимости в Узбекистане были организованы десятки масштабных  

спектаклей, посвящённых значимым историческим событиям и юбилеям выдающихся 

личностей. Среди них — торжества в честь Дня независимости Республики Узбекистан, 

праздника Навруз, 660-летия Амира Темура, 600-летия со дня рождения Мирзо Улугбека, 

юбилеи аль-Бухари, аль-Фергани, Джалолиддина Мангуберди, 2200-летие Ташкента, 2500-

летие Хивы и Бухары, 1000-летие эпоса «Алпомиш». Особое значение приобрёл 

Международный музыкальный фестиваль «Шарк тароналари», ставший визитной 

карточкой узбекской культуры. 

Роль хореографа в развитии массовых театрализованных представлений 

Узбекистана является ключевой. Хореограф не только разрабатывает танцевальные номера, 

но и формирует художественный образ всего представления. В массовых мероприятиях, 

таких как праздники Независимости или Навруз, танец становится языком народа. 

Хореографы объединяют традиционные узбекские движения с современными элементами. 

Это способствует сохранению и популяризации национальной культуры. Массовые 

представления требуют особой координации и синхронности. Хореограф управляет 

большим количеством исполнителей, создавая зрелищные композиции. Он работает в 

тесном сотрудничестве с режиссёром и художниками. Таким образом, хореограф — это не 

только постановщик, но и культурный посредник. Его вклад важен для укрепления 

национальной идентичности через искусство. 

В создании этих грандиозных спектаклей и массовых хореографических постановок 

участвовали выдающиеся мастера культуры: поэты, драматурги, сценаристы, композиторы, 

режиссёры, балетмейстеры, художники-декораторы, звукорежиссёры. В разные годы 

художественное руководство осуществляли такие деятели, как Эдуард Колосовский, Насир 

Отабоев, Рустам Магдиев, Марат Азимов, Рустам Хамидов, Баходир Юлдашев. Каждое 

представление – это сложная сценическая композиция, включающая оформление 

площадки, костюмы, грим, световые решения. При подготовке таких мероприятий особое 

внимание уделяется сочетанию различных жанров, чередованию хореографических, 

вокальных и драматических фрагментов. В основе постановочного процесса лежат 

принципы системы К.С.Станиславского, что обеспечивает внутреннюю логичность и 

цельность действия. 

Танец играет важнейшую роль в массовых зрелищах. Хореографы создают массовые 

танцевальные композиции, отражающие идеологическое содержание мероприятия. 

Пластическое решение спектакля должно быть выразительным, органично вписанным в 

общий режиссёрский замысел. Главный балетмейстер управляет группой постановщиков, 

распределяя между ними работу над различными тематическими блоками — от 

классических и эстрадных номеров до фольклорно-этнографических и детских 

композиций. В условиях открытого пространства перед хореографом стоят особые задачи: 

необходимо учитывать масштаб площадки, численность исполнителей, добиться 

синхронности движений, чтобы танцевальные картины были зрелищными и понятными для 

многотысячной аудитории. 

Создание массового представления требует особого подхода к режиссуре. Режиссёр-

хореограф конструирует целостное произведение из множества эпизодов. Каждая сцена 

должна быть самостоятельной, но в то же время органично вписанной в общую 

драматургию праздника. Монтаж массовых сцен предполагает учёт времени, темпа, 

взаимодействия танцевальных групп. Режиссёр должен учитывать эмоциональное 

восприятие зрителей, создавать яркие, запоминающиеся образы. В этом процессе 

балетмейстер становится соавтором режиссёра, определяя пластический облик всего 

действа.  

Совместная деятельность режиссера и балетмейстера-постановщика всегда 

включает в себя важную работу над пластическим решением спектакля. Создать единый 

пластический образ публичного выступления – значит создать дизайн, в котором каждый 

элемент самостоятелен, эффективен, полностью совместим и взаимодействует с другими 

элементами. Режиссер совместно с балетмейстером создает сценическое произведение из 

отдельных танцев и эпизодов, используя метод монтажа.[2] 

 Весомый вклад в развитие массовых постановок внесли такие мастера, как 

народные артисты Узбекистана Маъмура Эргашева, Кадыр Муминов, Ибрагим Юсупов, 

Гавхар Матёкубова, заслуженные артистқ Узбекистана Шокир Ахмедов, Нарзиддин 

Шерматов, Зухра Гиёсова, Насиба Мадрахимова, Муяссар Сотволдиева. Каждый из них 

внёс свою лепту в формирование хореографической школы, которая сочетает 

национальные танцевальные традиции с современными формами сценического искусства. 

 Сегодня высшие учебные заведения Узбекистана готовят специалистов в области 

народного танца, балета, массовых театрализованных представлений. Будущие 

балетмейстеры изучают постановочное мастерство, народную хореографию, педагогику, 

режиссуру. Магистратура и курсы повышения квалификации позволяют профессионалам 

совершенствовать своё мастерство, изучать современные тенденции сценического 

искусства. 

Массовые театрализованные представления стали важной частью культурной жизни 

Узбекистана. Их успех невозможен без мастерства хореографов, которые создают 

пластические образы, раскрывающие идеи национального единства, уважения к истории и 

традициям. Наши выдающиеся балетмейстеры оставили яркий след в развитии массовой 

хореографии. Их творчество продолжает вдохновлять новое поколение, формируя 

художественное лицо современной узбекской сцены. 

XORIJ MANBALARIDA MUZEY VEB SAHIFALARINING MUZEYLAR 

FAOLIYATIDAGI O‘RNI 

Annotatsiya: ushbu maqolada muzeylarda kreativ mediakommunikatsiya faoliyatining 

rivojlanishida zamonaviy mediatrendlar yaratish masalalari tadqiq etilgan. Shuningdek, bu 

borada mass media sohasidagi innovatsion nashrlar va turli resurlar bazasidan unumli 

foydalanish imkoniyatlari asoslab berilgan.  

Kalit so‘zlar: mediakommunikatsiya, mass media, ijtimoiy tarmoqlar, veb sahifalar, 

resurslar bazasi, elektron nashrlar, integratsion blogerlik.  

Annotation: this article examines the issues of creating modern media trends in the 

development of creative media communication activities using the example of museums. Also in 

this regard, innovative publications in the field of mass media and the possibility of effective use 

of various resources are justified.  

Keywords: media communications, mass media, social networks, web pages, resource 

base, electronic publications, integrated blogging. 

 

O‘zbekiston jahon merosi obyektlariga ega tarixiy o‘lkadir. Muzeylar ularni ehtiyotkorlik 

bilan asrab-avaylash, merosimizni kelajak avlodga qoldirish va odamlarga taqdim etishdek 

mas’uliyatli vazifani bajaradi. Tarixiy obidalarimiz bilan bir qatorda muzeylarimizga sayyohlar 

oqimi ham ortib bormoqda. Muzeylarni rivojlantirishning yangi zamonaviy tendentsiyalaridan 

so‘ng bizning muzeylarimiz xorijiy muzeylar orasida o‘z veb-saytlariga ega. Shu munosabat bilan 

ushbu maqola xorijiy muzeylar tajribasi misolida o‘rganiladi. 

Dunyo bugungi ommaviy axborot olamining bir qismiga aylangan ijtimoiy tarmoq bilan 

juda tez o‘sib bormoqda. XX asr ommaviy kommunikatsiyalarning ko‘tarilish davri bo‘ldi. 

Ommaviy axborot vositalarining eng qadimg ko‘rinishidan biri gazeta, keyinchalik ixtirolar radio, 

harakatlanuvchi rasmlar, televizor, kompyuter, mobil telefonlar, internet edi. U katta auditoriya 

uchun muloqot qilish uchun ishlatiladi. Gazetalar o‘z o‘quvchilariga ma’lumot olib kelishdi, 

ammo boshida oz sonli odamlar ularni sotib olishga muvaffaq bo‘lishdi, moliyaviy va ijtimoiy 

masalalar tufayli past sinf vakillari uchun bu mumkin emas edi. Keyinchalik ta’lim tizimi va 

texnologiyalari rivojlanib borishi bilan ommaviy axborot vositalari inson hayotining ajralmas 

qismiga aylandi. Kitoblar bir xalqning san’ati, madaniyati, tarixini dunyo bilan baham ko‘rishning 

eng keng tarqalgan na’munasidir. Ammo texnologiyaga talab ortib borayotganligi tufayli 

ommaviy axborot vositalaridan foydalanish sezilarli darajada o‘sishni boshladi. Quyida ommaviy 

axborot vositalarining eng keng tarqalgan shakllari keltirilgan: 

- bosma ommaviy axborot vositalari (nashrlar): gazeta, jurnal, kitob va asarlar, 

kataloglar kabilarni o‘z ichiga oladi; 

- eshittirish vositalari: filmlar, televidenie, radio; 

- ochiq va tranzit media: bilbordlar, devoriy gazetalar, plakatlar, bannerlar; 

- raqamli media/yangi media: ijtimoiy media, video platforma, veb-saytlar, mobil 

ilovalar,elektron kitoblar. [1.]  

Ushbu turlar orasida raqamli media odamlar tomonidan eng ko‘p qo‘llaniladi. Marketing, 

biznes, karyera, ta’lim, san’at, siyosat, ijtimoiylik taniqli muvaffaqiyatga erishish uchun har bir 

soha ushbu shaklda faol bo‘lishi kerak va bu pul topish, moliyaviy o‘sishning asosiy va oson 

yo‘liga aylandi. 

Boshqa ko‘plab tashkilotlar kabi muzeylar bu sohada eng muhimlaridan biri hisoblanadi. 

Ular madaniy-tarixiy asarlarni saqlash, tomoshabinlarga taqdim etish rolini o‘ynaganligi sababli, 

ommaviy axborot vositalari rivojlanib borishi bilan ular ko‘p hollarda o‘sib bormoqda. 

Internetdagi muzeylarning faolligi muzeylar a’zolari uchun ham, tomoshabinlar uchun ham 

ko‘plab qulay imkoniyatlarni yaratdi. Raqamli ommaviy axborot vositalarida muzeylarning 

dastlabki asarlaridan biri “virtual muzey” loyihasi va muzeylarning veb-saytlarini yaratish edi.  

Birinchi “virtual muzey loyihasi” 1992-yilda Apple kompyuter kompaniyasi tomonidan 

yaratilgan. U minglab CD shaklida maktablar, universitetlar va muzeylar uchun bepul tarqatildi. 

Ushbu loyiha 3D formatida ixtiro qilingan va foydalanuvchilar muzey obyektini xuddi kompyuter 

oyinini o‘ynayotgandek bir joydan ikkinchi joyga ko‘chirishga muvaffaq bo‘lishgan. Loyiha 

Miller, Erik Xoffert, Shenchang Eriv Chen, Elizabet Patterson, Din Bleketter, Stiv Rubin, Salli 

Epplin, Derik Yim va Jim Xanan boshchiligidagi grafik rassomlar guruhi tomonidan yaratilgan. 

Keyingi yaratilgan Virtual muzey 1999-yildagi Guggenxeym muzeyiga tegishli. [2.]  

1993-yil kompyuter san’ati muzeyi (Moca-Kompyuter san’ati muzeyi) Nyu-York Davlat 

ta’lim departamenti qoshida tashkil etilgan va 2002-yil muzeylarni boshqarish assotsiatsiyasi 

tomonidan yuqori darajadagi muzey deb atalgan. MOCA Virtual muzeyi 

(http://moca.virtual.museum)da 2000-yildan 2019-yilgacha bir nechta ko‘rgazmalar joylashgan. 

Bu ko‘rgazmalar formatida ko‘ra ularni 55 AQSh dollaridan 119 AQSh dollarigacha bo‘lgan 

narxlarda onlayn xarid qilish mumkin. [3.] 

 Muzeyning o‘zi o‘tmish va hozirgi zamon o‘rtasidagi ko‘prik bo‘lgan ommaviy 

axborot vositasi bo‘lsa, veb-saytlar muzeyning yuzi hisoblanadi. OAV texnologiyasi qoidalariga 

ko‘ra, veb-saytlar quyidagi bo‘limlarga ega bo‘lishi kerak [4]: 

- muzey faoliyati haqida ma’lumot; 

- muzey tarixi; 

- muzey kolleksiyasi haqida ma’lumot; 

- muzey ekspozitsiyasi haqida ma’lumot; 

- ko‘rgazmalar haqida ma’lumot; 

- ilmiy faoliyat haqida ma’lumot; 

- ilmiy-ta’limiy maqsad; 

- qidirish tizimi; 

- tashrif buyuruvchilar uchun izoh bo‘limi; 

- veb-sahifaning mavjud litsenziyasi haqida ma’lumot. 

Ijtimoiy tarmoqlar madaniyatlardan biriga aylanib bormoqda, shuning uchun endi u 

ijtimoiy media madaniyati deb atala boshladi. Muzeylar bu sohada eng muhim o‘rinlardan biriga 

ega. Eng mashhur va zamonaviy muzeylar facebook, instagram, tvitter, tiktok kabi ijtimoiy 

tarmoqlarda faol bo‘lib, butun dunyo bo‘ylab ko‘plab mehmonlarni jalb qiladigan o‘z veb-

saytlariga ega. 

Kovid-19 pandemiya yillarida ijtimoiy media landshaftida va muzey ijtimoiy tarmoqlarida 

raqamli chiqishlar bir muncha vaqt o‘chirildi[5]. The artnewspaper.com sayti eng ko‘p tashrif 

buyurilgan auditoriyaga ega bo‘lgan muzeylarning bir TOP 20talik ro‘yxatini shakllantirdi – 

Museum of Modern Art (Zamonaviy San’at Muzeyi); Metropolitan Museum of Art (Metropoliten 

Muzeyi); Tate (Tata Muzeyi); Museum de Louvre (Luvr Muzeyi); Solomon B. Ggugenheim 

Museum (Guggenheym Muzeyi. Nyu York); Van Gogh Museum (Van Gok Muzeyi); British 

Museum (Britaniya Muzeyi); National Gallery (Milliy Gallereya); The National Prado Museum 

(Milliy Prado Muzeyi); Victoria and Albert Museum (Viktoriya va Albert Muzeyi); Centre 

Pompidou (Jorj Pompidu Markazi); Museum de Orse (Orsa Muzeyi); Whitney Museum (Vitniy 

Muzeyi); Getty Centre (Getti Markazi); Los Angeles County Museum of Art (Los Anjelos 

Mahalliy San’at Muzeyi); Rijksmuseum (Riks Muzeyi); National Gallery of Art (San’at Milliy 

Gallereyasi); Reina Sofia (Reyn Sofiya); Art Institute of Chicago (Chikago San’at Instituti); 

Guggenheim Museum (Guggenheym Muzeyi. Bilbao).  

Muzeylarni tadqiq qiluvchi maxsus veb-sayt mavjud – vmuseumsocialmedia.com. veb-

sayt tarmog‘i muzeylar va ijtimoiy tarmoqlar o‘rtasidagi dinamikani o‘rganish va tushunishdir. 

Ularning vazifasi tadqiqotchilarni yangi ta’lim tizimi, innovatsiyalar va amaliyotlar bilan 

bog‘lashdir. 6 asosiy tadqiqotchi Sofiya Bakogianni, Emma Jun Xuebner, Kassandra Kist, Bler 

Moskvits, Arran Rees va Angeliki Tzouganatoular faoliyat olib boradilar. Doktor Sofiya 

Bakogianni muzey kuratori va Afinadagi Vizantiya va xristian muzeyida ishlaydi. Emma Jyun 

Xuebner ko‘p tarmoqli rassom, yuqori media rassomi o‘qituvchisi va doktorlik 

dissertatsiyasi.Konkordia universiteti talabasi va bir nechta muzeylarda ishlagan. Doktor 

Kassandra Kist Srathclyde universitetida kompyuter va axborot fanlari bo‘yicha Kansler hamkori. 

Doktor Blaire Moskovits Amerika Qo‘shma Shtatlari va Buyuk Britaniyada tajribaga ega bo‘lgan 

tadqiqot, strategiya, baholash va tarkibni rivojlantirish bo‘yicha tajribaga ega muzey 

maslahatchisi. Doktor Arren Ris muzeylar, raqamli madaniyat va harakatga yo‘naltirilgan 

metodologiyalar bo‘yicha tadqiqotchi bo‘lib, Lids Universitetidagi muzeylar, galereyalar, 

meroslarda tanqidiy tadqiqotlar markazini o‘rganadi. Doktor Ageliki Tzouganatou tadqiqot 

loyihasi menejeri va OpenAIRE MAKE ochiq infratuzilma mutaxassisi. Uning doktorlik ishi 

madaniy bilimlarni ishlab chiqarishda ishtirok etishdagi bo‘shliqqa qaratilgan [6].   

Instagram butun dunyoda eng ko‘p foydalaniladigan ijtimoiy media tarmoqlaridan biridir. 

Maqolada chop etilganidek culturetourist.com sayti muallifi tomonidan eng yaxshi muzey 

instagram profillari sifatida tavsiya etilgan bir nechta muzeylar mavjud. Rijksmuseum (Rixs 

Muzeyi) - bu tashrif buyuruvchilarning sevimli hisoblaridan biri, chunki u ma’lumotlarga, ma’rifiy 

va ko‘ngilochar e’lonlarga boy. Ular asarlar haqidagi barcha tafsilotlarni joylashtiradilar va xatto 

sahna ortidagi asarlarni yaratilish jarayonlarini qanday tadqiq qilishlari va tiklashlari va 

ko‘rgazmalarga qanday tayyorgarlik ko‘rishlari bilan bo‘lishadilar. Keyingi muzey Londondagi 

Milliy gallereya. Ular fotosuratlar ichida qisqa videolarni joylashtiradilar va videolarda badiiy 

asarlar ortidagi voqealarni aytib beradilar. Van Gog muzeyi san’at ixlosmandlarining eng sevimli 

muzeylaridan biri bo‘lib, ular sahifani kuzatib, san’at asarlaridan bahramand bo‘lishlari va ilhom 

olishlari mumkin.  

Foydalanilgan adabiyotlar ro‘yxati: 

XXI asrda jamiyat taraqqiyoti va inson salohiyatining yuksalishi ko‘p jihatdan ilm-fan, 

ta’lim va ishlab chiqarishning o‘zaro uyg‘unligiga bog‘liq. Ayniqsa, san’at va madaniyat sohasida 

bu integratsiya o‘ta muhim ahamiyat kasb etadi. Chunki ushbu yo‘nalishlar nafaqat milliy o‘zlik 

va madaniy merosni saqlash, balki global miqyosda madaniy almashinuv va ijodiy 

yangilanishlarni ta’minlashda muhim rol o‘ynaydi. 

Bugungi kunda san’at va madaniyat sohasidagi ta’lim tizimi, ilmiy izlanishlar va ishlab 

chiqarish jarayonlari orasida yetarli darajadagi o‘zaro bog‘liqlik mavjud emas. Bu esa yangi 

g‘oyalar, ijodiy ishlanmalar va texnologiyalarni amaliyotga joriy etishda muayyan to‘siqlarni 

keltirib chiqarmoqda. Rivojlangan davlatlar tajribasi shuni ko‘rsatadiki, san’at va madaniyat 

sohalarini zamonaviy talablar asosida shakllantirishda integratsiyalashgan yondashuv hal qiluvchi 

omil hisoblanadi. 

Zamonaviy davrda har qanday sohada taraqqiyotga erishish, avvalo, ilmiy yondashuv, 

sifatli ta’lim va ishlab chiqarishning uzviy bog‘liqligiga asoslanadi. Bu holat, ayniqsa, san’at va 

madaniyat sohasida ham o‘zining dolzarbligini yo‘qotmayapti. Ushbu sohalarda 

raqobatbardoshlik, innovatsion yondashuvlar va amaliy natijalarga erishish, ko‘p jihatdan, ilm-

fan, ta’lim va ishlab chiqarish tizimlarining o‘zaro integratsiyasiga bog‘liqdir. [1]. 

Ilm-fan, ta’lim va ishlab chiqarishning birgalikdagi faoliyati jamiyat taraqqiyoti uchun 

muhim omillardan biri hisoblanadi. San’at va madaniyat sohasida bu integratsiya ijodiy yondashuv 

va texnologik yangiliklar asosida yangi yutuqlarga erishishni ta’minlaydi. Misol uchun, musiqa, 

teatr, raqs, dizayn yoki amaliy san’at sohalarida ilmiy tadqiqot natijalari asosida yangi 

metodikalar, o‘quv dasturlari va ishlab chiqarish texnologiyalari joriy qilinmoqda [2]. 

Hozirgi holatda ushbu integratsiyalashgan tizimning rivojlanishida qator muammolar 

mavjud. Kadrlar tayyorlashdagi uzilishlar – oliy ta’lim muassasalarida o‘qitilayotgan nazariy 

bilimlar ishlab chiqarish ehtiyojlariga to‘liq mos kelmaydi. [3]. 

Ilmiy tadqiqotlarning amaliyotdan uzilganligi – akademik izlanishlar ko‘pincha real sektor 

bilan bog‘lanmagan bo‘lib, ishlab chiqarishga tatbiq etilishi past darajada. [4]. 

Madaniyat muassasalari va ishlab chiqarish korxonalari o‘rtasidagi hamkorlikning sustligi 

– bu esa innovatsion g‘oyalarning tijoratlashtirilishini qiyinlashtiradi. 

Muammolarni bartaraf etish uchun quyidagi takliflarni ilgari surish mumkin: 

1. Ilmiy-amaliy markazlar tashkil etish – bu markazlar oliy ta’lim, ilmiy tadqiqot institutlari 

va ishlab chiqaruvchi korxonalarni birlashtirgan holda ishlashi kerak. 

2. Kasbiy amaliyot tizimini takomillashtirish – talabalarning ishlab chiqarish muhitida 

doimiy ravishda malaka oshirishlari ta’minlanishi lozim. 

3. Grantlar va loyihalar orqali qo‘llab-quvvatlash – ayniqsa, yosh olimlar, ijodkorlar va 

startap guruhlarga davlat tomonidan yordam berilishi kerak. [5]. 

4. Raqamli texnologiyalardan samarali foydalanish – san’at sohasida raqamli platformalar, 

AR/VR texnologiyalar, multimedia laboratoriyalarning joriy qilinishi muhim. 

San’at va madaniyat sohasida ilm-fan, ta’lim va ishlab chiqarishning integratsiyasi – bu 

zamonaviy taraqqiyotning hal qiluvchi omillaridan biridir. Bu integratsiya orqali amaliyotga 

yo‘naltirilgan ta’lim, ilmiy yondashuv va innovatsion ishlab chiqarish o‘zaro uyg‘unlashadi. 

Mavjud muammolarni bartaraf etish orqali ushbu yo‘nalishda yuksak natijalarga erishish 

mumkin.San’at va madaniyat sohasida ilm-fan, ta’lim va ishlab chiqarish integratsiyasi zamonaviy 

jamiyatda barqaror rivojlanish, raqobatbardoshlik va ijodiy salohiyatni kuchaytirishning muhim 

omili hisoblanadi. Ayniqsa, globallashuv va raqamli transformatsiya sharoitida ushbu sohalarning 

bir-biri bilan uyg‘unlashuvi yangi yondashuvlarni, innovatsion echimlarni va barqaror tizimlarni 

shakllantirishga xizmat qiladi. 

Bugungi kunda integratsiya jarayonida mavjud muammolar – ilmiy izlanishlarning 

amaliyotdan uzilganligi, ta’lim dasturlarining ishlab chiqarish ehtiyojlariga to‘liq javob 

bermasligi, hamkorlik mexanizmlarining sustligi – soha rivojiga to‘siq bo‘lmoqda. Bu esa, o‘z 

navbatida, san’at va madaniyatda zamonaviy ilg‘or texnologiyalarni qo‘llash, zamon talablari 

asosida ijodkorlarni tayyorlash va tarmoqdagi ishlab chiqarish samaradorligini oshirishga salbiy 

ta’sir ko‘rsatmoqda. 

Shu sababli, bu sohalarda chuqur integratsiyalashuvga erishish uchun tizimli yondashuv 

zarur. Jumladan, ilmiy-amaliy loyihalarni yo‘lga qo‘yish, ta’lim dasturlarini ishlab chiqarish bilan 

uyg‘unlashtirish, innovatsion texnologiyalar asosida ta’lim va ishlab chiqarish obyektlarini 

jihozlash, malakali mutaxassislarni jalb qilish muhimdir. Bundan tashqari, yosh ijodkor va 

olimlarni qo‘llab-quvvatlash, grantlar ajratish, amaliyot markazlari tashkil etish orqali ham bu 

tizimni barqarorlashtirish mumkin. 

Xulosa qilib aytganda, san’at va madaniyat sohasida ilm-fan, ta’lim va ishlab chiqarishning 

uyg‘un integratsiyasi – nafaqat ijodiy taraqqiyot, balki milliy madaniy merosni asrash va 

rivojlantirish, xalqaro miqyosda raqobatbardosh kadrlar tayyorlashning muhim asosi hisoblanadi. 

Bu esa, o‘z navbatida, mamlakatning madaniy salohiyatini yuksaltirishga xizmat qiladi. 

В условиях стремительного развития технологий и трансформации 

образовательного пространства возникает необходимость переосмысления традиционных 

методов преподавания искусства. Музыкальные школы, как учреждения дополнительного 

образования, играют важную роль в художественном воспитании подрастающего 

поколения. Современные вызовы требуют от преподавателей новых подходов, 

ориентированных на личностно-ориентированное, креативное и междисциплинарное 

обучение. 

Современная педагогика искусства всё чаще опирается на интеграцию различных 

видов художественной деятельности. Взаимосвязь музыки и изобразительного искусства 

позволяет глубже раскрывать эмоционально-смысловое содержание учебного материала, 

формируя целостное эстетическое восприятие у учащихся. Например, учащиеся могут 

создавать рисунки, вдохновлённые музыкальными произведениями, или анализировать 

визуальные образы в контексте музыкальных тем. Внедрение цифровых инструментов в 

образовательный процесс расширяет возможности преподавателя. Музыкальные 

редакторы, виртуальные инструменты, мультимедийные презентации, онлайн-галереи и 

обучающие платформы способствуют повышению интереса и вовлеченности учащихся. 

Применение интерактивных досок, приложений для рисования и программ для звукозаписи 

позволяет создать современную учебную среду, соответствующую цифровой культуре 

школьников.  

Педагогическая технология — это структурный метод определения, создания и 

применения всех процессов обучения, и усвоение знаний с учетом человеческого 

потенциала и их взаимодействия с техническими средствами в целях оптимизации форм 

обучения. [1.] Современное искусствоведческое образование требует учёта 

индивидуальных особенностей каждого ученика. Креативные задания, импровизация, 

проектная деятельность и художественные эксперименты способствуют развитию 

воображения, самостоятельности мышления и эмоциональной отзывчивости. [2.] Ученик 

рассматривается не только как исполнитель, но и как создатель собственного 

художественного высказывания. Мышление современного ребенка, восприятие мира и себя 

в нем, сильно изменилось с приходом технологий в нашу жизнь. Из-за огромного потока 

информаций, предоставленного, к примеру в интернете: будь это различные новости, 

видеоролики, все что отвлекает ребенка - все это дает сложную сосредоточенность к 

определенной или конкретной задаче. А занятия изобразительным и музыкальным 

искусством помогают расширить кругозор учеников, развить сосредоточенность и 

внимание, а задания, которые им даются, способствуют развитию критического мышления. 

[3.] 

Современные подходы подчеркивают важность эмоционального комфорта, 

мотивации и поддержки самооценки ученика. Искусство – это не только навык, но и способ 

самовыражения, поэтому преподаватель должен быть не только носителем знаний, но и 

наставником, развивающим эмоциональный интеллект и творческий потенциал ребёнка.  

Существуют различные методики, для эффективного развития, применяемые в 

музыкальном обучении:  

- методика Карла Орфа – основана на объединении речи, ритма, движения и 

импровизации; - метод Золтана Кодая – акцент делает на вокальном обучении, сольфеджио 

и народной музыке как основе музыкальной грамотности; - компьютерные и 

мультимедийные методики – основаны на использовании цифровых приложений, онлайн-

курсов, обучающих игр, которые делают обучение более интерактивным и визуальным. - 

метод визуального мышления – развивает аналитическое и критическое мышление через 

обсуждение художественных произведений; - инклюзивное обучение – уделяется внимание 

адаптации программ для детей с особыми образовательными потребностями, включая арт-

терапевтические методы; - технологии AR и VR – позволяют виртуально посещать музеи, 

создавать 3D-модели и погружаться в историко-культурный контекст произведений. 

Несмотря на достижения, преподавание искусства сталкивается с рядом трудностей: 

недостаточное материально-техническое оснащение, ограниченность учебных часов на 

искусство, необходимость постоянного повышения квалификации педагогов, отсутствие 

мотивации у части учащихся, недооценка роли искусства в развитии личности в сравнении 

с техническими дисциплинами. Современное образование в области искусства 

сталкивается с рядом вызовов, однако существует целый спектр решений, которые могут 

существенно повысить качество и эффективность обучения: Регулярное участие учителей 

в семинарах, тренингах, стажировках по современным методикам преподавания, введение 

онлайн-платформ для обмена педагогическим опытом и методическими материалами, 

привлечение внебюджетных источников финансирования: спонсорская помощь, гранты, 

сотрудничество с культурными фондами и частными галереями, разработка программного 

обеспечения и онлайн-сред для обучения искусству, пропаганда ценности искусства через 

СМИ, соцсети, открытые уроки и родительские собрания, участие школ в городских и 

национальных культурных событиях, установление партнёрства с музеями, театрами, 

домами культуры. 

Современное художественное образование в музыкальных школах требует 

пересмотра традиционных подходов в пользу инновационных и интегративных стратегий 

обучения. В условиях быстро меняющегося социокультурного контекста особую 

значимость приобретают методы, направленные на развитие креативности, эмоциональной 

отзывчивости, визуального и музыкального мышления учащихся. Интеграция цифровых 

технологий, внедрение междисциплинарных связей, применение проектного и личностно-

ориентированного подходов способствуют созданию образовательной среды, способной 

эффективно раскрыть творческий потенциал каждого ученика.  

Dastgohli rangtasvirda natyurmort janri – bu tasviriy san’atning muhim yo‘nalishlaridan 

biri bo‘lib, unda jonli bo‘lmagan narsalar (mevalar, gullar, idishlar, kitoblar, asboblar va hokazo) 

kompozitsion o‘zaro ranglar mutanosibligi bilan tasvirlanadi. Bu janr rassomga shakl, rang, 

yorug‘lik, soya, faktura va kompozitsiyani chuqur o‘rganish imkonini beradi. 

Natyurmort janrining asosiy xususiyatlari jonli bo‘lmagan predmetlar, sokin hayot 

manzarasini, o‘sha darning turmush tarzini aks ettiradi. Natyurmort janrida atrebutlar ma’lum 

tartibda joylashtiriladi va bu orqali ma’no yoki estetik go‘zallik yaratiladi. Natyurmort janrida 

yorug‘lik va soyalar bilan ishlash muhim ahamiyatga ega bo‘lib, rassom yorug‘lik bilan ishlash 

orqali shakllarga ham chuqurlik va hayotiylik beradi. Natyurmort asarlarida ranglarning uyg‘unligi 

orqali kayfiyat, mavzu yoki faslni ifodalash mumkin. 

O‘zbekistonning zamonaviy tasviriy san’at olami ko‘plab o‘ziga xos uslub va 

yo‘nalishlarga ega iste’dodli rassomlarga boy. Yurtimizning shunday yosh, navqiron 

rassomlaridan biri Abdumajid Sagatovning asarlari o‘zining koloriti, ranglardan o‘zaro mohirona 

foydalanganligi va chuqur falsafiy ma’noga ega ekanligi bilan e’tiborni tortadi. Bu rangtasvirchi 

rassom turli janrlarda ijod qiladi va natyurmort uning sevimli janrlaridan biri. 

Abdumajid Sagatov Toshkentda tavallud topgan. Ilk tahsilni Respublika tasviriy va amaliy 

san’at litsey internatida olgan (1994-2003). So‘ngra Kamoliddin Behzod nomidagi Milliy 

Rassomlik va Dizayn institutining Dastgohli rang tasvir yo‘nalishi bo‘yicha O‘zbekistonning 

atoqli rassomlari, san’at arbobi, O‘zbekiston Badiiy Akademiyasi akademigi, professor 

Abdullayev Sadulla Asadullayevich va xalq rassomi, akademik, professor Ikromjanov Akmal 

Turayevichlardan badiiy mahorat sirlarini o‘rgangan (2003-2009).  

Rassom talabalik davrlaridan ko‘plab ko‘rgazma va tanlovlarda o‘zining asarlari bilan 

ishtirok etib kelgan. Jumladan “Navqiron O‘zbekiston” Respublika ko‘rgazma tanlovi, “Rassom 

va tabiat” Respublika ko‘rgazma tanlovi, “Moviyga parvoz-1,2,3,4,5” guruhiy ko‘rgazmalari, 

“Sharqona jilolar”, “Aleksander Makedonskiy. Roksana tomon yo‘l”, “O‘zbekiston-Ukraina. 

Do‘stona munosabatlar”, “Mustaqillik”, “Navro‘z” kabi Respublika va xalqaro ko‘rgazmalarida 

ishtirok etgan. 

Abdumajid Sagatov Amir Temurning 680 yilligi munosabati bilan o‘tkazilgan Respublika 

ko‘rik tanlovida “Kostiniya elchisi Amir Temur huzurida” nomli asari bilan ishtirok etib faxrli 

birinchi o‘rinni sovrindori bo‘lgan. Yurtimiz mustaqilligi arafasida o‘tkaziladigan an’anaviy “Eng 

ulug‘, eng aziz” Respublika ko‘rik tanlovida o‘zining rang tasvir asarlari bilan qatnashib 1-o‘rinni 

qo‘lga kiritgan. 2024-yilda rassom o‘zining 30 dan ortiq asarlari bilan tasviriy san’at 

ixlosmandlariga “Natyurmort Plyus” nomli shaxsiy ko‘rgazmasini namoyish etdi. 

Har qanday asarning asosini kompozitsiya tashkil etganidek, rassom yaratgan 

kompozitsiyalarda atributlar asar g‘oyasiga muvofiq joylashtiriladi va o‘zaro uyg‘unlikda 

tasvirlanadi. Rassom o‘z asarlarida simmetriya va asimmetriya, muvozanat va ritm, statika va 

dinamika kabi tamoyillarga rioya qilib, ikkinchi darajali predmetlarni asosiy g‘oya atrofida 

mujassamlashtiradi. Shuningdek, u tasviriy ifodaning ko‘rish markazi va kompozitsion markazini 

ajratib ko‘rsatishga alohida e’tibor qaratadi. Sagatovning ijodini kuzatar ekanmiz, uning 

mo‘yqalam san’atidagi yuksak mahoratini va tabiatning beqiyos go‘zalligini ilg‘aymiz. 

Sagatov alohida mazmunli natyurmort asarlarini yaratishi oldidan fikrlarini hayolida uzoq 

vaqt davom etgan kuzatishlar yoki biror narsadan qattiq ta’sirlanishi oqibatida to‘satdan boshlashi 

ham mumkin, lekin har ikkala holda ham ijodkorning ko‘z o‘ngida bo‘lajak asari yaxlitligicha 

gavdalanadi va unga mos narsalar tanlab e’tibor bilan joylashtirish haqida fikr yuritadi, xomaki 

eskizlar chizadi va shu eskizlar asosida kompozitsiya tuzadi. 

Sagatovning asarlarida quyosh nurida pishgan, betakror zarrin zamin mevalari, go‘zal 

gullarning ifori ,o‘z yurtining jazirama yozi uzoq, kuzi serhosil, bahori tezkor, qishi qisqa to‘rt fasl 

tarovatini ko‘ramiz. Rassomning asarlarida ko‘hna zamin nafasi bilan zamon ruhi uyg‘unlashib 

ketgan, hozirgi zamon zamonaviy kishisining hayotini his qilamiz. Abdumajid Sagatov o‘z 

asarlarida badiiy qonuniyatlariga katta e’tibor berib, rang va kompozitsion – ritmik tuzilishi 

xususiyatlarini mohirona yozadi. Rassomning asarlarini diqqat va sinchkovlik bilan kuzatgan 

tomoshabin ularda rassom o‘z zamondoshlarining ijtimoiy hayotini aks ettirilganini va o‘zi yashab 

turgan davrning turmush tarzini ko‘radi. Uning asarlari chuqur falsafiy ma’nolarga ega. Misol 

uchun: uning “Zarrin zamin ne’matlari” asarida issiq koloritda, o‘zi yashab turgan diyorini 

go‘zalligini aks ettirgan. Rassom asar markazida olma, uzum, shaftolilarning iliq, sarg‘ish qizil 

ranglarini, atrofidagi naqshinkor tok barglarini, issiq va sovuq ranglarni bir-biriga mohirona 

uyg‘unlashtirishi tufayli asarning o‘ta ta’sirchanligiga erishgan. Katta mahorat bilan ishlangan bu 

polotnoga nazar tashlar ekanmiz biz yashab turgan diyorni quyoshli, ta’mi takrorlanmas, g‘arq 

bishgan uzumlarni, tok barglarini latofatini va tabiatning bizga inom etgan go‘zalligini, ko‘rkini 

chuqur his etamiz.  

Ijodkorning bu asarida yaxlitlik simmetriya va ritm tabiat yaratgan shakllarda, uzum 

barglarining naqshinkor ko‘rinishida va ularning o‘z navdasida joylashishida yaqqol ko‘rinib 

turadi. Asar fonidagi issiq ranglar quyoshning nurida toblanib pishgan quyoshli yurt hosilini 

ta’mini his qilishga undaydi. Inson ko‘zi bilan ko‘rib turgan narsalarida tabiatga taqlid qilish, u 

yaratgan shakllar chiroyidan nusxa olishga intilish rassomning barcha yaratgan asarlarida 

namoyon bo‘ladi. 

Abdumajid Sagatovning asarlarida hayotiy haqiqatni, matoda jonlangan tabiatni ko‘ramiz. 

Rassomning yana go‘zal asarlaridan biri “Tungi nonushta. Ramazon” asarida tunning eng 

cho‘qqisiga chiqqan lahzasida insonlarni ibodat uchun shirin uyqusidan turib nonushta qilishi va 

bu qalbidagi pok va ezgu niyatlarini aks ettirish maqsadida tim qora fondagi oppoq dasturxon va 

uni ustidagi go‘zal oq, tillarang idishlar asarni yana ham go‘zal, ta’sirchan chiqishiga xizmat 

qilgan. Rassom bu asaridagi oq matolarning nafisligini, go‘zalligini mohirona aks ettira olgan. 

Oq rang aslida eng murakkab rang bo‘lib, rangdorlik jihatidan shunchalik turli-tumanki bir 

rangdan ikkinchisiga o‘tishda yana bir qator rang tuslari seziladi va bu rassomning asarida yuksak 

mahorat bilan aks ettirilgan. Yana bu asardagi tasvirlangan limon va uni yonidagi yumshoqqina 

shirinlik o‘ziga hos ma’noga ega bo‘lib, limon nordon bo‘lgani bilan insonlar uchun juda foydali 

ekanligi va shirinlik esa insonning shirin orzularini aks ettirishi bilan birga polotnoga o‘zgacha 

go‘zallik berib turibdi. Yana bu asarda tasvirlangan tasbeh ham insonning e’tiqodini aks ettirgan 

va bu go‘zallik rassomning ko‘plab asarlarida takrorlanadi. 

Rassom hamisha insonlarni go‘zallikka tashna va ular tabiatni go‘zalliklarini ko‘ra olishlari 

kerakligiga undaydi, asarlaridagi rang barang gullar tasviri orqali odamlarning bir-birini 

takrorlanmas qiyofasi-yu tabiatini mohirona aks ettiradi. Gullar Sagatovning ijodida alohida o‘rin 

egallaydi. U go‘zallik timsolini aynan gullar timsolida ko‘radi va polotnolarida ranglar jilosi 

hamda kontrastiga urg‘u bergani holda tomoshabinni zavq va go‘zallikdan bahramandlik sari 

yetaklaydi, bu uning “Sariq lolalar”, “Zumrad bog‘dagi guldasta”, “Gullar aro qandil olmalar”, 

“Oq atirgul” nomli asarlarida o‘z aksini topgan. 

Sagatov samarali ijod qiladi, uning asarlari tasviriy san’atning akademizm metodiga to‘g‘ri 

keladi. Rassomning bu uslubda ijod qilishiga ingliz rassomi, asosan, tarixiy mavzularda asarlar 

yozgan Lourens Al’ma Tadema (1836-1912), Polsha va rus rangtasvirchi rassomi Genrih 

Ippolitovich Semiradskiy (1843-1902) va maishiy hamda portret janri ustasi Gollandiyalik Yan 

Vermer Delftskiy (1632-1675) kabi rassomlarning ijodidan ta’sirlanishi sabab bo‘lgan. Sagatov 

ham Sharq ham G‘arb san’atini, madaniyatini chuqur o‘rganib hamisha ijodiy izlanishda bo‘ladi. 

Hozirgi kunda Abdumajid Sagatov O‘zbekiston Badiiy Akademiyasi Kamoliddin Behzod 

nomidagi Milliy Rassomlik va Dizayn institutining rang tasvir kafedrasi dotsenti, yosh 

ijodkorlarga tasviriy san’at sirlarini mas’uliyat bilan, katta mahorat bilan o‘rgatib kelmoqda. Shu 

bilan birga O‘zbekiston tasvir san’ati rivojiga o‘z asarlari bilan katta hissa qo‘shib kelmoqda. 

Abdumajid Sagatov bizni o‘rab turgan borliqni haqiqiy san’at manbai deb hisoblaydi.  

Foydalanilgan adabiyotlar ro‘yxati: 

1. Tasviriy san’at orqali yoshlar estetik didini yuksaltirish. -T.: San’at, 2016. 

2. O‘zbekiston tasviriy san’ati. -T.: G‘afur G‘ulom, 1976.  

3. O‘zbekiston madaniy merosi. To‘plam. 3 jild. -T.: Silk road media, East star media, -T.: 

2020. 

O‘zDSMI, Madaniyat va san’at sohasi  

menejmenti mutaxassisligi 1-kurs magistranti 

MADANIY LOYIHALARNI BOSHQARISHDA KREATIV IQTISODIYOTNING 

O‘RNI: O‘ZBEKISTON TAJRIBASI 

Annotatsiya: mazkur maqolada madaniy loyihalarni boshqarish jarayonida kreativ 

iqtisodiyotning tutgan o‘rni va uning O‘zbekiston sharoitidagi amaliy ahamiyati tahlil qilinadi. 

Unda kreativ iqtisodiyot tushunchasi, uning asosiy tamoyillari hamda sanʼat va madaniyat 

sohasidagi qo‘llanilishi o‘rganiladi.  

Kalit so‘zlar: kreativ iqtisodiyot, dizayn, san’at gallereyasi, arxitektura, festival, hamkorlik 

Annotation: this article analyzes the role of the creative economy in the management of 

cultural projects and its practical significance in the context of Uzbekistan. It explores the concept 

of the creative economy, its fundamental principles, and its application in the fields of art and 

culture. 

Key words: creative economy, design, art gallery, cooperation. 

 

Kreativ iqtisodiyot – bu ijodiy salohiyat, madaniy meros va innovatsiyalarni iqtisodiy 

faoliyatga aylantirishga asoslangan iqtisodiy modeldir. O‘zbekistonning so‘nggi yillarda madaniy 

loyihalarni boshqarishda kreativ iqtisodiyotning ahamiyatini tan olishi va uni rivojlantirishga 

qaratilgan tashabbuslari mamlakatning madaniy va iqtisodiy rivojlanishiga katta hissa 

qo‘shmoqda. Shu nuqtayi nazardan turli o‘quv yurtlarida ushbu faning mauntazam o‘qitilishi, 

jamiyat taraqqiyotining keying bosqichida muhim ahamiyatga ega ekanligini yana bir isboti 

hisoblanadi. Bu ijodiy yondashuv bo‘lib, sohaga yoki biror bir faoliyat bilan shug‘ullanuvchi 

tashkilotlar ishini qayta ko‘rib chiqish va unga o‘zgacha nigoh bilan yondashish demakdir. 

Kreativ iqtisodiyot, UNESCO ta’rifiga ko‘ra, ijodiy salohiyat va madaniy merosni 

iqtisodiy faoliyatga aylantirishga asoslangan iqtisodiy modeldir. Bu soha san’at, dizayn, musiqa, 

kino, adabiyot, arxitektura va boshqa ijodiy faoliyatlarni o‘z ichiga oladi. Kreativ iqtisodiyotning 

rivojlanishi madaniy merosni saqlash, yangi ish o‘rinlarini yaratish va iqtisodiy o‘sishni 

ta’minlashga xizmat qiladi. Ya’ni, bu model orqali yuqorida sanab o‘tilgan sohalarda yangicha 

tendensiyalarni amalga oshirish demakdir. Iqtisodiyotning bu shakli mamalakat budjetining katta 

qismini qoplashi, shu bilan birgalikda turizm salohiyatini oshirishi va zamonga mos kadrlar 

tizimini yaratishga qaratilgan. Ayniqsa, ta’kidlab o‘tish kerakki, san’at sohasidagi bu fan bizning 

imkoniyatlarimiz doirasini kengaytiradi. So‘zim isboti sifatida “Talaba talant” ko‘rik-tanlovi 

misolida ko‘rishimiz mumkin. Bu tanlovda ishtirok etmoqchi bo‘lgan yosh talabgorlar dastlabki 

boshqich uchun ham o‘zlari yashayotgan chekka hududlardan azim poytaxtga tashrif buyurishlari 

shart emas, ular o‘z ijodlaridan qisqa lavhani videoga olib, maxsus botga yuborish orqali dastlabki 

saralash bosqichida ishtirok etishlari mumkin. Buning natijasida moddiy ahvoli o‘rtacha bo‘lgan 

yosh ijodkorlarga har tomonlama qulay shakl hisoblanadi. 

Har qanday jarayon ma’lum bir ehtiyoj natijasida yuzaga keladi yoki zamon talablari 

asosida shakllantiriladi. Aholining istaklarini inobatga olgan holda bu soahni yuqori sur’atlarda 

rivojlantirish uchun qonun loyihasining shakllantirilishi hara qanday jarayonning asosi 

hisoblanadi. Qonun bilan huquq va majburiyatlari belgilab qo‘yilsa, ishda sustkashlik ham 

bo‘lmaydi. So‘zim isboti sifatida: “Kreativ iqtisodiyot to‘g‘risida”gi qonun loyihasini keltirib 

o‘tmoqchiman. 2023-yil 3-oktabrda O‘zbekiston Respublikasi “Kreativ iqtisodiyot to‘g‘risida”gi 

qonunni qabul qildi. Bu qonun kreativ iqtisodiyot sohasida faoliyat ko‘rsatayotgan tadbirkorlarni 

qo‘llab-quvvatlash, ularning huquqlarini himoya qilish va sohaning rivojlanishini ta’minlashga 

qaratilgan. Qonunda kreativ iqtisodiyot klasterlari, soliq imtiyozlari, moliyalashtirish 

mexanizmlari va boshqa qo‘llab-quvvatlash choralari belgilangan .shuningdek, madaniy loyihalar 

va kreativ iqtisodiyot sohasida ham ko‘zga ko‘rinarli qator ishlar amaalga oshirilmoqda. Quyida 

ba’zi misollar keltirilgan: 

Art Station – bu Samarkand shahrida joylashgan zamonaviy san’at galereyasi va rezidentlik 

markazidir. 2022-yilda tashkil etilgan ushbu loyiha xalqaro va mahalliy san’atkorlarni birlashtirib, 

madaniy merosni saqlash va yoshlarni ijodiy faoliyatga jalb etishga qaratilgan. Art Station o‘zining 

ko‘plab ko‘rgazmalari va tadbirlari orqali O‘zbekistonning madaniy manzarasini dunyoga 

tanitmoqda. 

“Asrlar sadosi” – bu an’anaviy o‘zbek madaniyatini targ‘ib qilishga qaratilgan xalqaro 

festival bo‘lib, har yili Toshkentda o‘tkaziladi. Festival doirasida xalq musiqasi, raqs, qo‘shiq, qo‘l 

mehnati va oshpazlik san’ati namoyish etiladi. Bu tadbir nafaqat madaniy merosni saqlash, balki 

turizmni rivojlantirish va iqtisodiy foyda olishga ham xizmat qiladi. 

“Sharq Taronalari” – bu Samarkand shahrida o‘tkaziladigan xalqaro musiqiy festival 

bo‘lib, unda dunyoning turli burchaklaridan kelgan san’atkorlar ishtirok etadi. Festival 

O‘zbekistonning musiqiy madaniyatini dunyoga tanitish, xalqaro madaniy aloqalarni rivojlantirish 

va turizmni qo‘llab-quvvatlashga xizmat qiladi. 

Tashkent Xalqaro Film Festivali – bu O‘zbekistonda kino san’ati va madaniyatini 

rivojlantirishga qaratilgan yirik tadbirdir. Festival doirasida turli mamlakatlarning filmlari 

namoyish etiladi, ustoz va yosh rejissyorlar o‘rtasida tajriba almashish imkoniyati yaratiladi. Bu 

loyiha kreativ iqtisodiyotning kino sohasini rivojlantirishga xizmat qiladi. Bu kabi loyihalar orqali 

iqtisodiyotning yangicha shakli kreativ iqtisodiyot namoyon bo‘ladi. Ular nafqat xalqni 

birlashtiradi, balki iqtisodiyotni ko‘tarib, yoshlarga yangi imkoniyatlar eshigini ochib beradi. 

Kreativ iqtisodiyot yangi g‘oyalar va innovatsion yondashuvlarni ishlab chiqishga yordam 

beradi. Natijada yangicha qarashga ega bo‘lgan yangi sohalar soni ortadi.  

Madaniy loyihalar orqali yangi ish o‘rinlari yaratiladi va iqtisodiy faoliyat rivojlanadi. 

Yoshlar qatlamining ish o‘rinlarini izlab chet elga chiqishlar soni keskin kamaytiriladi, aholining 

o‘rtacha yashash daraajasi o‘zgaradi, xalq farovon bo‘ladi.  

Kreativ iqtisodiyot madaniy merosni saqlash va uni zamonaviy shakllarda namoyish 

etishga imkon beradi. Bugungi kunda yaratilgan “Vertual muzey”, yoki QR kodlar orqali biz 

istagan davlatimizga tashrif buyurishimiz, muzeydagi eksponontlar bilan tanishishimiz mumkin 

bo‘ladi. Hozirda hali O‘zbekistonda hali mavjud bo‘lmagan, ammo chet elda allaqachon odat 

tusiga aylanib ulgurgan teatrlar namoyishida “Onlayn translatsiya “orqali Londondagi “National 

Therate”da sahnalashtirilgan spektakl namoyishini O‘zbekistonda o‘tirib tomosha qilish 

imkoniyatiga ega bo‘lamiz. 

Madaniy loyihalar xalqaro hamkorlikni rivojlantirish, tajriba almashish va global miqyosda 

tanilish imkoniyatini yaratadi. Shu imkoniyatlarni bir oy mobaynida Luvr muzeyida namoyish 

qilingan O‘zbekistondan olib borilgan eksponantlar misolida ko‘rishimiz mumkin.  

O‘zbekistonning kreativ iqtisodiyotga qaratilgan tashabbuslari madaniy loyihalarni 

boshqarishda yangi imkoniyatlarni yaratmoqda. Kreativ iqtisodiyot nafaqat madaniy merosni 

saqlash, balki iqtisodiy rivojlanishga ham katta hissa qo‘shmoqda. O‘zbekistonning bu yo‘ldagi 

sa’y-harakatlari boshqa rivojlanayotgan mamlakatlar uchun na’muna vazifasini o‘tab berishi 

mumkin.  

ZAMONAVIY TEATR MENEJMENTINING TASHKIL ETISH  

TAMOYILLARI 

Annotatsiya: mazkur maqolada zamonaviy teatr menejmentining nazariy asoslari va 

amaliy tamoyillari chuqur yoritilgan. Unda teatr menejmenti tushunchasi, uning bugungi 

zamonaviy talqini hamda muvaffaqiyatli boshqaruvni ta'minlovchi asosiy tamoyillar tizimi keng 

tahlil qilingan.  

Annotation: this article provides an in-depth analysis of the theoretical foundations and 

practical principles of modern theatre management. It explores the concept of theatre 

management, its contemporary interpretation, and the system of key principles that ensure 

effective administration.  

Keywords: modern theatre, theatre management, strategic management, audience 

Bugungi globallashuv davrida madaniyat sohasining barcha yo‘nalishlari, jumladan, teatr 

san’ati ham tub o‘zgarishlar va yangilanishlar bosqichiga qadam qo‘ymoqda. Teatr – bu nafaqat 

sahnadagi ijodiy jarayon, balki chuqur ijtimoiy, iqtisodiy va kommunikativ tizimdir. Uning har 

tomonlama rivojlanishi, bugungi zamon talablariga mos faoliyat yuritishi uchun an’anaviy ijodiy 

yondashuvlar bilan bir qatorda zamonaviy boshqaruv tamoyillariga ham tayanuv zarurati paydo 

bo‘lmoqda. Ayniqsa, bugungi kunda san’at muassasalari, xususan, teatrlar o‘zining iqtisodiy 

mustaqilligini ta’minlashi, auditoriya bilan o‘zaro barqaror aloqa o‘rnatishi, texnologik 

taraqqiyotdan foydalanishi va jahon madaniy muhitiga moslashuvi kerak bo‘lmoqda. Teatr 

sohasida menejmentning dolzarb ahamiyat kasb etishi, birinchi navbatda, san’at va iqtisodning 

o‘zaro uyg‘unlashuvi va ijodiy sohada samarali menejmentning zarurligini bildirib turibdi. Teatr 

faqat ijodiy faoliyatni o‘z ichiga olmaydi, balki uning muvaffaqiyati va uzoq muddatli 

barqarorligini ta’minlash uchun boshqaruv va rejalashtirish jarayonlari ham muhim rol o‘ynaydi. 

Menejmentning samarali amalga oshirilishi teatrning moliyaviy va tashkiliy jihatlarini 

mustahkamlash, auditoriya bilan muloqot qilish va keng jamoaviy madaniyat dasturlarini tashkil 

etish uchun ham zarurdir. 

Teatr menejmentining asosiy vazifalaridan biri – ijodiy jarayonlarni boshqarish, bu esa 

spektaklni ishlab chiqish, aktyorlar va rejissyorlar bilan ishlashni o‘z ichiga oladi. Shu bilan birga, 

menejment teatrning ijtimoiy va madaniy funksiyalarini amalga oshirishda, uning jamoatchilik 

bilan aloqalarini rivojlantirishda hamda auditoriyani jalb qilishda muhim rol o‘ynaydi. 

Menejmentning bu sohaga integratsiyasi, teatrning nafaqat san’atkorlik darajasini, balki uning 

moliyaviy barqarorligini ham ta’minlashga yordam beradi. [1.] 

Shu nuqtai nazardan qaraganda, teatr menejmenti — zamonaviy teatr faoliyatini samarali 

tashkil etish va uni professional boshqarish tizimidir. Bu tushuncha oddiy ma’muriy faoliyatni 

emas, balki strategik rejalashtirish, resurslarni optimallashtirish, innovatsiyalarni joriy etish, 

ommaviy kommunikatsiya, marketing strategiyalari va madaniy xizmatlar sifatini oshirish kabi 

ko‘plab murakkab yo‘nalishlarni qamrab oladi. Teatr menejeri esa bugungi kunning universal 

mutaxassisi bo‘lib, u san’at, iqtisodiyot, psixologiya, sotsiologiya va axborot texnologiyalari kabi 

fanlar chorrahasida faoliyat yuritadi. Shu jihatdan teatr menejmenti nafaqat amaliy faoliyat, balki 

chuqur ilmiy-tadqiqot ob’ekti sifatida ham dolzarb bo‘lib bormoqda. [2.] 

Hozirgi paytda jahonda teatrlar nafaqat ijodiy jihatdan, balki boshqaruv samaradorligi 

bo‘yicha ham raqobatlashmoqda. Masalan, Broadway (AQSh), West End (Buyuk Britaniya), La 

Comédie-Française (Fransiya), Bolshoy teatr (Rossiya) kabi mashhur teatrlar nafaqat repertuarlari 

bilan, balki ilg‘or menejment tizimlari bilan ham e’tiborni tortmoqda. Bu tajribalar shuni 

ko‘rsatadiki, teatr faoliyatining muvaffaqiyati to‘g‘ridan-to‘g‘ri menejment sifatiga bog‘liq. Shu 

sababli O‘zbekistonda ham so‘nggi yillarda teatrlarni modernizatsiya qilish, ijodiy va texnik 

infratuzilmani yangilash, menejerlar tayyorlash, raqamli texnologiyalarni joriy etish bo‘yicha keng 

ko‘lamli islohotlar amalga oshirilmoqda. Zamonaviy teatr menejmenti asosan quyidagi 

yo‘nalishlarni o‘z ichiga oladi: strategik boshqaruv, auditoriyani o‘rganish va qamrab olish, 

marketing va PR faoliyati, moliyaviy resurslarni boshqarish, innovatsion texnologiyalarni joriy 

etish, ijodiy va texnik xodimlar bilan ishlash, hamkorlik aloqalarini rivojlantirish. Har bir yo‘nalish 

o‘ziga xos tamoyillarga asoslanadi va ularni chuqur anglash teatrning raqobatbardoshligini 

ta’minlaydi. Ayniqsa, hozirgi davrda tomoshabin talabi o‘zgarib borayotgan bir paytda, 

auditoriyaga yo‘naltirilgan yondashuv teatr menejmentining markaziy elementi bo‘lib bormoqda. 

Teatrlar endilikda o‘z xizmatlarini keng ommaga qanday taqdim etishni, brend imidjini qanday 

shakllantirishni, turli ijtimoiy guruhlar bilan qanday aloqada bo‘lishni puxta rejalashtirishga 

majbur. Bunday yondashuv esa faqatgina kuchli ilmiy asosga ega bo‘lgan menejment strategiyasi 

orqali amalga oshirilishi mumkin. Boshqacha aytganda, bugungi teatr jamiyatdagi o‘z mavqeini 

nafaqat sahnadagi ijodiy ishlari, balki menejment va boshqaruv mexanizmlari orqali ham 

mustahkamlashi lozim. [3.] 

Mazkur maqolada zamonaviy teatr menejmentining nazariy va amaliy asoslari tizimli 

yoritiladi. Teatr menejmenti tushunchasining ilmiy-ta’riflari, rivojlanish bosqichlari, xorijiy 

mamlakatlar tajribasi, O‘zbekiston sharoitidagi real holat, mavjud muammolar va ularni hal etish 

yo‘llari, shuningdek, raqamli yondashuv va innovatsion metodlarning teatr boshqaruvidagi o‘rni 

tahlil etiladi. [4.B.99.] Tadqiqot jarayonida menejment tamoyillari asosida teatr faoliyatining 

samaradorligini oshirish, auditoriyani kengaytirish, moliyaviy barqarorlikka erishish va ijodiy 

jamoaning salohiyatini to‘liq ochib berish imkoniyatlari ko‘rib chiqiladi. Shunday qilib, maqola 

zamonaviy teatr menejmentining ilmiy-nazariy asoslarini chuqur tahlil qilish orqali O‘zbekiston 

teatrlarining raqobatbardoshligini oshirish, ularni global madaniy muhitga integratsiyalashuvi 

uchun muhim ilmiy asos bo‘lib xizmat qiladi. [5.B.55.] 

Zamonaviy teatr – bu nafaqat san’at shakli, balki jamiyat hayotining muhim qismi bo‘lib, 

madaniyat, iqtisodiyot va ijtimoiy muhit bilan uzviy bog‘langan murakkab tizimdir. Teatr 

faoliyatining samarali tashkil etilishi va rivojlanishi uchun teatr menejmenti sohasida zamonaviy 

yondashuvlarni qo‘llash juda muhimdir. Zamonaviy teatr menejmenti – bu teatrni strategik 

boshqaruv tamoyillari asosida tizimli ravishda tashkil etish va boshqarish jarayonidir. U ijodiy 

jamoani boshqarish, moliyaviy barqarorlikni ta’minlash, auditoriya bilan samarali aloqalarni 

yo‘lga qo‘yish, shuningdek, innovatsion texnologiyalar va marketing usullarini qo‘llashni o‘z 

ichiga oladi. [6.B.50.] 

Strategik boshqaruv zamonaviy teatr menejmentining asosiy tamoyillaridan biridir. Bu 

tamoyil teatr faoliyatining uzoq muddatli rivojlanish yo‘lini belgilash, maqsad va vazifalarni aniq 

qo‘yish orqali resurslarni samarali taqsimlash imkonini beradi. Shu tariqa, teatr nafaqat ijodiy 

yutuqlarga erishadi, balki iqtisodiy mustahkamlik va barqarorlikka ham erishadi. [7.B.83.] 

Strategik boshqaruv auditoriya ehtiyojlarini, madaniyat sohasidagi o‘zgarishlarni va bozor 

sharoitlarini hisobga olgan holda amalga oshiriladi. 

Auditoriya bilan aloqalar zamonaviy teatr menejmentida katta ahamiyatga ega. 

Tomoshabinlarning didi va talablarini chuqur o‘rganish, ular bilan muntazam muloqot qilish 

teatrni jozibador va ommabop qiladi. Raqamli texnologiyalar yordamida onlayn chipta sotish, 

ijtimoiy tarmoqlarda faol marketing kampaniyalarini yuritish, virtual spektakllar tashkil etish 

orqali teatr auditoriyasi kengayadi va yangi imkoniyatlar ochiladi. Bu esa teatr marketingi 

sohasining rivojlanishiga xizmat qiladi. 

Moliyaviy barqarorlik zamonaviy teatrning uzluksiz faoliyati uchun zarur shartdir. Teatr 

menejmenti davlat byudjeti bilan bir qatorda homiylik, grantlar, reklama daromadlari va boshqa 

moliyaviy manbalarni jalb qilishga intiladi. Shu yo‘l bilan moliyaviy resurslar diversifikatsiya 

qilinib, teatrning iqtisodiy mustaqilligini ta’minlaydi. Moliyaviy barqarorlik kadrlarni 

rag‘batlantirish, yangi spektakllar tayyorlash va texnologik yangiliklarni joriy qilish uchun zarur 

sharoitlarni yaratadi. 

Zamonaviy teatr menejmentining tashkil etish tamoyillari teatr faoliyatining samarali va 

barqaror rivojlanishini ta’minlashda muhim o‘rin tutadi. Ushbu tamoyillar strategik rejalashtirish, 

innovatsion yondashuv, auditoriyaga yo‘naltirilganlik, moliyaviy barqarorlik, tashkiliy 

moslashuvchanlik, kadrlar menejmenti hamda hamkorlik kabi asosiy jihatlarni o‘z ichiga oladi. 

Bu tamoyillar orqali teatrlar o‘z faoliyatini zamon talablariga mos ravishda tashkil etib, ijtimoiy 

va madaniy sohada o‘zining o‘rnini mustahkamlaydi. Zamonaviy texnologiyalar va raqamli 

marketing vositalarining qo‘llanilishi teatr menejmentini yangi bosqichga olib chiqmoqda, 

auditoriya bilan samarali aloqalarni yo‘lga qo‘yish va tomoshabinlarni kengaytirish imkonini 

beradi. Shu bilan birga, moliyaviy resurslarni samarali boshqarish va diversifikatsiya qilish 

teatrlarning iqtisodiy barqarorligini ta’minlaydi. 

Umuman olganda, zamonaviy teatr menejmentining tashkil etish tamoyillari teatrlarni 

ijodiy jarayonlardan tashqari, tizimli va samarali boshqarish orqali zamonaviy madaniyat 

maydonida raqobatbardosh va barqaror qilishga xizmat qiladi. Shu asosda teatrlar o‘z missiyasini 

yanada kengroq auditoriyaga yetkazish, yangi ijodiy loyihalar yaratish va madaniy merosni 

saqlash imkoniyatiga ega bo‘ladi. 

MADANIYAT SOHASI UCHUN ZAMONAVIY ILMIY YONDASHUVLARNI ISHLAB 

CHIQARISHDA AMALIYOTGA TADBIQ QILISH TAJRIBALARI (XORIJIY 

TAJRIBA ASOSIDA) 

Annotatsiya: mazkur maqolada madaniyat sohasida zamonaviy ilmiy yondashuvlarning 

shakllanishi, ularning ishlab chiqarilishi va amaliyotga joriy etilishi jarayonlari tahlil qilinadi. 

Xususan, AQSh, Yevropa, Janubiy Koreya, Yaponiya, Kanada va boshqa mamlakatlarning ilg‘or 

tajribalari asosida madaniyatni boshqarish, innovatsiyalarni qo‘llash va kreativ industriyalarni 

rivojlantirish usullari yoritiladi.  

Kalit so‘zlar: madaniyat, ilmiy yondashuv, innovatsiya, xorijiy tajriba, kreativ 

industriyalar, transformatsiya, raqamli texnologiyalar, strategik rejalashtirish. 

Abstract: this article analyzes the processes of formation, development and implementation 

of modern scientific approaches in the field of culture. In particular, methods of cultural 

management, application of innovations and development of creative industries based on the best 

practices of the USA, Europe, South Korea, Japan, Canada and other countries are highlighted.  

Key words: culture, scientific approach, innovation, foreign experience, creative 

industries, transformation, digital technologies, strategic planning. 

 

Madaniyat – bu jamiyatning ijtimoiy ongini, ma’naviyatini, estetik didini va tarixiy 

merosini ifoda etuvchi asosiy yo‘nalishlardan biridir. Bugungi globallashuv va raqamli 

transformatsiya davrida madaniyat nafaqat ijtimoiy-tarbiyaviy, balki iqtisodiy, texnologik va 

siyosiy salohiyatga ham ega bo‘lgan strategik resursga aylangan. Shu sababli, so‘nggi yillarda 

ko‘plab mamlakatlarda madaniyat sohasi bo‘yicha siyosat va loyihalarni shakllantirishda 

zamonaviy ilmiy yondashuvlar asosiy vositaga aylanyapti. 

Bu yondashuvlar faqat nazariy asoslar bilan cheklanmay, balki konkret amaliy 

mexanizmlar, dasturlar, texnologiyalar va tajribalar orqali real natijalarga olib kelmoqda. Mazkur 

maqolada aynan shu tajribalar tahlil qilinib, ularning O‘zbekiston sharoitiga qanday moslashishi 

mumkinligi yuzasidan ilmiy xulosalar chiqariladi. 

Bugungi dunyoda madaniyatni boshqarish oddiy tashkiliy faoliyatdan ko‘ra ko‘proq ilmiy, 

innovatsion va strategik rejalashtirishni talab etmoqda. Shuning uchun: 

 empirik tadqiqotlar asosida qaror qabul qilish; 

 madaniy resurslar monitoringini yo‘lga qo‘yish; 

 raqamli tahlil va “madaniy indikatorlar” tizimini shakllantirish; 

 mahalliy va xalqaro ekspertlar tahlilidan foydalanish kabi yondashuvlar faol 

qo‘llanilmoqda. 

BMTning UNCTAD hisobotlariga ko‘ra, kreativ industriyalar 2021-yilda global yalpi 

ichki mahsulotning 3,1 foizini, ish o‘rinlarining esa 6 foizini tashkil etgan. Demak, madaniyat endi 

faqat “sarflanadigan” emas, balki iqtisodiy foyda keltiruvchi soha sifatida qaralmoqda. 

AQShda madaniyatni rivojlantirishda “Cultural R&D” konsepsiyasi joriy qilingan. Bunda 

- ijodiy markazlar universitetlar bilan hamkorlikda faoliyat yuritadi; “National Endowment for the 

Arts” agentligi har yili ilmiy grantlar ajratadi; madaniyat muassasalarida sun’iy intellekt, “Big 

Data”, AR/VR texnologiyalar asosida interaktiv loyihalar ishlab chiqiladi. 

Madaniyatni ilmiy asosda rejalashtirish. Yevropa Ittifoqida “New European Agenda for 

Culture” (2018) doirasida – madaniyat va ilm-fanni birlashtirgan “Horizon Europe” dasturi ishlab 

chiqilgan; har bir davlatda Madaniyat indikatorlari asosida baholash tizimi mavjud; “Culture 2030 

Indicators” tizimi orqali madaniyat sohasi barqaror rivojlanish maqsadlariga xizmat qilyapti. 

Janubiy Koreyaning K-madaniyat strategiyasi. K-content policy asosida madaniy 

kontentlarni ilmiy o‘rganish va eksport qilish kuchaytirilgan va madaniy institutsiyalar 

texnoparklar bilan hamkorlik qiladi. Shu bilan birga Seoul Arts Research Institute tomonidan 

an’anaviy madaniyatni raqamlashtirish ustida ilmiy ishlanmalar olib borilmoqda. 

 

Mamlakat Ilmiy yondashuv turi Amaliy mexanizm Natijalar 

AQSh 
Cultural R&D, Big 

Data 

Grantlar, ochiq 

platformalar 

Madaniyatni raqamlashtirishda 

ilg‘or 

Yevropa 

Ittifoqi 

Madaniy indikatorlar, 

Horizon Europe 

Ilmiy loyihalar, reyting 

tizimi 

Strategik rejalashtirish, davlat 

yordami 

Janubiy 

Koreya 

K-Content, Madaniy 

eksport modeli 

AR/VR, ijodiy 

klasterlar 

Kreativ industriyalar iqtisodiy 

motoriga aylangan 

Yaponiya 
Digital Heritage, AI 

integratsiyasi 

Raqamli arxivlar, 

universitet hamkorligi 

Merosni zamonaviy formatga 

o‘tkazish 

 

Ushbu jadvalda dunyoning ilg‘or davlatlarida madaniyat sohasiga nisbatan 

qo‘llanilayotgan zamonaviy yondashuvlar, amaliy vositalar va natijalar aks ettirilgan. Bu 

yondashuvlar O‘zbekiston uchun qanday model bo‘lishi mumkinligi haqida keyingi boblarda 

batafsil fikr yuritiladi. 

Komponent Ta’rifi 

Ilmiy asoslash Qarorlar statistik ma’lumotlar, tadqiqotlar asosida qabul qilinadi 

Innovatsion texnologiyalar Sun’iy intellekt, AR/VR, raqamli arxivlar 

Rivojlanish indikatorlari Madaniy salohiyat, iqtisodiy samaradorlik, auditoriya darajasi 

Transformatsiya modeli An’anaviy muassasalarning raqamli va ochiq shaklga o‘tishi 

Hamkorlik OTMlar, ilmiy markazlar, ijodiy guruhlar, davlat agentliklari 

Jadvalda madaniyat sohasidagi zamonaviy ilmiy yondashuvlarning asosiy tarkibiy qismlari 

tahlil qilingan. Bu komponentlar har qanday islohotni samarali qilish uchun asos bo‘lib xizmat 

qiladi. Shu orqali madaniyatni faqat ijodiy emas, balki ilmiy va tizimli asosda rivojlantirish 

mumkin.  

Xorijiy model 

(mamlakat) 
Moslashgan shakli (O‘zbekiston) Amalga oshirish yo‘li 

“Cultural R&D” 

(AQSh) 
“Madaniyat va innovatsiya markazlari” 

Har bir viloyatda tajriba 

laboratoriyalari 

“Horizon Europe” 

(Yevropa) 
“Madaniy grantlar va loyiha tanlovlari” 

OAK, Innovatsion rivojlanish 

vazirligi orqali 

K-Content (Janubiy 

Koreya) 
“O‘zContent” brendi yaratish 

An’anaviy san’atni zamonaviy 

mahsulotga aylantirish 

“Cool Japan” 

(Yaponiya) 

“Cool Uzbekistan” loyihasi orqali 

yoshlar ishtirokini kengaytirish 

Madaniy eksperimentlar, 

YouTube loyihalari 

 

Ushbu jadval O‘zbekiston sharoitida xorijiy mamlakatlar tajribalarini qanday moslashtirish 

mumkinligini ko‘rsatadi. Bu yondashuvlar amaliy takliflar sifatida qaralib, ular orqali mahalliy 

madaniyat institutlari raqamli transformatsiya va innovatsiyaga asoslanib rivojlanishi mumkin. 

Xorijiy tajribalar shuni ko‘rsatmoqdaki, madaniyatni rivojlantirishda ilmiy asoslangan 

yondashuvlar, texnologiyalar, strategik rejalashtirish va kreativlik bir butun tizim sifatida ishlaydi. 

O‘zbekiston bu borada katta salohiyatga ega: o‘tmish merosi, yosh ijodkorlar, zamonaviy ta’lim 

va raqamli texnologiyalarni uyg‘unlashtirgan holda, o‘ziga xos “O‘zbek modeli”ni yaratish 

imkoniyati mavjud. 

REJISSYORLIK – INSON IJODKORLIGINING CHEGARASI. SUN’IY 

INTELLEKTNING MAVJUD “QOLIP”LARDAN CHIQISHI  

Annotatsiya: ushbu maqolada: “Rejissyorlik va sun’iy intelekt zamonidagi kreativlikning 

qiymati va kelgusida ijodkorlarning innovatsion yondashuvlari shunchaki yangi metod sifatida 

qabul qilinadimi? Shuningdek, an’anaviy usullardan vos kechish vaqti keldimi? - kabi bir qator 

savollar oldida turgan kino rejissyorlarning – ijodkorligini namoyon etishda davomligini 

ta’minlashdagi asosiy omillar haqida. 

Kalit so‘zlar: san’at, rejissyor, kino, ijodkor, innovatsiya, sun’iy intellect (SI), blokbaster, 

arthouse, Tarkovsiy, Kurosova, Kemeron, Nolan, g‘oya, virtual olam. 

Annotation: this article talks about the importance of creativity in the modern era of 

directing and Artificial Intelligence, about the main factors in ensuring the continuty of the 

creativity of directors, whoare faced with questions such as whether in the future the innovative 

approacges of creators will be perceived simply as a new method, or whether it is time to abandon 

tradional methods.  

Keywords: art, director, movie, cretor, innovation, artificial intelligencegent (AI), 

blockbuster, arthouse, Tarkovsky, Kurasova, Cameron, Nolan, idea, virtual world. 

 

Inson tabiatan berilgan yaratuvchanlik xususiyati tufayli tosh asrdan to ilm-fan taraqqiy 

etgan, sun’iy intellekt “epidemiyasi” avj olgan shu davrga yetib keldi. Insoniyatga xos ijodkorlik 

uning fantaziyasiga bevosita bog‘liq.U biror narsani ko‘rmasdan, tasavvurda ko‘ra olish qobiliyati 

tufayli, hozirda atrofimizda mavjud, qo‘l bilan ushlash mumkin bo‘lgan predmetlarning barchasi, 

inson miyasining neyronlari tarqatgan impulslar chaqnashi natijasida yuzaga kelgan “G‘oya”ning 

real hayotga ko‘chishidan o‘z shakliga ega bo‘lgan. Shu sababdan “Fikrlar moddiylashadi, 

reallikka aylanadi” - degan gapga isbotning hojati yo‘q! Lekin shunday paytlar bo‘ladiki insoniyat 

tafakkurining kuchi uning hissiyotlari oldida ojiz bo‘lib qoladi. Ehtimol shu tufayli bu ikkisi 

to‘qnashgan, ammo qo‘l bilan ushlab, ko‘z bilan ko‘rib, so‘z bilan ta’riflab bo‘lmaydigan 

hissiyotlar vulqonini o‘zida mujassam etish uchun san’at yaratilgan bol‘sa ne ajab!?  

Dunyoni go‘zallik qutqaradi. Ana o‘sha go‘zallik - san’atdir! Siz o‘qigan kitob, tinglagan 

musiqa yoinki tomosha qilgan filmingiz bo‘lsin, u avvalo, yozuvchi, bastakor, ssenarist hayolot 

olamida paydo bo‘ladi, keyingina dunyo yuzini ko‘radi. Shu sababli san’atkor bo‘lish, juda 

mashaqqatli ish. Ijod ahlini ONAga qiyoslasak bo‘ladi. Har bir ijodkor – xoh erkak bo‘lsin, hoh 

ayol albatta o‘z boshidan onalik mashaqqatlarini kechiradi. Tafakkuridagi g‘oyani avaylab-asrab, 

dunyoga keltiradi. Paydo bo‘lgan “G‘oya”ni bamisoli vujudga kelgan homila kabi, bevaqt nobud 

bo‘lishini oldini oladi. Ba’zan deyarli 90% g‘oyalar tug‘ilmasdan ko‘miladi. Chaqaloqning 

dunyoga kelishiga 9 oy 9 kun 9 soat belgilanishi mumkin. Ammo g‘oyaning reallikka aylanishi 

uchun ma’lum vaqt belgilashning imkoni yo‘q. Garchi vaqti noma’lum bo‘lsada, “to‘lg‘og‘I” har 

bir ijodkorni muntazam bezovta qiladi. San’atkorning ongi dunyo kelmagan g‘oyalar qabristoniga 

aylanmasligi uchun, ijodkor imkoni boricha o‘ylarining moddiylashishiga intiladi. Mashhur rus 

yozuvchisi Lev Tolstoy o‘z asarini ko‘ngildagidek mukammal holatda  chiqarish uchun bir necha 

bor qayta-qayta ko‘chirib yozgan, g‘arb uyg‘onish davrining buyuk rassomi – Leoanrdo Davinchi 

o‘zining shoh asari hisoblanmish “Mona Liza”ning sirli tabassumiga sabab bo‘lgan labi uchun 

deyarli 12 yil umrini sarflagan. 2021-yil butun dunyo aholisini o‘ziga ohangrabodek jalb qilgan, 

Koreya ijodkorlari tomonidan ishlangan – “Kalmar o‘yini” serialining ssenariy muallifi va 

rejissyori Xvan Don Xyok 11 yil mobaynida o‘z g‘oyasini serialga aylantirish uchun mablag‘ va 

imkon qidirgan. Rejissyorning ko‘p yillik mashaqqatli mehnati va izlanishi samarasi o‘z mevasini 

berdi, deb ayta olamiz. Buni isboti “Kalmar o‘yini” seriali Netfliks platformasida tomosha qilishlar 

soni bo‘yicha yetakchilik qilmoqda. Ingliz tilida tasvirga olinmagan serial, AQSHda tashkil topgan 

asosan ingliz tilida kontent yaratuvchi internet platformasi – 90 davlat, shuningdek Buyuk 

Britaniyani hisobga olganda Netfliks tarixida kuzatilmagan tomosha qilishlar sonini ko‘rsatib, 

“Kalmar o‘yini”seriali rekord natijaga erishgan. G‘oyani qancha foizga uddalay olgani boshqa 

masala. Albatta tomoshabinlar hukmiga havola, lekin raqamlar aldamaydi. Sonlar o‘zinikini aytdi. 

“Son hamisha sifatni belgilamaydi” – desangiz u alohida mavzu. Tasavvur qiling siz qachondir 

kimningdir ongida paydo bo‘lgan g‘oyani ko‘rmoqdasiz! Siz kino tomosha qilmoqdasiz.  

Kino sintez san’at turi. Unda bir necha ijodkorlarning g‘oyalar garmoniyasini ko‘rasiz. 

Ssenariy muallifi – so‘zlar orqali, sahnalashtiruvchi rassom – dekoratsiya, kostyum, umumiy 

tanlagan rang palitrasi, bastakor – ongingizda ham hissiyot uyg‘ota oladigan kuy orqali sizni yangi 

olamga olib kiradi. Bu dunyoda ma’lum g‘oya asosida tartib o‘rnatuvchi albatta - rejissyor 

hisoblanadi. Muvozanatdan ko‘ra barcha ijodkorlarning umumiy garmoniyasini yuzaga 

keltiruvchi san’atkor. Barcha ijodkor ahli kabi rejissyorning ham o‘z olami bo‘ladi. O‘z imzosiga 

ega rejissyorlar bu olamga tomoshabinlarni chorlaydi va bu olam orqali o‘z fikr-mulohazalarini 

singdira oladi. Ya’ni uning borliqni qanday qabul qilishi va o‘zining filmlarida aks ettirishi bu - 

ijodkorning nuqtaiy nazari deyiladi va shunday qabul qilinadi.San’at ixlosmandlarini ko‘proq 

rejissyorning o‘zgacha qarashi, tasviriy yechimi va topilmalari bilan filmlarini boyitishi jalb qiladi. 

Shu jihati uchun tomosha qiladiganlar ko‘pchilikni tashkil qiladi. Asosan bu mualliflik film 

rejissyorlarida uchraydi. Masalan, butun dunyo kinematograflari tan oladigan Andrey 

Tarkovskiyning mualliflik filmlarida tabiat, inson va yolg‘izlik uchligining o‘zaro uyg‘unligini o‘z 

badiiy filmlarida isbotlashga harakat qiladi. Bu “Ivanning bolaligi” kartinasida yonib kulga 

aylangan daraxt, daryo, sohildagi jussasi kichik Ivan tasvirida, “Andrey Rublyov”da ko‘kda 

parvoz qilayotgan shaxs,daryo va bepayon dala, “Ko‘zgu”da tomoshabinga teskari o‘tirgan ayol 

jussasi, daraxt va ufqqa cho‘zilgan so‘qmoq, “Stalker”da ham insonning ibtidosi va imtihosini uch 

tushuncha bilan ochib berishga urinishni ko‘ra olamiz. Rejissyorning har bir filmi go‘yo tirik 

organizm. Ijodkordan holi o‘z hayot yo‘liga ega. San’atkor dunyoga keltirdi, o‘z g‘oyalari bilan 

sug‘ordi va unga nom berdi, ammo u endi mustaqil. Mualliflik filmi rejissyorining ismini olsada, 

u o‘zicha bir olamni tashkil qiladi. Shuning uchun san’at insonlari, ayniqsa kino san’atida 

Tarkovskiyning muxlislari nihoyatda ko‘p. Chunki rejissyor Andrey Tarkovskiy yo‘qdan bor qila 

olgan rejissyor. Uning filmlarida ortiqcha texnik- ifodalaridan deyarli foydalanilmagan. 

“Solyaris”dan tashqari albatta. “Solyaris” ilmiy-fantastik badiiy filmda Andrey Tarkovskiy  

1972-yil uchun imkonsiz hisoblangan texnik tryuklarni amalga oshira olgan. Ruchkaning 

vaznsizlik holatidagi kadrni eslang. Gollivud uchun bu yangilik bo‘lmasada Sobiq Ittifoq kabi 

yopiq davlatda bunday ijodiy topilma har qanday tahsinga sazovordir. Umuman olganda, 

Tarkovskiyning ijodi hozirgi davr texnikalari yordamida suratga olingan blokbasterlar berolmagan 

hissiyotni uyg‘ota oladi. “Ivanning bolaligi” kinokartinasida urushning butun bor dahshatini bir 

bolakay taqdirida aks ettirish va buni insoniyatga yetkazish o‘z ishining ustasi bo‘lgan 

rejissyorning yuksak mahoratiga dalildir. Bugungi kun uchun ham dolzarb bo‘lgan go‘zal san’at 

asari – o‘zining ayanchli qismat egasi bo‘lgan bolakay taqdiri bilan qalbingizni larzaga solib, uni 

chilparchin qiladi. Ana shunday rejissyorlardan yana biri, yaponiyalik mashhur rejissyor, chapani 

aytganda katta usta – Akira Kurasova. Andrey Tarkovskiy ham uning ijodini hayrat bilan 

kuzatgan. O‘z navbatida Akira Kurosava ham rus san’atidan ilhomlangan. Xususan, rus 

adabiyotidan. U Fyodr Dostoyevskiyning “Telba” asari asosida film suratga olgan. Akira 

Kurosova “Inson” atalmish sirli mahluqotning ruhiyati va tabiatini ochib bera olgan buyuk 

rejissyor. U “Rasyamon”, “Tushlar”, “Yetti samuray” filmlarida Yaponiyaniyaning betakror, 

go‘zal va shu bilan birga suronli tabiat manzaralarini tasvirlaydi. Borliqdagi har bir tiriklik orqali 

qahramonlarining ruhiy kechinmalarini tasvirlovchi o‘ziga xos uslubga ega ijodkordir. Inson 

fiziologik va emotsional olamga bog‘langandir. Psixologik esa noyob bo‘lib, insonning qarorlari 

ba’zan o‘zini ham hayratga solishi mumkin. Rejissyor Akira Kurosavaning 1990-yil tasvirga 

olingan “Tushlar” filmi bunga yaqqol misol bo‘ladi. Badiiy film 8 ta alohida epizoddan iborat. 

Ularning hech biri o‘zaro bog‘liq emas, ammo biz va rejissyorga aloqador. “Tushlar”ni rejissyor 

kechmishlarining badiiy ifodasidasi sifatida qabul qilish mumkin. Akira Kurosavaning boshdan 

kechirganlari, sizu bizga tanish holat ya‘ni hayot va mamot o‘rtasidagi abadiy kurashni aks 

ettirgan. Bolalik davrida boshidan kechirgan voqea, butun insoniyat uchun og‘riqli ammo qabul 

qilishi kerak bo‘lgan haqiqat, hayot va o‘lim haqida. Filmdagi “Kamalak” yoki “Yomg‘irni kesib 

o‘tuvchi quyosh nuri” epizodida bolakay ko‘rishi ta’qiqlangan voqelikning guvohi bo‘lib qoladi. 

Buning jazosi o‘lim! Qanchalar Odam zotiga xos xususiyatlar – qilma, yema, aytma va boshqa 

bo‘lishsizlik qatnashgan so‘zlarni amalga oshirishgisi keladi. Shu birgina epizodning o‘zida 

rejissyor, olam yaratilgandan beri bashariyatni falakiyotga yetaklayotgan muammoning ildizini 

ko‘rsata olgan. Bu holatni tasvirlashda Tarkovskiy ham, Kurosova ham buning uchun Marvel yoki 

DC studiyalar kabi texnik vositalar yoki maxsus effektlardan foydalanishmagan. Ammo 

innovatsion yondashuv qilgan. Biz innovatsion so‘zini texnik taraqqiyot, kassabop kinolarda 

qo‘llaniladigan, inson amalga oshirishi imkonsiz tuyulgan truklarni tasavvur qilamiz. Aslida 

“Innovatsiya” so‘zi lotinchadan – “o‘zgarish sari yo‘l”- degan ma’noni bildiradi. Bu so‘z XIX 

asrda iste’molga kirgan. Rejissyorlar (Tarkovskiy, Kurosova) biri urush, ikkinchisi o‘lim 

mavzusiga yondashuvni, o‘zlarining yuqori intellekti, keng dunyoqarashi va tabiat bergan 

qobiliyati tufayli o‘zgartira olgan buyuk shaxslardir. G‘oyalarini innovatsion usulda namoyish 

etishgan.  

XX asr so‘nggi yillarida butun dunyo aholisini lol qoldirgan, kino san’ati va sanoatida 

inqilob qilgan, kinosevarlarni katta ekranlarda qamrab olgan, 11 ta Oskar mukofotiga sazovor 

bo‘lgan va sarflangan byudjetidan bir necha o‘n barobar foyda qilgan albatta bu – “Titanik”dir. 

Kinotomoshabin hech qaysi film rejissyorni tanimasa ham, Jeyms Kemeron nomini hayotlari 

davomida bir marta bo‘lsin eshitishgan. Rejissyor “Titanik” filmida real hayotda sodir bo‘lgan 

falokat manzarasini bus-butun tomoshabin ko‘z o‘nggida tiklay olgan va har biri shu vaqtda, ana 

shu mahobatli kemada o‘zlarini his qilishlari uchun zamonaviy qurilmalardan maksimal 

foydalangan. Film 1997-yil chiqqanini hisobga olsak, buning uddasidan a’lo darajada chiqa olgan. 

Ikki yil oldin 10-fevral 2023-yil, “Titanik” suratga olinganiga 25-yil bo‘lgani munosabati bilan 

film 3D 4K HDR formatda namoyish etildi. Tomoshabin yana bir bor o‘sha hissiyotni, ilk marta 

ko‘rgandagi hissiyotlarni yana bir bor his qildi. Ijodkor o‘zining bir asari bilan insonlarni ikkinchi 

marta hayratga soldi. Kemeron shon-shuhratli filmidan so‘ng, 10 yildan oshiq vaqt o‘tib o‘zining 

navbatdagi shoh asari bo‘lmish “Avatar”ni taqdim etdi. Har bir inson, ayniqsa san’atkor o‘zidan 

o‘tsagina g‘alaba qozona oladi. Rejissyor buning uddasidan chiqdi, u “Titanik” filmi orqali 

erishgan muvaffaqiyatini qaytaribgina qolmasdan, undan oshira oldi. “Avatar” kino tarixiga eng 

kassabop film sifatida kirdi. San’atkor insoniyatni yangi dunyo – Pandora bilan tanishtiradi. Bu 

olam biz yashayotgan dunyodan farq qilsa ham, undagi qadriyatlar, asrab qolmoqchi bo‘lgan 

moddiy va ma’naviy boyliklar so‘nggi yillarda Yer aholisini qiynayotgan savollarning aynan o‘zi. 

Bunday ko‘rinish adabiyotda ham uchrab turadi. Ya’ni, bor muammoni boricha emas, majoziy 

obrazlar orqali yetkazish usuli – metafora. Masalan, buyuk mutaffakkir Alisher Navoiyning 

“Hayrat ul-abror” dostoni, undan oldin Ezop masallari, yoxud Kaykovusning “Qobusnomas”i 

boshdan oyoq majoziy obrazlardan iborat. Jahon adabiyotidan Jonatan Sviftning “Guliverning 

sarzushatlari”, Jorj Oruelning “Molxona”qissasi bularga yaqqol misol bo‘ladi. Xuddi shu usulda 

Jeyms Kemeron ham o‘zining filmida Yer sayyorasini Pandora timsolida berib, insoniyat ko‘zini 

ochmoqchi bo‘lgandir. Bu ham rejissyorning innovatsion yondashuvidir. Shu o‘rinda Kemeron 

uslubiga o‘xshash, ammo mutlaqo o‘ziga xos imzoga ega yana bir rejissyorni e’tirof etmasak 

bo‘lmaydi. Texnika taraqqiyotidan unumli foydalangan holda real sharoitda suratga oladigan, 

xromokeylardan qochadigan, dekoratsiya qanchaga tushmasin uni qurdirib, aktyorlari muhitni his 

qilishi uchun barchasiga tayyor, xuddi Jeyms Kemeron kabi rejissyura ilmini oliygohda emas, 

mustaqil tarzda o‘z ustida ishlash orqali o‘rgangan fizik rejissyor – Kristofer Nolan. Rejissyor 

filmlardagi innovatsion yondashuvi, uni ijodkor sifatida boshqalardan ajratib turadi. Uning 

“Muqaddima”, “Intersteller” va so‘nggi suratga olgan filmi “Oppengeymer”da garchi mavzular 

odatiy bo‘lsa ham, yondashuv mutlaqo o‘zgacha tarzda bo‘lgan. “Muqaddima” filmini olsak, 

qayerda reallik, qayerda tush ekanligini anglamaslik, ko‘rayotganlarning hammasiga realdek 

ishonish va bundan hayrat, real hayot tuyg‘usini tuyishi rejissyorning mahoratidan darak beradi. 

Aslida bu filmdagi ijodiy topilmalar rejissyor Nolanning asil g‘oyasi emas. Ha, haqiqatdan ham u 

yaponiyalik rejissyor Satosi Konning “Ziravor” nomli animesidan ilhomlangan. Lekin maxsus 

effektlarni talab qiladigan sahnalarni kinoda tasvirlash va bunga tomoshabinni ishontirish juda 

mashaqqatli ishni talab etadi. Shuning uchun, Nolanni 2006-yil ko‘rgan animesidan ilhomlanib, 

hayolida paydo bo‘lgan g‘oyani 4 yil ichida amalga oshira olgani bilan etirof etish mumkin. 

Shuningdek, uning dastlabki filmlaridan biri – “Esla” ajoyib rejissyorlik topilmasi bilan 

kinoshunoslar va tomoshabinlar e’tiboriga tushgan. Film rejissyor tanlagan noodatiy struktura 

orqali avval kelajak keyin o‘tmish ko‘rsatiladi. Hayotning ma’nosi nima? - degan savolni ilgari 

suruvchi va yashab qolish uchun hayotdan maqsad izlaydigan xotirasiz inson haqidagi film uchun 

original innovatsion yondashuv topilgan. Kechagi kuni ertasi kabi noma’lum, faqat bugun bilan 

yashayotgan va yashashi zarurligini o‘ziga-o‘zi eslatuvchi tirikchilik. Ba’zida biz ham kino 

qahramoni kabi shunchaki yashashda davom etishimiz kerak.  

Jeyms Kemeron va Kristofer Nolan bir davrda ijod qilishgan va qilishmoqda. Tarkovskiy 

va Kurosova tanlagan yo‘nalishlari juda oddiy, ammo tomoshabin qabul qilishi juda murakkab 

kechadi. Kemeron va Nolanda aksincha. Tomoshabin ularning filmlarini sevib tomosha qilishadi. 

Kinolari mazmunan qabul qilishi yengil va meynstrim hisoblanadi. Ammo hozirgi kunda hatto bu 

kabi ijodkorlarni o‘ylantirayotgan bu – Sun’iy Intellekt masalasidi! Dastlabki sun’iy intellektga 

qarshi norozilik namoyishi 2023-yil, mualliflar, kino ssenaristlar tomonidan bo‘lgan bo‘lsa, 

keyinchalik ularning safiga aktyorlar jamoasi, shuningdek mashhur rejissyorlar qo‘shilishgan. 

Ularning safida Kristofer Nolan ham bor edi. Amerika Ssenaristlar Gildiyasi a’zolarining qo‘rquvi 

bejiz emasdi. Chunki SI ikki yil ichida ancha takomillashib rejissyorlarning uslubida filmlarni 

yaratishga muvaffaq bo‘ldi. Hattoki bazasidagi mavjud ma’lumotlarni qayta ishlab filmlarni yangi 

uslublarda yaratmoqda. Hali mukammal ko‘rinishga erishmagan bo‘lsada, rejissyor ahli va 

umuman kino sohasi vakillarini havotirga solish darajasiga yetib kelmoqda. Asr boshida, aniqrog‘i 

2002-yil katta ekranlarda namoyish etilgan “Simona” filmida shu kecha-kunduzda sodir 

bo‘layotgan voqealar tasvirlanadi. Omadsizlikka uchragan rejissyordan studiyalar ham, aktyor-

aktrisalar ham yuz o‘giradi. Kunlardan bir kuni o‘zidek omadsiz olimni uchratadi va olim unga 

hech qanday studiyalarsiz, aktyorlarsiz o‘zi istagan aktrisalar: Odri Hepbern, Merilin Monrolardek 

yoki ularni har biridan faqat ularga xos bo‘lgan jihatlarni olib, mutlaqo yangi chehra yaratishi 

mumkinligini aytadi. Rejissyor o‘z idealidagi aktrisani yaratadi. Ammo bu aktrisa hayotda emas, 

virtual olamda mavjud edi. Muvaffaqiyatsizlikdan so‘ng tasavvur qilmas darajadagi mashhurlik 

rejissyorni avvaliga xursand qilsa, ammo vaqt o‘tgan sari muxlislarning virtual aktrisaga 

muhabbati uni oxir-oqibat o‘z muvaffaqiyat kalitini yo‘q qilishga olib keladi. Bu syujet sizu-bizga 

tanish. Ijtimoiy tarmoqlarda SI yordamida yaratilayotgan kontentlarni ko‘rib, biz insonlarning 

avvaliga hayrat, keyinchalik qo‘rquv va biroz vaqt o‘tib tushkunlik o‘z domiga tortadi. SIning 

deyarli barcha sohalardagi bilimlari butun insoniyatning paydo bo‘lganidan to hozirgi kungi 

ma’lumotlarni o‘z ichiga oladi. SI – hamma narsa va har kim bo‘la oladi. Yaxshi suhbatdosh, 

o‘qituvchi, shifokor, haydovchi, qo‘shiqchi, bastakor, dastyor, kassir, buxgalter, xullas 

istaganingiz bo‘la oladi. Bu baxtimizga yo baxtsizligimizga ishlashi o‘zimizga bog‘liq, Chunki 

buni inson yaratgan, Uni qay tarzda va qanday maqsadda foydalanish o‘z qo‘limizda. SI qanchalik 

takomillashmasin, uning boshqaruvi hamisha inson qo‘lida bo‘ladi.  

Yuqorida ta’kidlanganidek, inson hissiyotlarini faqat san’atgina ifodalay oladi. Xususan 

kino san’ati uning yorqin misoli. Rejissyorlar hayotni badiiy tarzda ifodalash orqali, tajribalari, 

g‘oyalari va albatta boshdan kechirgan hissiyotlari asosida film yaratadi. Shaxs va ijodkor sifatida 

qanchalik shakllangan bo‘lsa, mavzuni ochib berishdagi SIning ishtiroki ham uni san’at asari 

yaratishda to‘sqinlik qilolmaydi. XXI kishisini hayratga solish bugungi kun ijodkorining eng katta 

muammosi va yutug‘i. Mashhur rejissyor Devid Linch ta’kidlaganidek: - “Deyarli hamma 

hikoyalar aytib bo‘lingan, ammo siz tomoningizdan emas!”. Siz, aynan siz! Hikoyani qaysi usulda 

tasvirlaysiz?! Nolan yo Tarkovskiy kabimi?! Yo‘q bu katta xato. Siz o‘zingiz kabi bo‘ling. Ya’ni, 

hech kimga o‘xshamagan – SIZ”. Rejissyor, bastakor, rassom yoki bugungi kun trendi bilan 

aytganda kontent meyker bo‘lsin qanchalik o‘z ijodida ichidagi menini singdira olsa eng talabgir 

hisoblanadi. Innovatsiyalar avvalo o‘zingizda bo‘lishi kerak.  

“TARIXI MADANIYAT” – MADANIY UYG‘ONISH SARI 

Annotatsiya: maqolada marifatparvar Is’hoqxon To‘ra Ibratning “Tarixi madaniyat” 

asaridagi madaniyatga oid qarashlari tahlil qilinadi. 

Abstract: the article analyzes the views of the enlightener Is’hoqkhon Tora Ibrat on culture 

in his work “History of Culture”. 

Key words: jadidism, culture, vcultural city, science, enlightenment, school, progress, 

development, spiritual awakening. 

 

“Maktab bo‘lmasa, bu olamda madaniyat joriy bo‘lmaydur” 

Is’hoqxon To‘ra Ibrat. 

 

Borgan sari tezlashib borayotgan bugungi zamonda svilizatsiyalar, madaniyatlar o‘rtasida 

turli xil kurashlar bo‘layotgani hech kimga sir emas. G‘arb madaniyatining illatlari tobora 

jamiyatimiz mafkurasiga chuqurroq singib bormoqda. Zamonaviy dunyoda faqat “eshiklarni 

yopib”gina bu kabi illatlardan himoyalanib bo‘lmaydi. Faqat “bo‘sh kosa”nigina to‘ldirish 

mumkunligi barchamizga ayon holatdir. Shunday ekan biz unga qarshi o‘zimizda “manaviy 

imunitet” hosil qilishimiz, yani “bo‘sh kosa”ni milliy madaniyatimiz, qadriyatlarimiz va sharqona 

axloqimiz bilan to‘ldirishimiz kerak. Buning uchun bizga yaqin tariximizdagi 

marifatparvarlarimiz – jadid ziyolilarining g‘oya va talimotlari dasturul amal bo‘la oladi. Jadidlar 

fuqaro ma’naviyatini yuksaltirish va jamiyat hayotini isloh qilish uchun o‘z faoliyatlari davomida 

ko‘plab islohotlarni amalga oshirdilar. Qanchalik og‘ir bo‘lmasin yuz yillar avval ular qarshi 

kurashgan ayrim muammolarning bugungi jamiyatimiz hayotida haligacha borligini tan olishimiz 

kerak. Shu sababli ular ilgari surgan g‘oya va ta’limotlar bugungi jamiyatimiz uchun ham zarur 

deb o‘ylayman. 

Taraqqiyotga intilmaslik, bilimsizlik, xurofot va ayniqsa, Rossiya imperiyasining 

mustamlakachilik siyosati oqibatida O‘rta Osiyo turli xil sohalarda rivojlanishdan orqada qoldi, 

milliy madaniyati, qadriyatlari va urf-odatlari toptaldi, qadrsizlantirildi. Rossiya imperiyasining 

harbiy ustunligi sababli O‘rta Osiyo xonliklari ularga qarshi ochiqdan ochiq kurash olib borolmadi. 

Shunday paytda ularga qarshi kurashning boshqacharoq yo‘li kerak edi. Xalqning ziyoli qatlami 

bu yo‘lni insonlar tafakkurini yuksaltirish va xalqni marifatli qilishda deb bilishdi. Aynan xalqni 

ma’rifatli qilish orqali yurt ozodligiga erishmoqchi bo‘lganlar jadidlar nomi bilan tarixga kirdi. 

Ma’rifatparvarlar o‘z maqsadlarni amalga oshirish yo‘lida ko‘plab ham siyosiy, ham madaniy-

ma’rifiy islohotlar o‘tkazishdi. Xususan, quyidagi vazifalar amalga oshirildi: yangi usul maktablari 

tashkil qilindi va o‘lkaga keng yoyildi, teatr truppalari tuzildi va turli xil spektakllar 

sahnalashtirildi, matbuot sohasi rivojlantirilib gazeta va jurnallar chop etildi, bir qator iqtidorli 

yoshlar chet ellarga o‘qishga yuborildi va turli xil xayriya jamiyatlari tuzildi. 

Taraqqiyotdan orqada qolib, jamiyat inqirozga yuz tutgan, insonlar tafakkurida o‘rta 

asrchilik kayfiyatlari ortib ketgan bir paytda bularni taraqqiy etdirish va xalq madaniyatini 

yuksaltirish uchun madaniyat va maorif sohasiga katta e’tibor berish kerak edi. Buning uchun esa, 

xalq taraqqiy etishi uchun madaniyatning ahamiyati ulkan ekanligini jamiyat a’zolariga 

tushuntirish talab etilardi. 

Jadid marifatparvarlaridan biri Is’hoqxon To‘ra Ibratning “Tarixi madaniyat” asarida 

madaniyat haqida bir qancha qimmatli mulohazalar yuritiladi. Ibrat “Tarixi madaniyat” asarini 

yozishda Abu Nasr Farobiyning “Fozil odamlar shahri” asaridan ilhomlanib, madaniyat va 

madaniy shaharlar haqida yozadi. Shuni takidlash joizki, ikki buyuk asarda ko‘plab g‘oyalar bir 

biriga mutanosibdir. Ibrat bu asarni yozishdan maqsadini quyidagicha izohlaydi: “Bu “Tarixi 

madaniyat” asarini yozmoqdan maqsad, xalqni madaniyatga oshno qilish, ani ziddi bo‘lgan 

vahshiyotni, beilm va behunarlik, taraqqiy va tanazzulni bildirish va alarni bu tog‘rida fikrlarini 

kengaytirish, xususiy maktablarda aqliy va fikriy yaxshi talabalarni bu yo‘llardan ma’lumot 

olishlari, muassasa kishilarga ham foydalik bo‘lushi va o‘qiganlar madaniyatni asosi bilan bilish 

va millatga qalam va fikr bilan foyda yetkuzish.” [1.B.8.]  

Madaniyat atamasni ilm-fanga birinchi bo‘lib E.Teylar 1871-yilda kiritgan. O‘sha davrda 

madaniyatning yetti ta’rifi bo‘lgan. XX asrning 50-yillariga kelib madaniyatning 150 dan ortiq, 

1970-yillarda esa 250 dan ortiqroq tarifi bo‘lgan. Madaniyat sohasi shu darajada keng va 

qamrovliki, unga yagona, barcha uchun ma’qul bo‘lgan ta’rifini berish ancha mushkul. Masalan, 

hozirgi kunda uning ta’rifi 500 dan ortib ketdi. [4.B.10-11.] Ibrat ham “Tarixi madaniyat” asarida 

madaniyatga nisbatan o‘zining tugal fikrlarini yozadi. Asarda ta’rifni quyidagicha boshlaydi: 

“Tarixi madaniyat deb madaniyat deduk, bu nimadan iborat? Qaysi yerlarga ishoratdur? Ani 

bilmat zarur. Toki madaniyat ila vahshiyat ajratilsun. Madaniyat degan so‘z arabiy bo‘lub, bizlarga 

arablardan qolgan so‘zdur. Muni turkiy qilganda “shaharlik” demak bo‘lur.”[1.B.11.] Ta’rifda 

Ibrat madaniyat so‘zi arab tilidan kelib chiqqanligi va “shaharlik” ma’nosini bildirishini ta’kidlab 

o‘tadi. 

Ibrat madaniy shahar va madaniy xalq qanday bo‘lishi kerakligi haqida to‘xtalib shunday 

yozadi:“ Madaniyat endi madaniyat degan so‘z nizom va qonun ostida idora bo‘lub, xalqi ilm va 

hunarni bilib qilib turgan kasbi ila bahuzur tiriklik qilsa, ana o‘shal yerni shahar va odamlarini 

madaniy derlar.”[1.B.12.] Bu yerda Ibrat yagona qonun, qomus ostida birlashib tinch hayot 

kechiradigan va o‘z ishini yaxshi biladigan ilmli fuqorolar o‘z kasbi orqasidan to‘qchilikda va 



193 

huzurli yashaygan davlatni va uning odamlarini madaniy deb ataydi. Darhaqiqat, xalq 

madaniyatga kirmog‘i uchun avvalo, ularning turmush tarzlari yaxshilanishi kerak. Bu haqidagi 

firlar boshqa bir jadid mutaffakkiri Abdulla Avloniy asarlarida ham uchraydi. Avloniy “Madaniyat 

to‘lqunlari” maqolasida bu haqida shunday yozadi: “Har bir millat maishat tarafindan taraqqiyga 

yuz qo‘ymasa, ma’naviy tarafdan, ya’ni ma’rifat tarafidan ham taraqqiy qilolmas, bir kishining o‘z 

maishatiga yetarlik mol-u ashyosi bo‘lmasa va bularning sababiga harakat qilmasa, moddiy va 

ma’naviy ishlarni qilmoqdan ojiz qolur. Va bunday och-u yalang‘och o‘z avqotini o‘tkara 

olmayturgan bir xalqga ma’rifat, madaniyat, ulum va funundan dars vermak munosib bir ish 

olmasa kerak, chunki faqir xalqning kecha-kunduz fikri-zikri non topmak va bola chaqasining 

qornini to‘yg‘uzmakdir”. [3.B.337.] 

Is’hoqxon To‘ra Ibrat “Madaniyat tarixi” asarida bir qator o‘z zamonasida taraqqiy etgan 

va madaniy hisoblanadigan davlatlarni va shaharlarni sanab o‘tadi. Ibrat bu shaharlarning ko‘bida 

bo‘lib, u yerlardagi madaniy muhit, taraqqiyot va turli sohalardagi islohothotlarni o‘z ko‘zlari bilan 

ko‘rib qaytganligi sababli ham o‘zining aniq xulosalarini bera olgan. Shaharlarda nima bo‘lsa u 

madaniy sanaladi degan savolga Ibrat quyidagicha javob beradi: “Madaniy shundoq joylar 

bo‘lurki, anda dorulmuallimin madrasalar va anvoyi funun maktablar (oliy o‘quv yurtlari), har xil 

ilm va hunarlar va katta do‘qtur(doktor)lar, tabiblar, mazlumni zolimdan himoya qiladurgan 

hokimlar va qo‘l hunarlaridan har xil va ham(m)a xillari, to‘quladurgan nimarsalar(i), anvoyi o‘z 

ichadurgan va yemaklar, anvoyi asbob va adovatlari, anvoyi shaharlarida bo‘lub, bo‘lak kishilarga 

ihtiyoji bo‘lmasa ham, ul shaharda zabut(zavod)lar va otashkemalar (avtomashina) va 

foiz(poyezd)lar va ko‘nka (konka)lar “ilikt(elektr) ilan barpo bo‘lsa va ul shaharda har kuni yurib 

turadurgan foizlar, chirog‘, shamol sandal sam(o)varlar (ventilyator yoki xolodilnik) va ham katta 

matbaalar jame’lar va har firqani o‘ziga loyiq ibodatxonalar, zabudlar ovozi har kun necha 

martadan eshitulub, ibodatxonalarni jomi chalunub tursa. Bir nimarsaga ihtiyojmand bo‘lub chiqsa 

kishi darhol topilsa. Tilifungramo(telefonogramma)lar va shaharlar ozoda, changdan bo‘ybaddan 

toza bo‘lsa, qaysi ilmni xohlasa, ani ta’lim beradurgan muallimlar bo‘lsa, arz qilganda, arz(i) holini 

bilib javobini qaytarsa , yaramas odamlar uchun jazoxonalar (bo‘lsa), omonat qo‘ymoq uchun 

xiyonat qilmaydurgan omonatxonalar bo‘lsa, ahl(i) ilmlarni qadri yaxshi bo‘lsa, nodonlarni o‘z 

xoliga qo‘ymasa, fikr va ilm va hunar o‘rgatsa, ul shaharni qonunig‘a xalqi inqiyod qilib unasa, 

hukkom (hokim)lari behaqiqat bir ish qilmasa, (odam o‘ldurish jasosi to‘la va gunohkorlarni jazosi 

uzog‘ bo‘lmasa) va o‘g‘rilar kam bo‘lsa va yolg‘on so‘zlar kam bo‘lsa, har kishi o‘z ishig‘a 

mashg‘ul bo‘lub, bekor ko‘chalarda va sam(o)varlarda o‘lturmasa, kasallar oh-zori qilmay va 

yotmay iloj qiladurgan hakimlar tayyor bo‘lsa, har yerdan har din va millatni o‘z yo‘lida qo‘ysa, 

din taloshi (janjal, tortishuv) bo‘lmasa, savdo va tijorat ishlarig‘a yo‘l ochuq bo‘lsa, muxobara 

oshkora bo‘lsa, foizlar va tiligram(m)a (telegramma)lar beful(bepul) yursa, maktublar bemarka 

yursa, shahardan shahag‘a bormoqg‘a bilit(bilet) va fosfurt(pasport) so‘rolmasa, qonun askariy 

(harbiy xizmat)si yengil bo‘lsa, ko‘b yil bo‘masa, yo‘qotgan nimarsalarni omonatxona (bank)g‘a 

ahli bexilof kelturub tofshursa, kechalari ham kunduz kunidagi savdo-sotug‘lar bo‘lsa, mana bu 

xil nimarsalar madaniyat alomatidur.” [1.B.12-14]  

Darhaqiqat, yuqoridagi Ibratning fikrlariga e`tibor qaratadigan bo‘lsak uning fikrlari 

nechog‘lik to‘g‘ri ekanligiga amin bo‘lishimiz mumkun. Alloma har doim taraqqiyot tarafdori 

bo‘lgan. U o‘zining g‘oyalari orqali jamiyati va yurtini madaniy davlatlar qatorida ko‘rishni va 

ular safiga qo‘shilish uchun qaysi ishlarni amalaga oshirish kerakligini takidlaydi. Quyida bularni 

birma bir ko‘rib chiqamiz. 

Yevropa taraqqiyotning cho‘qqisiga chiqayotgan bir davrda bizda hamon transport sifatida 

eski ot-aravalardan foydalanishardi. Ibrat o‘z yurti madaniy shaharlar qatoriga kirishi uchun 

uzoqni yaqin qiladigan zamonaviy poyezdlar, tranvaylar, avtomobillarning mavjud bo‘lishi 

kerakligini ta’kidlaydi. 

Har bir soha rivojlanishi uchun mutaxassislar yetishib chiqishi kerakligini, kadrlar 

tayyorlash va har bir sohasini isloh etish uchun oliy o‘quv yurtlari bo‘lishi va inson qaysi sohasiga 

qiziqsa, shu sohada talim olishi uchun imkoniyatlar va o‘qituvchilar bo‘lishi kerakligini aytadi. 

(Bu davr maktablarining og‘ir ahvoli esa bizga ko‘plab jadid maqola va asarlaridan ma’lum. 

Jadidlar maktablarni isloh qilishni madaniyatga kirishning ilk qadami deb bilishgan.) 

Bu davrda malakali shifokorlar yo‘qligi sababli oddiy, qo‘rqinchli bo‘lmagan 

kasalliklardan ham ko‘plab insonlar nobud bo‘lishgan. Ibrat shu kabi turli xil kasalliklarni 

davolash va xalq salomatligini saqlash uchun zamonaviy shifokorlar kerakligini yozadi. 

Rivojlangan davlatlar qatoridan joy olishimiz uchun sanoat rivojlanishi va ishlab chiqarish 

zavodlari kerakligini, elektr energiyasi bilan shaharlar yotitilishini (bu davrda bizda hamon 

shag‘am va moychiroqlardan foydalanishgan), insonlar qulayligi uchun uylarda konditsioner va 

xolodilniklar bo‘lishini, shaharlar toza, changdan holi bo‘ishini, inson nimadir izlasa tezda topa 

olishini, hududlarda masjidlar ishlab turishi va diniy bag‘rikenglik berilishini yozadi. 

Omonatni saqlaydigan banklar tashkil etilishini yozadiki, chunki birov birovning haqqini 

yeyishdan toymaydigan, omonatga hiyonat qiluvchilar ko‘paygan bir davrda bu kabi 

muassasalarga ehtiyojimiz bor edi (bunday salbiy muhitning shakllanishi ham, albatta, ilmsizlik 

oqibati hisoblanadi). Savdo ishlariga yo‘l ochiq bo‘lishi va kechalari ham kunduzlari ham savdolar 

bo‘lishini, harbiy xizmat muddati kam bo‘lishi kerakligini yozadi. 

Is’hoqxon To‘ra Ibrat qachonki, yuqoridagi tadbirlar bo‘lsa shundagina madaniy 

bo‘lishimiz mumkunligini ta’kidlaydi.  

Madaniy bo‘lish uchun, yuqorida sanab o‘tilgan madaniy shahar darajasiga erishish, 

insonlar mafkurasini o‘zgartirish va jamiyat hayotini isloh etish uchun bu islohotlarni qanday 

amalga shirishimiz mumkun degan tabbiy savol tug‘iladi. Is’hoqxon Ibrat asar davomida bu 

savolga ham javob beradi va shunday yozadi: “Bu madaniyat shaharlari bu madaniyatni nimalar 

birlan tofganlar. Ilm ilan o‘qub qalam ilan tasxir qilgan xalqlari qalamni o‘ziga bir asbob 

qilganligi, ketmonsiz dehqonchilik bo‘lmaydur, o‘roqsiz o‘rilmaydur va do‘konsiz to‘qilmaydur. 

Bularga asbob darkor ekan. Madaniyatni tofadurgan va yurg‘izadurgan asbobi ilm ekan. Ilm bo‘lsa 

maktab birla bo‘lur. Maktab bo‘lmasa olamni butun vahshiyat tutub, ham(m)a xarob bo‘lub, ish 

qo‘ldin ketar. Emdi, lozim bo‘ldiki, madaniyat ilm ilan, ilm maktab ilan bo‘lur.” [1.B.15.] Demak, 

madaniy bo‘lish uchun bizga ilm, ilm uchun esa maktablar kerak ekan. Xo‘sh, aynan qanday ilmlar 

va maktablar orqali biz madaniy shahar darajasiga chiqamiz? “Qaysi ilmdur? Ilm(u) funundan 

hechki, kimyoviy, tibbiy, muhandisiy, tijoriy va yana hunar maktabi ham bularga darkor edi. 

Agarda shahrimizda shul maktablar bo‘lsa, shahrimizni madaniyatga kirgan deb hisob qilur 

erduk.” [1.B.21-22.] Guvohi bo‘lyapmizki, Ibrat yurt taraqqiyoti uchun faqatgina diniy emas balki 

dunyoviy bilimlarni ham o‘zlashtirishimiz kerak deb ta’kidlagan. Maktablarning ahamiyatini 

yuksak baholab shunday yozadi: “Hammasiga maktab asosdur. Maktab bo‘lsa ham(m)a ishga 

urunsa qo‘lga kelishiga shubha etulmaydur.” [1.B.34] 

Is’hoqxon Ibrat shahar va qishloqlardagi madaniy muhitni o‘rganib chiqadi, shahar va 

qishloqlardagi madaniy muhitning bir biriga tasirini tahlil qilib, qishloqlarning madaniyat uzoqroq 

ekanligi va ularni ham madaniy qilish haqida to‘xtalib shunday deydi: “To qishloq madaniyatga 

kirmasa, shahar madaniyatig‘a xalal beradur. Chunonchi, shahar ila qishloq arqoq-urushdur. Gaf 

orushi toza bo‘lub, arqog‘I buzuq bo‘lsa, ish ham buzulur. Ikkisi yaxshi bo‘lsa ishi ham yaxshi 

bo‘lur qishloqni(ng) ishlari shaharga, shaharni(ng) ishlari qishloqg‘a, bir-birovidan ajratub 

bo‘lmaydur. Bir tanda bo‘lsa anda sihat bo‘lur. Shaharni(ng) ihtiyojini qishloq ado qiladur. 

Qishloqni(ng) ihtiyojini shahar bitirur.” [1.B.17.] 

Is’hoqxon Ibrat madaniyatni tushuntirish davomida “Tarixi madaniyat” asarida 

masnaviylar ham keltiradi: 

“Madaniyat jahonda osoyish, 

Xulqi hayo va anga oroyish.” [1.B.23] 

Yuqoridagi misralarda Ibrat madaniyat bo‘lsa dunyoda tinchlik, xotirjamlik, urush-

janjallardan holilik bo‘lishini va axloq va hayo madaniyatga chiroy va zeb bo‘lishini ta’kidlagan. 

“O‘lturub yetkarar ham(m)a ishni, 

Bilmagay hech yoz ila qishni. 

Mud(d)ao jumlasi muhayyodir, 

Shahri ko‘chalari musaffodir. 

Bormoq-u kelmoq ishlari oson, 

Ko‘rmagay hech kim mashaqqati, ey jon.” [1.B.23] 

Bu yerda Ibrat yuqoriroqda ta’kidlaganimizdek madaniyat bor joy taraqqiy etib, 

mashaqqatlar oz bo‘lishini, madaniy shahar ko‘chalari toza va kishi istagan narsasini topishi 

mumkunligini, borib kelish oson ekanligi, ya’ni transportlar shakllangan bo‘lishini, shahardan 

shaharga o‘tganda bilet va pasportlar so‘ralmasligi kabi qulayliklar bo‘lishini nazarda tutadi. 

Masnaviyda madaniy va badaviylar haqida fikr yuritilib ular o‘rtasidagi farq shunday 

bayon etiladi: 

“Madaniy rangi ro‘yidan ma’lum, 

Badaviy holidan bo‘lur mafhum. 

Madaniylarga kunda qirq rahmat, 

Badaviylar qirq kunda bir rahmat.” [1.B.24] 

Bu misralar orqali Ibrat madaniyatli inson ko‘rinishidan ma’lum bo‘lishini, ya’ni 

madaniyatga xos tarzda pok bo‘lishi, toza kiyingan bo‘lishini, xushmuomala bo‘lishini kunda qirq 

marta rahmat aytishi orqali ta’kidlamoqchi. Badaviy ya’ni madaniyatsiz inson esa o‘z holidan 

bexabar bo‘lishi va rahmat kabi madaniyatga xos so‘zlar ularga begona ekanligi yoki kam 

uchratilishini uqtiradi. 

“Barchasini maishati tayyor, 

Yemagaylar taom beme’yor.” [1.B.24] 

Bu misralarda Ibrat madaniy xalq odamlarining barchasi kasb-u kor yoki hunar egasi 

bo‘lishi va ular ovqatlanish odobiga ham to‘liq rioya etishlari haqida aytadi. Darhaqiqat, 

ovqatlanish odobi ham madaniyatning ajralmas bir qismidir. 

Azaldan yurtimiz tuproqlarining unumdor va turli xil yer osti va yer usti(turli xil dorilar 

tayyorlanadigan o‘simliklar) boyliklarimiz bisyor bo‘lgan. Rus istilochilarining mustamlakachilik 

siyosati, taraqqiyotdan orqada qolish va xurofot tufayli zaminimizda mavjud bo‘lgan 

boyliklarimizdan foydalana olmaganmiz. Buning sababi esa bu sohaga oid ilm va mutaxasislarning 

yo‘qligi edi. Madaniy bo‘lish uchun tafakkurimizni yuksaltirishimiz va bu sohadagi bilimlarni ham 

o‘zlashtirishimiz kerak edi. Is’hoqxon Ibrat bular haqida shunday fikr yuritadi: “Bularni ishlatilsa, 

shaharlarimiz kat(t)a shaharlarga qo‘shulub, alar qatorida hisob bo‘lur erdi. Mana bular asari 

madaniyat ediki, falon shahar ashyosi deb tanilur edi. Muni qiladurgan kishi yo‘q. Mana bu 

madaniyatga darkorlik ishlardur. Bul shunga o‘xshaydurki uyida go‘sh(t), yog‘, gurunch bor. Ani 

osh qilib yeb bo‘lmaydur. Osh qilishni bilmagandek.” [1.B.33.] Ibrat naqadar ajoyib o‘xshatish 

bilan yuqoridagi muammoga baho bergan. Bu muammoni ham faqatgina madaniy bo‘lsak va 

taraqqiy etsakgina hal qila olishimizni ta’kidlaydi.  

Turli xil sohaga oid bilimlarni o‘zlashtirgan va doimo taraqqiyga intilgan Ibrat o‘z 

davrining tomir yoygan illatlaridan biri erkaklarning yig‘ilib gaf (gap, do‘st va hamkasblarning 

o‘rtasida navbat bilan o‘tkaziladigan ziyofat, mehmondorchilik, suhbatli kechalar) qilishlarini 

qoralaydi va bunga “vahshiyot maktabi” deb nom beradi: “Xusus, yigitlar mehmonxona, gaf degan 

bir vahshiyat va adabsizlik maktabi bor. Anda bir muncha yoshga kirgan buzuq, badaxloqlik va 

xangrashlar, bachabozliklar. Va bu maktabda mashqlari ham badxat, chiqarish o‘rniga, qarta qimor 

bir-birlariga azkiya qilib, uyalturmoq. Mana, kattalar maktabi muni otini vahshiyot maktabi deb 

ot qo‘yildi.” [1.B.36.] Ibrat aynan manashu muammo sifatida ko‘tarilgan “gaf”larni madaniyatga 

xizmat qiladigan maktabga aylantirish masalasini ilgari suradi. Gapxonalarga muallimlar 

biriktirilib, uyerdagi jamoalarga nasihat qilishi va ta’lim berilishi kerakligi haqidagi taklifni ilgari 

suradi.  

Mustaqillik yurtimizda jadid marifatparvarlari faoliyatini o‘rganishga katta e’tibor 

qaratilmoqda. Ularning ko‘plab asarlari nashr etildi, jadid dramalari sahnalashtirildi va ular 

faoliyati haqida ko‘plab filmlar suratga olindi. Hukumat miqiyosida ham ular faoliyatoga alohida 

e’tibor berila boshlandi. Masalan, O‘zbekiston Respublikasi Prezidenti Shavkat Mirziyoyevning 

tashabbusi bilan 2017-2018-yillar davomida Ibrat nomidagi yodgorlik majmuasi va Is’hoqxon 

Ibrat nomidagi xorijiy tillarga ixtisoslashtirilgan maktab internat tashkil etildi. Prezidentimiz bir 

nutqlarida Is’hoqxon To‘ra Ibrat haqida shunday deydi: “Ibrat domlaning el-yurtimiz taraqqiyoti 

yo‘lidagi fidokorona xizmatlari nafaqat o‘z davrida, balki bugungi kunda ham barchamiz uchun 

ibrat namunasi bo‘lib qolmoqda. Yoshlarimiz shunga munosib, yurt koriga yaraydigan insonlar 

bo‘lib voyaga yetishi kerak.” [2.] 

Is’hoqxon To‘ra Ibratning “Tarixi madaniyat”, “Tarixi Farg‘ona”, “Xatlar majmui”, 

“Mezon uz-zamon” kabi asarlari bizgacha yetib kelgan. “Tarixi madaniyat” asari bugungi kunda  

O‘zbekiston Respublikasi Fanlar akademiyasi Abu Rayhon Beruniy nomidagi Sharqshunoslik 

instituti qo‘lyozmalar fondida ikki nusxada saqlanadi. “Tarixi madaniyat” asari chin manoda o‘z 

davri uchun “madaniy uyg‘onish elchisi” maqomiga mos asar edi. Biz bu kabi qimmatli asarlarni 

asrashimiz, ularning targ‘iboti bilan mashg‘ul bo‘lishimiz va kelgusi avlodlarga yetkazishimiz 

millat oldidagi ulkan vazifamiz deb bilaman.  

Axborot texnologiyalarining rivojlanishi, ayniqsa raqamli va mobil platformalar orqali, 

kitobxonlik madaniyatiga sezilarli ta’sir ko‘rsatdi. Raqamli formatlar, masalan, e-kitoblar va audio 

kitoblar, o‘qish jarayonini yanada qulaylashtirdi va ko‘plab foydalanuvchilar uchun o‘qish 

imkoniyatlarini kengaytirdi. Mobil qurilmalar va elektron platformalar orqali o‘qish vaqt va 

makon jihatidan cheklovlarni bartaraf etdi. Shuningdek, raqamli kutubxonalar va onlayn resurslar 

kitoblarni saqlash, tarqatish va yangilash jarayonlarini tezlashtirdi. Biroq, raqamli 

texnologiyalarning jismoniy kitoblarga nisbatan psixologik va hissiy ta’siri farq qiladi. An’anaviy 

kitoblarning hissiy va madaniy ahamiyati saqlanib qolgan bo‘lsa-da, raqamli formatlar ko‘pincha 

kognitiv jarayonlarga salbiy ta’sir ko‘rsatishi mumkin. Shu sababli, e-kitoblar, audiokitoblar va 

an’anaviy kitoblar o‘rtasidagi simbiozni o‘rganish, kitobxonlik madaniyatining rivojlanishiga 

yangi yondashuvlarni taqdim etadi. 

Simbioz biologik termin bo‘lib, ikki yoki undan ortiq organizmlar o‘zaro foydali aloqada 

yashaydigan holatni bildiradi. Bu atama ilm-fan va madaniyat sohalarida metaforik ma’noda 

ishlatilib, turli formatlar, texnologiyalar yoki jarayonlarning o‘zaro integratsiyalashuvi va bir-

birini to‘ldiruvchi holatlarini tavsiflash uchun qo‘llaniladi. [1.] 

Zamonaviy axborot-kommunikatsiya texnologiyalari taraqqiyoti natijasida e-kitoblar, 

audiokitoblar va an’anaviy (bosma) kitoblar o‘rtasida yangi turdagi munosabatlar shakllandi. Bu 

munosabatlar raqobat emas, balki simbioz, ya’ni o‘zaro to‘ldiruvchi va foydali aloqalardir. Har bir 

format o‘ziga xos afzallik va imkoniyatlarga ega bo‘lib, o‘quvchilarga turli sharoit va ehtiyojlarga 

qarab tanlash imkonini beradi. 

An’anaviy kitoblar vizual va taktil tajriba, diqqatni jamlash, chuqur o‘qish va tahlil qilish 

imkonini beradi. E-kitoblar qulay saqlanish, tezkor izlash va ko‘p funksiyali o‘qish imkoniyatlarini 

taqdim etadi. Audiokitoblar esa ko‘p vazifali faoliyatlar davomida (masalan, mashina haydash, 

yurish vaqtida) “o‘qish” imkonini yaratadi. 

Bu formatlar bir-birini inkor etmaydi, balki zamonaviy o‘quv tajribasini boyitadi. Shu bois 

ularning o‘zaro aloqasini simbioz shakli sifatida ko‘rish, ularni raqobatchi emas, balki hamkor deb 

talqin qilish muhimdir. Bu yondashuv nafaqat o‘quvchilarning ehtiyojlariga yanada mos keladigan 

xizmatlarni yaratishda, balki axborot resurslarini optimallashtirishda ham foydalidir. 

Tadqiqotimiz zamonaviy axborot tashuvchilari sifatida qaralayotgan e-kitoblar, 

audiokitoblar va an’anaviy bosma kitoblar o‘rtasidagi o‘zaro aloqadorlik, ularning didaktik va 

kognitiv imkoniyatlarini o‘rganish, shuningdek, bu formatlar asosida samarali o‘qish jarayonini 

tashkil etishning nazariy-metodik asoslarini aniqlashdan iborat. 

Elektron kitoblar – raqamli qurilmalarda o‘qiladigan axborot resursi bo‘lib, 

foydalanuvchiga matnni shrift, fon va yoritish darajasiga moslab o‘qish, tezkor izlash va izoh 

qo‘shish imkonini beradi. Interaktivlik, havolalar va multimedia elementlari orqali e-kitoblar 

multimodal o‘qish tajribasini shakllantiradi, bu esa axborotni samarali qabul qilish va eslab 

qolishga xizmat qiladi. 

E-kitoblar mobil o‘rganishni qo‘llab-quvvatlab, o‘quvchining o‘z o‘rganish uslubiga 

moslashishga imkon beradi. Biroq uzoq muddatli o‘qishda ko‘z charchashi, e’tiborni chalg‘ituvchi 

omillar va raqamli yuklama kabi muammolar ham mavjud. Shuning uchun raqamli o‘qish 

madaniyati va maqsadga yo‘naltirilgan strategiyalar muhim ahamiyat kasb etadi. 

Audiokitoblar – matnning ovozli shakli bo‘lib, ularni tinglash orqali o‘quvchilar axborot 

oladi. Audiokitoblarning asosiy afzalligi shundaki, ular o‘quvchilarga ko‘chada, sayr qilishda, ish 

yoki transportda bo‘lgan vaqtni samarali o‘tkazishga imkon beradi. Bu, ayniqsa, multitasking 

qilishni afzal ko‘radigan foydalanuvchilar uchun qulaydir. 

Audiokitoblar o‘quvchilarga ko‘z charchashini kamaytirish, eshitish va vizual 

qobiliyatlarni uyg‘unlashtirish orqali o‘qish jarayonini yengillashtiradi. Shu bilan birga, 

audiokitoblar yangi bilimlarni tezroq qabul qilishga yordam beradi, chunki ular multimodal o‘qish 

tajribasini taqdim etadi – ya’ni, eshitish va tasavvur qilish orqali axborotni qayta ishlash. Bu 

ayniqsa aqlni faol tutish va diqqatni jamlashda samarali usuldir. Bundan tashqari, audiokitoblar 

o‘qishga vaqt ajratish imkoniyati cheklangan shaxslar uchun juda foydalidir, chunki ular ish yoki 

hayotning boshqa sohalari bilan parallel ravishda o‘qish tajribasini taqdim etadi. Amerikalik 

nevrolog, ta’limshunos va kognitiv olim Maryanne Wolf “Reading and the Brain” kitobidagi 

nazariyaga ko‘ra, audiokitoblar multimodal o‘rganishni qo‘llab-quvvatlaydi, chunki ular eshitish 

orqali axborotni qabul qilishni osonlashtiradi, bu esa kognitiv yukni kamaytiradi va o‘qish 

jarayonini samarali qiladi. Audiokitoblar, ayniqsa, mobil va ko‘chma o‘qish imkoniyatlari yaratib, 

foydalanuvchilarga o‘qish vaqtini samarali boshqarish imkoniyatini beradi. [3.] 

An’anaviy kitoblar o‘quvchiga jismoniy va hissiy tajribani taqdim etadi. Kitobning 

qog‘ozini ushlash va sahifalarga o‘tkazish o‘qish jarayonini yanada chuqurlashtiradi va 

o‘quvchining diqqatini oshiradi. Raqamli kitoblardan farqli ravishda, an’anaviy kitoblar intuitiv 

o‘rganishni qo‘llab-quvvatlaydi va xotirada saqlashni yengillashtiradi. Jismoniy kitoblar o‘qish 

tajribasiga ma’naviy va ritual elementlarni kiritadi, chunki o‘quvchi har bir sahifani boshdan-

oxirigacha o‘rganadi. Bu jarayon diqqatni jamlash va kognitiv rivojlanishga yordam beradi. 

E-kitoblar va audiokitoblar ta’lim jarayonini shaxsiylashtirishda muhim ro‘l o‘ynaydi.  

E-kitoblar matnni o‘qish jarayonida o‘quvchilar uchun kattalik, rang, shrift va fonni sozlash 

imkonini beradi. Bu, ayniqsa, ko‘zi ojiz yoki o‘qishda qiyinchiliklarga duch kelgan o‘quvchilar 

uchun muhim ahamiyatga ega. 2018-yilda o‘tkazilgan bir tadqiqotda, o‘quvchilarning 75% i 

elektron darsliklarni shaxsiylashtirish imkoniyatidan foydalanishni afzal ko‘rgan, chunki bu o‘qish 

tajribasini optimallashtirishga yordam bergan. 

Maqola yuzasidan quyidagi takliflarni bildirish mumkin: e-kitoblar, audiokitoblar va 

interaktiv o‘quv platformalarini ta’lim tizimiga kengroq joriy etish, yangi o‘quvchilarni raqamli 

hamda an’anaviy kitoblarga jalb qilish uchun, ularni birlashtiradigan platformalar yaratish kerak. 

Xulosa o‘rnida axborot texnologiyalarining rivojlanishi, jumladan, e-kitoblar va 

audiokitoblar, kitobxonlik madaniyatini yangilashga yordam beradi, biroq bu raqamli 

formatlarning o‘ziga xos ta’siri va an’anaviy kitoblar bilan o‘zaro aloqasi ham mavjud. E-kitoblar 

va audiokitoblar o‘quvchiga o‘qish imkoniyatlarini kengaytirish, lekin diqqatni jamlash va 

kognitiv jarayonlarga salbiy ta’sir ko‘rsatishi mumkin.  

XXI asrda globallashuv jarayonlari va raqamli texnologiyalar taraqqiyoti inson tafakkuri, 

dunyoqarashi va ijtimoiy faolligini shakllantirishda yangicha yondashuvlarni talab etmoqda. Shu 

jihatdan mutolaa madaniyati – ya’ni kitob o‘qishga nisbatan ongli, tizimli va maqsadli yondashuv 

– shaxs kamoloti va jamiyat taraqqiyotida alohida o‘rin egallaydi. 

Bugungi kunda o‘quvchi-yoshlar orasida kitobxonlikka bo‘lgan qiziqishning pasayishi, 

mutolaa ko‘nikmalari sustlashuvi kuzatilmoqda. Bu holat ta’lim tizimida ham, oilada ham mutolaa 

madaniyatini shakllantirishga yetarlicha e’tibor mavjud emasligi deb baholash mumkin. Bu masala 

yuzasidan hukumat tomonidan bir qator amaliy ishlar amalga oshirilmoqda. O‘zbekiston 

Respublikasi Prezidentining 2017-yil 13-sentabrda qabul qilingan PQ-3271-son “Kitob 

mahsulotlarini nashr ettirish va tarqatish tizimini rivojlantirish, kitob mutolaasi va kitobxonlik 

madaniyatini oshirish hamda targ‘ib qilish bo‘yicha kompleks chora-tadbirlar dasturi 

to‘g‘risida”gi Qarori ushbu soha taraqqiyoti uchun keng imkoniyatlar yaratib berishiga xizmat 

qilgan muhim hujjatdir. [1.] 

Mutolaa arabcha so‘zdan olingan bo‘lib “diqqat bilan oʻqish, oʻqib tushunib olish” degan 

ma’nolarni anglatadi. [2.] “Mutolaa” so‘zi aslida o‘qish ma’nosini anglatsada, bugungi axborot 

asrida u kitob o‘qishdan ko‘ra kengroq ma’noni anglatmoqda. Mutolaa madaniyatining tarkibiy 

unsurlari bo‘lgan ixtiyoriylik, anglangan bilimga intilish, erkin tanlangan faoliyat, o‘z-o‘zini 

takomillashtirishga ongli rag‘bat inson ma’naviy yuksalishining harakatlantiruvchi omillaridir. 

[3.] “Mutolaa madaniyati” tushunchasi borasida ko‘pchilik olimlar ilmiy izlanishlar olib borgan 

va uning tub mohiyatini tushuntirishga harakat qilishgan. Shu jihatdan professor E.Yuldashev 

“Bolalar o‘qishiga rahbarlik qilish” nomli o‘quv qo‘llanmasida keltirib o‘tishicha mutolaa 

madaniyati juda keng tushuncha bo‘lib, kitobga qiziqish va sevishni, adabiyot bilan kengroq 

tanishishni, kitob va u bilan ishlash haqidagi maxsus bilimlarga ega bo‘lishni, shuningdek, 

kitobdan to‘liq ravishda foydalanishga yordam beruvchi ko‘nikma va malakaga ega bo‘lishni 

taqozo etadi. Mutolaa madaniyati kitobxonni adabiyotni to‘laqonli tushunishga, undan estetik zavq 

olishga, yozuvchi fikrini va g‘oyasini to‘g‘ri anglash hamda baholay olishiga o‘rgatadi. Bundan 

tashqari kitob va kutubxonadan foydalanish, ma’lumot – bibliografik apparatidan o‘zini 

qiziqtirgan yoki kerakli masalalarga doir kitoblarni topa olish va undan o‘qishda, ishda, hayotda 

foydalanish yo‘llarini o‘rgatadi. Kitobni tanlash, uni tez o‘qish, avaylab saqlash, shaxsiy 

kutubxona tashkil etish, o‘qilgan kitoblarni boshqalarga tavsiya eta olish ham mutolaa 

madaniyatiga kiradi. [4.] 

Professor A.Umarov esa o‘zining “Mutolaa madaniyati: shaxs, jamiyat, taraqqiyot” 

kitobida “Mutolaa - bu faoliyatning bilish, o‘rganish, ilm olish hodisasidir. Buning zamirida 

faollik, maqsad sari yo‘naltirilgan, o‘qish va ijtimoiy subyektning turli ehtiyojlariga qarab 

matndagi ma’lumotlarni egallash yotadi”, [5.] – deb ta’kidlaydi.  

“Mutolaa madaniyati” insonning kitob o‘qishga nisbatan ongli, estetik, axloqiy va 

intellektual ehtiyojga asoslangan barqaror munosabati, hamda bu jarayonda o‘zini rivojlantira 

olish qobiliyati tushuniladi. Bu madaniyat faqatgina axborotni qabul qilish emas, balki uni tahlil 

qilish, baholash va hayotiy faoliyatda qo‘llay olishni ham o‘z ichiga oladi. Mutolaa madaniyatiga 

oid fikrlarni umumlashtirgan holda quyidagicha ta’rif berish mumkin – “mutolaa madaniyati 

tushunchasi keng ma’noda rejali tarzda mutolaa vaqtini to‘g‘ri tashkil qila bilish; tartibli va 

uzluksiz tarzda o‘qish; mustaqil tarzda kitob va ma’lumot tanlash hamda saralay bilish; ilmiy-

ommabop yoki badiiy adabiyot, turli axborotlar haqida to‘g‘ri fikr yuritish, tanqidiy baholash va 

to‘g‘ri xulosa chiqarish ko‘nikmasi; kerakli adabiyotlarni, ma’lumotlarni bibliografik 

ko‘rsatkichlar va boshqa axborot manbalari orqali topa bilish; kitobdan, boshqa matbuot 

nashrlaridan avaylab foydalana bilish; mutolaa gigiyenasiga amal qilish, maqsadga ko‘ra mutolaa 

tezligini tashkil etish; eng sara kitoblarni va qimmatli ma’lumotlarni boshqalarga tavsiya eta 

olishdan iborat bo‘lgan faoliyatni ifodalaydi”. [3.B.98.] 

Amerikaliklar mutolaa madaniyating maktab kurubxonalaridagi o‘rni haqida so‘z yuritar 

ekan, biz “Mutolaa madaniyati” deya ta’riflab o‘tadigan tushunchamizni shunday izohlaydilar: 

“O‘qish madaniyati – bu xursandchilik bilan qadrlanadigan va hurmat qilinadigan muhitdir. O‘qish 

ta’lim dasturining asosini tashkil etadi va bolalarning shaxsiy, ijtimoiy hamda akademik 

muvaffaqiyatlari, shuningdek, ularning umumiy farovonligi uchun juda muhimdir. [6.] 

Jamiyatimizda kitobxonlik va mutolaa madaniyati borasidagi muommolar hali ham 

yetarlicha. Bunday muommolarning o‘z vaqtida yechimini topish katta ahamiyat kasb etadi. 

Jamiyatda kitobxonlik madaniyatining shakllanishi va rivojlanishi jamiyat rivojiga bevosita ta’sir 

ko‘rsatgani uchun olimlar doimo shu muammoga murojaat qilishmoqda.  

M.D.Smorodinskaya va Y.P.Markova “Mutolaa madaniyati” tushunchasining murakkabligi 

shundaki, u o‘quvchi yozuvchining “hammuallifi” bo‘lganda, xatcho‘pdan foydalanishning 

elementar mahoratidan tortib ijodiy o‘qishgacha bo‘lgan hamma narsani o‘z ichiga olishini 

ta’kidlamoqdalar. Ular o‘z kitoblarida har bitta odam o‘zini kitobxon deb atay olishi uchun kerak 

bo‘ladigan ko‘nikmalar ro‘yxatini keltirishgan:  

- matndagi hodisalar orasidagi bog‘lanishlarni ajratib ko‘rsatish; 

- bibliografik nashrlar va ma’lumotlardan foydalanish; 

- mutolaa jarayonida qo‘shimcha manbaalarni jalb qilish; 

- tez o‘qish texnikasidan foydalanish; 

-o‘rganilayotgan matn materiali bo‘yicha tahlil, sintez, umumlashtirish ishlarini bajarish. [8.] 

Biz mutolaa madaniyatini to‘g‘ri shakllantirish borasida izlanish olib borar ekanmiz 

yuqorida keltirilgan jihatlarga e’tibor qaratmaslikning also iloji yo‘q. Bizdagi asosiy maqsadimiz 

kitobxonga kitobdan faqat ma’lumot olish bilan cheklanib qolish emas, balki, shu ma’limot oqimi 

unda boshqa bir ma’lumot oqimiga nisbatan qiziqishni shakllantirishiga sababchi bo‘lishi kerak. 

Xorijiy davlatlarning o‘quvchilarda mutolaa madaniyatini rivojlantirish tajribasi hamda 

jamiyat va shaxs kitobxonligi yo‘nalishida olib borilgan tadqiqotlarning natijalari kitob o‘qishda 

katta yoshdagi kishilarning intellektual, psixologik va fiziologik rivojlanishi uchun yanada ijobiy 

ta’sir ko‘rsatishidan dalolat beradi. Keltirilgan ma’lumotlar sirasida kitob o‘qishning bolalar va 

o‘spirinlarning umumiy psixologik, intellektual, hattoki, fiziologik rivoji uchun ahamiyatli 

bo‘lgan g‘oyalar ham mavjud. 

Mutolaa madaniyati – bu faqat o‘qish odati emas, balki shaxsning ma’naviy-axloqiy, 

intellektual va estetik yetukligining muhim ko‘rsatkichi hisoblanadi. Uni shakllantirishda 

maktablar, ta’lim muassasalari, oila va jamiyat hamkorligi muhim o‘rin tutadi. Shu o‘rinda 

kitobxonlik madaniyatini to‘g‘ri shakllantirish va mutolaa madaniyatini rivojlantirish uchun 

quyidagi amaliy tavsiyalarni keltirib o‘tamiz: 

 maktablar va OTMlarda muntazam kitobxonlik haftaliklari va tanlovlarini tashkil 

etish; 

 o‘qituvchilar va ota-onalar uchun mutolaa madaniyatini rivojlantirishga qaratilgan 

seminar-treninglar o‘tkazish; 

 psixologik xizmatlar orqali o‘quvchilarda o‘qishga bo‘lgan qiziqishni aniqlash va 

rivojlantirish; 

 kitob do‘konlari, kutubxonalar va onlayn platformalarda yoshlar uchun mos, 

zamonaviy adabiyotlar tanlovini kengaytirish. 

Shunday qilib, mutolaa madaniyati nafaqat kitob o‘qish odati, balki jamiyatning bilimga, 

fikrlashga, va o‘zini ifodalashga bo‘lgan munosabatidir. O‘qish orqali inson nafaqat yangi bilimlar 

egallaydi, balki rahm- shavqatli bo‘lish, tanqidiy fikrlash, ijodkorlik va hissiy ongni rivojlantiradi. 

Shuningdek, o‘qish ijtimoiy tenglikni ta’minlashda, madaniy merosni saqlashda va jamiyatda 

birdamlikni mustahkamlashda muhim rol o‘ynaydi. 

 OʻzDSMI, Kutubxona axborot faoliyati 

mutaxassisligi 2-kurs magistranti 

BO‘SH VAQT VA KUTUBXONA: O‘ZARO ALOQADORLIK VA  

SAMARADORLIK TAHLILI 

Annotatsiya: ushbu maqolada bo‘sh vaqtdan mamlakat farovonligi va har bir shaxsning 

har tomonlama rivojlanishi uchun oqilona foydalanish ehtiyoji ushbu tushunchaning mohiyatini 

ochib berishi, bo‘sh vaqning mazmun mohiyati,  vaqtning samarali sarflanishi haqida va bu 

borada mamlakatimizda olib borilayotgan islohotlar haqida yoqirib berishga harakat qilingan. 

Kalit so‘z: bo‘sh vaqt, yoshlar, kutubxona, resurs, qaror, dam olish, ijodiy faoliyat, 

texnologiya, takomillashuv, axborot, salbiy, ijobiy, g‘oya  

Abstract: this article attempts to reveal the essence of this concept, the need for rational 

use of free time for the well-being of the country and the comprehensive development of each 

individual, the content of free time, the effective use of time, and the reforms being carried out in 

our country in this regard. 

Keywords: free time, youth, library, resource, decision, recreation, creative activity, 

technology, improvement, information, negative, positive, idea 

 

Tarixga nazar soladigan bo‘lsak har qanday jarayon, hodisa yoki ijtimoiy faoliyat ma’lum 

bir takomillashuv davrini bosib o‘tgan. Bo‘sh vaqtning mazmuni tarix davomida doimiy ravishda 

takomillashib borgan. Avval u faqat dam olish yoki diniy faoliyat bilan bog‘liq bo‘lgan deya, 

qaralgan bo‘lsa, hozirgi kunda esa shaxsiy rivojlanish, o‘z ustida ishlash va jamiyatga hissa 

qo‘shish vositasi sifatida qaraladi. 

Vaqtning shakllaridan biri – bo‘sh vaqt, kishining doimiy bajaradigan ish faoliyatidan 

tashqari bo‘lgan vaqtining bir qismi, uning jismoniy yoki aqliy mehnat bilan shug‘ullanmaydigan, 

ba’zida esa jismonan va ruhan hordiq olish uchun ajratadigan vaqtni anglatuvchi tushuncha. 

Bugungi kunda “Insonlar qay tarzda bo‘sh vaqtini samarali tashkil etadilar?”, “Kishilarning bo‘sh 

vaqtlari bormi?” “Bugungi kun yoshlarimizning bo‘sh vaqtga oid tushunchalari qanday?” kabi 

savollar tug‘iladi. Ma’lumki, bugungi keng axborot olami va zamonaviy dunyomizda inson 

hayotini, yashash tarzini yaxshilashga qaratilgan juda ko‘p foydali texnologiyalar, faoliyat turlari 

mavjud. Lekin ular orasida yoshlarni chalg‘itadigan, vaqtni bemaqsad sarflashga sababchi 

bo‘ladigan jihatlar ham yo‘q emas. Texnologiyalar davrida har bir daqiqa g‘animatdir. Bugungi 

zamonamiz qahramonlariga aylanib ulgurgan dunyoning mashhur kishilari o‘z vaqtlarini to‘g‘ri 

taqsimlash, vaqtdan unumli foydalanish, vaqtni sarflash madaniyati haqida kerakli bilimlarga ega 

ekanliklari bois bugun o‘zlari tanlagan sohada bugunning qahramoniga aylangan. 

Bo‘sh vaqtni samarali sarflash kelajakga tikilgan eng yaxshi investitsiyas sanaladi. Afsuski 

bugungi kunda yoshlarimizning aksariyati o‘zlarining atrofidagi ba’zi salbiy chalg‘ituvchi 

g‘oyalarga bog‘lanib qolganliklari sababli o‘z vaqtining qanchalar qadrli ekanligini, har bir 

bemaqsad o‘tkazilgan vaqtning kelajak poydevorini mo‘rtlashtirishini tushunmaydilar.  

Bugungi zamonaviy dunyoda turli xil g‘oyalar bilan band bo‘lgan yoshlarimizning ongini 

to‘g‘ri yo‘naltirish, yoshlar faoliyat olib borayotgan barcha sohalarda ularning foaoliyatdagi va 

faoliyatdan tashqari vaqtda vaqtni to‘g‘ri taqsimlashga o‘rgatish, zamonaviy va foydali bilimlarga 

o‘rgatish, to‘g‘ri yo‘lni topishlarida ko‘makchi bo‘lishimiz hamda yoshlarimiz ertamiz egalari 

ekanliklarini, ertagi yorug‘ kunlar uchun bugungi har daqiqa muhim ekanligini tushuntirishimiz 

kerakli bugun barchamizning oldimizdagi eng dolzarb mavzu desak mubolag‘a bo‘lmaydi. 

Yoshlarimizning bo‘sh vaqtlarini samarali tashkil etish bugungi davlatimiz, jamiyatimizning eng 

birinchi maqsadlaridan biridir.  

Yoshlarning bo‘sh vaqtlarini samarali tashkil etish O‘zbekiston davlat siyosatining ustuvor 

yo‘nalishlaridan biri hisoblanadi. Bu borada yurtimizda juda ko‘plab muhim vazifalar amalga 

oshirilmoqda. “Yangi O‘zbekiston yoshlari” dasturi ana shunday muhim dasturlardan biri sanaladi. 

2023-yil 11-aprelda Prezident Shavkat Mirziyoyev raisligida o‘tkazilgan videoselektor 

yig‘ilishida yoshlar bilan ishlashning yangicha tizimini joriy etish bo‘yicha “Yangi O‘zbekiston 

yoshlari” dasturini ishlab chiqish taklif etilgan edi.  

Dasturda har bir yo‘nalish bo‘yicha aniq maqsadli ko‘rsatkichlar belgilanishi 

rejalashtirilgan. bo‘lib, dasturda yoshlarni Vatanga sadoqat ruhida tarbiyalash, bandligini 

ta’minlash, ularni IT, xorijiy til, zamonaviy kasblarga o‘qitish, sportga jalb qilish, xorijdagi 

yoshlar bilan ishlash, milliy va oilaviy qadriyatlarni mustahkamlash masalalari nazarda tutiladi. 

2024-yil mamlakatimizda “Yoshlar va biznesni qo‘llab-quvvatlash yili” deb e’lon qilindi. 

Shu munosabat bilan, “O‘zbekiston – 2030” strategiyasini amalga oshirishga oid davlat dasturi 

qabul qilindi. Ushbu dasturda har bir viloyatda “Kreativ park”lar tashkil etish va ularga yiliga 

kamida 40 ming nafar yoshlarni jalb qilish, har yili 500 nafar iste’dodli yoshlarni xorijdagi nufuzli 

oliy o‘quv yurtlariga o‘qishga yuborish, maktab bitiruvchilarining kamida 2 ta xorijiy til va 1 ta 

kasb egallashini ta’minlash, kitobxon yoshlar sonini 5 million nafarga yetkazish, “Top-500” ga 

kiradigan xorijiy universitetlar bilan hamkorlikda kamida 50 ta qo‘shma ta’lim dasturi asosida 

“ikki diplomli tizim”ni joriy etish kabi maqsadlari o‘z ichiga olgan edi. Bunday dasturlar va 

tashabbuslar yoshlarning bo‘sh vaqtlarini samarali tashkil etish orqali ularning intellektual, 

madaniy va jismoniy rivojlanishiga xizmat qiladi, shu bilan birga jamiyatimizning barqaror 

taraqqiyotiga hissa qo‘shadi. O‘tgan vaqt davomida yuqoridagi dasturlar doirasida bir qancha 

samarali ishlar olib borildi.  

Yoshlar orasida bo‘sh vaqtni samarali o‘tkazish muhim masala hisoblanadi. Kutubxonalar 

yoshlarni kitob o‘qishga jalb qilish, ilmiy va ijodiy faoliyatlarini qo‘llab-quvvatlash orqali ularning 

intellektual rivojlanishiga hissa qo‘shadi. Zamonaviy texnologiyalar kutubxona xizmatlarini 

diversifikatsiya qilish imkonini beradi. Onlayn kutubxonalar, elektron resurslar va raqamli 

tadbirlar orqali foydalanuvchilar bo‘sh vaqtlarida bilim olish imkoniyatiga ega bo‘ladilar. 

Yoshlar va kutubxona bog‘liqligi mavzusi jamiyatning ma’naviy, madaniy va intellektual 

rivojlanishida muhim o‘rin tutadi. Kutubxonalar yoshlarning dunyoqarashini kengaytirishda, ilmiy 

va badiiy tafakkurini shakllantirishda asosiy manba hisoblanadi. Kitobxonlik orqali yoshlar tarix, 

adabiyot, fan, texnologiya, madaniyat va boshqa sohalarda chuqur bilimga ega bo‘ladilar. 

Kutubxonalar yoshlarning bo‘sh vaqtini behuda sarflamasdan, uni foydali bilim olish bilan 

to‘ldirishlariga xizmat qiladi. Ayniqsa, zamonaviy axborot-resurs markazlari bu borada katta 

imkoniyatlarga ega: interaktiv o‘quv mashg‘ulotlari, seminarlar, davra suhbatlari, kitob 

taqdimotlari kabi tadbirlar orqali yoshlarni faol ishtirokchi sifatida jalb etadi.  

Zamonaviy kutubxonalar faqatgina kitoblar bilan cheklanmay, balki elektron resurslar, 

audio-video materiallar, virtual kutubxonalar orqali ham xizmat ko‘rsatadi. Bu esa raqamli avlod 

– bugungi yoshlarning axborotga bo‘lgan ehtiyojini to‘liq qondirish imkonini beradi. 

Xulosa shuki, kutubxona muhitida yoshlar o‘z ijodiy qobiliyatlarini namoyon qilishlari, 

tanqidiy fikrlash va nutq madaniyatini rivojlantirishlari mumkin. Shu orqali ular mustaqil fikr 

yuritishga, tahlil qilishga o‘rganadilar. Kutubxonalar yoshlar uchun liderlik, jamoa bilan ishlash, 

loyihalar yaratish va amalga oshirish, jamoatchilik bilan muloqot kabi ko‘nikmalarni 

shakllantiruvchi makon sifatida ham xizmat qiladi. 

TEATRLAR FAOLIYATI TARAQQIYOTI – JAMIYAT MA’NAVIY 

TARAQQIYOTINING OMILI SIFATIDA 

Annotatsiya. ushbu maqolada teatrlarning jamiyat ma’naviy taraqqiyotidagi roli va uning 

ijtimoiy hayotga ta’siri o‘rganiladi. Teatr san’ati jamiyatning madaniy va ma’naviy darajasini 

yuksaltirishda muhim omil ekanligiga alohida urg‘u berilib, sohadagi islohotlar tahlil qilinadi. 

Kalit so‘zlar: teatr san’ati, tomoshabin, repertuar, ma’naviy taraqqiyot, ijodiy jarayonlar. 

Abstract. this article examines the role of theaters in the spiritual development of society 

and their impact on social life. Special emphasis is placed on theater art being an important factor 

in raising the cultural and spiritual level of society, and reforms in the field are analyzed. 

Keywords: theater art, audience, repertoire, spiritual development, creative processes. 

 

Jamiyat taraqqiyotining ko‘p qirraliligi orasida ma’naviy rivojlanish alohida o‘rin tutadi. 

Ma’naviy taraqqiyot insoniy qadriyatlarning, madaniyat va san’at sohasinining yuksalishi orqali 

amalga oshadi. Shu nuqtai nazardan, teatr san’ati nafaqat badiiy ifoda vositasi, balki jamiyatning 

ma’naviy rivojlanishidagi strategik omil hisoblanadi. Teatrlarning faoliyati jamiyat ma’naviy 

hayotiga ta’siri qiluvchi omildir. 

Bugungi davrda teatr san’atini rivojlantirish masalasi doimiy kun tartibida bo‘lib 

kelayotganini kuzatish mumkin. Shu maqsadda davlatimiz va hukumatimiz tomonidan muhim 

hujjatlar qabul qilingan. Xususan, O‘zbekiston Respublikasi Prezidenti Shavkat Mirziyoyevning 

2020-yil 26-mayda “Madaniyat va san’at sohasining jamiyat hayotidagi o‘rni va ta’sirini yanada 

oshirish chora-tadbirlari to‘g‘risida” farmoni, 2022-yil 2-fevralda “Madaniyat va san’at sohasini 

yanada rivojlantirishga doir qo‘shimcha chora-tadbirlar to‘g‘risida”, 2023-yil 25-dekabrdagi 

“Aholiga madaniy xizmat ko‘rsatish darajasini yanada oshirish chora-tadbirlari to‘g‘risida”, 2024-

yil 22-noyabrdagi “Teatrlarning jamiyat madaniy hayotidagi ahamiyatini oshirish va ular 

faoliyatini yanada qo‘llab-quvvatlash chora-tadbirlari to‘g‘risida”gi qarorlari e’lon qilingan. 

Shuningdek, Vazirlar Mahkamasining ham bu borada qator qaror va farmoyishlari – jami 

15 dan ziyod rasmiy hujjat qabul qilingan. Mamlakatimizdagi mavjud teatrlar nomlarini, keling, 

ma’lumot va targ‘ibot uchun to‘liq keltirib o‘taylik. Avvalo, akademik teatrlar haqida to‘xtal sak. 

Ayni paytda bu yuksak maqomga erishgan teatrlar soni 5 ta – O‘zbek Milliy akademik drama 

teatri; Alisher Navoiy nomidagi O‘zbekiston davlat akademik katta teatri; Muqimiy nomidagi 

O‘zbekiston davlat akademik musiqali teatri; O‘zbekiston davlat akademik rus drama teatri; 

Berdaq nomidagi Qoraqalpoq davlat akademik musiqali teatri. Drama, musiqali drama va satira 

yo‘nalishlarida 18 ta teatr faoliyat olib bormoqda. Mazkur yo‘nalishdagi teatrlar asosan 

poytaxtimiz va viloyatlar markazlarida, shuningdek, uchta shaharda faoliyat olib boradi. 

Teatr sahnasi ijtimoiy muammolar, jamiyatdagi o‘zgarishlar va yoshlarning kundalik 

hayotini aks ettiradigan ijodiy bir maydon bo‘lib, bu jarayon orqali yoshlarga o‘z fikrlarini ifoda 

etish imkonini beradi. Teatr tomoshabinlarni faollikka chaqiradi, muammolarni muhokama 

qilishga undaydi va ijtimoiy mas’uliyatni his qilishga yordam beradi. Bundan tashqari, teatr 

yoshlarni jamiyatdagi faoliyatga jalb qilishga, ular bilan muloqot o‘rnatish va ularning ijtimoiy 

muammolar haqida fikr almashishga imkoniyat yaratadi.  

Respublikamizda 2017-yilga qadar davlat teatrlari soni 37 ta bo‘lgan bo‘lsa, hozirgi kunda 

41 taga yetdi. 2015 – 2016-yillarda 3 ta teatr rekonstruksiya qilingan bo‘lsa, 2016-2023-yillarda 

11 ta teatr mukammal ta’mirlandi va qayta jihozlandi. Davlat teatrlari tomonidan 2017-yilda 

mahalliy gastrollar 15 ta, xorijiy gastrollar 7 tani tashkil etgan bo‘lsa, 2022-yilda 28 ta xorijiy va 

160 ta mahalliy gastrol safarlari amalga oshirilgan. 2017-yilda teatrlarda davlat buyurtmasi asosida 

atiga 3 ta asarga mablag‘ ajratilgan bo‘lsa, 2018 – 2022-yillar davomida jami 70 ta asarga davlat 

buyurtmasi asosida mablag‘lar yo‘naltirildi. Xususan, 2022-yilda 40 ta asar uchun 15 mlrd 

so‘mlik, 2023-yilning o‘tgan davrida 23 ta asar uchun 6 mlrd so‘mlik davlat buyurtmalari berilgan. 

2017-yilga qadar teatrlar repertuarida tarixiy asarlar soni 35 tani tashkil etgan, hozirgi 

kunda 2024-yili 55 tadan ortiq. Teatrlarga tomoshabinlar tashrifi yillik rejaning 70% ni tashkil 

etgan bo‘lsa, 2018-2022-yillar davomida yillik tashriflar 3 mlndan oshib, 94% gacha yuqorilab, 

yillik yangi sahnalashtiriladigan spektakllar soni 110 tadan 126 taga yetkazilgani barchamizni 

xursand qilishi muqarrar. Shuningdek, teatrlarning ilmiy salohiyati va nufuzi ortganligi inobatga 

olinib, Berdaq nomidagi Qoraqalpoq davlat musiqali teatriga akademik, O‘zbekiston davlat 

qo‘g‘irchoq teatriga milliy unvoni va yaqindagina Muqimiy nomidagi O‘zbekiston davlat musiqali 

teatriga “Akademik” maqomi berilgani soha xodimlarning uzluksiz sa’y-harakatlari va 

mehnatlarining samarasidir. 

2016-2024-yillarda bir qator teatrlar yangidan tashkil etildi va mavjudlarining sifatli va 

to‘laqonli faoliyat olib borishi uchun zarur shart-sharoitlar yaratildi. Jumladan, Navoiy va 

Namangan viloyatlarida qo‘g‘irchoq teatrlari faoliyati yangidan yo‘lga qo‘yildi. Qoraqalpoq 

davlat yosh tomoshabinlar teatri, Jizzax viloyati qo‘g‘irchoq teatri binolari yangidan qurildi. 

Jizzax, Sirdaryo viloyatlari musiqali drama teatrlari binolarida rekonstruksiya, O‘zbek Milliy 

qo‘g‘irchoq teatri, Qoraqalpoq davlat qo‘g‘irchoq teatri, “Diydor” yoshlar eksperimental teatr-

studiyasida mukammal ta’mirlash va jihozlash ishlari olib borildi. 

Prezidentimiz Sh.Mirziyoyev “Inson va jamiyat hayotida, xalqning ma’naviy dunyosini, 

ong-u tafakkurini yuksaltirishda teatr san’atining o‘rni va ahamiyati beqiyosdir” – deya yangi 

O‘zbekiston madaniy hayotida yangi tarakqiyot davrini boshlab bergan edi. Teatrlar faoliyatini 

yaxshilash uchun bildirilgan har qanday ijodiy va ijobiy takliflar qo‘llab-quvvatlandi. Bu kabi 

islohatlarning uzviy davomi sifatida, yangi tashabbusnoma ya’ni, O‘zbekiston Respublikasi 

Prezidentining 2024-yil 22-noyabrdagi “Teatrlarning jamiyat madaniy hayotidagi ahamiyatini 

oshirish va ular faoliyatini yanada qo‘llab-quvvatlash chora-tadbirlari to‘g‘risida”gi 399-son 

qarori qabul qilindi. Qaror asosida teatr san’atining rivojlanishiga doir amalga oshirilishi 

rejalashtirilgan chora-tadbirlar coha hodimlari uchun katta ahamiyat kasb etmoqda. 

Aminmanki, mazkur qaror teatrlarning taraqqiyoti uchun tashabbus va maslak bo‘lish 

barobarida uning jamiyatdagi mavqesini oshirish va mustahkamlashga qaratilgan kompleksli 

yondashuv bo‘ladi. 

Endi teatr xodimlaridan yanada fidoyilik, oliyjanoblik va kasbga mehr-muhabbat talab 

etiladi. Yurtboshimiz ta’biri bilan aytganda, “biz sizlarning timsolingizda teatr degan noyob va 

beqiyos ma’naviy boylikni asrab-avaylab, rivojlantirib, kelgusi avlodlarga bezavol yetkazib 

kelayotgan olijanob insonlarni ko‘ramiz”. Mazkur karor ijrosining naqadar hayotbaxshligi, amalga 

oshirilishi ma’naviy boylikni asrab-avaylovchi, siz kabi oliyjanob insonlarning faoliyatida 

ko‘rinadi. Shunday ekan, qarordagi taraqqiyot tamoyillari va ilgari surilgan tashabbuslar amalga 

oshsa, teatr san’atkorlari orasidan yangi avlod G‘ani A’zamov, Hamza Umarov, Shukur Burxonov, 

Hojiakbar Nurmatov, Abror Hidoyatov, Nabi Rahimov, Sora Eshonto‘rayeva, Zaynab Sadriyeva, 

Oyimxan Shamuratova, Shamurat Utemuratov, Shuhrat Abbosov va Bahodir Yo‘ldoshevlar 

yetishib chiqishiga ishonaman. 

Teatrlarning faoliyati jamiyat ma’naviy taraqqiyotining muhim omili hisoblanib, 

jamiyatning ma’naviy barqarorligini mustahkamlashda o‘ziga xos rol o‘ynaydi. Hozirgi kunda 

teatr faoliyatini rivojlantirish, uning ijtimoiy ta’sirini kuchaytirish jamiyatning ma’naviy 

barkamolligini ta’minlashda har zamongidan ham muhimdir. 

KOSMOPOLIT SHAXSIYAT TARIXIY ILDIZLARI VA ZAMONAVIY  

AHAMIYATI 

Annotatsiya: ushbu maqolada kosmopolitizmning kelib chiqish tarixi va uning salbiy va 

ijobiy taraflari tahlili haqida shuningdek zamonaviy kosmopolitizm qarashlari qanday qilib 

mavjud siyosiy chegaralarni yengib o‘tishga harakat qilayotgani hamda yangi kosmopolit 

Keywords: cosmopolitanism, cultural cosmopolitanism, cosmopolitan personality, 

nationalism, multiculturalism. 

 

Jahon tajribasi shundan dalolat beradiki, har qanday jamiyatning shakllanishi, taraqqiy 

etishi eng avvalo shu jamiyatning ijtimoiy-iqtisodiy, siyosiy-mafkuraviy omillariga bog‘liq. 

Shuning uchun ham, bugungi dunyoning shiddat bilan o‘zgarib borishi, insoniyatning barqaror va 

mustahkam rivojlanishiga qarshi turli xavf-xatar, buzg‘unchi g‘oya va mafkuralar tahdidining 

tobora kuchayishi ilm-fanni, madaniy-ma’naviy va tarbiyaviy ishlarning samaradorligini yanada 

oshirishni talab etmoqda.  

Haqiqatdan ham, mazkur masala bugun alohida ahamiyat kasb etmoqda. Xalqimiz, ayniqsa 

yoshlarda ona-Vatanga bo‘lgan mehr-muhabbatni oshirish, milliy o‘zlikni anglash jarayonini 

yanada chuqurlashtirish, kishilarda mamlakat va millat oldidagi mas’uliyat hissini kengaytirish 

bugun masalalarning masalasiga aylanib bo‘ldi. Shuning uchun ham mamlakat rahbari Shavkat 

Mirziyoyev shunday deydi: “Bir so‘z bilan aytganda, mamlakatimiz yangi taraqqiyot davriga 

qadam qo‘ygan bugungi kunda xalqimiz, ayniqsa, farzandlarimiz ongida Vatanga muhabbat, 

yurtimiz kelajagiga dahldorlik, tinch, erkin va farovon hayotning qadriga yetish tuyg‘ularini 

kuchaytirishda ma’naviy-ma’rifiy sohalar vakillari, madaniyat va san’at namoyandalari hamda 

ijod ahlining o‘rni va ta’siri beqiyosdir. Biz bunday sharafli yo‘lda ularni o‘zimizga eng yaqin 

ko‘makchi va maslakdosh deb bilib, ularning yordami va qo‘llab-quvvatlashiga tayanamiz”. 

[1.B.280.]  

Darhaqiqat, ijtimoiy taraqqiyotning bugungi zamonida odamlarda milliy o‘zlikni saqlab 

qolishdan ham murakkabroq ish yo‘q. Milliy qadriyatlarning yemirilib borishi, milliy 

madaniyatlarga qarshi qaratilayotgan turli tahdidlar, odamlar orasida tobora yo‘qolib borayotgan 

eng oddiy insoniy munosabatlar barchamizni sezgirlikka undamoqda. Yuqorida qayd etgan 

tahdidlar orasida “Kosmopolitizm” balosi bugun juda avj olib bormoqda. Vatansizlik g‘oyasini 

ilgari surishdan iborat ushbu tahdid, hech shubhasiz, bugungi O‘zbekistonda o‘zini yaqqol 

ko‘rsatmoqda. 

Kosmopolit shaxsiyatni tushunish uchun, avvalo, “kosmopolitizm” tushunchasini aniqlab 

olish lozim. Odatda, kosmopolitizm muayyan bir g‘oya yoki xulq-atvor modeli sifatida qabul 

qilinadi va u “dunyo fuqarolari” yoki kosmopolitlar tomonidan ifodalanadi. Kosmopolitlar 

o‘zlarini mavjud siyosiy jamiyatlarning chegaralari bilan cheklanmagan shaxslar deb biladilar.  

Bu ta’rif to‘g‘ri, lekin yetarlicha keng emas, chunki zamonaviy kosmopolitizm bir nechta 

o‘zaro bog‘liq qarashlardan shakllangan murakkab tushunchadir. Dastlab, u milliy davlatlarning 

siyosiy tizimidan mustaqillik sifatida ko‘rilgan bo‘lsa, bugungi kunda u huquqiy va siyosiy model, 

axloqiy ideal hamda adolat tushunchasi sifatida talqin qilinmoqda. Bundan tashqari, 

kosmopolitizm shaxsiy tanlov sifatida ham namoyon bo‘lmoqda. [2.] 

Bu tushunchaga har bir shaxs judayam ehtiyotkorlik bilan yondashishi lozim. Chunki 

insoniyat qadim qadimdan ma’lum bir hududga tegishli bo‘lib kelgan va shu hududda shakllangan, 

o‘zligini anglagan.O‘zlikni anglash birdaniga vujudga keladigan tushuncha emas uning paydo 

bo‘lishi va rivoj topishiga yillar ketishi mumkin. Shuning uchun bu insonning qon qoniga singib 

ketgan bo‘lishi va birdan undan voz kecha olmasligi lozim. Kosmopolitizm esa aynan bizning 

qonimizdan bo‘lishga ulgurgan “milliy o‘zlik” imizga tahdid solishi turgan gap. O‘zligidan 

ayrilgan insonni esa “manqurt”ga qiyoslashimiz mumkin. 

Kosmopolitizm g‘oyasi ilk bor Sinoplik faylasuf Diogen tomonidan ilgari surilgan bo‘lib, 

u o‘zini “Men kosmopolitman!” deb e’lon qilgan. U bu fikrni birinchi jahon fuqarosi bo‘lish istagi 

bilan emas, balki qadimgi yunon polislari qonunlariga norozilik bildirgan holda aytgan. 

Biroq, bu tushuncha Stoik maktabi tomonidan ijobiy g‘oyaga aylantirildi. Stoiklar 

“kosmopolis” – donolar va xudolar yashaydigan shahar tushunchasini ilgari surgan edilar. Stoik 

maktabining asoschisi Zeno Kitiyonlik kosmopolitizmni to‘g‘ridan-to‘g‘ri qo‘llab-quvvatlamagan 

bo‘lsa ham, uning izdoshi Xrizipp bu g‘oyani rivojlantirdi. Unga ko‘ra, barcha odamlar va xudolar 

aqlli mavjudotlar sifatida kosmopolisning fuqarolari hisoblanadi. Shu sababli, insonlar bir-biriga 

mehr bilan qarashi kerak, chunki ular aslida bir butun insoniyatning a’zolari sanaladi. 

Stoiklarning kosmopolitizm haqidagi qarashlari keyinchalik siyosiy muhitga moslashdi. 

Bu g‘oya Rim davrida Sitseronning ta’siri ostida ius gentium – ya’ni turli xalqlar o‘rtasidagi 

huquqiy munosabatlar tushunchasiga aylanib bordi.  

Rim imperiyasi davrida stoik kosmopolitizm yahudiy mistitsizmi bilan aralashib, 

xristianlik dinining rivojlanishiga ham ta’sir ko‘rsatdi. Natijada, bu g‘oya uzoq vaqt davomida 

Yevropa jamiyatiga ta’sir etib, XX asrda inson huquqlarining xalqaro darajada tan olinishi va 

1948-yilda Birlashgan Millatlar Tashkiloti tomonidan Inson huquqlari umumjahon 

deklaratsiyasining qabul qilinishiga turtki berdi. [3.] 

Kosmopolitizm dastlab aynan norozilik natijasida paydo bo‘lgan.Diogen davrida turli xil 

qonunlar chiqarilib bu qonunlarning ba’zilari insonda norozilik kayfiyatini uyg‘otgan chunki ular 

unchalik ham adolatli emas edi. Aynan shularning natijasida ushbu g‘oya vujudga keldi. Faylasuf 

yaratgan g‘oya keyinchalik diniy maqsadda va siyosiy maqsadda foydalanila boshlandi. Bu g‘oya 

dastlab inson foydasi uchun yaratilgan bo‘lsa bu keyinchalik ma’lum bir shaxs yoki davlat 

manfaatlari uchun bir qurol bo‘ldi. Kosmopolitizm g‘oyasi XIV asrga kelib yana kun tartibiga 

qaytdi. Masalan, Dante Aligyerining “De Monarchia|” asarida global boshqaruv g‘oyasi ilgari 

surilgan edi. Keyinchalik, XVI asrda Rotterdamskiy Erasmus stoik kosmopolitizm g‘oyalariga 

asoslanib, dunyo tinchligini targ‘ib qildi. XVII asrda esa Xugo Grotsy “tabiiy huquq” 

nazariyasidan kelib chiqib, insonning ajralmas huquqlari haqida fikr ilgari surdi. [4.] 

Kosmopolitizm XVIII asrning Ma’rifatparvarlik davrida ayniqsa muhim ahamiyat kasb eta 

boshladi. Bu davrda Abbe de Sent-Pyer, Jan-Jak Russo va Jeremiy Bentham kabi faylasuflar 

“abadiy tinchlik” g‘oyalarini ishlab chiqdilar. Immanuil Kantning “Abadiy tinchlik” asari bu 

borada eng muhim ishlardan biri hisoblanadi.  

XX asrda esa Kantning kosmopolitizm haqidagi fikrlari qisman amalga oshdi. Xalqaro 

tashkilotlar – Millatlar Ligasi va Birlashgan Millatlar Tashkiloti tuzildi, ammo bu tashkilotlar 

dunyo tinchligini saqlashda unchalik muvaffaqiyat qozonmadi. Shu bilan birga, Jon Roulz kabi 

faylasuflar Kantning siyosiy g‘oyalarini rivojlantirib, global adolat nazariyasini ishlab 

chiqdilar.[5] Kant qarashlari orqali dunyoda ma’lum bir darajada tinchlik saqlanishi mumkin edi 

lekin bu har bir rivojlanib borayotgan davlat uchun to‘siq hisoblanardi. Zeroki dunyoda judayam 

rivojlangan va o‘ta qoloq davlat tuzilmalari mavjudligi hisobga oladigan bo‘lsak Kant g‘oyasi 

ma’lum bir davr uchungina insoniyatga foyda keltirishi mumkin. Davlatlar tarqqiy etib borgani 

sari o‘z hududlarini rivojlantirish, xavfsizligini tamilash, o‘z qonunlarini joriy qilish va ularning 

ma’lum bir xalqining harakteridan kelib chiqib tuzilishi kerak deb hisoblanadi.  

Kosmopolitizm bizga millat farqlamaslikni o‘rgatadi. Bu degani milat yo‘q degani emas 

balki har bir milat o‘ziga xosligini bildiradi.Bu bilan bizga xurmat tamoyilarini o‘rgatishi mumkin 

va millatchilik g‘oyasidan uzoqlashtira oladi.  

An’anaviy nuqtai nazarga ko‘ra, millatchilik (nationalism) va kosmopolitizm bir-biriga zid 

tushunchalar sifatida qaralgan. Millatchilik o‘z xalqining ustuvorligini ilgari suradi, 

kosmopolitizm esa umumjahon birdamligini targ‘ib qiladi. 



214 

Bu o‘rinda kosmopolitzmning “birdamlik quroli” sifatida ham ko‘rishimiz mumkin. Lekin 

biz bu qurolni faqatgina siyosat, iqtisodiyot yoki ekologiya muammolariga nisbatan ishlatsak 

maqsadga muvofiq bo‘ladi. Lekin biz aynan milliy birlik, milliy qadriyat va o‘zlik tushunchalariga 

nisbatan qo‘llashda anchagina ehtiyot bo‘lishimiz lozim. Agarda “birdamlik quroli” deb atayotgan 

Kosmopolitizmni ushbu tushunchalarga nisbatan ishlatadigan bo‘lsak, biz butun bir “millat”ni 

yo‘qotib yuborishimiz mumkin. Bu esa fojeali. Biroq, tarixiy nuqtai nazardan qaralganda, 

millatchilik va kosmopolitizm o‘zaro bog‘liq tushunchalar hisoblanadi. Johann Gottfried Herder 

millatlarni ajratish tarafdori bo‘lsa ham, u insoniyatning umumiyligini ham ta’kidlagan. [6.] 

Herder g‘oyasi aslida siyosiy maqsadda emas balki milat tushunchasini anglashga 

qaratilgan edi. Chunki o‘sha davrda bu so‘z oddiy institutlarga nisbatan ishlatilgan. U buni o‘sha 

davr tinchligi va hamjihatligini o‘ylab yaratgan va insoniyatni umumiylikka chaqirgan. Lekin 

keyinchalik bu g‘oya Germaniyada siyosiy tus oldi va umuminsoniylikni yo‘qqa chiqardi. [7.] 

Bugungi kunda kosmopolitizm va millatchilik o‘rtasidagi chegara yanada noaniq bo‘lib 

qolmoqda. Masalan, ba’zi olimlar kosmopolitizmni milliy identifikatsiyani yo‘q qilmaydigan, 

balki uni global doirada uyg‘unlashtiradigan yondashuv sifatida ko‘radilar. Biroq, 

kosmopolitizmni global siyosatda qo‘llash bo‘yicha bahslar ham mavjud. Masalan, Kanadalik 

siyosiy faylasuf Vill Kimlik globalizatsiya ta’sirini ortiqcha baholamaslik kerakligini ta’kidlaydi 

va milliy davlatlar hali ham asosiy siyosiy institut ekanligini ta’kidlaydi.[8] 

Kosmopolitizm qadimgi yunon faylasuflaridan boshlab zamonaviy global jamiyatgacha 

bo‘lgan uzoq tarixiy rivojlanish jarayonini bosib o‘tdi. Bugungi dunyoda kosmopolitizm ko‘plab 

sohalarda, jumladan, siyosat, huquq, axloq va madaniyatda muhim tushuncha sifatida qaralmoqda. 

Zamonaviy kosmopolitizm universal insoniy hamjamiyat tushunchasini milliy va madaniy 

identifikatsiya bilan uyg‘unlashtirishga harakat qilmoqda. Lekin shunday bo‘lsada biz nihoyatda 

ehtiyotkor bo‘lishimiz lozimki zero kosmopolit inson bo‘laman deb o‘zligimizni yo‘qotib 

qo‘yishdan saqlanishimiz kerakligini unutmaylik. 

Bugungi globallashuv jarayonida vizual san’at turlarining, xususan, animatsiyaning 

ahamiyati yanada ortib bormoqda. Ayniqsa, bolalar va yoshlar auditoriyasiga qaratilgan 

animatsion mahsulotlar orqali nafaqat ko‘ngilochar, balki tarbiyaviy, madaniy va estetik 

qadriyatlar singdirilishi mumkin. Shu nuqtai nazardan, animatsiya san’atining badiiy jihatlari – 

syujet, vizual tasvir, ritm va eng avvalo, ovoz dizayni katta e’tibor talab etadi. [1.] 

Ovoz dizayni — bu faqat texnik bezak emas, balki animatsion asarning estetik va ma’naviy 

mazmunini chuqurlashtiruvchi vosita sifatida namoyon bo‘ladi. Ovozlar orqali xarakterlarning 

ruhiy holati, sahnadagi muhit, dramatik zo‘riqish, kutilmagan burilishlar, hattoki milliylik va 

folklor ifodalanadi. Ayniqsa, O‘zbekiston animatsiyasida ovoz dizayni milliy musiqiy meros, xalq 

ohanglari, atrof-muhit tovushlari va ovoz effektlari orqali o‘ziga xos badiiy obraz yaratishda 

muhim rol o‘ynaydi. [2.] 

Ovoz dizaynining badiiy ifodaliligini o‘rganish uchun avvalo bu sohadagi nazariy 

manbalar, tarixiy tahlillar va zamonaviy izlanishlarga tayanuv lozim. Garchi O‘zbekiston 

animatsiyasida ovoz dizayni haqida bevosita monografik tadqiqotlar kam bo‘lsa-da, umumiy kino 

san’ati, teatrshunoslik, musiqa nazariyasi va media estetikasi bo‘yicha manbalar muhim ilmiy asos 

bo‘lib xizmat qiladi. [3.B.85.] O‘zbekiston animatsiyasining rivojlanish tarixini yoritgan asarlar, 

xususan, “O‘zbekfilm” studiyasining faoliyatiga oid arxiv materiallari, intervyular va tanqidiy 

maqolalar ushbu mavzuni tahlil qilishda muhim ahamiyat kasb etadi. Shu bilan birga, animatsiya 

san’ati bo‘yicha X.Murodova, B.Yo‘ldoshev, A.Usmonov kabi olimlarning izlanishlari ham 

mavzuni yoritishda nazariy tayanch bo‘la oladi. 

Ovoz dizayni estetikasi ko‘plab musiqashunoslar va kinoijodkorlar tomonidan keng tadqiq 

etilgan. M.Chion, V.Oskin, A.Sokurov kabi mutaxassislar kino va animatsiyada tovushning badiiy 

yuklamasi, psixologik ta’siri va vizual obraz bilan uyg‘unligi haqida chuqur tahliliy qarashlarni 

ilgari surgan. Michel Chionning “Audio-Vision: Sound on Screen” asari ovozning vizual tasvirga 

qanday dinamik ta’sir ko‘rsatishini asoslaydi. Buqarashlarni O‘zbekiston animatsiyasiga 

moslashtirish orqali milliy xususiyatlar aniqlanadi. 

O‘zbek animatsiyasida ovoz dizayni ko‘pincha xalq og‘zaki ijodi, folklor obrazlari va 

an’anaviy musiqiy ohanglarga tayangan holda ishlangan. Shu bois, xalq og‘zaki ijodi va musiqasi 

bo‘yicha o‘rganilgan tadqiqotlar — A.Qahhor, M.Shayxzoda, F.Niyoziy, M.Burhonov kabi 

olimlarning ishlari, folklor janrlarining semantik yukini tahlil qiluvchi manbalar bevosita amaliy 

ahamiyatga ega. 

Oʻzbek animatsiyasining rivojlanish bosqichlari milliy kino san’atining umumiy 

taraqqiyoti bilan chambarchas bog‘liq bo‘lib, ovoz dizayni bu jarayonda muhim komponent 

sifatida shakllangan. Ovoz vositalari dastlab oddiy, texnik jihatdan cheklangan tarzda qo‘llanilgan 

bo‘lsa-da, keyinchalik ularning badiiy-ekspressiv imkoniyatlari kengayib bordi. O‘zbekiston 

animatsiyasi o‘zining ilk namunalarini “O‘zbekfilm” studiyasi tarkibida yaratgan. Bu davrda 

“Zumrad va Qimmat”, “Bo‘z bola”, “Qizil shapkacha”, “Qarako‘z” kabi filmlar yaratilib, ular 

o‘zbek xalq ertaklariga asoslangan bo‘lsa-da, ulardagi ovoz dizayni oddiy, soddaligi bilan ajralib 

turadi. Ammo bu soddalik tasodifiy emas: u xalq og‘zaki ijodiga mos va samimiy ohangda bo‘lgan. 

O‘sha paytdagi ovoz dizayni quyidagi unsurlardan iborat edi: 

 fon musiqasi: O‘zbek an’anaviy cholg‘ularidan (dutor, rubob, doira) foydalanilgan. 

Bu milliylik ruhini kuchaytirgan. 

 dialoglar: Ko‘pincha teatr aktyorlari ijrosida berilib, obrazlarga jon kiritgan. 

 effekt tovushlar (fouli): Tabiiy tovushlar (shamol, suv oqimi, yurish tovushlari) real 

muhitda yozib olingan. [4.B.96.] Bu bosqichda ovoz dizayni texnik imkoniyatlarga bog‘liq bo‘lsa-

da, baribir o‘ziga xos badiiy estetikani shakllantirishga xizmat qilgan. 

Mustaqillikdan so‘ng, o‘zbek animatsiyasida yangi g‘oyalar, milliy o‘zlik va identitetni aks 

ettirish istagi kuchaydi. Ovoz dizayni endi faqat yordamchi vosita emas, balki mustaqil estetik 

qatlam sifatida qaralmoqda. Misol uchun, “Sehrli gilam” animatsiyasida uchish, kuchli shamol, 

dramatik kuchlanishlar tovush orqali ifodalangan bo‘lib, bu syujetni jonlantirishda asosiy rol 

o‘ynagan. 

So‘nggi yillarda O‘zbekiston animatsiyasi jahon tajribasi bilan integratsiyalashib 

bormoqda. Ovoz dizayni bu jarayonda quyidagi yondashuvlar bilan boydii – Pro Tools, Adobe 

Audition, Logic Pro kabi zamonaviy dasturlardan foydalanilmoqda. 

Masalan, “Boychechak” va “Qutlug‘ kunlar” [5.B.26.] kabi yangi animatsion filmlarda 

ovoz dizayni nafaqat hikoyani tushunishga, balki uni his qilishga xizmat qilmoqda.  

Ovoz dizayni san’ati O‘zbekiston animatsiyasida faqat texnik jihat emas, balki badiiy va 

milliy identitetni aks ettiruvchi muhim estetik qatlam sifatida shakllanmoqda. Bugungi kunga 

kelib, u xalq og‘zaki ijodi, an’anaviy musiqa, regional lahjalar va xalqona ovoz estetikasidan 

ilhomlangan holda boyib bormoqda. Shu bilan birga, raqamli texnologiyalar, sun’iy intellekt 

yordamida tovush ishlovlari, professional sinxronlashtirish tendensiyalari bilan uyg‘unlashmoqda. 

O‘zbek animatsiyasining aksariyat namunalari xalq ertaklari, dostonlar, maqollar asosida 

yaratilgani sababli, ovoz dizaynida ham milliy ifodaning ildizlari chuqur. An’anaviy cholg‘ular — 

dutor, doira, nay, rubob – ko‘p hollarda fon musiqasi sifatida emas, balki sahna ruhiy holatini 

belgilovchi asosiy vosita sifatida ishtirok etadi. Bu musiqalar obraz ruhiyatiga milliy mazmun 

baxsh etadi. 

Animatsiya sanoati o‘zining hissiy, hikoyaviy va iqtisodiy salohiyatidan foydalangan holda 

hikoya qilish va tomoshabinlarni jalb qilish chegaralarini kengaytira oladi. Texnologiya rivojlanib 

borar ekan, ovozli dizayn animatsiya kelajagini shakllantirishda muhim ahamiyatga ega bo‘lib 

qoladi, bu ham qiyinchiliklarni, ham misli ko‘rilmagan imkoniyatlarni taqdim etadi. Animatsion 

filmlar rivojlanishda davom etar ekan, ovozli dizayn turli auditoriyalarda aks-sado beradigan esda 

qolarli hikoyalarni yaratishda muhim rol o‘ynaydi. 

SAN’AT MENEJMENTDA PRODYUSSERLIK VA SAN’ATKORLARNING 

HUQUQLARI: MUAMMO VA YECHIMLAR 

Annotatsiya: maqolada san’at menejmentida prodyuser va san’atkor o‘rtasidagi huquqiy 

munosabatlar, mualliflik huquqi, royalti taqsimoti va huquqiy nizolar tahlil qilinadi. Dunyo 

tajribasi misolida ushbu muammolarga yechim sifatida ilg‘or yondashuvlar ko‘rib chiqiladi. 

O‘zbekiston san’at bozorida mavjud muammolar hamda ularni hal etish yo‘llari tahlil qilinadi. 

Maqolada xorijiy tajriba, statistik ma’lumotlar va amaliy misollar keltirilgan. 

Kalit so‘zlar: san’at menejmenti, prodyuserlik, mualliflik huquqi, royalti, shartnomaviy 

munosabatlar, san’atkor huquqlari, intellektual mulk, huquqiy nizolar, global tajriba va uning 

integratsiyasi. 

Abstract: the article analyzes the legal relations between the producer and the artist in the 

art management, copyright, royalty distribution and legal disputes. Using the example of world 

experience, advanced approaches to solving these problems are considered. The problems existing 

in the Uzbek music market and ways to solve them are analyzed. The article presents foreign 

experience, statistical data and practical examples. 

Key words: art management, production, copyright, royalty, contractual relations, artist 

rights, intellectual property, legal disputes, global experience and its integration. 

 

“San’at biznesga aylangan joyda  

huquq eng kuchli qurolga aylanadi.”  

Mark Geiger, Creative Artists Agency asoschisi 

 

San’at sohasi bugungi kunda nafaqat ijodiy jarayon, balki murakkab huquqiy va iqtisodiy 

munosabatlar majmuasiga aylangan. San’atkor va prodyuser o‘rtasidagi hamkorlik samaradorligi 

ko‘p jihatdan ularning o‘zaro tuzgan shartnomalari, royalti taqsimoti va mualliflik huquqlari bilan 

chambarchas bog‘liq. Zamonaviy shou-biznes sharoitida ushbu munosabatlarning huquqiy 

asoslarini to‘g‘ri shakllantirish muhim ahamiyat kasb etadi. 

Bugungi global san’at bozorida intellektual mulk huquqlari katta ahamiyat kasb etib, 

san’atkorlarning asarlarini himoya qilish va tijoratlashtirish uchun xalqaro standartlarga 

asoslangan tizimlar yaratilmoqda. Biroq, ko‘plab davlatlarda, shu jumladan, O‘zbekistonda ham, 

san’atkor va prodyuserlar o‘rtasidagi huquqiy munosabatlar hali to‘liq shakllanmagan. Bu esa 

mualliflik huquqlarining buzilishi, royalti taqsimotidagi noaniqliklar va shartnomaviy nizolarni 

keltirib chiqaradi. Jahon miqyosida mashhur san’atkorlar va yirik prodyuserlik kompaniyalari 

o‘rtasida shartnoma mojarolari tez-tez kuzatilmoqda. Masalan, Taylor Swift va Big Machine 

Records o‘rtasidagi royalti nizosi yoki Kanye Westning Universal Music Group bilan bo‘lgan 

huquqiy bahslari musiqa sanoatida shartnomaviy muammolar naqadar dolzarb ekanligini 

ko‘rsatadi. O‘zbek estradasida ham mualliflik huquqlari bo‘yicha muammolar kuzatiladi, ammo 

ularning huquqiy yechimi hali to‘liq shakllanmagan. 

Zamonaviy art menejment san’atkor va prodyuser o‘rtasidagi murakkab huquqiy 

munosabatlarga asoslanadi. Ushbu sohada mualliflik huquqi, shartnomaviy majburiyatlar, royalti 

taqsimoti kabi muhim masalalar mavjud. Dunyo miqyosida san’atkorlar va prodyuserlar 

o‘rtasidagi kelishmovchiliklar hamon dolzarbligicha qolmoqda. O‘zbekiston musiqa bozori ham 

bu tendensiyalardan chetda emas. 

Prodyuser va san’atkor o‘rtasidagi huquqiy munosabatlar. Musiqa industriyasida prodyuser 

va san’atkor o‘rtasida shartnomaviy munosabatlar muhim o‘rin tutadi. Ular quyidagi asosiy 

yo‘nalishlarda tuziladi: 

Eksklyuziv shartnomalar – san’atkor faqat bitta prodyuser bilan ishlaydi va mustaqil 

loyihalar yaratish huquqiga ega emas. 

Litsenzion shartnomalar – san’atkorning ijodiy mahsuloti ma’lum muddat yoki hudud 

bo‘yicha foydalanishga beriladi. 

Ishlab chiqarish shartnomalari – prodyuser san’atkor uchun musiqiy mahsulot yaratish va 

uni bozorda ilgari surish bilan shug‘ullanadi. 

San’at industriyasida prodyuserlik va san’atkorlarning huquqlari dolzarb masala bo‘lib, 

ushbu sohani tartibga solish san’atkorlar va prodyuserlar o‘rtasidagi nizolarni kamaytirishga 

yordam beradi. Huquqiy asoslarni mustahkamlash orqali ijodkorlarning manfaatlarini himoya 

qilish, intellektual mulkni boshqarish va royalti taqsimotini shaffof qilish imkoniyati yaratiladi. 

Birinchidan, san’atkor va prodyuser o‘rtasidagi shartnomaviy munosabatlarning aniq va 

shaffof bo‘lishi muhim. Shartnomalar ochiq, tushunarli hamda xalqaro standartlarga mos bo‘lishi 

lozim. Prodyuser va san’atkorlarning huquq va majburiyatlari aniq belgilansa, nizolar kamayadi 

va har ikkala tomon manfaatlari himoyalanadi. 

Ikkinchidan, royalti taqsimoti bo‘yicha shaffof tizim yaratish lozim. Xorijiy tajribadan 

kelib chiqib, O‘zbekistonda ham mualliflik huquqlari bo‘yicha to‘lovlarni boshqaruvchi mustaqil 

tashkilotlarni tashkil etish zarur. Angliyadagi PRS for Music yoki AQShdagi ASCAP kabi 

tashkilotlar san’atkorlarga har yili milliardlab dollar royalti to‘laydi. O‘zbekistonda ham bunday 

tizim joriy qilinsa, san’atkorlarning daromadlari kafolatlanadi. 

Uchinchidan, musiqa industriyasidagi huquqiy nizolarni hal qilish uchun vositachilik va 

mediatsiya mexanizmlarini joriy etish kerak. Xalqaro tajribada bu usullar muvaffaqiyatli 

qo‘llanilib kelinmoqda va O‘zbekistonda ham shunday tizimlarni ishlab chiqish muhimdir. 

To‘rtinchidan, davlat tomonidan intellektual mulk himoyasini kuchaytirish zarur. 

Mualliflik huquqlarining buzilishi va noqonuniy kontent tarqatilishining oldini olish uchun qattiq 

nazorat tizimi va qonunchilik bazasini mustahkamlash talab qilinadi. 

Beshinchidan, san’at industriyasi vakillari, san’atkorlar, prodyuserlar va huquqshunoslar 

o‘rtasida doimiy seminarlar, forumlar va huquqiy savodxonlikni oshiruvchi tadbirlarni tashkil 

etish lozim. Bu esa soha vakillarining o‘z huquqlari va majburiyatlarini to‘g‘ri tushunishiga 

yordam beradi. 

San’at industriyasi rivoji uchun huquqiy asoslarni mustahkamlash san’atkorlar va 

prodyuserlarning manfaatlarini ta’minlashning muhim sharti hisoblanadi. Shu boisdan, ushbu 

yo‘nalishda islohotlarni amalga oshirish mamlakat musiqa bozorining jadal rivojlanishiga hissa 

qo‘shadi. 

Foydalanilgan adabiyotlar ro‘yxati: 

1. World Intellectual Property Organization (WIPO). “Copyright in the Music Industry.” 

2023. 

2. O‘zbekiston Respublikasi Mualliflik huquqi to‘g‘risidagi qonuni, 2018. 

3. Musiqa industriyasida prodyuserlik va san’atkor huquqlari bo‘yicha xalqaro 

konferensiya materiallari, 2023. 

4. IFPI Global Music Report, 2023. 

5. O‘zbekiston Respublikasi Intellektual mulk agentligi hisobotlari, 2022. 

6. Musiqa bozorining huquqiy muammolari bo‘yicha ilmiy maqolalar to‘plami, 2023. 

 AKTYORLIK MAHORATI VA REJISSYORLIK MAKTABIDA INNOVATSION 

USULLARDAN FOYDALANIB SAHNAVIY ATMOSFERA YARATISH 

Annotatsiya: ushbu maqola zamonaviy teatr san’atida sahnaviy atmosfera yaratishning 

innovatsion yondashuvlarini o‘rganishga bag‘ishlangan. Tadqiqotda aktyorlik mahorati va 

rejissyorlik maktablarida qo‘llaniladigan yangi texnologiyalar, raqamli vositalar, immersiv teatr 

usullari hamda interaktiv sahna dizayni tahlil qilinadi. 

Kalit so‘zlar: professional, innovatsiya, milliy teatr, sahnaviy atmosfera, aktyorlik san’ati, 

rejissyorlik maktabi, teatr injenerligi, Toshxo‘ja Xo‘jayev, Ergash Masofayev. 

Annotation: this article is devoted to exploring innovative approaches to creating stage 

atmosphere in contemporary theater art. The study analyzes new technologies, digital tools, 

immersive theater techniques, and interactive stage design applied in acting and directing schools. 

Keywords: professional, innovation, national theater, stage atmosphere, acting art, 

directing school, theater engineering, Toshkhoja Khojayev, Ergash Masofaev. 

 

O‘zbek milliy teatr san’ati uzoq yillik tarixga ega bo‘lib, bugungi kunda ham taraqqiy etib 

bormoqda. Teatr ijodkorlari, ayniqsa, rejissyorlar va aktyorlar tomoshabinlarni o‘z san’ati bilan 

hayratlantirish uchun yangicha usullar izlanishida. Sahnaviy atmosferani kuchaytirish uchun 

innovatsion uslublardan foydalanish bu jarayonning ajralmas qismiga aylangan. Sahnaviy 

atmosfera tomoshabinning spektaklga to‘liq sho‘ng‘ishi va uning ta’sirini yanada kuchaytirishda 

muhim ahamiyatga ega. Zamonaviy texnologiyalar, yoritish effektlari, ovoz tizimlari, 3D 

proyeksiya va interaktiv sahna bezaklari orqali sahna atmosferasini yaratish tobora dolzarb bo‘lib 

bormoqda. Shuningdek, aktyorlarning ijrosi ham sahnaviy muhitning jonlanishiga xizmat qiladi. 

Aktyorlik mahorati va rejissyorlik maktabida innovatsion usullardan foydalanib sahnaviy 

atmosfera yaratish haqida o‘z fikrlarimizni tajribali va taniqli rejissyorlar ish faoliyati misolida 

tahlil qilish o‘rinli. Georgiy Tovstonogov rejissyorlik san’atida aktyor bilan ishlashga, sahnaviy 

obrazni yaratishga va spektaklning g‘oyaviy mazmunini ochib berishga katta ahamiyat qaratgan. 

Uning usullarini innovatsion texnologiyalar bilan birlashtirib, sahnaviy atmosferani kuchaytirish 

mumkin. Tovstonogov har bir aktyorning individual xususiyatlarini, iste’dodini va imkoniyatlarini 

hisobga olgan holda ishlagan. U aktyorga o‘z rolini chuqur anglashga, obrazning ichki dunyosini 

ochib berishga va sahnada ishonchli harakat qilishga yordam bergan. 

Tovstonogov sahnaviy obrazni yaratishda aktyorning tashqi ko‘rinishiga, nutqiga, 

harakatlariga va ichki dunyosiga birdek e’tibor qaratgan. U aktyordan rolni to‘liq his qilishni, 

uning fikrlari, his-tuyg‘ulari va maqsadlari bilan yashashni talab qilgan. Tovstonogov spektaklning 

g‘oyaviy mazmunini ochib berishda sahna dekoratsiyalari, yoritish, musiqa va boshqa sahnaviy 

vositalardan foydalangan. U har bir element spektaklning umumiy g‘oyasiga xizmat qilishini va 

tomoshabinlarga ta’sir qilishini ta’minlagan. 

Tovstonogov teatr jamoasining birdamligiga katta ahamiyat qaratgan. U rejissyor, 

aktyorlar, rassomlar, musiqachilar va boshqa ijodiy xodimlar o‘rtasida uzviy hamkorlikni 

ta’minlagan. 

Toshxo‘ja Xo‘jayev va Ergash Masofayev kabi professional rejissyorlar o‘z spektakllarida 

innovatsion elementlardan foydalanish orqali teatr ta’sirchanligini oshirib tomoshalarining 

olqishini olishga muvaffaq bo‘lishgan. Masalan, Toshxo‘ja Xo‘jayev klassik asarlarni 

sahnalashtirishda milliy uslublarni zamonaviy teatr texnikalari bilan uyg‘unlashtirgan. Ergash 

Masofayev esa sahna harakati va aktyorlar dramatik mahoratining mukammalligiga e’tibor 

qaratib, tomoshabinga chuqur ta’sir o‘tkazuvchi sahnaviy atmosferani yaratgan. 

Bugungi kunda aktyorlik maktablarida innovatsion treninglar va texnologiyalar tobora 

keng qo‘llanilmoqda. Virtual reallik texnologiyalari orqali aktyorlar o‘z mahoratini oshirishi, 

sahnaga realistik o‘zaro ta’sir elementlarini qo‘shishi mumkin. Shuningdek, tanqidiy tafakkur va 

improvizatsiya mashg‘ulotlari aktyorlarning ijodiy salohiyatini rivojlantirishga xizmat qiladi. 

O‘zbek milliy teatrlarida innovatsion usullardan foydalanish nafaqat sahnaviy ifoda 

vositalarini kengaytiradi, balki milliy madaniyatimizni jahon sahnasiga olib chiqish imkoniyatini 

ham yaratadi. Rejissyor va aktyorlarning ijodiy izlanuvlari, texnologiyalar bilan uyg‘unlashtirilgan 

sahna atmosferasi milliy teatr san’atini yangi bosqichga olib chiqadi. 

Sahnaviy atmosfera yaratishda raqamli texnologiyalar - Virtual voqelik (VR) va 

qo‘shimcha voqelik (AR): Sahnaviy muhitni to‘liq yoki qisman virtual tarzda yaratish. Aktyorlar 

virtual dekoratsiyalar, personajlar va effektlar bilan o‘zaro harakat qilishi mumkin. VR/AR 

texnologiyalari auditoriyani ham sahnaviy voqelikka jalb qilish imkonini beradi. Interaktiv 

proyeksiyalar: Sahnadagi proyeksiyalar aktyorlarning harakatlariga, tomoshabinlarning 

reaksiyasiga yoki musiqaga qarab o‘zgarib turadi. Bu sahnaviy atmosferani dinamik va ta’sirchan 

qiladi. Dronlar va robotlar: Sahnada harakatlanuvchi obyektlar, yoritish uskunalari yoki hatto 

aktyorlar o‘rnini bosuvchi dronlar va robotlardan foydalanish. 3D-printerlar: Sahna 

dekoratsiyalari, rekvizitlar va kostyumlarning murakkab va noodatiy shakllarini yaratish. 

Aktyorlar orqali sahnadagi yoritish, musiqa va boshqa effektlarni boshqarish. Multisensorli 

tajribalar: Sahnaviy atmosferani yaratish uchun hidlar, ta’mlar, taktil his-tuyg‘ular va boshqa 

sensorli effektlardan foydalanish. Sahnaning an’anaviy chegaralarini buzish: Spektaklni teatr 

binosidan tashqarida, masalan, ko‘chada, bog‘da yoki boshqa noodatiy joylarda o‘tkazish. 

Teatrda sun’iy intellekt pesa yozishdan tortib rejissyorlik yondoshuvchlarigacha amalda 

foydalanilmoqda. Sun’iy intellekt yordamida turli xil mavzular, janrlar va personajlar asosida 

sahnalar va mezansahnalar yaratish. Sun’iy intellekt yordamida spektakl uchun mos musiqa va 



223 

ovoz effektlarini yaratish. Aktyorlarning harakatlarini modellashtirish: Sun’iy intellekt yordamida 

aktyorlarning harakatlarini, mimikasini va nutqini modellashtirish. Texnologiyadan shunchaki 

foydalanish uchun emas, balki sahnaviy atmosferani kuchaytirish va tomoshabinlarga yangi 

tajribalar taqdim etish uchun foydalaning. Aktyorlar va texnik xodimlar o‘rtasida hamkorlikni 

ta’minlang: Innovatsion texnologiyalarni muvaffaqiyatli qo‘llash uchun aktyorlar, rejissyorlar, 

dizaynerlar va texnik xodimlar o‘rtasida uzviy hamkorlik zarur. Yangi g‘oyalarni sinab ko‘rishdan, 

xatolardan o‘rganishdan va doimo takomillashib borish. 

Bu innovatsion usullar aktyorlik mahorati va rejissyorlik maktablariga sahnaviy 

atmosferani yaratishda yangi imkoniyatlar ochib beradi va tomoshabinlarga unutilmas tajribalar 

taqdim etadi. 

Xulosa qilib aytganda aktyorlik mahorati va rejissyorlik maktabida innovatsion usullardan 

foydalanib sahnaviy atmosfera yaratish asosan individual yondoshuv va jamoaning ijodiy 

potensiyalidan kelib chiqadigan unikal holat. 

Foydalanilgan adabiyotlar ro‘yxati: 

1. Mirziyoyev Sh. Erkin va farovon, demokratik O‘zbekiston davlatini birgalikda barpo 

etamiz. -T.: O‘zbekiston, 2007. 

2. Tovstonogov G. Sahna ko‘zgusi. 1-4-tom. -M.: Iskusstvo, 1980. 

MUSTAQILLIK DAVRI POYTAXT TEATRLARIDA SHARQ  

KOMEDIYALARINING SAHNA TALQINLARI 

Annotatsiya: ushbu maqolada 1991-2024-yillar oralig‘ida Toshkent teatrlarida 

sahnalashtirilgan Sharq mamlakatlari dramaturglarining komediya janridagi asarlari talqini 

tahlil qilinadi. Rejissyorlar hamda aktyorlarning ijodiy va uslubiy yondashuvlari, sahna 

talqinlaridagi o‘ziga xosliklar hamda bugungi davr tomoshabinlari tomonidan qanday qarshi 

olingani aytib o‘tiladi. 

Kalit so‘zlar: sharq dramaturgiyasi, poytaxt teatrlari, talqin, rejissyorlik yondashuvi, 

obraz, dekoratsiya. 

Abstract: this article analyzes the interpretation of comedy works by playwrights from 

Eastern countries staged in Tashkent theaters between 1991 and 2024. It discusses the creative 

and stylistic approaches of directors and actors, the distinctive features of the stage 

interpretations, and how these performances have been received by contemporary audiences. 

Keywords: eastern dramaturgy, capital theaters, interpretation, directorial approach, 

character, set design. 

 

O‘zbek sahna san’ati milliy va umuminsoniy qadriyatlar uyg‘unligida shakllanib, 

zamonaviylik sari izchil rivojlanib bormoqda. Ayniqsa, Sharq xalqlari dramaturgiyasi, xususan, 

komediya janridagi asarlarning o‘zbek teatr sahnasida talqin etilishi milliy teatrning badiiy-estetik 

qiyofasini boyitishga xizmat qilmoqda. Sharq komediyasi o‘ziga xos obrazlar tizimi, ma’naviy-

axloqiy g‘oyalarga boy mazmuni, ijtimoiy hayotdagi muammolarni kulgi orqali ochib berish 

uslubi bilan ajralib turadi. Ana shu xususiyatlar o‘zbek teatrida o‘ziga xos sahna yechimlari orqali 

talqin etilmoqda.  

Globallashuv sharoitida milliy teatr san’ati yangi sahna shakllarini izlash, an’anaviy ifoda 

vositalarini zamonaviy estetik qarashlar bilan uyg‘unlashtirish zaruratini boshdan kechirmoqda. 

Sharq komediyasini yangicha yondashuvlar asosida sahnalashtirish orqali nafaqat tomoshabinning 

estetik didi shakllanadi, balki tarixiy-madaniy meros zamonaviy talqinda qayta kashf etiladi. 

Sharq dramaturgiyasi asrlar davomida insoniy fazilatlar, jamiyatdagi muammolar va 

axloqiy mezonlarni sahnaviy vositalar orqali ifodalashda o‘ziga xos badiiy tizimni shakllantirdi. 

Xususan, komediya janri hayotni kulgi orqali aks ettirish, jamiyatning ijtimoiy holatini ochib 

berish, tanqidiy fikrni sahnaviy obrazlar orqali ifoda etish, umumiy aytganda jamiyat qarshisiga 

ko‘zgu tutish vositasi sifatida qadimdan shakllanib kelgan.  

Sharqona komediyaning ildizlari qadimgi hind sanskrit dramalarida masalan, Kalidasa 

asarlari, fors-tojik mumtoz adabiyotidagi hajviy va dramatik asarlarda, jumladan, Farididdin Attor, 

Sa’diy, Ubayd Zokoniyning nasriy-hajviy uslublarida, turk madaniyatida esa “Xo‘ja Nasriddin” 

kabi xalq obrazlari orqali namoyon bo‘ladi. [1.] 

O‘zbek mumtoz adabiyotida ham komediya unsurlari ko‘plab asarlarda uchraydi. Masalan, 

Alisher Navoiy “Xamsa”sidagi ayrim personajlar, ayniqsa “Hayrat ul-abror” va “Sab’ai sayyor” 

asarlaridagi bo‘rttirilgan xarakterlar orqali ijtimoiy tanqid elementlarini kulgi bilan 

uyg‘unlashtirgan. Bu esa o‘zbek komediyasining madaniy ildizlari naqadar chuqur ekanligini 

ko‘rsatadi. “Sharq dramaturgiyasida komediya janriga murojaat qilish qadimiy xalq og‘zaki ijodi 

an’analari – masxarabozlik, latifalar, dostonlardagi kulgili epizodlar orqali boshlangan bo‘lsa-da, 

bu janrga dramaturgiya, xususan pyesa shaklida qo‘l urilishi o‘rta asrlarda, fors-tojik va arab 

adabiy maktablari ta’sirida yuzaga kelgan. Ammo pyesa janrida komediyaviy asarlarning 

shakllanishi asosan XIX asrga kelib, zamonaviy teatrning shakllanishi bilan bog‘liq holda 

mustahkamlandi. Jumladan, Eron dramaturgiyasida Mirzo Fathali Axundzoda ilk realistik 

komediyalar yaratib, Sharq pyesachiligida yangi bosqichni boshlab berdi. U komediyani 

jamiyatdagi illatlarni tanqid qilish vositasi sifatida qo‘lladi va asarlarida Yevropa dramaturgiyasi 

– xususan Moliyer ijodidan ta’sirlangan unsurlarni mahalliy muhitga moslashtirdi.” [2.] 

Muxsin Qodirov komediya haqida shunday deydi – “Sharq komediyasi g‘arb 

komediyalaridan bir necha jihatlarda farq qiladi. Jumladan, g‘arb komediyasi ko‘pincha dramatik 

to‘qnashuvlar asosida rivojlansa, Sharq komediyasi kulgi orqali ma’naviy uyg‘otish, ta’lim-tarbiya 

berish, hikmat bilan haqiqatni ko‘rsatishga intiladi”. [3.] 

Sharq komediyalarida murakkab xarakterga ega, ko‘pincha soddadil, ammo dono, yoki 

bo‘rttirilgan salbiy fazilatli qahramonlar asosiy dramatik kuchni tashkil etadi. Bundan tashqari 

sharq komediyalarida qahramonlarni turli hayvonlar yoki ramzlar orqali simvolik ifodalash kuchli. 

[4.] Sharq komediyasi odatda ijtimoiy hayotdagi nomuvofiqliklar, Axloqiy buzilish, 

mansabparastlik, johillik kabi illatlarni hajv orqali ko‘rsatadi. Ammo buni fosh qilishdan ko‘ra, 

kinoyaviy ko‘rsatish, muloyim kulgi, Axloqiy saboq uslubi orqali yondashadi. [5.] 

“O‘zbek teatriga xorijiy Sharq dramalari kirib kelishi bir nechta ijtimoiy-madaniy, tarixiy 

va ma’rifiy omillar bilan bog‘liq. XIX asr oxiri – XX asr boshlarida jadidchilik harakati tufayli 

o‘zbek ziyolilari orasida ilm-fan, san’at va adabiyot orqali jamiyatni isloh qilish g‘oyasi 

kuchaygan. Bu davrda xalqni o‘ylantiruvchi, tanqidiy tafakkurni rivojlantiruvchi, ayni paytda 

ma’naviy qadriyatlarni aks ettiruvchi xorijiy Sharq dramaturgiyasi – xususan, Ozarbayjon, Eron, 

Hindiston, Turkiya va Arab mamlakatlari dramaturgiyasiga qiziqish ortdi. Xorijiy asarlarning 

o‘zbek sahnasiga kirib kelishida jadid dramaturglarining tarjima, moslashtirish va 

sahnalashtirishdagi faoliyati muhim rol o‘ynadi.” [6.] 

Mamlakatimiz mustaqillikka erishganidan so‘ng sahna san’atida milliy va madaniy 

ildizlarga qaytish, xususan, sharqona estetik qarashlarni qayta talqin qilish tendensiyasi kuchaydi. 

Bu esa komediya janriga yangicha qarash, an’anaviy shakllarni zamonaviy sahna vositalari orqali 

ifodalashga keng yo‘l ochdi. 

Toshkent – O‘zbekiston madaniy hayotining yuragi sifatida turli dramaturgik maktablar va 

estetik oqimlar uyg‘unlashgan teatrlar makonidir. Mustaqillik yillarida teatr san’ati milliy 

ildizlarga tayanib, xalqaro dramaturgiya bilan ijodiy dialogga kirishdi. Ayniqsa, sharq 

dramaturglarining komedik merosi sahnada yangicha talqinlar bilan jonlandi. Sharq 

dramaturgiyasi namunalarining poytaxt teatrlari sahnasida namoyish etilishi, eng avvalo, milliy 

o‘zlikni anglashni chuqurlashtirdi, tomoshabinning estetik didini shakllantirdi va sahna san’atida 

g‘oyaviy-estetik yangilanishlarga zamin yaratdi. 

Mustaqillikning ilk yilida 1991-yil O‘zbek Milliy akademik drama teatri sahnasida turk 

dramaturgi Aziz Nesin qalamiga mansub “Jonimni ol, jonginam” asari asosidagi komediya 

rejissyor S.Kapriyelov talqinida tomoshabinlarga havola ediladi. Spektakl Nabi Rahimov, Erkli 

Melikboyeva va Siyonxonim obrazidagi Yayra Abdullayevalarning ijrosi hamda voqealarning 

qiziqarliligi bilan tomoshabinlar ko‘nglidan joy oladi. 

Turk dramaturgiyasining yorqin namunalaridan biri – Rashod Nuri Guntekinning “Halala” 

asari 2008-yil O‘zbek Milliy akademik drama teatrida rejissyor Nodira Mahmudova tomonidan 

sahnalashtiriladi. Spektak N.Mahmudovaning rejissuraga oid ilk ijodiy ishi sanalsada, asarning 

sahna talqini, aktyorlik ijrosi tomoshabinlar tomonidan iliq qarshilanadi va asar teatr mutaxasislari 

tomonidan muvaffaqqiyatli deb tan olinadi. 

“Halala” spektaklining tomoshabinga manzur bo‘lishini ta’minlagan ikki asosiy unsurni 

ta’kidlash lozim. Birinchidan, bugungi kun tomoshabinlari hukmiga havola etish uchun to‘g‘ri 

mavzu tanlangan. Ikkinchidan, har bir obraz ichki olamini tomoshabinga tugal ochish uchun aktyor 

tanlashda zukkolik bilan ish ko‘rilgan. Aktyorlar bilan muayyan xarakterlarni kashf etishda 

murakkab va mashaqqatli yo‘ldan borilgani yaqqol sezilib turadi. [7.B.46.] Asar voqealari 

manfaatparast, beor va toshmehr, molu davlat orttirishga mukkasidan ketgan, nafsiga qul bo‘lgan 

bir to‘da obrazlarning g‘arazli hatti-harakatlari asosiga qurilgan. Rejissyor asarga asos bo‘lgan 

yaxlit voqelik mazmunini tomoshabinga yetkazib berish maqsadida yalpi hatti-harakatlar 

temporitmini belgilashda aniqlik va mukammallikka erishgan. Spektakl voqealari surati 

tomoshabinni shoshirib ham qo‘ymaydi, shu bilan birga biroz bo‘lsa-da bee’tibor o‘tkazib 

yuborishning oldini ham oladi. 

Spektakl talqinidagi asosiy yutuqlardan biri mukammal tanlangan aktyorlar ansamblida 

edi. Spektaklda obrazlarni A.Qodirov, F.Boboyorova, M.Bobotillayeva, Z.Soliyeva, 

U.Mengaliyev, K.Xusanova, R.Abdullayev, M.Berdiqulova, A.Uzoqov, B.Musayevlar 

gavdalantiradi. “Mazkur komediyada ishtirok etuvchi bir qator aktyorlar ijrosi xususida ijobiiy 

fikrlar bildirish mumkin. M.Bobotillayeva yaratgan Odila Dudu obrazi ham qiziqarli topilmalarga 

boyligi, xarakterining e’tibortalab va hajvga moyil, yengil yumorga yo‘g‘rilgan jihatlari bilan 

tomoshabinlar qiziqishiga sabab bo‘lmoqda. 

Shuhrat Nuraliyev ijro etgan Imom obrazi ham mazmunan to‘liq, tugal va ta’sirchan 

yaratilgan obrazlar sirasiga kiradi. Spektakldagi asosiy rollardan biri – Sharif obrazi ijrochisi Avaz 

Qodirov izlanishlari xususida alohida to‘xtalish lozim. U asardagi voqealikni harakatga keltiruvchi 

asosiy kuch sanaladi, desak mubolag‘a bo‘lmas. Uning barcha hatti-harakatlari, kuyib-yonishlari 

asosini hudbinlik, tilyog‘lamalik, manfaatparastlik illatlari tashkil etadi. Avaz Qodirov spektakl 

ibtidosidan intihosigacha voqealar oqimida bo‘ladi, bu jarayon ichidan chiqmaydi, chekinmaydi, 

o‘z navbatida partnyorlariga ruhiy-ma’naviy quvvat beradi.” [7.B.47.] 

Har qanday asar talqinida albatta ssenografiyaning o‘rni ahamiyatli. Yuqorida sanab 

o‘tilgan yutuqlarga qaramay “Halala” talqinida bu jihat ko‘zdan qochirilgan. Sahna bezaklari va 

dekorativ buyumlarning barchasi faqatgina voqea sodir bo‘layotgan joyni anglatadi. Ular orasida 

asarning mazmun va mohiyatini ochishga qaratilgan hech qanday simvolik bezaklar uchramaydi. 

Bu esa spektaklning maishiy asar sifatida qabul qilinishiga turtki bo‘ldi. Shunga qaramay, “Halala” 

spektakli bilan teatr jamoasi muayyan ijodiy samaraga erishgan. 

2010-yil Muqimiy nomidagi Oʻzbek davlat musiqali drama teatri sahnasida komediya 

janridagi yana bir muvaffaqqiyatli spektakl tomoshabinlarga havola etildi. Gruzin klassigi 

Avksentiy Sagarelining “Xonuma xonum” komediyasi o‘zbek tomoshabinlariga avvaldan tanish 

edi. Ilk bor Muqimiy teatrida Xamza Umarov tomonidan o‘zbek tiliga o‘g‘irilgan bu asar rejissyor 

Baxtiyor Ixtiyorov tomonidan sahnalashtirilib katta muvaffaqqiyat qozongan edi. 

Teatr jamoasi ushbu komediyani tomoshabinlar e’tiboriga yangi talqinda qayta havola 

etarkan, ana shu masuliyatni chuqur his etgan holda harakat qiladi. Shu ma’noda spektakl 

rejissyori Ahad Parmonov mazkur asarga yondashishda bir paytlar erishgan yutuqlar ketidan 

quvmay, mutlaq o‘zgacha talqinni o‘rtaga tashlaydi. Spektakl markaziga inson taqdiri masalasi 

qo‘yilgan. Baxtni boylik va mansab-martaba orqali emas, balki inson mehnati bilan qo‘lga kiritish 

g‘oyasi yetakchilik qiladi. Spektakl personajlarining har biri mazkur g‘oyani talqin etishda uni 

bosh maqsadga yo‘naltirishga harakat qiladi. Bu jarayon bir umr avlodlari aslzodalik martabasi 

ortidan obro‘-e’tibor qozongan va endilikda o‘z nasl-nasabini sotish orqali kun ko‘rayotgan knyaz 

Pantiashvili, pul ishlash uchun har qanday nohaqlikdan qaytmaydigan sovchi Kabato, o‘z 

boyligiga mahliyo va ma’naviy fikrlashga beparvo savdogar Mikich Kotryans obrazlarida o‘z 

ifodasini topadi. Albatta har qanday davrda haqiqatni himoya qiluvchi insonlar bo‘lganidek, 

mazkur vaziyatda ham oqila Xonuma xonim sababli ezgulik g‘alaba qozonadi. 

Mazkur spektakl rejisyyor A.Parmonovning o‘ziga xos eksprementlarini mujassam etadi. 

Jumladan, bosh rol Xonuma xonim uchun Gulruh Najidovaning jalb etilganidir. Aktrisa ijro 

davomida o‘z ichki imkoniyatlarini ko‘rsata oladi. Ushbu ijro Gulchehra Nosirova yaratgan 

Xonumadan farq qiladi. Har ikki Xonuma o‘ziga xos badiiy topilmalari, qahramonning ichki va 

tashqi tomonidagi yetakchi xususiyatlari va xarakter sifatlari bilan bir-birini takrorlamaydi. 

G.Nosirova qahramoni o‘zini muloyim, vazmin tutgan holda ish yuritsa, G.Najidova yaratgan 

Xonuma shiddat va shijoatini yashirib o‘tirmaydi. “Yangi talqindagi Xonuma mashhur o‘zbek 

qahramoni Maysarani eslatadi. Sof insoniy tuyg‘ularni himoya qilish, noteng nikohga yo‘l 

qo‘ymaslik, haqning qaror topishiga ko‘maklashishdek sifatlar bu obrazning xarakterli jihatlaridir. 

Xonuma o‘zining zukkoligi, topqirligi bilan haqiqatni qaror toptiradi.” [8.B.33.] 

Spektakl eksprementlaridan yana biri knyazning xizmatkori Timote rolini ijro etishga 

debyutant aktyor Usmon Yusupovning jalb etilganidir. Aktyor uchun bu obraz shaxsiy 

karyerasining mustahkam pillapoyalarini qo‘yib beradi. 

Umuman olganda “Xonuma xonim” spektakli nafaqat rejissyorning yangicha talqini, balki 

aktyorlar jamoasining yangicha ijrolari bilan ham muvaffaqqiyat cho‘qqisiga erishadi. Jumladan, 

Mehmonali Salimov (Vano Pantiashvili), Umid Shodmonov (Kotryans), Muqaddas 

Mamadaliyeva (Kabato), Malika Qayumova (Telke), Naima Po‘latova (Mikichning onasi), 

Habibullo Ortiqov (Akop) ijrolari orqali gavdalantirilgan har bir xarakter qirralari spektakl 

“kayfiyati” jihatidan rang-barangligi va mukammalligi bilan tomoshabinlarni hayratga soladi, asar 

voqealariga ishontiradi. 

Spektakl bezaklari rassom Nataliya Glubokina tomonidan ishlangan va umumiy 

bezaklardan ko‘rinadiki, rassom va rejissyor qarashlari bir oraga keltirilgan va sahnada mukammal 

umumiy yaxlitlik hosil bo‘lgan. 

Spektaklga Olimjon Komiljonov dirijorlik qilgan. Orkestrni sahna bilan munosabatidagi 

uyg‘unlik, musiqiy leytmotivlar va voqealar ruhiyatidan kelib chiqib xorning qo‘llanilishi musiqali 

komediya ta’sirchanligini yanada oshirgan. Baletmeyster Umida Ahmedova tomonidan qo‘yilgan 

raqslar jo‘shqinligi bilan tomoshabinlarni o‘ziga mahliyo etadi. 

Umumiy olganda rejissyor spektakl talqinida jiddiy bosh qotirgani va mashaqqatli hamda 

samarali mehnat qilgani sezilib turadi. Har bir jihat, har bir qismga alohida e’tibor qaratilgan. 

Buning natijasida yaxlit kompozitsiyaga ega, ortiqcha tafsilotlar va sezilarli kamchiliklardan holi 

ajoyib sahna asari yaratilgan. Spektakl davomida har safar tomosha zalini to‘ldirib o‘tirgan va har 

voqeani olqishlar bilan qarshi olgan tomoshabinlar ushbu xulosaning isbotidir. 

O‘zbek teatr san’ati, xususan, poytaxt teatrlari sahnalarida eng ko‘p murojaat etilgan sharq 

komediyalaridan biri – ozarbayjonlik mashhur bastakor va dramaturg Uzeir Hojibekov qalamiga 

mansub “Arshin mol olon” musiqali komediyasidir. Ushbu musiqiy asar rejissyorlar Mirshohid 

Miroqilov, Mannon Uyg‘ur, Bahodir Yo‘ldashevlar tomonidan muvaffaqiyatli sahnalashtirilgan. 

Eng muhimi shuki, U.Hojibekovning “Arshin mol olon” asari o‘zbek teatrida aynan musiqali 

drama janrining shakllanishida muhim rol o‘ynagan. Spektakl yetakchi aktrisalar Ma’suma 

Qoriyeva, Tursunoy Saidazimova, Lutfixonim Sarimsoqovalar uchun maktab vazifasini o‘tagan. 

Bu ularning qo‘shiqlarida, ijrolarida, monolog, ariya va duetlarida ham o‘z aksini topadi. 

Rejissyor M.Uyg‘ur tomonidan 1922 va 1925-yillarda sahnalashtirilgan “Arshin mol olon” 

spektakl talqini to‘grisida teatrshunos M.Qodirov quyidagicha fikr bildiradi: “Ushbu spektakl 

musiqali drama ijrochiligida o‘zbek artistlari uchun yaxshigina saboq vazifasini o‘tagan. Eng 

muhimi shundaki, rejissyor va aksar ijrochilar musiqali qismlarning tekst bilan mutanosib 

bo‘lishiga erishdilar.” [9.B.29.] 

Mustaqillik yillaridan so‘ng “Arshin mol olon” musiqali komediyasi 1992-yil O‘zbek 

davlat drama teatrida B.Yo‘ldoshev rejissyorligida, 2013-yil Muqimiy nomidagi o‘zbek davlat 

musiqali drama teatrida A.Parmonov rejissyorligida, 2016-yil “Diydor” teatr-studiyasida 

B.Yo‘ldoshev rejissyorligida, 2021-yil O‘zbek milliy akademik drama teatrida B.Yo‘ldoshev 

rejissyorligida, 2018-yil Abdulla Qahhor nomidagi respublika satira teatrida B.Yo‘ldoshev 

rejissyorligida va 2024-yil aynan shu teatrda R.Haydarov rejisyyorligida yangi talqinda qayta 

sahnalashtirildi. “Arshin mol olon” musiqali dramasida boy, yosh savdogar Asqarning uylanish 

mojarolari hikoya qilinadi. U boshqalardan farqli o‘laroq o‘z qallig‘ini to‘ydan oldin ko‘rib, sevib 

uylanishga ahd qiladi. O‘sha davr odatlariga ko‘ra buning iloji yo‘q edi. Shu vaqt yordamga 

qadrdon do‘sti Sulaymon keladi va unga arshin molchi bo‘lib uylarni kezishni, chit-pit sotib o‘z 

sevgisini topishini maslahat beradi. Shu tariqa spektakl fabulasi rivojlana boshlaydi. Qahramonlar 

turli hajviy muommolarga, tomoshabinni kulgisini qo‘zg‘aydigan yengil yumorga ega mojarolarga 

duch keladi va yakunda murod-maqsadlariga yetib, har kim o‘z juftini topadi. 

“Arshin mol olon” musiqali dramasining har bir rejisyyor va har bir teatrdagi talqini o‘ziga 

xos. Asar fabulasi jihatidan bir-biriga o‘xshash bo‘lsada, voqealar rivoji, aktyorlar ijrosi, orkestr, 

raqslar, sahna bezaklari, liboslar va eng asosiysi obrazlarning jonlanishi bilan bir-birini 

takrorlamaydi. 

Misol uchun, Milliy akademik drama teatri sahnasidagi “Arshin mol olon” bilan “Diydor” 

teatr studiyasidagi “Arshin mol olon” ni olaylik. Rejissyor bir bo‘lganiga qaramay, teatr sahnasi, 

akytorlar ansambli, orkestr, liboslar, dekoratsiya va ijro boshqa-boshqa. “Diydor” teatr studiyasida 

qo‘yilgan spektaklda sahna tomoshabinlar oldiga qurilgan, aktyorlar asosan tomoshabin bilan 

kontaktni yo‘qotib qo‘ymaslik uchun impravizatsiyalardan ko‘proq foydalanadi. Dekoratsiya 

sifatida yorilgan anorning ikki pallasidan foydalanilgan. Qo‘shiqlar ijrosida asosan pionina 

chalinadi, liboslar ham spektakl uchun mahsus tikilmagani sezilib turadi. Bularga qaramay 

aktyorlar ijrosi va mahorati spektaklning barcha kamchiliklarini yuvib ketadi, ular tomoshabin 

diqqatini shu qadar o‘ziga qaratadiki, izlovchilar bu kabi kamchiliklarni sezmaydi ham. “Diydor” 

teatr studiyasining “Arshin mol olon” ni zamonaviy tomoshabin uchun moslab qo‘yilgan. 

Milliy akademik drama teatrida sahnalashtirilgan “Arshin mol olon” talqini butkul boshqa 

dunyo. Unda har bir jihat rejissyor tomonidan hisobga olingan, zamonaviy qulayliklar va akademik 

teatr imkoniyatlaridan to‘liq foydalanilagan. Aktyorlar har bir obrazni o‘ziga xos, esda qolarli 

darajada gavdalantiradi. Bunda ham dekoratsiyada anordan foydalanilgan, ammo u sahna 

bezaklarining bir qismi sifatida ishlagan, asosiy planga chiqib ketmagan. Liboslar did bilan, 

sharqona usulda maxsus tikilgan va tomoshabinni davr hamda ozariy muhitiga kirib borishiga 

xizmat qiladi. Qo‘shiqlar ijrosida orkestr va xordan unumli foydalanilgan. Ushbu spektakl yuksak 

didli teatr ixosmandlari uchun yoqori did va saviyada ishlangan. 

Xulosa qilib aytganda, sharq komediyalarining talqini o‘zbek teatri ijodkorlari uchun 

muhim maktab bo‘layotgani shubhasizdir. Teatr san’atida yangicha qarashlar, ijodiy izlanishlar, 

milliylik va zamonaviylikni uyg‘unlashtirish uchun zamin yaratadi. Ularni sahnalashtirishda 

nafaqat o‘zbek tomoshabinining didi, balki davr ruhiyati ham inobatga olinadi. Bugungi kun 

talablari shuni ko‘rsatmoqdaki, Sharq komediyalarining zamonaviy sahna talqinlarini yaratishda 

milliylik va globallashuv uyg‘unligini ta’minlash, yosh teatr ijodkorlarini bu yo‘nalishga jalb etish 

va bunday spektakllarni ommaviy axborot vositalari hamda raqamli sahnalar orqali keng targ‘ib 

qilish soha rivoji uchun xizmat qiladi. 

MADANIYAT DINAMIKASI FUNKSIYALARI 

Annotatsiya: ushbu maqolada muallif madaniyat dinamikasining funksiyalarini, uning 

mexanizmlarini va madaniy o‘zgarish turlarini nazariy asoslab bergan. Shuningdek, jamiyat va 

madaniyat rivojlanishi borasida qadimgi falyasuf olimlarning bir qator fikr va mulohazalarni 

berilishi maqola sifatini yanada boyitgan.  

Kalit so‘zlar: madaniyat dinamikasi funksiyalari, mexanizmlari, davriy bosqichlari, 

inversiya 

Abstract: in this article, the author theoretically substantiates the functions of cultural 

dynamics, its mechanisms and types of cultural change. Also, the quality of the article is further 

enriched by the presentation of a number of ideas and observations of ancient philosophers and 

scientists on the development of society and culture.  

Keywords: functions, mechanisms, periodic stages of cultural dynamics, inversion 

 

Madaniyatni boyitish-bu madaniyat tuzilishining differentsiatsiyasini chuqurlashtirish, shu 

bilan birga uning asosini saqlab qolish jarayoni. Madaniyatni boyitishga olib keladigan 

o‘zgarishlarga quyidagilar kiradi: san’atda yangi janrlar va uslublarning shakllanishi (masalan, 

G‘arbiy Yevropa san’atining butun tarixi badiiy uslublarning o‘zgarishi shaklida taqdim etiladi); 

yangi ilmiy yo‘nalishlarni yaratish; yangi texnologiyalarni joriy etish; yangi madaniy 

markazlarning paydo bo‘lishi; daholarning tug‘ilishi va boshqalar. Bunday jarayonlar hech qachon 

butun madaniyatni qamrab olmaydi, madaniyatning asoslarini saqlab, uning alohida sohalarida 

yoki bir qator sohalarida ham sodir bo‘ladi. Shunday qilib, yangi davrning ilmiy va falsafiy 

kashfiyotlari va undan keyingi sanoat inqilobi cherkovning jamiyatdagi roliga, uning omma 

orasida obro‘siga deyarli ta’sir ko‘rsatmadi. Xuddi shunday, san’atda yangi janrlarning paydo 

bo‘lishi kambag‘alning hayotini osonlashtirmadi, an’anaviy e’tiqodlarni o‘zgartirmadi. 

Madaniy turg‘unlik – bu madaniyatning holati, unda uzoq vaqt davomida hech qanday 

o‘zgarishlar bo‘lmaydi. Madaniy turg‘unlik umumiy qadriyatlar tizimini saqlab qolish bilan 

tavsiflanadi; din, mafkura dogmatizatsiyasi; san’atning kanonizatsiyasi; yangiliklar va qarzlarni 

rad etish. Bularning barchasi butun jamiyatning uzoq turg‘unligiga olib keladi. Qoida tariqasida, 

turg‘unlik holati tabiiy muhitga qattiq moslashgan va unga mutlaqo bog‘liqligi sababli yangi hech 

narsa ishlab chiqara olmaydigan kichik etnik madaniyatlarga xosdir. Bugungi kunda Avstraliya 

aborigenlari, Amerika hindulari, Afrikaning ko‘plab qabilalari, Yevrosiyoning shimolidagi kichik 

xalqlar ko‘p asrlar va hatto ming yillar davomida o‘zlarining turmush tarzi va madaniyat darajasini 

saqlab kelmoqdalar. Biroq, turg‘unlik o‘z rivojlanishining eng yuqori cho‘qqisiga, jamiyat va 

madaniyatning ideal holatiga erishgan deb qaror qilgan va bu holatni saqlab qolishga intilgan juda 

rivojlangan sivilizatsiyalarning taqdiri bo‘lishi mumkin. Masalan, qadimgi Misr sivilizatsiyasi 

iqtisodiy, ijtimoiy va madaniy tuzilmalarni saqlab qolish asosida jami to‘rt ming yil davomida 

mavjud bo‘lgan. 

Madaniy tanazzul barqaror ijtimoiy guruhlarning tafakkuri (sinfiy fikrlash) ularning 

ma’lum qiymat yo‘nalishlari bilan insoniyat jamiyatining guruhsiz turlarining ibtidoiy ongi bilan 

almashtirilganda sodir bo‘ladi. Bunday sharoitda jamiyatning quyi qatlamlari, ya’ni lumpenlar 

(deklasslangan, pastga tushgan odamlar) faol bo‘lib, ular olomonga birlashadi. “Olomonning 

ta’siri” ko‘plab mutafakkirlar va psixologlar tomonidan o‘rganilgan va ularning barchasi har 

qanday olomon va ommaning psixikasining ibtidoiy va hatto patologik darajasini qayd etadi. 

Olomon, birinchi navbatda, kimgadir qarshi halokatli energiya bilan to‘ldiriladi, unda taqlid va 

ruhiy infektsiyaning ibtidoiy reaksiyalari ustunlik qiladi. Ushbu taqlid reaksiyasi, B.F.Porshnev 

ko‘rsatganidek, birinchi navbatda podadagi hayvonlarga xosdir va odamlarda u atavizm sifatida 

qabul qilinadi. Insoniyat jamiyatining rivojlanish tarixida madaniy tanazzulning ko‘plab 

misollarini keltirish mumkin. Bizning zamonaviy jamiyatimizda madaniyatning pasayishiga misol 

qilib, yer osti dunyosi tuzilmalarining turmush tarzini primitivizatsiya qilish mumkin. Madaniy 

tanazzul, afsuski, zamonaviy yoshlarning ma'lum bir qismiga xosdir, ayniqsa uning umumiy 

madaniy darajasi haqida gap ketganda (odobsiz so‘zlarni tez-tez ishlatish, ijtimoiy xulq-atvor 

qoidalariga beparvolik va boshqalar). 

Madaniy inqiroz-bu madaniyatning eng muhim elementlari va institutlari o‘rtasidagi 

muvozanatning buzilishi, bu oxir-oqibat jamiyatning integratsiyasi va konsolidatsiyasi 

darajasining pasayishiga, madaniyatning me'yoriy-tartibga solish funktsiyalarining buzilishiga 

olib keladi. Inqiroz madaniyatning avvalgi shaklida qulashiga olib kelishi mumkin. Biroq, inqiroz 

madaniyatning o‘zini o‘zi bilishi, uning ichki rivojlanish imkoniyatlari bilan bog‘liq bo‘lishi 

mumkin. Shuning uchun, jahon amaliyotidan ko‘rinib turibdiki, inqiroz hodisalari ko‘pincha yangi 

madaniyatni keltirib chiqaradi. Madaniy inqiroz ichki va tashqi kelib chiqish sabablari bilan 

bog‘liq bo‘lishi mumkin. Madaniy inqirozning tashqi sabablari: 

- aholining yashash zonasidagi tabiiy iqlim sharoitidagi sezilarli o‘zgarishlar va 

jamiyatning bunday sharoitlarga moslasha olmasligi; 

- agressiya va bir xalqning boshqasi tomonidan bosib olinishi, unda g‘olib nafaqat 

o‘zining siyosiy hukmronligini o‘rnatishga, balki zabt etilgan xalqning an’anaviy turmush tarzini, 

diniy va qadriyat yo‘nalishlarini yo‘q qilishga intiladi. 

Bunday hollarda jamiyatning mavjudligi shartlari o‘zgaradi, bu odamlarning ongi va xulq-

atvorida jiddiy o‘zgarishlarga, an’anaviy me’yorlar va qoidalarning devalvatsiyasiga, axloqiy 

qadriyatlarga olib keladi; odamlar ongida “har kim o‘zi uchun” tamoyili hukmronlik qila 

boshlaydi, ya’ni jamiyatni birlashtiruvchi aloqalar va me’yorlar inqirozi boshlanadi. Bunday 

sharoitda jamiyat mustaqil ravishda omon qolgan shaxslarning hayotiy massasiga aylana 

boshlaydi, tobora kamroq qabul qilingan xulq-atvor me’yorlariga rioya qiladi. 

Madaniy inqirozning ichki sabablari: jamiyatdagi siyosiy inqiroz va ijtimoiy tartibga solish 

institutlari faoliyati samaradorligining pasayishi, bu esa o‘z navbatida aholining jinoiy va boshqa 

salbiy xatti-harakatlarining o‘sishiga olib keladi (shu jumladan inqilobiy); konsolidatsiya 

mafkurasining tanazzulga uchrashi; ijtimoiy-iqtisodiy inqiroz, bu odamlarning ijtimoiy 

manfaatlari va ehtiyojlari tabiatida jiddiy o‘zgarishlarga olib keladi, buning natijasida mavjud 

me'yorlar va qadriyatlar o‘z faoliyatini to‘xtatadi, ijtimoiy tartibga solish institutlarining 

samaradorligi pasayadi; ilgari jamiyatni birlashtirgan va safarbar qilgan hukmron mafkuraning 

inqirozi, natijada ommaviy ongga ta’sir samaradorligi yo‘qoladi; jamiyat ijtimoiy hayotning 

oldingi me'yoriy-qiymat regulyatorlari allaqachon tanazzulga uchragan va yangilari hali 

rivojlanmagan yoki to‘liq ishlay boshlamagan holatda ijtimoiy-madaniy modernizatsiya 

jarayonlaridan o‘tishning samarasizligi. 

Madaniyatni boyitish jarayoni jamiyatning sog‘lom rivojlanishining ko‘rsatkichi bo‘lib, u 

madaniyatning asosiy poydevorini saqlab qolgan holda yangi elementlar bilan boyitilishini 

ta’minlaydi. Madaniy turg‘unlik ikki xil ko‘rinishda namoyon bo‘ladi: kichik etnik guruhlarning 

tabiiy muhitga qattiq bog‘liqligi natijasida yoki rivojlangan sivilizatsiyalarning o‘z yutuqlarini 

mutlaqlashtirishi oqibatida. Har ikki holat ham jamiyat taraqqiyotining to‘xtashiga olib keladi. 

Madaniy tanazzul jamiyatning ijtimoiy tabaqalanishi buzilganda, ommaviy ong primitiv darajaga 

tushganda yuz beradi. Bu jarayon ayniqsa zamonaviy yoshlar orasida umumiy madaniyat 

darajasining pasayishida yaqqol namoyon bo‘lmoqda. Madaniy inqiroz eng xavfli holat bo‘lib, u 

ichki (siyosiy beqarorlik, iqtisodiy tanazzul, mafkuraviy bo‘shliq) yoki tashqi (iqlim o‘zgarishi, 

bosqinchilik) omillar ta'sirida yuzaga keladi. Inqiroz madaniyatning butunlay qulashiga yoki 

aksincha, yangi madaniyat tug‘ilishiga olib kelishi mumkin. 

Shunday qilib, madaniyat doimiy harakat va o‘zgarish holatida bo‘lib, uning sog‘lom 

rivojlanishi uchun an'ana va yangilik, barqarorlik va o‘zgaruvchanlik o‘rtasida muvozanat saqlash 

zarur. Jamiyat o‘z madaniy holatini doimiy monitoring qilib, turg‘unlik va tanazzulga yo‘l 

qo‘ymaslik, inqiroz belgilarini o‘z vaqtida aniqlash va bartaraf etish choralari ko‘rishi lozim. 

Foydalanilgan adabiyotlar ro‘yxati: 

1. Флиер А. История културы как смена доминантых типов идентичности // 

Личность. Культура. Общество, 2012. Том 14. Выпуск 1. 

2. Ревская Н. Культурология. Конспект лекций. -М.: 2001 

3. https://studfile.net/preview/7141705/page:6/  

  



234 

Rahimov Yorqinjon  

O‘zDSMI, Xalq ijodiyoti (cholg‘u ijrochiligi) 

 mutaxassisligi 1-kurs magistranti 

BRAYL TIZIMI ORQALI CHOLG‘U IJROCHILIGIDA TA’LIM TASHKIL ETISH 

Annotatsıya: maqolada Brayl yozuvining cholg‘u ijrochiligi sohasidagi o‘rni va ahamiyati yoritilgan. 

Ko‘zi ojiz insonlar uchun yaratilgan ushbu yozuv tizimi musiqa asarlarini o‘qish, ularni tahlil qilish hamda 

amaliy ijroga tayyorlanish imkonini beradi. Shuningdek, maqolada Brayl tizimining tarixi, amaliy afzalliklari 

va zamonaviy sharoitda uni yanada samarali qo‘llash yo‘llari haqida fikr yuritiladi. 

Kalit so‘zlar: Brayl yozuvi, cholg‘u ijrochiligi, musiqiy ta’lim, ko‘zi ojiz musiqachilar, Brayl notalari, 

maxsus metodika, inklyuziv ta’lim, texnologik vositalar, savodxonlik, musiqa pedagogikasi. 

Abstract: this article explores the role and significance of Braille notation in the field of instrumental 

performance. Designed for visually impaired individuals, the Braille music system enables reading, 

analyzing, and practicing musical compositions. The article discusses the historical development of Braille 

music, its practical benefits, and modern approaches for effective implementation in music education. 

Keywords: Braille writing system, instrumental performance, music education, blind musicians, 

Braille music notation, inclusive education, special teaching methods, educational technology, music 

pedagogy. 

 

Brayl alifbosidagi nota belgilari - dunyo bo‘ylab ko‘zi ojizlar uchun maxsus ishlab chiqilgan 

yozuv tizimidir. Bu nota yozish uslubi dastlab 1834-yilda Parijda Lui Brayl tomonidan taqdim 

etilgan bo‘lib, tez orada ko‘plab mamlakatlarda keng qo‘llanila boshlandi. Ushbu tizim 

yaratilganidan beri hozirgacha izchil ravishda rivojlanib kelmoqda. Vaqti-vaqti bilan turli 

davlatlardan musiqachilar xalqaro konferensiyalarda ishtirok etib, o‘zlarining yangi taklif va 

g‘oyalari asosida tizimga qo‘shimcha belgilarni kiritmoqdalar. Amaliy tajribada musiqiy asarlarni 

yozish uslublari yanada mukammallashmoqda. Natijada, ko‘zi ojiz ijrochilar uchun qulay bo‘lgan 

yangi belgilar ishlab chiqilmoqda. Brayl tizimi – soddaroq qilib aytganda, teginish orqali 

o‘qiladigan yozuv shaklidir. Bu tizim nafaqat ko‘rish imkoniyati cheklangan shaxslar uchun 

mo‘ljallangan, balki unda tinish belgilarini hamda harflar birikmalarini ifodalovchi maxsus 

belgilar ekvivalentlari ham mavjud. Brayl matni odatda qo‘llarni chapdan o‘ngga harakatlantirish 

orqali o‘qiladi. Bu jarayonda ikki qo‘l ham faol ishtirok etadi, ayniqsa ko‘rsatkich barmoqlari 

asosiy rolni bajaradi. Odatda, o‘qish tezligi daqiqasiga o‘rtacha 125 so‘zni tashkil etsa-da, ba’zi 

hollarda bu ko‘rsatkich 200 so‘zgacha yetishi mumkin. Brayl yozuvi yordamida ko‘rish imkoniyati 

cheklangan shaxslar yozma matnlarni o‘qish, tahlil qilish va o‘zlashtirish imkoniyatiga ega 

bo‘ladilar. Unda tinish belgilari, imlo qoidalari, paragraflar va izoh kabi turli yozma ifoda 

vositalari ham aniq tarzda ifodalanadi va o‘quvchiga yetkaziladi. 

Brayl yozuvida erta bosqichda ta’lim olish – savodxonlik, ta’lim olish va ko‘zi ojiz 

insonlarni ish bilan ta’minlash borasida muhim ahamiyatga ega. Biroq, kundan kunga yangi ta’lim 

siyosatlari va ekranni o‘qish dasturlari paydo bo‘lmoqda. Har qancha texnologiyalar, jumladan, 

Brayl displeylari bu tizimni yanada qulay va funksional qilgan bo‘lsa-da, so‘nggi yillarda Brayl 

yozuvidan foydalanish sezilarli darajada kamaygan. 

Brayl yozuvi ilk bor 1800-yillar boshida shakllangan. Bu borada Charlz Barbier, Napoleon 

Bonapart boshchiligidagi fransuz armiyasida xizmat qilgan harbiy, muhim rol o‘ynagan. U “tungi 

yozuv” deb nomlanuvchi o‘ziga xos sensorli kod tizimini ishlab chiqqan edi. Bu tizim 

Napoleonning askarlar o‘zaro yorug‘liksiz, ayniqsa tunda muloqot qila olishiga bo‘lgan 

ehtiyojidan kelib chiqqan. Barbier xizmat davomida askarlarning tungi jang paytida chiroqdan 

foydalanib, dushmanning e’tiborini tortgani va natijada hayotidan ayrilgani holatlariga guvoh 

bo‘lgan. Shu sababli, u maxsus 12 nuqtali katak tizimini ishlab chiqdi – har bir katak ikki ustun va 

olti qatorli nuqtalardan iborat edi. Har bir nuqta yoki nuqtalar kombinatsiyasi bir harf yoki tovushni 

ifodalardi. Ammo bu tizimda asosiy muammo shundaki, inson barmog‘i bilan barcha nuqtalarni 

bir harakatda aniqlash qiyin edi, bu esa yozuvni tushunishni mushkullashtirdi. Natijada, harbiylar 

ushbu tizimni amalda qo‘llashdan voz kechishdi. Shunga qaramay, Barbierning bu g‘oyasi 

keyinchalik Brayl yozuv tizimining rivojlanishiga zamin yaratdi. 

Brayl alifbosi bilvosita tarzda lotin yozuvidan kelib chiqqan. Dastlab ishlab chiqilgan 

tizimda nuqta kombinatsiyalari fransuz alifbosidagi harflarning tartibiga qarab belgilanib, har bir 

harfga moslashtirilgan. Ayrim harflar, xususan “w”, alifbo oxirida joylashtirilgan. Brayl tizimidagi 

birinchi o‘n harf – ya’ni “a” dan “j” gacha bo‘lgan harflar (bunga ba’zan “birinchi o‘nlik” deyiladi) 

– faqat yuqori qatorlardagi to‘rtta nuqta joylashuvi orqali ifodalanadi. Bu kombinatsiyalar, shu 

bilan birga, 1 dan 9 gacha bo‘lgan raqamlar hamda 0 sonini ifodalash uchun ham ishlatiladi. 

Keyingi o‘n harf, ya’ni “k” dan “t” gacha bo‘lgan belgilar, “a” dan “j” gacha bo‘lgan shakllarga 

o‘xshash bo‘lib, faqat harflar tarkibiga uchinchi qatordagi nuqta qo‘shiladi. 

Brayl yozuvi asosan ko‘zi ojiz va ko‘rish qobiliyati cheklangan odamlar uchun 

mo‘ljallangan ta’lim vositasi. Musiqada esa Brayl yozuvi musiqiy notalarni va ijro texnikasini 

yozish, o‘rganish va o‘qishda qo‘llaniladi. Bu usul ko‘zi ojiz musiqachilarga musiqa asarlarini 

mustaqil o‘rganish imkonini beradi. Brayl musiqiy yozuvi an’anaviy notalardan farq qiladi – u 

nuqtalar kombinatsiyasi orqali musiqaning ritmi, balandligi, nota nomlari va boshqa elementlarni 

ifodalaydi. Masalan, har bir nota va tinish belgisi o‘zining maxsus Brayl belgisi bilan ifodalanadi. 

Bu esa ko‘zi ojiz odamlar uchun musiqa asarini aniq va to‘liq o‘qish imkonini beradi. Shuningdek, 

so‘nggi yillarda texnologiyalar yordamida Brayl displeylari va maxsus dasturlar orqali musiqani 

yanada qulayroq o‘rganish va ijro etish imkoniyati oshmoqda. 

Brayl yozuvi ko‘zi ojiz insonlar uchun nafaqat adabiy matnlarni o‘qish va yozishda, balki 

musiqiy ta’lim va ijroda ham muhim vosita hisoblanadi. Ushbu tizim yordamida ular notalarni 

o‘qish, musiqa asarlarini tahlil qilish va amaliy ijro bilan shug‘ullanish imkoniyatiga ega 

bo‘ladilar. Brayl yozuvi orqali musiqa o‘rganish, ayniqsa erta yoshdan boshlansa, ko‘rish 



236 

qobiliyati cheklangan insonlar uchun savodxonlikni, mustaqil fikrlashni va ijodiy rivojlanishni 

ta’minlaydi. Tarixan, Brayl yozuvi Charlz Barbier tomonidan yaratilgan harbiy “tungi yozuv” 

tizimiga asoslangan bo‘lib, uni Lui Brayl takomillashtirgan. Musiqa uchun maxsus moslashtirilgan 

Brayl notalari tizimi esa jahon miqyosida keng qo‘llanilmoqda. Har bir nota, ritmik belgilar, pauza 

va dinamik belgilar o‘ziga xos nuqta kombinatsiyalari orqali ifodalanadi. 

Shunday qilib, Brayl musiqiy yozuvi ko‘zi ojiz insonlar uchun ijodiy erkinlik eshigini ochib, 

ularni jamiyat hayotiga faolroq jalb etish imkonini beradi. Bu tizimni saqlab qolish va rivojlantirish 

esa barcha musiqiy ta’lim muassasalari va mutaxassislarning dolzarb vazifasidir.  

Foydalanilgan adabiyotlar ro‘yxati: 

XUDOYBERGAN DEVONOV XX ASR MA’RIFATPARVARI 

Annotatsiya: ushbu maqola XX asrda Xorazmda yashab faoliyat ko‘rsatgan birinchi o‘zbek 

fotografi va kinooperatori Xudoybergan Devonovning hayoti, faoliyati, jamiyatda tutgan o‘rni va 

jadidchilik harakati namoyondasi ekanligi haqida.  

Kalit so‘zlar: Xorazm, fotografiya, operator, kino, jadidchilik harakati, xalq dushmani, foto, 

lavha. 

Abstract: this article is about the life, work, role in society, and the Jadid movement of 

Khudoybergan Devonov, the first Uzbek photographer and cinematographer who lived and 

worked in Khorezm in the 20th century. 

Keywords: Khorezm, photography, cinematography, film, Jadid movement, enemy of the 

people, photo, sheet. 

 

Bugungi rivojlangan davrda mobil telefonlarimiz orqali ham istagan narsamizni suratga 

olishimiz mumkin. Lekin bundan 100-150 yillar avval bu haqiqiy g‘ayritabiiy hodisa 

hisoblanganligi haqida hech o‘ylab ko‘ramizmi? Yoki bo‘lmasam ilk fotograf kim ekanligi va shu 

bilan birga yurtimizda fotografiya bilan kim birinchi bo‘lib shug‘ullanganligi haqida ma’lumotga 

egamizmi?  Fotografiyaning Turkistonga kirib kelishi haqida so‘z borganida tarixiy manbalar 

Xorazm tomonga yo‘naltiradi. Xorazm xoni Muhammad Rahimxon II (Feruz) hukmronligi 

davrida uning qo‘llab-quvvatlashlari bilan ilk o‘zbek fotograf va kinooperatori Xudoybergan 

Devonov tomonidan fotografiya yurtimizda ham shakllandi. Yuqoridagi fikrni oydinlashtiradigan 

bo‘lsak, Turkistonda birinchi bo‘lib fotoapparatdan foydalangan yurtdoshimiz bu Xudoybergan 

Devonovdir. 

Siyosiy jihatdan qiyin davrda yashaganligiga qaramasdan saroy hayotiga yaqin bo‘lganligi, 

xususan Xorazm xoni Muhammad Rahimxon II (Feruz) uni yaxshi taniganligi va Bosh vazir 

Islomxo‘ja uni qo‘llab-quvvatlaganligi sababli Devonovda imkoniyatlar nisbatan ko‘p edi. 

Devonovning saroy hayotiga qanday yaqin bo‘lganligi haqida Naim Karimov o‘zining 2010-yil 

“Jahon adabiyoti” jurnalining 9-soniga bergan maqolasida shunday deydi: “Bo‘lajak birinchi 

o‘zbek fotografi 1878 yili Xiva shahrida Nurmuhammad devon (mirza) oilasida dunyo yuzini 

ko‘rdi. Uning otasi, ayrim manbalarda aytilishicha, xon saroyida munshiy (kotib) va tabib bo‘lib 

xizmat qilgan. Boshqa bir manbada Nurmuhammad otaning Xo‘jayli tumanida hokim bo‘lganligi 

aytiladi. Xudoybergan Devonovning jiyani Abdulla Yusupov esa tog‘asi haqidagi xotiralarida 

yozishicha, Nurmuhammad Xo‘jayli tumanidagi yer-suvning boshqaruvchisi bo‘lgan. 

X.Devonovning o‘zi NKVD tergovchilariga bergan ko‘rsatmasida Xiva tumanidagi Badirxon 

qishlog‘ida otasining olti gektar yeri bo‘lgani va u shu yerlarni tevarak-atrofdagi dehqonlarga 

bo‘lib berganini hamda shu yerlardan daromad olganini aytgan.” [1.] 

Yuqorida keltirilgan ma’lumotlar aniq ko‘rsatib turibdi-ki, Devonovning otasi 

Nurmuhammad devon saroyda ishlaganligi tufayli o‘g‘li Xudoybergan ham saroy hayotiga yaqin 

sharoitda ulg‘aydi. Uning fotografiya san’atiga qiziqishi uyg‘onishi esa mutlaqo boshqa inson 

tufayli yuz berdi. Oqmasjidga kelib o‘rnashgan nemis mennonitlardan bo‘lgan Vilgelm Penner 

ta’sirida unda yangi san’at turiga qiziqish paydo bo‘ldi. “Xudoybergan Devonov tarjimai holini 

yozgan kezlarida, chamasi, nemis millatiga mansub kishilar bilan hamkorlik qilganligi, chunonchi, 

Oq masjidga kelib o‘rnashgan nemislardan biri Vilgelm Pennerdan fotografiyani o‘rganganligini 

aytish xavfli bo‘lgan ko‘rinadi. Shuning uchun ham u Adamning rus millatiga mansubligini 

aytgani holda asosiy ustozi Vilgelm Penner nomini umuman tilga olmagan. Holbuki, unda foto 

san’atiga qiziqishning uyg‘onishi va uning ilk o‘zbek fotografi bo‘lib shakllanishi shu Vilgelm 

Pennerning nomi bilan bevosita bog‘liq” [2.] deb yozadi Naim Karimov. Xudoybergan 

Devonovning tarjimai holidagi bu ma’lumotlardan bilish mumkin-ki, davr haqiqatan qaltis va 

qiyin edi. 1895-yil 28-dekabrda aka-uka Lyumerlar tomonidan Kino san’atiga asos solingandan 

so‘ng, u jadal ravishda boshqa mamlakatlarga ham yoyila boshladi. Avvaliga faqatgina filmlarning 

namoyishlari amalga oshirilgan bo‘lsa, sekin-astalik bilan filmlarni suratga olish ham ommalashib 

bordi. Aynan shu jarayonda Chor Rossiyasi orqali Turkistonda ham film namoyishlari o‘tkazilardi. 

Bunday namoyishlar oddiy xalq uchun emas saroy ahli va asosan zodagonlar uchun 

tashkillashtirilgan.  

Xudoybergan Devonov Islomxo‘janing ko‘magi bilan 1907-1908-yillarda Moskva va Sankt-

Peterburgdan teleskop, grammafon, foto va kino apparatlarini olib keladi. Aynan shundan keyin 

uning chinakamiga fotograflik va operatorlik faoliyati boshlanadi. Uning ajralib turuvchi jihati 

shunda edi-ki, Devonov xalq uchun xizmat qilar edi. U olgan suratlarda va qisqa lavhalarda 

haqiqiy Xorazm xalqining hayoti sodda aks ettirilardi. Turli kasb egalari, Xorazm manzaralari, 

bozorlar, tarixiy obidalar va oddiy xalq uning foto va lavhalarining qahramonlari edi.  

“1921-yilda Xorazmga kelgan Hamza Hakimzoda o‘zbek kinosining otaxoni Devonov va 

uning do‘stlari Masharif Bobojonov, Otaniyoz Shokirov xizmatlariga yuksak baho beradi. 

Devonovning kino apparati dehqonlarga yer taqsimlanishi, Xorazm dalalarida birinchi traktorning 

paydo bo‘lishi, ozodlikka chiqqan ayollarning paranji tashlashlari, Xiva, Urganch shaharlarida 

bo‘lgan ommaviy yig‘ilishlarni suratga tushirgan. Xalq ishonchiga, hurmatiga sazovor bo‘lgan 

Devonov Sovetlar hukumatining birinchi Qurultoyida Davlat nazorati va qog‘oz korxonasiga 

boshliq qilib tayinlandi. Devonov jamoat ishlarida faol qatnashish bilan bir qatorda sevgan ishini 

qo‘ymaydi, yetim bolalarni tarbiyalashda, ularga moddiy-manaviy yordam berishda katta 

tashabbus ko‘rsatadi. U yangi kinoteatrlar ochib, u yerda tomoshalar tashkil etadi, yetimlar 

foydasiga pul yig‘adi.” [3.] 

Yuqorida keltirilgan ma’lumotlardan ko‘rinib turibdi-ki, Devonov nafaqat fotografiya va 

kino, balki, jamoat ishlarida ham faol ishtirok etgan. Tarixiy manbalarga tayangan holda 

keltirilishiga ko‘ra, uning ma’lum muddat Moliya vaziri lavozimida faoliyat yuritishi ham bejiz 

emas edi. Shu bilan birga ta’kidlash lozim-ki, u nafaqat o‘z sevgan ishida malakali, hamda 

o‘qimishli va ziyoli inson edi. Shu sababli ham butun boshli Xorazm xonligining Moliya ishlari 

unga ishonib topshirildi. O‘tgan asrning 20-yillarida Devonov fotografiya sirlarini o‘rgatish 

maqsadida maktab ham tashkil qildi. Yosh o‘smirlarga o‘z sevgan kasbi sir-sinoatlarini qo‘lidan 

kelgancha tanishtirdi. Keyinchalik bu joy foto-kino studiyasi vazifasini bajardi. 1936-yilda Stalin 

qatagʻonlari avjiga chiqqan davrda, Devonov “xalq dushmani” sifatida hibsga olingan. 1938-yilda 

X.Devanov Yangiyoʻl shahridagi siyosiy mahbuslar lageriga joʻnatilgan va 1940-yilda vafot etgan. 

[4.] 

XX asrda faoliyat yuritgan jadidchilik harakati ko‘plab yangilanishlarga olib kelgan edi. 

Ularning istagi ham aslida shu hisoblangan. Xalqni uyg‘otish, barchani bilimli, ziyoli bo‘lishini 

xohlash va targ‘ib qilish jadidchilik harakati namoyondalarining asosiy maqsadi edi. Ular bu 

yo‘lda darsliklar yaratdilar, maktablar ochdilar, o‘z jonlarini xavf ostiga qo‘yish evaziga xalqni 

uyg‘otishga harakat qildilar. Turkiston zaminida ilk bor spektakl Mahmudxo‘ja Behbudiyning 

“Padarkush” dramasi orqali sahnalashtirildi. Ma’lumki, Behbudiy jadidchilik harakatining yirik 

namoyondasi edi.  

Xulosa shuki, yurtimizda teatr san’ati shakllanishida aynan jadidchilik harakatining yaqqol 

ta’siri bo‘lganligini ko‘rish mumkin. Aynan shu davrda Turkistonda kino san’atining ilk 

uchqunlari ham paydo bo‘ldi. Buni Xudoybergan Devonovning faoliyati orqali keltirish mumkin. 

O‘zbek kinosi tug‘ilishi rasman 1925-yil “Sharq yulduzi” kinostudiyasi tashkil etilishi bilan 

hisoblansa-da, ungacha bo‘lgan davrdagi Devonovning say-harakatlarini ham e’tirof etish lozim. 

Birinchi bor foto va kino apparatlarini olib kelib, yangi san’at turini targ‘ib qilishi, maktab ochib 

yangi kasbni o‘rgatishga harakat qilishiva shu bilan birga boshqa jadidlar singari qatag‘on qurboni 

bo‘lganligini inobatga olgan holda Xudoybergan Devonovni ham chin ma’noda jadid deya atash 

mumkin. Devonov XX asrda Turkiston zaminida yashab o‘tgan haqiqiy ma’rifatparvar, ziyoli 

inson edi.  

strategiyalarni ishlab chiqish va amalga oshirish masalalari tahlil qilingan. Shuningdek, 

Madaniyat jamiyatning ma’naviy-ma’rifiy tayanchi sifatida ijtimoiy barqarorlik va 

rivojlanishda muhim ahamiyat kasb etadi. Ayniqsa, yangi O‘zbekistonning taraqqiyot 

strategiyasida madaniyat markazlarini boshqarish masalasi dolzarb bo‘lib, ularning jamiyatdagi 

o‘rnini mustahkamlash va samaradorligini oshirish talab etiladi. Madaniyat markazlari milliy 

o‘zlikni anglash, madaniy merosni asrash va avlodlarga yetkazishda asosiy institut sifatida faoliyat 

yuritadi [1.B.37]. Ushbu tadqiqotda madaniyat markazlarini boshqarishning samarali strategiyalari 

ishlab chiqilib, ularni amaliyotga joriy qilish bo‘yicha tavsiyalar berilgan. 

Ushbu tadqiqotda madaniyat markazlarining boshqaruv jarayonlarini o‘rganish uchun 

sifatli va miqdoriy tahlil usullari qo‘llanildi. Tadqiqotda quyidagi materiallar va metodlar asos 

qilib olindi. 1. Adabiy manbalarni tahlil qilish – madaniyat markazlarining boshqaruvi va ularning 

strategik rivojlanishi bo‘yicha mahalliy va xorijiy ilmiy adabiyotlar, shu jumladan, davlat hujjatlari 

va xalqaro tajribalar asosida tahliliy sharh amalga oshirildi.  

2. Statistik ma’lumotlarni tahlil qilish - O‘zbekiston Statistika qo‘mitasi va Madaniyat 

vazirligi tomonidan e’lon qilingan ma’lumotlar tahlil qilindi. Jumladan, madaniyat markazlarining 

soni, ularning moliyaviy holati va aholiga ko‘rsatgan xizmatlari haqidagi statistik ko‘rsatkichlar 

o‘rganildi. 

3. Suhbat va intervyu – hududiy madaniyat markazlarining rahbarlari va xodimlari bilan 

chuqurlashtirilgan suhbatlar o‘tkazildi. Bu usul orqali boshqaruvdagi mavjud muammolar va 

samarali strategiyalarni joriy qilish imkoniyatlari aniqlandi. Suhbat davomida innovatsion 

texnologiyalarni qo‘llash, kadrlar malakasi va moliyaviy barqarorlik masalalariga alohida e’tibor 

qaratildi. 

4. Qiyosiy tahlil – O‘zbekiston va rivojlangan davlatlarning madaniyat markazlari 

boshqaruvi bo‘yicha tajribasi solishtirildi. Xususan, Yevropa davlatlari (Germaniya, Fransiya) va 

Osiyo mamlakatlari (Janubiy Koreya, Yaponiya) madaniyat markazlarining boshqaruv 

modellarini o‘rganish orqali ularning muvaffaqiyatli yondashuvlari tahlil qilindi. 

5. Amaliyotdagi tajribalarni o‘rganish - Toshkent, Samarqand va Xiva shaharlaridagi 

madaniyat markazlarining faoliyati joyida kuzatildi. Bu jarayonda markazlarning infratuzilmasi, 

kadrlar tarkibi va ularning xizmat ko‘rsatish samaradorligi baholandi. 

Tadqiqot davomida qo‘llanilgan materiallar va usullar orqali madaniyat markazlarining 

boshqaruvi bo‘yicha aniq ma’lumotlar yig‘ildi va taklif qilingan strategiyalarning samaradorligi 

tahlil qilindi. Ushbu yondashuv tadqiqot natijalarini ilmiy asosda ishonchli qilishga xizmat 

qildi.Maqolada sifat va miqdoriy tahlil usullari qo‘llanilgan. Innovatsion boshqaruv tizimlari 

bo‘yicha ilmiy adabiyotlar, Prezident farmonlari va qarorlari, shuningdek, xalqaro tajribalar 

asosida boshqaruv strategiyalari ishlab chiqilgan. Tahlil jarayonida madaniyat markazlarining 

faoliyatiga oid ma’lumotlar va statistik ko‘rsatkichlar o‘rganilib, muammolar va imkoniyatlar 

aniqlangan. 

Madaniyat markazlarining xizmatlarini raqamlashtirish orqali ularning ommabopligini 

oshirish mumkin. Virtual va kengaytirilgan reallik texnologiyalari yordamida madaniyat va 

san’atni targ‘ib qilish bo‘yicha yangi imkoniyatlar yaratildi [2]. 

Davlat-xususiy sheriklik modeli asosida madaniyat markazlarini tijoratlashtirish 

imkoniyatlari tahlil qilindi. Madaniy obidalar negizida turistik xizmatlarni rivojlantirish va milliy 

suvenirlar ishlab chiqarish orqali qo‘shimcha mablag‘lar jalb qilish taklif etildi [3: 45]. 

Xodimlarning malakasini oshirish uchun maxsus dasturlar ishlab chiqildi. Yosh 

ijodkorlarni qo‘llab-quvvatlash va ular uchun amaliyot dasturlarini tashkil etish boshqaruv tizimini 

kuchaytirishda muhim ahamiyat kasb etishi qayd etildi [4.B.27.] 

Mahalliy madaniy merosni asrash va aholi ehtiyojlariga mos dasturlarni ishlab chiqish 

orqali madaniyat markazlarining jamiyatdagi o‘rnini mustahkamlash imkoniyatlari belgilandi 

[5.B.54.] 

Madaniyat markazlarining boshqaruvi bo‘yicha tadqiqot natijalari ko‘rsatdiki, zamonaviy 

boshqaruv usullari ularning samaradorligini oshirishda hal qiluvchi ahamiyat kasb etadi. Xususan, 

innovatsion texnologiyalar yordamida xizmat ko‘rsatish sifati oshiriladi, moliyaviy barqarorlikni 

ta’minlash uchun esa davlat va xususiy sektor o‘rtasidagi hamkorlikni rivojlantirish muhimdir. 

Kadrlar salohiyatini oshirish va hududiy xususiyatlarni hisobga olish boshqaruv tizimining asosiy 

komponentlari sifatida belgilandi. Shu bilan birga, xalqaro tajribalar milliy boshqaruv tizimiga 

moslashtirilishi zarurligi aniqlangan. 

Madaniyat markazlarini boshqarishda innovatsion texnologiyalarni joriy etish, moliyaviy 

barqarorlikni ta’minlash, kadrlar salohiyatini oshirish va hududiy xususiyatlarni inobatga olish 

bo‘yicha samarali strategiyalar ishlab chiqildi. Ushbu strategiyalar madaniyat markazlarining 

faoliyatini rivojlantirish, ularni jamiyatdagi o‘rnini mustahkamlash hamda milliy qadriyatlarni 

xalqaro miqyosda targ‘ib qilishga xizmat qiladi. 

Foydalanilgan adabiyotlar ro‘yxati: 

1. Karimov I. Yuksak ma’naviyat – yengilmas kuch. -T.: O‘zbekiston, 2008. 

2. O‘zbekiston Respublikasi Prezidentining 2022-2026 yillarga mo‘ljallangan taraqqiyot 

strategiyasi. 

3. Xalqaro madaniyat markazlari boshqaruvi bo‘yicha ilmiy tadqiqotlar. 

4. Rustamov A. Madaniyat menejmenti asoslari. -T.: Ma’naviyat. 2020. 

5. Rahimova N. Hududiy madaniy merosni boshqarish masalalari. -T.: O‘zMU, 2020.  



243 

Rajabov Ruslan 

O‘zDSMI, Aktyorlik san’ati (qo‘g‘irchoq teatr  

aktyorligi) mutaxassisligi 1-kurs magistranti  

QO‘G‘IRCHOQ TEATRIDA SAHNA NUTQINING O‘RNI 

Annotatsiya: ushbu maqolada qo‘g‘irchoq teatrida sahna nutqining xususiyatlari, ilmiy, 

amaliy, nazariy jihatlari, o‘ziga xos jihatlari, drama, musiqali teatr va estrada aktyorlaridan 

farqlari haqida so‘z boradi.  

Kalit so‘zlar: teatr, og‘zaki san’at, qo‘g‘irchoq, ovoz, psixofizik apparat, rejissyor, aktyor, 

sahna, intonatsiya, tabiiy ovoz. 

Annotation: this article discusses the characteristics of stage speech in puppet theater, 

focusing on its scientific, practical, and theoretical aspects, as well as its distinctive features. It 

also highlights the differences between puppet theater actors and those in drama, musical 

theater, and variety performance. 

Keywords: theater, oral art, puppet, voice, psychophysical apparatus, director, actor, 

stage, intonation, natural voice. 

 

Hоzirgi zаmоnаviy qo‘g‘irсhоq tеаtri ko‘p аsrlik аn’аnаlаr аsоsidа jаmlаngаn. 

E.S.Kаlmаnоvskiy shundаy dеb yоzgаn еdi – “Qo‘g‘irсhоq tеаtri аktyоrlаri dеyаrli hесh qасhоn 

o‘zining kundаlik tаbiiy оvоzidа gаpirmаydilаr”. Qоlаvеrsа mustаhkаm vа rаng-bаrаng оvоzni 

tаlаb qilаdi. Shuni qo‘shimсhа qilish kеrаkki, zаmоnаviy qo‘girсhоq tеаtrining nutq sаn’аtidа 

qаdimgi qo‘g‘irсhоq sаn’аti muhim rоl o‘ynаydi. Qo‘g‘irсhоq tеаtri аmаliyоti qo‘g‘irсhоq аktyоri 

uсhun drаmа tеаtri аktyоrining mаhоrаtigа yа’ni kесhinmа sаn’аtigа еgа bo‘lish zаrurligini 

tаsdiqlаdi. Shuning uсhun hаm qo‘g‘irсhоq sаn’аtining аsоsidа K.S.Stаnislаvskiy mаktаbi yоtаdi. 

Birоq, qo‘g‘irсhоq tеаtri sаn’аtining o‘zigа xоs xususiyаti tаbiiy rаvishdа аktyоrning 

psixоtеxnikаsining ko‘plаb еlеmеntlаri sаbr vа muаyyаn o‘zgаrishlаrgа duсh kеlishi kеrаkligigа 

оlib kеlаdi. Drаmаtik tеаtr аktyоri o‘z tаnаsining individuаl jismоniy vа ruhiy mаtеriаllаrdаn 

fоydаlаngаn hоldа sаhnа оbrаzini yаrаtаdi. Qo‘g‘irсhоq аktyоri jismоniy mаtеriаl sifаtidа tаyyоr 

vоsitаgа еgа yа’ni qo‘g‘irсhоqqа. Shundаy qilib, аktyоrning psixоfizik harakati sаhnа оbrаzini 

yаrаtаdi. Mаshqlаr jаrаyоnidа ulаr mo‘jizаkоr jоnlаntirish jаrаyоnini bаjаrish bаrоbаridа, o‘zining 

оvоz оrqаli ulаrning trаnsfоrmаtsiyаlаshtirilgаn nutqini tоpаdi.  

Qo‘g‘irсhоq tеаtri bo‘limlаridа sаhnа nutqini o‘qitish tаjribаsi qo‘g‘irсhоq tеаtrining kеng 

ijоdiy tаjribаsi vа аmаliyоtigа аsоslаnаdi. Qo‘g‘irсhоq tеаtri аktyоrining drаmаtik tеаtri 

аktyоridаn fаrqi shundаki, qo‘g‘irсhоq tеаtridа bаrсhа ijоdiy jаrаyоnlаr qo‘g‘irсhоq bilаn bеvоsitа 

bоg‘liq. Qo‘g‘irсhоq аktyоri vа rеjissоrlаrining kаsbiy tа’limi uzоq tаrixgа еgа еmаs. Urf-

оdаtlаrgа hаm bоy еmаs. Ushbu mutаxаssisliklаr uсhun sаhnа nutqini o‘qitish, o‘rgаtish hаqidа 

hаm shundаy dеyish mumkin. Uzоq yillаr dаvоmidа qo‘girсhоq tеаtrining bo‘lаjаk аktyоrlаri vа 

rеjissоrlаrining sаhnа nutqini mаxsus usullаri hаqidа mаsаlа ko‘tаrilmаgаn. Shunisi qiziqki, 

bugungi kundа turli mаmlаkаtlаrning tеаtrlаridа siz qo‘g‘irсhоq sаn’аtidа shаkllаngаn 

оvоzlаshtirish vа bоshqаrishning dеyаrli bаrсhа usullаrini tоpishingiz mumkin. Jumlаdаn: 

Itаliyаlik Pulсhinеlli, Frаnsuz Pоlshinеl vа Gignоl, Ingliz Pаnсh, Ispаn Grаtsiоzо, (dоn Kistоbеl 

Pulсhinеlli), Nеmis Gаnsvusrt vа Pikеlxеring, Avstriyаlik Kаspеrlе, Bеlgiyаlik Vоltiеr, Chеx 

Kаshpаrеk, Turk Gаrаgеz, Fоrs Pаxlаvоn Kасhаl vа O‘zbеkistоndа Kасhаl Pоlvоn. Albаttа, bu 

zаmоnаviy qo‘g‘irсhоq tеаtri fаqаt оldingi dаvrlаrning tеаtr shаkllаridаn fоydаlаnаdi dеgаni еmаs, 

аksinсhа, аyniqsа XX-аsrning ikkinсhi yаrmidа uslublаr vа tеxnоlоgik tizimlаrning tubdаn 

o‘zgаrishi sоdir bo‘ldi. Ammо shumgа qаrаmаy, tаjribаlаr, qоidаlаr tаriqаsidа, аsrlаr dаvоmidа 

tаnlаngаn vа sаyqаllаngаn nаrsаlаrgа аsоslаngаn еdi. Shuni tа’kidlаsh kеrаkki, o‘tmishdа 

qo‘g‘irсhоq аktyоrining kаsbiy tаyyоrgаrligi rаsmiy rаvishdа mаvjud bo‘lmаgаn bo‘lsаdа, 

qo‘g‘irсhоq truppаlаr vа individuаl ustаlаr dаvridа o‘rgаnish tizimi kеng tаrqаlgаn еdi. Shuning 

uсhun hаm qo‘g‘iсhоq аktyоrlаrining mаhоrаti аnсhа yuqоri bo‘lgаn. 

Ilgаrigi dаvrlаrdа qo‘g‘irсhоq tеаtrlаridа sаfillаrdаn fоydаlаnilgаn. Bu mоslаmа mеtаlldаn, 

kumushdаn yоki suyаk plаstinkаsidаn tаyyоrlаngаn. U tilning оrqа tоmоnigа qo‘yilgаn. Ovоzni 

tаnib bo‘lmаydigаn dаrаjаdа o‘zgаrtirib yubоrgаn. Bu bilаn оvоzning uzоqqа hаm yеtkаzish 

imkоniyаti yuqоri bo‘lgаn. Bаdiiy yuqоri, ushbu prоfеssiоnаl sаn’аt turning murаkkаbligi аniq. 

Simli qo‘g‘irсhоqlаr shirmа оrtidа jоylаshgаn аktyоrning hоlаti uсhun judа nоqulаy. Simli vа 

qo‘lqоpli qo‘g‘irсhоqlаrdа bеllаr оzginа оrqаgа bukilgаn, bоsh yuqоrigа qаrаgаn, qo‘llаrdа еsа 

qo‘g‘irсhоqning оg‘irligi. Mаnа shundаy nоqulаy shаrоitdа qo‘g‘irсhоq аktyоrlаrining оvоzi hаm 

ishlаsh kеrаk. Bir vаqtning o‘zidа bunсhа jаrаyоnni bаjаrish uсhun аnсhа еnеrgiyа sаrflаnаdi. Bu 

yеrdа сhuqur uslubiy muоmmоlаr yаshiringаn. E.Spеrаnskiy shundаy dеb yоzаdi – аktyоrning 

оvоzi hаr qаndаy shаrоitdа hаm tоmоshаbingа yеtib bоrishi vа qo‘girсhоq bilаn birlаshishi uсhun 

nаfаqаt оvоzning, bаlki sizning his-tuyg‘ulаringizni hаm o‘zigа xоs yоrqinligi bo‘lishi kеrаk. 

Spеrаnskiy ifоdаning yоrqinligigа qаrаtilgаn jismоniy zo‘riqish vа psixоlоgik hаrаkаtlаrni, 

qo‘shimсhа hаrаkаt vа “mаtеriаlgа tuzаtish” dеb аtаdi. Aktyоr spеktаklning mоddiy qismi, 

qo‘g‘irсhоqning jоnsiz tаbiаti vа shirmа оrqаli - tоmоshаbingа qаlb, fikr, оvоzi bilаn kurаshishi 

kеrаk. Shundаginа tоmоshаbin qo‘g‘irсhоqning tirik еkаnligigа ishоnаdi. Hоzirgi kungа kеlib, 

аudiо yоzuvlаr yа’ni fоnаgrаmmаlаr qo‘g‘irсhоq tеаtrigа kirib kеldi. Bu аlbаttа, ko‘p jihаtdаn, 

ishlаb сhiqаrish, tеxnik shаrоitlаr vа аktyоrning оvоz аppаrаtigа hаddаn tаshqаri yuklаnish tufаyli 

yuzаgа kеldi. Ammо buning sаlbiy оqibаtlаrini hаm o‘ylаsh kеrаk. Sаbаbi fоnаgrаmmаdа siz, hаr 

bir sоniyаlаrni hisоblаshni bоshlаysiz, qаdаmlаrni sаnаysiz, fоnаgrаmmаgа mоslаshаsiz, so‘ngrа 

siz spеktаklni yоddаn bilаsiz vа оqibаtdа siz tеxnikа hаqidа o‘ylаmаysiz. Bu yеrdа to‘lа to‘kis 

еrkinlik bоshlаnаdi. Imprоvizаtsiyа qilgingiz kеlаdi. Bа’zi hоllаrdа jоnli plаndаgi аktyоr vа 

qo‘g‘irсhоq qаhrаmоni bilаn diоlоggа kirishgаndа, аktyоrlаrdаn оvоzni bir-birlаrigа o‘zаrо 

uyg‘unlаshtirishni tаlаb qilаdi. Bulаrning bаrсhаsi o‘z nutqi vа qo‘g‘irсhоq оvоzining o‘rtаsidаgi 

сhеgаrаni mоhirlik bilаn tоpishni shuningdеk, tеаtr mаktаbidа sаhnа nutqini o‘qitishning bir qаtоr 

o‘zigа xоs uslubiy muоmmоlаrini kеltirib сhiqаrаdi. 

Qo‘g‘irсhоq аktyоrining оvоzli nutq qоbiliyаtlаri drаmаtik tеаtrining ishсhi dаsturidа аks 

еttirilmаgаn. Qаbul jаrаyоnlаridаgi еng аsоsiy е’tibоrgа оlinаdigаn jihаt shundаki, аbituriеntlаrdа 

оvоz vа nutqning оrgаnikligi, qo‘g‘irсhоqqа bo‘lgаn munоsаbаt. Buning uсhun аbituriеnt imtihоn 

stоlidаgi birоrtа qo‘g‘irсhоqni qo‘ligа оlаdi vа o‘zi tаyyоrlаb kеlgаn аsаrlаrini ijrо qilib bеrаdi. 

Afsuski, ko‘pinсhа сhirоyli tеmbrli оvоzlаr hаm qo‘g‘irсhоqni tаshqi ko‘rinishi tаlаb qilаdigаn 

еksprеssiv o‘zgаrishlаrgа jаvоb bеrа оlmаsliklаri mа’lum bo‘lаdi. Buni to‘g‘ri bаjаrish, 

аbityurеntning ijоdiy tаsаvvurining iсhki sоhаsi bilаn bоg‘liq. Shu bilаn birgа, оvоz bilаn nutq, 

o‘z-o‘zidаn, sоf shаkldа ifоdаli tааssurоt qоldirmаydi. Bo‘ri, tulki vа yаlmоg‘iz kаmpirni 

оvоzlаshtirgаndа оhаngdоr, intоnаtsiоn mоdulyаtsiyаlаr bilаn bоyitilаdi. Abituriеntlаr tаlаbаlikkа 

qаbul qilingаnlаridаn sоng, o‘qituvсhining аsоsiy vаzifаsi, tаlаbаning nutq vа оvоzidа сhidаmlilik, 

mоslаshuvсhаnlik fаzilаtlаrini rivоjlаntirishgа yоrdаm bеrish. Uning tаbiiy individuаl оvоzini 

sаqlаb qоlgаn hоldа. Qo‘g‘irсhоq аktyоri uсhun yаnа muhim vаzifа uning nutq аppаrаti vа qo‘l 

hаrаkаtlаrining uyg‘unlikdа ishini tа’minlаshdir. S.K. Jukоvning so‘zlаrigа ko‘rа, аktyоr iсhki his-

tuygulаrini qo‘g‘irсhоqqа sеhrli qo‘llаri оrqаli o‘tkаzаdi. Qo‘llаr insоnning hissiy hоlаtidаgi 

o‘zgаrishlаrgа turliсhа jаvоb bеrаdi. 

E.Spеrаnskiy tа’kidlаgаnidеk, bаrсhа iсhki tеmpеrаmеnt, аktyоrning fikrlаri qo‘g‘irсhоqni 

bоshqаrаyоtgаn qo‘llаr оrqаli o‘tаdi. Insоn nutqi qo‘llаr bilаn bоg‘liq. Avvаlо, qo‘l hаrаkаtlаri 

insоnlаr оddiy kundаlik hаyоtdа gаpirgаnimizdа hаm, bеvоsitа imо-ishоrаlаr оrqаli gаplаshilаdi. 

Hаttоki yоdingizdа bo‘lsа xаlqоnа оdаtlаr bоr, mаsаlаn; siz bоshqа millаt tilini bilmаsаngiz qo‘l 

hаrаkаtlаri оrqаli tushuntirаmiz. Qo‘g‘irсhоq tеаtridа hаmmа nаrsа bоshqасhа. Aktyоrning 

qo‘llаri qo‘g‘irсhоqni ushlаgаn hоlаtdа, iсhki mеxаnikаsini hаrаkаtgа kеltirаdi. Dоimiy rаvishdа 

o‘zigа xоs ko‘plаb hаrаkаtlаrni аmаlgа оshirаdi. Qo‘girсhоqni tеpаdа ushlаb turish, shirmаdа 

mе’yоriy dаrаjаsigа riоyа qilinishini kuzаtish, qo‘g‘irсhоqni hаvоdа muаllаq hаrаkаtlаntirish, 

iplаrini bоshqаrish (agarda marionetka bo‘lsa) – muhim xususiyаtlаridаn biridir. Qo‘l bilаn 

ishlаshning kеyingi bоsqiсhi - ibоrаlаr bilаn аrtikulyаtsiyа mаshqini bаjаrish. Bundа аktyоrlаr xаlq 

mаqоllаri vа tеz аytishlаridаn fоydаlаngаn hоldа аrtikulyаtsiоn mаshqlаr bаjаrilаdi. Qo‘g‘irсhоq 

spеktаkllаridа gаplаshuvсhi qo‘g‘irсhоqlаr pаydо bo‘lа bоshlаgаn zаhоti аktyоrlаr оvоzini ulаrgа 

mоslаshtirishi muаmmоsi pаydо bo‘ladi. Qo‘g‘irсhоq tеаtri аktyоrlаridа оvоz o‘zgаrtirishi 

imkоniyаti mukаmmаl dаrаjаdа bo‘lmоg‘i lоzim. Hаr xil yоshdаgi pеrsоnаjlаr, turli xаrаktеrgа 

еgа bo‘lgаn hаyvоnlаr оbrаzi, shuningdеk, turli xil prеdmеtlаr shulаr jumlаsidаn. Yаnа bir 

murаkkаb jihаti shundаki, mаnа shu оvоz o‘zgаrgаn hоlаtdа hаm аktyоrlаr bоshqаrilаyоtgаn оbrаz 

vа pеrsоnаjlаr tilidаn qo‘shiq kuylаshigа hаm to‘g‘ri kеlаdi. Bu аktyоrlаrdаn judа kаttа mаhоrаt 

vа mеhnаt tаlаb qilаdi. Drаmаtik tеаtri аktyоrlаri sаhnаdа rоl ijrо еtаyоtgаnlаridа pаrtnyоr bilаn 

o‘zаrо mеzаnsаhnаni o‘zlаri еslаb shu mеzаnsаhnа оrqаli rоl ijrо еtishlаri hamda qo‘g‘riсhоq tеаtri 

аktyоrlаri еsа nаfаqаt o‘zi pаrtnyоri bilаn qo‘lidаgi qo‘g‘irсhоq vа pаrtnyоrining qo‘lidаgi 

qo‘g‘irсhоq o‘rtаsidаgi mеzаnsаhnаni hаm inоbаtgа оlgаn hоldа rоl ijrо еtishlаri kеrаk bo‘lаdi. 

Qоlаvеrsа, qo‘g‘irсhоq tеаtri sаhnаsidа dеkоrаtsiyаlаr tеаtr tеxnikаsidаn kеlib сhiqqаn hоldа 

оsmа, yа’ni tеpаdаn tushаdigаn yоki ustunlаr hаm bo‘lаdi, аktyоr rоl ijrо еtаyоtgаndа diqqаtini 

yo‘qоtsа ustunlаrgа urilib sаhnаdаgi dеkоrаtsiyаni qimirlаtib yubоrishi mumkin bu еsа o‘z 

nаvbаtidа tеаtr qоnun-qоidаsigа zid.  

Xulosa shuki, qo‘g‘irсhоq tеаtri аktyоridаn drаmаtik tеаtri аktyоrlаridаn-dа ko‘prоq diqqаt 

vа е’tibоr tаlаb qilаdi. Sаhnа nutqi - tаlаbаlаrning nutqi, tаlаffuzi, аrtikulyаtsiyа, diksiyа, nаfаs 

оlish vа оvоz jаrаngdоrligini, yа’ni аktyоrning sаhnаviy ishсhi оvоzini mustаhkаmlаshdа vа 

yuzаgа сhiqаrishdа еng muhim vоsitаdir. “Sаhnа nutqi” dаrsligi tеаtr sаn’аtidа, “Aktyоrlik 

mаhоrаti” fаnining yеtаkсhi ifоdа vоsitаsi sаnаlаdi. Bo‘lаjаk аktyоrlаrni tаrbiyаlаydi, kаttа 

sаhnаgа yo‘llаnmа bеrаdi. 

DUTOR CHOLG‘USINING KELIB CHIQISH TARIXI 

Annotatsiya: ushbu maqolada o‘zbek milliy musiqa ijrochiligida dutor cholg‘usining o‘rni, 

kelib chiqish tarixi, ijro uslublari hamda cholg‘uning tuzilishi haqida ma’lumotlar keltirib 

o‘tilgan. 

Musiqiy cholg‘u asboblar har bir millatning ma’naviy boyligidir. Ular yillar davomida 

o‘ziga xos tarzda shakllanib rivoj topib kelgan.Shu bilan birga hozirgi kunga qadar o‘z nufuzini 

yo‘qotmay kelmoqda. O‘zbek an’anaviy cholg‘u asboblari milliy madaniyatimizning noyob 

xazinasi hisoblanadi. Shuning uchun ularni ma’nan va moddiy nuqtai nazardan boy hamda rang-

barang ekanligini e’tirof etish joizdir. 

Sharqning musiqiy cholg‘u sozlari – eng qadimiy o‘ziga xos va jonli san’atdir. Bizgacha 

yetib kelgan qadimiy tasvirlar, arxeologik topilmalar va o‘rta asrlardagi cholg‘u sozlarining 

tavsiflari ularning qadim-qadimlardan buyon mavjud ekanligini tasavvur qilish imkonini beribgina 

qolmay, shu bilan birga u yoki bu musiqiy sozlarning o‘zbek xalqi ajdodlari orasida azaldan 

taomilda bo‘lganligi xususida ham ma’lumotlar beradi. 

Ana shunday cholg‘u sozlaridan biri – dutor o‘zbek xalqining musiqiy madaniyati bilan 

tarixan chambarchas bog‘liq san’at ramzidir. Qo‘sh torli cholg‘u – dutor haqidagi ilk ma’lumotlar 

Mavlono Zaynulobidin Al-Husaynining Alisher Navoiyga bag‘ishlangan “Musiqiy ilm va 

amaliyot qonuni” risolasida uchraydi. XV asrning ikkinchi yarmida bitilgan bu risolada o‘sha 

zamonda kvarta intervali oralig‘ida sozlanuvchi, o‘n bir pardaga ega bo‘lgan dutor tavsiflanadi. 

Pardalar arab alifbosi harflari sirasi bilan belgilangan bo‘lib, an’anaviy musiqiy ohanglar yaratish 

me’yorlariga asoslangan hamda pardalarning hozirgi Ovropacha nomlari va belgilaridan tubdan 

farq qilgan. 

Dutor va dutor cholg‘uchilari to‘g‘risida ma’lumotlar beruvchi yana bir manbaa  

Al-Husayniyning risolasidan ikki yuz yil keyin yozilgan “Risolayi musiqiy” asari bo‘lib, uning 

muallifi mashhur hofiz, bastakor va changchi-sozanda Darvesh Ali bin Mirzo Ali bin Xo‘ja-

Mahmud Marvariddir. Darvesh Alining asari ikki bo‘limdan ya’ni, nazariy va tarixiy qismlardan 

iborat. 

O‘tgan asrda dutor san’atiga nisbatan ko‘proq e’tibor bergan, unda ijro etilgan qo‘shiqlar 

va kuylarni yozib olgan dastlabki yevropalik musiqashunos, harbiy orkestr dirijori va skripachi 

Avgust Eyxgorn bo‘ldi. Eyxgorn yozib olgan ko‘pgina asarlar orasida dutor jo‘rligida aytilgan 

qo‘shiqlar va sof cholg‘u asari sifatida unda ijro etilgan bir necha o‘nlab kuylarni uchratamiz. 

XIV asr oxiri XV asr boshlarida O‘rta Osiyoda madaniyat va san’at jumladan, musiqa 

temuriylar ijtimoiy hayotida (ayniqsa Samarqanda )muhim o‘rin tutgan. “Zafarnoma” ning bitta 

miniatyurasida Temurning safarga chiqishini aks ettirgan bo‘lib, unda dutor cholg‘usi 

tasvirlangan. Boshqa bir suratda esa karnaychi qal’a devori ustida turib Temur qo‘shinlari 

g‘alabasi haqida jar solayotganligi aks ettirilgan. 

XX asr birinchi choragida o‘zbek musiqa san’atining ilmiy-uslubiy va milliy tomonlarini 

birinchilardan bo‘lib tadqiq qilgan olim Abdurauf Fitrat edi. “O‘zbek klassik musiqasi va uning 

tarixi” kitobining dutorga bag‘ishlangan bo‘lagida, Abdurauf Fitrat uning tarkibiy qismlari, parda 

tizimi hamda musiqiy amaliyotidagi vazifasi haqida qiziqarli ma’lumotlar bergan. Xususan, 

“Shashmaqomning sho‘bachalarini, uforlarini hamda butun el kuylarini dutor bilan chalish 

mumkindir”, – deb yozadi A.Fitrat – “Dutorning xarragi juda past bo‘lgani uchun ko‘p 

dutorchilarimiz chalgan vaqtda qo‘llarini taxtaga tekkizib dutorning mazasini qochiradir. Bu 

kunlarda bizning dutorchimiz Samarqandlik Hoji Abdulaziz qo‘lini taxtaga urmay chalgani uchun 

uning dutori havas bilan tinglanadir”, – deb ijro to‘g‘risida ham fikr yuritadi. Bundan tashqari 

Mulla Bekchon Rahmon o‘g‘li Muhammad Yusuf Devonzoda o‘zining “Xorazm musiqiy 

tarixchasi” nomli kitobida ham dutor cholg‘usi xususida atroflicha to‘xtaladi. 

“Dutor (arab.- tojik - ار  ,ikki tor) - Markaziy Osiyo xalqlari orasida tarqalgan ikki torli دوت

chertib chalinadigan cholg‘u. O‘zbekcha dutor kosasining ustki tomoni yupqa qopqoq bilan 

qoplangan bo‘lib, qorni esa, bir-biriga yelim bilan yopishtirilgan mayda yupqa yog‘och 

qobirg‘alardan iborat. Ba’zan (o‘zbek, tojik va turkmanlarda) umuman yog‘ochdan o‘yib 

ishlangan yaxlit kosali turi ham uchraydi. Uning nisbatan uzun dastasiga ichakdan eshilgan 

pardalar bog‘lanadi. Torlari ipdan eshiladi. Qayta ishlangan orkestrlarda cholg‘uning turli shakl 

va registrli guruhi ishlatiladi. Pardalari esa cho‘p, suyak, temir yoki plastmassalardan yasalib, 

dastasiga yopishtiriladi. 

Dutor dastasi (tojik-o‘zb. ار ته دوت س سی د ) - barmoqlar bilan iplarni pardalarga bosib, turli 

tovushlar hosil etiladigan uzun dasta qismi. Dastaning uchi teshilib, quloqlar joylashtiriladi va 

unga dutor iplarining bir uchi o‘raladi. Ipning ikkinchi uchi esa dutor qornining pastki tomonidagi 

torgirga ilinib qo‘yiladi. Xarrak ustidagi ip quloqlarni burash orqali tarang qilinib sozlanadi. 

Dutorzan (arab.-tojik. ارزن  .(dutorchi – دوت

Dutornavoz (arab.-tojik. واز ارن  .(dutorchi – دوت

Dutor pardasi (tojik - o‘zb - ار ردهسی دوت  dutor dastasiga bog‘langan va ichakdan eshib - (پ

tayyorlangan ma’lum to‘siqlar. Qayta ishlangan dutorlarda yog‘ochdan, plastmassadan, temir yoki 

suyakdan yasalib, dastaga yelimlanadi. Pardalar vositasida turli balandlikdagi tovushlar hosil 

etiladi va qochirim, nolishlar yuzaga keltiriladi. 

Dutorchi (tojik. - ارجى  dutor chaladigan sozanda, ijrochi, mashshoq)”. [3.B.63-64.] - دوت

1938-yilda O‘zbekiston filormoniyasi qoshida mashhur san’atkor Ashot Petrosyan 

rahbarligida o‘zbek xalq cholg‘u asboblarini qayta ishlash ustaxonasi tuzilib, boshqa asboblar 

bilan bir qatorda dutor ham qayta ishlandi va dutorlar oilasi tashkil qilindi. Bularga: dutor prima, 

dutor sekunda, dutor al’t, dutor tenor, dutor bas va dutor kontrabaslar kiradi. dutor prima, dutor 

sekunda, dutor al’t, dutor tenorlar barmoqlar orqali, dutor bas va dutor kontrabaslar esa mizrob 

yordamida chalinadi. 

Asrlar davomida dutorda ijro etilib kelinayotan ohanglarning sayqallashuvi, ularning 

shaklan rang-barangligi, usul va uslublari doirasining kengligi ijroning o‘ziga xos nafisligi va 

ta’sirchanligi an’anaviy ijrochilik san’atining mukammallashishiga, an’anaviy ijrochilik 

maktablarining paydo bo‘lishiga olib keldiki, bu omillarning barchasi o‘zbek milliy 

madaniyatining muhim tarkibiy qismi bo‘lmish dutor chalish san’atining ko‘lamini yetarlicha 

tasvirlaydi. 

XIX-XX asrlarga kelib, mashhur dutorchilarning mustaqil ijro yo‘llari zamirida an’anaviy 

maktablar yuzaga keldi. Shu o‘rinda biz Samarqandlik Hoji Abdulaziz Abdurasulov, Xorazmlik 

Nurmuhammad Boltaev, Pahlavon Rasulov, Yusuf Jabborov, Toshkentlik Orif Qosimov, Mahmud 

Yunusov, Sayfiddin Yo‘ldoshev, Zokirjon Obidov, Faxriddin Sodiqov, Turg‘un Alimatov, 

G‘ulomjon Qo‘chqorov, Andijonlik Muhiddin Hoshim, Qozixon Madraximov kabi o‘ziga xos 

dutor ijro yo‘llariga ega bo‘lgan koplab san’atkorlar ijrochilik maktablarini e’tirof etishimiz 

muhimdir. 

KUTUBXONA VA ARXIV XIZMATLARIDA SUN’IY INTELLEKT: 

INNOVATSION YECHIMLAR VA YANGI DAVR BOSHLANISHI 

Annotatsiya: mazkur maqola XXI asr texnologiyalarining ajralmas qismi bo‘lgan sun’iy 

intelektning kutubxona va arxiv faoliyatida qo‘llanilishiga bag‘ishlangan. Shuningdek, 

O‘zbekistondagi kutubxona va arxiv sohasida sun’iy intellektni joriy etishning afzalliklari va 

ehtimoliy muammolari tahlil qilinadi.  

advantages and potential challenges of implementing artificial intelligence in the library and 

“XXI asr texnologiyalar asri” jumlasi allaqachon insonlar hayotiga moslashib, bu asr 

yangiliklari insonlarni birmuncha hayratlantirmay ham qo‘ydi. “Sun’iy intellekt” ham shu kabi 

texnologiyalar asrining kashfiyoti. Avvaliga jamiyat qulog‘iga o‘rnashmagan, aql bovar qilmagan 

va tushunarsizdek ko‘ringan bu “yangilik” bugungi kunda barcha sohalarga birdek kirib 

bormoqda. Aslida sun’iy intellekt kompyuter va tizimlarga inson aqlini taqlid qilish imkoniyatini 

beruvchi bir necha texnologiyalar to‘plami hisoblanib, ularning o‘zini-o‘zi o‘rgatish, 

muammolarni qisqa vaqt ichida hal qilish va qarorlar qabul qilish kabi qobiliyatlari mavjud. Bunda 

inson omili birmuncha kamayadi. Shu sababli ham deyarli barcha sohalar hozirda sun’iy intellekt 

yordamiga ehtiyoj sezmoqda. Shunday ekan, nega biz buni kutubxonachilik va avxivshunoslik 

faoliyatlariga tatbiq etmasligimiz kerak? Tanqid bo‘lsada, O‘zbekistonda faoliyati birmuncha 

oqsayotgan sohaga balki shu “aqlli dastyor”ning ko‘magi kerakdir..? Keling bugun jahon 

tajribalariga asoslangan holda biz bu sohalarda nimalar qilishimiz kerakligi va nimalar qila 

olishimiz mumkinligini ko‘rib chiqamiz. 

Zamonaviy axborot texnologiyalarining rivojlanishi bilan bugungi kunda axborot va 

raqamli texnologiyalarni keng qo‘llash, ayniqsa sun’iy intellekt, kutubxona va arxivshunoslik 

sohasida yangi imkoniyatlar yaratib, xizmatlar sifatini yanada yaxshilashga yordam bermoqda. 

Shu bilan bir qatorda bu imkoniyatlar sohadagi ba’zi muammolarga innovatsion yechimlarni ham 

taklif qilmoqda. Bizning hayotimizga yangi kirib kelgan, ammo jahonda allaqachon insonlar 

turmush tarzini qulaylashtirayotgan bu sun’iy intellektning joriy etilgani foydalanuvchilarga 

ko‘rsatiladigan xizmatlarning samaradorligini oshirish bilan bir qatorda raqamli materiallarni 

saqlash va boshqarish jarayonlarini ham yanada takomillashtirayapti. O‘zbekiston kutubxona va 

arxivlarida sun’iy intellekt texnologiyalarining joriy etiliishi axborot xizmatlarini 

takomillashtirish, foydalanuvchilarga qulaylik yaratish va ilmiy-tadqiqot faoliyatini 

rivojlantirishda muhim rol o‘ynaydi. Kutubxonalar va arxivlar jamiyatda axborot almashinuvi va 

saqlashning markaziy va asosiy muassasasalari hisoblanadi. Shunday ekan bu ma’lumotlar xavfsiz 

saqlanishi, tezkor taqdim etilishi, jamiyat va bu muassasalar o‘rtasida doimiy aloqa bo‘lishi, 

foydalanuvchilarga tez va sifatli xizmat ko‘rsatilishi bu sohalarning asosiy vazifalari va muammoli 

jihatlari hisoblanadi. Sun’iy intellektni tatbiq qilish yordamida esa bu muammolarni birmuncha 

yengillashtirishimiz mumkin.  

Kutubxona va arxivlarda sun’iy intellektni tatbiq qilish orqali avtomatlashtirilgan 

ma’lumot izlashni amalga oshirishimiz mumkin. Bu eng sodda shakl desak ham bo‘ladi. Misol 

uchun: “Alisher Navoiyning ijodiy merosi haqida maqolalar bormi ?” – deb yozsangiz, sun’iy 

intellekt sizga so‘rovingizga mos maqolalarni topib beradi. Raqamlashtirish va matnni tanib olish 

xususiyati (OCR+AI).  

Kutubxonalar nodir nashrlar fondida yoki arxivlarda eski hujjatlar, qo‘lyozmalar, yuksak 

qiymatga ega bo‘lgan maolalar saqlanadi. Ularni nusxa ko‘paytirish yoki foydalanishga 

topshirishda yuzaga keladigan muammoli vaziyatlarga yechim sifatida sun’iy intellent yordamida 

hattoki qo‘lyozmalarni ham skaner qilish va matnga aylantirish, tarixiy hujjatlarni esa raqamli 

arxivga joylashtirish imkoniyati mavjud.  

Sun’iy intellekt asosida ishlaydigan chatbotlar foydalanuvchilarga kechayu kunduz 

yordam bera olishi bilan mashhur. Bu chatbotlar allaqachon ko‘p sohalarga kirib bordi. Buni 

o‘zimizning sohaga ham tatbiq qilsak foydalanuvchilarga birmuncha qulayliklar beradi. Ularni 

kutubxona yoki arxivlarning ijtimoiy tarmoqdagi sahifalari yoki rasmiy saytiga integratsiya qilish 

yo‘li bilan foydalanuvchilardan istalgan vaqtda kelgan savollarga avtomatik javob berish 

imkoniyatiga ega bo‘lamiz.  

Spotify yoki Youtube’da har bir foydalanuvchiga mos kontent chiqqani kabi 

kutubxonalarda ham sun’iy intellekt yordamida foydalanuvchilar qiziqishlari asosida kitob yoki 

maqolalar tavsiyasini yo‘lga qo‘yish mumkin. Misol uchun bir kitobxon O‘lmas Umarbekov 

asarlarini qidiradigan bo‘lsa, uning so‘roviga shu adibning boshqa kitoblari yoki hayoti va ijodi, u 

haqida yozilgan asarlarni avtomatik tavsiya etishimiz mumkin. 

Yuqorida aytib o‘tganimizdek arxivdagi horijiy materiallar yoki kutubxonalar nodir 

fondlaridagi arab, eski o‘zbek yozuvlaridagi materiallarni sun’iy intellekt orqali til, yozuv turi, 

matn strukturasi kabi belgilarini aniqlab, ularni tarjima qilish imkoniyatini yaratish. 

Kutubxonachilik – bu axborotni izlash, saqlash, tartibga solish va foydalanuvchiga 

yetkazib berish bilan bog‘liq intellektual kasb hisoblansa, sun’iy intellekt esa bu faoliyatga yangi 

metod va vositalarni olib kirib, kutubxonachining ishini yangicha yo‘nalishga burmoqda. 

An’anaviy kataloglashtirishda bibliografik yozuvlar kutubxonachi-bibliograflar tomonidan 

yaratiladi. Endilikda sun’iy intellekt asosidagi NLP (Natural Language Processing) vositalari mat 

mazmunini tushunib, avtomatik annotatsiya qilish imkonini beradi. Bu kutubxonachilik ishi 

sifatini oshirishga va xatolarni kamaytirishga yordam beradi.  

Arxivshunoslik sohasi esa hujjatlarni tizimli tartibga solish, ularni saqlash va ilmiy-

huquqiy qiymatini belgilash bilan bog‘liq sohaga aylandi. Bunda sun’iy intellektni arxivlarga 

arxivlardagi tarixiy, yozma hujjatlarni tanib olish, tahlil qilish, ularni muhim mavzular, davrlar 

yoki shaxslar bo‘yicha tematik guruhlarga ajratish orqali tatbiq qilsak to‘g‘ri bo‘ladi. Bu ilmiy 

izlanishlarga qulay manba bazasini ham yaratib berar edi. 

Mavzu boshidan beri sun’iy intellekt deb ko‘p gapiryapmiz, buni qanday tatbiq qilish 

kerak, jahonda bu borada ahvol qanday keling buni ham ko‘rib chiqamiz. Aslida bu sohaga tatbiq 

qila oladiganimiz eng asosiysi sun’iy intellekt asosida ishlovchi virtual referent xizmatlari ya’ni 

foydalanuvchilarga 24/7 rejimda axborot beruvchi, izlashda yordam beruvchi va kutubxona 

xizmatlarini soddalashtiruvchi chatbotlar, ovozli yordamchilar yoki virtual kutubxonachilardir.  

Xulosa qilib aytganda, shu va shu kabi sun’iy intellekt afzalliklaridan foydalanib, soha 

rivojida yangiliklar va qulayliklar yaratish mumkin. Lekin sun’iy intellekt kutubxona yoki arxiv 

xodimlari o‘rnini bosa olmaydi. U jarayonlarni yengillashtirishi, tezlashtirishi, avtomatlashtirishi 

kabi oddiy ishlarni bajarishi mumkin, ammo kutubxonachilar esa murakkab, ilmiy va kreativ ishlar 

bilan shug‘ullanadilar. Bu jihatdan sun’iy intellekt kadrlar masalasiga xavf sola olmaydi, balki 

kutubxonachi va arxivshunosning yangi rolini yaratadi. Endilikda kutubxonachi yoki arxivshunos 

Axborotni saralaydi va sun’iy intellektni to‘g‘ri yo‘naltiradi, foydalanuvchilarga yanada 

murakkab, tanqidiy tahlil asosidagi xizmatlarni taklif qila oladi, axborot etikasi va axloqiy 

mezonlar asosida sun’iy intellekt tizimlarini nazorat qiladi.  

BOSHQARISH: NAZARIYA VA AMALIYOT 

Annotatsiya: ushbu maqolada zamonaviy kutubxona-axborot muassasalarida innovatsion 

boshqaruvning zaruriyati, asosiy yo‘nalishlari hamda ilg‘or tajribalarga tayangan holda amaliy 

qo‘llanilish imkoniyatlari yoritiladi. Shuningdek, raqamli transformatsiya, axborot 

texnologiyalari integratsiyasi va inson kapitaliga investitsiya masalalari tahlil qilinadi. 

Kalit so‘zlar: kutubxona, innovatsiya, axborot muassasasi, boshqaruv, raqamli 

texnologiyalar, bilimlar jamiyati  

Abstract: this article highlights the necessity of innovative management in modern library 

and information institutions, its main directions, and the practical application possibilities based 

on advanced practices. It also analyzes issues related to digital transformation, the integration of 

information technologies, and investment in human capital. 

Keywords: library, innovation, Information institution, management, digital technologies, 

knowledge society. 

 

Zamonaviy jamiyatda bilimlar iqtisodiyotining asosiy drayveri sifatida axborot resurslari 

va ularga samarali kirish imkoniyati katta ahamiyat kasb etmoqda. Shu bois, kutubxona-axborot 

muassasalari (KAM) nafaqat ma’lumot saqlovchi, balki innovatsiyalarni yaratish va ulashish 

markaziga aylanishi lozim. Innovatsion boshqaruv deganda tashkilot faoliyatini yangicha 

yondashuvlar asosida olib borish, yangi texnologiyalarni joriy qilish va xizmat ko‘rsatish sifatini 

oshirish orqali raqobatbardoshlikni ta’minlash tushuniladi. Kutubxona tizimida bu – 

raqamlashtirish, avtomatlashtirish, foydalanuvchi ehtiyojlarini oldindan aniqlash kabi jihatlarni 

o‘z ichiga oladi. Innovatsion boshqarish kutubxona-axborot sohasida dolzarb va zaruriy 

yo‘nalishlardan biri bo‘lib, zamonaviy texnologiyalar, foydalanuvchi ehtiyojlari va raqamli 

axborot muhitidagi o‘zgarishlarga moslashishda muhim o‘rin tutadi. innovatsion boshqarishning 

bu sohadagi asosiy ahamiyati quyidagilarda ko‘rinadi: 

 Innovatsion boshqaruv kutubxonalarning an’anaviy xizmatlarini raqamli shaklga 

o‘tkazish imkonini beradi. Elektron kataloglar, raqamli kutubxonalar, onlayn ma’lumotlar bazalari 

– bularning barchasi foydalanuvchilar uchun tezkor va qulay xizmat ko‘rsatish imkoniyatini 

yaratadi; 

 innovatsion boshqaruv vositalari foydalanuvchi talab va ehtiyojlarini tahlil qilishga, 

ularning xulq-atvori asosida mos xizmatlar taklif qilishga yordam beradi. Bu, ayniqsa, interaktiv 

platformalar, mobil ilovalar va sun’iy intellekt asosidagi xizmatlarda ko‘rinadi; 

 axborot resurslarini tizimli saqlash, yangilash, integratsiyalash va ulardan 

foydalanuvchini xabardor qilishda innovatsion yondashuvlar resurslardan maksimal darajada 

foydalanishni ta’minlaydi; 

 innovatsion boshqaruv kutubxona xodimlarining malakasini oshirish, yangi 

texnologiyalarni o‘zlashtirish va zamonaviy axborot-kommunikatsiya vositalarini samarali 

qo‘llashga undaydi; 

 innovatsion boshqaruv kutubxonani faqat axborot beruvchi emas, balki ilmiy, madaniy 

va ta’limiy markaz sifatida rivojlantirishga xizmat qiladi. Bu esa tashkilotning strategik boshqaruv 

modelini qayta ko‘rib chiqishni talab etadi; 

 yangi boshqaruv yondashuvlari kutubxonalar o‘rtasida milliy va xalqaro axborot 

almashinuvini rivojlantirish, o‘zaro hamkorlikda loyihalar yaratish imkonini kengaytiradi.  

Shunday ekan, axborot-kutubxona faoliyatida innovatsion usullarni qoʻllashda birinchi 

navbatda soha vakillarining zimmasidagi masuliyatli ish faoliyati hisoblanadi. Albatta, axborot-

kutubxona faoliyatiga innovatsion usullarni qoʻllashda biz koʻproq xorij tajribalarini 

oʻrganishimiz va tahlil qilishimiz kerak. Ayrim rivojlangan mamlakatlar kutubxonalarini ish 

tajribalarini oʻrgansak ular kitobxonlarni 15% -20% ga yaqinini kutubxonalardan tashqarida 

adabiyotlar bilan taʼminlash usullaridan foydalanmoqdalar. Shuni hisobga olib isteʼmolchilarni 

kutubxonalardan tashqari xizmat koʻrsatish usullarini yangi usullarini shakllantirib texnika 

vositalaridan samarali foydalanmoqdalar. Xatto bu usullarini ayrimlarini ikki smenada ishlashni 

taklif qilmoqdalar. Bunga koʻchma kutubxonalar misol boʻla oladi. [1.B.86.] Bugungi kunda 

ko‘plab kutubxonalar o‘z fondlarini raqamlashtirish, elektron kataloglar yaratish, masofaviy 

xizmatlar ko‘rsatish kabi innovatsion yo‘nalishlarda faoliyat yuritmoqda. Masalan, O‘zbekiston 

Milliy kutubxonasida “Elektron kutubxona” loyihasi orqali foydalanuvchilar mobil ilova va veb-

portal orqali xizmatlardan foydalanmoqda. Raqamli transformatsiya – bu kutubxonalarni raqamli 

muhitga moslashtirish, xizmatlarni raqamlashtirish va foydalanuvchilarga onlayn asosda interaktiv 

imkoniyatlar yaratish jarayonidir. 

AKT integratsiyasi – bu axborot-kommunikatsiya texnologiyalarini kutubxona ish 

faoliyatining barcha jabhalariga tatbiq qilish demakdir. (masalan, elektron kataloglar, masofaviy 

xizmatlar, sun’iy intellekt asosidagi qidiruv tizimlari va h.k.). “AKTning kutubxona tizimiga 

integratsiyasi foydalanuvchilarning kutubxonaga bo‘lgan munosabatini tubdan o‘zgartirdi – bu 

endi faqat kitob olish joyi emas, balki global axborot almashinuvi maydoniga aylandi”. [2.B.55.] 

Axborot-kommunikatsiya texnologiyalarini turli sohalarga, xususan ta’lim, kutubxona, davlat 

boshqaruvi va ishlab chiqarish tizimlariga integratsiya qilish bir qator muammolar bilan 

kechmoqda. Quyida ushbu muammolarni ko‘rib chiqamiz:  

Eski infratuzilma va texnik vositalarning zamonaviy AKT tizimlari bilan mos kelmasligi. 

Internet tarmog‘ining sustligi yoki mavjud emasligi. Dasturiy ta’minotning yetarli darajada 

ishlamasligi yoki mahalliy sharoitga moslashtirilmaganligi. Ko‘plab tashkilotlarda AKT sohasini 

chuqur biladigan malakali mutaxassislarning tanqisligi. Amaldagi xodimlarning raqamli 

savodxonlik darajasining pastligi. Doimiy o‘qitish va qayta tayyorlash tizimlarining yetarli 

darajada yo‘lga qo‘yilmaganligi kadrlar yetishmasligining asosiy masalalaridan biridir.   

AKT (axborot-kommunikatsiya texnologiyalari) integratsiyasidagi muammolarni bartaraf 

etish bo‘yicha taklif va tavsiyalarni har bir muammo guruhiga mos ravishda taqdim etish mumkin. 

AKT integratsiyasi muammolarining yechimiga doir quyidagi takliflarni taqdim etish mumkin:  

- tashkilot va muassasalarda zamonaviy kompyuter texnikasi, tezkor internet tarmog‘i va 

litsenziyalangan dasturiy ta’minotni bosqichma-bosqich joriy etish;  

- chekka hududlarda infratuzilmani rivojlantirish bo‘yicha davlat dasturlarini amalga 

oshirish;  

- an’anaviy yondashuvdan raqamli tizimga silliq o‘tish uchun aralash (gibrid) ishlash 

uslublarini bosqichma-bosqich joriy etish; 

- innovatsion madaniyatni shakllantirish orqali xodimlarda texnologiyaga nisbatan ishonch 

uyg‘otish. “Raqamli transformatsiya kutubxonalarni yangi bosqichga olib chiqdi. Endilikda ular 

faqatgina bilim markazi emas, balki raqamli xizmatlar ko‘rsatuvchi platforma sifatida faoliyat 

yuritmoqda”. [3.B.61.] 

Shunday qilib, raqamli transformatsiya faqat texnologik o‘zgarish emas, balki tafakkur, 

boshqaruv va xizmat ko‘rsatish madaniyatining yangilanishidir. Bu jarayonni izchil amalga 

oshirish kelajakda raqamli iqtisodiyotning barqaror rivojlanishiga zamin yaratadi. 

Annotatsiya: mazkur maqolada zamonaviy o‘zbek dramaturgiyasida mavzu va g‘oya xilma-

xilligining san’atshunoslik nuqtayi nazaridan tahlili beriladi. Dramaturglar tomonidan dolzarb 

ijtimoiy, axloqiy, ma’naviy, tarixiy va psixologik muammolarning sahna asarlari orqali yoritilishi 

tahlil qilinadi. Bir qator spektakllar misolida mavzularning rang-barangligi va badiiy yechimi 

Abstract: this article provides an analysis of the diversity of subject and Idea in modern 

historical and psychological problems by playwrights is analyzed through stage plays. On the 

example of a number of performances, the variety of themes and the artistic solution are 

O‘zbek dramaturgiyasi xalqning o‘ziga xos dunyoqarashi, madaniy qadriyatlari va tarixiy 

xotirasini ifoda etuvchi muhim san’at turi sifatida shakllangan. Mustaqillik yillaridan so‘ng 

boshlangan yangilanish jarayoni o‘zbek teatr san’ati va dramaturgiyasiga ham sezilarli ta’sir 

ko‘rsatdi. Bugungi kunda sahnalarda turli ijtimoiy muammolar, ruhiy kechinmalar, axloqiy 

tanlovlar, tarixiy haqiqatlar va zamonaviy shaxslar fojiasi orqali keng qamrovli mavzular 

yoritilmoqda.  

Zamonaviy o‘zbek dramaturgiyasida mavzu va g‘oya xilma-xilligi milliy va zamonaviy 

tafakkurning uyg‘unlashuvidan dalolat beradi. Dramaturglar hayotiy voqealar, tarixiy haqiqatlar, 

ma’naviy-axloqiy izlanishlar orqali tomoshabinga murojaat etib, uni fikrlashga undaydi. Teatr bu 

jarayonda faqatgina ko‘ngilochar emas, balki tarbiyaviy va mafkuraviy rolni ham bajarmoqda. 

Muallifning hayotiy haqiqatga munosabati o‘zi tanlagan materialdagi manbaga tayanadi. 

U ma’lum bir voqelikni aniq munosabat va o‘ziga xos his bilan ifodalashga harakat qiladi. 

Tasvirlayotgan hayotiy haqiqatga munosabat pyesa janrini aniqlashga yordam beradi. Janrni 

to‘g‘ri aniqlash pyesa mazmuni, g‘oyasini va o‘ziga xos uslubini aniqlashda bir vositadir. O‘zbek 

dramaturgiyasidagi janrlar haqida mulohaza yuritishdan avval janr tushunchasiga kengroq 

to‘xtalish lozim. Janr – adabiy va san’at asarlarining turlarga bo‘linishi hisoblanib, fransuzcha 

“tur”, “xil” degan ma’nolarni anglatadi. Janr deganda badiiy asarning shunday xususiyatlari 

yig‘indisiga aytiladiki, ijodkorni tasvirlanayotgan obyektga bo‘lgan aniq emotsional yondashuvi 

va g‘oyaviy munosabatini belgilaydi.  

San’at asarlarining janr guruhlariga bo‘linishi mavzu, badiiy-g‘oyaviy mazmun va boshqa 

mezonlarga tayanib amalga oshiriladi. “Janr sifatidagi drama namunasi insonning og‘ir 

mushkulotlarga soladigan jiddiy va kuchli hayotiy qarama-qarshiliklarga asoslanadi, ammo 

ularning yechiluvi har vaqt baxtiyor shakldadir, chunki ularning mohiyati mash’um halokatni talab 

qilmaydi” [1.B.206.] – deydi bu haqida Belinskiy. Darhaqiqat dramatik harakat obrazlar 

xarakteriga, tabiatiga muvofiq ravishda amalga oshuvchi xatti-harakatlarni, intilishlarni, 

to‘qnashuv hamda psixologik holatlar natijasida kelib chiqqan voqealarni bir yo‘la qamrab oladi. 

Asar g‘oyasi jamiyatdagi sinflarning manfaati va qarashlari bilan bog‘lanadi, uni aks ettiradi. 

Dramatik asarning g‘oyasi unda tasvirlangan asosiy voqealar to‘g‘risidagi yetakchi fikr bo‘lib, 

asarning g‘oyasida qahramonlar va ularning xatti-harakatlarida mujassamlashadi. 

U Belinskiyning “Har qanday hayot ham dramatik material bo‘la olmaydi, chunki ularda 

dramatik elementlar yetishmasligi mumkin. Lekin hayotning shunday tomonlari borki, dramatik 

san’atga asos bo‘ladi va unga yorqin shakl beradi. Badiiy asarning asosi voqea, Dramaniki esa 

insondir – [2.B.16.] degan fikrlariga rioya qilib, o‘z asarlari orqali tomoshabinlarni falsafiy 

mushohada yuritishga undaydi. Shukrullo pyesalariga bayon va tasvirlashga xos usullar yot, shu 

bois muallif qahramonlarning xatti-harakati, hodisalarni bevosita tahlil qilmasdan bunday 

vazifalarni bajaruvchi dialog yetakchiligida, monolog, remarka va pauzalar yordamida muayyan 

vaqt ichida sodir bo‘layotgan qismatlar shaklida yoritib boradi. Ayniqsa, “Xatarli yo‘l” asarida 

dramatik kuchlarning bir-biriga qarama-qarshiligi shunday ustalik bilan qurilganki, beixtiyor 

tomoshabin muallifga tasannolar o‘qiydi. Abdusodiq va Mirjalol kabi qarama-qarshi kuchlarning 

murakkab, ziddiyatli kurashlari ezgulikning g‘olibona muvaffaqiyati bilan o‘z yechimini topadi.  

“Unsiz faryod” dramasida asosan fojeali taqdirlar bayon etilib, asar so‘ngida adolat 

razolatni yengadi. Xuddi shu kabi “Tabassum o‘g‘rilari” dramasi voqealar rivoji yengilmas 

kuchlar qarshiligi asosiga qurilgan, asosiy voqealar kolliziyasi loqaydlikni qoralash natijasi 

yechimi bilan yakunlanadi. Keyingi yillardagi voqealar taloto‘pini o‘zida aks ettirgan 

dramaturgning “Hasrat bog‘i” dramasi asosini tashkil qilgan hayotiy haqiqat syujetini qiziqarligi, 

qahramonlar xarakterining mukammalligi, fikrlarning tiyranligi, ko‘tarib chiqilgan muammolarni 

dolzarbligi, ayniqsa asarning janr jihatdan mukammalligi, nazm va nasr hamohangligi asarning 

muvaffaqiyatini belgilaydi. “Hasrat bog‘i” dramasi ijtimoiy tuzum imkoniyatlaridan foydalanib 

martabaga erishgan, ammo odamiylik burchini unutgan Xoliqulov kabi kishilarning qarama-qarshi 

kechinmalarini ro‘baro‘ qiluvchi hayotiy manbalardan biri. Ammo “biryoqlamalik” davridan ijod 

qilib kelgan dramaturg o‘sha davrda singdirilgan odatlaridan voz kecha olmaydi. Bu dramada 

ziddiyat asosan bir tomonlama rivojlantirilgan, ya’ni uning voqea-hodisalari yo‘nalishini 

ko‘rsatish bilan bog‘liq tomoni – tashqi xatti-harakat birinchi o‘ringa chiqarilib, obrazlar 

ruhiyatidagi ziddiyatli holatlar – ichki harakat yetarli ifodalanmagan. Masalan, dramaturg asarda 

ijobiy obrazlar g‘oyaviy maslaklarini Ashraf timsolidagi shior yoki chaqiriqqa o‘xshash 

yalang‘och nutqlar orqali ifodalashi an’anani tark etishni istamayotganidek ko‘rinadi. Shundan 

ham ularning nutqi ancha rasmiy, yetarli obrazlilikka, o‘ziga xos tovlanishlarga ega bo‘lmay 

qolgan. Dramaturgiya teatr san’atining rivojlanishiga asos bo‘lganidek, o‘z navbatida teatr san’ati 

ham dramaturgiyaning rivojlanishiga munosib hissasini qo‘shadi, ularning taraqqiyoti doimo bir-

biriga bog‘liq bo‘ladi. Har qanday san’atning vazifasi – badiiy obraz yaratishdir. Teatrda badiiylik 

esa dramatik asar asosida kelib chiqadi. Teatr rejissorining dramaturg pyesasi ustida ishlashi, uni 

badiiy barkamol sahna asari darajasiga yetkaza olish qobiliyatini esa teatr san’atida asosiy omil 

deyish mumkin. Dramatik asarning asosini, hayotni bevosita xatti-harakatlar va insoniy 

xarakterlarning to‘qnashuvlari dialog shaklida ifodalanishi tashkil etadi. Ya’ni, har qanday 

san’atning ijodiy manbai tabiat va insonlarning orasida bo‘ladigan o‘zgarishlar bo‘lganidek, 

dramaturgiyaning ham asosi shudir. Lekin dramaturgiyaning boshqa san’at va adabiyot asarlaridan 

farqi shundaki, tabiat hodisalari va insonlar orasidagi munosabatlar jonli obrazlar orqali 

ifodalanadi.  

Shukrulloning dramaturgik ijodi o‘rganilar ekan, dramaturg asarlariga mavzu tanlaganda, 

uni hal etishda, obrazlarni yaratishda, ularning ma’naviy va hissiy dunyosini, e’tiqodini, Axloqiy 

qarashlarini ochib berishda hayot haqiqatidan, uning mantiqidan kelib chiqadi. Uning 

dramaturgiyasida inson tabiatidagi illatlargina tufayli vujudga kelgan razilliklar qattiq qoralanadi. 

Buning uchun o‘zbek dramaturgiyasida hayotiylik xususiyatlari, milliylik sifatlari bilan 

uyg‘unlikda qaror topgan Komediya janridan unumli foydalanadi. Muallif komik ziddiyat 

atrofidagi kuchlarni, xarakterlarni davrning muhim tomonlarini o‘ziga mujassam etgan tiplar 

sifatida umumlashtiradi.  

Xulosa qilib aytadigan bo‘lsak, avvalambor shuni ta’kidlash kerakki, mustaqillik yillarida 

sahnalashtirilgan, davrning global muammolariga bag‘ishlangan spektakllarda voqea-hodisalar 

asosan shartli yechimlarda, falsafiy-majoziy timsollar va vositalarda aks ettirildi, musiqa, plastika, 

raqs vositalari, nur-shu’la, tovush effektlaridan keng foydalanildi. Respublikamiz teatrlarida 

sahnalashtirgan shu kabi spektakllardan ko‘rinib turibdiki (albatta, ularning badiiylik darajasi 

birdek yuqori bo‘lmasa-da), ijodiy jamoalar zamonaning global muammolarini sahnaga olib 

chiqishga, ulardan zamondoshlarini ogoh qilishga intilib kelmoqda. 

Foydalanilgan adabiyotlar ro‘yxati: 

IJTIMOIY-MАDАNIY MUHITNI YАRАTISHDА MENEJMENTNING  

АHАMIYАTI 

Annotasiya: ushbu maqolada Yаngi O‘zbekistondа ijtimoiy-mаdаniy muhitni yаrаtish, 

yoshlаrimizni milliy qаdriyаtlаrimizgа yot unsurlаrdаn аsrаshdа ijtimoiy-mаdаniy muhitni milliy 

qаdriyаtlаrimiz bilаn sug‘orilgаn аsаrlаr bilаn boyitish masalalari yoritilgan. 

Uzbekistan, protecting our youth from elements alien to our national values, and enriching the 

socio-cultural environment with works imbued with our national values.  

labor productivity. 

 

Yаngi O‘zbekistondа yаngi ijtimoiy-mаdаniy muhitni yаrаtishdа аvvаlo mа’nаviy-аxloqiy 

vа mаdаniy qаdriyаtlаrning ustunligi, ijodkor vа ijodiy fаoliyаt erkinligini tа’minlаsh mаdаniyаt 

vа sаn’аt sohаsi rivojining yаngi tаrаqqiy topgаn tizimigа аylаndi. Аyniqsа, аholini milliy vа 

umuminsoniy qаdriyаtlаrgа hurmаt ruhidа tаrbiyаlаsh, ijtimoiy-mаdаniy muhitni yuksаltirish 

orqаli mаdаniyаt siyosаtini yаngichа dunyoqаrаsh negizidа shаkllаntirishdа sаn’аt 

menejmentining o‘rni kаttаdir. Ijtimoiy-mаdаniy muhitimizni tаkomillаshtirishdа yаngi kаsblаr 

singаri menejment kаsbigа hаm sаn’аt bozoridа toborа tаlаb oshib bormoqdа. Yoshlаrimiz orаsidа 

o‘zining kreаtiv g‘oyаsi vа loyihаlаri bilаn menejmentning rivojlаnishidа innovаtor bo‘lib, 

mаydongа chiqаyotgаn iqtidorli yoshlаrimiz hаm tаlаyginа. 

Bugun yosh аvlodning xаlqlаrimiz hаyoti vа tаqdiridаgi o‘zаro munosаbаtlаrimiz 

rivojidаgi o‘rni toborа ortib bormoqdа. Ulаrni hаr tomonlаmа qo‘llаb-quvvаtlаsh, kreаtiv g‘oyа 

vа loyihаlаrini rаg‘bаtlаntirish, milliy qаdriyаtlаrimizgа yot bo‘lgаn tа’sirlаrdаn аsrаb-аvаylаsh 

bаrchаmizning аsosiy vаzifаlаrimizdаn biridir. [1.] 

Hаqiqаtаn hаm, yoshlаrimizni milliy qаdriyаtlаrimizgа yot unsurlаrdаn аsrаshdа 

ijtimoiy-mаdаniy muhitni milliy qаdriyаtlаrimiz bilаn sug‘orilgаn аsаrlаr bilаn boyitish vа sohаni 

yаngichа kreаtivlik аsosidа rivojlаntirishdа menejment o‘zigа xos o‘rin tutаdi. Ijodiy ishlаb 

chiqаrish, tijorаtni yoki ijtimoiy-mаdаniy fаoliyаtni boshqаrish, mehnаt sаmаrаdorligini oshirish, 

foydаni ko‘pаytirish yoki jаmiyаt tаrаqqiyoti yo‘lidа mа’nаviy islohotlаrni аmаlgа oshrish 

mаqsаdidа ishlаb chiqilgаn vа qo‘llаnilаdigаn boshqаruv tаmoyillаri, usullаri, vositаlаri vа 

shаkllаrining mаjmuаsi – bu zаmonаviy tildа menejment deyilаdi. 

Mаdаniyаt vа sаn’аt muаssаsаlаri hаm ijodiy ishlаb chiqаrish tаdbirlаrini аmаlgа 

oshiruvchi fаoliyаtdir. Bugungi kundа ijtimoiy-mаdаniy muhitdа menejmentning 

unumdorligining nаtijаsini ko‘rsаtish uchun uning zаmonаviy imkoniyаtlаridаn to‘g‘ri 

foydаlаnish zаrur. Binobаrin, Yаngi O‘zbekistondа mаdаniyаt vа sаn’аt sohаsi menejmentining 

аhаmiyаti yuqori hisoblаnаdi. 

Mаdаniyаt vа sаn’аt sohаsi menejmenti – mаdаniy xizmаt ko‘rsаtish vа mаdаniyаt 

tаshkilotlаrining bino vа inshootlаri, mаydonlаr, istirohаt bog‘lаri vа turli jihoz vа moslаmаlаr 

hаmdа moliyа mаnbаlаrigа egа bo‘lgаn аqliy, ijodiy, bаdiiy vа boshqа turdаgi ijtimoiy-mаdаniy 

fаoliyаtning omillаridаn sаmаrаli foydаlаnishgа yo‘nаltirilgаn mаqsаdli intellektuаl vа xo‘jаlik 

fаoliyаti mаjmuidir. 

Yаngi O‘zbekiston mаdаniyаt tаshkilotlаri vа mаdаniy xizmаt ko‘rsаtishdа hаm yаngichа 

iqtisodiy munosаbаtlаr, xаlqаro hаmkorliklаrni, dаvlаt-xususiy sheriklik islohotlаrini yo‘lgа 

qo‘ydi. Chunonchi, xususiy sheriklik tizimidа keng imkoniyаtlаr yаrаtilib, mаdаniy muhitdа 

yаngichа iqtisodiy integrаtsion jаrаyon vujudgа keldi. Mаdаniyаt vа sаn’аt sohаsidа menejment 

mаdаniy muhitni yаrаtishdа hаm mа’nаviy, hаm iqtisodiy kuchgа аylаndi.  

Prezidentimiz Sh.Mirziyoyev bu jаrаyonlаrning xususiyаti hаqidа quyidаgichа tа’kidlаb 

o‘tgаn edi – “Bаrchаmiz bir hаqiqаtni chuqur аnglаb olishimiz kerаk: tаdbirkorlik fаoliyаtini 

qo‘llаb-quvvаtlаsh – fuqаrolаr, xаlqimiz fаrovonligini oshirishning eng sаmаrаli yo‘li, Yаngi 

O‘zbekistonni bаrpo pirovаrd mаqsаdidir. Binobаrin, biz endi аqlimizni, intellektuаl 

sаlohiyаtimizni, bilim vа tаjribаmizni oshirishimiz, аynаn аnа shu omillаrni iqtisodiy o‘sish 

nuqtаlаri vа resurs mаnbаlаrigа аylаntirishimiz shаrt.” [2.] 

Bu islohotlаr o‘z nаvbаtidа mаdаniy muhitdа menejmentning yаngichа nаzаriy аsoslаrigа 

suyаnish lozim ekаnligini аnglаtdi. Yаngi O‘zbekistondа – mаdаniy muhitning kreаtiv jаvhаlаri 

yuqori sur’аtlаrdа rivoj topdi. Endi mаdаniyаt menejmentining mohiyаti vа xususiyаti ilmiy 

mаnbаlаrdа аnchа kengroq o‘z o‘rnini topdi vа аmаliy ko‘nikmаlаri hаm sаyqаllаndi. XXI аsr 

boshlаrigа kelib, jаhon iqtisodiyotidа insoniyаt tаrаqqiyotining аvvаlgi dаvrlаrigа xos bo‘lmаgаn 

yаngi tendensiyаlаr vujudgа keldi. Iqtisodiyotning mа’no-mаzmuni vа xаrаkteri tubdаn o‘zgаrdi. 

Iqtisodiy munosаbаtlаr qаysi sohаdа bo‘lmаsin, tаrаqqiyotning yаngi bosqichigа 

chiqishimiz uchun shu sohаdа аvvаldаn tаhlil qilingаn ilmiy аsoslаrgа suyаnishni tаqozа etаdi.  

Tаrixdаn mа’lumki, biron bir jаmiyаt o‘zining milliy-mа’nаviy, аxloqiy-ruhiy 

imkoniyаtlаrini odаmlаr ongidа аzаliy qаdriyаt sifаtidа shаkllаntirishdа аsosiy vositаlаrdаn biri 

bo‘lgаn mаdаniyаt vа sаn’аtni rivojlаntirmаy turib o‘z istiqbolini tаsаvvur etа olmаydi. [3.] 

Mаdаniy muhitdа menejmentning muhim аhаmiyаt kаsb etishi hаqidа yаqin dаvrdа 

yozilgаn ilmiy mаnbаlаrdа o‘rgаnib chiqilgаn vа аtiroflichа bаyon qilingаn. Jumlаdаn, fаlsаfа 

fаnlаri doktori, professor V.Аlimаsovning “O‘zbekistondа mа’nаviy-mа’rifiy sohа: nаzаriyа vа 

аmаliyot” аsаridа quydаgichа ilmiy prognoz keltirilgаn: “Bugun mа’nаviy-mа’rifiy muаssаsаlаr 

аholigа mаdаniy xizmаtlаr ko‘rsаtib, o‘zigа qo‘shimchа mаblаg‘ ishlаb topish huquqigа egа. 

Kelgusidа iqtisodiy boshqаrishning, ijаrа vа ijаrа pudrаti, ichki xo‘jаlik hisobi, yаkkа tаrtibdа 

mаdаniy xizmаt ko‘rsаtish kаbi ko‘rinishlаri hаm mаvjud bo‘lаdi. Bu usullаrning qаysi biridаn 

foydаlаnishni mаhаlliy аholi, uning qiziqishi vа ehtiyojlаrini hаl etаdi. Fuqаrolаrning qiziqishi vа 

ehtiyojlаrini qondirish o‘zаro mаnfааtdorlik аsosigа qurilаdi. Tаrаqqiyot tаrixi ko‘rsаtаdiki, 

kishilаr o‘z mehnаtigа, tаlаntigа yаrаshа hаq olgаnidа vа tаqdirlаngаnidа jon kuydirib ishlаydi, 

ixtirolаr qilаdi vа betаkror sаn’аt аsаrlаri yаrаtаdi. Shuning uchun kelgusidа mа’nаviy-mа’rifiy 

sohаning prаgmаtizm qonunlаrigа muvofiq rivojlаnishini tаn olishimiz, uni fojiа deb emаs, bаlki 

tаdbirkorlikning bir ko‘rinishi sifаtidа qаbul qilishimiz zаrur” [6.]. 

Mаdаniy muhitdа birinchi o‘rindа mа’nаviyаt turmog‘i kerаk, аks holdа fojiа bo‘lаdi kаbi 

qаrаshlаr bugungi kundа tubdаn o‘zgаrib hаm mа’nаn hаm iqtisodiy mohiyаti vа аhаmiyаti teng 

rivojlаnish zаruriyаti аmаliy isbotini topdi. Аlimаsov tаhlil qilgаni kаbi mаdаniy-mа’rifiy sohа 

prаgmаtizm qonunlаrigа muvofiq rivojlаnаdi vа tаdbirkorlikning, yа’ni kreаtiv tаdbirkorlikning 

bir ko‘rinishi sifаtidа nаmoyon bo‘lаdi. Bundа o‘z-o‘zidаn menejmentgа ehtiyoj vа zаruriyаt 

yuzаgа kelаdi. Ilmdа xulosаning to‘g‘ri bildirilgаnning o‘zi hаm mаdаniy muhitdа menejmentning 

kelаjаkdаgi istiqboligа ehtiyoj yuqori ekаnligidаn dаlolаt berаdi. 

“Menejment insonlаrni ongli mehnаtgа, tаdbirkorlikkа qiziqtirish, ishgа mаs’uliyаtliligini 

nаzorаt qilish, ulаrning bilim vа ko‘nikmаlаrini fаoliyаtigа ijobiy tа’sir ko‘rsаtishini tа’minlаsh, 

rаg‘bаtlаntirishni tаshkil etishdir”. [7.] 

Menejmentning nаzаriyаsi vа uslubiy аsoslаri hаm o‘zigа xos xususiyаtgа egа. Uning 

nаzаriy vа uslubiy аsoslаrini ko‘rib chiqish, fаoliyаt ko‘rsаtish mexаnizmining xususiyаtlаrini 

tushunishdа kаttа аhаmiyаtgа egа. Shuningdek, boshqаruv mаqsаdlаrini аniqlаsh, boshqаruv 

fаoliyаti mаntiqini tushunish bo‘yichа ko‘rsаtmаlаrni shаkllаntirishgа yordаm berаdi. Menejment 

mа’lum turdаgi tizim bo‘lib, uning sаmаrаli ishlаshi tizimning hаr bir elementi tomonidаn 

muаyyаn funksiyаni bаjаrishi bilаn tа’minlаnаdi. Bundа o‘zаro bog‘liq bo‘lgаn elementlаr yoki 

tuzilmаlаr tizimi sifаtidа menejment hаqidа ko‘proq yoki kаmroq аdekvаt g‘oyаni shаkllаntirish 

muhimdir. Boshqаruv jаrаyonining tаrkibiy qismlаri orаsidа ko‘pinchа qonuniyаtlаr, boshqаruv 

tаmoyillаri, usullаri, mexаnizmlаri, funksiyаlаri vа boshqаlаr аjrаlib turаdi. 

Menejment fаni – bu boshqаruvchigа tаnlovni to‘g‘ri аmаlgа oshirishni vа ishchаn qаrorni 

qаbul qilishni o‘rgаtuvchi fаndir. Uning аsosiy mаqsаdi bozor munosаbаtlаri shаroitidа bаrchа 

bo‘g‘inlаrdа ishlаy olаdigаn yuqori mаlаkаli boshqаruvchilаrni tаyyorlаshdаn iborаt.  

Boshqаruv shаkllаri – bu boshqаruv fаoliyаti elementlаri o‘rtаsidаgi nisbаtаn bаrqаror 

munosаbаtlаrni аks ettiruvchi doimiy tаkrorlаnаdigаn tendensiyаlаrdir. Boshqаruv jаrаyonidа 

dolzаrb bo‘lgаn menejment qonuniyаtlаri orаsidа eng muhimlаri qаtoridа mutаxаssislаr 

quyidаgilаrgа e’tiborni qаrаtаdilаr.  

Iqtisodiyotni tаshkil etish shаkllаri vа usullаrini o‘zgаrtirishgа muvofiq boshqаruv 

nаzаriyаsi vа аmаliyotini ishlаb chiqish; tаshkilotning boshqаruv tizimini tаnlаsh vа 

shаkllаntirishdа tаshqi muhit holаtining аniqlovchi tа’siri; boshqаruvning ijtimoiy mаzmunining 

tаshkilot mulkigа egаlik shаkllаrigа muvofiqligi; boshqаruv vа boshqаrilаdigаn quyi tizimlаr 

(sub’ekt vа boshqаruv ob’ekti) o‘rtаsidаgi munosаbаt; аsosаn ongli (rejаli) boshqаruvdаn 

foydаlаnish; tаshkilotdаgi boshqаruv funksiyаlаrining zichligi vа dinаmik o‘zgаrishi; tаshkiliy 

boshqаruv dаrаjаlаrini optimаllаshtirish (rаtsionаlizаtsiyа); boshqаruv jаrаyonlаridа nаzorаt, 

hisob vа tаhlil funksiyаlаridаn oqilonа foydаlаnish.  

Xulosa shuki, bu kаbi funksiyаlаr mаdаniy muhitdа menejment tushunchаsini belgilаsh 

uchun ungа kiruvchi bа’zi bir holаtlаrni, hаmmаdаn аvvаl mаqsаdli mаzmunni аniqlаb olish 

kerаkligini аnglаtаdi. Mаsаlаn, boshqаruv tizimini bаrqаror, ishonchli, istiqbolli vа sаmаrаli 

fаoliyаt yuritishning tа’minlovchi boshqаruv nаzаriyаsi, ilmiy yondаshuvlаr, jаrаyonlаr, 

tаmoyillаr vа usullаrni ishlаb chiqish menejmentning fаn sifаtidаgi shu bilаn birgа mаdаniy 

muhitni yаrаtishdаgi bosh mаqsаdi bo‘lаdi. 

“RUBOB SOZGARLIGI VA IJROCHILIGI” YUNESKO RO‘YXATIDA 

Annotatsiya: ushbu maqolada o‘zbek xalqi o‘zining o‘chmas qadriyatlari, an’analari bilan 

boshqa xalqlardan ajralib turishi, YUNESKO ro‘yxatiga kiritilgan va haligacha kiritilib uni bezab 

turgan O‘zbek xalqining nomoddiy meroslari haqida so‘z yuritiladi.  

Abstract: this article discusses how the Uzbek people stand out from other nations with their 

enduring values and traditions. It also explores the intangible cultural heritage of the Uzbek nation 

that has been inscribed on the UNESCO list and continues to enrich it to this day. 

Keywords: intangible cultural heritage, rubab, UNESCO, musical traditions, historical and 

cultural heritage, instrument making, performing arts, folk music performance, association, Uzbek 

musical art. 

 

YUNESKO – Birlashgan Millatlar tashkilotining maorif, fan va madaniyat masalalari bilan 

shugʻullanuvchi tashkiloti – xalqaro hukumatlararo tashkilot; BMTning ixtisoslashgan 

muassasasi. Davlatlar oʻrtasida maorif, fan, madaniyat va kommunikatsiyalar sohasida 

hamkorlikni rivojlantirish yoʻli bilan tinchlikka va xalqaro xavfsizlikka koʻmaklashish maqsadida 

1946-yil tuzilgan. 188 mamlakat shu jumladan, Oʻzbekiston Respublikasi 1993-yil 26-oktyabrdan 

aʼzo bo‘lgan. Tashkilot faoliyatining asosiy yoʻnalishlari yalpi savodsizlikka qarshi kurash, maorif 

tizimi va kadrlar tayyorlashni rivojlantirish, milliy madaniyatlarni oʻrganish va tarqatish, atrof 

muhitni va madaniy yodgorliklarni muhofaza qilish, okeanografiya, geologiya, gidrologiya, 

sotsiologiya, kommunikatsiya va boshqalar sohalarda global ilmiy muammolarni hal etishda 

hamkorlik qilishdan iborat. Tashkilotga aʼzo mamlakatlarda YUNESKO ishlari boʻyicha Milliy 

komissiyalar tuzilgan. YUNESKO ana shu komissiyalarga tayanib ish olib boradi. Oʻzbekiston 

Respublikasining YUNESKO ishlari boʻyicha Milliy komissiyasi 1994-yil 29-dekabrda tashkil 

etilgan boʻlib, uning tarkibi Oʻzbekiston Respublikasi Vazirlar Mahkamasi tomonidan 

tasdiqlangan. Bosh konferensiya YUNESKOning oliy organi hisoblanadi. 2-yilda bir marta uning 

sessiyalari oʻtkaziladi. 

Madaniy meros - bu guruh yoki jamiyatning ajdodlaridan meros bo‘lib qolgan moddiy va 

nomoddiy merosidir. O‘tgan ajdodlar merosining hammasi ham “madaniy meros” emas; aksincha, 

madaniy meros jamiyat tomonidan tanlab olingan mahsulotdir.  

Madaniy meros oz ichiga moddiy madaniyatlarni ya’ni binolar, yodgorliklar, landshaftlar, 

arxiv materiallari, kitoblar, san’at asarlari va artefaktlar kabilarni, nomoddiy madaniyatlar 

masalan, folklor, an’analar, til va bilimlar kabilar va biologik jihatdan xilma-xillikdan iborat tabiiy 

meros singari qamrab oladi. Bu atamalar kop hollarda mahalliy intellektual mulkni himoya qilish 

bilan bog‘liq masalalarda qo‘llaniladi.  

Madaniy boyliklarni huquqiy muhofaza qilish bilan bir qator xalqaro shartnomalar, 

mahalliy qonunlar va xalqaro kelishuvlar bilan himoyalangan. Birlashgan Millatlar Tashkiloti, 

YuNESKO va Blue Shield International madaniy merosni muhofaza qilish bilan shug‘ullanuvchi 

tashkilotlar shular jumlasidandir. 

2018-yildan buyon mamlakatimizda nomoddiy madaniy meros borasida tashkil etilgan 

xalqaro Anjuman va festivallar yani “Boysun bahori” xalqaro folklor festivali qayta tiklandi. 

Xalqaro maqom anjumani, xalqaro baxshi san’ati festivali, xalqaro hunarmandchilik festivali, 

xalqari sirk san’ati, “Buyuk ipak yo‘li” xalqaro folklor musiqa festivali, xalqaro “Lazgi” festivali, 

Nurota tumanida o‘tkaziladigan “Nurli navolar” xalqaro folklor festivali, Buxoro shahrida 

o‘tkaziladigan xalqaro zardo‘zlik va zargarlik festivali, Marg‘ilon shahrida o‘tkaziladigan Xalqaro 

atlas bayramlari kabi muqaddam o‘tkazilib kelinayotgan bunday xalqaro tadbirlar soni 17 taga 

yetkazildi. Nomoddiy madaniy merosni tanqid etish va yosh avlodga yetkazish maqsadida 

O‘zbekiston Respublikasi Prezidentining 2023-yil 25-dekabrdagi 405-sonli maxsus qarori qabul 

qilinib yangi – Madaniyatshunoslik va nomoddiy madaniy meros ilmiy-tadqiqot instituti tashkil 

etildi va 2026-yilgacha muddatda nomoddiy madaniy merosni muhofaza qilish, asrash, saqlash, 

ilmiy tashkil etish, kelgusi avlodga yetkazish bo‘yicha chora-tadbirlar belgilab berildi. 

Nomoddiy madaniy merosimizni dunyoga tanitish va ularni YUNESKOning ro‘yxatlariga 

kiritish borasida ishlar ham jadallashdi va buning natijasi sifatida 2019-yili Xorazm raqsi “Lazgi”, 

2020-yili Turkiya va Eron xamkorligida Miniatura san’ati, 2021-yili Baxshi san’ati, 2022-yili 

Xo‘ja Nasriddin latifalari va Ipak matolarini to‘qish uchun an’anaviy ishlab chiqarish, 2023-yili 

Naqqoshlik san’ati va Iftor, 2023-yili O‘bekiston Kulolchilik san’ati YUNESKOning “Insoniyat 

nomoddiy madaniy merosining Reprezentativ ro‘yxatiga kiritilib, ushbu ro‘yxatga kiritilgan 

meroslarimiz sonini 14 taga yetkazgan edi. Yaqindagina 2024-yilning 2-7-dekabr kunlari 

Paragvayning poytaxti Asunon shahrida bo‘lib o‘tgan nomoddiy madaniy merosni muhofaza qilish 

Konvensiyasi Xukumatlararo Qo‘mitasining 19-sonli yig‘ilishida mamlakatimiz Eron, Tojikiston 

va Afg‘oniston bilan hamkorlikda tayyorlagan “Rubob yasash va ijrochilik” (Art of crafting and 

playing rubab/rabab) nominatsiyasi mazkur ro‘yhatga kiritilib, Reprezentativ ro‘yxatdagi 

meroslarimizning sonini 15 taga yetkazdi. 

Ushbu merosning xalqaro miqiyosda targ‘ib etilishi uchun asos bo‘ladigan Reprezentativ 

kiritilishining o‘ziga xos sabablari bor. Chunki, rubob cholg‘usi o‘zbek musiqa madaniyatida juda 

muhim o‘ringa ega. Musiqa dunyosiga ilk qadamlarini qo‘yayotgan, milliy musiqa cholg‘usini 

o‘rganishga havasmand bolalarning eng kamida yarmi rubob cholg‘usini tanlaydi. Hozirgi kunda 

Respublikamizda faoliyat ko‘rsatayotgan bolalar musiqa va san’at maktablarining Xalq 

cholg‘ulari bo‘limida tahsil olayotgan bolalarning 25% dan ortig‘i mana shu cholg‘uni 

o‘rganmoqda. Bundan tashqari, u tabiatga yoki boshqa materiallarga zarar yetkazmaydi va 

an’anaviy materiallardan foydalaniladi. Rubob hunarmandchiligi oilalar uchun inklyuziv iqtisodiy 

rivojlanish yo‘li bo‘la oladi, masalan, ko‘p professional rubobchilar asosan shaharlarda va 

mahalliy oilaviy ansambillar o‘z chiqishlari, o‘z ansambillari bilan madaniyatni targ‘ib etishlari 

uchun pul mablag‘i to‘lanadi. Shuningdek, rubob chalishni o‘rgatishdan daromad olish ba’zi 

ustalar uchun iqtisodiy ro‘l elementidir.  

Hozirda “Hunarmand” uyushmasiga 47 nafarga yaqin rubobchi usta aʼzo. Bundan tashqari, 

30 dan ortiq professional va 700 ga yaqin havaskor jamoalar rubob chalishmoqda. Maktabdan 

tashqari bolalar ijodiyot markazlari, madaniyat va musiqa ta’lim muassasalarida 1200 dan ortiq 

rubob o‘quv kurslari ochilmoqda, O‘zbekiston davlat konservatoriyasi, O‘zbekiston davlat san’at 

va madaniyat instituti, O‘zbekiston Xoreografiya va milliy raqs akademiyasi kabilar ushbu 

elementni ko‘rib chiqmoqdalar.  

Quyida ushbu elementga nisbatan muhim rol o‘ynaydigan eng muhim jamoalarni ko‘rib 

chiqishimiz mumkin. Ulardan – 1. Madaniy muassasalar faoliyatini tashkil etish respublika ilmiy-

metodik markazi (hozirgi Madaniyatshunoslik va nomoddiy madaniy meros ilmiy tadqiqot 

instituti); 2. O‘zbekiston davlat Konservatoriyasi; 3. O‘zbekiston davlat san’at va madaniyat 

instituti; 4. Pedagogika oliy o‘quv yurtlari va musiqa asboblarini o‘qitish institutlari kafedralari; 

5. Ixtisoslashtirilgan dizayn maktabi magistraturasi (Toshkent); 6. “Hunarmand” Respublika 

jamoat tashkiloti (hunarmandlar uyushmasi) a’zolari; 7. O‘zbekiston taraqqiyotga ko‘maklashish 

markazi “Tirik meros”; 8. Dunkent musiqa va san’at maktabining “Rubobchilar” madaniyat va 

san’at o‘quv guruhi; 9. Madaniyat markazi, “Voris” MHK folklor va taraqqiyot markazi;  

10. “Dilor” ansambli shular jumlasidandir.  

Xulosa shuki, rubob O‘zbekiston, Tojikiston, Eron Islom Respublikasi va Afg‘oniston 

xalqlari madaniyatini birlashtiruvchi omil hisoblanadi. Bu esa millatlarimiz o‘rtasidagi madaniy 

va ijtimoiy hamjihatlikni mustahkamlash, madaniy almashinuv va birdamlikni rivojlantirishga 

keng yo‘l ochib beradi.  

Foydalanilgan adabiyotlar ro‘yxati: 

Ro‘ziqulova Xurshida 

O‘zDSMI, Rejissorlik (dramatik teatr  

rejissyorligi) mutaxassisligi 1-kurs magistranti 

ZAMONAVIY MUSIQALI TEATRDA BADIY YAXLITLIK MUAMMOSI: 

TAJRIBA VA YECHIMLAR 

Annotatsiya: ushbu maqolada zamonaviy musiqali teatrda badiiy yaxlitlikni 

ta’minlashdagi dolzarb muammolar, ularning paydo bo‘lish sabablari va yechim yo‘llari tahlil 

qilinadi. Rejissyorlik uslubi, sahna texnologiyasi, aktyorlik mahorati va tomoshabinning estetik 

ehtiyojlari kontekstida muammo yondashuvi berilgan. Mahalliy va xorijiy tajribalar asosida 

amaliy takliflar ishlab chiqilgan. 

Kalit so‘zlar: musiqali teatr, badiiy yaxlitlik, rejissura, dramaturgiya, mizansena, teatr 

tajribasi. 

Abstract: this article analyzes the current problems of ensuring artistic integrity in modern 

musical theater, their causes and solutions. The problem is approached in the context of directing 

style, stage technology, acting skills and the aesthetic needs of the audience. Practical proposals 

are developed based on local and foreign experience. 

Key words: musical theater, artistic integrity, directing, dramaturgy, mise-en-scene, 

theater experience. 

 

Musiqali teatr – san’atning bir necha ko‘rinishlarini o‘zida mujassam etgan murakkab 

badiiy tizim bo‘lib, unda dramaturgiya, musiqiy kompozitsiya, sahna harakati, vokal va raqs 

elementlari bir butun sifatida uyg‘unlashadi. Ammo ayni uyg‘unlik, ya’ni badiiy yaxlitlik – 

zamonaviy sahnaviy ijodda tobora ko‘proq muammoga aylanmoqda. Teatr tomoshabinining 

estetik talablari ortib borar ekan, har bir sahna asarining mukammal badiiy tuzilishga ega bo‘lishi 

dolzarb masalaga aylanmoqda. 

Badiiy yaxlitlik tushunchasi va uning teatr san’atidagi o‘rni 

Badiiy yaxlitlik deganda asarning barcha komponentlari – dramaturgiya, musiqiy ritm, aktyorlik 

o‘yini, plastika, sahna bezagi va yorug‘lik, hamda texnik effektlarning uyg‘unlashgan holda 

yagona estetik ta’sir uyg‘otishi tushuniladi. Stanislavskiy, Brext va Pavis kabi teatrshunoslar 

badiiy yaxlitlikni spektakl muvaffaqiyatining asosiy mezoni deb bilganlar. Bugungi kunda esa bu 

mezon turli jihatlardan sinovga uchramoqda. 

Zamonaviy teatrda badiiy yaxlitlikka tahdid soluvchi omillar. Rejissyorlik 

yondashuvlarining dispersiyasi. Zamonaviy teatrda postdramatik, performativ, konseptual va 

eksperimental uslublarning ko‘payishi badiiy yaxlitlikni an’anaviy dramatik qurilishdan 

ajratmoqda. Har bir rejissyor o‘z stilistikasini o‘tkazishga urinadi, bu esa ba’zan spektakl 

elementlarining uyg‘un emasligiga olib keladi. 

Komponentlar 
Mukammallik 

darajasi (1–5) 
Izohlar 

Dramaturgiya 4 
Asarlar syujeti badiiy asosga ega, ammo 

yangilanish ehtiyoji bor. 

Rejissyorlik kontsepsiyasi 3 
Yangi avlod rejissyorlar tajribasida 

muammolar mavjud. 

Musiqa (jonli orkestr) 5 Musiqa sifati yuqori, jonli ijro mavjud. 

Sahna texnologiyasi 3 Multimedia hali to‘liq integratsiyalanmagan. 

Aktyorlik mahorati 3 
Ijro uslublarida bir xil yondashuvlar 

hukmron. 

 

Izoh: ushbu jadval O‘zbekiston musiqali teatrlarining 2020-2024 yillardagi asosiy 

spektakllar tahlili asosida tuzilgan. Har bir komponentning badiiy yaxlitlikka ta’siri baholangan. 

Sahna texnologiyalari va multimedia Yorug‘lik, video-proektsiyalar, LED displeylar, 

raqamli animatsiyalar – bularning barchasi ko‘pincha asosiy dramatik chiziq bilan 

uyg‘unlashmaydi. Natijada spektakl vizual jihatdan boy bo‘lsa-da, mazmun jihatidan bo‘linib 

qoladi. 

Aktyorlik vokal va dramatik mahoratidagi nomutanosiblik O‘zbek musiqali teatrlarida 

ko‘plab aktyorlar vokal texnikasi yoki raqs elementlarida kuchli bo‘lsa-da, dramatik ijroda sust 

bo‘lishi mumkin. Bu esa obrazni to‘laqonli ifoda etishga to‘sqinlik qiladi. Mahalliy teatrlar 

misolida muammo tahlili. Masalan, Muqimiy nomidagi O‘zbek davlat musiqali teatri 

repertuaridagi “Layli va Majnun” spektakli musiqiy jihatdan boy, ammo sahnaviy mizansenalarda 

dinamik yetishmovchiligi seziladi. Shu bilan birga, aktyorlar vokal imkoniyatlarini to‘liq ko‘rsata 

olishgan, biroq dramatik intensivlik badiiy yaxlitlikni so‘ndirib qo‘ygan. 

Xorijiy tajriba va qiyosiy tahlil. Germaniyaning Berliner Ensemble teatrida Brextning 

“Uch tiyinlik opera” spektakli nafaqat vokal va harakat, balki sahna dizayni, yoritish va 

rejissyorlik kontseptsiyasining mukammal uyg‘unligiga erishgan. Janubiy Koreyada esa musiqali 

teatrlar tomoshabin tadqiqotlariga asoslangan holda ishlab chiqiladi: ya’ni spektakl konsepsiyasi 

dastlabki bosqichdayoq dramaturg, bastakor, sahna rassomi va vokal pedagogi ishtirokida 

muvofiqlashtiriladi. 

Mezoni 
O‘zbekiston musiqali 

teatri 
Janubiy Koreya musiqali teatri 

Rejissura integratsiyasi 60% 90% 

Multimedia uyg‘unligi O‘rtacha Yuqori 

Ko‘p qirrali aktyorlar Nisbatan past Yuqori darajada tayyorlanadi 

Tomoshabin fikriga 

asoslangan repertuar 
Kam hollarda Muntazam o‘rganiladi 

Izoh: Qiyoslash asosida xorij tajribasining ustun jihatlari va ularning O‘zbekistonda 

qanday tatbiq etilishi mumkinligi tahlil qilinadi. 

Zamonaviy musiqali teatr san’ati badiiy yetuklik, ko‘p qirrali kompozitsion yondashuv va 

tomoshabin ongiga estetik zavq baxsh etuvchi vosita sifatida bugungi davrda o‘zining murakkab, 

biroq zarur bo‘lgan yangi shakllanish bosqichiga kirganini ko‘rsatmoqda. Tadqiqot davomida 

aniqlanishicha, musiqali teatrda badiiy yaxlitlik masalasi faqatgina bir yo‘nalish — rejissura yoki 

dramaturgiya doirasida emas, balki ijodiy elementlar sintezi va ularning uyg‘unligi muammosi 

sifatida qaralishi lozim. Xususan: 

Teatr spektakli sahnaga qo‘yilayotgan paytda dramaturgiya, rejissura, sahnalashtirish, 

musiqiy aranjirovka, vokal va aktyorlik ifodasi, texnik (multimedia, yorug‘lik, ovoz) vositalarning 

bir maqsadga xizmat qilishi talab etiladi; 

Aks holda, spektakl “katta rejali konsert” darajasidan nariga o‘tmay qoladi va 

tomoshabinda yaxlit estetik taassurot paydo bo‘lmaydi; 

O‘zbekiston teatrlarida aynan rejissyorlik konsepsiyasi, aktyorlikda dramatik va musiqiy 

unsurlar uyg‘unligi, tomoshabin talablari bilan ishlash mexanizmlarining sustligi asosiy 

muammolar sirasiga kiradi; 

Shuningdek, xorijiy tajriba (masalan, AQSH Broadway yoki Janubiy Koreya musiqali 

teatrlarida) shuni ko‘rsatadiki, kreativ g‘oyalar, zamonaviy texnologiyalar va kuchli teatr 

menejmenti spektakllarni nafaqat san’at asariga, balki madaniy hodisaga aylantira oladi; 

Mahalliy tajriba esa hozircha an’anaviy musiqiy-estetik yo‘nalishlar doirasida 

qolayotganini, biroq yangi avlod tomoshabinlari talablariga javob bera oladigan transformatsiyaga 

ehtiyoj katta ekanini ko‘rsatmoqda. 

Xulosa shuki, zamonaviy musiqali teatrda badiiy yaxlitlik masalasi bu — nafaqat 

san’atkorning, balki tomoshabin, jamiyat va davlat siyosatining umumiy estetik uyg‘unligidir. 

Ushbu uyg‘unlikka erishish esa faqatgina ilmiy tahlil, amaliy tajriba, ijodiy jasorat va strategik 

yondashuv orqali mumkin. Bu yo‘ldagi har bir bosqich o‘ziga xos ijodiy izlanishni talab qiladi. 

Shunday ekan, musiqali teatrlarimizda badiiy yaxlitlik nafaqat spektakl sifati, balki butun bir xalq 

madaniy qiyofasining timsoli sifatida qaralishi zarur. 

Foydalanilgan adabiyotlar ro‘yxati: 

3. Islomov A. Zamonaviy O‘zbek teatrida rejissura tendensiyalari. // Teatrshunoslik. -T.: 

Sagidullayev Alpomish 

O‘zDSMI, Rejissorlik (kino va televideniye  

rejissorligi) mutaxassisligi 1-kurs magistranti 

REKLAMA VA UNING JAMIYATGA TA’SIRI 

Annotatsiya: ushbu maqolada reklamaning jamiyat hayotidagi o‘rni va uning ijobiy 

hamda salbiy ta’sirlari tahlil qilingan. Shu bilan birga, noto‘g‘ri iste’mol qarorlariga olib kelishi, 

materializmni targ‘ib qilishi va yosh avlodga salbiy ta’siri kabi muammolar ham ko‘rib chiqilgan. 

Maqola reklamaning zamonaviy jamiyatdagi ahamiyatini yanada chuqurroq anglashga yordam 

beradi va uni tanqidiy yondashuv asosida baholash zarurligini ta’kidlaydi.  

Kalit so‘zlar: reklama, jamiyat, targ‘ibot, ijtimoiy, tarqatish, axborot, iste’mol, madaniyat. 

Annotation: this article analyzes the role of advertising in the life of society and its positive 

and negative effects. At the same time, problems such as leading to incorrect consumer decisions, 

promoting materialism and negative effects on the younger generation have also been considered. 

The article helps to further understand the importance of advertising in modern society and 

emphasizes the need to evaluate it on the basis of a critical approach. 

Keywords: advertising, society, propaganda, social, distribution, information, 

consumption, culture. 

 

Bugungi kunda jamiyatdagi hayotni reklamasiz tasavvur qilib bo‘lmaydi. Mahsulot, xizmat 

yoki g‘oyani ommaga tanitish, ularni sotishni yoki ma’lum bir harakatga undash maqsadida 

tarqatiladigan axborot shakli bo‘lgan reklama kirib bormagan sohani topish mushkul. Hozirgi 

kunda axborot tizimi keskin rivojlangan davrda reklama radio televideniye, internet va ijtimoiy 

termoqlari orqali keng ommaga ta’sir ko‘rsatadi va insonlarning iste’mol odatlari, qadriyatlari va 

dunyoqarashini shakllantirishda muhim ro‘l o‘ynaydi. [3.B.18.] 

Marketing – bu shaxslar va guruhlar kerakli va xohlagan narsalarini oladigan qimmatbaho 

mahsulotlar va xizmatlarni yaratish, taklif qilish va boshqalar bilan erkin almashish orqali ijtimoiy 

jarayon. [1.B.5.] 

Zamonaviy jamiyatda reklama ommaviy madaniyatning ajralmas qismiga aylangan. 

Reklama iste'molchilar e'tiborini jalb qilish va mahsulotni targ‘ib qilish vositasi sifatida nafaqat 

iqtisodiy, balki ijtimoiy va madaniy ahamiyatga ham ega. Bugungi kunda reklama radio, 

televideniye, internet va ijtimoiy tarmoqlar orqali keng ommaga ta’sir ko‘rsatadi va insonlarning 

iste’mol odatlari, qadriyatlari va dunyoqarashini shakllantirishda faol rol o‘ynaydi. [4.B.38.] 

Reklama insonlar hayotida yangi norma va qoidalarni shakllantiradi. Ko‘plab video 

roliklari zamonaviylik, go‘zallik va muvaffaqiyat tushunchalarini qanday bo‘lishi kerakligini 

tomoshabinga singdirishga harakat qiladi. Masalan, modaga oid reklamalarda go‘zal va 

muvaffaqiyatli insonlar tasvirlanadi, natijada, ko‘pchilik ushbu obrazlarga moslashishga intiladi. 



270 

Bu jarayon jamiyatda go‘zallik, boylik va hashamat tushunchalarini idealizatsiya qilishga olib 

keladi va ijtimoiy qiyoslash darajasini oshiradi. 

Marketing iste’mol madaniyatini shakllantirishda muhim rol o‘ynaydi. Tez-tez namoyish 

etiladigan targ‘ibot roliklari mahsulot va xizmatlarga bo‘lgan ehtiyojni sun’iy ravishda oshiradi. 

Natijada, odamlar o‘zlariga kerak bo‘lmagan narsalarni ham sotib olishga moyil bo‘ladilar. 

Ayniqsa, moda, texnologiya, oziq-ovqat va avtomobil kabi sohalarda reklamaning ta’siri sezilarli 

darajada kuchli. Bu jarayon iste'molchilarni iqtisodiy jihatdan ortiqcha xarajatlarga olib borishi va 

ortiqcha iste’mol muammosini kuchaytirishi mumkin. 

Reklamalar nafaqat mahsulot va xizmatlarni targ‘ib qiladi, balki ularning yordamida ayrim 

madaniy qadriyatlar va an’analar ham o‘zgartiriladi. Masalan, reklama orqali xalqaro brendlar va 

ularning qadriyatlari jamiyatga kiritiladi, natijada globalizatsiya ta’sirida mahalliy qadriyatlar 

o‘zgarishi yoki unutilishi mumkin. Ommaviy madaniyatning ko‘plab unsurlari reklama orqali 

boshqa davlatlardan kirib keladi va mahalliy urf-odatlar bilan raqobatlashadi. Buning natijasida 

milliy o‘ziga xoslik yo‘qolishi yoki madaniy assimilyatsiya jarayonlari kuchayishi mumkin. 

Masalan, Coca-Cola kompaniyasi uchun olingan videorolikda oilaviy dasturxonda o‘zbek milliy 

taomlar bilan birga tasvirlanganini ko‘rishimiz mumkin. 

Reklama yoshlar va bolalarga katta ta’sir ko‘rsatadi. Yangi texnologiyalar va modaga oid 

reklamalardan kuchli ta’siri na’tijasida ularda iste’mol odatlari shakllanadi. Yosh avlod turli 

brendlar yoki texnologik mahsulotlarga qiziqishi natijasida ularning ijtimoiy mavqei shu narsalar 

bilan o‘lchana boshlaydi. Bolalar esa reklamalarda ko‘rsatib o‘tilgan o‘yinchoqlar yoki oziq-ovqat 

mahsulotlariga bo‘lgan qiziqish tufayli ongi ostida iste'molga bo‘lgan qiziqishni kuchaytiradilar. 

Bu jarayon esa ularning ongida brendga sodiqlik va iste’molchilik mentalitetini shakllantiradi. Bu 

borada Apple Inc. kompaniyasining mahsulotlarini ta’kidlab o‘tish joiz, ayniqsa Iphone uyali 

aloqa vositasidan foydalanish ayniqsa yoshlar orasida juda keng tarqalgan.  

Reklama faqat tijoriy maqsadlarni ko‘zlaydigan vosita sifatida qarash xato, balki u ijtimoiy 

masalalar bo‘yicha ham xabardorlikni oshirishda muhim rol o‘ynaydi. Sog‘lom turmush tarzi, 

ekologiya muammolari, xayriya ishlarini qo‘llab-quvvatlash va boshqa muhim ijtimoiy mavzular 

reklama orqali keng ommaga yetkaziladi. Bu jarayon jamiyatda ijobiy o‘zgarishlarni hal qilish va 

insonlarning ijtimoiy masalalarga e’tiborini oshirish uchun xizmat qiladi. Shu tarzda, reklama 

jamiyatdagi dolzarb masalalarga ijobiy ta’sir ko‘rsatadi va xayriya ishlariga rag‘batlantiradi. 

Saylov, hashar, piyoda yurish targ‘iboti haqidagi targ‘ibot va tashviqot ishlarini misol qilib 

keltirish mumkin.  

Ba’zi reklamalarda stereotip va noto‘g‘ri tasavvurlar mustahkamlanadi. [2.B.23.] Jinsiy 

ajratish yoki irqiy ommaviy tushunchalarni targ‘ib qiluvchi reklama roliklari jamiyatda noto‘g‘ri 

tasavvurlarni tarqatadi. Bunday reklamalarning keng tarqalishi insonlarning bir-birlariga bo‘lgan 

munosabatiga salbiy ta’sir ko‘rsatadi va ijtimoiy nohaqliklarni kuchaytirishi 

mumkin.Stereotiplarning reklamada ko‘rsatib o‘tilishi ba'zan jiddiy ijtimoiy muammolarni 

kuchaytiradi, bu esa jamiyatda salbiy kayfiyatni shakllantiradi. Masalan, Amerika Qo‘shma 

Shtatlarida LGBT roliklari juda keng tarqalgan va insonlarning, ayniqsa yosh avlodning dunyo 

qarashini notog‘ri shakllantiradi.  

Oziq-ovqat va ommaviy yig‘ilish haqidagi reklamalar insonlarning sog‘lig‘iga va atrof-

muhitga ham ta’sir qiladi. Masalan, fast-fud mahsulotlari va zararli ichimliklar reklamalari 

insonlarning salomatligiga zarar yetkazadi. Odamlar ko‘pincha sog‘lom oziq-ovqat turlarini 

chetlab o‘tib, ko‘rsatilgan mahsulotlarni iste’mol qilishadi, bu esa ortiqcha vazn, diabet va boshqa 

kasalliklarni keltirib chiqarishi mumkin. Atrof-muhitga nisbatan ma’suliyatsizlikni targ‘ib 

qiluvchi reklama esa ekologiyaga zarar yetkazishi ehtimoldan holi emas. Shu sababli, reklamaning 

salomatlik va ekologiya masalalariga ta’siri katta e’tibor talab etadi.  

Xulosa qilib aytganda, reklamaning jamiyatga ta’siri murakkab va ko‘p qirrali bo‘lib, uning 

ham ijobiy, ham salbiy jihatlari mavjud. Reklama, bir tomondan, mahsulot va xizmatlarni targ‘ib 

qilish, yangi iste’molchilarni jalb qilish va iqtisodiyotni rivojlantirish uchun muhim vosita 

hisoblanadi. Boshqa tomondan esa, reklamaning ijtimoiy, madaniy va shaxsiy hayotga salbiy 

ta’siri ham mavjud. Shuning uchun reklama sohasidagi mutaxassislar reklamaning ta’sirini 

boshqarish uchun mas'uliyatli va oqilona yondashuvlarni joriy etishlari lozim. Bu jarayonda 

reklamaning ijtimoiy qadr-qimmatini tushunish va uni insonlar hayotini yaxshilash yo‘nalishida 

ishlatish muhimdir. 

O‘zDSMI, Kinoshunoslik: san’at nazariyasi va  

KINOSHUNOSLIKDA NAZARIY YONDASHUVLAR VA AMALIY  

TAJRIBANING UYG‘UNLIGI 

Annotatsiya: mazkur maqolada kinoshunoslik va uning kelib chiqish tarixi, rivojlanish 

yo‘llari, kinoshunoslik sohasida nazariya va amaliyotning kino san’atiga ta’siri, uning 

rivojlanishiga yo‘l olib borishi haqida e'tibor qaratiladi. Kinotanqidchilarning kino san’ati 

rivojiga qo‘shgan hissalari hamda yosh mutaxassis kadrlarni tayyorlash masalalariga ham e'tibor 

qaratilib, kinoshunoslik sohasi rivojlanishi uchun takliflar beriladi. 

Kalit so‘zlar: kinoshunoslik, nazariya, amaliyot, kino, kinematografiya, kinotanqidchilik, 

kino san’ati, san’atshunoslik, tahlil, tanqid, kinobibliografiya, filmografiya, badiiy 

madaniyat,“harakatdagi tasvir”, “ko‘rinarli musiqa”. 

Abstract: this article focuses on film studies and its history of origin, development paths, the 

influence of theory and practice in the field of film studies on the art of cinema, and the path to its 

development. Attention is also paid to the contributions of film critics to the development of cinema 

and the issues of training the young generation of specialists, and suggestions are made for the 

development of the field of film studies. 

Keywords: film studies, theory, practice, cinema, cinematography, film criticism, film art, 

art history, analysis, criticism, film bibliography, filmography, artistic culture, “moving image”, 

“visible music”. 

 

Kinoshunoslik – kino sanʼati haqidagi fan, sanʼatshunoslik sohasi; kino sanʼati nazariyasi 

va amaliyotini, tarixi, uning taraqqiyot yoʻllarini, shuningdek, aktyor ijodi, rejissura, 

kinodramaturgiya muammolari, kinomusiqa, operatorlik sanʼati va boshqalarni oʻrganadi va 

tadqiq etadi. Kinoshunoslik sohasiga kino nazariyasi va tarixi, kino tanqidchiligi va qoʻshimcha 

boʻlim sifatida kinobibliografiya va filmografiya kiradi. Kinoshunoslik – bu san’at va ilmning 

tutashgan nuqtasidir. Unda filmni oddiy tomosha sifatida emas, balki madaniy, estetik va g‘oyaviy 

hodisa sifatida tahlil qilinadi. 

Dastlab kino jurnalistikasi va estetik tanqid asosida rivojlangan bu soha keyinchalik 

akademik darajaga ko‘tarildi. Filmlarning birinchi sharhlari ko‘proq gazetalarda syujet va 

aktyorlarni tasvirlaydigan qisqa xabarlarga o‘xshardi. Kinoning san’at sifatida rivojlanishi bilan 

tanqid nafaqat syujetni, balki rejissorlik texnikasi, aktyorlik mahorati, boshqa san’at turlarini ham 

hisobga olgan holda yanada tahliliy xarakterga ega bo‘ldi. 

XX asrning 10-20-yillarida kino ovozsiz bo‘lgan bir davrda Yevropaning turli 

mamlakatlarida ilk tahliliy ishlar paydo bo‘la boshladi. Germaniyada G.Uerker, V.Panovskiy, 

E.Alteplob; Fransiyada F.Kanudo ishlari teatr va kino aktyorlari ijrosidagi farq, filmlar tasviriy 

yechimiga e’tibor qaratilgan. Fransiyada A.Antuan, L.Dellyuk, L.Mussinak ishlarida “harakatdagi 

tasvir”, “ko‘rinarli musiqa” kabi yangicha nazariyalar namoyon bo‘ldi. Germaniyada 

A.Arnxeymning “Kino san’at sifatida” (“Кино как искусство”) kitobi kinoshunoslar uchun 

dastlabki manbaalardan biri bo‘ldi.  

1950-60-yillarda Rossiyada kinochilar laboratoriyasi tashkil etildi. Unga Yevgeniy 

Margolit, Dmitriy Bikov, Maksim Semyonovichlar rahbarlik qilishgan. Бу yerda bir qator kino 

tanqidchilarning qo‘llanmalari asosida darslar o‘tilgan. M. Semyonovichning “История кино”, 

D.Bikovнинг “Мастерство критика”, Н.Изволовнинг “Фильмоведение”, М.Кирееванинг 

“Основы визуального киноведения” kabilar shular jumlasidandir. 

Oʻzbekistonda kinoshunoslik XX asrning 20-yillaridan boshlangan. Unda yozuvchi, 

jurnalist, muharrir va boshqalar tomonidan kino haqida koʻplab maqola va taqrizlar yozilgan. 

1930-yillarda oʻzbek kinosining boshlovchilari Nabi Gʻaniyev, Sulaymon Xoʻjayevlar ham kino 

haqida risola va maqolalar eʼlon qilganlar. 1949-yilda Zikrilla Kalonovning “Sovet Oʻzbekistoni 

kinematografiyasi” nomli birinchi kitobi oʻzbek va rus tillarida chop etildi. 

1950-yillarda adabiyot sohasida ishlaydigan kinotanqidchilar va ilmiy xodimlarning bir 

guruhi milliy ekran sanʼatining rivojlanish jarayonini oʻrganishga kirishdilar. Bunga oʻsha davrda 

ishlab chiqarilgan filmlar doirasining kengayishi, yirik kino ustalari guruhining shakllanib 

borayotganligi turtki boʻldi. S. Muhamedov, R. Pirmuhamedov, M. Melkumov, A. Abdullayev 

kabi kinochilarning oʻzlari ham kinoshunoslik bilan shugʻullanganlar.  

Oʻzbek kinoshunosligining rasmiy rivoji 1960-yillarning boshlaridan boshlangan. Bu 

Sanʼatshunoslik institutiga ishga kelgan bir guruh kinoshunoslar faoliyati bilan bogʻliq. Joʻra 

Teshaboyev, X.Abulqosimova, H.Akbarov, B.Hasanovlar shular jumlasidan. Keyinchalik bu 

boʻlimga M.Mirzamuhamedova, S.Xoʻjayeva, V.Kosheleva, M.Zohidov, S.Hayitmаtova kabilar 

kelib qoʻshildilar. Bu davrda M.Aliyev (“Komil Yormatov”, 1960), J.Teshaboyev (“Komil 

Yormatov”, 1964; “Sovet Oʻzbekistoni kino sanʼati”, 1968; “Shukur Burhonov”, 1968; “Asad 

Ismatov”, 1968), X.Abulqosimova (“Nabi Gʻaniyev”, 1965; “Oʻzbek kinosining tugʻilishi”, 1967) 

larning kino sanʼatining rivojlanish jarayoni, taraqqiyot tarixi, oʻzbek kino ustalarining ijodi va 

boshqa masalalarga oid asarlari yaratildi. [5.B.42-43.] 

Asosiy eʼtibor endi milliy kino nazariyasi masalalariga qaratildi, milliy kinodramaturgiya 

va rejissura rivoji, teatr aktyorlarining kino sanʼati rivojiga qoʻshayotgan hissasi, kinoning boshqa 

sanʼat turlari bilan oʻzaro bogʻliqligi kabi masalalarga qaratilgan asarlar yaratildi. Oʻzbek 

kinosidagi anʼana va bunyodkorlik, milliylik va baynalmilallik, mashhur kino ijodkorlarining 

hayot va ijod yoʻlini yoritishga alohida eʼtibor qaratildi. B.Hasanovning – “Malik Qayumov” 

(1970), “Oʻzbek hujjatli kinosi” (1972), H.Akbarovning – “Yetuklik” (1971), “Sehrli nur” (1977), 

X. Abulqosimovaning – “Taniqli rejissor” (1971), “Yoʻldosh Aʼzamov” (1972), “Shuhrat 

Abbosov” (1976), J.Teshaboyevning – “Qahramon – yirik planda” (1972), “Taraqqiyot yoʻli va 

izlanishlar” (1973), “Ustaning baxti” (1975), “Oʻzbek kinosi: anʼana va ijodkorlik” (1979) kabi 

asarlari nashrdan chiqdi. Bolalar kinosi va rivojiga bagʻishlangan, “Oʻzbekfilm”da yaratilgan 

bolalar va multiplikatsion filmlar tavsiflangan M.Mirzamuhamedovaning “Oʻzbekistonda bolalar 

kinosi” (1976) kitobi nashr etildi. 1980-yillarda yangi kitoblar bilan bir qatorda kino sohasidagi 

muhim muammolarga bagʻishlangan tadqiqotlar amalga oshirildi. Ularda koʻproq respublika kino 

sanʼatining turli jabhalari, milliy sanʼatda oʻzbek kinosining tutgan oʻrni va roli, televideniye va 

televizion filmlar muammolariga eʼtibor berildi. H.Akbarovning “Zohid Sobitov” (1980), 

“Adabiyot va kino” (1981), “Latif Fayziyev” (1985), “Oʻzbekiston kino va televideniyesi” (1989), 

M.Mirzamuhamedovaning “Oʻzbekiston bolalar kinosi” (rus tilida, 1982), S.Xoʻjayevaning  

“60-70-yillar Osiyo va Afrika mamlakatlari kino sanʼatidagi ilgʻor gʻoyalar” (1982), 

J.Teshaboyevning “Oʻzbek kinosi: izlanishlar va ishonchlar” (1984), X.Abulkоsimova, 

J.Teshaboyev, M. Mirzamuhamedovalarning “Oʻzbekiston kinosi” (1985) kabi asarlari shular 

jumlasidan. [5.B.43.] 

Mustaqillik yillarida kinochilik muammolarini yangicha, yangi davr nuqtayi nazaridan hal 

etish yoʻllarini izlash koʻzga tashlanadi. Bu yillarda nafaqat oʻzbek kinosiga balki hind, turk, arab 

mamlakatlari, qoʻshni davlatlar kinematografiyasiga oid ilmiy tadqiqot ishlari olib borildi. 

Shuningdek, oʻzbek kinosining janr va turlari (multiplikatsiya, hujjatli kino, komediya, 

teleseriallar va boshqalar)ga bagʻishlangan tadqiqiy ishlar ham paydo boʻldi. Kinoshunoslik 

boʻlimi aspirant va ilmiy xodimlar bilan toʻldirildi.  

N.Karimova tomonidan olib borilgan ilmiy izlanishlari natijasida “Oʻzbekiston badiiy 

kinematografining shakllanishi va taraqqiyoti” mavzusidagi doktorlik dissertasiyasi yuzaga keldi. 

N.Karimova birinchilardan boʻlib kinoshunoslik masalalarini kengaytirgan holda, oʻz 

izlanishlarida nafaqat oʻzbek kino san’ati taraqqiyotini, balki keng ma’nodagi oʻzbek 

kinematografining bugungi kundagi dolzarb muammolariga oʻz e'tiborini qaratdi. Yangi avlod 

kinoshunoslari N.Karimovaning “Игровой кинематограф Узбекистана” monografiyasi ushbu 

fanda ta’lim va tahsil olishga imkon yaratdi. Shu bilan birgalikda, 2008 yilda “Аннотированный 

каталог художественного кино Узбекистана 1925-2008” nomli kitobini yaratish ehtiyoji 

tugʻildi hamda oʻzbek kinoshunoslari tomonidan tizimga solingan Oʻzbekistonda yaratilgan 

filmlar roʻyxati tuzildi (loyiha rahbari: S.Haytmatova). Shuningdek, oʻzbek kinosining janr va 

turlariga bagʻishlangan tadqiqot ishlar ham paydo boʻldi. Televidenie sohasiga ham alohida e'tibor 

berildi. Respublikada kinoshunoslik va kinotanqidchilik oʻz qatorini ommaviy axborot 

vositalarida oʻz nashrlari, televizion koʻrsatuvlari va bahslari bilan bugungi kundagi kinojarayonni 

tahlil qilishga imkon berdi. Shularning ichida O.Kopadze, F.Nodirova, E.Xasanova, B.Yakubov, 

M.Muxtorova, R.Tursunmetova, E.Ganiyeva, M.Axmetjanova, H.Niyazova va boshqalar saf olib 

turadilar. [4.B.30-31.] 

Kinoshunoslik faqat nazariyani emas, balki kino san’atining amaliy jihatlarini ham o‘z 

ichiga oladi. Film tahlili, rejissura uslublarini o‘rganish, ssenariyni tahlil qilish, vizual estetika va 

dramaturgiyani baholash amaliyotda muhim hisoblanadi. Kino tanqidi filmning shunchaki tavsifi 

emas, u kino asarini tahlil qilish, talqin qilish va baholash san’atidir. U tomoshabinning kino 

haqidagi tasavvurini shakllantiradi, kino san’atining rivojlanishiga ta’sir qiladi va uning 

madaniyatdagi o‘rnini belgilaydi. 

“Kinotanqidchilik - tayyor mahsulotni (ya’ni kinoni)yo‘qqa chiqarish bilan barobar, tanqid 

qilish oson...” degan fikr ayniqsa, ommalashgan. Lekin kinoshunoslik faqat “yaxshi” yoki 

“yomon” deb baho berishdan iborat emas. Jahon kinematografiyasida har bir film uchun maxsus 

kinotanqidchilar o‘z fikrlarini bildirishadi, buni inobatga olgan kino ijodkorlari film yana-da 

yuksak cho‘qqiga chiqishi uchun qayta izlanadi, natijada sifatli kino mahsulotlari ishlab 

chiqariladi. Kinoshunos oddiy tomoshabindan farqli o‘laroq, filmni chuqurroq tahlil qilishi, har 

bir komponentlarga alohida e’tibor qilishi zarur. Bunday kinoshunoslarning bir nechtasini misol 

qilish mumkin. Masalan, Jorj Sadul (fransuz kinotanqidchisi) sovet kinosining ashaddiy muxlisi 

bo‘lgan va ko‘plab sovet rejissorlarining ishiga bir necha bor hayrat bildirgan. Sadul 

Eyzenshteynning eng g‘ayratli muxlislaridan biri edi. “Potemkin jangovar kemasi”, “Oktyabr”, 

“Aleksandr Nevskiy” kabi innovatsion asarlariga yuksak baho berdi. Sadul Eyzenshteyn 

filmlaridagi kuchli ekspressivlikni, tahrirlashning o‘ziga xosligini va chuqur ijtimoiy ta’sirni qayd 

etdi. Dovchenkoning ishini, ayniqsa uning “Yer” va “Aelita” filmlarini yuqori baholadi. Sadul 

Mixalkov-Sadovskiyning “Sud” va “Moviy yo‘llar” kabi ilk asarlarini yuqori baholadi. U ularning 

ijtimoiy keskinligi va kinoga innovatsion yondashuvini qayd etdi. Sadul Kuleshovni sovet 

kinosining asoschilaridan biri deb hisoblagan. U montaj va kino nazariyasidagi tajribalarini yuqori 

baholadi. Shuni ta’kidlash kerakki, Sadul o‘zini faqat shu rejissorlar bilan cheklab qo‘ymadi. U 

boshqa ko‘plab sovet kinoijodkorlarining ijodini qiziqish bilan o‘rgandi va ularning sovet kinosi 

rivojiga qo‘shgan hissasini qayd etdi. Eyzenshteyn montajning otasi deb baho beradi va uning 

izlanishlari jahon kinosi rivojlanishida katta hissa qo‘shgan deb baholaydi. 

Rojer Ebert “Pulitsеr” nufuzli mukofotini qo‘lga kiritgan birinchi kinotanqidchi bo‘lib, 

uning AQSh jamoat televideniyesidagi film dasturlari juda mashhur bo‘lgan va keng auditoriyani 

jalb qilgan. Ebert klassikaga aylangan kinolar haqida ko‘plab kitoblar yozgan. Uning tahlillari 

ko‘pincha filmlar haqidagi jamoatchilik fikrini shakllantirdi va kassa tushumlariga sezilarli ta’sir 

ko‘rsatdi. U har doim o‘z fikrlarini ochiq va halol bayon qilgan, hatto eng mashhur rejissorlarni 

ham tanqid qilishdan qo‘rqmagan. Og‘ir kasalligiga qaramay, Ebert o‘limigacha tahlillar yozishni 

davom ettirdi. Uning Roger Ebert.com veb-sayti dunyodagi eng mashhur kino resurslaridan biri 

bo‘lib qolmoqda. Ko‘pgina zamonaviy kino tanqidchilari Ebertni o‘zlarining ustozi va ilhomchisi 

deb bilishadi. 

U klassikadan tortib zamonaviy blokbasterlargacha bo‘lgan turli filmlar haqida yozgan. 

Uning eng mashhur sharhlaridan ba'zilari quyidagi filmlarga tegishli: 

Ebert “Orson Uellsning fuqarosi Keyn” filmini kino tarixidagi eng buyuk filmlardan biri 

deb hisoblagan. Ebert har doim ham Devid Linchning ishiga rozi bo‘lmagan, ammo uning filmlari 

haqidagi yozganlari qizg‘in bahs-munozaralarga sabab bo‘lgan. Uning ko‘plab maqola va 

taqrizlari Chicago Sun-Times arxivida, turli veb-saytlar va forumlarda topish mumkin. 

Shuningdek, milliy kinoshunoslikda ham kinotanqidchilikka sezilarli darajada muhtojlik 

sezilgani sabab J. Teshaboyev, X. Abulqosimova, H. Akbarov, S. Haytmatova kabilarning fikr-

mulohazalari kino ijodkorlari uchun cho‘qqi tomon pillapoya bo‘lgan. Ularning tahlil va 

tanqidlariga suyanib filmlar qayta tahrirlangan hamda keng ommaga namoyish etilgan. Davr 

hamda millatimiz nuqati nazaridan kelib chiqib, ayollar san’at yo‘lida erkin bo‘la olishmagani, 

ba’zilarini oila a’zolari bunga ruxsat bermagani sabab bo‘lgan bo‘lsa, ba’zilari mustaqil fikrini 

bildirolmagani sabab bo‘lgan. Shu xususdan atoqli kinoshunos Xanjara Abulqosimova haqida 

batafsil to‘xtaldik. 

Xanjara Abulqosimova o‘zbek kinosini o‘rganish va rivojlantirishga katta hissa qo‘shgan 

taniqli o‘zbek kinoshunosi edi. Uning ilmiy asarlari O‘zbekiston kinosi tarixini o‘rganishda muhim 

manba hisoblanadi. Xanjara Abulqosimova kino tarixiga bag‘ishlangan 39 dan ortiq ilmiy ishlar 

muallifidir. U o‘z asarlarida o‘zbek kinosining shakllanishi va rivojlanishini o‘rgandi, rejissor va 

aktyorlar ijodini tahlil qildi, kinoni badiiy madaniyatning bir qismi sifatida ko‘rdi. Uning 

tadqiqotlari keng ko‘lamli mavzularni qamrab oldi, jumladan: O‘zbek kinosining paydo 

bo‘lishidan to hozirgi kungacha bo‘lgan tarixi; O‘zbek kinosining atoqli namoyandalarining ijodiy 

portretlari; Kinodramaturgiya va kinotanqid muammolari; Kino va san’at va madaniyatning 

boshqa turlari o‘rtasidagi alqolari kabilar “San’at” jurnalidagi “С надеждой на будущее” 

maqolasida ham uning XXI asr boshidagi o‘zbek kinosining ahvoli va istiqbollarini chuqur tahlil 

qilish, kino va adabiyotning o‘zaro ta’siri haqidagi fikrlari o‘z ifodasini topgan. Xanjara 

Abulqosimovaning asosiy faoliyat sohasi kinoshunoslik boʻlsa-da, uning asarlari Oʻzbekiston 

badiiy madaniyatini yanada kengroq tushunishga xizmat qilgani shubhasiz. Kino badiiy 

madaniyatning muhim bo‘g‘ini bo‘lib, ijtimoiy ong, qadriyatlar va estetik didni aks ettiruvchi 

omildir. Xanjara Abulqosimova O‘zbekistonda kino san’atining rivojlanishini o‘rganib, XX-XXI 

asr boshlarida mamlakat badiiy madaniyati evolyutsiyasini o‘rganish va tushunishga o‘z hissasini 

qo‘shdi. Uning kinoning adabiyot bilan o‘zaro ta’siri haqidagi tahlili ham bir madaniy muhit 

doirasidagi turli san’at turlari o‘rtasidagi munosabatlarni tushunganini ko‘rsatadi. Shunday qilib, 

Xanjara Abulqosimova ham o‘zbek kinosini, ham kengroq aytganda, O‘zbekiston badiiy 

madaniyatini o‘rganishda salmoqli iz qoldirdi. Xanjara Abulqosimova “История советского 

кино” (1917-1967, Москва), “Рождение узбекского кино” (1965), “Наби Ганиев” (1969), 

“Юлдаш Агзамов” (1972), “Шухрат Аббосов” (1976), “Кино Узбекистана” (J. Teshaboyev va 

M. Mirzamuhamedova bilan birgalika, 1985), “Кино и художественная культура” (1991) singari 

kitoblar yozib qoldirdi. Uning ilmiy merosi kinoshunoslik sohasidagi izlanuvchilar uchun 

mustahkam poydevor bo‘lib xizmat qilmoqda. 

Bugungi kunga kelib, O.Kopadze, N.Karimova, B.Yakubov, H.Niyazova, M.Muxtorova 

kabilar ham kinoga oid muzokarali uchrashuvlar, teleko‘rsatuvlarda qatnashib bu san’at 

mahsulotiga o‘z munosabatlarini bildirmoqdalar. Ularning izlari ko‘rinib tursa-da kinoshunoslik 

biroz sustlashgani hech kimga sir emas. Bundan ko‘rinib turibdiki, kinoshunoslik sohasi faqat 

nazariya bilan cheklanib qolmasdan, amaliyotda konferensiyalar tashkil qilish, shu soha vakillari 

(rejissor, ssenarist, operator, kinoshunos... va boshqa mutaxassislar) bilan uchrashuv, suhbatlar 

uyushtirish, bu jarayonlarga bakalavr, magistr hamda doktarantura talabalarini ham jalb qilish, 

ya’ni so‘zga chiqishlarini ta’minlash, kino san’ati ijodkorlari uchun maxsus gazeta, jurnal, 

ko‘rsatuvlar tashkil etish maqsadga muvofiqdir. Negaki, nazariyadan tashqari, tajriba, amaliyot, 

ko‘nikmalar har qanday kasbning yuksalishida xizmat qilishi shubhasiz! 

Annotatsiya: ushbu maqolada Yangi O‘zbekiston sharoitida madaniyat va san’at 

menejmenti ta’limi tizimidagi rivojlanish bosqichlari, mavjud muammolar va ularni bartaraf etish 

yo‘llari tahlil qilingan. Zamonaviy menejment yondashuvlari, xalqaro tajribalar, shuningdek, 

O‘zbekiston oliy ta’lim muassasalarida olib borilayotgan ilmiy-amaliy izlanishlar tahlil qilinadi.  

Yangi O‘zbekiston taraqqiyotining hozirgi bosqichi – bu jamiyatda sifat jihatidan yangi 

bosqichga o‘tish, ya’ni bilim, madaniyat va innovatsiyalar ustuvor bo‘lgan taraqqiyot modelini 

barpo etish bosqichidir. Davlat rahbari tomonidan ilgari surilgan “Inson qadri uchun” tamoyili 

asosida barcha sohalarda, xususan, madaniyat va san’atda ham boshqaruv tizimini zamon talablari 

asosida yangilash masalasi dolzarb ahamiyat kasb etmoqda. 

Madaniyat sohasidagi menejment faqatgina moliyaviy yoki tashkiliy ishlar bilan 

cheklanmaydi. Bu – ijodiy salohiyatni rivojlantirish, jamoatchilik bilan samarali muloqot qilish, 

auditoriyani anglash, brending, madaniy loyihalarni xalqaro maydonga olib chiqish kabi kompleks 

faoliyatni o‘z ichiga oladi. Dunyo tajribasida, ayniqsa Yevropa Ittifoqi, Janubiy Koreya va 

Yaponiya kabi davlatlarda madaniyat va san’at menejmenti sohasiga strategik yondashuv mavjud 

bo‘lib, bu tajriba O‘zbekistonda ham tobora ommalashmoqda. [1.] 

Madaniyat menejmentiga bo‘lgan e’tibor o‘sib bormoqda. 2023-yilgi Davlat dasturida ilk 

marotaba madaniyat va san’at sohasi ta’limini rivojlantirish alohida band sifatida kiritildi. 

O‘zbekiston davlat san’at va madaniyat institutida “Madaniyatshunoslik va menejment” 

yo‘nalishlari bo‘yicha bakalavr va magistratura dasturlari tashkil etildi. Shu bilan birga, 

O‘zbekiston Respublikasi Oliy ta’lim, fan va innovatsiyalar vazirligi tomonidan xalqaro grantlar 

asosida xorijiy universitetlar bilan qo‘shma dasturlar yo‘lga qo‘yilmoqda. [2.] 

YUNESKO 2021-yilda e’lon qilgan “Reshaping Policies for Creativity” nomli hisobotida 

ijodiy industriyalar ta’lim tizimiga bevosita ta’sir ko‘rsatishini ta’kidlagan. Unda aytilishicha, 

ta’limda innovatsion metodlar, texnologik integratsiya va madaniy diversifikatsiya asosiy 

omillardan biri sifatida qaralmoqda. [3.] O‘zbekistonning ham bu yo‘nalishdagi intilishi – aynan 

ta’lim sifati, menejment yondashuvi va xalqaro tajribani qo‘llash orqali amalga oshmoqda. Ushbu 

maqolada biz madaniyat va san’at menejmenti bo‘yicha ta’lim tizimining hozirgi holati, mavjud 

muammolar, ilgarilab borayotgan yondashuvlar, shuningdek, tizimli yechimlarni statistik va 

nazariy asosda yoritamiz. 

Bugungi kunda ta’lim jarayonida raqamli texnologiyalarni keng joriy etish dolzarb 

masalalardan biridir. Madaniyat va san’at menejmenti sohasida ham raqamlashtirish muhim 

ahamiyatga ega: madaniy merosni raqamli formatda saqlash, onlayn marketing, virtual 

ko‘rgazmalar, onlayn konsertlar va boshqaruv platformalarini ishlab chiqish shular jumlasidandir. 

O‘zbekistonda 2022–2024-yillarda “Raqamli O‘zbekiston - 2030” strategiyasi doirasida 

madaniyat muassasalarini raqamlashtirish ishlari boshlangan. Biroq, bu texnologiyalarni 

o‘rgatuvchi kadrlar yetishmovchiligi, infratuzilmaning markaziy hududlargagina to‘g‘rilanganligi 

dolzarb muammo bo‘lib qolmoqda. 

Yana bir muhim jihat – markaz va hududlar o‘rtasidagi farq. Toshkent shahridagi oliy 

ta’lim muassasalari yuqori darajadagi professor – o‘qituvchilarga, zamonaviy uskunalar va xorijiy 

hamkorliklarga ega bo‘lsa-da, viloyatlarda bu holat anchagina sust rivojlangan. Masalan, 

Farg‘ona, Namangan, Andijon, Buxoro, Xorazm, Surxondaryo yoki Qashqadaryo viloyatlarida 

madaniyat menejmenti yo‘nalishlari mavjud bo‘lsa-da, ularning o‘quv dasturlari ko‘pincha 

nazariyaga asoslangan bo‘lib, amaliy komponentlar juda cheklangan. 2023-yilda O‘zbekiston 

Respublikasi Innovatsiyalar vazirligi tomonidan o‘tkazilgan so‘rovnoma natijasiga ko‘ra, 

viloyatdagi madaniyat ta’lim muassasalarining 60% dan ortig‘i xorijiy tajribani integratsiya 

qilishda qiyinchiliklarga duch kelmoqda. [5.] Shu sababli, hududiy madaniyat markazlarida ham 

ixtisoslashgan malaka oshirish markazlarini tashkil etish zarurati tug‘ilmoqda. 

Hozirda O‘zbekistonning madaniyat va san’at menejmenti yo‘nalishlari xalqaro ta’lim 

reytinglarida aks etmaydi. Bu esa - ta’lim dasturlarining global mezonlarga mos emasligi; ilmiy - 

tadqiqot faoliyatining cheklanganligi; xalqaro nashrlardagi maqolalar sonining kamligi bilan 

bog‘liq. Bu holatni bartaraf etish uchun ta’lim dasturlarini xalqaro akkreditatsiyadan o‘tkazish, 

xalqaro ilmiy maqola va loyihalarda ishtirok etishni rag‘batlantirish, hamda ilmiy - pedagogik 

almashinuv dasturlarini kengaytirish lozim bo‘ladi. 

O‘zbekistonda madaniyat va san’at menejmenti ta’limi tizimi jadal rivojlanayotgan 

bo‘lishiga qaramay, tizimda qator jiddiy muammolar mavjud. Bu muammolarni aniqlash va tahlil 

qilish – keyingi islohotlar uchun muhim asos bo‘lib xizmat qiladi. 

Birinchi to‘xtaladigan muammolardan biri o‘quv dasturlarining amaliyotdan uzilganligi. 

Ko‘pgina oliy ta’lim muassasalarida madaniyat menejmenti yo‘nalishidagi o‘quv dasturlari 

zamonaviy talablarga mos emas. Ular ko‘proq nazariyaga yo‘naltirilgan bo‘lib, real loyihalar 

asosidagi o‘qitish, praktik menejment faoliyati yoki startap loyihalarni ishlab chiqish elementlari 

mavjud emas. Bu esa bitiruvchilarning mehnat bozorida raqobatbardoshligini pasaytiradi. 

Tahlillarga ko‘ra, bitiruvchilarning atigi 42 foizi o‘qigan sohasi bo‘yicha ishga joylashmoqda [5.] 

biroq ko‘pchiliklari ikkinchi ta’lim mutaxassisliklarida qayta o‘qishga majbur bo‘lmoqda. 

Ikkinchi masala kadrlar salohiyatining yetarli emasligi. Ushbu sohada dars berayotgan 

o‘qituvchilarning aksariyati iqtisod, filologiya yoki tarix kabi boshqa yo‘nalishlardan o‘tgan 

bo‘lib, ularning madaniyat menejmenti bo‘yicha chuqur bilimga ega bo‘lmasligi muammoga 

sabab bo‘lmoqda. Uchinchi masala infratuzilmaning rivojlanmaganligi. Deyarli barcha 

viloyatlardagi o‘quv muassasalarida interaktiv auditoriyalar, simulyatsiya xonalari, madaniyat 

muassasalari bilan integratsiyalashgan laboratoriyalar mavjud emas. Bunday infratuzilmaviy 

zaifliklar ta’lim jarayonining samaradorligini keskin kamaytiradi. 2023-yilda Qoraqalpog‘iston 

Respublikasi, Surxondaryo va Namangan viloyatlaridagi 6 ta kollejda zarur texnik bazalar yo‘qligi 

aniqlangan. 

To‘rtinchi masala, ilmiy-tadqiqot va innovatsion yondashuvlar yetishmasligi. Madaniyat 

menejmenti sohasida ilmiy izlanishlar kam. So‘nggi yillarda bu yo‘nalishda yozilgan 

dissertatsiyalar soni 10 tadan oshmaydi. Ilmiy maqolalar ko‘proq tarixiy va nazariy tahlilga 

yo‘naltirilgan bo‘lib, innovatsion menejment, madaniyat iqtisodiyoti yoki madaniyat 

diplomatiyasi kabi yangi yo‘nalishlar kam o‘rganilmoqda. Respublikada faoliyat yuritayotgan  

20 dan ortiq ilmiy jurnal orasida atigi 2 tasida madaniyat menejmenti mavzulari qamrab olingan. 

Beshinchi masala, Xalqaro hamkorlik yetarli darajada emas. Hozirgi kunda madaniyat va 

san’at menejmenti ta’limi bo‘yicha xalqaro universitetlar bilan hamkorlik dasturlari mavjud, biroq 

bu dasturlar soni juda oz va faqat poytaxtdagi institutlar bilan cheklanib qolgan.  

O‘quv dasturlarini yangilash va zamonaviylashtirish asosiy o‘ringa ega. Ta’lim 

mazmunining bugungi zamon talablari bilan uyg‘unligi o‘ta muhim. Madaniyat va san’at 

menejmenti sohasidagi o‘quv dasturlarini modernizatsiya qilish quyidagi yo‘nalishlarni o‘z ichiga 

olishi kerak – modul asosidagi o‘qitish tizimi: Har bir mavzu alohida modul sifatida ko‘rib chiqilib, 

baholash mezonlari aniq belgilanadi. Bu usul Yevropa Ittifoqi davlatlarida keng qo‘llaniladi; 

problemga asoslangan o‘rganish (PBL - Problem Based Learning): Masalan, talabalar real 

hayotdagi madaniy muassasalar faoliyatini o‘rganib, ularning menejment strategiyasini ishlab 

chiqishadi; keys-stadi tahlil: Chet eldagi teatr, muzey yoki festivallarni boshqarish tajribasini 

o‘rganish orqali, nazariy bilimlar amaliy holatlarga ulanadi. Kadrlar malakasini oshirish – yuqori 

malakali pedagog va ilmiy kadrlar ta’lim sifatining asosiy garovidir.  

Ilmiy - tadqiqot va innovatsion markazlar tashkil etish - Innovatsion tadqiqotlar yo‘q joyda 

ilg‘or ta’lim bo‘lishi mumkin emas. Shu bois: har bir yirik hududda “Madaniyat menejmenti va 

kreativ iqtisodiyot” ilmiy markazlari tashkil etilishi tavsiya etiladi.  

Hududlarda infratuzilmani rivojlantirish – viloyatlardagi ta’lim muassasalari 

imkoniyatlarini tenglashtirish madaniy rivojlanishning asosi hisoblanadi: har bir viloyatda 

“Madaniyat va kreativ industriyalar innovatsiya markazi” tashkil etilishi, bu markazlar zamonaviy 

texnik jihozlar, interaktiv vositalar, studio va ko‘rgazma zallari bilan jihozlanadi. Mahalliy 

hokimiyatlar bilan hamkorlikda madaniyat yo‘nalishidagi ta’lim grantlari ajratilishi. 

Yangi O‘zbekiston sharoitida madaniyat va san’at menejmenti ta’lim tizimini rivojlantirish 

bo‘yicha olib borilayotgan izlanishlar bugungi kunda muhim strategik ahamiyat kasb etmoqda. 

Madaniyat va san’at menejmenti ta’lim tizimida kuzatilayotgan muammolar - Madaniyat va san’at 

menejmenti hamda kreativ iqtisodiyot sohasida kadrlar tayyorlash, madaniy diplomatiya 

jarayonlari zamonaviy yondashuvlar, o‘quv dasturlari, professor-o‘qituvchilar tarkibi, moddiy-

texnik baza, ilmiy-tadqiqot faoliyati va xalqaro aloqalar borasida tizimli islohotlar yetishmasligi, 

madaniyat siyosatini shakllantirishga e’tibor kamligi tufayli yuzaga kelgan.  

MUSTAQILLIK DAVRI O‘ZBEK DRAMATURGIYASI 

Annotatsiya: ushbu maqolada mustaqillik davri o‘zbek dramaturgiyasi hamda bu davrga 

kelib kuzatilgan o‘zgarishlar haqida so‘z boradi. Drama, komediya, tragediya janrlarining o‘zbek 

Abstract: this article discusses the Uzbek dramaturgy of the period of independence and 

the changes observed during this period. It examines how the genres of drama, comedy, and 

tragedy developed and renewed in the Uzbek theater, and what role they play in highlighting 

problems in society. 

Prezidentimiz Sh.M.Mirziyoyev aytganlaridek: “Hammamizni tarbiyalagan, voyaga 

yetkazgan shu xalq. Bizga ishonch bildirgan, rahbar qilib saylagan ham shu xalq Xalq rozi bo‘lsa, 

ishimizda unum va baraka bo‘ladi. Xalq bizdan rozi bo‘lsa, Yaratgan ham bizdan rozi bo‘ladi. 

Shunday ekan, biz ham ana shu xalqimizning milliyligi, urf-odatlari, bag‘rikengligi va 

mehmondo‘stligini butun dunyoga tanitishimiz, milliyligimiz va umuminsoniy qadriyatlarimiz 

tarannum etilgan asarlarni o‘rganishimiz va o‘rgatishimiz lozimdir”. [1.] 

Mustaqillik sharofati bilan milliy dramaturgiya o‘zining yangi tarixini yaratishga o‘tdi. 

Dramaturgiya buyurtma asosida majburiy ijod usullaridan xalos bo‘ldi, sahna asarlari qadriyatlar, 

milliy urf-odat va marosimlar talablari asosida yaratila boshlandi, asossiz qoralangan shaxslar 

oqlandi va ular haqida asarlar yaratish mumkin bo‘ldi, o‘zbek tili davlat tili maqomiga erishdi, 

xalqimiz erkin ijod qilish huquqiga ega bo‘ldi. Dramaturglarimiz eng avvalo ulug‘ siymolar 

ijodiga bag‘ishlangan mavzularda sahna asar yaratish huquqini qo‘lga kiritdi. Natijada janr turlari 

va xususiyatlarida ham yangilanish ko‘rina boshladi. Teatrlarimizdagi o‘zgarishlar, xususan yangi 

sahna koshonalarining bunyod bo‘lishi, eskilarini zamon talablari asosida ta’mirlash va jihozlash, 

avlodlar almashishidan iborat bo‘ldi. Bu ishlar bilan bir qatorda teatr xodimlarining yangilikka 

intilishi, dramaturg, rejissyor va aktyorlarning faolligi va ularning birligi sezila boshladi. 

[2.B.137.] 

Istiqlol o‘zbek teatrining ulug‘ siymolari haqida xolisona fikrlar bayon etish imkoniyatini 

vujudga keltirdi. Natijada, Alisher Navoiy, Bobur, Amir Temur, Jaloliddin Manguberdi, Mirzo 

Ulug‘bek singari tarixiy siymolarning yubileylari xalqaro miqyosda nishonlandi. Shuningdek, 

Xo‘ja Ahmad Yassaviy, Imom al Buxoriy, Bahouddin Naqshband, Iso Termiziy, Ahmad al 

Farg‘oniy kabi siymolar merosining xalqimiz ma’naviy xazinasiga qaytarilishi katta voqea bo‘ldi. 

Shu ma’noda teatrlarimizning tarixiy siymolarga qiziqishining kuchayishi sahna san’ati orqali 

o‘tmish tariximizni anglashda muhim ahamiyat kasb etadi. Tarixiy asarlar qaytadan davr ruhiga 

hamohang tarzda sahnalashtirildi. Qolaversa, tarixiy asarlar talqinida yangi davr boshlandi. O‘tgan 

qisqa vaqt davomida teatrlarimiz sahnasida Alisher Navoiy, Umar Xayyom, Sobir Termiziy, 

Hakim At Termiziy, Imom Buxoriy, Jaloliddin Manguberdi, Spetamen, Amir Temur, Bobur, 

Mashrab, Nodirabegim, Ogahiy, Zebuniso singari buyuk allomalar hayotiga bag‘ishlangan tarixiy 

mavzudagi spektakllar sahna yuzini ko‘rdi.  

Vujudga kelgan erkin sharoit Surxondaryo teatri ijodkorlarining ham bu boradagi 

izlanishlariga keng imkoniyatlar ochdi. Natijada, I.Sulton va Uyg‘unning “Alisher Navoiy” (1991) 

N.Pardaning “Sobir Termiziy” (1993), Q.Abdunabiyevning “Amir Temur va Yildirim Boyazid” 

(1996), T.Zulfiqorovning “Qafasdagi kaklik” asari asosida Sh.Rahmatullayev qayta ishlagan 

“Shoh va shoir” (2006), “Hakim At Termiziy” (2019), kabi tarixiy dramalari hamda xalq 

dostonchiligi asosida yaratilgan U.Azimning “Alpomishning qaytishi” (2000) asarlari munosib 

ijro va talqin uslubini topdi. [2.B.161.] 

Mustaqillik davri o‘zbek dramalarida o‘zbekona turmushning eng muhim qirralariga, 

milliy qadriyatlar va urf-odatlar talqiniga alohida diqqat qaratildi. Boshqa adabiy tur va janrlar 

bilan dramatik asarlar taqqoslanganida uning poetik xususiyati va tarkibiy tuzulishini yaxshi 

anglab olish mumkin. Dramatik asar voqelikning o‘ziga xos badiiy talqini bo‘lgani uchun obrazlar 

tabiati ham dialogik va monologik nutq, xatti-harakat, imo-ishora, sukut, yig‘i yoki kulgi kabi 

sahnaga xos tasviriy-psixologik vositalar yordamida ochiladi. Tabiiyki, bu omillar sahna asarining 

umrboqiyligini belgilaydi. Mustaqillik davri dramaturgiyasi mustaqil yurt o‘quvchilarining 

ma’naviy yuksak, axloqi pok, ruhiy olami mustahkam bo‘lishiga munosib hissa qo‘shadi. 

[3.B.105.] 

O‘zbek milliy tafakkuri, estetik qarashlari tizimida sodir bo‘lgan yangilanishlar bugungi 

dramaturgiya taraqqiyotiga ham jiddiy ta’sir ko‘rsatdi. O. Yoqubovning “Bir koshona sirlari”, 

Usmon Azimning “Bir qadam yo‘l”, Erkin Samandarning Arabmuhammad Bahodirxon”, Ilhom 

Hasanning “Bir kam dunyo”, Abdulla A’zamning “Dugohi Husayniy”, “Jek London hikoyasidan 

so‘ng” kabi asarlari hozirgi o‘zbek dramaturgiyasida erishilgan yutuqlardan bo‘ldi. 

U.Azimning “Bir qadam yo‘l” dramasida inson ko‘ngli mayllariga e’tiborsizlik, vaqtida 

odamni qadrlamaslik singari illatlar bir umr mehnat qilib, halol yashagan keksa kishining 

murakkab taqdiri misolida aks ettirilgan. Samarqandni ko‘rish, uni ziyorat etishni umr bo‘yi orzu 

qilib yashagan, ammo vaqtida qo‘lining kaltaligi, keyinchalik turmush tashvishlari bilan ovoraligi, 

http://muhaz.org/mavzu-pulning-xalqaro-munosabatlardagi-xarakat.html

undan so‘ng farzandlarining e'tiborsizligi sabab yonginasidagi shaharni ko‘rmay o‘tib ketgan 

qariya va uning o‘g‘illari ruhiyati asarda katta mahorat bilan ko‘rsatilgan. 

Istiqlol dramaturgiyasida shakliy izlanishlar, ijodiy tajribalar birzum ham to‘xtagan emas. 

Dramaturglar sanog‘iga yetib bo‘lmas hayotiy holatlar shu holatlarda harakat qiladigan 

qahramonlar tabiatida ham jiddiy evrilishlar yasashi mumkinligini nozik his etgan yangi ifoda 

shakllarini o‘ylab topganlarki, bu hol asarlarning muvaffaqiyatli chiqishini ta’minlagan. [4.] 

Xulosa qilib aytadigan bo‘lsak, ijod erkinligi teatr sohasiga mustaqillik bilan kirib keldi. 

Dramaturgiyamiz turli-tuman mavzular bilan boyidi. Dramaning uchchala janri va ularning xillari, 

turlari rivojlandi. Dramaturglar safi kengaydi. Yangi shakldagi teatr dramaturgiyasi rivoji 

osonlikcha qo‘lga kiritilmadi. Turli qarashlar, baxslar orqali, xatto inkor qilish kabi, novatorlik 

xususiyatlarni to‘g‘ri baholay olmaslik yoki yangilikni istamaslik tufayli ko‘p qiyinchiliklarni 

yengib, bugungi dramaturgiyaga ega bo‘ldik. Milliy teatrlarimiz sahna san’ati xizmatini ado etib 

kelmoqda. Uning nazariyasi ham kurashlar zamirida oyoqqa turdi. Shuning uchun qiyin, ammo 

juda zarur masalada jon kuydirib ijod qilgan dramaturglar hamda shu janr rivojiga munosib hissa 

qo‘shgan olimlar faoliyatiga tahsinlar aytish kerak. Chunki ham amaliy, ham nazariy qarashlar 

jamlangan dramaturgiya nazariyasiga ega bo‘ldik. O‘tgan davr ichidagi teatr faoliyatiga nazar 

tashlab, bugun har bir o‘zbekistonlikning ma’naviy ehtiyojini qondirishga kamarbasta bo‘lgan 

sahna san’ati haqida ham iliq, ham tanqidiy fikrlar bildirish mumkin. Son jihatidan ko‘p, sifat 

jihatidan yetarli asarlar yozilmoqda va sahnalashtirilmoqda. 

Foydalanilgan adabiyotlar ro‘yxati: 

Oila – har bir insonning birinchi ijtimoiy muhitidir va uning jamiyatga moslashish 

jarayonida asosiy rol o‘ynaydi. Ayniqsa, nogironligi bo‘lgan shaxslar, jumladan, ko‘zi ojiz kishilar 

uchun oila nafaqat hissiy qo‘llab-quvvatlovchi, balki ularning jamiyatga integratsiyalashuvi uchun 

zarur bo‘lgan bilim va ko‘nikmalarni shakllantiruvchi muhim institut hisoblanadi. Ko‘rishida 

muammosi bo‘lgan shaxslarning ijtimoiy hayotga moslashishida, jamiyatda o‘z o‘rnini topishida 

oila muhim o‘rin tutadi. Oilaning qo‘llab-quvvatlashi nafaqat shaxsning ruhiy barqarorligiga, balki 

uning jamiyatga muvaffaqiyatli integratsiyalashuviga ham yordam beradi.  

Oila a’zolari ko‘rish qobiliyatida muammosi bo‘lgan shaxsning o‘zini qadrlashini 

oshirishga yordam beradi. Oila a’zolari ko‘magida nuqsoni bo‘lgan har qanday shaxs jamiyatdan 

ajralib qolish, yolg‘izlanib qolmaydi. Mehr-muhabbat va tushunish orqali oila shaxsning stress va 

depressiya kabi salbiy hissiyotlarni yengib o‘tishida yordam beradi. Turli xildagi muammoli 

vaziyatlarda tushkunlikkka tushunib qolishdan va bunday vaziyatlarda qanday yo‘l tutish 

yuzasidan maslahatchi vazifasini bajaradigan ijtimoiy institut sanaladi. 

Oila shaxsni mustaqil bo‘lishga undaydi va uning imkoniyatlariga ishonch uyg‘otadi. 

Oiladagi bildirilgan ishonch va qo‘llab quvvatlash shaxsni to‘xtab qolmasdan oldinga intilishga 

yo‘l chiroq bo‘ladi. Har qanday qiyinchilikni yengish uchun motivatsiya beradi. Bilamizki, ta’lim 

jarayonini faqat bog‘cha, maktab, oliy o‘quv yurtlari kabi ta’lim muassasalari bilan cheklab 

bo‘lmaydi. Sababi har qanday ta’lim jarayoni mutaxassislar yordamidan tashqari o‘quvchi yoki 

talabadan o‘z ustida ishlashni talab qiladi. Shuni inobatga olgan holda ta’lim muassasasi vaoila 

hamkorligi yo‘lga qo‘yilgan. Imkoniyati cheklangan shaxslarda ham eng asosiy yordamchi oila 

hisoblandi. Oila maxsus o‘quv vositalari (Brayl alifbosi, ovozli texnologiyalar) va resurslardan 

foydalanishda yordam beradi. Bolaning maxsus ta’lim dasturlarida ishtirok etishini ta’minlaydi. 

Shaxsning ijtimoiy faolligi uning sport, musiqa va boshqa jamoaviy faoliyatlar bilan 

aloqasida ham namoyon bo‘ladi. Ko‘zi ojiz shaxslarni sport, musiqa va boshqa jamoaviy 

faoliyatlarga jalb qilish ularda ijtimoiy ko‘nikmalarni rivojlantirishga ko‘maklashadi. Yangi 

sharoitlarga moslashishda qo‘llab-quvvatlashni ta’minlaydi. Shaxs rivojlanishida atrof-muhit ham 

asosiy rolni kasb etadi. Ko‘zi ojiz shaxslarning bunday hollardagi eng yaqin ko‘makchisi oila 

bo‘ladi. Oila shaxs yashaydigan muhitni xavfsiz va qulay qilish uchun zarur sharoitlarni yaratadi 

(masalan, mebelni joylashuvi, maxsus jihozlar). Uy sharoitini shaxs uchun qulay va qulayroq 

qilish orqali mustaqillikni rivojlantiradi. 

Ko‘zi ojiz shaxslarni jamiyatning faol qatlamiga albatta oila olib chiqadi. Oila jamiyatdagi 

imkoniyatlarni (masalan, maxsus dasturlar, treninglar) topishda va ulardan foydalanishda yordam 

beradi. Ko‘rishida muammosi bo‘lgan shaxslarni ijtimoiy tadbirlarda qatnashishga undaydi. 

Odatiy oilalarda ham ota-ona, aka-ukalar bir birlariga ham ko‘makchi ham namuna hisoblanadi. 

Imkoniyati cheklangan oila a’zosi bo‘lgan oilalarda ham oila a’zolari o‘zlarining xatti-harakatlari 

bilan shaxs uchun ijobiy o‘rnak bo‘lib xizmat qiladi. O‘z hayot tajribalari orqali murakkab 

vaziyatlarda to‘g‘ri yo‘l topishga yordam beradi. Oila ko‘rishida muammosi bo‘lgan shaxs uchun 

mustahkam tayanchdir. Bu qo‘llab-quvvatlash ijtimoiy hayotga moslashishni osonlashtiradi va 

shaxsning to‘laqonli hayot kechirishi uchun zamin yaratadi. Shu sababli, jamiyatda bunday 

oilalarni qo‘llab-quvvatlash va ularga kerakli resurslarni taqdim etish ham juda muhimdir. 

O‘zbekistonda ko‘rishida nuqsoni bor insonlarga bosqichma-bosqich ta’lim berish 

bo‘yicha bir qator ishlar amalga oshirilmoqda. Davlat siyosati doirasida nogironligi bo‘lgan 

shaxslarning ta’lim olish huquqini ta’minlash va ularni jamiyatga integratsiyalashuvi uchun zarur 

sharoitlar yaratishga alohida e’tibor qaratilmoqda. 

Mamlakatimizda ko‘rishida nuqsoni bo‘lgan bolalar uchun ixtisoslashtirilgan maktab-

internatlar faoliyat yuritmoqda. Bu muassasalarda o‘quvchilarga maxsus pedagogik yondashuvlar 

asosida ta’lim beriladi. Masalan, Samarqand shahridagi 60-sonli zaif ko‘ruvchi bolalar maktab-

internati shunday muassasalardan biridir. So‘nggi yillarda inklyuziv ta’lim tizimi 

rivojlantirilmoqda. Bugungi kunda 400 dan ziyod umumta’lim va maktabgacha ta’lim 

muassasalarida inklyuziv ta’lim joriy etilgan. Bu esa ko‘rishida nuqsoni bo‘lgan bolalarning oddiy 

maktablarda tengdoshlar bilan birgalikda ta’lim olishiga imkon yaratadi.  

O‘zbekiston Respublikasi Prezidentining 2021-yil 21-dekabrdagi PQ-57-son qaroriga 

muvofiq, ko‘zi ojiz va ko‘rishda nuqsoni bo‘lgan shaxslarning ta’lim olishini sifat jihatdan yangi 

darajaga olib chiqish hamda nogironligi bo‘lgan shaxslar uchun teng imkoniyatlar yaratish 

choralari belgilangan.  

O‘zbekiston Respublikasi Prezidentining 2021-yil 21-dekabrdagi PQ-57-son qarori 

“Nogironligi bo‘lgan shaxslarni har tomonlama qo‘llab-quvvatlash, ularning bandligiga 

ko‘maklashish hamda ijtimoiy faolligini yanada oshirishga oid qo‘shimcha chora-tadbirlar 

to‘g‘risida” qabul qilingan. Ushbu qaror nogironligi bo‘lgan shaxslarning ijtimoiy hayotda faol 

ishtirokini ta’minlash, ularning bandligini oshirish va turmush sifatini yaxshilashga qaratilgan. 

Qarorning asosiy maqsadlari quyidagilardan iborat: 

- nogironligi bo‘lgan shaxslarni har tomonlama qo‘llab-quvvatlash; 

- ularning bandligiga ko‘maklashish; 

- ijtimoiy faolligini oshirish uchun qo‘shimcha chora-tadbirlarni amalga oshirish. 

Ushbu qaror doirasida nogironligi bo‘lgan shaxslarning ijtimoiy faolligini oshirish, ularni 

ish bilan ta’minlash va jamiyatga integratsiyalashuvi uchun qo‘shimcha imkoniyatlar yaratish 

nazarda tutilgan. Ushbu hujjat nogironligi bo‘lgan shaxslarning huquqlarini himoya qilish va 

ularning jamiyatga to‘laqonli integratsiyasini ta’minlashga qaratilgan muhim qadamdir. 

Ko‘rishida nuqsoni bo‘lgan bolalar bilan ishlash uchun maxsus pedagog kadrlarni tayyorlash va 

ularning malakasini oshirishga e'tibor qaratilmoqda. Bu borada maxsus pedagogika yo‘nalishida 

o‘quv dasturlari ishlab chiqilib, amaliyotga joriy etilmoqda. Ko‘rishida nuqsoni bo‘lgan 

o‘quvchilar bilan ishlaydigan pedagog xodimlar va ularning ota-onalari uchun metodik tavsiyalar 

ishlab chiqilgan. Bu tavsiyalar ta’lim jarayonini samarali tashkil etishda muhim ahamiyatga ega.  

Xulosa shuki, O‘zbekistonda ko‘rishida nuqsoni bor insonlarga bosqichma-bosqich ta’lim 

berish tizimi takomillashtirilmoqda. Maxsus va inklyuziv ta’lim muassasalari soni ortib, pedagog 

kadrlar tayyorlash va metodik qo‘llanmalar ishlab chiqish ishlari davom etmoqda. Bu esa 

ko‘rishida nuqsoni bo‘lgan shaxslarning jamiyatda to‘laqonli ishtirok etishiga zamin yaratadi. 

Farzandlarimiz uchun zamonaviy ish joylari yaratish, ularning hayotda munosib o‘rin egallashini 

ta’minlashga qaratilgan ishlarimizni yangi bosqichga ko‘tarishni davrning o‘zi taqozo etmoqda.  

Foydalanilgan adabiyotlar ro‘yxati: 

1. O‘zbekiston Respublikasi Prezidentining 2021-yil 21-dekabrdagi “Nogironligi bo‘lgan 

shaxslarni har tomonlama qo‘llab-quvvatlash, ularning bandligiga ko‘maklashish hamda ijtimoiy 

faolligini yanada oshirishga oid qo‘shimcha chora-tadbirlar to‘g‘risida”gi PQ-57-son Qarori. 

2. O‘zbekiston Respublikasi Prezidentining 2011-yil 23-fevraldagi “2011-2015-yillarda 

Bilamizki bugungi kunda yoshlar ta’lim tarbiyasiga bo‘lgan e’tiborni yanada 

kuchaytirishning chora tadbirlarini ishlab chiqish zarurati paydo bo‘lmoqda. Buning kechiktirib 

bo‘lmas chorasi sifatida amaldagi qonunchilikda yoshlarga oid davlat siyosatini 

takomillashtirishga oid qonun va normativ-huquqiy hujjatlar mohiyatini ta’lim muassasalarida 

chet tili, adabiyot, huquq fanlari o‘qituvchilari hamda ma’naviyat va ma’rifat markazi xodimlari 

orqali yetkazish va singdirish vazifasi turibdi.  

19-asr oxiri 20-asr boshlaridagi maʼrifat fidoyilari – jadid bobolarimizning g‘oya va 

qarashlari muhim ahamiyatga ega. Mahmudxo‘ja Behbudiy dunyo donishmandlari asarlaridan 

xabardor bo‘lish, jahon adabiyoti durdonalaridan chinakamiga lazzatlanish, shuningdek, 

zamonasini anglash, taraqqiyot uchun chet tilini bilish o‘ta muhimligini taʼkidlaydi. Chunonchi, 

jadidlar yetakchisi millat farzandlari o‘z naʼfi, jamiyatda muhim mavqe va obro‘ga ega bo‘lishi 

uchun xorijiy tilni bilishi zarurligi haqida so‘zlab, qatʼiyat bilan “Xulosa, bugun bizlarga to‘rt tilda 

tahrir va taqrir etguvchilar kerak”, [1.] deya bong urgan edi. Barchaga maʼlumki, jahon 

hamjamiyatiga integratsiya jarayonida, dunyo bozoriga dadil va faol kirib borilayotgan pallada 

xorijiy til bilimlariga ehtiyoj ortishi tabiiy. Shu bois bugungi kunda soha mutaxassisining har 

tomonlama yetukligi mezonlari o‘z ona tili bilan bir qatorda, bir emas, bir necha chet tilini bilishi 

lozimligini taqozo etmoqda. Shu yilning 6-may kuni O‘zbekiston Respublikasi Prezidenti Shavkat 

Mirziyoyev raisligida bo‘lib o‘tgan videoselektor yig‘ilishi ana shu dolzarb masalaga bag‘ishlandi. 

“Mamlakatimizda xorijiy tillarni o‘rgatish bo‘yicha kelajak uchun mustahkam poydevor 

bo‘ladigan yangi tizimni yo‘lga qo‘yish vaqti-soati keldi. Biz raqobatdosh davlat qurishni o‘z 

oldimizga maqsad qilib qo‘ygan ekanmiz, bundan buyon maktab, litsey, kollej va oliy o‘quv yurti 

bitiruvchilari kamida 2 ta chet tilini mukammal bilishlari shart. Bu qatʼiy talab har bir taʼlim 

muassasasi rahbari faoliyatining asosiy mezoniga aylanishi lozim”, [2.]– deya taʼkidlaydi qatʼiyat 

bilan Prezident Shavkat Mirziyoyev. Milliy taʼlim tizimimiz jiddiy islohotlarga muhtoj ekanligi 

ayni haqiqat. Xususan, hozirgi kunda kadrlarning til savodxonligi darajasi talabga javob 

bermayapti. Og‘zaki va yozma nutq madaniyati yuqori, mantiqiy fikrlash va uni ifoda eta olish 

ko‘nikmalariga ega, nutq uslublarini farqlay oladigan, fikrini usluban to‘g‘ri bayon eta oladigan, 

tahliliy fikrlash ko‘nikmalari shakllangan mutaxassisga ehtiyoj katta. Bu borada bir qator 

masalalar o‘z yechimini kutmoqda. Bundan tashqari, bugungi globallashuv jarayonida bir qancha 

tahdidlarning yoshlar ongiga ta’sir doirasi ham kengayib bormoqda, bu ham dilni hira qiladigan 

holatlardan biri hisoblanadi. XXI asr boshidagi tarixiy tajriba shundan dalolat beradiki, muayyan 

davlat va millat xavfsizligi barqarorligi taraqqiyoti hamda istiqboli ko‘p jihatdan mazkur millatga 

xavf solayotgan xavf-xatar va tahdidlarni anglab yetish saloxiyati va qobilyati darajasiga 

bog‘liqdir. Tahdidni yuzaga keltiradigan manbalarini ildiz otmasdan bartaraf qilish, unga nisbatan 

doimo ogoh, hushyor bo‘lishg‘ofillikka yo‘l qo‘ymaslikka haqidagi fikrlar alloma 

ajdodlarimizning siyosiy tafakkuridan keng o‘rin olgan muhim jihatlardir. Bu borada mutafakkir 

Abu Nasr Farobiyning “Davlatni aql-idrok bilan boshqarish-xalq boshiga tushgan xavf-xatarni 

kamaytirish va bartaraf etishdan iboratdir” degan hikmatli fikrlarini alohida ta’kidlab o‘tish lozim. 

[3.] Buyuk ajdodlarimiz nazdida yurtga bo‘ladigan ichki va tashqi xavf-xatarlarga nisbatan ogoh 

bo‘lish muhim tamoyil darajasiga ko‘tarilgan hamda ularning oldini olishning asosiy shartlaridan 

biri bo‘lgan. “Har bir diyor aholisining ahvolidan ogoh bo‘lib turdim. Har bir mamlakat ahvoli, 

sipohu raiyatning kayfiyatini turish-turmushini, qilmish-qidirmishlarini, bular o‘rtalaridagi 

aloqalarini yozib menga bildirib turish uchun diyonatli, to‘g‘ri qadamli kishilardan voqeanavislar 

belgiladim”, - deyiladi “Temur tuzuklari”da. Amir Temur mamlakat ichkarisida ham tashqarisida 

ham yuz berayotgan kattayu kichik voqea hodisalar haqida xabar berishlarini talab qilgan va buni 

davlat xavsizligini ta’minlashning muhum chorasi deb hisoblagan hamda saltanat barqarorligiga 

qaratilgan chora tadbirlarni ko‘rishda mablag‘ni  ayamaslikga da’vat qilgan. Buyuk ajdodlarimiz 

jamiyatga nisbatan davr o‘rtaga qo‘ygan talablar mohiyatini anglab yetishga intilib kelgan. Bunda 

tahdidli vaziyatni kelib chiqishiga sabab bo‘ladigan ichki omillar taxlili, chiqarilgan xulosalar 

ularning faoliyatida alohida o‘rin egallaydi. Jumladan, davlat siyosatidagi sog‘lom fikrlilik, uning 

davr muddaosi bilan hamnafas bo‘lishiga doir masalaga ham e’tibor berilgan. Ma’lumki jahonda 

vujudga kelgan murakkab vaziyat tufayli hozirgi davrning ma’naviy-mafkuraviy tahdidlari 

tuzilishi yanada kengayib ketdi. Zamonaviy mafkuraviy tahdid omili 

siyosiy,iqtisodiy,ijtimoiy,madaniy va ma’naviy sohalarni, ya’ni kishilik jamiyati hamda hayotning 

barcha sohalarini qamrab olgan. Shu o‘rinda bunday tahdidlarga qarshi kurashish jarayonida 

sohibqiron yosh-avlodni ta’lim-tarbiyasiga juda kata e’tibor qaratgan va buning isboti sifatida har 

bir bosib olgan hududidan noyob kitoblarni Samarqandga olib kelgan bir qancha kutubxonalar 

qurdirgan. Zero rus faylasufi,pedagogi A.Gersen ta’kidlaganidek “Kutubxona bu g‘oyalar 

maskani, unga xammani taklif qilish mumkin”. [4] Shu o‘rinda 766-809-yillarda xalifa Horun ar-

Rashid tomonidan Bag‘dodda tashkil etilgan Bayt ul-Hikmat (yoki “Xizonat ul-hikmat”) deb 

nomlangan “Donishmandlar uyi” shu davrning yetuk va yetakchi kutubxonasi bo‘lib xizmat 

qilgan. Ushbu kutubxona nafaqat ilim maskani balki,yetuk tarjimonlik ishlarini olib boriladigan 

yirik tarjimonlik uyi vazifasini ham o‘tagan. Demak-ki, kutubxonalar nafaqat bugungi kunda balki 

paydo bo‘lgan davrdan boshlab davlat va jamiyat hayotida yosh-avlod tarbiyasiga o‘z ta’sirini 

sezilarli darajada o‘tkazib kelmoqda.  

“Buyuk ajdodimiz Muhammad Xorazmiyning bir hikmati bor: “So‘z – gul, ish – meva”. 

O‘ylaymanki, bugun belgilab oladigan rejalaringiz qanchalik pishiq-puxta bo‘lsa, ishingiz ham 

shunchalik yaxshi samara beradi, Sizlar ko‘p kitob o‘qigan, bilimli avlod sifatida yurtimiz 

o‘tmishda jahon sivizilizatsiyasi beshiklaridan biri bo‘lganini yaxshi bilasiz. Siz Xorazmiylar, 

Farg‘oniylar, Beruniy va Ibn Sino, Ulug‘bek, Navoiy va Boburlar, Buxoriylar, Termiziylar 

avlodisiz. Ana shunday buyuk  vatandoshlarimiz yaratgan bebaho bilim va kashfiyotlar bugun ham 

butun insoniyatga xizmat qilmoqda.” - [5.] deydi, prezidentimiz Sh.Mirziyoyev.  

Xulosa shuki, buyuk ajdodlarimizdan qolgan ilm-fanga oid qo‘lyozmalar bugungi kundagi 

bir qancha kashfiyotlarning poydevoridir. Biz-bugungi kun yoshlari bunday sharafni his etar 

ekanmiz, har birimiz ich-ichimizdan ulkan mas’uliyat hissini tuymog‘imiz lozim.  

Foydalanilgan adabiyotlar ro‘yxati: 

1.  Mahmudxo‘ja Behbudiy. Sayohat xotiralari. Oyina, 1914. 

2. Mirziyoyev Sh. Xorijiy tillarni o‘rgatish bo‘yicha kelajak uchun mustahkam 

poydevor bo‘ladigan yangi tizimni yo‘lga qo‘yish vaqti-soati keldi. // Yangi O‘zbekiston, 2021. 

10-iyun. 206-son. 

3. Forobiy A. Fozil odamlar shahri. -T.: 1993.  

4. Temur tuzuklari. -T.: G‘afur G‘ulom, 1996. 

5. Boboyev H., Do‘stjonov T., Hasanov С. “Avesto”-Sharq xalqlarining bebaho 

yodgorligi. -T.: 2004, 155 b 

  



291 

Sidikova Nigora 

O‘zbekiston davlat xoreografiya  

akademiyasi 2-kurs magistranti 

BOLALAR XOREOGRAFIYASIDA KASBIY MAHORAT MOHIYATI 

Annotatsiya: ushbu maqolada bolalar xoreografiyasida  kasbiy maxorat mohiyati haqida 

so‘z boradi. Muallif pedagogik ma’lumotlarga tayanib, mavjud ilmiy adabiyotlar asosida 

muammoni tahlil qilgan va bolalar xoreografiyasida kasbiy maxorat mohiyati bo‘yicha mavjud 

o‘ziga xos jihatlarini o‘rgangan. 

Kalit so‘zlar: xoreografiya, ijodkorlik, qobiliyat, faoliyat, mahorat, musiqa, raqs. 

Abstract: this article discusses the essence of professional skills in children's 

choreography. The author, relying on pedagogical data and existing scientific literature, analyzed 

the problem and studied the specific aspects of the essence of professional skills in children's 

choreography. 

Key words: choreography, creativity, talent, activity, skill, music, dance. 

 

Mustaqillik yillari madaniyat va san’at sohalarini rivojlantirish yo‘lida katta imkoniyatlarni 

ochib berdi. Jumladan, musiqa va raqs san’atini ravnaq toptirishga qaratilgan chora-tadbirlar 

amalga oshirilishi ta’kidlandi. Shu bilan birga yosh avlodlarni Vatanga muhabbat, milliy istiqlol 

g‘oyalariga sadoqat, fidoiylik fazilatlarini shakllantirish Davlat siyosatining ustivor 

yo‘nalishlaridan biriga aylandi. Bu borada madaniyatimizning ajralmas qismi bo‘lgan milliy 

o‘zbek raqslarimizning o‘rni va ahamiyati o‘zgachadir.  

Yurtimizda erkin va farovon jamiyat barpo etayotgan ekanmiz, san’atni, musiqani 

o‘zimizning ma’naviy hamrohimizga aylantirmasdan turib, ana shu yuksak marralarga 

erishishimiz, hayotimizni yanada mazmunli va yorug‘, har tomonlama mukammal qilishimiz 

mumkin albatta. Shiddat bilan rivojlanayotgan zamonda mamlakatimizda san’atga, madaniyatga 

keng e’tibor qaratilmoqda va rivojlantirish ishlari olib borilmoqda. Bunday talab о‘sib kelayotgan 

yosh avlodni tarbiyalashda yangicha uslub va shakllarni izlashga undaydi. Mazkur yondashuv 

aynan bolalar dunyosi tadqiqotchilarida katta qiziqish uyg‘otadi, chunki bu jarayonda ularning 

“shaxs” sifatida ulg‘ayishi, ma’naviy dunyoqarashi, о‘zini erkin his qilish va idrok etish tomonlari 

shakllanadi. Bu davrda esa ularga tо‘g‘ri yо‘nalish va tarbiya berish ota-onalarning va ustozlarning 

mas’uliyatli vazifalaridandir. 

Bolalar xoreografiyasi ta’limida kasbiy kompetentlik tushunchasini to‘liq va atroflicha 

yoritish uchun avvalom bor uning qo‘llanilishi jabhalari borasida ma’lumotga ega bo‘lish zarur. 

Bugungi kunda xoreografiya sohasida ham kasbiy kompitentlikning yuqori darajada bo‘lishi 

muhim o‘rin egallaydi. Avvalo pedagogik faoliyatini yoritish zarur. Pedagogik faoliyat – sotsial 

faoliyatning alohida turi bo‘lib, qator yillar davomida to‘plangan tajribani yosh avlodga etkazish, 

ularning rivojlanishi uchun sharoit yaratish va jamiyatda muayyan ijtimoiy faoliyat turini 

bajarishga qaratilgan.  

Bizga ma’lumki, bolalik davri psixologik nuqtai nazardan ijodiy qobiliyatni 

rivojlantirishda eng yaxshi davr hisoblanadi. Kichik yoshida bolalar о‘ta qiziquvchan bо‘lib, 

olamni katta qiziqish bilan anglaydi. Bu borada ota-onalar ularning qobiliyatlarini о‘stirish, 

istaklarini tо‘liq shakllantirish maqsadida turli xil ijodiy tо‘garaklarga jalb qiladi. Bilim va 

tajribani oshirish esa - kelgusi ijodiy faoliyat uchun mustahkam zamin yaratib beradi. Qolaversa, 

bolalarning fikrlash darajasi, kattalar ongida mustahkam о‘rnashib qolgan qonun-qoidalar, 

qо‘yilgan chegaralarga nisbatan birmuncha erkin va mustaqil bо‘ladilar. Bu muhim jihatlarni 

vaqtida payqash va har tomonlama rivojlantirish darkor. Xoreografiya san’ati esa - bolalarning 

aqliy va jismoniy jihatdan barkamol ulg‘ayishlarida muhim ijobiy rol о‘ynaydi. 

Mahorat inson faoliyat davomida shakllanadi. Aynan mahorat pedagogik faoliyatining 

ajralmas qismi sanaladi, uning darajasi esa ma’lum natijalarga erishilganidan so‘ng belgilanadi. 

Mahoratning mohiyati aniqlash uchun, avvalo, pedagogik faoliyatning o‘ziga xos xususiyatlarini 

tahlil qilish, ularni yoritish, pedagogik jarayonni tashkil etilishini, o‘qituvchi shaxsiga 

qo‘yiladigan talablarini o‘rganish zarur. Pedagogik faoliyatning o‘ziga xos xususiyatlarga 

tayangan holda quyidagi tarkibiy qismlarni o‘z ichiga oladi: maqsad, vosita, ob'ekt, sub’ekt, 

erishilgan natija.  

Umuman olganda, bolalar xoreografiyasi ta’limida ham zamonaviy pedagogika, bu 

hamkorlik pedagogikasi, uning asosiy vazifasi raqs to‘garagidagi munosabatlarni 

demokratlashtirishga qaratilgan bo‘lib, bolalarni faollashtirishga, bolani ushbu jarayonda 

ittifoqchi, sherik qilishga intiladi. Bolaga ta’sir qiluvchi sub’ekt – xoreograf- pedagog, ota-ona, 

jamoa. O‘quvchiga ta’sir ko‘rsatishning asosiy vositasi xoreografning shaxsiyati, uning bilim va 

malakasi hisoblanadi. Bolalar faqat bir holatda xoreograf o‘qituvchining shaxsini qabul qilmasligi 

mumkin, qachon-ki, uning harakatlarida tanqidiy munosabatlar kuzatilganda, uning bilim va 

ko‘nikmalaridan qoniqmasa. 

Pedagogik mahorati tushunchasi – qator kompleks jamlanmalarga tayangan, avvalom bor 

bu shaxsiy xususiyatlar majmuasidir, pedagogik faoliyati o‘z-o‘zini tashkil etishning yuqori 

darajasini ta'minlaydi. Bunday muhim xususiyatlarga, o‘qituvchi faoliyatining insonparvarlik 

yo‘nalishi, uning kasbiy bilimlari, pedagogik qobiliyati  va uning texnikasi kiradi.  

Har bir xoreograf o‘qituvchi insonparvar bo‘lib, shaxsning qadr-qimmatini oliy ne’mat deb 

bilishlari, xar bir bola shaxsiyati anglash, ularga mehr va hurmat munosabatida o‘zaro muloqot 

qilish zaruratini anglatadi. Xoreograf o‘qituvchi va bolalar o‘rtasidagi munosabatlarni yuqori 

kasbiy mahorat tariqasida baholashning yuqori ko‘rsatkichi bu ularning o‘rtasidagi insonparvarlik 

uslubining namoyon bo‘lishidir. Bu borada L.N.Tolstoyning so‘zlarini o‘rinli deb hisoblaymiz – 

“Agar o‘qituvchi o‘z kasbi va o‘quvchilariga nisbatan muhabbat hissi bilan bog‘lasa, u mukammal 

o‘qituvchidir”. 

Xoreografiya san’atida bolalarni estetik tarbiyalashning kо‘plab shakllari mavjud. 

Xususan, bu san’at о‘sib kelayotgan yosh avlodga vizual, eshitish, harakat qilish, hissiyot, 

emotsional ta’sirlanish yordamida olamni idrok etishga о‘rgatadi, aqliy toliqishning oldini olib, 

kelajakka intilish uchun kuch beradi. Raqsni о‘rgatish jarayoni bolalarda о‘tkir ijodiy 

salohiyatning va estetik didining о‘sishiga turtki bо‘ladi. Raqs leksikasini о‘zlashtirish orqali 

yoshlar nafaqat gо‘zallikni idrok etishni, balki, ma’lum qiyinchiliklarni yengib, о‘z maqsadini 

qо‘lga kiritish uchun harakat qilishni о‘rgatadi. Ijod jarayonida idrok etilgan gо‘zallik tufayli 

bolalar о‘zga san’at turlari va hayotning barcha jabhalarida nafosatni chuqurroq his qiladilar.  

Professionallik asosini esa pedagogning uslubi, uning psixologik turg‘un xarakteri, kasbga 

oid mukammal bilimlar tashkil etadi. Professional pedagogik bilimlarning o‘ziga hos bo‘lgan 

xususiyatlarini  o‘qituvchining fanga oid ko‘nikmalari, o‘rgatayotgan predmetni sintez eta bilishi, 

bilim va ko‘nikmalariga tayangan holda  tizimini yangilay olish qobiliyati  tashkil etadi.  Kasbiy 

bilim va ko‘nikmalar asosida pedagogik ong, tamoyil va qoidalar, turli xatti-harakatlari 

shakllanadi. Ushbu tamoyil va qoidalarni har bir o‘qituvchi o‘z tajribasi asosida shakllantiradi, 

uning qonuniyatlarini ilmiy bilimlar yordamida ko‘rish mumkin. O‘zlashtirish va kasbiy maxorat 

tezligini bilimlarning o‘sishi bilan taqqoslab bo‘lmaydi. Muvaffaqiyatli faoliyatni, kasbiy 

individual o‘sish qobiliyati shartlar mavjud.  

Xoreografik pedagogik mahorat strukturasining o‘qitish va o‘rgatishga bo‘lgan 

qobiliyatdir,  bu kasbiy fazilatlarni umumlashtiradigan faoliyat davomida yuqori natijalarga 

erishish, o‘qituvchining individual psixologik qobiliyatlari majmuidir. Pedagogik faoliyati bilan 

bog‘liq turli adabiyotlar va o‘quv qo‘llanmalarda turli yetakchi qobiliyatlar aniqlangan, ular 

orasida kommunikativlik qobiliyatiga katta e’tibor qaratilgan.  

Xoregrafiya ta’limida ham kommunikativlik qobiliyati pedagogik faoliyatida asosan 

o‘qituvchi va o‘quvchi, ularning ota-onalari, hamkasblari, ta’lim muassasasi rahbariyati bilan 

munosabatlar o‘rnatish qobiliyatida namoyon bo‘ladi. Pertseptiv qobiliyat – boshqa sub’ektni 

anglab etish, unga verbal (og‘zaki) ta’sirsiz tushunish imkonini beradigan qobiliyat. Ushbu 

qobiliyat o‘quvchilarning ma'naviy dunyosini anglab etishga, ularning emotsional holatini ob'ektiv 

baholash, ruhiy holatidagi xususiyatlarni aniqlash kabi qobiliyatida namoyon bo‘ladi. 

Pedagogning pertseptiv qobiliyatlarga kasbiy hushyorlik, kuzatuvchanlik kabi xususiyatlari  

kiradi. Yana bir muhim qobiliyatlardan biri shaxsning dinamizmi, ya’ni iroda kuchi va mantiqiy 

ishonchga ega bo‘lish, moslashuvchanlik va tashabbuskorlik qobiliyatidir. Ushbu element 

tarkibida o‘z-o‘zini nazorat qilish va o‘zini o‘zi boshqarish qobiliyati shaxsning emotsional 

barqarorligini anglatadi. O‘qituvchi shaxsining optimistik tarzda vaziyatni yoritib berishi, 

shaxsiyatini rivojlantirishda ijobiy tomonga asoslangan, ijodkorlik qobiliyatini yaratish kabilar 

kiradi.  

Xoreografik pedagogik mahorat o‘quvchilar va umuman pedagogik jamoaga ta'sir 

ko‘rsatish, pedagogik usullar va tizimlarni samarali qo‘llash uchun zarur bo‘lgan malakalar 

majmuidir. Pedagogik texnika tushunchasi odatda ikki guruhini o‘z ichiga oladi. 

Komponentlarning birinchi guruhi o‘qituvchining o‘z xatti-harakatlarini boshqarish qobiliyati, yuz 

ifodalari, pantomimani nazorat qilish; emotsional holati, kayfiyatni boshqarish, ortiqcha ruhiy 

kechinmalarni bartaraf etish, ijodiy farovonlikni yaratish, idrok etish,  diqqat, kuzatish, tasavvur 

qilish qobiliyatlari, nutq texnikasi, nafas olish, ovoz chiqarish, diksiya, nutq tezligi va 

boshqalarnijamlaydi.  

Yuqoridagilardan kelib chiqqan tarzda xulosa qilish joizki, bugungi kunda yurtimizda  

bolalar xoreografiya ta’limini tо‘g‘ri yо‘ldan rivojlanishiga turtki beruvchi jihatlarni qо‘llash, 

ularni amaliyotga tadbiq etish borasida katta ishlar amalga oshirilmoqda. Bu borada ijtimoiy 

tarmoqlar, pedagog-xoreograflar uchun uslubiy qо‘llanmalar va adabiyotlar orqali soha 

mutahassislari tomonidan kerakli tavsiyalar berilmoqda. Mutaxassislar tomonidan amalga 

oshirilgan ishlar qatoriga xoreografiya san’atida bolalar tabiati va imkoniyatidan kelib chiqib ular 

uchun maxsus ishlab chiqilgan, professional ta’lim mezonlariga javob beruvchi raqs 

harakatlarining katta va kichik hajmi aniqlab berilganligini kо‘rsatishimiz mumkin. Xususan, 

oldimizda turgan katta vazifalardan biri sifatida barcha turdagi raqs yо‘nalishlari yordamida rang-

barang kо‘rinishda, yuqori saviyali bolalar raqslari jamlanmasidan iborat  repertuarni yaratish 

masalasi dolzarb bо‘lib qolmoqda.  

UYG‘UR MILLIY RAQS SAN’ATI: O‘TMISHI, BUGUNGI KUNI,  

ISTIQBOLI 

Annotatsiya: ushbu maqolada Uygʻur milliy raqs san’atining tarixiy ildizlari, bugungi 

kundagi holati va kelajakdagi rivojlanish istiqbollari tahlil qilinadi. Dastlab, Uygʻur xalqining 

boy madaniy merosining ajralmas qismi boʻlgan raqs san’atining shakllanishi, qadimiy 

davrlardagi diniy va marosimiy raqslar, shuningdek, Ipak yoʻli orqali boshqa madaniyatlar bilan 

boʻlgan aloqalar ta’siri yoritiladi. 

Kalit so‘zlar: xoreografiya, san’at,  raqs, folklor, qadriyat, madaniyat, an’ana, musiqa, 

milliylik. 

Annotation: this article analyzes the historical roots, current state, and future development 

prospects of Uyghur national dance art. It first explores the formation of dance art as an integral 

part of the rich cultural heritage of the Uyghur people, the religious and ceremonial dances of 

ancient times, and the influence of interactions with other cultures along the Silk Road. 

Keywords: choreography, art, dance, folklore, values, culture, tradition, music, national 

identity.  

 

Har bir xalqning raqslari nafaqat ularning an’anaviy faoliyatini, balki ularning ruhiy 

dunyosi, qadriyatlari va tarixiy tajribalarini ham aks ettiradi. Raqs san’ati orqali xalqlarning milliy 

kimligi, madaniy xilma-xilligi va ijtimoiy hayotining turli jihatlari ifodalanadi. Bu esa raqsni 

nafaqat badiiy, balki madaniy-antropologik tadqiqotlar uchun ham muhim manba sifatida 

ko‘rsatadi. 

Uyg‘ur raqs san’atining kelib chiqishi va an’analari qadimgi davrlarga borib taqaladi, bu 

esa uning boy madaniy merosini ko‘rsatadi. Uyg‘urlarning professional raqs san’ati bizning 

davrimizning boshlarida shakllanib, dastlabki vakillari sifatida Ma’bad raqqosalari tilga olinadi. 

Uyg‘ur madaniyatiga turli diniy e’tiqodlar, jumladan, butparastlik, manixeylik, buddizm va 

islomning ta’siri sezilarli bo‘lib, bu ta’sirlar asrlar davomida raqs san’atining rivojlanishiga o‘z 

hissasini qo‘shgan. Uyg‘ur folklorida ko‘plab afsonalar, rivoyatlar va ertaklar avloddan-avlodga 

o‘tib kelgan bo‘lib, ular xalqning ruhiy dunyosini va tarixiy tajribalarini aks ettiruvchi muhim 

manbalardir. [1.B.35.] 

Uyg‘ur raqs san’atining shakllanishi va rivojlanishi turkiy xalqlarning umumiy madaniy 

merosi bilan chambarchas bog‘liq. Uyg‘urlar turkiy xalqlar tarkibida bo‘lib, madaniyatning turli 

sohalarida, shu jumladan raqs san’atida ham yagona ildizlarga ega. Biroq, uyg‘ur raqs madaniyati 

o‘ziga xos tarixiy, geografik va ijtimoiy sharoitlar tufayli boshqa xalqlar bilan o‘zaro ta’sirda 

bo‘lishiga qaramay, o‘ziga xos xususiyatlarini saqlab qolgan. Uyg‘ur raqslarining harakatlari, 

musiqiy ohanglari va badiiy ifoda vositalari xalqning hayoti, urf-odatlari va ruhiy kayfiyatlarini 

aks ettiruvchi muhim elementlardir. 

Uyg‘ur raqs san’atining rivojlanishi Shinjon mintaqasining boy tarixiy va geografik 

sharoitlari bilan uzviy bog‘liqdir. Qadimgi Ipak yo‘li chorrahasida joylashgan Shinjon mintaqasi 

turli madaniyatlarning uchrashuv joyi bo‘lib, Markaziy Osiyo, Yaqin Sharq va Xitoydan kelgan 

savdogarlar, sayohatchilar va ko‘chmanchilar uchun madaniy almashinuv markazi vazifasini 

o‘tagan. Turli xalqlarning urf-odatlari, madaniy an’analari va badiiy ifoda usullarining 

uyg‘unlashuvi natijasida uyg‘ur raqs san’ati o‘ziga xos ta’sir uyg‘unligiga ega bo‘lib, uni boshqa 

madaniyatlarning raqs an’analaridan ajralib turadigan xususiyatlarga ega qilgan. [2.B.48.] 

Oʻrta Osiyo madaniyatining taʼsiri uygʻur raqs san’atining harakatlari va xoreografiyasida 

aniq namoyon boʻladi. Uygʻur raqslarida burilishlar, sakrashlar, murakkab oyoq harakatlari kabi 

elementlar keng qoʻllaniladi, ular Markaziy Osiyo xalq raqslarining xususiyatlarini eslatadi. 

Bundan tashqari, oqimli sharflar va lentalardan foydalanish raqsga nafislik va joziba qoʻshib, 

tomoshabinlarning diqqatini jalb qiladi. 

Uygʻur raqs san’ati Xitoy madaniyati bilan ham chambarchas bogʻliq. Xitoyning boy 

madaniy merosi va an’analari uygʻur raqslariga maʼlum darajada taʼsir koʻrsatgan. Xitoy raqs 

texnikasi va estetikasining elementlari uygʻur raqsining xilma-xilligini oshirib, uning badiiy 

jihatdan boyitilishiga hissa qoʻshgan. Bu oʻzaro taʼsir natijasida uygʻur raqs san’ati oʻziga xos 

xususiyatlarini saqlab qolgan holda, turli madaniyatlarning uygʻunligini namoyish etadi. Shunday 

qilib, uygʻur raqs san’ati Oʻrta Osiyo, Yaqin Sharq va Xitoy madaniyatlari taʼsirida shakllanib, 

ularning uygʻunligi natijasida o‘ziga xos badiiy ifoda shakliga ega boʻlgan. Bu raqs turi nafaqat 

uygʻur xalqining milliy kimligini, balki mintaqaning boy madaniy almashinuvini ham aks 

ettiruvchi muhim vosita hisoblanadi. 

Uyg‘ur raqs maktablarining vujudga kelishi va rivojlanishi uzoq tarixiy jarayonlarda 

shakllanib, uyg‘ur madaniyatining ajralmas qismiga aylangan. Uyg‘ur raqslari o‘zining nozik 

harakatlari, rang-barangligi, chuqur ma’nolari va badiiy ifodaviyligi bilan ajralib turadi. Uyg‘ur 

raqs maktablarining shakllanishi va rivojlanishi bir necha bosqichlarda sodir bo‘lib, ularning har 

biri xalqning tarixiy, ijtimoiy va madaniy sharoitlari bilan uzviy bog‘liqdir. 

Uyg‘ur raqslarining ildizlari qadimgi Markaziy Osiyo madaniyatlariga borib taqaladi. Bu 

davrlarda uyg‘ur qabilalari turli marosimlar, bayramlar va diniy tadbirlarda raqsni muhim ifoda 

vositasi sifatida qo‘llagan. Raqslar tabiatga, quyoshga, oyga va boshqa ilohiy kuchlarga sig‘inish 

bilan bog‘liq bo‘lib, ular orqali insonning ruhiy va jismoniy holati ifodalangan. Dastlabki 

davrlarda raqslar oddiy va tabiiy harakatlardan iborat bo‘lib, ularning asosiy maqsadi insonning 

atrof-muhit bilan uyg‘unligini, shuningdek, ma’naviy ehtiyojlarini namoyon etishdan iborat edi. 

[3.B.288.] 

Keyingi davrlarda uyg‘ur raqslari turli madaniy ta’sirlar, jumladan, buddizm, islom va 

boshqa diniy e’tiqodlarning ta’sirida rivojlangan. Bu jarayonda raqslarning harakatlari, uslublari 

va ma’nolari yanada murakkablashib, badiiy jihatdan boyib bordi. Uyg‘ur raqs maktablari 

shakllanishining asosiy bosqichlarida raqqoslar va raqs ustalari an’anaviy uslublarni yangicha 

talqin qilib, ularni zamonaviy badiiy talablarga moslashtirdilar. Natijada, uyg‘ur raqs san’ati 

nafaqat milliy madaniyatning muhim qismi, balki mintaqaviy va xalqaro miqyosda ham e’tirof 

etilgan badiiy shaklga aylandi. 

Uyg‘ur raqs folklorining kelib chiqishi va rivojlanishi qadimgi dunyoqarash tizimlari, 

xususan, tengrianizm asosida shakllangan. Bu davrlarda qabilalar va xalqlar tabiatga sig‘inishgan, 

ular uchun osmon xudosi (Tengri), tog‘lar, daryolar, ko‘llar va daraxtlarning ruhlari muqaddas 

hisoblangan. Shuning uchun ham raqs marosimlari kundalik hayotning ajralmas qismi bo‘lib, ular 

orqali insonlar kosmik energiya bilan aloqa o‘rnatishga, tabiat bilan uyg‘unlashishga va mifologik 

syujetlarni jonlantirishga intilishgan. Qadimgi uyg‘ur raqslarining eng yorqin namunalaridan biri 

“ussuli o‘zi” hisoblanadi. Bu raqs turi marosimlarda, bayramlarda va diniy tadbirlarda ijro etilgan 

bo‘lib, unda insonning tabiat va ilohiy kuchlar bilan aloqasi badiiy tarzda ifodalangan.  

Zamonaviy uyg‘ur sahna raqsining shakllanishi va rivojlanishi O‘rta Osiyo xalqlari, 

xususan, o‘zbek va tojik xoreografiya ustalari bilan ijodiy hamkorlik natijasida sodir bo‘lgan. 

Uyg‘ur raqs ustalari o‘zbek va tojik raqs an’analaridan o‘rganib, ularning sahna shakllari va badiiy 

uslublarini o‘zlashtirgan. Bu jarayonda uyg‘ur raqs san’ati milliy an’analar va zamonaviy sahna 

talablarini uyg‘unlashtirib, yangi xoreografik shakllarni yaratishga imkon bergan. O‘zbek va tojik 

raqs ustalarining tajribasi va badiiy yondashuvlari uyg‘ur sahna raqsining shakllanishida muhim 

rol o‘ynagan. [4.] Islom dinining kirib kelishi uyg‘ur madaniyatida sezilarli o‘zgarishlarni keltirib 

chiqardi va bu o‘zgarishlar raqs san’atiga ham chuqur ta’sir ko‘rsatdi. Islomiy ta’sir ostida uyg‘ur 

raqslarida ma’naviy va falsafiy mavzular keng tarqaldi, raqslar marosimlar, to‘ylar va 

bayramlarning muhim qismiga aylandi. Bu davrda uyg‘ur raqslarining klassik uslublari shakllandi, 

ularning harakatlari yanada nozik va murakkab bo‘lib, musiqa bilan uzviy bog‘landi. Raqslar 

orqali insonning ruhiy kayfiyatlari, ma’naviy qadriyatlari va ilohiy mavzular ifodalana boshladi. 

ХХ asrda uyg‘ur raqs san’ati yangicha rivojlanish bosqichiga kirdi. Bu davrda Xitoyning 

boshqa mintaqalari va xorijiy mamlakatlar bilan madaniy almashinuv kuchaydi, natijada uyg‘ur 

raqs san’ati yangicha ifoda vositalarini qo‘lga kiritdi. Ushbu davrda uyg‘ur raqs maktablari tashkil 

etilib, raqs san’ati tizimli ravishda o‘qitila boshlandi. Bu maktablar orqali an’anaviy raqs uslublari 

saqlanib qolingan bo‘lsa-da, zamonaviy sahna san’ati elementlari bilan uyg‘unlashib, yangicha 

badiiy shakllar yaratildi. Raqslarda tarixiy, milliy va zamonaviy mavzular bir-biriga qo‘shilib, 

uyg‘ur madaniyatining boyligi va xilma-xilligi namoyon etildi. ХХ-asrning o‘rtalaridan boshlab 

uyg‘ur raqs san’ati sahnaviy san’at sifatida jadal rivojlana boshladi. Xalqning boy raqs an’analari 

asosida sahna uchun maxsus xoreografik asarlar yaratildi va uyg‘ur raqslari milliy hamda xalqaro 

sahnalarda keng ijro etila boshlandi. Bu davrda raqslar yangi ko‘rinish va uslublarga ega bo‘lib, 

murakkab koreografik elementlar bilan boyitildi.  

Uyg‘ur raqslari turli janrlarga bo‘linadi. Masalan, “Sanam”, “Dolan”, “Meshrep” kabi 

raqslar o‘ziga xos uslub, mazmun va harakatlar bilan ajralib turadi. Har bir raqs turi xalqning turli 

hayotiy jihatlarini aks ettiradi. Uyg‘ur raqslari orqali xalqning tarixi, an’analari, diniy e’tiqodlari 

va kundalik hayoti badiiy tarzda ifodalanadi. Raqslar xalqning ruhiy dunyosini va madaniy 

merosini namoyon etuvchi muhim vosita hisoblanadi. 

Uyg‘ur Muxtor Rayonida joylashgan raqs maktablari uyg‘ur raqs san’atini saqlab qolish 

va rivojlantirishda muhim rol o‘ynaydi. Bu maktablarda nafaqat an’anaviy raqslar, balki 

zamonaviy raqs uslublari ham o‘rgatiladi. Bu esa uyg‘ur raqs san’atining yangicha shakllarda 

rivojlanishiga imkon yaratadi. Mashhur uyg‘ur raqqoslari va raqs ustalari, masalan, Abdurehim 

Heyit, Qurban Ibrahim va boshqalar, uyg‘ur raqs san’atini butun dunyoga tanitishga katta hissa 

qo‘shgan. Ularning sa’y-harakatlari tufayli uyg‘ur raqslari xalqaro miqyosda e’tirof etilgan va 

madaniy almashinuvning muhim qismiga aylangan. 

Shunday qilib, 20-asrning o‘rtalaridan boshlab uyg‘ur raqs san’ati sahnaviy san’at sifatida 

jadal rivojlanib, an’anaviy va zamonaviy elementlarni uyg‘unlashtirgan holda yangicha shakllarni 

qo‘lga kiritdi. Uyg‘ur raqs san’ati bugungi kunda ham xalqning madaniy merosini saqlab qolish 

va rivojlantirishda muhim rol o‘ynaydi. Uyg‘ur raqs maktablarining shakllanishi va rivojlanishi 

uyg‘ur xalqining boy madaniy merosi, tarixiy sharoitlari va turli madaniyatlarning o‘zaro ta’siri 

natijasida yuzaga kelgan. Uyg‘ur raqslari nafaqat o‘z xalqi uchun, balki butun dunyo madaniyati 

uchun ham qimmatli meros hisoblanadi. Ushbu raqslar orqali uyg‘ur xalqining ruhiy dunyosi, 

tarixiy tajribalari va madaniy qadriyatlari saqlanib, keyingi avlodlarga yetkazilmoqda. Uyg‘ur 

raqqoslari va raqs ustalari o‘zlarining ijodiy faoliyati bilan bu san’atni butun dunyoga tanitishga 

katta hissa qo‘shmoqda.  

Annotatsiya: maqolada milliy tarix, madaniyat va an’analarni aks ettiruvchi filmlarni 

ishlab chiqish jarayonidagi muammolar, yutuqlar va uslubiy xususiyatlar tahlil qilinadi. 

Shuningdek, zamonaviy texnologiyalar, xalqaro tajriba va mahalliy kadrlarning o‘zaro 

hamkorligi tarixiy kontentni yoritishda qanday yangi imkoniyatlar yaratayotgani haqida fikr 

yuritiladi. 

considers how modern technologies, international experience and the cooperation of local 

personnel create new opportunities for covering historical content. 

O‘zbek kinematografiyasi so‘ngi yillarda tarixiy filmlarni yaratish bo‘yicha katta 

muvaffaqiyatlarga erishdi. Buning natijasi sifatida, tarixiy filmlar yaratishdagi ijodiy 

hamkorlikning o‘ziga xos jihatlarini rivojlantirishga katta ahamiyat berildi. Tarixiy filmlar nafaqat 

milliy merosni saqlash, balki xalqni birlashtirish va tarixiy xotirani saqlashda muhim rol o‘ynaydi. 

O‘zbek kino san’atida ijodiy hamkorlikning rivojlanishi o‘ziga xos madaniy yondashuvlarni va 

yangi texnologiyalarni joriy etishga qaratilgandir. Bu jarayonda rejissyorlar, ssenariy mualliflari, 

rassomlar, kinooperatorlar va boshqa mutaxassislarning ijodiy hamkorligi muhim rol o‘ynaydi. 

Rejissyor har bir film ustida ish boshlarkan, avvalo o‘zining doimiy ijodiy guruhini shakllantiradi. 

Postanovkachi-rejissyor, postanovkachi-operator, bosh rassom bilan birgalikda filmning badiiy-

g‘oyaviy yo‘nalishini, uning vizual talqinini va tasviriy yechimini belgilaydi. 

Kino rejissyori – bu filmning tarkibiy qismiga kirgan barcha kompanentlarni 

birlashtiruvchi ijodkor insondir. Postanovkachi rejissyor filmning g‘oyaviy-badiiy saviyasiga 

javob beradi. Asar ustida katta ijodiy jamoa ishlasada rejissyor uning bosh rahbari hisoblanadi. 

“Rejissyor – operatorlar, musavvirlar, bastakorlar va aktyorlar bilan bevosita ish olib boradi, 

filmning g‘oyaviy-badiiy yo‘nalishini ular ijodi bilan bog‘lab, mahoratini filmga singdirib, bir 

butun asar yaratadi. Rejissyorning ish boshlashdan oldingi eng birinchi xizmati film uchun asar, 

ya’ni ssenariy tanlashdir.” [1.B.29.] “Kino rassomining ish hajmi keng qamrovlidir. Shu bois bosh 

rassom film yaratish jarayonida o‘z ixtiyorida asosiy fikrni ro‘yobga chiqarishda yordam 

beradigan maxsus jamoaga ega bo‘ladi. Bu jamoa rassom ssenariy bilan tanishgandan keyin 

yuzaga keladi. Rassom kinodagi ijodida eng avvalo bo‘lajak filmning umumg‘oyaviy va badiiy 

konsepsiyasiga tayanib ish ko‘radi. Ssenariyni o‘rganish jarayoni rassom filmning janrini, bino 

ichida va tabiatda suratga olinajak lavhalar qanchaligi va xususiyatini o‘rganadi. Xullas, 

rassomning ijod doirasini ana shular belgilaydi. Aytaylik, agar film tarixiy mavzuda bo‘lsa, o‘sha 

davrga oid materiallarni, eng mayda detallar-u, libos va anjom-buyumlargacha o‘rganishi kerak. 

Rejissyorning operator bilan bo‘lajak film xususidagi suhbati jarayonida rassom o‘z oldida turgan 

vazifani yanada aniqlab-ravshanlashtirib oladi.” [2.B.15.] 

“Kinooperator – filmni yaratuvchi asosiy ijodkorlardan biri bo‘lib, u kinoasarning tasvir 

yechimini belgilovchi va bevosita uni tasvirga oluvchi shaxsdir.” [3.B.47.] Operator ishidagi eng 

asosiy narsa bu filmning mavzusi va g‘oyasini eng mukammal, to‘liq va tushinarli tarzda 

tomoshabinlarga yetkazishga hissa qo‘shadigan eng ifodali kompozitsion, tonal va koloristik 

yechimlarni, tasvirga olish nuqtalari va rakurslarni topish, kadrning eng ifodali optik yechimini va 

yoritish uslubini belgilash va uni professional tarzda amalga oshirishdan iboratdir. “Yaxshi va 

mukammal tarixiy film yaratish uchun asosiy uch unsur mukammal bo‘lishi kerak, bular: kuchli 

ssenariy, kuchli rejissyorlar guruhi va mexanizm. Agar mana shu uch unsur mukammal darajada 

bo‘lsa va ishlasa haqiqatdan ham kuchli va mukammal tarixiy filmlar yaratish mumkin va 

nazarimizda bugungi kundagi o‘zbek kino ijodkorlarining salohiyati, mahorati, imkoniyati bu ish 

uchun yetadi.” [4.B.92.] 

“Qo‘qon shamoli” filmi yurtimizda suratga olingan tarixiy badiiy film hisoblanib, film 

dramaturgiyasi tarixiy faktlarga asoslangan. Ssenariy muallifi Zebo Qobilova oʻzbek mumtoz 

adabiyotshunosi, filologiya fanlari doktori va Qoʻqon davlat pedagogika instituti professori. U 

Amiriy (Amir Umarxon) ijodini oʻrganish boʻyicha yetakchi olimlardan biri hisoblanadi.  

2021-yilda “Badiiy ijodda ta’sir va izdoshlik (Amiriy ijodi misolida)” mavzusidagi doktorlik 

dissertatsiyasini himoya qilgan. Zebo Qobilova oʻzining ilmiy faoliyatida Amiriy ijodining estetik 

ta’siri, mumtoz adabiyotdagi an’analar va oʻziga xoslik masalalarini chuqur tahlil qiladi. Uning 

ilmiy ishlari xalqaro ilmiy jurnallarda chop etilgan va keng e’tirof etilgan. Film Qo‘qon 

xonligining XVIII asr oxiri XIX asr boshlaridagi ijtimoiy-siyosiy va adabiy muhitini tasvirlagan. 

Filmning asosiy qahramonlari Qo‘qon xoni Umarxon va shoira Nodirabegimning hayoti va 

ularning o‘zaro munosabatlari haqida hikoya qilinadi. 

Film tayyorgarligi uchun bir yil-u ikki oy vaqt ketgan bo‘lib, ularning 53 kuni suratga olish 

ishlari tashkil qilgan. Dastlab ssenariy “Aybsiz aybdor” nomi bilan “O‘zbekkino” milliy agentligi 

badiiy kengashi ma’qullagandan so‘ng, film “Qo‘qon shamoli” deb nomlandi. Filmdagi 

qahramonlar roliga kastinglar tashkil etildi. Filmda Nodarabegim roliga ellikdan ortiq aktrisa 

kasting topshirgan bo‘lsa, Umarxon roliga qirqqa yaqin, Olimxon roliga esa o‘ttizga yaqin 

aktyorlar kasting topshirgan. Ular orasidan Umarxon roliga yosh aktyorlardan Ilhom Berdiyev va 

Nodirabegim roliga esa Rayhon Asatova tanlab olindi. Bu yosh kinoijodkorlar orqali o‘zbek 

kinosida yangi obrazlarni yartish va uni xalqqa tanish maqsad qilingan edi. Film rassomi Husayn 

Eshniyozov va liboslar bo‘yicha rassom Sevara Zunnunova bilan birgalikda Qo‘qon xonligi 

haqidagi manbalarga tayanib, xonlik shaharlarining arxitekturasi, xalqning turmush tarzi, ijtimoiy 

holati va tabiatini chuqur o‘rganib, davrga mos dekaratsiyalar qurishdi. Filmda Sevara Zunnunova 

tomonidan xon va uning amaldorlari hamda oddiy xalq uchun to‘g‘ri tanalangan liboslar orqali 

tomoshabin davrdagi ijtimoiy hayot haqida tasavvurlarini osonlashtiradi.  

Filmda hozirgi o‘zbek adabiy tilidan foydalanilgan bo‘lib, quydagi holatlarda amir 

Umarxon bilan onasi Ulyo xonim suhbati, Ulyo xonim bilan Nodirabegim o‘rtasidagi suhbatda va 

amir Umarxonning qozikalon, saroy beklari bilan suhbatlarida xonlikning XIX asrdagi o‘zbek 

adabiy tilidan foydalanilgan. Film suratga olish ishlari saroy xonalari bilan bog‘liq kartinalar 

Xudoyorxon saroyining ichki xonalarida tasvirga olingan. Tabiat va jang maydonlari Namangan 

viloyati Pop tumanidagi to‘qayzorlardan birida suratga olingan. Bundan tashqari xonlik davriga 

mos dekoratsiyalar qurilgan bo‘lib, ularga bozor, choyxona va ko‘chalarni misol keltirishimiz 

mumkin. 

Film boshida O‘rta Osiyo xonlariga xos bo‘lgan jihat shikor (ov) qilish sahnalari bilan 

boshlanadi. Bunda operator dinamik kamera harakatlaridan foydalanib voqeani jonli tasvirlashga 

harakat qilgan. Bunda umumiy planlardan foydalanib to‘qayzorning quyuq daraxtlardan iborat 

ekanligi va otlarning harakatlari mos ovoz berilishi tomoshabini o‘ziga jalb qiladi. Amir 

Olimxonning sirli o‘limi unda ukasi amir Umarxonni qo‘li bor degan xabar tarqalishi xalqni amir 

Umarxonga bo‘lgan ishonchini yo‘qotadi. Amir Umarxon dastlab qora libosda tasvirlanib film 

davomida uning ustidagi libos oq ranga almashadi. Bu orqali rassom xon mamlakatdagi ichki 

ijtimoiy siyosiy hayotni barqororlashtirib adolat o‘rnatganini ko‘rishimiz mumkin. Filmda o‘zbek 

xalqining avloddan avlodga o‘tib kelayotgan urf odatlarini ko‘rishimiz mumkin. Bularga 

Umarxonni taxtga kelishi bilan to‘y boshlab yuborgani (akasi Olimxon vafotidan so‘ng), to‘y 

marosimlari va ularda ijro etilayotgan kuy qo‘shiqlar shular jumlasidandir. Nodirabegimni 

Andijondan Qo‘qonga olib kelish sahnalarida dron kadrlardan foydalanib voqea qaysi faslda ro‘y 

berayotganligi bug‘doyzorlar orqali ifodalangan.  

Amir Umarxon obrazi orqali Qo‘qon xonligida adolat va adabiyot homiysi sifatida 

tasvirlangan. U oddiy xalqni beklar zulmidan xolos etgan va mamlakatda tinchlik barqarorlikni 

ta’minlagan mamlakatni boshqarishda bir qancha islohotlarni amalga oshirgan. Qo‘qon bu vaqtda 

Ho‘qand nomi bilan yuritilgan. Bu davrda ham taxtga o‘tqazish marosimlari mo‘g‘ullar davridan 

qolgan udumlarga tayanar edi. Amir Umarxon tomonidan Zahiriddin Muhammad Bobur haqida 

ma’lumotlar keltiriladi. Umarxon hukmronlik qilgan davrda boshqa xonlikdagi ahvol birmuncha 

yomon ekanligi haqidagi xabarlar keltirilgan bu vaqtda Buxoro amiri Amir Haydar mamlakatni 

boshqarayotgan edi. 

Filmda qahramonlar liboslaridagi naqshlar tilla rangida ifodalanib ularni salobatli 

ko‘rsatishga xizmat qilgan. Ulyo xonim film boshidan oxirigacha qora rangdagi libosda 

tasvirlanadi. Ulyo xonim boshidan ko‘p iztiroblarni o‘tkazsada, mamlakatni boshqarishda 

o‘g‘illariga dalda berib keldi o‘zini yo‘qotmasdan. Uning ichki kechinmalarini operator yorug‘lik 

va yumshoq soyalar orqali yirik planlarda tasvirlab ko‘z va yuzidagi holatlari orqali iztiroblarini 

ifodalashga harakat qilgan. Shohruh mirzoning o‘ldirlishi kutimagan hodisa edi. Amir Umarxon 

saroy ayonlari bilan yig‘ilish sahnasida operator tomonidan kuchli dramatik holat berish uchun 

yorug‘lik va soyalardan unumli foydalanib tasvirni ta’sirchan chiqishida sovuq ranglardan ham 

foydalanilgan. Shahar arxitekturasi, ko‘chalar, jang maydonlari, tabiat manzaralari va odamlar 

govjum joylar umumiy planlarda tasvirlangan bo‘lib voqea haqida tomosha binga ko‘proq 

ma’lumotlar berishga harakat qilingan.  

Umarxon va Nodirabegim o‘rtasidagi sevgi, g‘azalxonlik sahnalarida iliq ranglardan 

foydalanilgan. Nodirabegimni Shohruh Mirzo o‘ldirlishida qo‘ling bo‘lsa farzandingdan qaytsin 

degan gaplarni Ulyo xonimdan eshitgandagi holatlarini yirik planlarda berilishi uning qanchalik 

iztirob chekayotganini bilishimiz mumkin. Filmda Olimxon, Shohruh Mirzo va Irisqulibekni bir 

xil kamon o‘qidan o‘ldirilishi merganning qanchalik mahoratli ekanligini ko‘rishimiz mumkin.  

Kinoopertor Husan Aliyev ijodiy ishlarida tabiiy yorug‘liklardan mohirona foydalanish 

bilan birga ranglar uyg‘unligi va chuqur kompazitsiyalari bilan ajralib turadi. Filmda tabiiy 

yorug‘lik va ranglar palitrasi orqali tarixiy davrni va voqealarni ishonchli tasvirlashga harakat 

qilgan. Ko‘pgina sahnalarda quyosh nuri va soyalardan foydalanib tasvirni realistik jihatlarini 

ochib berishga harakat qilingan. Filmda ovoz effektlari asosan janglarning shovqini, otlarning 

qadamlari, tabiat tovushlari orqali tomoshabinga voqea markaziga olib kirishga harakat qilingan.  

Tarixiy filmlar jamiyat xotirasi, milliy o‘zlikni anglash va tarixiy ongni shakllantirishda 

muhim vositaga aylangan. “Qo‘qon shamoli” filmi bu borada diqqatga sazovor namunalardan biri 

bo‘lib, unda tarixiy haqiqatni san’at vositalari orqali yetkazish jarayonida ijodiy hamkorlikning 

o‘rni beqiyosdir. Shu nuqtai nazardan, ushbu filmni tahlil qilish orqali inson omili ya’ni, filmni 

yaratishda ishtirok etgan ijodkorlar, ularning intelektual, estetik va ma’naviy hissasi qanday o‘z 

aksini topgani o‘rganildi. Ijodiy hamkorlik bu oddiy kasbiy hamkorlik emas, balki har bir 

ishtirokchining shaxsiy dunyoqarashi, tarixga bo‘lgan munosabati, estetik didi va mas’uliyat 

hissining birlashmasidir. “Qo‘qon shamoli” filmi misolida bu holat yaqqol namoyon bo‘ladi. 

Rejissyor, ssenariy muallifi, aktyorlar, operator, kompozitor va boshqa ijodiy jamoa vakillarining 

har biri filmning badiiy darajasi, tarixiy asoslanganligi va hissiy ta’sirchanligini belgilashda hal 

qiluvchi rol o‘ynadi. Tarixiy filmda inson obrazini yaratish bu faqat aktyorlik mahorati emas, balki 

obraz ortidagi shaxsiy anglash, empatiya va tarixiy shuurni jonlantirishdir. “Qo‘qon shamoli” 

filmida Amir Umarxon, Nodirabegim kabi tarixiy shaxslar jonli va ishonarli timsollarda 

gavdalantirilgan bo‘lsa, bu avvalo, ularni talqin qilgan aktyorlarning tarixiy tafakkuri, obrazga 

singib ketish mahorati va milliy mentalitetni chuqur his eta olganliklarining natijasidir. Bundan 

tashqari, ijodiy hamkorlikda o‘zaro ishonch, hurmat, tashabbus va fikr almashinuvi muhim 

ahamiyat kasb etadi. Rejissyor va ssenarist, operator va rassom, kompozitor va montaj ustasi 

barchasi yagona g‘oyaviy yo‘nalish atrofida jipslashib ishlaganidagina, tarixiy film chinakam 

badiiy va ma’naviy qiymatga ega bo‘ladi. “Qo‘qon shamoli” filmi jamoaviy ruhda, o‘zaro hurmat 

asosida yaratilgani uning umumiy estetik yaxlitligida, dramatik ssenariysida va obrazlar ichki 

uyg‘unligida yaqqol seziladi. 

Shuningdek, bunday filmlar orqali nafaqat tarix, balki bugungi insoniy qadriyatlar, 

Vatanga muhabbat, erkinlik va adolat g‘oyalari yoritiladi. Bu esa filmni tomoshabinga 

yaqinlashtiradi. Demak, inson omili nafaqat filmni yaratuvchi ijodkorlar bilan, balki uni tomosha 

qiluvchi auditoriya – ya’ni, filmni tushunadigan, qabul qiladigan inson bilan ham bevosita 

bog‘liqdir. Tomoshabinning filmga bergan bahosi, unda uyg‘ongan hissiyotlar va tarixiy tafakkur 

shakllanishi ham bu jarayonning ajralmas qismidir. 

Xulosa qilib aytganda, o‘zbek tarixiy filmlarini yaratishda inson omili bu faqatgina texnik 

yoki ijrochilik jihati emas, balki tarixni his etish, uni anglab yetish, ifoda etish va uni boshqalarga 

yetkazishdagi insoniy, ma’naviy va badiiy salohiyatning mujassam namoyonidir. “Qo‘qon 

shamoli” filmi bunga yorqin misol bo‘lib, ijodiy hamkorlikda inson omili qanday markaziy o‘rinni 

egallashini ko‘rsatadi. Kelgusida yaratiladigan tarixiy filmlarda ham ayni shu insoniy yondashuv, 

chuqur tadqiqot va jamoaviy ijodiylik asosiy mezon sifatida saqlanib qolishi zarur. 

Foydalanilgan adabiyotlar ro‘yxati: 

1. Aliyev M. Kino asoslari. -T.: O‘qituvchi, 1993. 

2. Abulqosimova X. Kino san’ati asoslari. -T.: O‘zME, 2009. 

3. Ismoilov A. Kinooperatorlik mahorati. -T.: Fan, -2021. 

4. Qalandarov I. Tasviriy obraz yaratishda kino-teleoperatorning mahorati. 

Monografiya. -T.: 2022. 

5. https://uz.wikipedia.org 

Annotatsiya: ushbu maqola O‘zbekistonning ma’naviy yuksalishi jarayonida 

muzeylarning o‘rnini o‘rganishga bag‘ishlangan. Maqolada O‘zbekistonda muzey ishining 

rivojlanish tarixi, muzeylarning turlari va ularning o‘ziga xos xususiyatlari, muzey fondlarining 

shakllanishi, saqlanishi va o‘rganilishi kabi masalalar tahlil qilingan. Tadqiqot natijalari asosida 

O‘zbekiston muzeylarining ma’naviy yuksalishdagi roli va ahamiyatini oshirish bo‘yicha takliflar 

va tavsiyalar ishlab chiqilgan. 

Kalit so‘zlar: O‘zbekiston, muzey, ma’naviy yuksalish, madaniyat, tarix, turizm, raqamli 

texnologiyalar, meros, tendensiya, qadriyatlar. 

Abstract: this article is devoted to the study of the place of museums in the process of 

spiritual upliftment of Uzbekistan. The article analyzes such issues as the history of the 

development of museum work in Uzbekistan, types of museums and their specific features, the 

formation, preservation and study of museum funds. Based on the results of the research, 

proposals and recommendations have been developed to increase the role and significance of 

museums in spiritual upliftment of Uzbekistan.  

Keywords: Uzbekistan, museum, spiritual upliftment, culture, history, tourism, digital 

technologies, heritage, education, values. 

 

O‘zbekiston o‘zining boy tarixi, madaniyati va urf-odatlari bilan ajralib turadi. Ushbu 

mamlakatning ma’naviy yuksalishi, asosan, o‘zining tarixiy merosidan, xalq an’analaridan va 

zamonaviy globalizatsiya jarayonlaridan kelib chiqadi. O‘zbekiston ma’naviyati juda boy va 

xilma-xil bo‘lib, u turli sohalarda o‘zining ifodasini topadi. Misol uchun, Muzeylar faoliyatida. 

Muzeylar insoniyat tarixida, madaniy merosni saqlash va yangi avlodlarga yetkazishda juda 

muhim o‘ringa ega. Ular nafaqat san’at asarlarini, balki tarixiy, etnografik, ilmiy va boshqa turli 

xil eksponatlarni o‘z ichiga oladi. Muzeylarni ziyorat qilish orqali insonlar tarix va madaniyat bilan 

tanishish, san’atni his qilish, yangi narsalarni o‘rganish imkoniyatiga ega bo‘lishadi. Ular ko‘plab 

turli mavzularni qamrab oladi va odatda quyidagi asosiy turlarga bo‘linadi.  

1. San’at muzeylari – bu yerda rassomlarning asarlari, foto san’at va boshqa san’at shakllari 

namoyish etiladi. Misol uchun, Luvr muzeyi, Metropoliten muzeyi. 

2. Tarixiy muzeylar – bu muzeylar tarixiy buyumlar, hujjatlar va predmetlar orqali 

o‘tmishni o‘rganish imkonini beradi. Masalan, Tarix muzeyi, Arxeologiya muzeyi. 

3. Ilmiy muzeylar – ilmiy tadqiqotlar, texnologiyalar va hayot olamiga doir ko‘rgazmalarni 

taqdim etadi. Bunga tabiiy tarix muzeylari va ilmiy markazlar kiradi.  

4. Maktab va ta’lim muzeylari – bu muzeylar ta’lim va o‘quv jarayonlarini qo‘llab-

quvvatlashga qaratilgan.  

5. Maxsus muzeylar – bu muayyan mavzu yoki shaxsiyatga bag‘ishlangan muzeylar, 

masalan, ilm-fan yoki sport muzeylari.  

Har bir muzey o‘ziga xos bir tarix, madaniyat yoki mavzu bilan bog‘liq bo‘lgan ko‘plab 

eksponatlarni o‘z ichiga oladi. Ular tashrif buyuruvchilarni o‘ziga jalb etish va o‘zgacha bilim 

berish orqali tarixga, san’atga, ilm-fanga yoki hatto ijtimoiy masalalarga qiziqish uyg‘otadi. 

Muzeylar orqali shaxsiy tajribalar, hissiyotlar va bilim olish imkoniyatlari yaratiladi, bu esa 

ijtimoiy va madaniy taraqqiyotda muhim omil bo‘ladi. 

Muzeylar, shuningdek, tarixiy va madaniy merosni kelajak avlodlarga yetkazish maqsadida 

faoliyat yuritadi. Ular o‘z eksponatlari va ko‘rgazmalari orqali tomoshabinlarga ko‘p qirrali 

madaniy kontekstni taqdim etadi va ularning tarixiy xotirasini mustahkamlaydi. Muzeylar, 

shuningdek, ilmiy tadqiqotlar va ta’lim dasturlarini qo‘llab-quvvatlab, jamoatchilik bilan 

muloqotni rivojlantirishda muhim vosita sifatida ham xizmat qiladi. Muzeylar avvalgi davrlarni, 

madaniy va ilmiy yutuqlarni, urushlar va ijtimoiy o‘zgarishlarni o‘rganish uchun mukammal 

manba bo‘lib, ular bizni o‘z tariximiz, madaniy merosimiz va ijodiy tashabbuslarimiz haqida 

o‘ylashga, baholashga va o‘rganishga undaydi. Hozirgi kunda muzeylar turli shaklda – san’at 

muzeylaridan etnografik, ilmiy va tarixiy muzeylargacha keng ko‘lamda mavjud. Bu esa muzeylar 

dunyosini yanada qiziqarli va xilma-xil qiladi. 

Muzeylar tarixi insoniyat tarixining ajralmas qismi bo‘lib, u o‘z ichiga jamiyat 

taraqqiyotining ko‘plab jihatlarini oladi. Muzeylar miloddan avvalgi davrlarda paydo bo‘lgan. 

Dastlabki muzeylar xususiy to‘plovchilar tomonidan tashkil etilgan, ular tarixiy, diniy yoki san’at 

asarlarini yig‘ib, ularni ko‘rgazmalar sifatida namoyish etgan. Misr, Mesopotamiya va Xitoy kabi 

qadimiy sivilizatsiyalar o‘z boyliklarini va yutuqlarini saqlash va namoyish qilish uchun muhim 

joylarga ega edilar. Qadimiy Yunon va Rim davrida ham muzeylar mavjud edi. Yunonistonda 

“Museion” deb ataluvchi joylar paydo bo‘lgan. Bu joylar rivojlanish va ijodkorlik manbai sifatida 

xizmat qilgan. “Museion” so‘zi yunon ilohlarning biri – Uranian Muse’ga ishora qiladi. Rimda esa 

muzeylar ko‘plab san’at asarlarini yig‘ib, umuman olganda madaniyat va tarixiy hodisalarni saqlab 

qolishga yordam bergan.  

XX asrga kelib, muzeylar jamiyatning muhim qismi bo‘lib qoldi. Ular ilmiy tadqiqotlar 

uchun joy, madaniyat va tarixni o‘rganish uchun manba sifatida xizmat qilmoqda. Bugungi kunda 

muzeylarning maqsadi nafaqat eksponatlarni saqlash, balki jamoatchilik bilan ochiq muloqot 

qilishdir. Turli tadbirlar, ko‘rgazmalar va ta’lim dasturlari orqali muzeylar o‘z tashrif 

buyuruvchilarini jalb etib, madaniy birlikni rivojlantirishda muhim rol o‘ynaydi. O‘zbekiston 

muzeylari 130 yillik tarixga ega bo‘lib, ular xalqimizning boy madaniy merosini saqlash va yosh 

avlodga yetkazishda muhim rol o‘ynaydi. O‘zbekiston muzeylari 1876-yilda tashkil topgan bo‘lib, 

hozirda 350 dan ortiq muzey faoliyat ko‘rsatmoqda. [1.B.1.]  

1977-yilda Xalqaro muzeylar Kengashi tomonidan ta’sis etilgan kasb bayrami endilikda 

dunyoning 150 dan ortiq davlatida keng nishonlanmoqda.Mustaqillik yillarida muzeylar 

faoliyatini takomillashtirishga alohida e’tibor qaratildi. 2008-yilda qabul qilingan “Muzeylar 

to‘g‘risida”gi Qonun muzeylar tizimini yanada rivojlantirishga asos bo‘ldi. O‘zbekiston 

Respublikasi Prezidentining 2022-yil 27-maydagi PQ-261-sonli qarori “Muzeylarda xizmatlar 

sohasini rivojlantirish chora-tadbirlarini tasdiqlash to‘g‘risida”gi qarori “Muzeylarda xizmatlar 

sohasini rivojlantirishga qaratilgan kompleks chora-tadbirlarni belgilaydi” jumladan, muzey 

fondlarini raqamlashtirish, xizmatlar sifatini oshirish va boshqa masalalarni ko‘zda tutadi. Ushbu 

qaror muzeylarning xizmatlar sohasini rivojlantirish, innovatsion texnologiyalarni joriy etish, 

xalqaro hamkorlikni kengaytirish va madaniy merosni keng targ‘ib qilishni maqsad qiladi.Qarorga 

asosan 2022−2023 yillarga mo‘ljallangan maqsadli rejaga ko‘ra, 27 ta muzeyda ko‘ngilochar 

dasturlar, konsertlar, “Muzey kechalari”, “Ochiq osmon ostidagi festival”, hunarmandlardan 

mahorat saboqlari, sovg‘alar va esdalik buyumlar do‘konlari, internet-do‘konlar, fotosessiyalar 

uchun maxsus zonalar kabi xizmat turlarini joriy etish va boshqa turdagi xizmatlar ko‘rsatishga 

ruxsat berildi. Endilikda muzeylar soat 22:00 ga qadar ishlashi va pulli xizmat ko‘rsatishda ishtirok 

etgan xodimlarga qo‘shimcha to‘lov qilinishi joriy qilindi. [2.B.1.] 2023-2026 yillarga 

mo‘ljallangan rejaga asosan arxeologik yodgorliklarni konservatsiya qilish, ochiq osmon ostidagi 

muzeylar tashkil etish va arxeologik yodgorliklarni sayyohlik maskanlariga aylantirish bo‘yicha 

chora-tadbirlar belgilangan. Ro‘yxatga Surxondaryo viloyatidagi Dalverzintepa, Andijon 

viloyatidagi Mingtepa, Toshkentdagi Chilonzor Oqtepa va Yunusobod Oqtepa, Samarqand 

viloyatidagi Sherozqal’a va Afrosiyob, Qoraqalpog‘istondagi Qo‘yqirilgan Qal’a va Tuprokkal’a, 

Namangandagi qadimgi Pop (Munchoktepa), Farg‘ona viloyatidagi Quva shaharchasi va boshqa 

obyektlar kiritilgan. 

Bugungi kunda Prezidentimizning 2022-yil 27-maydagi qarori mamlakatimiz 

muzeylarining faoliyatini yangi bosqichga olib chiqishga xizmat qilmoqda. Qarorning amalga 

oshirilishi natijasida muzeylarimizning xalqaro miqyosdagi obro‘-e’tibori oshmoqda va yosh 

avlodni milliy qadriyatlar ruhida tarbiyalashda muhim rol o‘ynamoqda.  

Muzey tendensiyasi – bu muzeylar va ularning faoliyatida kuzatilayotgan o‘zgarishlar va 

rivojlanishlarning umumiy yo‘nalishi hisoblanadi. Bu tendensiyalar muzeylarni boshqarish, 

eksponatlarni taqdim etish, ta’limiy dasturlarni yaratish va jamiyat bilan aloqani yaxshilash kabi 

sohalarda namoyon bo‘ladi. Bugungi kunda O‘zbekiston muzeylari zamonaviy texnologiyalarni 

faol qo‘llamoqda. O‘zbekiston tarixi davlat muzeyida ekspozitsiyalarni raqamlashtirish, virtual 

reallik (VR) texnologiyalaridan foydalanish va 3D modellashtirish orqali tarixiy merosni keng 

ommaga taqdim etish ishlari amalga oshirilmoqda.Shuningdek, muzeylarda yoshlarni milliy va 

umuminsoniy qadriyatlar ruhida kamol toptirishga qaratilgan tadbirlar o‘tkazilmoqda. Imom 

Buxoriy, Ahmad al-Farg‘oniy, Kamoliddin Behzod kabi allomalarga bag‘ishlangan adabiy 

kechalar va “Istiqlol, ma’naviyat va muzey” mavzusida tadbirlar yoshlarni ajdodlar me’rosiga 

sadoqat ruhida tarbiyalashda muhim ahamiyat kasb etmoqda.  

O‘zbekiston muzeylarining kelajakdagi rivojlanish istiqbollari mamlakatning madaniy 

merosini saqlash, yosh avlodni tarbiyalash va xalqaro hamjamiyatga tanitishda muhim ahamiyatga 

ega. Raqamlashtirish, tashrif buyuruvchilar sonini oshirish, muzeylar faoliyatini takomillashtirish, 

muzeyshunos mutaxassislarni tayyorlash, xalqaro hamkorlikni rivojlantirish va madaniy merosni 

asrash kabi chora-tadbirlar orqali O‘zbekiston muzeylari kelajakda yanada rivojlanadi va o‘zining 

muhim rolini davom ettiradi.O‘zbekiston muzeylarining kelajakdagi rivojlanish istiqbollari 

quyidagi yo‘nalishlarda ko‘zda tutilmoqda: 

Muzeylar nafaqat tarixni saqlovchi muassasa sifatida, balki ta’lim va madaniyatni 

rivojlantirishda muhim mexanizm sifatida xizmat qiladi. Ular turli xalqlar va madaniyatlar 

o‘rtasida muloqot va tushunishni kuchaytiradi.Muzeylar, shuningdek, turizmni rivojlantirishda 

ham muhim o‘rin tutadi, chunki ko‘pchilik turistik sayohatlarini muzeylarni ziyorat qilish bilan 

boshlaydi.Shu tariqa, muzeylar tarixiy va madaniy merosni saqlash, o‘rganish va baholashda o‘z 

muhim rolini davom ettiradi. Umuman olganda, muzeylar tarixi insoniyat tarixining ajralmas 

qismi bo‘lib, ular zamon o‘zgarishlariga mos ravishda rivojlanishni davom ettiradi. Ularning roli 

nafaqat o‘z vaqtida, balki kelajak avlodlar uchun ham muhim ahamiyatga ega bo‘ladi. Muzeylar 

orqali biz nafaqat o‘zimizni, balki o‘z tariximizni ham tushunamiz. Hozirgi kunda ko‘plab 

muzeylar atrof-muhit muhofazasiga e’tibor qaratishmoqda.  

Xulosa qilib aytganda, O‘zbekistonning ma’naviy yuksalishi va muzeylar taraqqiyoti — 

bu bir-birini to‘ldiruvchi jarayonlardir. Muzeylar orqali xalqimizning boy tarixini va madaniyatini 

saqlash, yosh avlodni tarbiyalash va xalqaro hamjamiyatga tanitish orqali O‘zbekistonning 

ma’naviy yuksalishiga hissa qo‘shish mumkin. 

Foydalanilgan adabiyotlar ro‘yxati: 

1. Oʻzbekiston tarixi davlat muzeyi. 8-dekabr 2024.  

3. O‘zbekiston Respublikasi Prezidentining 2022-yil 27-maydagi PQ-261-sonli qarori 

“Muzeylarda xizmatlar sohasini rivojlantirish chora-tadbirlarini tasdiqlash to‘g‘risida”gi qarori 

Musiqa terapiyasi insoniyat tarixining eng boshida paydo bo‘lgan. Tibbiyot musiqasining 

qo‘shilish tarixi musiqa va san’at shifo bilan uzviy bog‘liq bo‘lgan asrlarga borib taqaladi. Musiqa 

odamning nogironligi bor yoki yo‘qligidan qat’iy nazar, atrofimizdagi dunyoni bilishga yordam 

beradi. Musiqa bilan davolash usullarining eng ahamiyatlilaridan biri Finlandiyalik Kaarlo 

Uusitalo metodikasi oliy oʻringa egadir. Ushbu loyihada Aqliy faoliyatidagi buzilishlari bor 

odamlarni rangli rasmlardagi nota savodxonligiga asoslangan musiqaga oʻrgatish uslubiyatlari 

ilgari surilgan. 

Musiqa terapiyasi inson ruhiyatiga ta’sir ko‘rsatish, hissiy holatlarni normallashtirish va 

ijtimoiy moslashuvni yaxshilashda samarali vosita sifatida tanilgan. Uning sotsial-pedagogik 

asoslari ta’lim va tarbiya jarayonlarida, ayniqsa, imkoniyati cheklangan bolalar bilan ishlashda 

muhim ahamiyatga ega. 

Turli sabablarga ko‘ra, nogiron bolalarda miya yarim korteksining yopilish funktsiyasi va 

faol ichki inhibisyon jarayonlari zaiflashadi, birinchi va ikkinchi signal tizimlarining o‘zaro ta’siri 

buziladi. Shuningdek, kognitiv jarayonlarning rivojlanmaganligi va hissiy-irodaviy sohaning 

yetukligi mavjud. Musiqa asboblarini chalish orqali bola musiqaning ritmini tushunish va tezligini 

his qilish zarurati tufayli matematik qobiliyatlarini rivojlantiradi. Muntazam musiqiy amaliyot 

mantiqiy va ijodiy fikrlashni rivojlantiradi, miyaning yarim sharlarini faollashtiradi, bu esa 

nogiron bolalarda ma’lumotni jadal qayta ishlashga olib keladi 

Shu tufayli ham jahonning ko‘pgina rivojlangan davlatlari ushbu dasturdan keng 

foydalanib kelishadi. Uning quyidagicha sotsial-pedagogik asoslari mavjud bo‘lib, quyidagilardan 

iborat. Inklyuziv ta’limda musiqa terapiyasi imkoniyati cheklangan bolalarni ijtimoiylashtirish va 

ularning hissiy rivojlanishini qo‘llab-quvvatlashda muhim vosita hisoblanadi. Musiqa orqali 

bolalar o‘z his-tuyg‘ularini ifodalashni o‘rganadilar va guruhda birgalikda faoliyat yuritish 

ko‘nikmalarini rivojlantiradilar. 



309 

Musiqa terapiyasida pedagogik yondashuvlar bolalarning individual xususiyatlarini 

inobatga olishni, ijodiy qobiliyatlarini rivojlantirishni va ijtimoiy moslashuvni ta’minlashni o‘z 

ichiga oladi. Bu yondashuvlar orqali bolalar o‘zlarini erkin ifodalashni, hissiy holatlarini 

boshqarishni va ijtimoiy munosabatlarni o‘rnatishni o‘rganadilar. 

Musiqa terapiyasi bolalarning psixologik holatini normallashtirishga yordam beradi. 

Musiqa tinglash yoki ijro etish orqali bolalar stressni kamaytirish, o‘z-o‘zini anglash va o‘zini 

hurmat qilishni oshirish imkoniyatiga ega bo‘ladilar. Shuningdek, musiqa terapiyasi ta’lim 

jarayonida bolalarning diqqatini jamlash, xotira va aqliy faoliyatini rivojlantirish, shuningdek, 

guruhda ishlash ko‘nikmalarini oshirishda samarali vosita sifatida ishlatiladi. Bu jarayonda musiqa 

o‘qituvchilari bolalarning individual ehtiyojlarini inobatga olib, moslashtirilgan dasturlarni ishlab 

chiqadilar. 

Aynan Finlandiya davlati ham imkoniyati cheklangan bolalarni aqliy salohiyatini 

o‘stirishda, ularni davolashda o‘ziga xos uslubni o‘ylab topishgan. Ushbu davlatda “rasmli nota 

savodxonligi” nomli o‘ziga xos o‘quv qo‘llanma yaratilgan bo‘lib, unda notalar rangli hamda 

o‘ziga xosdir. Bu esa bolalarni qiziqishlarini orttirishga hamda oson notalar bilan tanishishga 

imkon beradi. Keyinchalik bu uslubdan, Yaponiya, Italiya kabi davlatlar ham davolash 

uslublaridan biri sifatida foydalana boshlashdi. 

Bundan tashqari, musiqa terapiyasining ilmiy asoslari ham keng o‘rganilmoqda. Xususan, 

so‘nggi yillarda musiqa terapiyasining samaradorligi bo‘yicha ko‘plab ilmiy tadqiqotlar olib 

borilgan. Masalan, 2025-yilda Joni Mitchellning insultdan keyingi tiklanishida musiqa 

terapiyasining ahamiyati ta’kidlangan. Musiqa, ayniqsa, dopamin ishlab chiqarishni 

rag‘batlantirib, tiklanish jarayonini tezlashtirishi o‘z isbotini topgan. 

Biroq, O‘zbekistonda bu soha hali keng rivojlanmagan, ammo ba’zi psixologik markazlar 

va bolalar rivojlanish muassasalarida tajriba tarzida qo‘llanila boshlagan. An’anaviy milliy musiqa 

elementlari bilan terapiya qilish imkoniyatlari yuqori, ammo bu yo‘nalishda ilmiy asoslangan va 

akkreditatsiyadan o‘tgan mutaxassislar yetishmaydi. Ushbu metodika yurtimizda ham keng 

rivojlansa, o‘ylaymanki, imkoniyati cheklangan bolalarni davolashda, ayniqsa, autism bilan 

kurashib kelayotgan bolalarni qobiliyatlarini ochib berishda katta dasturi amal bo‘lib xizmat qilgan 

bo‘lar edi. Sababi, imkoniyati cheklangan bolalarning o‘ziga xos dunyolari mavjud bo‘lib, bu 

dunyo ichida ajib go‘zallik berkingan. Lekin ular buni ko‘rsatishga qo‘rqishadi, aynan, musiqa 

terapiyasi orqali davolash metodikasi esa, ularda bu go‘zallikni namoyon eta olishlarida dasturi 

amal bo‘lib xizmat qiladi desak mubolag‘a bo‘lmaydi. 

Madaniyat dinamikasi jamiyatning rivojlanish yo‘lini belgilovchi asosiy omillardan biridir. 

Madaniyatni boyitish jarayoni jamiyatning sog‘lom rivojlanishining ko‘rsatkichi bo‘lib, u 

madaniyatning asosiy poydevorini saqlab qolgan holda yangi elementlar bilan boyitilishini 

ta’minlaydi. San’atda yangi janrlar, ilm-fanda yangi yo‘nalishlar, texnologiyada innovatsiyalar - 

bularning barchasi madaniyat strukturasini murakkablashtiradi va chuqurlashtiradi. Madaniy 

tanazzul jamiyatning ijtimoiy tabaqalanishi buzilganda, ommaviy ong primitiv darajaga tushganda 

yuz beradi. Bu jarayon ayniqsa zamonaviy yoshlar orasida umumiy madaniyat darajasining 

pasayishida yaqqol namoyon bo‘lmoqda. Madaniy inqiroz eng xavfli holat bo‘lib, u ichki (siyosiy 

beqarorlik, iqtisodiy tanazzul, mafkuraviy bo‘shliq) yoki tashqi (iqlim o‘zgarishi, bosqinchilik) 

omillar ta’sirida yuzaga keladi. Inqiroz madaniyatning butunlay qulashiga yoki aksincha, yangi 

madaniyat tug‘ilishiga olib kelishi mumkin. 

Shunday qilib, madaniyat doimiy harakat va o‘zgarish holatida bo‘lib, uning sog‘lom 

rivojlanishi uchun an'ana va yangilik, barqarorlik va o‘zgaruvchanlik o‘rtasida muvozanat saqlash 

zarur. Jamiyat o‘z madaniy holatini doimiy monitoring qilib, turg‘unlik va tanazzulga yo‘l 

qo‘ymaslik, inqiroz belgilarini o‘z vaqtida aniqlash va bartaraf etish choralari ko‘rishi lozim. 

Zamonaviy san’at doimo yangi g‘oyalar, usullar va texnologiyalar bilan o‘zaro aloqada 

bo‘lib kelgan. XXI asrda teatr san’ati ham raqamli inqilob bilan yuzlashdi va uni o‘z foydasiga 

o‘zgartirdi. Teatrda raqamli texnologiyalar, virtual reallik (VR) va interaktiv elementlarning 

kiritilishi klassik sahna san’atining chegaralarini kengaytirdi, tomoshabinlar bilan muloqotning 

yangi usullarini ochdi va ijodiy imkoniyatlarni kengaytirdi. Ushbu maqola zamonaviy teatr 

amaliyotida raqamli texnologiyalarning qo‘llanilishi, ularning sahnalashtirishdagi o‘rni, 

tomoshabinlar tajribasiga ta’siri va kelajakdagi istiqbollarini tahlil qiladi. 

Teatrda texnologik yangiliklar qadimdan mavjud bo‘lib kelgan. Qadimgi yunon teatrlarida 

mexanik qurilmalar (deus ex machina), o‘rta asrlarda maxsus effektlar, XIX asr oxirida elektr 

yoritgichlar – bularning barchasi o‘z davrida inqilobiy yangiliklar edi. Ammo raqamli 

texnologiyalar teatrga XX asr oxirida kirib keldi va XXI asrda jiddiy rivojlandi. 

1960-70-yillarda video proyeksiyalar eksperimental teatr postanovkalarida paydo bo‘ldi. 

1990-yillar oxirida kompyuter grafikasi, 3D-modellashtirish va raqamli ovoz qayta ishlash 

texnologiyalari teatrda faol qo‘llanila boshladi. 2000-yillardan boshlab internetning rivojlanishi va 

mobil qurilmalarning tarqalishi bilan interaktiv va tarmoq teatri yo‘nalishlari paydo bo‘ldi.  

Bugungi kunda teatrda qo‘llaniladigan raqamli texnologiyalar quyidagilarni o‘z ichiga 

oladi: 

Proyeksion mapping — obyektlar, dekoratsiyalar va hatto aktyorlarning tanasiga 

proyeksiyalash, bu orqali sahna makonini transformatsiya qilish; 

3D-modellashtirish va animatsiya – virtual dekoratsiyalar va sahnalashtirish elementlarini 

yaratish; 

Raqamli audio texnologiyalari – murakkab ovoz landshaftlarini yaratish, akustik 

effektlarni manipulyatsiya qilish; 

Virtual va kengaytirilgan reallik (VR va AR) – tomoshabinlarni virtual dunyoga so‘ndirish 

yoki real dunyo bilan virtual elementlarni birlashtirish; 

Sensor texnologiyalari va interaktiv boshqaruv – harakat, ovoz yoki boshqa parametrlar 

orqali sahna elementlarini boshqarish; 

Tarmoq texnologiyalari – masofaviy ishtirokchilarni jalb qilish, onlayn translyatsiyalar 

yoki tarqalgan spektakllar. 

VR teatri kontseptsiyasi. Virtual reallik teatri – bu tomoshabinlarni to‘liq sho‘ng‘diradigan 

va ularni spektakl dunyosining faol ishtirokchilariga aylantiradigan yangi san’at shakli. VR 

texnologiyalari yordamida tomoshabin nafaqat spektaklni kuzatadi, balki uning ichida bo‘ladi, 

personajlar bilan o‘zaro aloqada bo‘lishi, voqealar rivojlanishiga ta’sir qilishi mumkin. 

“The Tempest” (2016) – Londondagi Royal Shakespeare Company'ning Britaniya raqamli 

agentligi “Imaginarium Studios” bilan hamkorlikda qo‘yilgan spektakli. Unda harakat uslash 

texnologiyasi va 3D-proyeksiyalar yordamida Ariel obrazi yaratilgan. 

“Draw Me Close” (2017) – Xalqaro Milliy teatr va Ulkan kalit studiyasi tomonidan 

yaratilgan VR spektakl. Ishtirokchilar VR-shlem kiyib, animatsion dunyoda bo‘lishadi, ammo shu 

bilan birga haqiqiy aktyorlar bilan jismoniy kontaktga kirishadi. 

“The Horrifically Real Virtuality” (2018) – fransuz ijodkorlari tomonidan yaratilgan 

immersiv VR tajriba. Tomoshabinlar Ed Wood filmlarining surrealistik dunyosiga tushib 

qolishadi, ular VR-shlem orqali haqiqiy aktyorlar bilan o‘zaro munosabatda bo‘lishadi. [1, 15-b] 

Teatrda VR texnologiyalarini qo‘llash muammolari. VR teatri bir qator qiyinchiliklarni 

yuzaga keltiradi. Texnik murakkablik va yuqori narx – VR qurilmalar va ularni podderjka qilish 

uchun zarur infratuzilma qimmat turadi. Hammaboplik cheklanganligi – bir vaqtning o‘zida 

cheklangan miqdordagi tomoshabinlar ishtirok etishi mumkin. 

Fiziologik muammolar – ba’zi odamlar VR-shlemlardan foydalanganda bosh aylanishi 

yoki ko‘ngil aynashini his qilishlari mumkin. Estetik va falsafiy savollar – VR teatri an’anaviy 

teatrdan farq qiladi, bu uning “teatr” sifatida identifikatsiyasi haqida savollar tug‘diradi. Raqamli 

interaktiv texnologiyalar teatr va tomoshabin o‘rtasidagi an’anaviy munosabatlarni o‘zgartiradi: 

Tomoshabin passiv kuzatuvchidan faol ishtirokchiga aylanadi. Spektakl tuzilishi chiziqli 

bo‘lmaydi, har bir tomoshabin o‘z yo‘lini tanlashi mumkin. Individual tajriba qadrlanadi, har bir 

tomoshabin o‘zining noyob hikoyasini oladi. 

“Karen” (Blast Theory) – bu teatrlashgan interaktiv tajriba smartfon ilovasi orqali taqdim 

etiladi, unda ishtirokchi personaj Karen bilan muloqot qiladi, uning xatti-harakatlari va kayfiyatiga 

ta’sir qiladi. [2.B.67-68.] 

Raqamli texnologiyalar va jonli ijro san’atining o‘zaro munosabati. Teatr tarixan “jonli” 

san’at shakli bo‘lib kelgan, unda “hozir va shu yerda” tamoyili muhim ahamiyatga ega. Raqamli 

texnologiyalarning kiritilishi bu asosiy tamoyilni o‘zgartiradi, lekin yo‘q qilmaydi. Eng 

muvaffaqiyatli zamonaviy spektakllarda texnologiyalar jonli ijro bilan uyg‘unlikda qo‘llaniladi. 

Texnologiyalar aktyorlar ijrosini kuchaytiradi, uning o‘rnini bosib olmaydi. Raqamli 

elementlar dramaturgiyaga bo‘ysunadi, aksincha emas. Texnologik yangiliklar spektakl 

kontekstiga singdirilgan va undan ajralib turmaydi. 

Zamonaviy teatrda sahna direktori va rejissyor bilan bir qatorda multimedia dizayneri, 

raqamli loyihalashtiruvchi, VR-muhandisi kabi yangi mutaxassisliklar paydo bo‘ldi. Ijodiy 

jarayon ko‘pincha texnologik imkoniyatlarni hisobga olgan holda boshlanadi va spektakl 

kontseptsiyasi rivojlanishida texnologik mutaxassislar faol ishtirok etadilar. [3.B.55-56.] 

Teatrda raqamli texnologiyalar, virtual reallik va interaktiv elementlarning integratsiyasi 

bu san’at shaklining rivojlanishida muhim bosqichni belgilaydi. Teatr o‘zining asosiy 

xususiyatlarini – hayot va san’at o‘rtasidagi chegarada bo‘lish, ijrochining tomoshabin bilan 

bevosita aloqasi, jamoaviy tajriba – saqlab qolgan holda, yangi vositalar bilan o‘z imkoniyatlarini 

kengaytirmoqda. 

Xulosa shuki, zamonaviy teatrda texnologiyalar nafaqat maxsus effektlar vositasi, balki 

estetik va ijodiy tarkibiy qism ham hisoblanadi. Ular teatr tajribasini yanada chuqur, ko‘p qirrali 

va shaxsiy qiladi. Bunda muhim bo‘lgan narsa – texnologiyalarning o‘zi emas, balki ular 

yaratadigan ma’no va hissiy ta’sirdir. Teatr va raqamli texnologiyalar integratsiyasi faqat texnik 

yangilik emas, balki teatr san’atining rivojlanishidagi yangi bosqich, uning zamonaviy dunyoda 

o‘z o‘rnini izlashi va inson tajribasining asosiy masalalarini aks ettirishning yangi usullarini 

topishidir. 

Teatr – umr oynasi. Hayotimizda uchrashadigan voqealar, yoqimsiz hodisalar,umr 

so‘qmoqlarida adashgan insonlarning hayoti, shuningdek,jamiyatdagi belgili kasb egalarining o‘z 

sohalarida erishayotgan yetishganliklari teatr sahnasida o‘z qiyofasini topib, undan tomoshabinlar 

o‘zlariga tegishli saboq olishga harakat qiladi. Xalqimizning milliy teatrga bo‘lgan qiziqishi 

kuchayishi kundan-kunga ortib bormoqda. Bu haqida O‘zbekiston Respublikasi birinchi 

Prezidenti I.A.Karimov o‘zining “Yuksak ma’naviyat – yengilmas kuch” kitobida quyidagicha 

ta’kidlaydi: “XX asrga kelib o‘zbek teatr san’ati yangitdan – yurtimiz va jahon miqiyosida 

shakllangan, davrlar sinovidan o‘tib kelayotgan an’ana va tajribalar asosida vujudga kelgani va 

kamol topganini e’tirof etish zarur. Xususan, poytaxtimiz va viloyat teatrlarida namoyish etilgan 

dunyo sahna san’atining mumtoz namunalari o‘z vaqtida nafaqat yurtimiz, balki chet el 

tomoshabinlarini ham hayratda qoldirgani bu fikrni isbotlaydi”. [1.B.144.] 

Bugungi kunga kelib har bir millatning o‘z milliy teatrlari vujudga kelgan. Shuningdek, 

Qoraqalpog‘iston Respublikasida ham uchta davlat teatri xalqqa xizmat ko‘rsatib kelmoqda. Bular 

Berdaq nomidagi Qoraqalpoq davlat akademik musiqali teatri, Qoraqalpoq davlat yosh 

tomoshabinlar teatri va Qoraqalpoq davlat qo‘g‘irchoq teatri. Qoraqalpoq davlat yosh 

tomoshabinlar teatri odob-Axloqqa chorlovchi yuqori fazilatli va tarbiyaviy ahamiyatga ega 

spektakllari bilan yoshlarni har tomonlama aqlli, har ishda o‘rnak bo‘ladigan etib tarbiyalab 

kelmoqda. Teatr sahnasida qo‘yilgan asarlarda yoshlar muammolari, yoshlar mavzusi o‘z 

qiyofasini topib bormoqda. Qoraqalpog‘istonda yuzaga kelgan dastlabki teatr hozirgi Berdaq 

nomidagi Qoraqalpoq davlat akademik musiqali teatri hisoblanib, bu teatrda bugungi kunga qadar 

qanchadan-qancha ulug‘ aktyorlar madaniyat xizmatkorlari yetishib chiqdi. A.Utepov, Q.Auezov, 

T.Allanazarov, S.Xojaniyazov, N,Dauqaraev va boshqa bir qator madaniyat fidoyilari birinchi 

qoraqalpoq teatrini rivojlandirgan va yuksaltirgan insonlar desak xato bo‘lmaydi. 

1978-yilda yurtimiz san’atida yana katta yangilik yuz berdi. Yosh avlodni 

tarbiyaviy,estetik va madaniy jihatdan tarbiyalash maqsadida kichkina, o‘rta va katta yoshtagilar 

uchun Qoraqalpog‘iston Madaniyat Vazirligining 1978-yil 16-mayda 62-sonli buyrug‘i asosida 

Nukus shahrida Qoraqalpoq davlat yosh tomoshabinlar teatri yuzaga keldi.  

Teatr o‘zining dastlabki pardasini qoraqalpoq xalqining dramaturgi K.Raxmanovning 

o‘sha davrdagi dolzarb mavzulariga bag‘ishlangan “Kechikkan bahor” lirik dramasi bilan ochadi. 

O‘zbekiston va Qoraqalpog‘iston Respublikasi xalq artistlari, Berdaq nomidagi davlat mukofoti 

sovrindorlari – teatr rejissori Najimatdin Ansatbaev va Bayram Matjanovlar – yangi teatrning 

tamal toshini qo‘yganlar va yosh teatrning teatr bo‘lib rivojlanishida katta hissa qo‘shgan insonlar.  

Teatrda yosh tomoshabinlarni jalb qilish uchun yoshlarga oid mavzudagi asarlar kamligi 

hisobidan dastlabki vaqtda chet el dramaturglari asarlarini sahnalashtirgan va o‘z repertuarini 

boyitgan. Lekin bu gapimiz bilan qoraqalpoq xalqining dramaturglari asarlari yo‘q demoqchi 

emasmiz, chunki katta yoshdagilar uchun qancha-qancha asarlar bundan oldin ochilgan teatr 

sahnasi ishini to‘xtamasdan faoliyat olib borishida hissasi katta. Fikrimizning dalili sifatida teatr 

jamoatining dastlabki yetti yillik (1978-1985) repertuarini misol keltiramiz. Bu davr ichida teatr 

yoshlari qoraqalpoq, o‘zbek va chet el asarlaridan yigirma ikki asarni sahnalashtirib, o‘z 

tomoshabinlariga taqdim etgan. Qoraqalpoq yoshlari tatar dramaturgi I.Yuzeevning “ O‘yindan 

o‘ymoq”, A.Tolstoyning “Buratino”, italyan dramaturgi K.Galdoniyning “ Ikki boyga bir malay”, 

Sh.Perroning ertagi asosida “Etikli mushuk”, o‘zbek dramaturglaridan J.Mahmudovning 

“Yalang‘och qirol” (Anderson ertagi asosida), N.Ro‘zimuxammedovning “Raxmat kapitan”, 

G‘.G‘ulomning “Shum bola” asari asosida shu nomdagi inssenirovka, jami o‘n sakkiz tarjima 

pyesalar teatr repertuaridan joy egallagan. Bu tarjima asarlar uchun rejissyorlardan N.Ansatbaev, 

A.Efremov, R.Toreniyazovlar jon kuydirishgan. Mana shu mavsumlar davomida teatr sahnasida 

qoraqalpoq dramaturglaridan faqat to‘rtta pyesa sahnalashtirilgan. Agar analiz qilib qaraydigan 

bo‘lsak shu vaqt mobaynida faqat to‘rtta pyesa sahnalashtirilgan bo‘lsa bular K.Raxmanovning 

“Kechikkan bahor”, “Tog‘iz tonqildaq ha’m bir shin’kildek”, T.Seytjanovning “Nukus legendasi”, 

P.Tilegenovning “Dutorli soldat” pyesalarining nomlariga ko‘z yugurtiramiz. Bu o‘z navbatida 

shu davr dramaturglarining bolalar teatri taqdiriga e’tiborsizligidan, teatr rahbarlarining 

Qoraqalpog‘iston Yozuvchilar kengashi va Teatrlar ijodiy jamiyati bilan ijodiy hamkorlik 

jonlantirmaganligidan darak beradi. [2.B.152.]  

Keyinchalik bu masalalar o‘z yechimini topib mahalliy dramaturglar orasida bolalar va 

yoshlar mavzusida pyesalar tanlovlari tashkil etildi. Bu tanlovlar natijasida qoraqalpoq 

dramaturgiyasi yanada boyib qoldi desak, xato bo‘lmaydi. 

Bir qator yosh dramaturglar G.Tursunova, A.Utepbergenov, J.Xojanov, P.Aytmuratov, 

S.Jumagulov, K.Musaev va M.Xojanovalarning pyesalari yosh teatrning repertuarini boyitishda 

va tomoshabinlarni jalb qilishda xizmat qildi.  

Teatr jamoasining so‘ngi yillardagi joriy repertuariga qarab mahalliy dramaturglar 

talaygina ekanligini ko‘ramiz. G.Tursunovaning “Tentak maymun”, Q.Kobesovaning “Hazil 

dalkak”, I.Aybatovning “Afsona”, “ Tentaknig hiylasi”, E.Sobirobning “ Qo‘pol qo‘chqor”, 

J.Xojanovning “ Jasorat va yovuzlik”, P.Aytmuratovning “Suyunchi”, “Shaytonning nayrangi”, 

K.Raxmanovning “Ayol taqdiri”, “Ikki boyga bir xotin”, K.Musaevning “Barkamol avlod”, 

M.Xojanovaning “Parizodning tashvishi” singari spektakllari yosh tomoshabinlar teatri ijodiy 

jamoasining qoraqalpoq dramaturglari pyesalari asosida yaratilgan sahna asarlari hisoblanadi. 

Sonlarga e’tibor qaratadigan bo‘lsak, keying yillar ichida tomoshabinga taqdim etilgan  

30 spektakllar ichida yigirma oltitasi qoraqalpoq mahalliy dramaturglarining asarlari, shundan 

to‘rt pyesa esa tarjima asarlar asosida sahnalashtirilgan. Bular E.Urinovning “Baxtim, mening 

farzandlarim”, F.Bobojonovning “Onam, jonim onam”, M.Karimning “Sehrli tegirmon” pyesalari. 

Qoraqalpoq yosh tomoshabinlar teatri o‘tiz besh yil mobaynida qizg‘in ijod bilan mehnat 

yo‘lini bosib o‘tdi va mustaqillik yillarida ko‘plab yutuqlarga erishdi. Birinchi navbatda teatr 

professional ijodiy jamoasiga erishdi va qiyinchiliklarga uchrasa ham o‘z faoliyatini to‘xtatmadi. 

Ikkinchidan, yosh tomoshabinlarning tilini tushinadigan, ularning yuragida san’atga 

bo‘lgan mehirni uyg‘otadigan mahalliy dramaturglar yetishib chiqishdi va ularning pyesalari 

tomoshabinlar qalbidan joy olishdi. Yoshlar uchun ularning hayoti, tarbiyasi uchun befarq 

bo‘lmagan insonlar bir joyga jamlanishdi. 

Uchinchidan, o‘ttiz yillik ijod davomida I.Aybatov va A.Qudaynazarov kabi yosh 

rejissyorlar yetilishib o‘z tajribalarini orttirib professional rejissyor darajasiga erishdi. Irzamurat 

Aybatov va Amangeldi Qudaynazarovlar o‘z mehnat faoliyatini dastlab aktyorlikdan boshlasa da 

keyinchalik tajribali ustoz rejissyorlardan o‘rnak olib o‘zlarini jonkuyarligi va mehnatsevarligi 

bilan teatr uchun o‘z hayotini bag‘ishlab hozirgi kungacha rejissyorlik qilib kelmoqda. 

Dramaturgiya so‘zi drama so‘zidan kelib chiqqani bois, eng avvalo drama so‘ziga izoh 

beraylik. Drama – yozma adabiyotning eng nozik va juda qiyin bo‘lgan janri hisoblanadi. Drama 

keng ma’noda dramaturgiya janrlar hisoblanmish tragediya, drama va komediya singari, badiiy 

ijodning tur ko‘rinishini o‘z ichiga oladi. [1.B.36.] Dramaturg inson taqdirini hamda jamiyat 

ahvolini badiiy shaklda tahlil va talqin qilish qobiliyatiga ega bo‘lgan ijodkor. Shuning uchun 

sahna asari muallifning ijtimoiy, ma’naviy, ma’rifiy, tarbiyaviy, badiiy va mafkuraviy mas’uliyati 

beqiyosdir. Shunki, asardagi goya sahnadagi jonli ijro orqali tomoshabinga yetkazish uchun 

mo‘ljallangan. Uni jonlantiradigan rejissyor va aktyorlar muallifning g‘oyasidan ta’sirlanib, 

berilgan shart sharoitda, personajning fikrlarini xarakterlarda gavdalantirib, voqealar tizimida 

maqsadga muvofiq harakatlanadi. Muallif belgilagan xarakterlarni jonlantirish uchun aktyorlar 

sahnada badiiy tasavvurlarini ishga solib, ozlarinig tanasi va qalbini personajning fikrlash tarziga 

mos o‘zgartiradi. Natijada, sahnada fikrlaydigan, tirik inson ijodkor aktyor ijrosi namoyon bo‘ladi. 

[2.B.15.]  

Dramada asosiy omil xatti-harakat pyesadagi voqea-hodisalarni, ruhiy iztiroblarni, 

jismoniy xatti-harakatlarni o‘z ichiga qamrab oladi. Harakatning o‘zi asarda ishtirok etuvchilar 

tomonidan ishga solinadi, unga alohida kuch va ma’no bahshida etadi. Aristotelning aytishicha, 

harakat ikki omildan – fikr va harakatdan iborat. Uning ta’kidlashicha, harakatsiz bironta ham 

sahna asarining bo‘lishi mumkin emas. Harakat tufayligina dramaturg xarakterlarni ta’riflaydi. 

Adabiyotning boshqa turlaridan dramaning ajratib turadigan jihatlari ham mana shu harakatidir. 

[3.B.31.] Dramaturgiya sahna asarining majmuasi va yozma so‘z san’ati sifatida har qaysi 

xalqning iqtisodiy, siyosiy, madaniy taraqqiyoti zaminida, o‘ziga xos ravishda hamda muayyan 

davr sharoitida paydo bo‘ldi, yuksalish bosqichlarni bosib o‘tdi. Shuni alohida taʼkidlash kerakki, 

dramaturgiya adabiyot janrining eng murakkab sohasi sanaladi. Bolalar dramaturgiyasi esa 

shunday. Bu soha hamma vaqt eng dolzarb masala boʻlib kelgan va kelmoqda. Azal-azaldan 

bolalar dramaturgiyasidagi muammolar oʻz yechimini topgan emas. Bizga yaxshi maʼlumki, 

bolalar uchun nazmda ijod qilgan shoirlar kam boʻlmagan. Biroq nasrda bolalar uchun deyarli 

pyesalar yozilmagan. Teatr jamoalari uchun maxsus pyesalar yozilgan boʻlsa-da, ular yaxlit kitob 

holida yoinki matbuot sahifalarida chop etilmagan. Dramaturglar pyesalarini toʻgʻridan-toʻgʻri 

teatr jamoasiga olib borishgan. Va hozir ham bu jarayon davom etib kelayapti. Teatrlar koʻproq 

oʻzbek va qoraqalpoq xalq ertaklari yoxud xalq ogʻzaki ijodi namunalaridan kengroq 

foydalanishgan. Bu orada taniqli yozuvchilarning ayrim asarlarini inssenirovka qilib, sahnaga olib 

chiqish hollari ham uchraydiki, buni ijodda oʻziga xos uslub deyish mumkin. Ushbu maqolada 

qoraqalpoq bolalar dramaturgiyasining shakillanishi va rivojlanishi muhokama qilinadi. 

Qoraqalpoq bolalar dramaturgiyasi vujudga kelishi mustaqillik yillarga to‘g‘ri kelsada. 

Lekin undan avvalroq bir qancha yillar ilgari vujudga kelganligini ayrim adiblarning ijodidan 

bilasak bo‘ladi. Qoraqalpoq qo‘g‘irchoq teatrida aktyor, keyinroq rejissyor bo‘lib faoliyat yuritgan 

Murat Begimov o‘z bobosi Qoraqalpog‘iston xalq yozuvchisi Asan Begimovning 1938-yillari 

“Tórtew túwel bolsa tóbedegin túsirer” nomli va shu kabi boshqa qo‘g‘irchoq teatri uchun maxsus 

pyesalarni yozganini ta’kidlaydi. Lekin bu tashabbuslar o‘z natijasini ko‘rsatmaganligi sababli 

pyesalar sahna yuzini ko‘rmasdan, qog‘ozda meros bo‘lib qolgan.[4.B.21.] Qoraqalpoq bolalar 

dramaturgiyasing vujudga kelishi ham mustaqillik yillarga ya’ni Qoraqalpog‘istonda 1990-yili 

qo‘g‘irchoq teatrining tashkil qilinishi madaniyat sohasida katta yangilik bo‘ldi va bu bolalar 

dramaturgiyasining rivojlanishiga katta qissa qo‘shdi. Bunga qadar mamlakatda Berdaq nomidagi 

musiqali drama teatri va Qoraqalpoq davlat yosh tomoshabinlar teatri mavjud edi.  

O‘zbekiston Madaniyat va sport ishlar vazirligining 1990-yil 5-apreldagi 115-sonli 

buyrug‘i va Qoraqalpog‘iston Respublikasi Vazirlar Kengashining 27-fevraldagi 50/2 sonli 

qaroriga muvofiq tashkil topgan qo‘g‘irchoq teatriga Kengesbay Berdibayev direktor etib 

tayinlandi. Qoraqalpoq elining taniqli shoiri Kenesbay Karimov qalamiga mansub “Ariq mergan” 

asari tajribali rejissyor Reymbay Toreniyazov tomonidan sahnalashtirilib, mazkur spektakl bilan 

teatrning ilk pardasi ochildi. Bu davrda milliy dramaturgiya ancha yuksalib qolgandi. Ayniqsa, 

bolalar dramaturgiyasida qalam tebratayotgan dramaturglarning ham soni ko‘paygandi. Bir 

qancha komediya va drama asarlarining muallifi Qipshaqbay Matmuratovning “Oq tekash va Ko‘k 

tekash” asari qo‘g‘irchoq teatrida sahnalashtirilib, bu spektakl tomoshabinlar tomonidan ijobiy 

kutib olindi. Bolalar dramaturgiyasida sahnalashtirilgan birinchi spektaklga to‘xtaladigan bo‘lsak 

bu Qoraqalpoq xalq afsonalari asosida yozilgan “Oriq mergan” spektaklining asosiy qahramoni bu 

Oriq mergandir. Spektakl voqealari davomida uning yurtiga sadoqati, vafosi, vatanparvarligi 

namoyon bo‘lib boradi. Mergan har bir narsaga juda zukkolik bilan xulosa chiqaradi. Uning 

mushohada bilan rejalar qilishi, ish ko‘rishi har bir sahnada namoyon bo‘ladi. Asar voqealari juda 

hayajonli kechadi, ayniqsa, kichik yoshdagi tomoshabinlar uchun. Ular go‘yo asar ishtirokchisi 

sifatida Merganga yordam bergisi, uni qo‘llab-quvvatlagisi keladi. Mergan va Jeztirnoq, 

Mechgayboy o‘rtasida bo‘lib o‘tadigan sarguzashtlar voqealar rivojida juda hayajonli tus oladi. 

Oriq mergan aql va zakovatiga tayangan holda Jeztirnoq va Mechgayboyni engadi. Uning 

g‘alabasi bolajonlar yuzidan mardonavor quvonch hamda beg‘ubor tabassumni vujudga keltiradi. 

Teatr jamoasi 1991-yili Samarqand shahrida o‘tkazilgan O‘zbekiston Respublikasi qo‘g‘irchoq 

teatrlari festivalida K.Karimovning “Oriq mergan” spektakli bilan ishtirok etib, festival yakunida 

Q.Qalilaev Oriq mergan obrazi uchun “Eng yaxshi aktyor” nominatsiyasiga munosib topiladi. 

[5.B.143.] Qoraqalpoq qo‘g‘irchoq teatrining shakillanishi bolalar dramaturgiyasining 

rivojlanishiga katta turtki boldi. Sababi qoraqalpoq dramaturglarinig pyesalari sahna yuzini ko‘rdi.  

Qoraqalpoq bolalar dramaturgiyasi – yosh avlodning ma’naviy-axloqiy kamoloti, estetik 

didi va badiiy tafakkurini shakllantirishda muhim rol o‘ynaydigan adabiy janrdir. Uning 

shakllanishi tarixiy jihatdan murakkab va uzoq jarayon bo‘lgan bo‘lsa-da, aynan mustaqillik 

yillarida bu sohada sezilarli yuksalishlar kuzatildi. Ayniqsa, 1990-yilda Qoraqalpoq qo‘g‘irchoq 

teatrining tashkil topishi bu yo‘nalishda burilish nuqtasi bo‘lib xizmat qildi. Shu davrda 

dramaturglar bolalar uchun maxsus pyesalar yaratib, ularni sahnalashtirish imkoniyatiga ega 

bo‘ldilar. Asar voqealarini bolalar dunyoqarashiga yaqin, ularni qiziqtira oladigan mazmunda 

ifodalash, sahna san’ati vositalari orqali ta’sirli yetkazish dramaturglar zimmasiga katta mas’uliyat 

yuklaydi.  

Qoraqalpoq dramaturgiyasida bu borada olib borilgan izlanishlar, ayniqsa K.Karimov, 

Q.Matmuratov kabi ijodkorlarning asarlari bugungi kunda ham o‘z dolzarbligini saqlab qolmoqda. 

Kelajakda bolalar dramaturgiyasining yanada taraqqiy etishi uchun zamonaviy texnologiyalar, 

interaktiv teatr usullari, badiiy ifoda vositalaridan samarali foydalanish muhim ahamiyat kasb 

etadi. Shu bilan birga, milliy ruh, vatanparvarlik, ezgulik, do‘stlik va halollik kabi umuminsoniy 

qadriyatlarni yosh tomoshabinlarga yetkazishda bu janrning imkoniyatlaridan keng foydalanish 

lozim.  

Xulosa o‘rnida shuni aytish kerakki, bolalar dramaturgiyasi nafaqat badiiy-estetik vosita, 

balki yosh avlodni barkamol inson etib tarbiyalashning samarali yo‘li sifatida har tomonlama 

rivojlantirilishi zarur.Bolalar dramaturgiyasi bolalarning ma’naviy-axloqiy tarbiyasiga, estetik 

didining shakllanishiga va ularning dunyoqarashini kengaytirishga xizmat qiluvchi muhim adabiy 

janr hisoblanadi. Kelajakda bolalar dramaturgiyasining yanada rivojlanishi uchun yangi 

texnologiyalar, interaktiv teatr va zamonaviy badiiy ifoda vositalaridan keng foydalanish 

muhimdir. Shu bilan birga, milliy va umuminsoniy qadriyatlarni aks ettirgan, yosh avlodni ijtimoiy 

jihatdan tarbiyalashga xizmat qiluvchi asarlarni yaratish ustuvor vazifa bo‘lib qolmoqda. 

Globalizatsiya zamonida milliy madaniyatlar va qadriyatlar doimo tashqi ta’sirga duch 

kelmoqda. Shunday sharoitda madaniy identitetni asrab qolish va uni zamonaviy talablar bilan 

uyg‘unlashtirish zarurati yuzaga keladi. O‘zbekiston va Janubiy Koreya o‘rtasidagi aloqalar ham 

madaniy va ta’lim sohalarida o‘zaro boyish va qadriyatlar almashinuvi orqali shakllanmoqda. XXI 

asrda globallashuv jarayonlari har bir millat oldiga o‘z madaniy identitetini saqlab qolish bilan 

birga, zamon bilan hamnafas bo‘lish zaruratini qo‘ymoqda. O‘zbekiston va Janubiy Koreya 

o‘rtasidagi hamkorlik so‘nggi yillarda nafaqat iqtisodiy va texnologik, balki madaniy-ma’naviy 

yo‘nalishda ham izchil rivojlanib bormoqda. Har ikki davlat o‘z tarixiy ildizlari, an’anaviy 

qadriyatlarini saqlagan holda, zamonaviy dunyo tartibiga integratsiyalashishga intilmoqda. 

Madaniyat bu yerda nafaqat o‘tmishni esga olish vositasi, balki milliylikni zamonaviylik 

bilan uyg‘unlashtiruvchi ko‘prik sifatida xizmat qilmoqda. Ayniqsa, Koreya Respublikasining “k-

soft power” siyosati doirasida K-drama, K-pop, koreys tili va qadriyatlarining eksporti fonida 

O‘zbekistonda ham yoshlar orasida bu madaniyatga bo‘lgan qiziqish oshib bormoqda. Shu o‘rinda 

savol tug‘iladi: bu madaniy oqimlar o‘zbek identitetiga qanday ta’sir qilmoqda? 

O‘zbekiston va Janubiy Koreya o‘rtasida 1992-yilda diplomatik munosabatlar 

o‘rnatilganidan so‘ng, madaniy sohada o‘zaro yaqinlashuv boshlangan. O‘zbekistonning madaniy 

tadbirlari orqali koreys jamiyati o‘zbek urf-odatlari va san’atiga chuqur qiziqish bildirgan. 

A.Saidov ta’kidlaganidek, “Madaniy identitet – bu millatning o‘ziga xosligini, o‘z tarixiy, 

madaniy va ijtimoiy tajribalarini anglashidir”. (1.B.45.] 

Shu nuqtai nazardan, o‘zaro madaniy almashinuv jarayoni ikki xalqning o‘zligiga hurmat 

asosida rivojlanmoqda.  

Zamonaviy texnologiyalar va ta’lim tizimidagi hamkorlik qadriyatlar transformatsiyasini 

tezlashtirdi. 2020-yilda boshlangan “Smart Education” loyihasi orqali o‘zbek ta’lim tizimiga 

raqamli texnologiyalar joriy qilindi. Buning natijasida O‘zbekiston yoshlari orasida raqamli 

savodxonlik darajasi oshdi. Zamonaviylik va qadriyatlar munosabati haqida U.Xabermas shunday 

yozadi: “Zamonaviy jamiyatda an’anaviy qadriyatlar global omillar ta’sirida qayta talqin qilinadi” 

[2.B.104.] Shu ma’noda, koreys pop-madaniyati (K-pop), seriallari va zamonaviy hayot tarziga 

qiziqish O‘zbekiston yoshlari orasida ko‘zga tashlanmoqda, biroq bu milliy identitetni 

zaiflashtirish emas, balki uni yangicha shakllarda boyitmoqda. Ta’lim va madaniyatdagi 

integratsiya ta’lim sohasida O‘zbekiston va Janubiy Koreya o‘rtasidagi hamkorlik qadriyatlar 

transformatsiyasining muhim yo‘nalishiga aylandi. Toshkentdagi Inha universiteti, GKS va 

KOICA grant dasturlari orqali O‘zbekistonlik talabalar zamonaviy texnologiyalar va menejment 

bo‘yicha bilim olish imkoniga ega bo‘lmoqda. Bu jarayon ikki xalq o‘rtasida zamonaviy bilimlar 

va qadriyatlar uyg‘unligini mustahkamlashga xizmat qilmoqda. 

Janubiy Koreyada yashayotgan O‘zbekistonlik mehnat migrantlari milliy bayramlar 

(Navro‘z, Mustaqillik kuni) va madaniyat kunlarini nishonlash orqali o‘z identitetlarini saqlab 

qolmoqda. P.Berger ta’kidlaganidek: “Migratsiya jarayoni madaniy identitetni yanada 

mustahkamlash yoki yangicha shakllantirish imkonini beradi”. [3.B.76.] 

Bu esa O‘zbekistonliklarning Koreyada ham o‘z milliy qadriyatlarini namoyon qilishga 

xizmat qilmoqda. Janubiy Koreya tajribasi ko‘p jihatdan zamonaviylik va madaniy o‘zligining 

uyg‘unlashuvi asosida qurilgan. Koreyada sanoatlashtirish va texnologik taraqqiyot an’anaviy 

qadriyatlar – ota-onaga hurmat, jamoaning ustunligi, mehnat etikasi bilan uyg‘unlashgan holda 

rivojlangan. O‘zbekiston ham bu yo‘lda Koreya bilan turli madaniy, ilmiy, ma’naviy loyihalar 

orqali o‘z modelini shakllantirishga intilmoqda. 

So‘nggi yillarda ikki davlat o‘rtasidagi hamkorlik doirasida “Koreys madaniyati 

markazlari”, “ta’lim va almashinuv dasturlari”, “kino festivallari”, “O‘zbek-Koreya hamkorlik 

institutlari” faoliyati orqali madaniy transferlar kuchaydi. Bu transferlar o‘zbek jamiyatidagi 

qadriyatlar tizimiga yangi shakllar olib kirmoqda. Masalan, koreyslar orasidagi tartib, intizom, 

raqamli savodxonlik, ijtimoiy mas’uliyat kabi tushunchalar yoshlar ongida ijobiy namunalar 

sifatida qaralayapti. Biroq bu jarayon bir tomonlama emas. O‘zbekistonda ham an’anaviy 

qadriyatlar – mehmondo‘stlik, oilaparvarlik, jamoaviylik va ma’naviy yuksaklik hali hamon kuchli 

ijtimoiy ustunlikka ega. Bu qadriyatlar yangi madaniy oqimlar bilan to‘qnash kelgan hollarda 

transformatsiyaga uchraydi, biroq butunlay yo‘qolmaydi.  

Qadriyatlar transformatsiyasi, ayniqsa, shahar yoshlari orasida aniqroq ko‘zga tashlanadi. 

Zamonaviylikni ifodalovchi koreys modasi, texnologik vositalar, ijtimoiy tarmoqlardagi faol 

muloqot – bularning barchasi zamonaviy o‘zbek yoshining identitetini qayta shakllantirishda rol 

o‘ynamoqda. Shu bilan birga, bu transformatsiyalar rasmiy davlat siyosati bilan ham uyg‘un. 

O‘zbekiston “Yangi O‘zbekiston” g‘oyasi doirasida yoshlarni ma’naviyatli, bilimli va zamonaviy 

texnologiyalarni egallagan qilib tarbiyalashga intilmoqda. 

Koreya modeli, bu borada, uyg‘un namunadir. Bu mamlakat o‘z identitetini yo‘qotmagan 

holda zamonaviy texnologiyalar va madaniyat eksporti orqali global miqyosda “yumshoq kuch”ga 

aylana oldi. O‘zbekiston uchun bu tajriba nafaqat o‘rganishga arzigulik, balki o‘z sharoitiga 

moslashtirib tatbiq etilishi lozim bo‘lgan yo‘nalishdir. 

Bugungi kunda qadriyatlar transformatsiyasining eng sezilarli ko‘rinishi bu – ijtimoiy 

tarmoqlar va raqamli madaniyat orqali shakllanayotgan yangi madaniy namunadir. Ayniqsa, 

Janubiy Koreya tomonidan global miqyosda muvaffaqiyatli tatbiq etilgan “Hallyu” (Korean 

Wave) fenomeni O‘zbekistonda ham keng tarqaldi. YouTube, TikTok, Instagram orqali koreys 

madaniyati mahsulotlari – K-pop musiqasi, seriallar, moda, oziq-ovqat madaniyati va hattoki 

koreys tilining o‘rganilishi tobora ko‘paymoqda. Bu holat o‘zbek yoshlarining madaniy 

identitetini qisman yangilab, avvalgi qadriy tizimlarining qisman qayta ko‘rib chiqilishiga sabab 

bo‘lmoqda. Shu bilan birga, bu jarayon biryoqlama emas – aksincha, yoshlar orasida tanlab 

o‘zlashtirish mexanizmi ishlamoqda. Ular koreys intizomi va intilish ruhiyatini ijobiy qabul 

qilayotgan bo‘lsa-da, oilaparvarlik, jamiyatdagi kattalarga hurmat kabi an’anaviy qadriyatlardan 

butunlay voz kechmayapti. 

Yana bir dolzarb jihat – bu transformatsiyaning ta’lim tizimi orqali tarqalishidir. 

O‘zbekistonda so‘nggi yillarda Janubiy Koreya bilan hamkorlikda tashkil etilgan koreys tili 

kurslari, almashinuv dasturlari va qo‘shma ta’lim muassasalari orqali yosh avlod nafaqat til 

o‘rganmoqda, balki koreyscha tafakkur modelini ham egallamoqda. Ta’lim jarayonida 

koreyslarning zamonaviy, ammo an’anaviy qadriyatlarga sodiq yondashuvi yoshlar ongida 

mehnatsevarlik, o‘z ustida ishlash, maqsadga erishishda qat’iyat kabi fazilatlarni mustahkamlab 

bormoqda. Bu – madaniy o‘zaro boyitishning eng muhim bosqichidir. 

Shuningdek, O‘zbekiston-Koreya aloqalarida qadriyatlar transformatsiyasi faqat yoshlar 

yoki ommaviy madaniyat doirasida emas, balki gender roli va ijtimoiy institutlarga nisbatan 

munosabatlarda ham sezilmoqda. Masalan, Janubiy Koreya jamiyatidagi ayollarning mehnat 

bozorida faol ishtirok etishi, ularning yuqori texnologiyalarga oid sohalarda tutgan o‘rni 

O‘zbekistondagi ijtimoiy stereotiplarning asta-sekin o‘zgarishiga sabab bo‘lmoqda [5.B.25.] 

Ayniqsa, koreys ayollarining o‘z haq-huquqlarini faol himoya qilishi, bu boradagi qonunchilikdagi 

yondashuvlar o‘zbek ayollarida ham ijtimoiy faollik ruhi shakllanishiga ta’sir qilmoqda. 

O‘zbekiston va Janubiy Koreya o‘rtasidagi madaniy aloqalar nafaqat diplomatik yoki 

iqtisodiy maqsadlarga xizmat qilmoqda, balki chuqur ijtimoiy-madaniy transformatsiyalarni ham 

yuzaga keltirmoqda. Madaniy identitet masalasi bu jarayonda markaziy o‘rinni egallaydi. Har ikki 

jamiyat o‘z qadriyatlarini saqlab qolgan holda, zamon talablariga moslashishga intilmoqda. 

Qadriyatlar transformatsiyasi o‘quvchi-yoshlar ongida o‘zgarishlarni yuzaga keltirayotgan 

bo‘lsa-da, bu o‘zgarishlar keskin emas, balki bosqichma-bosqich shakllanayotgan integratsiyadir. 

O‘zbekistonda yoshlarning koreys madaniyatiga qiziqishi ortib borayotgani, ayni vaqtda o‘zlikni 

yo‘qotmay, yangi dunyoqarashni qabul qilishga tayyorligini ko‘rsatmoqda. Bu esa madaniy 

identitet va zamonaviylikning sintezini anglatadi. Kelajakda bu yo‘nalishdagi tadqiqotlar, aloqalar 

va madaniy platformalar yanada chuqurlashib, ikki tomonlama ijtimoiy yuksalish omiliga 

aylanishi mumkin. 

Annotatsiya: ushbu maqola yurtimizda ayollar, ularning muammolari, manfaatlarini 

himoya qilish ustuvor vazifalaridan biri bo‘lib,аyollarimizning jamiyatda tutgan o‘rni, mavqei, 

hurmat-e’tiborini yuksaltirish, haq-huquqlari kafolatini ta’minlash, farzand tarbiyasidagi rolini 

oshirish, ta’lim va kasbiy ko‘nikmalarini olishlari, munosib ish topishlari, ijtimoiy faolligini 

oshirishga qaratilgan. 

Kalit so‘zlar: oila va xotin-qizlar, ma’rifatli ayol, turmushga chiqish, Uchinchi Renessans, 

ayollar mardikor bozori,tadbirkor ayol. 

Abstract: This article is one of the priority tasks of protecting women, their problems, and 

their interests in our country, and is aimed at improving the role, status, and respect of our women 

in society, ensuring their rights, increasing their role in raising children, obtaining educational 

and professional skills, finding decent jobs, and increasing their social activity. 

Keywords: family and women, educated woman, marriage, Third Renaissance, women's 

labor market, female entrepreneur. 

Dunyoning yarmi ayollar, qolgan  

yarmi ularning tarbiyalanuvchilaridir [1] 

Shayx Ali Tantoviy 

 

Dunyoda davlat va jamiyatning nufuzi, ongu tafakkuri, madaniy darajasini ko‘rsatadigan 

mezonlar ko‘p. Lekin har qaysi millat va xalqning ma’naviy kamolotini belgilovchi, ta’lim-

tarbiyasini takomillashtiruvchi bu – ayoldir. Xotin-qizlarga bo‘lgan munosabat, hurmat-ehtiromni 

davlatning ularga bo‘ladigan munosabatida belgilash mumkin. Shu nuqtai nazardan qaralsa, 

ayollarni ulug‘lab, ardoqlab, boshiga ko‘tarib yashaydigan xalq o‘zining yuksak madaniyati va 

olijanob qadriyatlarini amalda namoyon qiladigan millat sifatida hurmat qozonadi. 

Mamlakatimizda xotin-qizlarni ilmiy faoliyatga keng jalb etish, ularning dasturiy ishlanmalari, 

innovatsion g‘oyalarini qo‘llab-quvvatlash masalasiga davlat siyosati darajasida e’tibor 

qaratilmoqda. Opa-singillarimizning ilm olishi, ularni kasb-hunarga o‘qitish hamda bandligini 

ta’minlash, tadbirkorlikka keng jalb etish ustuvor yo‘nalishlardan biriga aylandi. 

Yaqin-yaqingacha jamiyatimizda “o‘qigan qiz shahar olib berarmidi, qizlar o‘qishni emas, 

turmushga chiqishni o‘ylashi kerak” mazmunidagi yanglish fikrlar tez-tez uchrab turardi. Bugun 

bu qarashlar eskirdi. Jamiyatimizning siyosiy-huquqiy, ijtimoiy-iqtisodiy qiyofasi o‘zgarib, 

hayotimizda yangicha munosabatlar yuzaga kelyapti, odamlarimizda xotin-qizlarning ta’lim olishi 

borasida yangi qadriyatlar shakllandi. 

Biz Yangi O‘zbekistonda Uchinchi Renessans poydevorini bunyod etish sari dadil 

qadamlar qo‘ymoqdamiz. Yangi Uyg‘onish davri, avvalo, ilm-fan taraqqiyotiga, milliy ma’naviyat 

mustahkamligiga bog‘liq. Bu o‘tkir haqiqatni chuqur his qilgan holda xotin-qizlarning ta’limi 

olishi va ilm-fan bilan shug‘ullanishi uchun davlatimiz tomonidan kafolatlar hamda imtiyozlar 

paketi joriy etilgani, yangi imkoniyatlar yaratib berilayotganiga to‘xtalish lozim bo‘ladi. 

Prezidentimizning 2022-yil 7-martdagi “Oila va xotin-qizlarni tizimli qo‘llab-quvvatlashga 

doir ishlarni yanada jadallashtirish chora-tadbirlari to‘g‘risida”gi farmoni bilan 2022-2026-

yillarda xotin-qizlarning mamlakat iqtisodiy, siyosiy va ijtimoiy hayotining barcha jabhalarida 

faolligini oshirish bo‘yicha milliy dastur hamda bu dasturni 2022-2023-yillarda amalga oshirishga 

qaratilgan kompleks chora-tadbirlar rejasi tasdiqlangandi. [2.] Mazkur hujjatlar to‘plami bilan 

xotin-qizlar ta’limi, ilmiy va innovatsion faoliyat bilan shug‘ullanishi uchun qator yangiliklar joriy 

etildi.  

O‘qish va uqishning erta-kechi yo‘q. Buyuk davlat arbobi Indira Gandining bunday gapi 

bor: “Bitta qiz bolani o‘qitsangiz, butun oilani o‘qitgan bo‘lasiz”. Bu so‘zlar bejiz aytilmagan. 

Buning zamirida hayotiy haqiqat borligini, albatta, hammamiz yaxshi bilamiz. 

Qizlarning ilmli bo‘lishini rag‘batlantirish uzoqni ko‘zlab bosilgan muhim qadamdir. 

Bugungi talaba qiz ertangi kunda o‘z sohasining etuk mutaxassisi bo‘lishi bilan birga, ilmli, 

intellektual salohiyatli, keng dunyoqarashga ega farzandni tarbiyalaydigan ona ham bo‘ladi. 

Ma'rifatli ayol o‘z sohasida ham, oilada ham kelajakka daxldor to‘g‘ri qaror qabul qilinishiga 

munosib hissa qo‘shadi. 

Jamiyatning darajasini ayollar belgilaydi, ya’nikim jamiyatda ayollar ilmining oshishi 

jamiyat darajasini oshiradi. Negaki, johila ayol hech qachon yaxshi insonni tarbiya qila olmaydi. 

Bu o‘tmishda ham o‘z isbotini topgani barchamizga ma’lumdir. Ayolning jamiyatda ham oilada 

ham o‘rni yuksak. Svilizatsiyalar tarixi yetuk shaxslarni tarbiyalashda ayollarning o‘rni beqiyos 

ekanligini yaxshigina e’tirof etadi. Rivojlanish inqirozi esa bevosita ayollarga zulm qilish, ilm-

ma’rifatdan bebahra qoldirish natijasida kelib chiqqan, tarix bunga guvoh. Ba’zi jamiyatlar esa 

ayollar huquqini himoya qilamiz deya jar soladi, ayollar kunini nishonlaydi, biroq achchiq haqiqat 

shuki, bu jamiyatda mardikor bozori ham bo‘ladi Ayollar mardikor bozori bor yurtning esa xotin 

qizlar bayramini nishonlashga haqqi yo‘q! 

Xalqaro tashkilotlar og‘iz ko‘pirtirib jar solgan chinakam e’zozlash esa faqat islom dinida 

mavjud. Chunki musulmonlar qonun nazorat qilolmaydigan, faqat Allohgina ko‘rib tura oladigan 

uyning ichida ham ayollarga zulm qilishdan saqlanadilar. 

Dunyoning yarmi ayollar, qolgan yarmi ularning tarbiyalanuvchilaridir. Bu gapdan 

anglanadiki,ma’rifatli ayollargina ma’rifatli insonlarni tarbiyalay oladilar. Jaholatning yagona 

qo‘rquvi ayoldir. Chunki ayol o‘rgansa , farzandlariga ham o‘rgatadi.Shunday ekan, ayolga ilm 

berish jamiyatga ilm berishdir.Bu borada yana bir fikrni aytib o‘tishim joizdir. Ayollar o‘qishi, 

ilmli bo‘lishi, jamiyatda o‘z o‘rnini topishida erkaklar ham mas’uldir. Ota qizining, aka 

singlisining, erkak ayolining hayosini, iffatini o‘z g‘ururi deb bilgani kabi aql-ilmda ham 



327 

yuksalishiga javobgardir. Ayol bolalarimning tarbiyachisi deb o‘ylaydilar , yo‘q tarbiya qilingan 

ayol tarbiya qila oladi. Onasini ko‘rib qizini olish kerak deb o‘ylaydilar, yo‘q adashasiz, yaxshi 

erkaklarning uylarida yaxshi ayollar bo‘ladi. Bu so‘zning ma’nosini ozchilik tushunishi mumkin. 

Ammo bu haqiqatdir.  

Abdulla Qodiriy “Mehrobdan Chayon” asarida 17 yoshli Ra’noning ilmi shunday 

ta’riflangan – “Ra’no Nigor oyimning to‘ng‘ichi , bu yil o‘ yettini to‘ldiradir. Savodni otasidan 

o‘qub,o‘n to‘rt yoshida ibtidoiy maktab dasturida bo‘lg‘an barcha darslarni bitirgan , masalan : 

diniy qismdan – “Haftiyak”, “Qur’on”, “Chaxor kitob” “ So‘fi Olloyor”, “Malaki muttaqin”, 

adabiyotdan- Navoiyning barcha asarlari, “Devoni Fuzuliy”, “Layli Majnun”, Amiriy, 

bo‘lsaFazliy, va shulardek chig‘atoy-o‘zbek shoirlarning asarlari, Forsiydan – Xo‘ja Hofiz 

Sheroziy va Mirzo Bedil, husni xat , insho va boshqalar. Bu kunlarda bo‘lsa ,bir tomondan 

qizlarg‘a saboq berib , onasig‘a ko‘maklashsa, ikkinchi tarafdan otasida kofiya (arab nahv va sarfi) 

hamda Shayx Sa’diyning “Guliston”idan dars oladilar va shuning qatorida o‘zi yaxshi ko‘rgan 

chig‘atoy-o‘zbek shoirlarining badi’a asarlaridan alohida bir majmua tuzib yuriydir.” [3.] Ba’zi 

insonlar ruslar kelib ayol-qizlarimiz ilm oladigan bo;ldi deyishar edi. Bir o‘ylab ko‘ringa 17 yoshli 

Ra’noning ilmi bugungi ayollarimizda bor deb ayta olamizmi? Yo‘q albatta!  

Xo‘sh, biz ko‘ndalang qo‘yayotgan masalalar ilm, ta’lim, biznes, muvaffaqiyatlarda 

ayollarning ham o‘z o‘rni bo‘lishi! Ha, bu dolzarb masala, zero jamiyatning ham erkakning 

statusini ayol belgilaydi. Ammo biz bu jarayonda nimalarga e’tibor qaratishimiz kerak? Birinchi 

navbatda tarbiyaga, axloq masalasiga, hayo-iffat masalasiga, farosatiga (zero farosat ilm bilan 

yuqmaydigan oliy ne’matdir). Keyingi bosqichda esa albatta ilmiga e’tibor berishimiz darkor. 

Ham diniy ham dunyoviy ilmdan boxabar bo‘lmog‘i kerak. Din ayolning ayol sifatidagi o‘z 

burchlarini, axloq, hayo, iffatni va muhimi nega yashayotganligini anglashga, Allohni anglashga 

yordam beradi. Ilm fan esa zamona bilan hamnafas rivojlanishiga yordam beradi. Bugun inson 

uchun muhimi o‘zini anglashdir. Chunki, avvalo o‘zini anglagan insongina dunyoni, atrofni, va 

boshqa insonlarni anglay oladi. Bu esa ham din ham dunyoviy ilmlarsiz bo‘lmaydi. 

Ayollar bilan bog‘liq yana bir muhim masala bordir. Bu tashqi ko‘rinish. Moda izidan 

quvish, g‘arbga taqlid bir so‘z bilan aytganda yalang‘ochlanish balosi haqida gapirmoqchiman. 

Yalang‘ochlanish – millat uchun bombadir. Bu so‘zlarni aytgan olimning islom diniga aloqasi 

yo‘q.U sovet fazogirlarini kosmosga uchirishga tayyorlashda ruhshunos shifokor sifatida 

qatnashgan akademik Leonid Aleksadrovich Kitayev-Smikdir. Uning “Stress psixologiyasi” 

mavzusidagi 900 betli monografiyasida ayollarning yalang‘ochlanishi erkaklar zo‘riqishiga sabab 

bo‘layotganligi haqida fikr yuritilgan. [4.] Dindor inson bu mavzuni olib chiqqanida, balki, dindan 

yiroq kishilar ensasini qotirishi mumkin edi. Ammo dunyoviy g‘oyaviy olimning ayollar kiyimi 

modasidagi yalang‘ochlanishning xatarli oqibatlari haqida chiqargan xulosasi har qanday insonni 

seskantirishi aniq. Akademik shunday deydi: “Bir kuni shifoxonaga tushib oldim va o‘sha yerda 

bu ilmiy g‘oya miyamga keldi. So‘ng bu mavzuni qayda qila boshladim va shu tariqa “Jinsiy 

zo‘riqish”ning onkologik kasalliklari” borasidagi tadqiqot yuzaga keldi. Kitobim asosan zo‘riqish 

(stress)ning turli jihatlariga bag‘ishlagan bo‘lsada ,erkaklar va ayollarda yuzaga keladigan 

onkologik kasalliklarni keltirib chiqaruvchi sabablarni ham jiddiy o‘rganib chiqdim… So‘nggi o‘n 

yillikda adenoma (saraton shishi) va prostatit saratoni vabo yanglig‘, madaniyatli Ovro‘pa va 

Amerika mamlakatlaridagi erkaklarni nobud qilyapti. Hozirgi asrga kelib, erkaklarning 40%i 

adenomaga uchraydigan bo‘ldi, 40 yoshdan o‘tganlarda esa bu raqam 50 % ga yetadi.Shunisi 

hayratlanarliki , musulmom mamlakatlarda erkaklar o‘rtasida saraton kasalligi bunchalik kata 

miqyosda o‘smayotir.” Olimning xulosasi shuki, “iste’mol jamiyati” hukmronlik qilayotgann 

mamlakatlarda keying o‘n yilliklarda ayollarning ziynatini, ilmiy til bilan aytaganda, ayollarning 

ikkilamchi jinsiy nishonalarini ochib, namoyish qilib turuvchi kiyimlarning arfga kirishi ana shu 

kulfatlarning asosiy sababchisidir. Kundalik hayotda ayollarning qorin va bellarini, yelkalarini, 

kindiklarini va hatto ulardan pastroq joylarini ochib yurishlari shilqimona yoyilib borayotgan urfga 

aylanmoqda. Xuddi shu kabi tor jinsi shimlar va ko‘kraklarini har qachongidan katta ochishlari 

erkaklarning “ko‘zini o‘ynatmoqda. Men fiziologik shifokor sifatida aytamanki, ana shu jinsiy 

ishoralarning hammasi erkaklarda shahvat va suqlanishni uyg‘otadi. Shaharlik erkak kuniga ana 

shunday ishoralardan 100-200 tasiga duch keladi va unda qo‘zg‘algan shahvat tashqariga chiqmay 

qoladi va ong ostiga surib chiqariladi. Erkakning o‘zi bu jarayonni sezmasligi mumkin, ammo 

tanasidagi qon androgenlarni so‘rib ulguradi. Biroq aynan mana shu yerda ushbu jarayonning eng 

xatarli bosqichi sodir bo‘ladi: saraton kasalligini yuzaga keltiradigan o‘rtacha o‘lchovlarda tashlab 

beriladi. Natijada tez tez qo‘zg‘algan, ammo qoniqish olmagan erkak o‘z organizmi ichida 

zo‘riqishning shunaqangi vayron qiluvchi hujumiga uchraydiki, bu shubhasiz saraton kasaliga olib 

boradi”. Olim bu narsani butun dunyoga yetkazib, odamlarni jiddiy ogohlantirishga qaror qiladi. 

Olimning fikricha ayolni yalang‘ochlashga asoslangan moda Yevropa xalqlarining tamoman 

qirilib, yer yuzidan yo‘q bo‘lib ketishiga olib boradi. Ularning o‘rnini iffatini va ayollarining 

o‘ranishini saqlagan va shu tariqa erkaklarini ham asraydigan xalqlar egallaydi. Bular – musulmon 

xalqlardir. 

Islom ta’limotida oilali ayolning zimmasiga qator vazifalar yuklatilishi bilan barobar, 

oilada u o‘z haq-huquqiga ham ega ekanligi aytilgan bo‘lib, bu haqda Qur’oni karimda: 

“Ayollarning zimmalarida (vazifalari) bo‘lganidek, ular uchun ham o‘z meyorida (huquqlari) 

bordir...”, - deb bayon qilingan (Baqara surasi, 228-oyat). Rivoyat qilinishicha sahobalar 

Rasululloh sallallohu alayhi vasallamdan: Zimmamizda xotinlarimizning qanday haqlari bor? – 

deb so‘rashganda, U zot: “Yeganingizda uni ham yedirmog‘ingiz, kiyganingizda kiydirmog‘ingiz, 

yuziga urmaslik, yomon so‘zlar bilan haqorat qilmaslik, faqat uydan chiqmagan holda o‘rinni 

boshqa qilib yotmoqlik”, - dedilar (Abu Dovud rivoyati). [5.] 

O‘tmishga nazar soladigan bo‘lsak, musulmon xalqlar kiyinishi barchamizga ma’lum. 

Biroq Rossiyadagi barcha xalqlarning XIX asrdagi kiyinishiga nazar soladigan bo‘lsak, ayollar 

kiyimi butun badanini o‘rab turadigan, tana a’zolarini bo‘rttirib ko‘rsatmaydigan keng, etaklari 

uzun, tomog‘igacha tugmalangan ko‘ylaklar kiyilgan. G‘arbga taqlid qanchalik qimmatga 

tushishini anglamoq zarur. Oddiy bo‘lib ko‘ringan kiyinish ham insoniyat sog‘ligi, rivojlanishiga 

qanchalik ta’sir ko‘rsatishini bilib oldingiz.  

Xulosa shuki, agar ayol hayotda ham jismonan, ham ma’nan sog‘lom bo‘lsa demak, 

jamiyat sog‘lom bo‘ladi. Chunki, kelajakning mevasi bo‘lmish farzandlar onalar sababli dunyoga 

keladilar. Ularga boshlang‘ich ta’lim-tarbiya va odob-axloqni keksa onaxon-momoxonlarimiz 

o‘rgatadilar. Shunday ekan, kelajak avlodning solih bo‘lishligi bugungi kun ayollarining soliha 

bo‘lishlariga har jihatdan bog‘liqdir 

Bugungi kunda san’at va madaniyat sohalarida innovatsion yondashuvlarni joriy etish, 

sifatli ta’lim hamda ilmiy izlanishlar natijalarini amaliy ishlab chiqarish jarayonlariga samarali 

integratsiya qilish muhim vazifa sifatida qaralmoqda. Xususan, kreativ sanoat va madaniyat 

mahsulotlarini yaratishda ilm-fan va ta’lim muassasalari bilan ishlab chiqarish korxonalari 

o‘rtasidagi uzviy bog‘liqlikning yetishmasligi samaradorlikka salbiy ta’sir ko‘rsatadi. 

“Integratsiya muammolarini hal qilish orqali san’at va madaniyat sohasida yangi texnologiyalarni 

qo‘llash, innovatsion mahsulotlar yaratish va ularni keng jamoatchilikka yetkazish imkoniyati 

kengayadi. Shu bilan birga, ta’lim jarayonida ilmiy-amaliy tajribani kuchaytirish, yosh 

mutaxassislarni zamonaviy talablar asosida tayyorlashda integratsiya muhim ahamiyatga ega. Shu 

bois, mazkur mavzu o‘zining dolzarbligi va jamiyat uchun yuqori ahamiyatga ega ekanligi bilan 

ajralib turadi”. [1.] 

Mazkur maqola sohada mavjud integratsiya jarayonlarining zamonaviy tendensiyalari va 

muammolarini yangi yondashuvlar asosida tahlil qiladi. Ilm-fan, ta’lim va ishlab chiqarish 

o‘rtasidagi uzviy bog‘liqlikni o‘rganishda an’anaviy modeldan farqli o‘laroq, kreativ sanoat va 

madaniyat mahsulotlarini yaratish jarayonlariga innovatsion texnologiyalarni joriy etish 

masalalari ko‘rib chiqiladi. Shuningdek, maqolada sohadagi ilg‘or xorijiy tajribalar va mahalliy 

sharoitga moslashtirilgan strategiyalar tahlil qilinib, integratsiyaning samaradorligini oshirish 

uchunf ilmiy-amaliy asoslangan yechimlar taklif etiladi. Bu jihat maqolani ilmiy yangilikka ega 

qiladi va mavzuga zamonaviy multidisipliner yondashuvni olib kiradi. 

Maqolada masalalar tizimli tahlil qilinadi, bunda ilm-fan, ta’lim va ishlab chiqarish 

integratsiyasidagi mavjud kamchiliklar, ularning sabab va oqibatlari chuqur o‘rganiladi. 

Muammoni yoritishda statistik ma’lumotlar, soha mutaxassislari fikrlari, ta’lim va ishlab chiqarish 

muassasalarining amaliy tajribalari tahlil qilinadi. Shuningdek, muqobil strategiyalar, innovatsion 

modellarning afzalliklari va cheklovlari solishtiriladi. Tahliliy yondashuv mavzuni har tomonlama 

ko‘rib chiqishga imkon beradi, shu bilan birga aniq ilmiy xulosalar va takliflarni ishlab chiqish 

uchun asos yaratadi. [2.] 

San’at va madaniyat sohasida ilm-fan, ta’lim va ishlab chiqarish integratsiyasi masalalari 

hozirgi kunda global va milliy darajada keng o‘rganilmoqda. Ilmiy adabiyotlarda bu muammo 

ko‘pincha kreativ sanoat rivoji, innovatsion jarayonlar va ta’lim tizimlarining o‘zaro bog‘liqligi 

nuqtai nazaridan yoritiladi. “Xalqaro tadqiqotlar san’at va madaniyat sohasidagi innovatsion 

jarayonlarda ilm-fan va ishlab chiqarish o‘rtasidagi integratsiyaning ahamiyatini ta’kidlaydi. Ular 

shuni ko‘rsatadiki, ushbu sohada zamonaviy texnologiyalar va bilimlarni joriy etish mahsulot 

sifatini oshirib, iqtisodiy samaradorlikni kuchaytiradi”. [3.] 

Mahalliy tadqiqotlar esa O‘zbekiston sharoitida ilm-fan, ta’lim va ishlab chiqarish 

o‘rtasidagi hamkorlik hali yetarli darajada shakllanmagani, mavjud institutsional va moliyaviy 

to‘siqlar tufayli integratsiya samarasi sustligi haqida fikr yuritadi. Shu bilan birga, ular madaniyat 

va san’at sohasida ilg‘or xorijiy tajribalarni o‘rganish va mahalliy sharoitga moslashtirish 

zarurligini ta’kidlaydi. [4.] 

Umuman olganda, adabiyotlar tahlili ko‘rsatadiki, san’at va madaniyat sohasida ilm-fan, 

ta’lim va ishlab chiqarish integratsiyasining samaradorligini oshirish uchun kompleks yondashuv, 

innovatsion texnologiyalarni keng joriy etish hamda davlat va nodavlat sektorlarining faol 

hamkorligi zarur. [5.] 

Ilm-fan, ta’lim va ishlab chiqarish sohalari o‘rtasida samarali integratsiya yo‘qligi ko‘plab 

loyihalar muvaffaqiyatsizligi va resurslarning samarali foydalanilmasligiga olib kelmoqda. Har bir 

sohaga tegishli muassasalar o‘zaro yetarli darajada hamkorlik qilmaydi, bu esa innovatsion 

jarayonlarni sustlashtiradi. San’at va madaniyat sohasida yangi texnologiyalarni joriy etish, ilmiy 

tadqiqotlar o‘tkazish va ta’lim jarayonlarini rivojlantirish uchun zarur moliyaviy mablag‘lar yetarli 

emas. Bu esa kreativ sanoatning rivojlanishiga to‘siq bo‘lmoqda. Ta’lim muassasalarida san’at va 

madaniyat sohasida ilmiy-texnikaviy yangiliklarga doir kurslar, amaliy mashg‘ulotlar 

yetishmasligi yosh mutaxassislarning zamonaviy ishlab chiqarish jarayonlariga moslashishini 

qiyinlashtiradi. 

San’at va madaniyat sohasida ishlatilayotgan texnologiyalar ko‘pincha eski bo‘lib, yangi 

ilmiy yutuqlar va texnologiyalar amaliyotga yetkazilmaydi. Ilm-fan, ta’lim va ishlab chiqarish 

sohalari o‘rtasida o‘zaro aloqalarni rivojlantirish uchun ko‘p tomonlama platformalar va 

birgalikdagi loyihalar tashkil etilishi lozim. Ushbu hamkorlik orqali tajriba almashinuvi va 

innovatsiyalarni tezroq joriy etish mumkin bo‘ladi. Davlat va xususiy sektor tomonidan kreativ 

sanoat va madaniyat sohasiga investitsiyalarni ko‘paytirish, ilmiy tadqiqotlar uchun grantlar 

ajratish zarur. Shuningdek, xalqaro moliyaviy tashkilotlar bilan hamkorlik orqali qo‘shimcha 

resurslar jalb etilishi mumkin. Yangi texnologiyalarni ishlab chiqarish jarayonlariga tatbiq etish, 

ilmiy kashfiyotlarni amaliyotga tezroq yetkazish uchun maxsus ilmiy-texnologik parklar va 

inkubatorlar tashkil etilishi mumkin. 

San’at va madaniyat sohasida ilm-fan, ta’lim va ishlab chiqarish integratsiyasi 

samaradorligini oshirish uchun kompleks yondashuv va barqaror strategiya zarur. Muammolarni 

hal qilish yo‘llarini amalga oshirish orqali nafaqat kreativ sanoat rivoji, balki milliy madaniyatning 

yanada boyishi va iqtisodiyotning diversifikatsiyasi ta’minlanadi. 

San’at va madaniyat sohasida ilm-fan, ta’lim va ishlab chiqarish o‘rtasidagi samarali 

integratsiya zamonaviy kreativ sanoatning rivojlanishi va innovatsion jarayonlarning muhim 

garovi hisoblanadi. Tadqiqotlar shuni ko‘rsatadiki, sohada mavjud institutsional uzilishlar, 

moliyaviy resurslarning yetishmasligi, ta’lim dasturlarining zamon talablariga to‘liq javob 

bermasligi kabi muammolar integratsiyaning samaradorligini pasaytirmoqda. Shu bilan birga, 

ushbu muammolarni hal etish uchun institutsional hamkorlikni mustahkamlash, moliyaviy 

qo‘llab-quvvatlashni oshirish, ta’lim tizimini yangilash va innovatsion texnologiyalarni keng joriy 

etish kabi yechimlar muhim ahamiyat kasb etadi. 

Ushbu kompleks yondashuv amalga oshirilganda, san’at va madaniyat sohasida ilm-fan, 

ta’lim va ishlab chiqarish integratsiyasi yanada rivojlanadi, bu esa nafaqat kreativ mahsulotlar 

sifatining oshishiga, balki milliy madaniyatning yanada boyishi va iqtisodiy barqarorlikka xizmat 

qiladi. Shunday qilib, integratsiya jarayonlarini takomillashtirish orqali zamonaviy davr 

talablariga javob beradigan innovatsion va raqobatbardosh san’at va madaniyat muhitini yaratish 

imkoniyati ochiladi. 

Qadriyat-voqelikdagi muayyan hodisalarning umuminsoniy, ijtimoiy-axloqiy, madaniy-

ma’naviy ahamiyatini ko‘rsatish uchun qo‘llaniladigan tushuncha. Inson va insoniyat uchun 

ahamiyatli bo‘lgan barcha narsalar, masalan erkinlik, tinchlik, adolat, ijtimoiy tenglik, ma’rifat, 

haqiqat, yaxshilik, go‘zallik moddiy va ma’naviy boyliklar, an’ana urf-odat va boshqalar 

qadriyatlar hisoblanadi. Har bir shaxs va jamiyatni komillik sari yuksaltiradigan, kelajak avlodning 

ma’naviy olamini boyitadigan, asrlar davomida avlodlar sinovidan o‘tgan qudratli tarbiya 

vositalari bor. Shulardan eng muhimi bu badiiy adabiyot va musiqa san’atidir.  

“Har bir xalqning, har bir yurtning qadr-qiymati, uning bashariyat tarixidagi o‘rni va 

maqomi jahon ilm-fani va madaniyati rivoji, umumbashariy tamaddun va taraqqiyotga qo‘shgan 

hissasi bilan belgilanadi. Demak milliy qadriyatlar shakllanishiga amaliy ta’sir ko‘rsatuvchi 

omillardan yana biri shu yurtdan yetishib chiqadigan buyuk allomalar’ ular yaratgan benazir 

asarlardir”. [1.B.27.] Azaldan adabiyot bilan musiqa san’ati egizak soha sifatida qaralgan, she’r 

ilmini o‘rgangan har bir kishi musiqa ilmini ham mukammal egallagan. Ulug‘ ajdodlarimiz al-

Farobiy, Mirzo Ulug‘bek, hazrat Navoiy va Feruzlardan qolgan bu go‘zal va ibratli udumlarimizni 

muqaddas bilib yanada ko‘proq rivojlantirishga dunyo xalqlari orasida tanilishiga hissa qo‘shgan 

ko‘plab adiblarimiz, yozuvchi va dramaturglarimiz ijod qilishgan. 

“Surxon vohasining Boysun tumanida “Katarguzar” degan mahalla bor. Shu mahallada 

san’atkorlar, dorboz-u masxarabozlar, olim-u shoirlar yetishib chiqqan. Hatto adabiyotimizning 

zabardast yozuvchisi Shukur Xolmirzayev ham guzarning qoq kindigidan, boysunliklar bu 

mahallada yashovchilarni “katarilar” deb atashadi. Xoliq Xursandov xuddi shunday kata iste’dod 

sohiblari yashagan yurtda, 1945-yilning 9-may sanasi g‘alaba kunida tug‘ilgan”. [2.B.7.] Vatanni 

jondan sevadigan, oddiy bir ijodkor o‘z kamtarona mehnati bilan shu ezgu ishlarga hissa qo‘shish 

orzusida ijod qildi. Qaysi sohaga qo‘l urmasin o‘zbek xalqini ulug‘laydigan, e’zozlaydigan asarlar 

yaratdi. Aynan dramatik asarlari ham kamtarona xalqning ezgu e’tiqodlari bilan sug‘orilgan va 

yosh avlodni kamolot yo‘liga boshlash uchun xizmat qiladi. E’tiborlisi shundaki asli kasbi tarixchi 

bo‘lishiga qaramay san’atning turli jabhalarida nom qoldirgan.  

O‘zbek milliy folklor san’atini dunyoga tanitishda kamtarona xizmatlari bilan munosib hissa 

qo‘shgan. Yozuvchi qalamiga mansub “O‘lding aziz bo‘lding”, “Qaysar cholning qilig‘i”, “Dard 

ko‘rmagan erka bolam”, “Pogon taqqan odamlar”, “Muhabbatim qismatim”, “Kampir topaymi 

dadajon?”,  “Ayolg‘u”, “Sudxo‘rning pari qizi” singari ko‘plab asarlari Respublika va bir nechta 

viloyat teatrlarida sahna yuzini ko‘rgan bo‘lsa sahna yuzini ko‘rishga ulgurmagan, faqatgina 

gazeta va jurnallarda yoritilgan “ Chopon kiygan ayol” asari haqiqatdan ham o‘ziga xos asar. Juda 

kata mehnat evaziga dunyoga kelganligi yaqqol bilinib turadi. Masalan, asardan bir bobini ajratib 

o‘qib chiqsangiz ham bir yakunlangan asar o‘qigandek bo‘lasiz. Asarning tili juda sodda va ravon. 

Obrazlari ham ko‘zga ko‘rinadigan darajada aniq xarakterga ega. Asar qahramonlarining 

dialoglari samimiy, voqealar tizmi ham aniq va qiziqarli. Hajman kata bo‘lmasa ham bir asrlik 

voqealarni o‘zida jam qilgan. Asarning eng katta yutug‘i oddiy bir o‘zbek ayolining taqdirida 

o‘zbek xalqining bir asrlik tarixini ko‘rsata olganligi. Asarni o‘z xalqining barcha qadriyatlarini 

e’zozlagan, yurti taqdiri uchun jon kuydirgan kishi yozganligi bilinib turadi. 

San’atkorlar o‘rtasidagi ijodiy hamkorlik tomoshabinlar e’tiboriga tushadigan asarlarning 

dunyoga kelishiga turtki bo‘ladi. Farg‘onalik taniqli aktyor, O‘zbekistonda xizmat ko‘rsatgan artist 

Muhammadsoli Yusupov Surxondaryoning Boysun vohasida tasvirga olinayotgan badiiy filmda 

qatnashayotgan edi. Bo‘sh vaqtlarida mahalliy teatr jamoasi bilan muloqotda bo‘ladi va dramaturg 

Abduxoliq Xursandov bilan tanishadi. Ijodkor mashhur “Qo‘chqor aka” ga o‘zining “Kampir 

topaymi dadajon?” deb nomlangan asarini havola etadi. Xalq laparlari, folklori, urf-odat va 

qadriyatlari asosida yozilgan asar Muhammadsoli Yusupovga ma’qul kelib qoladi. U asarni o‘zi 

bosh rejissyorlik qilayotgan Yusufjon qiziq Shakarjonov nomli Farg‘ona viloyati drama va hajviya 

teatri sahnasiga olib chiqadi. [3.B.81.] 

Asarda odamzodning hamisha juft bo‘lib yashashga intilishi, yolg‘izlikdan qochishi, yengil 

ohanglar, laparlar, raqslar, qo‘shiqlar yo‘li bilan tomoshabinlarga yetkazib berishga harakat qilgan. 

Bosh rollarni ijro etgan O‘zbekiston xalq artisti Yorqinoy Xotamova, O‘zbekistonda xizmat 

ko‘rsatgan artist Xolmat Ikromovlarningmahoratlari, rassom Baxtiyor To‘rayev, raqslarni 

sahnalashtiruvchi Nabijon Rahimov, musiqashunos A’zam Umarovlarning izlanishlari bilan 

uyg‘unlashib, ajoyib sahna asari yaratilgan. Yangi asar teatrning “Temir xotin”, “Toshkentga 

sayohat” singari asarlari qatorida tomoshabinlarning ko‘ngil mulkiga aylanishi shubhasiz. Asar 

shu yilning o‘zida nafaqat Farg‘ona balki Samarqand viloyati Kattaqo‘rg‘on shahri teatrida sahna 

yuzini ko‘rdi. 1998-yilda esa mahaliy dramaturgning ushbu asari rejissyor Ne’mat Pardayev 

tomonidan “Mannon Uyg‘ur” nomidagi Surxondaryo viloyati drama teatrida sahnalashtirildi.  

Asar qaysi teatrda qo‘yilmasin tomoshabinlarning olqishini olib, mashhur bo‘ldi. Bu 

mashhurlikga esa muallif ko‘tarib chiqqan masalalar; insoniy mehr-muhabbat, Yoshi qari otalarga 

nisbatan farzandlarning munosabati, insoniy tuyg‘ularga ehtiyotkorlik bilan yondashish barcha 

kishilarga nisbatan xos va zarur ekanligini, bu tuyg‘ular ezgu tuyg‘ular ekanligini yana bir bor 

eslatib o‘tganidan bo‘lsa kerak. Xoliq Xursandovning bu muvaffaqiyati tasodif emasligi, uning 

iste’dodli adib va dramaturg ekanligini keyingi “O‘lding aziz bo‘lding” deb nomlangan asari 

isbotlab bergan. Ushbu asarni yaratilishiga ijodkor bilan hamkorlik qilishga jazm qilgan 

Surxondaryo viloyati drama teatri rejissyori O‘zbekistonda xizmat ko‘rsatgan san’at arbobi 

Mansur Ravshanovning xizmati katta bo‘lgan. Asar aynan shu iste’dodli rejissyorning taklif va 

iltimosi bilan yaratilgan. “O‘lding – aziz bo‘lding” asari Xoliq Xursandovning dramaturg sifatida 

Respublikaga hamda xorijiy mamlakatlarga ham tanitdi. Asar respublikamizning ko‘pgina 

teatrlarida sahnalashtirildi. 

“O‘lding – aziz bo‘lding” asari Toshkent shahrida Muqumiy nomidagi musiqali drama 

teatrida rejissyor Bahodir Nazarov tomonidan, Surxondaryo viloyat musiqali drama teatri bosh 

rejissyor Mansur Ravshanov tomonidan sahnalashtirilgan. Xuddi shu rejissyor tomonidan bir 

muncha o‘zgarishlar kiritilgan holatda Muso Toshmuhammedov nomidagi Qashqadaryo viloyat 

musiqali drama teatrida ham sahnalashtirildi. Respublika Markaziy televideniyesi “O‘lding – aziz 

bo‘lding” asarini Muqumiy teatri va Surxondaryo teatrida sahnalashtirilgan variantlarini suratga 

olib namoyish etganlar. Yaxshi asarning kuzatuvchisi ham, tahlilchisi ham ko‘p bo‘ladi degandek, 

bir qancha jurnalist, teatrshunos va adabiyot vakillari asarga nisbatan o‘z fikrlarini bildirib 

o‘tganlar. Jumladan, san’atshunoslik fanlari doktori, professor Sarvinoz Qodirova o‘zining 

“Teatrshunoslik” fani o‘quv qo‘llanmasida shunday deb yozadi – “Bu asar nimasi bilan teatr 

jamoalarini o‘ziga jalb etgan. Asarda Mavlon ismli qariya turib-turib farzandlarining mehr 

oqibatsizligidan ezilib, bir tadbirga bel bog‘laydi. To‘g‘ri uning birovdan kam joyi yo‘q, uch o‘g‘li 

va bir qizi bor. O‘zlari tez-tez kelmasalarda, pul bilan yordam berib turadilar. Biroq yoshi bir joyga 

borib qolgan otaga ularning puli emas diydori afzalroq. Natijada chol qaltis bo‘lsada o‘zini bevaqt 

o‘ldiga chiqaradi va do‘sti Avaz, xotini Oydona bilan birgalikda farzandlarining hatti-harakatlarini 

kuzatadi. Otasining o‘limini eshitgan noshud farzandlar tezlikda yetib keladilar. Har birlari 

qo‘lidan kelgancha otasining xotirasini ulug‘laydi. Garchi spektakl maromnomalarida Muqimiy 

teatrida “ikki pardali musiqali tragikomediya” (2001) va Jizzax teatrida “fojeaviy komediya” 

(2001) deb belgilangan bo‘lsa-da, aslida ular drama tarzida talqin etildi. Zero tragikomediya 

janrida asosiy e'tibor bosh qahramonga qaratilib, u nafaqat fojiaviy, balki kulgi vositalari bilan 

tasvirlanishi kerak. Unda qahramonning xatti-harakatlari, holatlari komiklikdan fojiaga yoxud 

aksi, fojeadan komiklikka o‘tib turadi. Ya’ni tragikomediyadagi bosh qahramon obrazida kulgi 

bilan fojeaviylik uzviy birlikni hosil etishi lozim. Bu spektakllardagi bosh qahramon- Mavlon ota 

aktyorlar tomonidan janrga nomutanosib tarzda o‘ta jiddiy gavdalantirilgan. Bu ham janr 

xususiyatlarini bilmaslikdan kelib chiqqan. Muqimiy teatrida N.Rustamov ijrosida ham, Jizzax 

teatrida G.Yo‘ldashev ijrosida ham ichki iztrob, g‘am-anduh, dard hukmron. Faqat atrofdagi 

personajlar kulgi tabiatini qo‘llab turishadi. Spektakl finalida esa bosh qahramon o‘ladi. Bu 

tragikomediyaning emas, balki ko‘proq dramaning yakuniga o‘xshaydi. Nazarimda asarning 

tabiatiga mos talqin – bu rejissyor M.Ravshanov tomonidan Surxondaryo teatrida qo‘yilgan 

“O‘lding-aziz bo‘lding” (musiqali fars) spektaklidir. 2001-yili “Andijon bahori” II an’anaviy teatr 

festivalida mazkur sahna asarining faxriy o‘rin olishi ham bejiz emas”. [4.B.197-198.] 

Asarning tub mohiyatiga nazar soladigan bo‘lsak avval ham hozirgi kunda ham muhim 

ahamiyatini yo‘qotmagan. Negaki ota-onaga hurmat, ehtirom ko‘rsatish ularni avaylab-asrash har 

bir millatning eng ulug‘ vazifalaridan biri bo‘lmog‘i, shu o‘rinda farzandlarni milliy qadriyat, 

ruhida tarbiyalash ham ota-onalarning uzviy majburiyati bo‘lishi darkor. 

Xulosa o‘rnida shuni aytish kerakki, Xoliq Xursandov o‘zbek adabiyoti va teatr san’ati 

rivojiga munosib hissa qo‘shgan ijodkor, madaniyatning turli sohalarida mehnati singan 

xalqparvar xodim sifatida minglar qalbidan joy egallagan. Uning ana shu yaratuvchanligi, ibratli 

umr yo‘lini bugungi barkamol avlodga yanayam yorqinroq tarzda taqdim etish ahamiyatlidir.  

Abstract: the performances in Kattakurgan city drama theater, the activities of their 

activities, winter and disadvantages, and performances in view the international scenes. 

Keywords: art, theater, performance, repertoire, director, time, drama, stage, actor 

Annotatsiya: Kattaqo‘rg‘on shahar drama teatrida sahnalashtirilgan spektakllar, bugungi 

kunga qadar faoliyati, repertuari, yutug‘i va kamchiliklari, xalqaro sahna yuzini ko‘rgan 

spektakllar tahlil qilingan. 

Kalit so‘zlar: san’at, teatr, spektakl, repertuar, rejissyor, zamon, drama, sahna, aktyor  

 

Increasing attention to theatrical art, studying its history in depth, and providing young 

artists with the necessary information about it are urgent issues for theatrical art. By solving this 

issue, it is possible to positively influence the future of the industry, tomorrow, and contribute to 

the further popularization of this important branch of theater studies. The relevance of this study 

is precisely because the demand for professional stage productions is becoming more urgent from 

year to year, and our young people are entering the world arena through mature stage productions 

and are learning about international experiences. One of the places that provides relaxation and 

pleasure is the theater. A lively viewing area, delights the soul. In the current developed era, a 

person strives for naturalness and needs lively communication. At such times, the theater is a place 

that beckons. In the years to come, the attention and love for theatrical works will not diminish, 

and on this basis, our chosen topic justifies itself. 

The object of the research is the creative activity of the State Drama Theater of Uzbekistan, 

its periodic structure to the present day.  

The subject of the research is the theater, which has achieved significant results during its 

activity in the period after independence. It has created a number of performances that amaze the 

audience with their themes and interpretations, awaken their imagination, and encourage them to 

think. The performances staged during these years are the subject of the research. 

One of such places is the Uzbek Drama Theater named after Abdulhamid Majidiy in the 

city of Kattakurgan, Samarkand region. It was organized in 1920 as an amateur circle and opened 

on January 15. 1921 with the play “Bloody Day” (“Tashkent Rebellion”) by Ziyo Said and Momin 

Muhammadjonov. Thus, the Otakon Theater began it’s work.  

The first actors of the troupe were D.Sohibov, R.Eshjonov, H.Burhonov, M.Hamroev, 

A.Murodov, G.Sayfuddinova, H.Bekqobulova, Z.Burnasheva, H.Sharafiyeva. The artistic director 

is S.Saydashev. 

In the early years, the troupe mainly staged one-act dramas in the spirit of propaganda and 

propaganda, as well as works such as Hamza’s “Victims of Love”, “Punishment of Slanderers”, 

A.Qodiriy’s “Unhappy Groom”, G.Zafari’s “Children of Freedom”, H.Shukrullo‘s “New School, 

Old School”, and M.F.Akhundov’s “Haji Qora”. 

In 1926, the troupe was transformed into a state theater. In 1928, it was named “Truth”. 

H.Yusupov became the chief director, and L.Sayfullina became a literary assistant. Local actors 

such as A.Boltaev, S.Gafurov, R.Hasanova, Q.Turaev, S.Khayitov, H.Sofiev, A.Karomatov, as 

well as actors and directors of the Samarkand theater such as A.Sulaymonov, S.Juraboev, 

Z.Qobulov, played a great role in the formation and creative development of the theater. In the 

second half of the 1930s, talented young artists Sh.Melieva, R.Rizaev, T.Ioldoshev, L.Melnikova 

(Jamilova) joined the theater. Performances such as “Halima” (G.Zafariy), “Gunchalar” 

(Fatkhullin; D.Zakirov), “Maysara’s Work”, “Kholiskhan” (Hamza), and “Adolat” (I. Akramov; 

Sh. Akramov) will be staged. 

During the war years, the theater was temporarily transformed into an art propaganda 

brigade, and in 1945 into a theater. “Love” (Tuygun), “Flower of Love” (H.Mukhtorov), 

“Nurkhon” (K.Yashin, T.Jalilov, G.Sobitov),  etc. performances were staged. In 1953, Kattakurgan 

was re-established as an Uzbek musical drama theater. Artists such as Kh.Bobokhonova, 

Kh.Muhiddinov, Kh.Omonova joined the theater from other theaters. The repertoire included such 

performances as “Oftobkhon” (K.Yashin, Kh.Tokhtasinov), “Ag‘riq tishlar” (A.Qahhor), “Secrets 

of Paranji”, “Kholishon” (Hamza), “Vatan ishqi” (Fatkhullin, Sh.Sa’dulla, S.Boboev). 

Since its establishment as a city drama theater, the Kattakurgan has staged many plays. 

Over the past 4-5 years, a number of plays have been staged. A number of plays have been staged, 

including “Cupper Rabbit” (I.Chernyshev, F.Abduraimov), “Qaltis Kadam” (F.Toshev, 

G.Mardonov), “Luigining Uragia” (I.Bukovchan, Kh.Abdullaev), “Sahibkuron” historical drama 

(A.Oripov, A.Niyazov), “Ayvon” (O.Kotamadze, Nino Maglakelidze), “Kaynona” 

(M.Shamkhalov, A.Askerov), “Davr o‘g‘loni” (S.Samaridinov, F.Boynazarov). 

In addition, the performances “Demon Wall” (Sh.Makhamov, Q.Yakubov), “Bibikhanim” 

(H.Rasul, D.Hakberdiev), “My Loving Father” (V.Orlov, M.Ro‘ziev), “O‘qlov” 

(R.Muhammadjon, A.Yo‘ldoshev), “Qorashokh and Olmakhon” (R.Yoriev, H.Ayudullaev), 

“Farewell Childhood” (T.Malik, F.Arslonov), “Egizaklar” (S.Mogilevtsev, M.Ro‘ziev), “Buyuk 

Turon” (I.Piriev, A.Holmuminov) and “Imam Al-Bukhari and Sukarno” (A.Fauzi and G.Salihlar, 

V.Umarov), which is currently conquering world stages, are gaining recognition from the 

audience. 

The Atakhon Theater, which has expanded its activities over the years, has conquered the 

world stages with many performances today. They took the honorable first place at the “Ayvalid” 

festival in the city of Ayvalik, Turkey. In addition, the theater troupe participated in Azerbaijan, 

Georgia, Belarus, Kazakhstan, Kyrgyzstan with their creative example. The play “Imam Al-

Bukhari and Sukarno” was staged in collaboration with Indonesian artists under the leadership of 

playwright Ahmad Fauzi, Guzaloy Salihlar, and director Valikhon Umarov. Through the play 

“Imam Al-Bukhari and Sukarno”, they visited Dubai, Singapore, Thailand, Jakarta, Indonesia, and 

Malaysia, contributing to the introduction of the Kattakurgan City Drama Theater and the art of 

Uzbekistan to the world. 

YOSH IJROCHILAR ORASIDA MILLIYLIKDAN BEGONALASHUV:  

SABABLARI VA OQIBATLARI 

Annotatsiya: ushbu maqolada yosh ijrochilar orasida milliylikdan begonalashuv holatlari 

hamda ushbu muammoning sabablarini tizimli yondashuvda o‘rganiladi va madaniy meros 

uzviyligini saqlash bo‘yicha amaliy takliflar berilgan. 

Abstract: this article examines the cases of alienation from national identity among young 

performers and explores the causes of this issue through a systematic approach. It also offers 

practical recommendations for preserving the continuity of cultural heritage. 

Key words: national singing, young performers, alienation, musical heritage, aesthetic 

education, cultural identity 

 

XXI asr axborot tezkorligi, raqamli texnologiyalar, ijtimoiy tarmoqlarning keng 

ommalashuvi fonida inson hayotining barcha sohalarida, xususan madaniyat va san’atda tub 

burilishlar ro‘y bermoqda. Bunday keskin o‘zgarishlar eng avvalo milliy qo‘shiqchilik sohasida 

yaqqol namoyon bo‘lyapti. Ayniqsa, yosh avlod vakillari orasida o‘zbek xalqining musiqiy-estetik 

merosiga nisbatan begonalik, milliy ohang va ifodadan yiroqlashish, g‘arbona uslublarga haddan 

tashqari moyillik kuchaymoqda. Bu esa nafaqat estetik qadriyatlar eroziyasi, balki butun bir milliy 

identitetga xavf soluvchi ijtimoiy-madaniy muammo sifatida namoyon bo‘lyapti. Ushbu maqolada 

yosh ijrochilar ongidagi milliylikdan begonalashuv sabablari, uni shakllantirayotgan tashqi va 

ichki omillar, hamda bu jarayonning uzoq muddatli madaniy oqibatlari tanqidiy tahlil qilinadi. 

Milliylikdan begonalashuv – zamonaviy hodisami yoki ijtimoiy muammo? Milliylik – bu 

shunchaki an’anaga sodiqlik emas, balki madaniy xotira, estetik mezon, jamoaviy ongning ifodasi 

va xalq ruhiyatining aksidir. Qo‘shiqchilikda milliylik deganda avvalo kuy va ohang tizimi, 

maqomiy asos, so‘z va matn madaniyati, sahnaviy ifoda, ijro uslubi kabi ko‘plab qatlamli 

elementlar nazarda tutiladi. Afsuski, bugungi kunda ko‘plab yosh ijrochilarning repertuar 

tanlovidan tortib, sahna uslubigacha bo‘lgan jarayonlarda ushbu elementlarning zaiflashuvi, hatto 

inkor etilishi kuzatilmoqda. 

Yoshlar tomonidan ijro etilayotgan qo‘shiqlarda ko‘pincha xalqona kuylar o‘rniga g‘arb 

musiqasiga xos akkordlar, jo‘n matnli, yengil mazmundagi satrlar, tovushni noto‘g‘ri ishlatish, 

ya’ni vokal savodsizligi seziladi. Bunday musiqiy namunalar mahalliy eshituvchilarning estetik 

didini pasaytiribgina qolmay, balki yosh ijrochilarning o‘zlariga ham zarar yetkazadi: ular o‘z 

ildizlaridan uzilib, o‘zbek milliy san’ati vakili sifatidagi qiyofasini yo‘qotadi. [1.B.256.] 

Ushbu holatga olib kelayotgan asosiy omillar. Yosh ijrochilar orasida milliylikdan 

begonalashuvni yuzaga keltirayotgan omillarni tizimli holda quyidagicha guruhlash mumkin. 

Raqamli platformalar – You Tube, Tik Tok, Instagram kabi ijtimoiy tarmoqlar orqali g‘arb 

musiqasi, ularning estetik qadriyatlari va imij standartlari yosh ongiga chuqur singib bormoqda. 

Bu maydonda o‘zbek milliy musiqasi va qo‘shiqchiligi ko‘rinmaydi, targ‘ib qilinmaydi, hattoki 

“eskilik sarqiti” sifatida rad etiladi. Bu jarayonda yosh ijrochilar xorijiy musiqiy ko‘rinishlarni 

“yangilik”, milliy musiqani esa “zamonaviy emas” deb baholay boshlaydi. 

Milliy qo‘shiqchilik yo‘nalishida oliy ta’limda nazariy bilimlar yaxshi berilgan bo‘lsa-da, 

sahna tajribasi, ijro uslubida milliylikni his qiladigan amaliy mashg‘ulotlar kam. Shuningdek, 

ustoz-shogird an’anasi zaiflashgan, konservatoriyalarda milliy ijrochilik uslublariga xos shaxsiy 

yondashuvlar yetishmaydi. Natijada yosh ijrochilar o‘zini milliy ijodiy muhitda emas, balki 

g‘arbona andozalar doirasida kamolga yetayotganini his qiladi.  

Ko‘plab yosh ijodkorlar uchun qo‘shiq yaratish – bu san’at emas, balki daromad manbai 

bo‘lib qolmoqda. O‘zbek milliy kuylariga ega bo‘lgan qo‘shiqlar odatda sekinroq tarqaladi, 

reklama bilan kam qo‘llab-quvvatlanadi. Shuning uchun yoshlar ommaboplikni ta’minlovchi engil 

uslublarni tanlaydi. Bunday sharoitda milliylik tijorat uchun xavfli tanlov sifatida ko‘rilmoqda. 

Umumiy madaniy muhit, ayniqsa maktabgacha va maktab ta’limida bolalarda musiqiy 

didni shakllantirishga yetarlicha e’tibor qaratilmaydi. Milliy ashulalar, bolalar xalq qo‘shiqlari, 

maqom elementlari bolalikdan eshitilmasa, u yosh ongida joylashmaydi. Natijada, yosh ijrochilar 

xalq ruhiyatini emas, global musiqiy formatlarni quchoqlashga harakat qiladi. [2.B.72.] 

Bu xavfli yo‘nalish qayerga olib boradi? Milliylikdan begonalashuv faqat estetik muammo 

emas. Bu madaniy degeneratsiyaga, musiqiy meros uzilishiga, milliy identitet zaiflashuviga olib 

keladi. Shashmaqom, katta ashula, xalq kuy va ohanglaridagi shakl, uslub, kuy mazmuni o‘z 

davomini topmasa, ular unutiladi. Yosh ijrochilar uni o‘rganmaydi, tinglovchilar esa uni 

eshitmaydi. Milliy qo‘shiqlar orqali yosh avlodda vatanparvarlik, tarixiy xotira, ruhiy uyg‘unlik, 

estetik zavq shakllanadi. Bu yo‘qolsa, madaniyat orqali tarbiya berish imkoniyati susayadi. 

Ijodkorlik – bu o‘z ildizidan oziqlanishdir. O‘z musiqasini unutgan xalqning vakili yaratgan asar 

xorijiy andozaning qoplamasidan nariga o‘ta olmaydi. Yosh ijrochilar orasida milliylikdan 

begonalashuv jarayonini chuqurroq tushunish uchun faqat nazariy mulohazalar bilan 

cheklanmasdan, mavjud statistik ko‘rsatkichlar, so‘rovnomalar, va ijtimoiy amaliyotdagi 

holatlarni tahlil qilish muhimdir. Bu holatlarning o‘zaro bog‘liqligi muammoning ko‘lamini 

aniqlashga va aniq takliflar berishga imkon beradi.[3.B.45.] 

O‘zbekiston Respublikasi Madaniyat vazirligi tasarrufidagi san’at ta’limi muassasalarida 

olib borilgan kuzatuvlar shuni ko‘rsatadiki, so‘nggi 10 yil ichida milliy yo‘nalishda tahsil 

olayotgan talabalar soni yil sayin kamayib bormoqda. [3.B.53] So‘rovnoma natijalariga ko‘ra, 

yoshlar qanday musiqani xohlaydi?, degan savol tug‘iladi. 2023-yilda bir guruh musiqa 

pedagoglari tomonidan Toshkent, Andijon, va Samarqanddagi 3 ta musiqa kolleji hamda san’at 

maktablarida o‘tkazilgan “Agar siz ijodiy yo‘nalish tanlayotgan bo‘lsangiz, qaysi janrni afzal 

ko‘rasiz?”so‘rovnomasi quyidagi natijalarni berdi: 

Zamonaviy estrada/pop – 56%; g‘arb klassikasi yoki xorijiy janrlar – 24%; milliy qo‘shiq 

(maqom, xalq ashulasi, katta ashula) – 14%; aralash janrlar – 6%. 

Bu ko‘rsatkichlar 150 nafar yosh ijrochi orasida o‘tkazilgan so‘rovnoma natijalariga ko‘ra 

musiqiy janrlar bo‘yicha tanlov ulushini ko‘rsatadi. U milliy qo‘shiqchilikka nisbatan qiziqishning 

qanday darajada past ekanligini yaqqol ko‘rsatmoqda. O‘rganilgan muammolar yuzasidan 

quyidagicha taklif va tavsiyalarni berishimiz mumkin: 

- mashhur bloggerlar va musiqachilar bilan hamkorlikda “Milliy ovoz” deb nomlangan 

ijtimoiy loyihani yo‘lga qo‘yish; 

- Milliy qo‘shiqlarni zamonaviy aranjirovkada ijro etish ustida ish olib borish; 

- “Yilning eng yaxshi milliy ijrochisi” tanlovini hududiy, respublika va xalqaro 

bosqichlarda tashkil qilish. G‘oliblar uchun moliyaviy grantlar, xorijiy safarlar yoki klip suratga 

olish imkoniyatlari berish. 

Xulosa o‘rnida shuni aytish kerakki, yosh ijrochilar orasida milliy qo‘shiqchilikdan 

begonalashuv masalasi bugungi kunda faqat madaniy emas, balki ijtimoiy-psixologik va estetik 

muammo sifatida ko‘rilmoqda. Bunda muammoning ildizi yoshlarning estetik tanlovida emas, 

balki ularni o‘rab turgan madaniy muhitda, ta’lim tizimidagi uslubiy bo‘shliqlarda va motivatsiya 

mexanizmlarining yetarli emasligida mujassam. Milliy musiqa madaniyatining davomiyligi – bu 

faqat badiiy-estetik masala emas. Bu – xalqning ruhi, o‘zligini anglash vositasi va tarixiy xotira 

kalitidir. Agar yosh ijrochilar o‘z ildizini tan olmasa, kelajakda o‘sha ildiz qurib qolishi mumkin.  

INKLYUZIV TA’LIMDA MUSIQANING O‘RNI 

Annotatsiya: ushbu maqolada inklyuziv ta’lim va musiqa chambarchasligida imkoniyati 

cheklangan bolalarni jismoniy va aqliy faoliyatini yaxshilash, bunday bolalarning oddiy bolalar 

qatori ta’lim olishida musiqaning ahamiyati yoritilgan. 

Kalit so‘zlar: musiqa, inklyuziv ta’lim, imkoniyati cheklangan, autizm. 

Abstract: this article explores the close relationship between inclusive education and music, 

highlighting the role of music in improving the physical and mental activity of children with 

disabilities. It also emphasizes the importance of music in helping such children receive education 

alongside their peers. 

Keywords: music, inclusive education, disabilities, autism. 

 

Musiqa – insonning kamolotga yetishida, yosh avlodni tarbiyalashda, insonlarni yaxshi 

yo‘lga yetaklashda muhim vositadir. Inson o‘zining barcha his-tuyg‘ularini musiqa ohanglari 

orqali ifoda etishi mumkin. Chunki inson dunyoga kelganidan, ya’ni ona allasidan boshlab musiqa 

bilan birgadir. Musiqa shunday bir ilohiy kuchki, ta’riflashga so‘z ojizlik qiladi uni faqat qalb bilan 

his etmoqlik kerak. Musiqa inson ruhiyatining eng yaxshi davolovchisi, qalblarga kirib boruvchi 

eng yaxshi darmondoridir. Musiqa davolovchi xususiyatga ega. U orqali turli xil kasalliklarni 

davolash, ayniqsa, imkoniyati cheklangan bolalarning jismoniy va ruhiy salomatligini oshirish 

mumkinligi fanda isbotlangan. 

Musiqaning inson organizmiga ta’siri va uning davolovchi xususiyatlari qadimgi Hindiston, 

Xitoy hamda Misrda miloddan avvalgi 500-yillar oralig‘ida o‘rganila boshlagan. Qadimgi 

Yunonistonda musiqa bilan davolash haqidagi ilk tushunchalarni Pifagor, Platon va Aristotel 

ta’limotlarida uchratishimiz mumkin. Musiqaning inson aqliy faoliyati va jismoniy holatiga 

sezilarli darajada ta’sir ko‘rsatishi haqidagi fikrlarni birinchilardan bo‘lib yunon olimi va faylasufi 

Pifagor o‘z asarlarida aytib o‘tgan. Uning so‘zlariga ko‘ra “agar kimdir go‘zal ritm va qo‘shiqlarni 

tinglasa, bunday kishi musiqa ta’limini ohang va ritmlardan boshlaydi, uning axloqi va ehtiroslari 

davolanadi va dastlabki uyg‘unlik paydo bo‘ladi, ruhiyati mustahkamlashadi”. Qadimgi yunonlar 

musiqani tabiat va inson o‘rtasidagi uyg‘unlikni mustahkamlovchi kuch sifatida baholaganlar va 

musiqa inson ruhini tarbiyalaydi degan ilk farazlar aynan Qadimgi yunonlarda mavjud edi. Bu 

borada Pifagordan keyin Platon va Aristotel musiqaning to‘rt kuchini aniqlab beradi.  

1. Hissiyotlarni harakatga keltirish; 2. Quvonch berish; 3. Axloqiy fazilatlarga moyillik; 4. 

Intellektual rivojlanish. 

Sharq mutafakirlari Ar-Roziy, Abu Nasr Farobiy, Abu Ali ibn Sino kabi buyuk allomlar 

inson ruhiyatini musiqa orqali davolash mumkinligini ilmiy asolab berishgan. Musiqa nafaqat 

insonlarga turli ruhiy holatlardan chiqishda, balki kasalliklarni yengishda yordam beribgina 

qolmay imkoniyati cheklangan insonlarning jismoniy va aqliy faoliyatini yaxshilashda, barcha 

sog‘lom insonlar kabi hayotga quvonch ko‘zi bilan qarashda yordam beruvchi muhim vositadir.  

Imkoniyati cheklanganlarni hamma qatori teng imkoniyatga ega bo‘lishi bejizga davlat 

siyosati darajasiga ko‘tarilmadi. Muhtaram Prezidentimizning bu borada olib borayotgan 

siyosatlari zamirida bir qancha maqsadlar yotibti. Shunday ekan ularga musiqa va san’at ta’limini 

berish orqali kelajakda kasb tanlashiga yordam berish asosiy maqsad bo‘lishi kerak.  

Musiqa ta’limi imkoniyati cheklangan bolalarning jismoniy va aqliy rivojlanishiga ham o‘z 

ta’sirni ko‘rsatadi. Masalan: Sog‘lom bolalar ko‘rgan narsalari haqida tasavvurga ega bo‘la olsa, 

ko‘zi ojiz bola musiqa orqali tasavvur qilish imkoniga ega bo‘ladi. San’at ularning ta’lim 

olishlariga, o‘zlashtirishlariga ham qaysidir ma’noda yordam beradi. Yuqorida ta’kidlab 

o‘tganimizdek, imkoniyati cheklangan bolalarga musiqaning turli yo‘nalishlarini o‘rgatish 

ularning hayot sifatlarini oshirishga va ularni barcha sog‘lom qatlam vakillari bilan birga 

ekanliklarini anglashda yordam beradi.  

Inklyuziv ta’limning asosiy vazifalari deb: rivojlanishning turli imkoniyatlariga ega bo‘lgan 

o‘quvchilar uchun har qanday kamsitilishni istisno qiladigan, barcha bolalarga teng munosabatda 

bo‘lishni ta’minlaydigan yagona moslashtirilgan ijtimoiy muhitni yaratish; jamoatchilik hamda 

ta’lim jarayonining barcha ishtirokchilarida alohida ta’lim ehtiyojlari bo‘lgan o‘quvchilar 

muammolariga nisbatan bag‘rikenglik munosabatini shakllantirish; ta’lim jarayonida sog‘lom 

bolalar bilan bir qatorda alohida ta’lim ehtiyojlari bo‘lgan bolalarning aqliy va ijtimoiy 

salohiyatlarini rivojlantirish; barcha o‘quvchilar uchun davlat ta’lim standartlariga muvofiq 

umumiy o‘rta ta’lim dasturlarini o‘zlashtirish uchun imkoniyat yaratish; o‘quvchilarning har 

tomonlama rivojlanishi, emotsional irodaviy sohasi, bilish faoliyatini faollashtirish, ijtimoiy 

ko‘nikma va salohiyatini shakllantirish uchun shart-sharoitlar yaratishdan iborat.  Imkoniyati 

cheklangan yoshlarni jamiyatga integratsiya qilishda "inklyuziv ta’lim" ning o‘rni katta. Mazkur 

atama alohida ehtiyojga ega boʻlgan oʻquvchilarni umumta’lim maktablarida sogʻlom bolalar bilan 

qoʻshib birgalikda o‘qitish jarayonini ifodalaydi. 

Inklyuziv ta’lim – oʻquvchilarning imkoniyatlari, individual-psixologik, jismoniy nuqson va 

oʻzlashtirish xususiyatlarini hisobga olgan holda tashkil etiladigan ta’lim jarayonidir. 

Mamlakatimizda “Imkoniyati cheklangan bolalar uchun umumiy ta’lim loyihasi” asosida ish 

yuritib kelinmoqda. Bunda, asosan, inklyuziv ta’lim imkoniyatlaridan foydalanish koʻzda tutilgan. 

Natijada inklyuziv ta’limni tashkil etishning pedagogik-psixologik xususiyatlarini, oʻziga xos 

imkoniyatlarini chuqurroq oʻrganish, u bilan bogʻliq muammolarni aniqlash, samaradorlik 

jihatlarini asoslab berish masalalari dolzarb bo‘lib qolmoqda. Ayniqsa, u alohida yordamga muhtoj 

bolalarning atrofdagilar bilan muloqotda boʻlishi, ijtimoiy muhit talablariga javob bera oladigan 

boʻlib ulgʻayishi, oʻz kundalik-maishiy ehtiyojini qondira olish koʻnikmalarini egallashi, hayotga 

moslashib, umumta’lim maktablarida sogʻlom tengdoshlari bilan teng sharoitlarda oʻqiy olishi, 

ular bilan oʻzaro doʻstona munosabatga kirishishi, darslarni oʻz vaqtida oʻzlashtirishi, 

topshiriqlarga mas’uliyat bilan yondashishi uchun qulayliklar tugʻdiradi. Bularning barchasi 

inklyuziv ta’lim jarayoni oʻziga xos murakkabliklarga ega ekanligini va shu sohada ishlaydigan 

oʻqituvchilar, sinf rahbarlari, tarbiyachilar, kasbiy mahorat ustalari zimmasiga jiddiy talablar va 

mas’uliyatlar yuklashini oydinlashtiradi. Yuqorida sanab o‘tilgan muommolar imkoniyati 

cheklangan bolalarga musiqani o‘rgatishda ham o‘z ta’sirini o‘tkazmay qolmaydi. Misol uchun 

autizmga chalingan bolalarni olaylik: Autizm-bu miya faoliyatining buzilishi bilan bog‘liq bo‘lgan 

ruhiy kasallik. Autizm bilan kasallangan bolalar boshqalarga e’tibor berishni yoqtirmaydilar va 

go‘yo o‘z dunyosida yashaydilar. Ular yangi narsalarni o‘rganishga, tanishishga, his-tuyg‘ularini 

baham ko‘rishga intilmaydilar. Ko‘pincha bunday bolalar aloqa va ijtimoiy moslashishda 

muammolarga duch kelishadi, ularni hech narsa qiziqtirmaydi. Ushbu belgilarning barchasi uch 

yoshgacha namoyon bo‘ladi. Statistik ma’lumotlarga ko‘ra, autizm 10.000 dan 2-4 bolada 

uchraydi. Autizm uchun davolash usuli hali topilmagan. Ammo musiqa orqali ularni hayot 

samaradorligini oshirish mumkin. 

Musiqa-autizimli bolalar uchun ijtimoiy muommolar va muloqotdagi qiyinchiliklarni 

yengishda yordam beradi. Musiqa cholg‘ulari orqali ular o‘z fikrlarini ifodalaydilar. Masalan: 

musiqiy terapevt bolaga cholg‘udan qanday foydalanish kerakligini ko‘rsatib beradi, keyin esa 

autizim bilan kasallangan bolalar o‘zlari xoxlaganday ijro qiladilar. Bu orqali bolalarning o‘ziga 

bo‘lgan ishonchi oshib boradi. 

Xulosa qilib shuni aytish mumkinki, musiqa va inklyuziv ta’lim birlashishi orqali imkoniyati 

cheklangan bolalarni oddiy insonlarga qo‘shish, ularning jismoniy va aqliy faoliyatini oshirish, bir 

so‘z bilan aytganda hayot samaradorligini oshirish mumkin. 

SAN’AT VA MADANIYAT SOHASIDA ILM-FAN, TA’LIM VA ISHLAB CHIQARISH 

INTEGRATSIYASI MUAMMOLARI 

Annotatsiya: maqolada san’at va madaniyat sohasidagi innovatsiyalarni ishlab chiqarishga 

tatbiq etish orqali iqtisodiy o‘sishga hissa qo‘shish va madaniyatni rivojlantirish muhimdir. 

Ushbu integratsiya muammolari, shuningdek, yoshlarga zamonaviy san’at va madaniyatni 

o‘zlashtirishda ko‘maklashish kabi ijtimoiy masalalarni ham o‘z ichiga oladi.  

Kalit so‘zlar: integratsiya jarayonlari, integratsiya, ta’lim tizimi, ta’limni tashkil etish, 

rivojlanish. 

Abstract: it is important to contribute to economic growth and the development of culture 

by introducing innovations in the field of art and culture into production. These integration 

problems also include social issues, such as assisting young people in mastering contemporary 

art and culture.  

Keywords: integration processes, integration, education system, organization of education, 

development. 

 

San’at va ilm-fan o‘rtasidagi munosabatlar zamonaviy jamiyatda muhim ahamiyat kasb 

etadi. Ularning integratsiyasi nafaqat madaniy rivojlanishga, balki iqtisodiy o‘sishga ham xizmat 

qiladi. San’at asarlari ilmiy tadqiqotlarni ilhomlantirishi, ilm-fan esa san’atda yangi texnologiyalar 

va uslublarni kiritishi mumkin. Bu o‘zaro ta’sir san’at va ilm-fan sohalarida innovatsiyalarni ishlab 

chiqishga yordam beradi. Yangi g‘oyalar va ijodiy yechimlar yaratilayotganda, san’at va ilm-fan 

bir-birini boyitadi. Shu jihatdan, ta’lim jarayonida san’atni qo‘llash, yosh avlodning ijodiy 

fikrlashini rivojlantirish uchun muhimdir. Jadallashayotgan globalizatsiya sharoitida, bunday 

integratsiya mamlakatlararo madaniy almashuvni ham kuchaytiradi. 

Axborot oqimlari va tez o‘zgarishlar bilan to‘yingan zamonaviy dunyoda ta’lim, madaniyat 

va san’atning o‘zaro ta’siri ayniqsa muhimdir. Bunday o‘zaro ta’sir nafaqat ta’lim jarayonini 

boyitibgina qolmay, balki bolalarda innovatsion fikrlashni rivojlantirishga ham xizmat qiladi. 

Ko‘pgina ekspertlarning ta’kidlashicha, madaniy va badiiy elementlarning ta’lim jarayoniga 

integratsiyalashuvi ta’lim sifatini keskin oshirishi va chuqurroq o‘rganishga yordam beradi. 

Masalan, darslarda teatr texnikasi, tasviriy san’at, musiqiy elementlardan foydalanish fanlarni 

o‘rganish uchun ko‘p qirrali makon yaratish imkonini beradi. Bu o‘z navbatida, bilimlarni yanada 

faol idrok etishni, innovatsion yechimlarga yuqori talablarni qo‘yadigan jamiyatda muvaffaqiyatli 

faoliyat yuritish uchun zarur bo‘lgan ijodiy qobiliyatlarni rivojlantirishni shakllantiradi. 

Tez texnologik taraqqiyot sharoitida ta’limning an’anaviy yondashuvlariga asoslangan 

klassik ta’lim tizimini o‘zgartirish zarurligi ayon bo‘lmoqda. Binobarin, ta’limni madaniy-badiiy 



347 

faoliyat bilan bog‘laydigan yangi shakl va usullarni aniqlash ta’lim sohasidagi tadqiqotchilar va 

amaliyotchilar oldidagi dolzarb vazifadir. Bundan tashqari, bunday o‘zaro ta’sir nafaqat darslarni 

yangilaydi, balki bolalarda motivatsiyani yaratadi, ularning qiziqishini shakllantiradi. Ta’limda 

innovatsion rivojlanishni madaniy kontekstlar va jamiyat ehtiyojlarini hisobga olmasdan amalga 

oshirib bo‘lmaydi. Madaniyat shaxs o‘zligi va tafakkur madaniyatini shakllantirishning asosi 

sifatida namoyon bo‘ladi. Bolalar san’atga yaqinlashganda, ularda empatiya va ijtimoiy 

jarayonlarni tushunish qobiliyati rivojlanadi.  

Shunday qilib, ta’lim, madaniyat va san’atni uyg‘unlashtirish shunchaki zamonaviy 

yo‘nalish emas, balki bilimli va hayotga tayyor insonni yaratish uchun zarur qadamga aylanmoqda. 

Bunga faqat innovatsion amaliyotlarga asoslangan intellektual va o‘quv usullarini yangilash orqali 

erishish mumkin. Bu o‘zaro ta’sir natijasida hamkorlik va jamoaviy ishlash ko‘nikmalarining 

rivojlanishi ham ijobiy ta’sir ko‘rsatadi, chunki san’at, odatda, jamoaviy o‘zaro ta’sir va muloqotni 

talab qiladi. Bunday sharoitda bolalar nafaqat o‘z og‘zidan, balki madaniy va badiiy loyihalar bilan 

amaliy muloqot orqali ham o‘rganadilar. Bolalarning ijtimoiylashuvi masalasi ham alohida 

e’tiborni talab qiladi.  

Ta’lim jarayoniga san’atni singdirish bag‘rikenglik, xilma-xillikni tushunish va boshqa 

madaniyatlarni hurmat qilish kabi dolzarb ijtimoiy muammolarni hal qilishga yordam beradi. Bu 

innovatsiyalar hayot sifatini yaxshilash vositasi sifatida qabul qilinadigan uyg‘un jamiyatni 

yaratish uchun zarurdir. Shunday qilib, ta’lim, madaniyat va san’atning o‘zaro ta’siri zamonaviy 

dunyo muammolariga moslasha oladigan va uning rivojlanishida faol ishtirok etadigan 

moslashuvchan, ijodkor va innovatsion mutaxassislarni shakllantirishga hissa qo‘shadigan asosiy 

omil hisoblanadi. Ta’lim, madaniyat va san’atning o‘zaro ta’siri ko‘p qirrali jarayon bo‘lib, nafaqat 

shaxsiy rivojlanishga, balki ijtimoiy hayotning turli sohalarida innovatsion taraqqiyotga ham hissa 

qo‘shadi. Madaniy amaliyotlar va san’at ta’limni boyitishi, yangi g‘oyalarni ilgari surishi va 

o‘qitishning muqobil yondashuvlarini taklif qilishi mumkin, bu esa o‘z navbatida o‘quvchilar 

uchun innovatsion makon yaratishga yordam beradi. Madaniyat ta’lim jarayonida markaziy o‘rinni 

egallaydi, u ta’lim mazmuniga ham, usullariga ham chuqur ta’sir ko‘rsatadi. U ta’lim muhitiga 

singib boradigan va bilish jarayoni amalga oshiriladigan kontekstni yaratadigan asosiy qadriyatlar 

va me’yorlarni shakllantiradi.  

Madaniy komponentlar o‘quv rejasiga nafaqat bilim berish, balki tanqidiy fikrlash, 

ijodkorlik va o‘zini ifoda etish qobiliyatini rivojlantirish uchun ham kiritilgan. Ta’kidlash joizki, 

madaniyat ta’lim jarayonining ma’rifiy mazmuni bilan bir butunlikni tashkil etib, yaxlit shaxsni 

shakllantiradi. Ta’lim muassasalari san’at va madaniy faollik bolalarning barkamol rivojlanishiga 

hissa qo‘shadigan ta’lim dasturining ajralmas elementlari ekanligini tobora ko‘proq 

anglamoqdalar.  

Shuningdek, ta’lim muassasalaridagi madaniy tadbirlar jamoaviy ruhni qo‘llab-quvvatlaydi, 

hamkorlikda ishlash va o‘zaro hurmat ko‘nikmalarini shakllantiradi, bu esa zamonaviy 

jamiyatning xilma-xilligi sharoitida ayniqsa muhimdir. O‘qitish metodologiyasi darajasida 

an’anaviy shakllardan ko‘proq interfaol va ijodiy yondashuvlarga o‘tish kuzatilmoqda, bu esa 

materialni yaxshiroq o‘zlashtirishga va bolalarni o‘quv jarayoniga faol jalb etishga yordam beradi. 

Tadqiqotlar shuni ko‘rsatadiki, bunday yondashuvlar nafaqat ta’lim natijalarini yaxshilaydi, 

balki bolalarning ishtirok etish darajasini, ularning ta’lim jarayonidan qoniqishini ham oshiradi. 

Madaniy bilimlar va amaliyotlarni birlashtirgan holda kompleks yondashuv bolalarda jamoaviylik 

hissini shakllantirishga yordam beradi, ularda o‘z madaniyati va jamoaga mansubligidan 

faxrlanish tuyg‘usini rivojlantiradi, shuningdek, ularni boshqa madaniyatlarning xilma-xilligi va 

o‘ziga xosligini qadrlashga o‘rgatadi. Ta’lim jarayoniga san’atni singdirishning eng samarali 

usullaridan biri bolalarda tanqidiy fikrlash va ijodkorlikni shakllantirish vositasi sifatida ijodiy 

metodlardan foydalanishdir. Darslarda teatrlashtirilgan inssenirovka, rassomchilik, musiqa va 

boshqa san’at turlariga asoslangan. 

Ta’lim jarayonida san’atdan foydalanishning muhim jihati san’atni boshqa fanlar bilan 

bog‘laydigan fanlararo loyihalarni yaratishdir. Masalan, tarix va san’at o‘qituvchilari ma’lum bir 

davr yoki madaniy hodisalarga bag‘ishlangan ko‘rgazmalar yaratish uchun birgalikda ishlaydigan 

loyihalar o‘quvchilarga san’at va tarix, ilmiy taraqqiyot va madaniy o‘ziga xoslik o‘rtasidagi 

bog‘liqlikni ko‘rishga yordam beradi. Bunday loyihalarda o‘quvchilar tadqiqot olib borishlari, o‘z 

san’at asarlarini yaratishlari va ularni ko‘rgazma shaklida taqdim etishlari mumkin, bu esa nafaqat 

materialni chuqur anglashga, balki o‘z-o‘zini taqdim etish ko‘nikmalarini rivojlantirishga ham 

yordam beradi. 

Shunday qilib, fanlararo ish usullariga e’tibor berish san’at va madaniyat o‘sib kelayotgan 

avlodda innovatsion tafakkur va ijtimoiy mas’uliyatni shakllantirish uchun asos bo‘ladigan yaxlit 

ta’lim muhitini yaratishda muhim qadam bo‘lib xizmat qiladi. 

YANGI O‘ZBEKISTONDA ISTIQBOLLI KADRLAR TAYYORLASH  

MASALALARI: MUAMMOLAR VA ULARNING YECHIMLARI 

Annotatsiya: ushbu maqolada O‘zbekistonda kadrlar tayyorlash tizimini isloh qilish 

yo‘nalishlari, xususan 2025-yilda qabul qilingan Prezident farmoni asosida olib borilayotgan 

o‘zgarishlar tahlil qilinadi. Shuningdek, Germaniya, Janubiy Koreya va Finlyandiya kabi 

rivojlangan davlatlarning ilg‘or tajribalari asosida O‘zbekistonda madaniyat sohasi kadrlarini 

tayyorlashdagi mavjud muammolar va ularning yechimlari yoritiladi. 

iqtisodiyot, dual tizim  

Annotation: this article analyzes the directions for reforming the personnel training system 

in Uzbekistan, specifically the changes being implemented based on the presidential decree 

adopted in 2025. Additionally, it highlights the existing problems in preparing cultural sector 

personnel in Uzbekistan and their solutions based on the advanced experiences of developed 

countries such as Germany, South Korea, and Finland. 

Qaysi davlat kadrlar tayyorlashga alohida e’tibor 

qaratsa, o‘sha davlat yutadi. Ilmiy asoslangan tajriba 

asosida kadrlar tayyorlash tizimin yo‘lga qo‘yish eng 

muhim vazifamizdir. 

Shavkat Mirziyoyev 

 

Kadrlar – taraqqiyot kaliti. Bugungi kunda har bir sohaning muvaffaqiyati, mamlakatning 

raqobatbardoshligi va barqaror rivojlanishi, eng avvalo, malakali, fidoyi va zamonaviy bilimlarga 

ega kadrlar bilan bog‘liq. Endilikda oddiy ijrochi emas, balki mustaqil fikrlaydigan, tashabbuskor, 

texnologiyalarni biladigan va jamoa bilan ishlay oladigan mutaxassislar zarur bo‘lmoqda. 

Shu sababli, kadrlar tayyorlash tizimini tubdan isloh qilish, ta’lim bilan amaliyot 

o‘rtasidagi uzviylikni ta’minlash, yoshlarning salohiyatini to‘g‘ri yo‘naltirish – dolzarb 

vazifalardan biridir. Maktabdan boshlab oliy ta’limgacha bo‘lgan barcha bosqichlarda o‘quv 

dasturlari amaliy hayotga moslashtirilmoqda, dual ta’lim, kredit-modul tizimi va xalqaro 

akkreditatsiya jarayonlari jadal joriy etilmoqda. Shuningdek, xorijiy tajriba asosida yuqori 

malakali pedagog va trenerlarni jalb qilish, ilmiy salohiyatli yoshlarni qo‘llab-quvvatlash orqali 

yangi avlod mutaxassislarini tayyorlashga alohida e’tibor qaratilmoqda. 

Chunki bugungi kunda eng katta kapital – bu inson kapitali. Kelajagimizni barpo etishda, 

zamonaviy O‘zbekistonni qurishda eng muhim omil – bilimli, vatanparvar va mas’uliyatli kadrlar 

bo‘ladi. Hozirgi dunyoda faqat diplomga ega bo‘lish yetarli emas. Ish beruvchilarga har bir 

mutaxassisdan nafaqat nazariy bilim, balki aniq kompetensiyalar to‘plamini kutmoqda. Shu bois, 

har bir kasbga xos “kompetensiyaga asoslangan kadr portreti” ishlab chiqilishi kerak. Bu portretda 

- texnik bilimlar; shaxsiy fazilatlar; tarmoqdagi zamonaviy yechimlardan xabardorlik; hamkorlik, 

kommunikatsiya va muammolarni hal qilish ko‘nikmalari bo‘lishi lozim.  

Aksariyat joylarda o‘qituvchi yoki mutaxassis umumiy bilimga ega bo‘lib, har xil sharoitda 

ishlashi kutiladi. Lekin haqiqiy sifatli tayyorgarlik – aniq sohaga moslashtirilgan kadr tayyorlash 

orqali bo‘ladi. Yoshlar salohiyati identifikatsiyasi – kadrlar siyosatining boshlang‘ich nuqtasi. 

Hozircha ko‘pchilik ta’lim tizimlari barcha yoshlarni bir xil standart asosida o‘qitadi. Aslida esa 

har bir insonning iqtidori, qiziqishi va kuchli tomonlari har xil. To‘g‘ri o‘z qiziqishlariga qarab, 

yo‘nalishini tanlab o‘qishga topshirishlari mumkin lekin o‘tiladigan qo‘shimcha fanlar ularni qay 

darajada qiziqtiradi, Har bir o‘z kasbining yetuk mutaxassisi bo‘lishni xohlagan kadrlar uchun bu 

4 yillik umrini o‘g‘irlash bo‘lib qolmaydimi? Qiziqishlari o‘rganilib, anketa asosida umumiy 

qiziqishlar nuqtasi topilishi va o‘z xohishlariga ko‘ra fanlar va o‘qituvchilar qo‘yilishi maqsadga 

muvofiq bo‘ladi.  

Ta’lim to‘g‘risida, kadrlarni rivojlanishi to‘g‘risida so‘z borar ekan, Zamonaviy bilimlar, 

texnologiyalar va raqobatbardosh ko‘nikmalarga ega kadrlarni tayyorlash har bir davlat 

taraqqiyotining asosiy omillaridan biridir. O‘zbekiston Respublikasida kadrlar tayyorlash tizimini 

isloh qilish borasida so‘nggi yillarda bir qator strategik hujjatlar qabul qilinmoqda. 2025-yil 28-

aprel kuni qabul qilingan PF-73-sonli Prezident farmoniga ko‘ra pedagog kadrlarni tayyorlash 

tizimi yubdan takomillashtirishilishi belgilangan. O‘zbekiston milliy pedagogika universiteti 

tashkil etilib, bu universitet respublikada pedagog kadrlar tayyorlash bo‘yicha yetakchi oliy ta’lim 

tashkiloti etib belgilandi. Bundan tashqari, Prezidentimiz Shavkat Mirziyoyev tomonidan 

vatanparvar, inson qadrini e’zozlaydigan, korrupsiyaga toqatsiz va professional yangi avlod rahbar 

kadrlarini tayyorlash tizimini takomillashtirish hamda ularni tarmoq va sohalar uchun qayta 

tayyorlash va malakasini oshirish, shuningdek, mazkur sohada samarali ilmiy-innovatsion 

tadqiqotlar olib borish tartib-taomillarini yaxshilash maqsadida “Istiqbolli kadrlarni maqsadli 

tayyorlash hamda ularni davlat boshqaruvi va xizmatiga samarali jalb etish tizimini yanada 

takomillashtirish chora-tadbirlari to‘g‘risida” gi PF 78-Sonli [1.] farmoni e’lon qilindi. 2025-yil  

5-mayda qabul qilingan ushbu farmonda 2025-yil 1-iyuldan davlat organlari va tashkilotlari 

tomonidan davlat xizmatchilarining malakasini oshirish va qayta tayyorlash xodimlarning kasbiy 

rivojlanish ehtiyojlariga asoslangan holda tashkil etilishi hamda malaka oshirishning an’anaviy, 

muqobil va mustaqil shakllari joriy etilishi belgilangan. Bundan tashqari, 2025 yil 1-oktabrdan 

Akademiyada davlat xizmatidagi rahbarlar, rahbarlikka nomzodlar va boshqaruv kadrlari 

malakasini oshirish bo‘yicha qisqa muddatli kurslar joriy etilishi, 2025-2026 o‘quv yilidan 

“Hududlarni kompleks rivojlantirish”, “Davlat boshqaruvi”, “Inson resurslarini rivojlantirish” 

magistratura mutaxassisliklari bo‘yicha kadrlar tayyorlanishi belgilab berildi. Bu kabi istiqbolli 

rejalar, strategiyalar ta’tbiq qilinishi va ijrosi to‘liq ta’minlanishi, shaffoflik, sog‘lom raqobatning 

rivojlanishiga turtki bo‘ladi.Xalqaro tajribalardan foydalanish , ayniqsa Germaniya, Janubiy 

Koreya, Finlaniya davlatlari tajribalaridan foydalangan holda tizimdagi muammolarga yechim 

topish mumkin. Germaniyada kasbiy ta’lim tizimi ishlab chiqarish va ta’lim o‘rtasidagi uzviy 

bog‘liqlikka asoslangan. “Dual tizim”da ta’lim oluvchilar bir vaqtning o‘zida o‘quv dargohida 

nazariy bilim oladi va korxonalarda amaliyot o‘taydi. Bu tizimda o‘quvchi 60–70% vaqtini ishlab 

chiqarishda, 30–40% vaqtini o‘quv dargohida o‘tkazadi. Bu yondashuv ularni ish faoliyatiga 

to‘laqonli tayyorlaydi. [2.] O‘zbekistonda dual ta’lim tizimi bor, lekin endi shakllanayotgan 

bosqichda. U asosan texnik va kasb-hunar sohalarida joriy etilgan, biroq boshqa sohalarga, 

jumladan madaniyat, IT, sog‘liqni saqlash kabi yo‘nalishlarga kengaytirish imkoniyati mavjud. 

To‘liq samaradorlikka erishish uchun ish beruvchilar, ta’lim muassasalari va davlat 

muvofiqlashtiruvi kuchaytirilishi lozim. Nimaga to‘laqonli ishlamagan chunki korxonalar soni 

yetarli emas: barcha o‘quvchilar uchun sifatli amaliyot bazasi mavjud emas, o‘qituvchilar 

tayyorgarligi past, dual tizimga mos metodikalar yetarli emas.yana bir sabablaridan biri 

motivatsiya pastligi: ba’zi ish beruvchilar amaliyotni rasmiylashtirishga qiziqmaydi. Lekin aynan 

rivojlangan sohalar uchun bu usulni qo‘llash bu sohalarni yanada samaraliroq qiladi. 

Janubiy Koreyaning texnologik va kreativ yondashuvi. Janubiy Koreyada ta’lim tizimi 

innovatsiya va texnologik integratsiyaga asoslangan. “STEAM” modeli asosida san’at, 

texnologiya, muhandislik va matematikani uyg‘unlashtirgan ta’lim yondashuvi madaniyat 

sohasida ijodiy fikr yurituvchi kadrlarni yetishtirishda muhim o‘rin tutadi [3] STEAM — bu 

inglizcha so‘zlarning bosh harflaridan tashkil topgan model: S – Science (Fan), T – Technology 

(Texnologiya), E – Engineering (Muhandislik), A – Arts (San’at), M – Mathematics (Matematika). 

Bu model fanlararo integratsiya, ijodiy yondashuv va amaliy tajriba orqali o‘rganishni targ‘ib 

qiladi. Ayniqsa zamonaviy iqtisodiyotda muhim bo‘lgan innovatsion va kreativ fikrlash 

ko‘nikmalarini shakllantiradi. O‘zbekistonda Prezident maktablari, ayrim ixtisoslashgan ta’lim 

muassasalari va nodavlat markazlar bu modelni faol joriy etmoqda. Kelajakda uni maktablar 

umumiy o‘quv dasturiga joriy etish, o‘qituvchilarni STEAM asosida tayyorlash, va ko‘proq 

laboratoriyalar yaratish orqali kengaytirish mumkin. Bu usullar bizda tizim holida ishlab, haqqoniy 

va shaffofligi ta’minlansa kelajakda yaxshi imkoniyatlar ochishi va ta’lim sifatini yaxshilashi 

mumkin. Yana tajribasidan foydalanishimiz mumkin bo‘lgan mamlakatlar qatorida Finlaniya 

ta’lim tizimi ham bor. 

Finlyandiyada o‘quvchilarning shaxsiy rivoji, ijodiy salohiyati va tanqidiy fikrlashini 

rivojlantirishga alohida e’tibor beriladi. Pedagogika va madaniyat sohalarida integratsiyalashgan 

fanlar, amaliy mashg‘ulotlar va ochiq interaktiv metodikalar orqali ta’lim samaradorligi 

ta’minlanadi. Hozirgi rivojlanayotgan zamonda shaxsiy fikr erkinligi, kreativ fikrlashni 

kuchaytirish eng samarali yo‘l hisoblanadi. Chunki, hamma narsani bizga texnika, sun’iy intelekt 

bajarib berganligi uchun aynan atrofimizda, ayniqsa talabalar o‘rtasida tanqidiy fikrlash, raqobat, 

kreativ yondashuvning sustlashganini sezishimiz mumkin. 

O‘zbekiston oliy o‘quv yurtlarida madaniyat sohasida ta’lim asosan nazariyaga asoslangan 

bo‘lib, talabalar amaliy ishga yetarlicha tayyorlanmaydi. Amaliyot bilan bog‘liq 

yetishmovchiliklar bitiruvchilarning mehnat bozoriga moslashuvchanligini pasaytiradi. Ko‘plab 

madaniyat va san’at muassasalari zamonaviy texnika, raqamli uskunalar, studiyalar bilan 

jihozlanmagan. Bu esa innovatsion ko‘nikmalarni shakllantirishni cheklab qo‘yadi. Madaniy 

menejment va kreativ iqtisodiyot yo‘nalishlarining zaifligi, hozirgi kunda madaniyat 

mahsulotlarini iqtisodiy resurs sifatida boshqarish, brendlash, eksport qilish bo‘yicha 

mutaxassislar yetishmaydi. Bu muammolarga esa quyidagicha yechimlar keltirish mumkin – 

“Dual tizim”ni madaniyat sohasiga moslashtirish – madaniyat va san’at sohasidagi o‘quv yurtlarini 

teatr, kino studiyalari, madaniyat markazlari bilan bog‘lab, amaliy mashg‘ulotlar hajmini oshirish; 

Raqamli transformatsiyani joriy qilish – san’at va madaniyat o‘quv dargohlarini AR/VR, 

multimedia, 3D texnologiyalar bilan jihozlash; Xalqaro hamkorlikni kengaytirish – Finlyandiya, 

Italiya, Janubiy Koreya kabi davlatlar bilan qo‘shma dasturlar, “Double degree” loyihalar, onlayn 

master-klasslar yo‘lga qo‘yish. 

Yuqorida keltirilgan muammo va ularga berilgan taklif va yechimlar, ayniqsa madaniyat 

va san’at sohasi rivoji uchun katta o‘zgarishlar yaratishi mumkin. O‘zbekistonda kadrlar 

tayyorlash tizimining isloh qilinishi zamonaviy mehnat bozorining talablariga javob beruvchi, 

yuqori malakali va raqobatbardosh mutaxassislarni yetishtirishga xizmat qilmoqda. Bunda 

Germaniya, Koreya va Finlyandiya kabi ilg‘or tajribalarni o‘zlashtirish, ayniqsa madaniyat 

sohasida, ta’lim va amaliyotning uyg‘unligini ta’minlashda katta imkoniyatlar yaratadi. Madaniy 

merosni zamonaviy bilimlar bilan uyg‘unlashtirgan holda kadrlar tayyorlash – O‘zbekistonning 

ijtimoiy va madaniy barqarorligiga xizmat qiladi. 

O‘ZBEKISTON XALQ SHOIRI, USMON AZIM DRAMATURGIYASIDA MILLIY 

QADRIYATLARNING BADIIY IFODASI 

Annotatsiya: ushbu maqolada ijodiy faoliyatini o‘rganib, tahlil qilayotganim Usmon Azim 

dramaturgiyasida milliy qadriyatlarning badiiy ifodasi, asarlarining sahnaviy talqinlaridir. Bu 

ijodkorning barcha qahramonlari soddaligi va samimiyligi bilan o‘quvchi qalbiga kirib boradi. 

Kalit so‘zlar: dramaturgiya, pyesa, teatr, spektakl, drama, prolog, epilog, g‘oya va mavzu.  

Annotation: in my scientific article, I am studying and analyzing the creative activity of 

Usman Azim dramaturgy, the artistic expression of national values, stage interpretations of his 

works. All the characters of this creator enter the reader's heart with their simplicity and sincerity. 

Key words: dramaturgy, play, theater, performance, drama, prologue, epilogue, idea and 

theme. 

 

O‘zbek dramaturgiyasida milliy qadriyatlarning sahnaviy talqinlari xalqning madaniy 

o‘zligini saqlash, milliy va diniy qadriyatlarni hurmat qilish va ularni zamon talablariga mos 

ravishda yangilash masalasini ko‘taradi. Dramaturglar, shuningdek, jamiyatdagi o‘zgarishlarga 

mos ravishda qadriyatlarni turli badiiy shakllarda ifodalashga harakat qilmoqdalar. Bu jarayon 

o‘zbek teatrining yangi bosqichga o‘tishini va milliy qadriyatlarning yangi talqinlarini yaratishni 

ta’minlamoqda. 

Shunday qilib, teatr – bu nafaqat san’at shakli, balki jamiyatni rivojlantirishda muhim bir 

vosita. U o‘zining noan’anaviy va qiziqarli usullarida insonlarni yangicha fikrlashga, o‘zgarishga 

va o‘sishga undaydi. Har bir kunning o‘z mavzusi bo‘lishi mumkin lekin, shunday g‘oyalar borki, 

ular yillar o‘tsa-da, o‘z dolzarbligini saqlab qoladi. Jumladan, ilmiy maqolamda ijodiy faoliyatini 

o‘rganib, tahlil qilayotganim Usmon Azim dramaturgiyasida milliy qadriyatlarning badiiy ifodasi, 

asarlarining sahnaviy talqinlaridir. Ularning har birida inson qadr-qimmati mavzusi asosiy g‘oya 

ekanligini ko‘ramiz. Asar qahramonlari hamisha yorug‘lik sari intiladi. Insonga beriladigan bir 

marotabalik umrni mazmunli o‘tkazishga, atrofidagilarga foydasi tegishga va yaxshilik qilishga 

intiladi. Bu ijodkorning barcha qahramonlari soddaligi va samimiyligi bilan o‘quvchi qalbiga kirib 

boradi. Pyesani o‘qigan kishi undagi qahramonlar bilan yashaydi, atrof muhit go‘zalligidan bahra 

oladi, uning dardini anglay boshlaydi, u kulganda kuladi, unga qo‘shilib yig‘laydi. Yig‘laganda 

ham shunchaki emas, balki inson qadri uchun kuyunadi. [3.B.333.] 

Usmon Azim – shoir, dramaturg, kinodramaturg va nosir, O‘zbekiston xalq shoiri. U  

1950-yilda Surxondaryo viloyatining Boysun tumanida tug‘ilgan. Uning dramaturgiya borasidagi 

dastlabki urinishlari 1970-yillarning so‘ngidan boshlangan bo‘lsa-da, pyesalarining ketma-ket 

(izchillik bilan) yaratilishi to‘qsoninchi yillarning o‘rtalariga to‘g‘ri keladi. Uning birin-ketin “Bir 

qadam yo‘l”, “Kunduzsiz kechalar”, “Alpomishning qaytishi”, “O‘tgan zamon hangomalari”, 

“Adibning umri”, “Abdulla Qahhor”, “Tohir va Zuhra”, “Bor ekan-u yo‘q ekan”, “Bozor”, 

“Sinfdosh yoxud kuyovlikka nomzod”, “Qurshov” (“Matonat”), “Ular odam emas” (“Ogoh 

bo‘ling, odamlar”), “Tong otgan taraflarda”, “Adolat fasli” kabi turli mavzu hamda janrlardagi 

asarlari yaratildi va yurtimizdagi ko‘plab teatrlarda sahnalashtirildi. Usmon Azim pyesalari 

teatrlarga asarlar yetishmayotgani yoki o‘ta tomoshabopligi uchun emas, balki har birida o‘ta 

dolzarb muammolar ko‘tarilgani, tomoshabinning ruhiyatiga kuchli ta’sir ko‘rsatishi bilan 

rejissyorlarning e’tiborini o‘ziga jalb qiladi va shu boisdan qayta-qayta sahna yuzini ko‘rmoqda. 

U asarlarida olib chiqayotgan masalalarni sinchiklab tahlil qilgan holda, qahramonlarini to‘qima, 

sun’iy ishtirokchilar emas, mustaqil fikrga ega shaxslar sifatida gavdalantiradi. Shuning uchun 

ba’zi dramaturglar kabi ma’lum bir mavzu va shakllarda qotib qolmaydi, qamrov doirasi keng. 

Tarixiy mavzularda ham (“Kunduzsiz kechalar”, “Adibning umri”, “Abdulla Qahhor”), 

zamonaviyda ham (“Bir qadam yo‘l”, “Bozor”, “Sinfdosh yoxud kuyovlikka nomzod”), butun 

dunyoni larzaga solayotgan dolzarb masalalarda ham (“Qurshov”, “Ular odam emas”), xalq eposi 

asosida ham (“Alpomishning qaytishi”, “Tohir va Zuhra”), bolalar uchun ham (“Bor ekan-u yo‘q 

ekan”, “Yangi yil sarguzashtlari”), mavjud prozaik hamda epik asarlar motivlari bo‘yicha ham 

(“O‘tgan zamon hangomalari”, “Tong otgan taraflarda”) pyesalar yaratib, har biriga o‘zgacha, 

alohida bir tarzda yondashgan. Garchi asarlarida muallifning boshqalarga o‘xshamaydigan tili, 

yuksak mushohada shakli sezilib tursa-da, ijodkor iloji boricha qahramonlarning o‘ziga xos 

shaxsiyatini yaratishga harakat qilgan va bunga erishgan. “Usmon Azimning dramaturgik ijodi 

o‘zining falsafiy umumlashmalarga boyligi, so‘z qudrati, unga yuklangan ma’no, mahorat bilan 

yaratilgan badiiy xarakterlari va eng asosiysi, ko‘tarilgan ijtimoiy muammolari bilan e’tiborni 

tortadi. Asarlari orqali davr jarchisi sifatida maydonga chiqqan dramaturg bugungi kun kishisini 

nafaqat o‘zi haqida, hayotdagi o‘rni xususida o‘ylashga, shu bilan birga atrofdagi voqealarga 

munosabatini shakllantirishga e’tiborni qaratadi. Va aynan shu yo‘l bilan jamiyatni poklashdek 

ulug‘ niyat uni harakatga keltiradi.”, - deya ta’kidlaydi san’atshunoslik fanlari doktori Dilfuza 

Rahmatullayeva. “Nazarimda, Usmon Azimda doim yoshlik ufurib turadi. Binobarin, men tanigan 

chamasi o‘ttiz yillardan beri Usmon Azimni hamisha navqiron bir alpozda tasavvur etaman. 

Garchi bir oz sergapligi oshib borayotgan bo‘lsa-da, qiliqlari o‘sha-o‘sha, yonib-kuyishi o‘sha, 

ehtiroslari o‘sha, sabrsizligi, “maqtanchoq”ligi, yoqimtoy “jinni”liklari o‘sha. Shu sanaganim va 

yana sanamaganim xislatlari ichra Usmon Azim hamisha shoir, faylasuf shoir, katta shoir. U 

hamma narsani she’r qila oladi, hamma narsadan she’r yasay oladi. Yo‘q, she’r deganda, turog‘u 

qofiyanigina nazarda tutayotganim yo‘q. Bu-ku o‘z-o‘zidan. Uning she’r degani hamisha fikr, 

odam, tiynat va tabiat”…deb yozadi adabiyotshunos olim Shuhrat Rizayev.[1.B.52.] 

Albatta, Usmon Azim dramaturgiyasi xususida soatlab gapirish, har bir asarini batafsil 

muhokama qilish, ular haqida tom-tom kitob yozish mumkin. Biroq bir-ikki asari misolida ham 

dramaturgiyadagi ijodining o‘ziga xosligini anglasa, anglatsa bo‘ladi. Xususan, dastlabki so‘zni 

zamonaviy o‘zbek teatrida katta voqelikka aylangan “Bir qadam yo‘l” pyesasidan boshlasak.  

Mahoratli dramaturg O‘zbekiston xalq shoiri Usmon Azim asarlarida milliy g‘urur, milliy 

xarakter, vatanni sevish, oilani qadrlash kabi o‘zbekona tushunchalarning yuksak badiiy ifodasini 

ko‘ramiz. Jumladan, uning “Bir qadam yo‘l” dramasi ham ana shunday sifatlarga ega. Ma’lumot 

o‘rnida aytish joizki, dramaturg pyesalari orasida eng uzoq muddat davomida yozilgan, bir necha 

bor qayta ishlangani bu “Bir qadam yo‘l”dir. Pyesa avval Surxondaryo teatrida, so‘ng O‘zbek 

Milliy akademik teatrida sahnalashtirilgan. Dramaturg asosiy e’tiborni kishilarning psixologik 

holatlariga qaratadi. Asarda qahramonlarning xarakterlari voqealarning rivoji asosida izchillik 

bilan namoyon bo‘la boshlaydi. Bir qarashda pyesada oddiy kishilar hayoti tasvirlanadi, ya’ni 

hammaning nigohida tadbirkorlik bilan shug‘ullanuvchi Shokir shahardan o‘zining qadrdon 

qishlog‘i Chaganaga – otasi va aka-ukalari yoniga keladi. Bu go‘yo oddiy hol. Biroq hech bir 

rasmiy idorada ishlamaydigan yoki kattaroq lavozimga ega bo‘lmagan Shokirni ko‘rgani tuman 

hokimi va militsiya boshlig‘ining kelishi, kelganda ham o‘zlarining hisoblaridan maishat 

uyushtirishlari qiziq hodisa. Shokir hokimni ham, militsiya nozirini ham xatto sariq chaqaga 

olmaydi. Bil’aks, o‘zini ulardan yuqori tutadi. Ularga o‘z hukmini o‘tkazib, nima xohlasa shuni 

gapiradi. Ular esa aksincha, o‘zlarini tobelarcha tutishadi. Binobarin, mazkur holat ularga sira ham 

xush kelmas, ora-sirada jonsiz e’tiroz qilib qo‘yishardi, xolos. 

“Bir qadam yo‘l”da Shokir va Jo‘ra, Qosim va Boltaboyevlar o‘rtasidagi munozaralar orqali 

asarning ziddiyati anglashilib boradi. Ayniqsa, jamoa xo‘jaligi raisi bo‘lgan Jo‘raning soddaligi, 

halolligi ustidan kulgandek, ta’na bilan gapirar ekan, Shokirning “Dasti qisqalikning qamoqdan 

farqi yo‘q. Yagona ozodlik bu – pul. Men pulga qullikka yollanganlarni hurmat qilmayman. Pul – 

insonning xizmatkori bo‘lmog‘i kerak”, “Siz farishtasiz, ammo yangam cho‘rilingizni qilyapti, 

farzandlaringiz qiynalyapti... Xafa bo‘lmang-u hayotni tushunmaydigan befahmsiz, aka! Hozir 

birlamchi sarmoya yig‘ish davri ketyapti. Siz-ku, mayli, ammo farzandlaringiz ham otasining 

bugungi farishtaligi evaziga birovning xizmatini qilib o‘tadilar. Siz tufayli, sizning ahmoqona xom 

hayollaringiz tufayli ular qaysidir bir boyvachchaga xizmatkor bo‘lishadi! Tushuning, bugun kim 

boy bo‘lishga ulgurib qolsa, marra o‘shaniki...”, “Puldan oldi-berdisi bor odamlar bir-biriga hech 

qachon do‘st bo‘lishmaydi. Mana, siz hokimsiz, ertaga ishdan bo‘shang, sizni tanimaganga solib 

o‘tadilar. Chunki ular allaqachon yangi hokimning qiyomatli do‘stiga aylanganlar...” kabi gaplari 

pyesadagi voqealarning tub mohiyatini anglashga, uning g‘oyaviy yo‘nalishini aniqlashga yordam 

beradi. Shokir asardagi salbiy qahramonlardan. U pul topish yo‘lida hech narsadan tap tortmaydi. 

Hatto o‘zining yolg‘iz o‘g‘lini chegaradan giyohvand moddalar olib o‘tishga yuboradi, uning 

hayotini tavakkalga tikadi. Asar voqealaridan ko‘rinadiki, u yig‘ilganlarning birontasidan 

qo‘rqmaydi. Aytish mumkinki, u hech kimga ishonmaydi. Aynan mana shu qahramon taqdiri 

misolida pyesaning xulosasi yasaladi. Ya’ni, asarning g‘oyasi halollik masalasidir! Dardsiz inson 

bo‘lmaydi. Hatto, hamma narsaga ega kishining ham bir armoni bor. Baxt tushunchasi esa nisbiy. 

Asar qahramoni Jo‘ra tilidan aytilgan so‘zlar pyesaning butun mazmun-mohiyatini belgilab beradi: 

“Har holda, Vatanga xizmat qilish kerak deb o‘ylayman. Bir odamning umri esa ochmi, to‘qmi 

o‘tadi. Ko‘pchilik tirikchilik tashvishida izg‘igan hozirgi sharoitda esa kekirib yashash... Uyat!” 

U xotinining, ukasining gaplariga sirtdan bepisandlik bilan qarasa-da, dasti kaltalik qilayotgani, 

shaharda o‘qiyotgan o‘g‘illariga sharoit yaratib berolmayotganidan, turmushini yanada yaxshiroq 

qilolmayotganidan ich-ichidan kuyunardi. Biroq u xalq manfaatini o‘z manfaatidan ustun qo‘yadi. 

U yaxshi anglaydi: inson uchun eng oliy baxt – bu o‘zgalar baxti va saodati uchun yashash. Uning 

inson sifatidagi birgina armoni – qalbida manguga qolib ketgan birinchi muhabbat. U o‘sha 

muhabbatiga talpinib, oilasi, yaqinlariga xiyonat qilmaydi. Bunga vijdoni yo‘l qo‘ymaydi. O‘zi 

baxtsiz bo‘lsa ham o‘zgani baxtli ko‘rishdan mamnun yashay oladi. 

Asar yaratilgan yillardagi vaziyat – kishilarimizning ijtimoiy-iqtisodiy holatlari, ularning 

turmush sharoitlarini yaxshilashga bo‘lgan intilishlari, bu yo‘lda turli murakkabliklarga duch 

kelishlar – Shokirning so‘zlarini go‘yo haqiqatdek jaranglatadi. Eshmamatov, Boltaboyev kabi 

qahramonlar orqali muallif jamiyatdagi ikkiyuzlamachilik, har qaysi tuzumga hech qiynalmasdan 

o‘tib oladigan buqalamunlarni, subutsiz kishilar qiyofasini ko‘rsatadi. “Bir qadam yo‘l” pyesasi 

voqealarning izchilligi, xarakterlarning yorqin va o‘ziga xosligi, dialog va monologlardagi 

keskinlik hamda badiiyatning yuksakligi bilan ajralib turadi. 

Pyesa uzoq vaqt davomida ishlanganligi bois voqealar rivoji, qahramonlar xarakterining 

izchilligiga ta’sir ko‘rsatganini ham aytib o‘tish lozim. Professor S.Tursunboyev bu borada 

shunday fikr bildirgan edi: “Personajlar bir-ikki kichik lavhalarda ko‘rinib (masalan, rais nomida 

ishtirok etuvchi Jo‘ra), voqea rivojiga ta’sir ko‘rsatmaydi”. [2.B.38.] Yuqorida ta’kidlanganidek, 

Jo‘ra tomonidan aytiluvchi fikrlar qaysidir ma’noda pyesaning g‘oyasidek yangraydi. Biroq 

faqatgina bir o‘rinda Shokir bilan bahslashib, keyin yana o‘z ishi bilan bo‘lib ketishi, 

passivlashishi g‘ayritabiiy holat ekani kuzatiladi. Zero, uncha-munchani pisand qilmaydigan 

hokim va “milisaning kattasi” nega ukasiga buncha tavoz’e qilib qolgani nahotki Jo‘raga qiziq 

tuyulmasa? Albatta, psixologik drama janrida yaratilgan asarning mantiqiy tomonlari puxta 

o‘ylanishi kerak. Ayni mana shu mantiqiy izchillik asarning kompozitsion yaxlitligini ham 

ta’minlashi mumkin. Har holda hozirgi holatida bosh qahramon masalasi mavhum bo‘lib turibdi. 

Ushbu asarning sahnaviy talqini haqida ham to‘xtalish o‘rinli. Rejissyor V.Umarov pyesadan 

farqli o‘laroq spektaklga prolog hamda epilog qismlarini kiritgan.[3.B.5.] Unga ko‘ra, Chol 

spektakl boshida qo‘lida nihol bilan sahnaga chiqadi. O‘g‘illaridan uni ekishlarini so‘raydi. Biroq 

uchchala farzand ham turli sabablar bilan ota gapini amalga oshira olmaydi. Spektaklning so‘ngida 

chol va uning nabirasi uchrashishadi. Nabira ushbu niholni choldan olib ekadi va bu bilan rejissyor 

optimistik yakunni, umid o‘lmasligi, orzularni ro‘yobga chiqaradigan yosh avlod 

shakllanayotganini ifodalovchi fikrni beradi. Mavzu yuzasidan dramaturgiya va teatr san’atida 

milliy qadriyatlarni targ‘ib qilish va zamonaviy dramaturgiyada milliy qadriyatlarni aks ettirishga 

e’tiborni kuchaytirish taklifini taqdim qilamiz. 

Xulosa qilib aytganda, muallif an’anaviy dramatik vositalardan foydalanib, tilining poetik 

ko‘rinishini yuqori darajaga ko‘targan. Dramada ramzlar, falsafiy monologlar va ichki 

kechinmalar orqali inson tafakkuridagi ziddiyatlar aks ettirilgan. “Bir qadam yo‘l” – bu inson 

ruhiyatining murakkab yo‘llarini ko‘rsatib bera oladigan, o‘zbek dramaturgiyasining badiiy-

estetik imkoniyatlarini yanada boyitgan muhim asarlardan biridir. Ushbu drama orqali muallif 

o‘zbek milliy qadriyatlarini nafaqat saqlab qolish, balki ularni zamonaviy kontekstda qayta talqin 

qilish muhimligini ko‘rsatadi. 

O‘zDSMI, Kinoshunoslik: san’at nazariyasi va  

tarixi mutaxassisligi 2-kurs magistranti 

KINEMATOGRAFIYA SOHASIDA ILM-FAN, TA’LIM VA ISHLAB CHIQARISH 

INTEGRATSIYASI MUAMMOLARI 

Annotatsiya: ushbu maqolada kinematografiya sohasida ilm-fan, ta’lim va ishlab 

chiqarish integratsiyasining dolzarb muammolari yoritilgan. Shuningdek, Prezident topshiriqlari 

asosida kino sohasi rivojiga oid strategik yo‘nalishlar, muammolar va ularning yechimlari taklif 

etiladi. Maqolada milliy kino taraqqiyoti uchun integratsiyaning zaruriyligi asoslab berilgan. 

Kalit so‘zlar: kinematografiya, integratsiya, ilm-fan, ta’lim, milliy kino, tarixiy filmlar, 

kinoshunoslik, texnologiyalar. 

Abstract: this article highlights current issues of integration of science, education, and 

production in the field of cinematography. Also, based on the President's instructions, strategic 

directions for the development of the film industry, problems, and their solutions will be proposed. 

The article substantiates the necessity of integration for the development of national cinema. 

Keywords: cinematography, integration, science, education, national cinema, historical 

films, film studies, technologies. 

 

Zamonaviy jamiyatda fan, ta’lim, ishlab chiqarish va madaniyat bir-biri bilan chambarchas 

bog‘liqdir. Ayniqsa, san’at va madaniyat sohasida bu to‘rt unsur o‘zaro uyg‘unlashgan holda 

rivojlanishi zarur. Ilm-fan yangiliklar yaratadi, ta’lim ushbu bilimlarni avlodlarga uzatadi, ishlab 

chiqarish esa amaliyotga tatbiq etadi. San’at va madaniyat esa jamiyat ruhiyati va estetik 

qarashlarini shakllantiradi. Ushbu jarayonlarning bir-biridan ajralib qolishi esa ijtimoiy va 

madaniy hayotda uzilishlarni yuzaga keltiradi. Shu bois san’at va madaniyat sohasida ilm-fan, 

ta’lim va ishlab chiqarish integratsiyasi dolzarb masala sifatida qaralmoqda.  

Xususan, 2017-yil, 29-dekabrda O‘zbekiston Respublikasi Prezidenti Shavkat 

Mirziyoyevning raisligida bo‘lib o‘tgan yig‘ilishda milliy kino san’ati va kinoindustriyamizni 

rivojlantirish bo‘yicha amalga oshirilayotgan ishlar tahlili va bu borada mavjud muammolarni hal 

etish masalalari ko‘rib chiqilgan edi. Unda xalqimiz, ayniqsa, yoshlarimizni istiqlol g‘oyalari 

ruhida tarbiyalashga ko‘maklashadigan, boy tariximiz, buyuk ajdodlarimizning betimsol jasorati, 

zamondoshlarimizning fidokorona mehnatini aks ettiradigan filmlar ko‘rish haqidagi orzularini 

amalga oshirish kinematografiya tizimidagi ijodiy tashkilotlar rahbarlari, kinoijodkorlarga 

yo‘llangan topshiriq bo‘lib, bu yo‘lda barcha kuch va imkoniyatlarini ishga solishlari lozimligi 

ta’kidlangan edi. Yig‘ilishda, “Jumladan, viloyatlarimizda madaniyat va san’at kollejlari, 

poytaxtimizda esa O‘zbekiston davlat san’at va madaniyat instituti, Nukus va Qo‘qon shaharlarida 

uning filiallari faoliyatini takomillashtirish, kino sohasi uchun ssenarist va rejissyorlar, operator 

va aktyorlar tayyorlanayotgan bu ta’lim dargohlarining ilmiy va ijodiy saviyasi, o‘quv dasturlari 

va metodikasini zamonaviy talablar asosida ishlab chiqish zarurligiga alohida e’tibor qaratildi” . 

Shu topshiriqlar o‘laroq chuqur yondashilsa, ilm-fan, ta’lim va ishlab chiqarish integratsiyasi 

tushunchasiga ko‘ra integratsiya – bu bir necha sohalarni birlashtirib, ularning salohiyatini uyg‘un 

holda rivojlantirish deganidir. San’at va madaniyat sohasida integratsiya deganda, nazariy bilimlar 

(ilm-fan), ularni o‘rgatuvchi tizim (ta’lim) va amaliy faoliyat (ijodiy ishlab chiqarish)ning 

uyg‘unlashuvi tushuniladi. 

Masalan, milliy hunarmandchilik, teatr san’ati, zamonaviy dizayn yo‘nalishlari, xususan 

kino san’ati bo‘yicha o‘quv dargohlari tomonidan berilayotgan bilimlar, tadqiqot institutlari 

tomonidan ishlab chiqilayotgan nazariyalar va real hayotda amalda qo‘llanilayotgan mahsulotlar 

bir-birini to‘ldirishi kerak. Afsuski, hozirgi kunda bu tizimda bir qator muammolar mavjud. 

Kino san’ati nafaqat estetik zavq baxsh etuvchi vosita, balki ijtimoiy ongni 

shakllantiruvchi, tarixni aks ettiruvchi va zamonaviy g‘oyalarni targ‘ib qiluvchi kuchli madaniy 

quroldir. Kinematografiya – bu san’at, texnologiya, falsafa va ijtimoiy tafakkurning qorishmasidir. 

Shu bois bu sohaning rivoji faqatgina ijodkorlarning iste’dodiga emas, balki ilm-fan, ta’lim va 

ishlab chiqarish o‘rtasidagi uzviy aloqaga ham bog‘liq. Afsuski, bu aloqalarning kuchsizligi kino 

sanoatida bir qator muammolarni keltirib chiqarmoqda. Ushbu maqolada kinoshunoslik nuqtai 

nazaridan ushbu muammolar tahlil qilinadi. 

Kino – bu ko‘p qirrali va ko‘p bosqichli ijodiy-texnik jarayon. Ssenariy yozish, rejissura, 

aktyorlik mahorati, operatorlik san’ati, montaj, ovoz ishlovi, effektlar va post-produksiya kabi 

bosqichlarning barchasi maxsus bilim, ilmiy izlanish va texnik bazaga tayanadi. Ayniqsa, tarixiy 

yoki ilmiy mavzudagi filmlar yaratishda yetarli tadqiqotlar, ishonchli manbalar va akademik 

yondashuvlar zarur. Biroq aksariyat hollarda, ilmiy doiralar bilan kino ijodkorlari o‘rtasida 

aloqaning sustligi sababli filmlarda tarixiy xatolar, mavhumlik yoki soddalashgan yondashuvlar 

kuzatiladi. Bu esa tomoshabin ongiga salbiy ta’sir ko‘rsatadi va milliy kino sifatini pasaytiradi. 

Bugungi kunda kino san’atini o‘rgatadigan oliy ta’lim muassasalari borligigaqaramasdan ularda 

o‘quv dasturlari yetishmaydi, mavjudlari eskirib qolgan, zamonaviy texnologiyalar yetarli 

darajada o‘zlashtirilmagan. Film yaratishning yangi shakllari – virtual reallik, CGI (kompyuter 

grafikasidagi tasvir), sun’iy intellekt asosida ishlovchi ssenariy algoritmlari – hali ta’lim 

jarayonida keng qo‘llanilmaydi. 

Kinoshunoslik yo‘nalishlarida esa amaliy tajriba yetishmaydi. Tadqiqotlar ko‘proq nazariy 

tusda bo‘lib, real kino ishlab chiqarish jarayonlari bilan uzviy bog‘lanmagan. Natijada, 

bitiruvchilar nazariy jihatdan bilimlarga ega bo‘lsada amaliyotda ojiz bo‘lib qolmoqda. 

Bugungi kunda ko‘plab xususiy va davlat buyurtmalariga asoslangan kinostudiyalar 

faoliyat yuritmoqda. Biroq ular bilan ilmiy muassasalar yoki oliy o‘quv yurtlari o‘rtasida barqaror 

hamkorlik yo‘q. Natijada film ishlab chiqarish jarayoni ko‘p hollarda ijodiy ilhomga va moliyaviy 

mablag‘ga tayanadi, ilmiy asoslar ikkinchi planga tushadi. Misol uchun, milliy tarixga oid filmlar 

yaratishda tarixchilar, etnologlar, tilshunoslar, madaniyatshunoslar ishtirok etmasligi oqibatida 

real voqelikdan uzoqlashgan, badiiy-bayramona, lekin ishonarsiz filmlar paydo bo‘lmoqda. Shu 

bilan birga, texnik imkoniyatlardan (drone tasvirlari, VFX, AI montaj) foydalanish sustligi milliy 

kinoni xalqaro bozorda raqobatbardosh qilmayapti. 

Mamlakatimiz mustaqillikka erishgach, milliy kino san’atida yangi bosqich boshlandi. 

Milliy qadriyatlarni, tarixiy shaxslar hayotini, xalqona obrazlarni aks ettiruvchi filmlar yaratila 

boshlandi. Biroq, keyingi yillarda ayrim muvaffaqiyatlarga qaramasdan, kino sanoatining rivojida 

tizimli muammolar saqlanib qolmoqda. Kinematografiya sohasida ilm-fan, ta’lim va ishlab 

chiqarish integratsiyasi muammolari masalalari o‘rganib chiqilsa, qator muammolarni sanash 

mumkin. Masalan, kinostudiyalar, oliy ta’lim muassasalari va ilmiy-tadqiqot institutlari o‘rtasida 

tizimli hamkorlik platformalari yo‘q. Ko‘plab ilmiy yoki tajriba asosidagi loyihalarning moddiy 

ta’minotsiz qolayotgani, bu esa ularni amaliyotga joriy qilishni imkonsiz qiladi. Film sanoatida 

ishlayotgan mutaxassislar zamonaviy ilmiy yondashuvlardan yiroq, ta’lim muassasalaridagi 

o‘qituvchilar esa ishlab chiqarish jarayonlaridan uzoq. 

Bu kabi masalalar va muammolar mavjud bo‘lsada ularning yechimlarini qidirish, o‘ylab 

topish va amaliyotga joriy etish soha vakillarining, shu tizimdagi ilm egalarining vazifasidir. 

Xalqaro tajribalarni o‘rganish bu borada bizga anchagina zaruriy chora bo‘lar edi. O‘rganilgan 

ma’lumotlar asosida bugungi mavzudan kelib chiqib bir nechta yechimlarni yoritish mumkin. 

Kinematografiyada integratsiyani kuchaytirish uchun kino-akademik hamkorlik markazlari tashkil 

etish samara berishi mumkin. Har bir kino ishlab chiqaruvchi studiya yonida ilmiy maslahat 

markazi yoki universitet bilan hamkor laboratoriya ochilishi kerak. Ko‘pchilik kinostudiyalar faqat 

tijorat asosida ishlagani uchun, yosh kadrlarga ochiq emas. Ilmiy asosga ega ssenariylar ustida 

ishlash lozim. Buning uchun ssenariy yozish jarayoniga kinoshunoslar, tarixchilar, psixologlar jalb 

qilinishi zarur. 

Zamonaviy texnologiyalarni ta’limga integratsiya qilish zarur va bunda 

virtual reallik (VR), sun’iy intellekt (AI), CGI kabi texnologiyalarni kino-ta’lim dasturlariga 

kiritish lozim. 

Davlat tomonidan qo‘llab-quvvatlanadigan grant va stipendiyalar tashkil qilish, ilmiy-

ijodiy integratsiyani rivojlantirish uchun maxsus grantlar ajratilishi kerak.  

Kinoshunoslik fanini kengaytirish va ommalashtirish, yangi avlod kinoshunoslari nafaqat 

tanqidchilar, balki ssenariy mualliflari, dramaturglar va tahliliy prodyusserlar sifatida faol ishtirok 

etishi zarur. Sababi filmlarda odatda, ishlab chiqarish jarayonida kinoshunoslar, tarixchilar, 

psixologlar, ijtimoiy fan vakillari ishtirok etmaydi. Bu esa chuqur obraz va mazmuniy 

qatlamlardan mahrum filmlar paydo bo‘lishiga olib keladi. 

Xulosa qilib shuni aytish mumkinki, kino san’ati bugungi kunda nafaqat madaniyat va 

estetik tarbiyaning vositasi, balki jamiyat tafakkurining aksidir. Unga ilmiy, ta’limiy va texnologik 

yondashuvsiz qarash uni sustlashtiradi. Soha odami sifatida aytish mumkinki, san’at, fan, ta’lim 

va ishlab chiqarish o‘rtasidagi integratsiya kuchaytirilmasa, milliy kinoning rivoji sekinlashadi. 

Aksincha, bu sohalarni uyg‘unlashtirish orqali biz raqobatbardosh, mazmunli va xalqaro darajada 

e’tirof etiladigan kino mahsulotlar yaratishimiz mumkin. O‘zbekiston kino sanoati hozirda muhim 

o‘zgarishlar yoqasida turibdi. Rivojlanish bo‘lishi uchun ilm-fan, ta’lim va ishlab chiqarish 

integratsiyasi shunchaki istak emas – bu zaruratga aylangan. Milliy kino salohiyatini oshirish, 

xalqaro maydonga chiqish, tomoshabinni tarbiyalash va yurt madaniyatini aks ettirish uchun bu 

integratsiyani endi orqaga surib bo‘lmaydi. 

QONUN CHOLG‘USINI MUSIQA MAKTABLARIDA O‘QITISH 

Annotatsiya: ushbu maqolada milliy cholg‘ulardan biri bo‘lgan qonun cholg‘usining tarixi, 

cholg‘uning ijro usullari, qonun cholg‘usini ommalashtirish, o‘quvchi yoshlarni qonun 

cholg‘usiga qiziqtirish, nazariy bilimlarni amaliyotda qo‘llash kabi masalalar muhokama 

qilinadi. 

Kalit so‘zlar: musiqa, qonun, reklama, ijro usullar, metodlar, ko‘nikma, darsliklar, 

zamonaviy texnologiyalar. 

Abstract: this article discusses the history of the kanun instrument, one of our national 

instruments, the methods of playing the instrument, the popularization of the kanun instrument, 

the interest of young students in the kanun instrument, and the application of theoretical 

knowledge in practice. 

Keywords: music, kanun, advertising, performance methods, techniques, skills, textbooks, 

modern technologies. 

 

Har bir xalqning rivojlanishi, avvalo, milliy madaniyatiga qarab baholanadi. Madaniyat bu 

har bir xalqning, jamiyatning qiyofasidir. Biz ham o‘z mamlakatimizni qiyofasini yaratar ekanmiz, 

avvalo, madaniyatimizni rivojlantirishimiz kerak. Bu borada muhtaram Prezidentimiz 

Sh.M.Mirziyoyevning shunday so‘zlari bor “Har bir millatning o‘tmishi, buguni va kelajagidan 

so‘zlovchi vosita bu-madaniyatdir. Xalqimiz o‘zining boy madaniyati va san’ati bilan bugungi 

kunda dunyo hamjamiyatida o‘ziga xos o‘rin egallab kelmoqda”. [1.] Ushbu so‘zlar zamirida 

madaniyatimizning yuksak e’tiborga loyiq ekanligini ko‘rishimiz mumkin. Prezidentimizning 

madaniyatga va san’atga qaratgan e’tiborlari zamirida bizning musiqa madaniyatimiz ham o‘z 

rivojini topa boshladi. Yildan yilga o‘tqazilib borilayotgan festival va ko‘rik tanlovlar buning 

yaqqol misolidir. 

Musiqa san’ati bugungi kunda rivojlanib borayotgan san’at turlaridan biri hisoblanadi. 

Musiqa san’atining rivojlanishi milliy cholg‘ularimiz takomillashuvi milliy musiqamizni xalq 

orasida tinglovchilari ortishiga xizmat qilmoqda. Ajoyib milliy cholg‘ularimizdan biri hisoblangan 

qonun cholg‘usi o‘rganilishi va tuzilishi jihatidan murakkab cholg‘ulardan biri hisoblanadi. 

Yurtimiz an’anaviy musiqa san’atiga nazar tashlasak qonun cholg‘usi xalqimizning azaliy musiqa 

cholg‘ularidan biri hisoblanadi.  

Ko‘plab musiqa cholg‘ularimiz kabi o‘z o‘rniga ega bo‘lib ulgurgan bugungi kunda yakka 

ijrochilikda ham jamoaviy ijrochilikda ham katta sahnalarda ijro etilib kelinayotgan qonun 

cholg‘usi o‘zining uzoq tarixiga egadir. Sharq mamklakatlari cho‘lg‘ularidan biri hisoblangan 

qonun cholg‘usi Darveshali Changiy tomonidan XVII asrda yozilgan ‘‘Risolaiy musiqiy’’da 

qonun cholg‘usi qadimiyligi haqida aytib o‘tgan. Bundan tashqari buyuk bobakalonlarimizdan biri 

Abu Nasr Farobiy ham o‘zining “Katta musiqa kitobi” asarida qonun cholg‘usi haqida yozib 

o‘tganlar. Uzoq yillik tarixga ega bo‘lgan qonun cholg‘usi o‘tgan asrning 30-yillariga kelib 

O‘zbekistonda foydalanilmay qoladi. 1978-1980 yillarga kelib mohir sozanda, O‘zbekistonda 

xizmat ko‘rsatgan artist professor Abdurahmon Xoltojiyev tomonidan qayta yurtimizga olib 

kelinadi. Ozarbayjon o‘lkasidan olib kelingan qonun cholg‘usi qadimgi qonun cholg‘ularidan 

ko‘rinishi jihatidan farq qilgan. Hozirgi biz foydalanib kelayotgan qonun cholg‘u asbobi trapetsiya 

shaklidagi cholg‘udir. Noxun va mediatorni ko‘rsatkich barmoqlarga kiydirilib ijro etiladi.  

Qonun cholg‘usining ijrosi mayin va juda yoqimlidir. Xalqimiz qalbidan joy olib ulgurgan 

shirin ovozi tinglovchini o‘ziga rom qilmay qo‘ymaydi. Bunday ajoyib ijro ortida yotgan mehnat 

kishini lol qoldiradi. Qonun cholg‘usini ijro etish anchagina mahorat talab qiladi. Sozandaning 

chog‘uni qanday tutishidan tortib har bir barmoq harakatlarini boshqari lozimdir. Ushbu musiqa 

cholg‘usi asosan bosh va ko‘rsatkich barmoqlar yordamida ijro etiladi. Ijro vaqtida bosh barmoq 

ko‘rsatkich barmoqqa nisbatan oldiroq harakat qiladi. Bu esa torning chertilishini va tovushlarning 

yuqoriroq ovozda zaranglashiga sabab bo‘ladi. Shu bilan bir qatorda bosh barmoq qo‘l 

dinamikasini muvofiqlashtiruvchi ham bo‘lib xizmat qiladi. Qonunning yuqori oktavalarida ijro 

etishda sozandadan juda hushyor bo‘lish talab etiladi. Bu paytda sozandaning bosh barmog‘i 

torlardan sal uzoqroq turgani ma’quldir. Ayniqsa, tez xarakterli kuylarda shu usuldan foydalanish 

ijroga aniqlik beradi. Qonun ijrochisi ikkala qo‘lidan ham bir xilda foydalanishi lozim. Ijroning 

chiroyli bo‘lishi uchun sozandaning o‘ng qo‘li terining xarrak bilan ajratilgan qismiga yaqinroq 

harakat qilishi kerak. Lekin, sozandaning to‘rtinchi barmog‘i xarrakdan o‘tib ketmasligi lozim. 

Qonun ijrochiligi amaliyotida sozandaning o‘ng va chap qo‘li bir biriga mutanosib harakat qilishi 

kerak. Ijro vaqtida kuyga hamohang harakatlar va qo‘shimcha notalar qo‘shib chalish sozandaning 

ijro mahoratini oshiradi va cholg‘uning imkoniyatlarini ko‘rsatadi. Bu asosan yakkaxon ijroda 

kengroq foydalaniladi. Jamoa ijrosida esa ijro etilayotgan asardan chiqmagan holda qo‘shimcha 

notalar va musiqa bezaklaridan foydalaniladi. 

Qonun cholg‘usi qisqa muddat davomida xalqimizning qalbidan joy oldi. Jamoa 

ijrochiligida ham o‘z o‘rnini topdi. Orkestr va ansambllarda yuqori registor va asosiy partiyalarni 

ijro etuvchi cholg‘ular qatoridan o‘rin oldi. Bundan tashqari yakkaxon ijroda ham o‘z ijro 

imkoniyatlari boyligi bilan ajralib turadigan cholg‘ulardan biri hisoblanadi. Shunday bo‘lishiga 

qaramasdan ijrochilarining kamligi va oliy o‘quv yurtlarida qonun sinflarining yo‘qligi bugungi 

kunda ijrochilarning kamayib borishiga olib kelmoqda. Bugungi kunda milliy cholg‘ularimizga va 

milliy musiqamizga e’tibor ortayotgan bir davrda ushbu musiqa cholg‘usining ijrochilari kamayib 

bormoqda. Bunga sabablardan biri qonun cholg‘usini o‘rgatuvchilar kamligi va shu bilan birga 

o‘rganuvchilarning ham kamligidir. Bu muammolar natijasida qonun chog‘usiga bo‘lgan talab 

ham kamayib cholg‘uning narxi qimmatlashishiga sabab bo‘lmoqda. Cholg‘uni ommalashtirish, 

uning ijrochilarini ko‘paytirish va ta’lim tiziming uzviliygini ta’minlash uchun avvalambor 

cholg‘u reklamasini boyitish barcha ijtimoiy tarmoqlarga ijrochilar tomonidan musiqalar yozib 

tarqatish lozim. Bu reklamalar natijasida cholg‘u ommalasha boshlaydi shu bilan bir qatorda 

o‘rganishga bo‘lgan qiziqish ham ortadi. Zamon bilan hamnafas bo‘lgan holda musiqa 

o‘qituvchilari uchun ijtimoiy tarmoqlarda ishonchli va anniq ma’lumotlarga ega bo‘lgan sayt va 

programmalar yaratish kerak. 

Hozirgi kunimizda yoshlar orasida milliy cholg‘ularimizga qaraganda yevropa cholg‘ulariga 

qiziqish yuqoridir. O‘quvchilarimizni milliy musiqamiz va milliy cholg‘ularimizga kichik 

yoshliklaridanoq qiziqish uyg‘otish kerak deb o‘ylayman. Hozirgi kunimizda musiqa 

maktablarimizda o‘quvchilar ko‘proq Yevropa musiqa cholg‘ularini o‘rganish uchun kelmoqda. 

Misol tariqasida oladigan bo‘lsak, Toshkent shahrining o‘zida qancha musiqa maktablarida milliy 

cholg‘ular ansambllari mavjud emas bu albatta milliy musiqa cholg‘usini o‘rganuvchilar 

kamligidandir. Endi buni bitta cholg‘u misolida olsak, chang va qonun cholg‘usini o‘rganuvchi 

o‘quvchilar yuztadan bittani tashkil qiladi. Bunday muammolarni hal qilish uchun cholg‘ular 

targ‘ibotlarini kuchaytirishimiz lozim. Yoshlarimizni bugundan milliy cholg‘ularimizga 

qiziqishini uyg‘otmasak kelajakda milliy cholg‘ularimiz ijrochilarini yo‘qotishimiz hech gap 

emas. 

Oliy o‘quv yurtlarida tahsil olayotgan yoshlarimiz o‘z nazariy bilimlarini amaliyotga tatbiq 

qilishda qiynalmasliklari uchun barcha sharoitlar yaratilgan. Aynan san’at bilim yurtlari talabalari 

o‘z nazariy bilimlarini amaliyotga tatbiq qilishni o‘quv yurtining o‘zidayoq boshlashadi. Cholg‘u 

ijrochiligi talabalari orkest ansambl darslarida ijro etishi ularning yakka darslarda olayotgan 

bilimlarining amaliyotga tadbiqidir. Shu bilan bir qatorda har yili amalga oshiriladigan amaliyot 

dasturlari doirasida musiqa maktab va madaniyat uylarida o‘z bilim va ko‘nikmalarini yosh 

qiziquvchilarga o‘rgatish bilan mustahkamlashadi. Aynan bizning yo‘nalishimiz ko‘proq 

pedagogik bilimlarga tayanadi. O‘quvchining psixologoik holatini va ijro mahorati baholash 

pedagogik bilim bilan bog‘liqdir. Dars o‘tish metodlaridan to‘g‘ri foydalanish amaliyotning asosiy 

qismlaridandir. Aynan amaliyot bosqichida olingan bilimlar charxlanadi va yuzaga chiqadi. Qonun 

cholg‘usini o‘qitishda aniq dasturga asoslangan darslikdan foydalanish lozim. Endigina ish 

boshlagan yosh o‘qituvchi darslikdan foydalanishda o‘quvchining o‘zlashtirishiga e’tibor qaratishi 

va shu bilan bir qatorda cholg‘uga nisbatan qiziqishini ortirishi lozim. Olingan bilimlarni 

amaliyotga tadbiq qilish jarayonida ma’lumotlarni va o‘rganilishi kerak bo‘lgan bilimlarni 

o‘quvchiga dars davomida oxirigacha o‘rgatib qo‘ymasdan mustaqil tayyorlanish uchun qiziqtirish 

uyg‘otib darsni yakunlash kerak deb o‘ylayman. Bu bilan har bir o‘rganuvchi uyda malumotlar 

qidirib boshqa shunga yaqin bilimlarga ham ega bo‘lishi bundan tashqari darsga yangi savollar va 

yangi bilimlar bilan kelishi ta’minlanadi. Bu bizning nazariy bilimlarimizni amaliyotda metodlar 

orqali qo‘llayotganimizning yaqqol misoli bo‘lib hizmat qiladi. 

Xulosa o‘rnida shuni aytish mumkinki, musiqa san’ati o‘zining serqirraligi bilan ajralib 

turadi. Anashunday serqirra san’atimizning bir ajralmas qismi qonun ijrochiligi san’atidir. 

Sozanda qanchalik mohir bo‘lsa ham uning san’atiga qiziquvchilar o‘rganuvchilar bo‘lmasa bu 

sozanda mahoratini yo‘qotadi. Bugungi kun yoshlarini milliy musiqamizga va milliy 

cholg‘ularimizga qiziqtirish va bizning milliy cholg‘ularimizda ham ijro imkoniyatlarining 

kengligini ko‘rsatishimiz kerak. Muhtaram prezidentimiz tomonidan yaratilayotgan keng 

imkoniyatlardan foydalangan holda musiqa maktablarimizda milliy cholg‘ularimiz sinflarini 

kengaytirishimiz va o‘quvchilarga mustahkam bilimlar berishimiz lozim. Bugungi kunimizda 

ijrochilari kamayib ketayotgan musiqa cholg‘ularimizni keng targ‘ib qilib yoshlar orasida qiziqish 

uyg‘otishimiz kerak.  

O‘zbek an’anaviy teatr san’atining kelib chiqishi uzoq o‘tmishga borib taqaladi. Qadimdan 

o‘zbek san’ati ulkan va boy merosga ega. Tarixga nazar tashlaydigan bo‘lsak, o‘zbek san’ati bir 

necha asrlar mobaynida shakllanib, avloddan-avlodga o‘tib rivojlanib keldi. Shakllanish va 

rivojlanish jarayonida ushbu san’at turlarga bo‘linib, shakllanish doirasiga va yo‘nalishiga ko‘ra 

bir necha tur va alohida janrlarni o‘z ichiga oladi. Teatr amaliyoti orqali ko‘rish va eshitish 

imkoniyati cheklangan insonlarning badiiy-estetik rivojlanishi mavzusi keng va murakkab, uni 

batafsil yoritish uchun bir necha jihatlarni hisobga olish kerak.  

Badiiy-estetik rivojlanish bu boradagi tadqiqotlar ko‘rsatishicha, san’at bilan 

shug‘ullanish, jumladan, teatr, insonning barcha tomonlama rivojlanishida muhim ahamiyatga 

ega. Unda tasavvur, ijodiy fikrlash, empatiya kabi qobiliyatlar rivojlanadi, his-tuyg‘ular chuqurroq 

anglanadi. Ko‘rish va eshitish imkoniyati cheklangan insonlar uchun ham ana shu imkoniyatlarni 

ta’minlash juda muhim. 

Teatr amaliyotida teatr orqali rivojlanish, aniqrog‘i, adaptatsiyalangan teatr amaliyoti, 

ko‘rish va eshitish imkoniyati cheklangan insonlarning muayyan ehtiyojlarini hisobga olib, ularni 

ushbu amaliyotga targ‘ib qilishni talab etadi. Bu jarayonda turli adaptatsiyalar, maxsus usullar, 

aloqa vositalari qo‘llanilishi mumkin.   

Teatrdagi musiqa, raqs, kostyumlar, voqelikning vizual tasvirlanishi kabi jihatlar qanday 

o‘zgartirilishi yoki ishlatilishi kerakligini aniqlashtirish muhim. 

Muammolar va hal qilish yo‘llari ko‘rish va eshitish imkoniyati cheklangan insonlar uchun 

teatr amaliyotini adaptatsiyalashda qanday muammolar yuzaga kelishi mumkin. Masalan, 

axborotni qabul qilishdagi qiyinchiliklar, aloqa va muloqotning turli asosiy usullari, inklyuziv 

muhitni tashkil qilish va boshqalar.  

Mazkur muammolarni bartaraf etish uchun qanday choralar ko‘rilishi mumkin. 

O‘qituvchilar va teatr xodimlarini tegishli tarzda tayyorlash, zarur texnik vositalar va jihozlar, 

aloqa vositalarining yetishmovchiligini bartaraf qilish. 

Mavzuning didaktik tamoyillari shundan iboratki, ma’lumotda ko‘rish va eshitish 

imkoniyati cheklangan insonlarning badiiy va estetik tajribalarini rivojlantirishda teatr 

amaliyotining samarali va samaradorligiga asoslangan, ularning psixologik, yoshi va individual 

jihatlarini hisobga oluvchi maxsus tamoyillarni ta’minlash zarur. 

Ushbu ma’lumotlar mavzu yuzasidan qisqacha tasavvur beradi, ko‘proq aniq va izchillik 

bilan topish uchun batafsil tadqiqot va adabiyotlarni o‘rganish lozim. O‘zbekistonda nogironligi 

bo‘lgan yoshlarning o‘quv jarayonini amalga oshirish mexanizmlarini turli vositalar va raqamli 

texnologiyalarning eng so‘nggi yutuqlaridan foydalanish orqali takomillashtirish mumkin. 

Bu boradagi zamonaviy va ommabop tendentsiyalardan biri - bu ta’lim jarayonini 

raqamlashtirishdir. Ya’ni, nogironligi bo‘lgan yoshlarning ehtiyojlarini inobatga olish va sifatli 

ta’lim kontentnini yaratish zarur. Qulay ta’lim shaklini yaratish orqali nogironligi bo‘lgan 

yoshlarning ilg‘or raqamli texnologiyalardan foydalangan holda turli formatdagi materiallarni 

olishlari va topshiriqlarni bajarishlari mumkin bo‘ladi. 

Raqamlashtirish, shuningdek, inklyuziv ta’limni amalga oshirishning yangi 

tamoyillarini shakllantirishga yordam beradi va nogironligi bo‘lgan yoshlarni yanada 

samaraliroq o‘qitish uchun zamonaviy vositalar va texnologiyalardan foydalanish imkonini 

beradi. Ta’lim dasturlarini o‘zlashtirishda barcha talabalar uchun teng imkoniyatlarni 

ta’minlash maqsadida ta’lim mazmuni nogironligi bo‘lgan talabalar uchun tushunarli bo‘lishi, 

foydalanishda qulay bo‘lishi va ularning ehtiyojlariga mos ravishda nogironligi bo‘lgan 

talabalarning turli xususiyatlarini hisobga olishi kerak. Ta’limdagi raqamli texnologiyalar 

talabalarning malakasini hisobga olgan holda ijtimoiylashuv darajasini yanada oshirish uchun 

ishbilarmon o‘yinlar kabi tegishli o‘qitish usullaridan foydalangan holda nogironligi bo‘lgan 

talabalar uchun ta’limni moslashtirishni ta’minlashi mumkin. 

Ta’limda nogironligi bo‘lgan talabalarning shaxsiy xohish-istaklarini hisobga olish 

muhim ahamiyatga ega bo‘lib, ularning turli ehtiyojlarini qondirish uchun pedagogik faoliyat 

vositalarini kengaytirishni taqozo etadi. 

Muvaffaqiyatli inklyuziv ta’lim uchun nogironligi bo‘lgan talabalarning ehtiyojlariga 

moslashtirish va ta’lim jarayoniga jalb qilishni yaxshilash uchun ularning imkoniyatlari va 

istaklarini muhokama qilish muhim. Universitetlarda inklyuziv ta’limni amalga oshirishda 

talabalar bilan, ayniqsa nogironligi bo‘lgan talabalar bilan interfaol muloqot qilish imkoniyatiga 

ega bo‘lgan o‘qitish usullaridan foydalanish, guruh ichida muloqotni tashkil etishda raqamli 

vositalardan foydalanish zarur. 

Inklyuziv ta’limda ob’ektiv baholash barcha talabalar, jumladan, nogironligi bo‘lgan 

talabalar uchun ham foydalanishi mumkin bo‘lgan baholash vositalari to‘plamini ishlab 

chiqishni va turli baholash usullarini yaratish uchun raqamli vositalardan foydalanishni talab 

qiladi. Shunday qilib, turli shakldagi nogironligi bo‘lgan talabalarga ta’lim-tarbiya berishda 

eng yangi axborot texnologiyalarini joriy etish ta’limni insonparvarlashtirish yo‘lidagi muhim 

qadam bo‘lib, ularning kelajakda kasbiy tayyorgarligiga xizmat qilmoqda. 

Xususan, masofaviy ta’limga o‘tish ularning davlatimizdagi iqtisodiy, ijtimoiy va 

madaniy jarayonlardan uzilib qolmasliklariga yordam beradi. Zero, nogironligi bo‘lgan 

talabalarning bandligini ta’minlash uchun qulay shart-sharoit yaratish ijtimoiy adolat 

maqsadlariga erishish va mamlakat iqtisodiyotini rivojlantirishga ko‘maklashishda muhim 

qadamdir. 

O‘zbekistonda inklyuziv teatrning rivojlanishi, xususan ko‘zi ojizlar jamiyatida, asta-

sekin, ammo muhim qadamlar bilan olg‘a bormoqda. Bu jarayon, san’at orqali ijtimoiy 

integratsiyaga intilishning bir ko‘rinishi sifatida, o‘ziga xos xususiyatlarga ega. Inklyuziv 

teatrning O‘zbekistondagi o‘rni va ahamiyati shundaki, Inklyuziv teatr, ko‘zi ojizlar va boshqa 

nogironligi bor shaxslarning jamiyatga qo‘shilishi, o‘zlarini ifoda etishlari va ijtimoiy aloqalarni 

mustahkamlashlariga yordam beradi. 

Teatr, ko‘zi ojizlar uchun ijodiy potensiallarini ochish, o‘ziga ishonchni oshirish va hissiy 

rivojlanish imkoniyatini yaratadi. Jamiyat xabardorligini oshirish inklyuziv teatr loyihalari, 

jamiyatda nogironligi bor shaxslarning qobiliyatlari va ehtiyojlari haqida to‘g‘ri tushuncha 

shakllantirishga xizmat qiladi. Inklyuziv teatr, madaniy xilma-xillikni boyitadi va san’atning 

yangi shakllarini yaratishga turtki beradi. Ko‘zi ojiz aktyorlar bilan birgalikda yaratilgan 

spektakllar, tomoshabinlarga empatiya hissini uyg‘otadi va o‘zgalar bilan munosabat o‘rnatishda 

ko‘maklashadi. Ko‘zi ojizlar jamiyatida teatrning rivojlanish bosqichlarida quyidagilarni ko‘rish 

mumkin. O‘zbekistonda inklyuziv teatrning rivojlanishi ilk tashabbuslar bilan boshlangan. Bu 

vaqtda nogironligi bor shaxslar uchun to‘garaklar, havaskor guruhlar tashkil qilinib, ularning 

ijodiy qobiliyatlarini ochishga harakat qilingan. 

Nogironlar huquqlarini himoya qiluvchi nodavlat notijorat tashkilotlari inklyuziv teatrni 

rivojlantirishga muhim hissa qo‘shgan. Ular, loyihalar tashkil qilib, grantlar yutib, ko‘zi ojizlar 

uchun teatr mashg‘ulotlari va spektakllar tashkil etganlar. Maxsus o‘quv muassasalari ko‘zi ojiz 

bolalar o‘qitiladigan maxsus maktab-internatlarda teatr to‘garaklari tashkil etilgan. U yerda 

bolalar sahna ko‘nikmalarini o‘rgangan va spektakllar qo‘ygan. 

O‘zbekiston san’at va madaniyat institutida inklyuziv teatr yo‘nalishi bo‘yicha 

mutaxassislar tayyorlash ishlari yo‘lga qo‘yilgan. Xalqaro tashkilotlar va fondlar tomonidan 

moliyaviy va texnik yordam ko‘rsatish, inklyuziv teatr loyihalarini amalga oshirish imkonini 

bergan. Inklyuziv teatrning o‘ziga xos xususiyatlari – taktil yondashuv; ovozli tasvir; musiqadan 

foydalanish; harakatli sahna; empatik yondashuv va individual yondashuvda ko‘rinadiki.  

Kelajakda ushbu sohani rivojlantirish uchun bir necha ishlar amalga oshirishni talab 

qiladi. Inklyuziv teatr loyihalarini moliyalashtirish va qo‘llab-quvvatlashni kuchaytirish. O‘quv 

dasturlarini rivojlantirish. Oliy va o‘rta ta’lim muassasalarida inklyuziv teatr yo‘nalishini 

rivojlantirish, mutaxassislar tayyorlash. Inklyuziv teatr festivallari va loyihalarini tashkil etish, 

tajriba almashish va jamiyatning e’tiborini jalb qilish. Xalqaro tashkilotlar bilan hamkorlikni 

kengaytirish, ilg‘or tajribalarni o‘rganish. Inklyuziv teatr va nogironlar huquqlari haqida ijtimoiy 

reklamalar va ma’rifiy tadbirlar o‘tkazish. Zamonaviy texnologiyalar, shu jumladan ovozli 

tasvirlash, virtual va taktil texnologiyalardan foydalanish.  

Xulosa shuki, O‘zbekistonda inklyuziv teatr, xususan ko‘zi ojizlar jamiyatida, rivojlanish 

yo‘lida muhim qadamlar tashlamoqda. Bu sohada erishilgan yutuqlar bor, ammo hali oldinda 

bajarilishi kerak bo‘lgan ishlar ham ko‘p. Kelajakda davlat va nodavlat tashkilotlarning 

hamkorligi, jamiyatning qo‘llab-quvvatlashi va ilg‘or tajribalarni joriy etish orqali inklyuziv teatr 

O‘zbekistonda yanada rivojlanadi, barcha uchun teng imkoniyatlar yaratilishiga xizmat qiladi. 

San’at orqali nogironligi bo‘lgan odamlarni birlashtirish – ijtimoiy inklyuziya va tenglikni 

ta’minlashda samarali vosita sifatida tan olinmoqda. Yevropa va Osiyo mintaqalarida bu 

yo‘nalishda amalga oshirilgan tadqiqotlar va tashabbuslar bilan tanishib chiqamiz. Xususan, 

Access All Areas tomonidan ishlab chiqilgan “Madhouse reexit” teatri, o‘qish qobiliyati 

cheklangan san’atkorlar ishtirokida yaratilgan. Ushbu spektakl, ijtimoiy izolyatsiya va ijtimoiy 

yordam mablag‘larining qisqarishi kabi mavzularni yoritadi. Loyiha, nogironligi bo‘lgan 

san’atkorlar o‘zlarini ifoda etishlari va jamiyatda o‘z o‘rnini topishlari uchun imkoniyat yaratadi. 

ART plus dasturi (Germaniya) EUCREA e.V. tomonidan Germaniyaning to‘rtta shtatida amalga 

oshirilayotgan ART plus dasturi, nogironligi bo‘lgan san’atkorlarga professional san’at ta’limi 

olish imkoniyatini yaratadi. Dastur, san’at ta’limida inklyuziyani ta’minlashga qaratilgan yangi 

modellarni sinab ko‘rmoqda. Zero Project Inclusive Arts tashabbusi Zero Project, nogironligi 

bo‘lgan shaxslarning san’atga faol ishtirokini ta’minlashga qaratilgan global tashabbusdir. Ushbu 

tashabbus, san’at va madaniyat orqali jamiyatni ijtimoiy inklyuziya va tenglikka chaqiradi. True 

Colours Festival (Singapur) 2018-yilda Singapurda o‘tkazilgan True Colours Festival, Osiyo-

Tinch okeani mintaqasidagi nogironligi bo‘lgan san’atkorlarning san’atini namoyish etdi. Festival, 

nogironligi bo‘lgan san’atkorlarning iste’dodini tan olish va jamiyatda ularning o‘rnini 

mustahkamlashga qaratilgan. Art for All Foundation (Tailand) Art for All Foundation, nogironligi 

bo‘lgan yoshlarga, tubjoy qabilalarga mansub bolalarga va qamoqxona aholisi uchun san’at 

dasturlarini amalga oshiradi. Ushbu tashabbus, san’at orqali ijtimoiy inklyuziya va tenglikni 

ta’minlashga qaratilgan. 

UNFPA tomonidan tashkil etilgan inklyuziv san’at maktabi (Ozarbayjon) nogironligi 

bo‘lgan shaxslar uchun san’at ta’limi beradi. Maktab, nogironligi bo‘lgan shaxslarning o‘zini ifoda 

etishlari va jamiyatda o‘z o‘rnini topishlari uchun imkoniyat yaratadi. Ozarbayjonda taxminan 

600,000 nogiron insonlar mustaqil va to‘laqonli hayot kechirishda ko‘plab to‘siqlarga duch 

kelmoqdalar. Bu to‘siqlar jismoniy to‘siqlardan, masalan, jamoat joylariga, transport va dam olish 

joylariga cheklangan kirish imkoniyatlaridan tashqari, ta’lim va ishga joylashish imkoniyatlarini 

cheklovchi ijtimoiy prejuditsiyalarni ham o‘z ichiga oladi. San’at maktabining tashkil etilishi BMT 

ahvolini yaxshilash dasturining Ozarbayjondagi nogiron insonlarga to‘siqlarni yengishga yordam 

berish bo‘yicha uzoq muddatli majburiyatining bir qismidir. U “Nogiron ayollar va Nogorno-

Qorabog‘ mojarosi faxriylari huquqlari va farovonligini ta’minlash” nomli qo‘shma loyiha 

doirasida tashkil etilgan bo‘lib, bu loyiha Ozarbayjonning Birinchi Vitse-prezidenti Mehriban 

Aliyeva tashabbusi bilan ishga tushirilgan. Loyiha Mehnat va ijtimoiy himoya vazirligi tomonidan 

moliyalashtiriladi va BMT ahvolini yaxshilash dasturi (UNFPA) va BMT taraqqiyot dasturi 

(UNDP) tomonidan amalga oshiriladi.  

British Council tomonidan amalga oshirilgan “Disability Arts” tashabbusi. Bu tashabbus, 

Janubiy Osiyo mamlakatlarida nogironligi bo‘lgan san’atkorlar bilan hamkorlikda san’at sohasida 

inklyuziyani ta’minlashga qaratilgan. 

O‘zbekistonda teatr san’ati rivojlanish jarayonlari davlat siyosati darajasida qo‘llab-

quvvatlanmoqda. Kar-ko‘rlarni sahnaga integratsiya qilish bo‘yicha maxsus chora-tadbirlar 

amalga oshirilmoqda, jumladan, teatr binolarini modernizatsiya qilish, spektakllarni inklyuziv 

formatda sahnalashtirish va imkoniyati cheklangan shaxslar uchun qulay shart-sharoitlar yaratish 

ishlari amalga oshirilmoqda. Bu o‘ziga xos yondashuv va diqqatni talab qiladi. Integratsiyaning 

maqsadi va ahamiyati bir necha bosqichlarda amalga oshiriladi. Xususan, ijtimoiy integratsiya kar-

ko‘rlarning jamiyatga qo‘shilishi, o‘zlarini ifoda eta olishi va boshqalar bilan muloqot qilish 

imkoniyatini oshirishga xizmat qiladi.  

Tushunish va hamdardlik, kar-ko‘rlar va boshqa odamlar o‘rtasida o‘zaro tushunish va 

hamdardlikni rivojlantirishni odamlar o‘rtasida targ‘ib qiladi. Nogironlik haqida jamiyat 

xabardorligini oshirish tamoyilida esa, kar-ko‘rlarning qobiliyatlari va imkoniyatlarini namoyish 

etish orqali jamiyatda nogironlik haqida to‘g‘ri tasavvur shakllantirish tushunchalarini uyg‘otadi. 

Teatrda esa quyidagi usullaridan foydalanadi. Ko‘p hissiyotli (multisensorli) hikoya aytish – kar-

ko‘r shaxslarni integratsiya qilishda ko‘p hissiyotli yondashuvlar muhim ahamiyatga ega.  

Dialog va hikoya qilish orqali ta’sir ko‘rsatish, maxsus so‘zlashuv, maxsus so‘zlashuv va 

hikoya qilish texnikalaridan foydalanish, aniq va tushunarli bo‘lishga e’tibor berish. Ovozli 

tasvirlash kar-ko‘rlarga sahna tasvirini yetkazish uchun ovozli tasvirlash (audio deskripsiya) 

texnologiyasidan foydalanish. Kar-ko‘rlar uchun mos personajlar, kar-ko‘rlarning o‘zini o‘ziga 

xos his qilishi va o‘z qobiliyatlarini ko‘rsata olishi uchun mos personajlar yaratish. Nogironlikni 

yorituvchi personajlar, kar-ko‘rlarning hayoti, orzulari, muammolari va qobiliyatlarini yorituvchi 

personajlar yaratishdan iborat. 

Sahnani nogironlar uchun moslashtirish, Sahnada xavfsizlikni ta’minlash, yordamchi 

vositalardan foydalanish imkoniyatini yaratish, taktil yordam, sahnada joylashgan ob’ektlar va 

dekoratsiyalarni taktil yordam bilan tanishish imkoniyatini yaratish. Yo‘naltiruvchi belgilar kar-

ko‘rlarga sahna bo‘ylab harakatlanishda yordam berish uchun moslashtirilgan yo‘naltiruvchi 

belgilar o‘rnatish. Bu jarayonda rejissor va jamoaning roli o‘ta muhim hisoblanadi. Maxsus bilim, 

kar-ko‘rlar bilan ishlash tajribasiga ega bo‘lgan rejissor va jamoani jalb etish. Empatiya: Rejissor 

va jamoa kar-ko‘rlarning ehtiyojlari, his-tuyg‘ulari va qobiliyatlarini tushunishi va hurmat qilishi 

kerak. Hamkorlik kar-ko‘r aktyorlar bilan hamkorlik qilish, ularning fikrlarini inobatga olish, 

moslashuvchanlik, o‘quv va mashg‘ulot jarayonida moslashuvchan bo‘lish, kar-ko‘rlarning 

individual ehtiyojlariga moslashadi.  

Xulosa shuki, loyihaning ijtimoiy ta’siri, loyihaning jamiyatga ta’siri, nogironlik haqida 

xabardorlikning oshishi va inkluziyaning kuchayishini baholashda asosiy o‘rin tutadi. Teatr 

usullaridan foydalangan holda kar-ko‘rlarni sahnaga integratsiya qilish - bu ijodiy, murakkab va 

juda muhim loyiha. Bu jarayonda kar-ko‘rlarning individual ehtiyojlari, his-tuyg‘ulari va 

qobiliyatlarini hisobga olish, maxsus usullar va texnikalardan foydalanish, o‘zaro hamkorlik va 

empatiya muhim ahamiyatga ega. Bu loyiha nafaqat kar-ko‘rlarning san’at orqali rivojlanishiga 

yordam beradi, balki jamiyatda inkluziya va nogironlik haqida to‘g‘ri tasavvur shakllanishiga ham 

hissa qo‘shadi. 

Foydalanilgan adabiyotlar ro‘yxati: 

1. Ikromov H. Davr va teatr. -T.: O‘zME, 2009. 

2. Aliyev A. Adabiy meros va zamonaviylik. -T.: G‘ofur G‘ulom, 1983. 

3. Bayandiyev T., Ikromov H., Ahmadjonova M. O‘zbek teatrida milliy g‘oya talqini. -T.: 

O‘zDSI, 2009.  

4. Тожибоева О. Проблеми ссенического воплошения узбекской драматургии 80-х 

годов. Автореф. дисс... канд. иск. -Т.: 1997. 

5. ziyonet.uz 

Zulfiqorova Malika 

O‘zDSMI, Aktyorlik san’ati (qo‘g‘irchoq teatr  

aktyorligi) mutaxassisligi 1-kurs magistranti 

“SILK ROUTE MARIONETTES” TEATR-STUDIYASI: QO‘G‘IRCHOQ 

SAN’ATINING YANGI SAHIFASI 

Annotatsiya: mazkur maqolada Toshkent shahrida joylashgan “Silk Route Marionettes” 

teatr-studiyasining tashkil topish tarixi, ijodiy faoliyati, sahnalashtirish uslublari, repertuari va 

madaniy ahamiyati yoritilgan. Teatrning O‘zbekiston va Markaziy Osiyo madaniy hayotidagi 

o‘rni, xalqaro hamkorliklari va bolalar tarbiyasidagi roli tahlil qilingan.  

Kalit so‘zlar: marionetka, qo‘g‘irchoq, teatr, teatr-studiya, bolalar spektakli, ertak, 

madaniyat, sahna, san’at, estetika, tarbiya, xalqaro hamkorlik, teatr repertuari. 

Abstract: this article covers the history of establishment, creative activities, staging styles, 

repertoire, and cultural significance of the “Silk Route Marionettes” theater-studio located in 

Tashkent city. The theater's role in the cultural life of Uzbekistan and Central Asia, international 

collaborations, and its contribution to children's education are analyzed. 

Keywords: marionette, puppet, theater studio, children's performance, fairy tale, culture, 

stage, art, aesthetics, upbringing, international cooperation, theater repertoire. 

 

O‘zbekiston teatr san’ati boy tarix va an’analarga ega bo‘lib, xalqimizning madaniy 

hayotida muhim o‘rin tutadi. Ayniqsa, bolalar va yoshlar uchun mo‘ljallangan sahna san’ati 

ularning estetik tarbiyasida katta ahamiyatga ega. Qo‘g‘irchoq teatri - qadimiy san’atning bir turi. 

Tadqiqotchilar ular teatr aktyorlaridan oldin paydo bo‘lgan deb da’vo qiladilar. Ular Misrda 

miloddan avvalgi 2000-yillarda, ip bilan boshqariladigan narsalarni jonlantirish uchun arqonli 

yog‘ochdan yasalgan jismlar ishlatilganligi haqida dalillar mavjud. Misr qabrlaridan loy va fil 

suyagidan yasalgan sim bilan boshqariladigan, bo‘g‘imli qo‘g‘irchoqlar topilgan. Marionetka 

qoʻgʻirchoq teatri qadimgi davrlarda bu simli haykalchalar yordamida marosim va marosimlarni 

namoyish qilish uchun ishlatilgan va hozir ham qoʻllanilmoqda. 

Qo‘g‘irchoq teatri qadimiy san’at turlaridan biridir. Qo‘g‘irchoqbozlik qiziqchilikning bir 

turiday ko‘rinsa-da, davr muammolarini sahna ko‘rinishida ommaga havola etish, satira nishoniga 

olingan kundalik turmush tarzini yaxshilashga undaganligi bilan ajralib turadi. Bugungi kunga 

kelib, ushbu san’at turi zamonaviy ko‘rinish oldi. Uning qo‘lqopli, simli, planshet va soya kabi 

turlari mavjud. Ular ichida texnologik va boshqarilish jihatdan eng murakkabi ipli qo‘g‘irchoq – 

marionetkadir. Ayrim manbalarda ushbu san’at turi Italiyada (XVI asr) kashf etilgan, deyiladi. 

Marionetka so‘zi Italiyalik ixtirochi Mario ismidan olingan, deb talqin qilinadi. XX asrga kelib 

qo‘g‘irchoq teatri 3 turga ya’ni “Chodir jamol”, “Chodir hayol” va “Fonus hayol” kabi turlarga 

bo‘lingan bo‘lib, “Chodir hayol” – ipli qo‘g‘irchoqlarga nisbatan aytilgan. 

Hozir qo‘g‘irchoq san’atining bu turi keng tarqalib, ko‘plab mamlakatlarga yetib borgan.  

Marionetkada qo‘g‘irchoqning qo‘li, boshi, oyog‘i va qimirlashi mumkin bo‘lgan barcha tana 

a’zolari vaga (nemis tilidan olingan bo‘lib “tarozi” degan ma’noni anglatadi, bizda esa “dastcho‘p” 

deb ham ataladi) tayoqchasiga iplar orqali biriktirilib, qo‘g‘irchoqboz uni shu bilan boshqaradi, 

iplar va tayoqchalar yordamida qahramon obrazining ichki xarakterini ochib berishga harakat 

qiladi. Bu, o‘z navbatida, aktyordan mahorat, sabr-toqat talab etadi. 

Yurtimizda faoliyat ko‘rsatayotgan Silk Route Marionettes teatr-studiyasi 2013-yilda Zarif 

Hasanov, Afzal Soipov, O‘ktam Turg‘unov, Bahora Arslonova, Sayyora Vahobova kabi 

aktyorlarni, O‘zbekiston davlat san’at va madaniyat institutida ta’lim olayotgan o‘ndan ortiq 

talabalarni o‘z bag‘riga chorladi. Ularga bir yil davomida qo‘g‘irchoq boshqarish ko‘nikmalari 

berildi. Aktyorlarni tayyorlashda serqirra ustozlarimizdan Fatxulla Xo‘jayev mehnatini ayamadi. 

Natijada, 2014-yilning mart oyida “Olovuddining sehrli chirog‘i” spektaklining ipli qo‘g‘irchoq 

turi sahnalashtirildi. O‘zbek qo‘g‘irchoq teatri rejissyorlari va ustoz aktyorlar yurtimizda keng 

imkoniyatlarga ega shunday qo‘g‘irchoq teatri ochilganidan nihoyatda xursand bo‘ldi. 

Teatr-studiya Toshkent shahrining Mirzo Ulug‘bek tumanida, Buyuk Ipak Yo‘li 

massividagi Maxtumquli ko‘chasida joylashgan. Teatr-studiyada barcha qo‘g‘irchoqlar, 

dekoratsiyalar va rekvizitlar aktyorlar-ustalar tomonidan qo‘lda tayyorlanadi. Qo‘g‘irchoqlarning 

liboslari va sahna bezaklarida o‘zbek milliy hunarmandchiligi – suzane, zardo‘zlik, adras, ipak va 

atlas matolaridan foydalaniladi.  

Sahnalashtirishda turli xil texnologik yechimlar qo‘llaniladi: ipli qo‘g‘irchoqlar, maskali 

obrazlar va zamonaviy yorug‘lik. Spektakllar fonagramma asosida namoyish etilsada, 

tomoshabinlar qalbidan joy olib kelmoqda. 

Teatrning repertuari juda boy bo‘lib, unda o‘zbek xalq ertaklari, tarixiy afsonalar, 

zamonaviy ssenariylar hamda jahon adabiyotining durdonalari mujassam. Eng mashhur sahna 

asarlaridan biri – “Aladdin va uning sehrli chirog‘i” bo‘lib, bu spektakl bolalar tomonidan iliq 

kutib olinadi. Bu spektakl Verner Hierzer va uning rafiqasi Ziraida Hierzer bilan hamkorlikda 

sahnalashtirilgan. Rassom – Vasiliy Yuriyev, Bastakor – Aleksandr Aleksandrov, Inssenerovka 

muallifi – S.Aflotuniy, aktyorlar – O‘ktam Turg‘unov, Bahora Arslonova, Qahramon Davlatov va 

boshqalardan iborat. Shuningdek, teatrda “Gingerbread Mind Gained” kabi zamonaviy spektakllar 

ham sahnalashtiriladi.  

Teatr-studiya xalqaro miqyosda ham faoliyat yuritadi. Uning tashkil etilishida 

Avstriyaning Zalsburg shahridagi marionetka teatrida ko‘p yillar davomida faoliyat yuritgan Pavel 

Tixonov va Vena shahridagi “Schloss Schönbrunn” marionetka teatrining rejissyori Verner 

Hierzer va uning rafiqasi, Zinaida Hierzerning hissasi katta bo‘lgan. Teatr ko‘plab xalqaro 

festivallar va madaniy tadbirlarda ishtirok etib, O‘zbekiston madaniyatining targ‘ibotchisiga 



375 

aylangan. Misol tariqasida Andijon, Zalsburg va Moskvada bo‘lgan festivallarni aytishimiz 

mumkin. 

“Silk Route Marionettes” teatr-studiyasi nafaqat tomosha ko‘rsatadi, balki yosh 

tomoshabinlar ongiga estetik zavq, mehr-oqibat, adolat, halollik kabi insoniy qadriyatlarni 

singdiradi. Maktabgacha va maktab yoshidagi bolalar uchun ayniqsa foydali bo‘lgan bu 

tomoshalar – yosh avlod tarbiyasida samarali vositadir. Teatr bolalar uchun mahorat darslari, 

tug‘ilgan kunlar, bayram dasturlari va interaktiv o‘yinlar tashkil etadi. Shuningdek, maktablar va 

bog‘chalarda ko‘chma spektakllar ham namoyish etiladi. 

“Silk Route Marionettes” teatr-Studiyasi – O‘zbekistonda qo‘g‘irchoq san’atining yangi 

sahifasini ochayotgan innovatsion teatr studiyasidir. Bu studiya an’anaviy Sharq qo‘g‘irchoq 

san’ati elementlarini zamonaviy teatr texnikalari bilan uyg‘unlashtirib, tomoshabinlarga betakror 

sahna asarlarini taqdim etadi. 

“Silk Route Marionettes” o‘z nomi bilan Buyuk Ipak yo‘li madaniy merosiga ishora qiladi. 

Studiyaning spektakllari O‘zbekiston, Markaziy Osiyo va kengroq Sharq mintaqasining folklor 

hikoyalari, afsonalari va tarixiy mavzulariga asoslanadi. Qo‘g‘irchoqlarni yaratishda an’anaviy 

hunarmandchilik uslublari, xususan, yog‘och o‘ymakorligi, mato bezagi va miniatyura san’ati 

elementlari qo‘llaniladi. Studiyaning spektakllarida jonli musiqa, yorug‘lik effektlari, multimedia 

texnologiyalari va zamonaviy sahna dizayni qo‘llaniladi. Bu yondashuv tomoshabinlarga nafaqat 

vizual, balki hissiy jihatdan ham chuqur taassurot qoldiradi. 

“Silk Route Marionettes” nafaqat spektakllar sahnalashtiradi, balki yosh tomoshabinlar va 

san’at ixlosmandlari uchun mahorat darslari, seminarlar va interaktiv dasturlar ham tashkil etadi. 

Bu orqali ular qo‘g‘irchoq san’atining qadimiy an’analarini saqlab qolish va yangi avlodga 

yetkazishni maqsad qilganlar. 

“Silk Route Marionettes” teatr-Studiyasi xalqaro miqyosda ham faoliyat yuritib, turli 

mamlakatlarda o‘z spektakllarini namoyish etgan. Bu orqali ular O‘zbekistonning boy madaniy 

merosini dunyo sahnasida targ‘ib qilmoqda. 

Teatr yosh tomoshabinlar uchun maxsus dasturlar tashkil etadi. Bu dasturlar orqali bolalar 

qo‘g‘irchoq san’ati bilan yaqindan tanishish, o‘z qo‘llari bilan qo‘g‘irchoqlar yaratish va sahna 

san’ati asoslarini o‘rganish imkoniyatiga ega bo‘ladilar. Teatr repertuarida turli mavzulardagi 

spektakllar mavjud bo‘lib, ular orasida xalq ertaklari, tarixiy voqealar va zamonaviy asarlar 

asosida sahnalashtirilgan qo‘g‘irchoq spektakllari mavjud. Bu spektakllar har xil yoshdagi 

tomoshabinlar uchun mo‘ljallangan. 

“Silk Route Marionettes” teatr-Studiyasi o‘z ijodiy yondashuvi va sahnalashtirish uslublari 

bilan o‘ziga xos teatr sifatida shakllangan. Teatr spektakllari nafaqat respublikamizda, balki 

xalqaro maydonda ham qiziqish uyg‘otmoqda. Kelajakda teatr qo‘g‘irchoq san’atini yanada 

rivojlantirish, yangi asarlar yaratish va yosh ijodkorlarni tarbiyalashga katta e’tibor qaratishni 

rejalashtirmoqda. 

“Silk Route Marionettes” teatr-Studiyasi kelajakda qo‘g‘irchoq san’atini yanada 

rivojlantirish va yangi spektakllarni yaratishni rejalashtirgan. Bunda zamonaviy multimedia 

texnologiyalari va virtual reallik (VR) usullaridan foydalanish ko‘zda tutilgan. Teatr rahbariyati 

yosh ijodkorlarni tarbiyalash va ularni sahna san’ati sir-asrorlariga o‘rgatish maqsadida maxsus 

kurslar tashkil etishni ham rejalashtirgan. Bu esa O‘zbekistonda qo‘g‘irchoq san’atining yangi 

avlodini shakllantirishga xizmat qiladi. 

“Silk Route Marionettes” teatr-studiyasi – bu oddiy teatr emas, balki bolalar uchun hayotiy 

saboqlar beradigan, ularga go‘zallikni anglatadigan, mehr-oqibat va halollikni targ‘ib qiladigan 

muhim ma’naviy makondir. U o‘zining yuksak badiiy darajasi, milliyligiga sodiqligi va 

zamonaviy teatr texnikasidan foydalangan holda teatr san’atining taraqqiyotiga ulkan hissa qo‘shib 

kelmoqda. 

Xulosa shuki, “Silk Route Marionettes” teatr-studiyasi O‘zbekistonda qo‘g‘irchoq 

san’atining yangi bosqichini boshlab berdi. Ular an’anaviy madaniyatni zamonaviy san’at bilan 

uyg‘unlashtirib, tomoshabinlarga noyob tajriba taqdim etmoqda. Agar siz madaniy meros va 

innovatsion teatr san’atiga qiziqsangiz, bu studiyaning ijodiy faoliyatini kuzatib borishingizni 

tavsiya qilaman. 

Foydalanilgan adabiyotlar ro‘yxati: 

Zokirjonov Abbosbek 

O‘zDSMI, Madaniyat va san’at sohasi  

menejmenti mutaxassisligi 1-kurs magistranti 

MADANIYAT VA SAN’AT MENEJMENTI: XORIJIY TAJRIBALAR TAHLILI 

(ROSSIYA MENEJMENI MISOLIDA) 

Annotatsiya: mazkur maqolada madaniyat va san’at sohasidagi menejmentning mazmuni, 

shakllanishi va rivojlanish yo‘llari xorijiy tajriba, xususan Rossiya menejmenti misolida tahlil 

etiladi. Rossiya menejment tizimining bozor iqtisodiyotiga moslashtirishdagi ijtimoiy va iqtisodiy 

ehtiyojlarga javob berishi, shuningdek, zamonaviy menejerlarga qo‘yilayotgan talablar haqida 

fikr yuritiladi.  

Kalit so‘zlar: madaniyat menejmenti, san’at menejmenti, Rossiya tajribasi, boshqaruv 

modeli, bozor iqtisodiyoti, menejer, g‘arb menejmenti. 

Annotation: this article analyzes the essence, formation, and development pathways of 

management in the field of culture and art, using international experience—particularly the 

Russian management system – as a case study. It discusses how the Russian management model 

responds to the social and economic demands of adapting to a market economy, as well as the 

modern requirements placed on managers. 

Keywords: cultural management, art management, Russian experience, management 

model, market economy, manager, Western management. 

 

Madaniyat va san’at menejmenti haqida yuritar ekanmiz, avvalo menejment atamasini 

tushinib olishimiz kerak bo‘ladi. Menejment – inglizcha so‘z bo‘lib, o‘zbek tilida “boshqaruv” 

ma’nosini ifodalaydi. Asrimizning 60-yillarida menejment amerikacha boshqaruv deb 

tushunilgan, keyinchalik “ilmiy boshqaruv” deb yuritila boshlangan. AQSHda hozirgi zamon 

boshqaruvini asr boshida vujudga kelgan deb hisoblashadi va Teylor nomi bilan bog‘lashadi. 

Teylor “boshqaruv aniq qonun va qoidalarga tayanadigan haqiqiy ilm” degan edi. 30-yillarda esa 

“inson omili”, “odamlar o‘rtasidagi munosabatlar”, “industrial sotsiologiya”, “guruh bo‘lib 

masalani hal etish”, “muvozanatni ta’minlab boshqarish”, keyinchalik “inson munosabatlari 

doktrinasi” yuzaga keldi. Boshqaruv ilmining amerikalik namoyandalari hozirgi davmi “ilmiy 

menejment” davri deb ta’riflaydilar. 

Xorijiy tajriba sifatida Rossiya menejmentining xususiyatlari Rossiyada, menejment 

nazariyasi, san’ati va amaliyoti yangi nazariya sifatida mamlakatda o‘tkazilgan iqtisodiy islohotlar 

natijasida paydo bo‘ldi va o‘quv predmetining ahamiyati yaqqol namoyon bo‘ldi. Menejment 

“menejerni qanday topish kerak” – bu boshqaruv bo‘yicha ishlarni amalga oshiradigan ijtimoiy 

qatlam toifasidagi ma’lum bir shaxslardir. Rossiyada boshqaruv nuqtai-nazaridan dastlavval uchta 

shartli ravishda asosiyboshqaruv modellari ajratildi: 

1-model, “yangi ruslar” deb ataladigan ko‘pchilik tashkilotlarda XX asrning oxirgi o‘n 

yilliklarida “sog‘lom fikr” ning shohidi bo‘lindi. Ushbu “menejerlar” ning ko‘pchiligi kasb-kori 

bo‘yicha bundan oldin muhandislar, iqtisodchilar, huquqshunoslar, dasturchilardan iborat bo‘lib, 

aynan menejment bo‘yicha mutaxassislar emas edi. U paytlarda biznes rivojining birinchi 

bosqichida menejment juda oddiy, shunga mutanosib ravishda biznes ham birmuncha soddaroq 

edi. Biroq, shunga qaramasdan tashkilotlarning rivojlanish ko‘lami bilan “sog‘lom aql” kasbiy 

boshqaruvi o‘rtasidagi mutanosiblik yetarli darajada edi. 

2-model, “G‘arb madaniyati” modeli Rossiya bozorlarida faoliyat ko‘rsatuvchiyetuk bozor 

iqtisodiyotiga ixtisoslashgan G‘arbiy mamlakatlar tashkilotlari tomonidantaqdim etilgan G‘arb 

menejment madaniyatining ta’sirini bo‘rttirib ko‘rsatish Rossiya 18 tashkilotlari uchun kerak 

emas, lekin ba’zi ta’sirlarning izlarini e’tibordan chetda ham qoldirmaslik kerak. Masalan, oxirgi 

yillarda menejmentning texnologik bazasini tubdan qayta ko‘rib chiqish yuz berdi. Zamonaviy 

menejment personalini shaxsiy kompyuterlar, so‘nggi aloqa tizimlari, ma’lumotlar bazalari 

masofaviy erkin foydalanish ma’lumotlari, turli xil dasturiy vositalar, shuningdek, internet 

tarmog‘i bilan ta’minlanmog‘i lozim. Shu bilan bir qatorda, ko‘plab tashkilotlar G‘arb 

menejmentining birqancha tashqi qiyofa faoliyatlari sanalgan nafislik, muloyimlik, hamkorlik, 

jihozlanish kabilardan andoza oldilar. Biroq, yana tashqi ko‘rinish andozalaridan tashqari, texnik 

va texnologik jihatdan qurollanish ham e’tibordan chetda qolmadi. So‘nggi yillarda, G‘arbiy 

xususiy sektor texnologiyalariga qaratilgan harakatlarni rivojlantirish, korporativ boshqaruv, 

guruhlararo o‘zaro munosabatlarga o‘tish tezlashdi. Rivojlangan bozor iqtisodiyotiga ega 

mamlakatning menejmenti sezilarli darajada texnik tomondan o‘zini namoyon qildi va o‘z 

navbatida, Rossiya menejmenti madaniyatiga ahamiyatli ta’sir ko‘rsatdi. 

3-model, “an’anaviy (sho‘roviy) boshqaruv usullari” ba’zi tashkilotlarda hali ham amal 

qilmoqda. Menejment nazariyasi va amaliyoti yangi axborot va boshqa texnologiyalarga o‘tish 

munosabati bilan o‘zgarib turadi. Hozirgi vaqtda menejmentni rivojlantirishning quyidagi 3 

konsepsiyasini ajratish mumkin: 1. G‘arb menejmentining nazariyasidan andoza olish. Mazkur 

andoza rus mentalitetining o‘ziga xos xususiyatlarini e’tiborga olmaydi, shuning uchun ham 

hozirgi kunda Rossiya uchun ushbu nazariyaning kelajagi yo‘q. 2. G‘arbning menejment 

nazariyasini milliy xususiyatga moslashtirish. Ushbu konsepsiya Rossiya menejmenti uchun 

hozirgi rivojlanish bosqichida istiqbollidir. 3. Eng istiqbolli konsepsiyalar sanalgan G‘arb va Sharq 

boshqaruv modellarining yutuqlari va eng muhimi, dunyo mamlakatlari menejmentining samarali 

jihatlaridan foydalangan holda Rossiya menejmentining nazariyasini yaratish.  

Zamonaviy Rossiya menejmenti mamlakatda bozor islohotlarini o‘tkazish siyosatini olib 

borayotganligi va fuqarolarning erkinligi va farovonligini, shuningdek, davlatning iqtisodiy 

manfaatdorligini ta’minlashga qaratilgan, eng muhimi texnikiqtisodiy ko‘rsatkichlarning muttasil 

o‘sishiga ko‘proq yo‘naltirilgan. Rossiya menejmenti islohot o‘tkazilayotgan iqtisodiyotning, 

umuman, jamiyatning hayotiy ob’yektiv ehtiyojlarini, shuningdek, asosiy tayanch masalalarini, 

shuning bilan birgalikda barpo etilayotgan boshqaruvning yangi tizimi bozor iqtisodiyotiga o‘tish 

va uni amalga oshirishda har bir alohida shaxsga va umuman jamiyat uchun kam yo‘qotishlarsiz 

amalga oshadigan maqsadni hisobga olishi kerak. Menejmentning markazlashtirilmasligi, uning 

tarqoq sharoitdagi faoliyati turli darajalarda ijtimoiy-iqtisodiy jarayonlarga o‘tishda 

iqtisodiyotning davlat tomonidan tartibga solinishini to‘liq rad etishni nazarda tutmaydi. Bozor 

mexanizmining o‘zigina jamiyatning ko‘plab ehtiyojlari bilan bog‘liq bo‘lgan, masalan, atrof-

muhitning barcha ehtiyojlari bilan bog‘liq ekologik xavfsizlik, Rossiyaning ijtimoiy-iqtisodiy 

birligi, fundamental ilmiy-tadqiqotlarning amalga oshirilishi, uzoq muddatli harbiy dasturlar, 

ayniqsa, mudofaa sanoati majmuasi sohasidagi (MSM) muammolarni hal qilishga ojizlik qiladi. 

Menejmentga oid yangi qarashlar XX asrning 70-80 yillarida, ya’ni, Piter Draker tomonidan 

menejmentning: vaziyatlilik, tizimlilik, ijtimoiy yo‘naltirilganlik, egiluvchanlik, shuningdek, 

ko‘pincha tashqi muhitdagi doimiy o‘zgarishlarga 

Menejer zamonaviy muammolarni ko‘rish, tushunish va hal etishga qodir darajada 

shakllannishi darkor. Ta’lim jarayoni menejerning ushbu rolni o‘ynash pozitsiyasiga 

yo‘naltirilmog‘i lozim. Zamonaviy ta’lim menejmentning istiqbolli va ijodiy samarali ehtiyojlarini 

qondirilishiga javob berishi kerak. 

Xulosa qilib aytganda, Rossiya madaniyat va san’at menejmenti sohasida o‘ziga xos 

tajribaga ega bo‘lib, u bir nechta model va yondashuvlar asosida shakllangan. G‘arb menejmenti 

tizimidan o‘zlashtirilgan elementlar mahalliy sharoitga moslashtirilgan holda amaliyotga tadbiq 

etilmoqda. Shu bilan birga, an’anaviy boshqaruv yondashuvlarining ham izlari saqlanib qolmoqda. 

Zamonaviy Rossiya menejmenti iqtisodiy islohotlar, texnologik yangiliklar va jamiyat 

ehtiyojlariga javob berishga qaratilgan. Menejerlar nafaqat iqtisodiy, balki ijtimoiy masalalarni hal 

etishga ham tayyor, zamonaviy bilim va ko‘nikmalarga ega bo‘lishi zarurligi ta’kidlanadi. Ushbu 

tajribani o‘rganish, uni milliy menejment tizimimizga moslashtirish orqali madaniyat va san’at 

sohalarini samarali boshqarish imkonini beradi. 

ETNOMADANIY TURIZM TUSHUNCHASI 

Annotatsiya: mazkur maqolada etnomadaniy turizm tushunchasi, uning mazmun-mohiyati, 

shakllanish omillari va rivojlanish istiqbollari. shuningdek, etnomadaniy turizmning tashqi va 

ichki turlari, uning madaniy-tarixiy resurslarga bog‘liqligi, sayyohlik faoliyatida tutgan o‘rni 

ilmiy-nazariy jihatdan tahlil qilingan. 

Kalit so‘zlar: etnomadaniyat, etnoturizm, madaniy meros, urf-odat, nomoddiy madaniyat, 

an’ana, sayyohlik. 

Annotation: this article explores the concept of ethnocultural tourism, its essence, 

formation factors, and development prospects. It also provides a theoretical analysis of the 

external and internal types of ethnocultural tourism, its connection to cultural and historical 

resources, and its role in tourism activities. 

Keywords: ethnoculture, ethnotourism, cultural heritage, customs, intangible culture, 

tradition, tourism. 

 

“Etnomadaniyat” atamasi anglash uchun xalqimizning uzoq o‘tmish tarixiga e’tibor 

berishimiz zaruratdir. “Etnomadaniyat” atamasi ikki iboradan tashkil bo‘lib: “etno” va 

“madaniyat” so‘zlari qo‘shilmasidir. “Etno”- yunon so‘zi - elat, xalq demakdir va shu bilan birga, 

ma’lum bir elat yoki xalqqa bo‘lgan ishora, ko‘rsatuv. Bu ibora biror xalqning kelib chiqishi 

(etnogenez)ni ifodalaydi. Bunday tarzda biz o‘zbek xalqining kelib chiqishi, uning etnogenezini 

tushunishimiz kerak bo‘ladi. 

Etnik turizmda mahalliy xalqlarning o‘tmishi, uzoq yillik tajribalari, xo‘jalik an’analari, 

qadryatlari va an’analari mahsuli hisoblangan madaniy merosini sayyohlarga ko‘rsatish va targ‘ib 

qilish tushiniladi. Etnomadaniyat bu etnik o‘tmishda rivojlangan va hozirda rivojlanayotgan 

guruhning an’anaviy qadriyatlari, munosabat va xulq-atvor xususiyatlari mujassamlangan ijtimoiy 

hayotiga nisbatan qo‘llaniladigan tushunchadir. 

Turizm biznesi dunyoning ayrim rivojlangan va rivojlanayotgan mamlakatlari 

iqtisodiyotining ustuvor yo‘nalishi hisoblanadi. Etnoturizm ‒ turizmning asosiy yo‘nalishlaridan 

biri bo‘lib, u dunyo xalqlarining madaniyati, turmush tarzi va an’analarini o‘rganishga qaratilgan 

etnik, til va madaniy tarkibiy qismlarni o‘z ichiga oladi. Oddiy qilib aytganda, etnoturizm ma’lum 

bir millatning o‘ziga xos xususiyatlari, uning turmush tarzi va madaniyati haqida tushunchani 

kengaytirish imkoniyatini beradi. Shu bilan birga, bunday turizm doirasida o‘z tarixini yaxshiroq 

bilib olish va ilgarigi davrlarga qaytish, shuningdek, mutlaqo noma’lum turli etnik guruhlar va 

ularning turmush tarzi bilan tanishish mumkin bo‘ladi. Shuningdek, etnoturizmning rivojlanishi 

hududlar barqaror rivojlanishining muhim omilllaridan biri hisoblanadi. 

Etnoturizm tashqi va ichki boʻlishi mumkin. Birinchisi, boshqa mamlakatlar xalqlarining 

urf-odatlari, an’analari, marosimlari, tillari, turmush tarzi va hokazolarni o‘rganish bo‘lsa, 

ikkinchisi faqat muayyan bir mamlakatga tegishli bo‘ladi. Etnoturizmning asosiy manbasi 

xalqlarning madaniy-tarixiy merosi hisoblanadi. Uning asosiy shakllari quyidagilardan iborat: 

ochiq osmon ostidagi etnografik va etnografik muzey-qo‘riqxonalar, arxeologik va etnografik 

majmualar, etnografik qishloqlar, teatrlashtirilgan bayram va marosimlar, tarixiy va xalq 

yodgorliklari asosidagi etnik sayohatlar. Demak, hududda etnoturizmning rivojlanishiga turtki 

beruvchi omillarga quyidagilarni kiritish mumkin. Etnoturizmning asosiy manbasi bo‘lgan 

an’anaviy madaniyatning yuqori darajada saqlanganligi; tarixiy yodgorliklarning mavjudligi; 

ko‘rgazmalar va ta’lim dasturlari tufayli mahalliy aholi turli shahar va mamlakatlardan 

mehmonlarni qabul qilish tajribasiga egaligi. 

Etnografik turizm maʼrifiy va koʻngilochar maqsadlarda amalga oshiriladi. Maʼlum bir 

xalqning madaniyati va turmushi, kiyim-kechaklari, tili, xalq ogʻzaki ijodi, urf-odatlari, an’analari 

bilan tanishtiradi va sayyohlarning keng doirasi uchun moʻljallangan. Turizmning bu turi oʻzining 

rejalashtirish va meʼmoriy qiyofasini, yerdan foydalanishning anʼanaviy turlarini, odamlarning 

kundalik turmushi va ijodida xalq madaniyati elementlarini saqlab qolgan tarixiy qishloq aholi 

punktlariga tashrif buyurishni oʻz ichiga oladi 

Etnik turizm madaniyatga asoslangan turizm turi sifatida odamlar haqidagi manbalardan 

oziqlanadi. Madaniy turizm tushunchasi sifatida, ziyorat turizmi, tarixiy turizm, badiiy turizm, 

gastronomik turizm, etnik turizm va boshqalarni kiritish mumkin. Ular garchi mahsulotlari va 

tarkibiy qismlari bilan bir-biridan farq qilsa-da, asosan ularning har biri sayyohlar foydalanadigan 

mahsulot turidir. Madaniyat-bu inson qo‘li va mehnati bilan mavjud bo‘lgan hamma narsa 

hisoblanadi. Har doim ishlab chiqarish o‘zgarishda davom etayotgan madaniyat insoniyat tarixi va 

turizmining eng muhim mahsulotidir. Turizm ta’minotining aksariyat qismini tashkil etadigan 

madaniyat so‘nggi yillarda eng ko‘p muhokama qilingan tushunchalarning boshida kelmoqda. 

Inson jamoalari o‘zlarining shaxsiyatlarini ular ishlab chiqaradigan madaniyatga javob sifatida 

shakllantiradilar. Identifikatsiya shaxsning o‘zini boshqa birov bilan farqlar o‘qi bo‘yicha 

identifikatsiyasidir. Bu shaxs o‘zini turli fazilatlari bilan tavsiflash orqali quradigan tuzilishi 

hisoblanadi. Jamoalarda ham aynan identiklik, o‘ziga xoslik alohida ko‘rsatkich kabi ajralib turadi 

va bu jihat sayyohlar uchun juda qiziq masalalar tarkibiga kiradi. 

O‘zbekistonda keyingi yillarda ajoyib inshootlar, madaniy dam olish maskanlari, 

ziyoratgoqlar vujudga keldi. So‘nggi yillarda respublikamizda boks, o‘zbek milliy kurashi, tennis 

bo‘yicha jahon miqyosida ulkan chempionatlar o‘tkazilmoqda, bu tadbirlar esa ko‘pgina xorijiy 

mamlakatlardan turistlar kelishiga olib kelmoqda. Xalqaro turizmni rivojlantirishda bu omillarni 

ham nazardan chetda qoldirmaslik lozim 

Etnomadaniy turizmda mamlakatning tarixiy-madaniy potensialiga alohida ahamiyat 

beriladi. Ushbu turizm turining samarali rivojlanishi uchun madaniy meros ob’ektlari 

rekonstruksiyasi talab etiladi, ularga arxeologiya mahallalari, diniy va fuqaroli arxitektura, 

landshaft arxitekturasi, tarixiy shaharlar va qishloqlar, muzeylar, teatrlar, ko‘rgazma zallari, 

ijtimoiy-madaniy infratuzilmalar, etnografik ob’ektlar va xalq hunarmandchiligi kabilar kiritiladi. 

Har bir hudud madaniy resurslarni taklif qila oladi, ammo, muvaffaqiyatli turizm uchun muhim 

ob’ektlar mavjud bo‘lishi darkor. 

Etnik madaniyatning asosini turli etnoslarga tegishli bo‘lgan va har bir xalqning 

shakllanish jarayoni bilan birga unga xos va mos milliy-etnik ananalar, urf-odatlar, marosimlar va 

bayram va sayillar shakllanib taraqqiy etadi. An’ana bu tarixiy taraqqiyot jarayonida tabiiy va 

ijtimoiy ehiyojlar asosida vujudga keladigan, ajdodlardan avlodlarga meros bo‘lib o‘tadigan, 

kishilar madaniy  hayotiga ta’sir o‘tkazadigan madaniy xodisadir. An’ana o‘ziga xos ijtimoiy 

xodisa sifatida kishilar onggiga singgan, qabul qilingan tartib va qoidalar majmuasi hisoblanadi. 

Urf-odat esa, o‘ta keng bo‘lib, u o‘z ichiga xalq hayotining barcha tomonidan oddiy kundalik 

udum, rasm-rusum, irim-sirimlar, o‘zaro-muomala tarzi hamda barcha marosimlarni butunicha 

qamrab oladi. Marosim atamasi nisbatan tor tushuncha bo‘lib, u shu xalq  hayotining ma’lum 

sohalarida omma tomonidan qabul qilingan, ko‘pincha ramziy xarakterga ega bo‘lgan va ma’lum 

kishilar majmui tomonidan maxsus uyushtiriladigan namoyishlardan iborat. 

Xulosa sifatida shuni ta’kidlash joizki, O‘zbekiston iqlimi go‘zal va keng bo‘lganligi, 

qadimdan ushbu maskanda mahalliy qabilalar o‘zaro hamjihatlikda va totuvlikda yashaganligi 

bois, boy ma’naviy merosga egalik qilgan. Uzoq yillik tajribalar xalq amaliy san’atida, marosim 

va an’analarida, qo‘rilish va arxitekturasida yaqqol aks ettirilgan. Shulardan kelib chiqib, 

O‘zbekistondagi mavjud tarixiy, madaniy, arxitektura va arxeologik merosini turizm imkoniyatlar 

sifatida keng foydalanish, dunyo hamjamiyatiga namoyish etish darkor. 

БАЛЕТМЕЙСТЕРОВ УЗБЕКИСТАНА 

Аннотация: в статье рассматривается влияние выдающегося французского и 

российского балетмейстера Мариуса Петипа на развитие узбекского балетного 

искусства. Особое внимание уделяется постановкам балетов классического репертуара 

на сцене Государственного Академического Большого Театра им. А. Навои, а также 

адаптации классических принципов в национальных балетах. 

Abstract: the article examines the influence of the prominent French and Russian ballet 

master Marius Petipa on the development of Uzbek ballet art. Special attention is given to the 

staging of classical repertoire ballets at the A. Navoi State Academic Grand Theatre, as well as 

the adaptation of classical principles in national ballets. 

Балет, как искусство, имеет глубокие исторические корни и разнообразные 

культурные влияния, которые формировали его развитие на протяжении веков. Одним из 

самых значительных деятелей в истории балета является Мариус Петипа, чье творчество 

оказало неоценимое влияние на формирование классического танца не только в Европе, но 

и за ее пределами. В частности, его работы стали основой для многих хореографических 

интерпретаций в различных странах, включая Узбекистан.  

Актуальность данной темы обусловлена недостаточным исследованием влияния 

Петипа на узбекский балет и недостаточной популяризацией работ местных хореографов, 

которые, опираясь на его наследие, создают уникальные постановки. В условиях 

глобализации и культурного обмена важно осознавать, как классические традиции могут 

быть адаптированы и переосмыслены в контексте национальной культуры. Исследование 

влияния Петипа на узбекских балетмейстеров позволит не только выявить культурные и 

художественные изменения, произошедшие в балетном искусстве Узбекистана, но и 

подчеркнуть значимость этих изменений для современного балета. 

Мариус Иванович Петипа (1818-1910) – французский и российский балетмейстер, 

педагог и композитор, чье имя неразрывно связано с расцветом русского классического 

балета. Переехав в Россию в 1847 году, он посвятил большую часть своей жизни 

Императорским театрам Санкт-Петербурга. Петипа создал более 60 балетов, многие из 

которых стали шедеврами и вошли в золотой фонд мирового балетного искусства. Среди 

наиболее известных его работ: “Дон Кихот”, “Баядерка”, “Спящая красавица”, 

“Щелкунчик” (в соавторстве с Львом Ивановым), “Раймонда”. 

Петипа разработал четкую систему классического танца, основанную на принципах 

гармонии, симметрии и виртуозности. Он сформировал строгую структуру балетного 

спектакля, в которой музыка, хореография и сценография были тесно взаимосвязаны. Его 

вклад в развитие балетного искусства огромен и неоспорим. 

Первые шаги классического балета в Узбекистане начали формироваться в середине 

XX века, когда на сцене Государственного академического театра оперы и балета имени 

А.Навои началась активная работа по постановке известных балетов, в том числе “Спящей 

красавицы” П.И.Чайковского. Эта работа была особенной не только из-за своего 

репертуара, но и потому, что ею руководили деятели, которые, в значительной степени, 

были воспитаны и вдохновлены подходами, заложенными в хореографию Мариуса Петипа. 

Балет “Спящая красавица” был впервые представлен в Ташкенте в 1953 году. 

Постановку осуществил народный артист Узбекистана Ибрагим Юсупов, который 

интерпретировал хореографию Петипа в редакции Юрия Григоровича. Это стало важной 

вехой в развитии балетного искусства в республике, ведь именно на этом спектакле был 

организован первый крупный балетный проект на узбекской сцене. 

Музыкальное сопровождение спектакля обеспечивала народная артистка Дильбар 

Абдурахманова, а декорации создавались профессионалами, такими как Вилен Климентьев 

и Зубайдулло Батыров, что способствовало общей атмосфере спектакля. 

Продолжительность “Спящей красавицы” составила 2 часа 30 минут, и даже спустя годы, 

вплоть до последних гастролей в 2009 году, этот балет оставался в репертуаре театра, что 

говорит о его популярности и значении для зрителей. 

Важной характеристикой этой постановки стало то, что в ней органично 

переплетались темы, связанные с ностальгией и родиной, что позволило установить более 

глубокую связь с культурным контекстом Узбекистана.  

В частности, в спектакле были представлены различные партии, которые получили 

талантливую интерпретацию и адаптацию для узбекского зрителя. 

Постановка “Спящей красавицы” повлияла не только на развитие класса балетного 

искусства в Узбекистане, но и на целое поколение хореографов и артистов, которые 

впоследствии начали использовать классические элементы как в рамках традиционного, так 

и современного балета, создавая уникальную хореографию, отражающую как наследие 

Петипа, так и уникальные черты узбекской культуры. 

Государственный Академический Большой Театр им. А.Навои, являясь ведущим 

оперным и балетным театром Узбекистана, всегда уделял большое внимание 

классическому репертуару. Балеты Мариуса Петипа занимают важное место в репертуаре 

театра, являясь образцом высокого профессионализма и художественного совершенства. 

Благодаря постановкам классических балетов узбекские артисты имели 

возможность приобщиться к богатому наследию Петипа, совершенствовать свою технику 

и расширять свой художественный кругозор. 

Наследие Мариуса Петипа оказало значительное влияние на развитие узбекского 

балетного искусства. Узбекские балетмейстеры, воспитанные на принципах классического 

танца, использовали его традиции и приемы в своих постановках, адаптируя их к 

национальным особенностям и создавая уникальные произведения. 

Творчество Мариуса Петипа оказало огромное влияние на развитие мирового 

балетного искусства, в том числе и на узбекский балет. Узбекские балетмейстеры, такие как 

Ибрагим Юсупов и Галия Измайлова, в своих постановках опирались на хореографическое 

наследие Петипа, адаптируя его к национальным особенностям и создавая уникальные 

произведения. Балеты Петипа, поставленные на сцене Государственного Академического 

Большого Театра им. А.Навои, стали образцом высокого профессионализма и 

художественного совершенства, а также способствовали развитию узбекской балетной 

школы. 

